
          Сулайман Рысбаевдин ысмы  адабиятты сүйгөн бөбөктөргө, тестиер жана жеткинчек балдарга чакан аң геме, жомоктору менен белгилүү болуп калды. Колуңуздардагы китебинде анын ар кыл жылдарда жазган жалаң жомоктору, уламыштары, жомок пьеса жана жомок-повесттери топтоштурулду. Мында  автор өзүнүн жан дүйнөсүнөн жаралган  жомоктору аркылуу балдардын тилин-дилин таап, элпек, чебер калеми менен, бай турмуштук  керемет окуялар, сүйүктүү образдар  аркылуу балдарга дүйнөнү  таанытууну, адеп-ыйманга үйрөтүүнү, дүйнөгө көз карашын калыптандырууну, кыял чабыттарын өстүрүүнү, изги мүнөзүн бекемдөөнү  көздөйт. Аруулукка, тазалыкка чакырат. Сергек болууга жана адамга адамгерчиликтүүүү мамиле жасоого үндөйт, ички дүйнөнүн сулуулугун баалап-барктай билүүгө, жалпы адамзаттын тагдыры тууралуу ой жүгүртүп, өз улутун сүйүүгө  жана да  жомоктордун ажайып дүйнөсүнө  балдардын кызыгуусун арттырат. 

Китепке кирген бул чыгармалар балдарды, мектеп мугалимдерин жана жалпы эле жомок сүйүүчүлөрдү кайдигер калтырбайт. 

Кыш келип, кар жаап, суулар тоңуп, жолдор тайгак болду. Абышка-кемпирдин мешке жагар отуну калбады. Тепейген  үйүн жылытмак турсун, тамак да жасап иче албай калышты. Абышка абдан карыган эле да, токтойго барып отун алып келүүгө алы жетпеди. Ошондо эмне кылар айласын таппай,  оокаттуу кошунасына жалдырап барышты.
Кошунасы абдан бай эле, өзү чоң кызматта иштечү. Үч кабат үйү, жалтыраган кооз машинасы бар. Курсагы салаңдап, күн сайын семирип баратат..
Бай кошунасы абышка менен кемпирге бир көмөч нан, анан бир шам берди да:
– Эми келбегиле. Силер эмес, менин өзүмдүн отунум жок. Силерге  башка эч кандай жардам бере албайм,– деп узатты да, эшигин  катуу жаап алды.
Ал калп айткан эле. Кампасы толо отун менен  ун-талканы, жертөлөсү толо кышка сактаган оокаты бар болчу. Зыкым, ач көз болгондуктан, бечара абышка-кемпирди аяп койбоду.
-Балабыз болсо отун алып келбейт беле. Акча таап келип, бизди бакпайт беле... - деп, абышка-кемпир армандарын айтып, көз жашын көл кылышты.

Ошентип, абышка-кемпир бай кошунасы берген бир көмөч нанды сууга чылап жеп, эптеп-септеп  бир аз күн өткөрүштү. Анан ал нан да түгөндү.
Бир күнү таң га маал абышка-кемпир ачка жана үй суук болгондуктан, төшөктөрүнөн турууга да жарабай калышты.
· Ушинтип жатып өлөбүзбү,– деп ыйлады кемпир.
–Кой, байбиче, мени эптеп ордумдан тургуз. Мен токойго барып бир тутам отун алып келейин. Боорукер адамдар жолугуп калса,  бир  сындырым  нан  берер. Кечке чейин келбей калсам, анда менин өлүп калганым ошол талаада,– деп араң  эле сүйлөдү. Бирок, аны кемпири тургуза албады, өзү да турайын деп, тура албады.
Үйдун терезесинде баяга бай кошунасы берген шам үлбүлдөп күйүп турат. Ал дагы түгөнөйүн деп  калгандыктан, туруп барып өчүрүүгө да алдары келбеди. Анын түгөнгөнү– үйдүн ичине  караңгы  түн түшкөнү дей бер.
Аңгыча ошол  үлбүлдөп жанган шамдан бир кичинекей жалын бөлүнүп чыкты да, кичинекей балага айланды. Ал бала сөөмөйдөй эле болчу. Бала абышканын маң дайына келип туруп калганда:
· Эй... сен кимсиң? - деп, тандана сурады абышка.
· Мен Шамбаламын. –деди баягы сөөмөйдөй болгон бала.
· «Шамбала»?
· Ооба... Мен–Шамбаламын... - деди дагы да баягы бала.
· Кимдин баласысың? - деди абышка  эч нерсени түшүнө албай.
· Силердин балаңармын.
· Биздин сендей балабыз жок эле го..?
· Баланар жок болсо, мындан ары балаң ар болот.


Табышмактуу бул окуяга түшүнө албай:
–Шамбала, сен кайдан келдиң ? - деди кемпир.

· Шамдан келдим. Ошол учун менин атым – Шамбала. 

Өзү сөөмөйдөй болгон, кийген  кийими жок бу баланы сынамакка абышка буларды сурады:
-Эй, Шамбала, деги, сени колуңдан эмне келет?

· Менин колумдан баары келет - деди Шамбала, - үйүңөрдү жылытам, түндө жарык кылам, тамагынарды бышырам...
· Анда, Шамбала, сен адегенде үйдү жылыт - деди абышка, үшүгөн колдорун укалап.
 Шамбала бат эле үйдүн ичин жылытып жиберди. Тепейген кичинекей үйдүн терезелери да тоңуп калган болчу. Алар да эрип, эшик көрүнүп калды. Тоңуп, бурушкөн абышка-кемпир эми ысып, көйнөкчөн болуп жыргап эле  калышты.
– Эми, бышыра турган тамагыбыз жок. Эмне кылабыз? - деди кемпир үй жылыгандагы кубанычы бат эле жоголуп.

– Анда капаланбагыла. Мен силерге тамак таап келем - деди да, Шамбала эшикти көздөй жөнөдү. 

  Шамбала, адегенде ун алмакка тегирменчинин үйүнө барды. Тегирменчинин да кышкы отуну азайып, үйү муздак болчу. Анын үйүн заматта жылытып берди.
– Ой, сага чоң ыракмат. Деги сен өзүң ким болосуң ? - деди тегирменчи ага ыраазы болуп.

– Мен –Шамбаламын.

– Кимдин баласысың ? - деди анын бул сөзүн уккан тегирменчи.
– Тиги  жогору жактагы  абышка-кемпирдин  баласымын.  Алардын  уну     түгөнүптүр. Мен силердин үйүң өрдү жазга чейин жылытып берип турайын. Акысына жазга чейин жетерлик талкан, ун бериң из - деди чекилдеп.

Тегирменчи Шамбала менен убадалашты да, абышка-кемпирдин үйүнө ун-талкан  жеткирип берди.                
Шамбала андан ары уй ферманын үйүнө барды. Ферма башчынын үйүндө да отун-көмүрү азайып, кыйналып жаткан болучу. Алардын үйүн да жылытып  убадалашты да, жазга жетерлик эт-май алды. Этти да абышка-кемпирдин үйүнө ферма башчысы өзү бат эле жеткирип берди. Шамбала андан ары дүкөнчүнүн үйүнө барды. Дүкөнчү да дүкөнүнө от жага албай, көмүрү жок кыйналып жаткан экен. Шамбала анын да дүкөнүн жылытып берип  убадалашып, кант, чай, туз алды. Аларды дүкөнчү абышка-кемпирдин үйүнө жеткирип берип, абышка кемпирдин үйүнө заматта ун менен эт, кант менен чай батпай бапырап, жыргап эле жатып калышты.  Шамбала  тамакты бат эле бышырып, абышка-кемпир курсактарын тойгузду.
Анан кеч кирди. Ошондо абышка-кемпир Шамбаланы жакшы көрүшүп, коюндарына кучактап жаткылары келишти.
-Шамбалам, кел, биздин коюнубузга жат, - деди кемпир. Анда Шамбала:
-Жок,   апа,   ата,   мен   силердин   койнуңарга   жата   албайм.  Жатсам-төшөгүңөрдү күйүзүп жиберем, - деди да, терезеде күйүп турган шамга кирип кетти.
Ошентип күндөр өтө берди. Шамбала эртең менен баягындай эле шамдан учуп чыгат да, абышка-кемпирдин үйүн жылытып, тамактарын бышырып, чайын кайнатып  берет. Баягы убадалашкан тегирменчинин, уй ферманын жана дүкөнчүнүн үйүнө барып, үйлөрүн жылытып келет да, түндө жатарда шамга кирип кетет. 

 Абышка-кемпир эч нерседен бейкам болуп жыргап жашап жатышты. Күндөрдүн биринде абышка-кемпирдин баягы сараң бай кошунасы "абышка менен кемпир үйүндө жагар отуну жок, жээрге оокаты жок, тоң уп, качан эле өлүп калды го, өлүп калса, тепейген үйүн трактор менен түрттүрүп таштайын да, короомо кошуп алайын» - деп ач көздөнө  басып келди. Келсе абышка-кемпир баягыдай жүдөгөң түрлөрү жок, үйү  жыпжылуу, карындары ток, кайгы-капасы жок, кампасы оокатка толо, жыргап жашап жаткан түрлөрүн көрүп таң калат да, алардын кантип мындай жашоого жетишип калганын такып сурайт.
 Ошондо жашоосуна ыраазы болгон абышка-кемпир, ичинде эч кандай кири жок, болгон сырын айтып беришет.

 –Кана, көрсөткүлөчү, Шамбалаңарды? - дейт ач көз бай кошунасы, –менин үйүмө да барып,  жылытып берсинчи. 

 Абышка-кемпирдин уруксаты менен Шамбала кошунасынын үйүнө барат. Ачкөз бай кошунасы үч кабат үйүнө, жер төлөсүн кошо, кампаларын дагы, машина койгон гаражын, уй, кой баккан сарайларынын баарын жылыттырат. Ач көздөнүп: «Муну абышка-кемпирге кетирбейин, үйүмө камап алайын, муну пайдаланып дагы да байлык табайын» - деп ойлойт. Анан ыгын таап «кармап алайын» деп кубалайт. Шамбала карматпай качат. Ал биринчи кабаттан экинчи кабатка, андан үчүнчү кабатка качат. Шамбала ачкөз байдан качып дубалдагы килемге, терезедеги кооз шторлорго, жерде салынган оймолуу шырдак-ала кийиздерге тийет, жалтыраган шифонер, шкафтарга урунат. Ал тийген, урунган буюмдун баары күйүп өрттөнүп кирет. Андан качып, Шамбала ачкөз байдын кампасына, андан жер төлөсүнө, андан машина койгон гаражына, андан ары уй-кой сарайларына качат. Ал барган бардык жерлер күйүп, өрттөнүп, ачкөз байдын бардык короо-жайы бүтүндөй өрттөнүп кетет да, жалгыз өзү калат. Бардык байлыгынан кол жууп, ачкөз бай тойбостугунун айынан абышка-кемпирден да кедей болуп калат. Ал эми, абышка-кемпир болсо, эч кимге залалы жок Шамбала менен жыргап-куунап жашай беришиптир.
Торгой ырчы

Илгери-илгери кыргыз элинде бир ырчы кедей жигит  болуптур.  Анын  өнөрүнөн  башка  эч кандай оокаты болбоптур. Колундагы комузу — анын малм үлкү да, бар байлыгы да ошо экен. Эл аралап ырдап, аш-тойдо өнөр көрсөтүп, ата-энесин бакчу зкен.
Ырчы кедей комуз чертип, мукам үнүн созуп ырдап жатканда адамдар эле эмес, жаны жоктон тоо-таш да тыңшап угуп турчу дейт. Ал тургай, түрдүү түстө тилин безеген акын булбул да, көккө чыгып алып миң кайрып ырдаган торгой да ырчы кедейдин ырын тыңшап унчукпай калчу экен.
Ошентип жүргөн бир күндөрдө, көктөм жазда ырчы кедейдин боз үйүнүн үстүнө торгой келип уя сала баштаптыр. Аны көргөн ырчы кедей мукам ырын токтотпой ырдап, торгойдун мукам кайрыктарын комузга кошуп, анын акындыгын бирге айтып, узакка эргип ырдайт. Торгой да анын ырына ого бетер эргип-жибип, улам-улам кайкып учуп келип жатып, боз үйдүн чамгарагына бат эле уя салып коет экен. Аны көргөн кары ата-энеси да бул сырдуу кереметти жакшылыкка жоруп, жалгыз уулунун тегин эмес экенин ойлошот.
Торгой, ошентип, кедей жигиттин боз үйүнүн чамгарагындагы уясына күн сайын бирден жумуртка тууп, күн сайын кечке мукам үн менен миң түркүн кайрып сайрайт экен. Муну элдин баары билип, кедей ырчыга дагы бир ирет тан беришет.
Ошол күндөрдө сырттан жоо келип, тынч жаткан элди чаап, эл бириндеп, туш-тушка кача баштаптыр. Торгой ырчы элин бир болууга үндөп, жоого каршы күрөшүүгө чакырат. Бирок күчтүү жоо күчүнө салып,
элдин белин маиыштырат. Ошондо эл туулуп-өскөн жерин таштап көчө турган болот. Эли-жерин душманга таштап көчүү, албетте, баарына кыйын болот. Бирок айла жок, душманга билинбей, түн ичинде жапырт көчүп кетишет. Бир гана Торгой ырчы карыган ата-энеси менен кара боз үйүндө көчпөй кала бериптир. Ал жөнүндө эч ким билбей калат экен, анткени караңгыда кимдин кайда экенин чакчалекей түшкөн эл билбейт эле да. Арадан эки-үч күн өткөн соң гана, арттан кууп келаткан жоонун жок экенин көргөн эл тыныгып, өргүү алышат. Элдин эсебин алышса, баягы Торгой ырчы жок экен. Ал эмне үчүн көчпөй калганын адегенде эч ким деле таназар албаптыр.
Аны жоо колуна түшүп өлгөн экен дешип, баары кейишет. Бир кезде гана бир акылман карыя:
-
Анын чамгарагына торгой уя салып жумурткалап жатпады беле. Ал ошол үчүн көчпөгөнүн эади билдим,-деп муңая тиктейт элге.
-
Коюңузчу, ошол чымчыктын уясы үчүн жанын жоого салып бергидей, ал акмак эмес да, аксакал! -дейт эличинен бирөө. Акылман карыянын жогорку сөзүн уккан баатыр жигит гана:
-
Аттиң, баарыбыз ошол кедей ырчыдай болбоппуз, —деп бармагын тиштептир да, кайратына келип, элине кайрылыптыр:
Эл-журт! Кыл чайнап кырчылдашар жигиттериңерди топтогула. Кайра баралы да, кайран кедей ырчыбызды жоодон сактап калалы. Аны жоого таштап коюп, минтип эрсинип турганыбыз жарабаган жорук!..
Чын эле Торгой ырчы эмне болду экен? Ошондон кабар алалы.
Торгой   ырчы   да   «эл   менен   бирге   көчөлү»   деп, үйүн бүгөлү дешсе, түндө баягы торгой уясынан чукуранат экен. Ошондо эсине келип, жараткандын бир макулугунун уясын бузууга колу барбаптыр. Анын үстүнө, ошол күндөрдө жумурткалардан кызыл эт балапандар да чыга баштаган эле. Үйдү чечип, түндүктү алганда, сөзсүз торгойдун үйү бузулат эле да, анын жумурткалары сынып, кызыл эт балапандары өлүп калат эле. Ошол үчүн элге жалдырап, бизди таштап кайда баратасыңар? - деп айталбай же үйүн таштап кеталбай, көчүп жаткан элге жолтоо болушпай, үнсөзсүз кала беришкен тура.

Жоо эртең менен кыр ашып келип, ээн калган айы лды көрөт. Бир гана эпейген кара боз үйд үн калганын көрүп, душмандын баатыры өз жигиттерин жиберет.
Жигиттер келип, анын ким экенин, элдин кайда кеткенин, анын эмне үчүн көчпөй калганын билишип, шылдың кыла күлүп, баланы баатырсынып алдына байлап келишет экен. Жоонун баатырынын алдына келип, кедей ырчы баягы торгойдун мукам үнүн туурап комузун кайрып келет да, үйүнүн чамгарагына торгой уя салып жумурткалаганын, анын уясын бузуп, кызыл эт балапандарын өлтүрүүтө колу барбай, элден калып көчө албай кала бергенин узак ырга кошот. Чаптырган жигиттеринен чын эле ошондой экенин билгенде, жоонун баатыры ага ары ыраазы болуп, ары таң калат да:
— Кара баштуу адамдын эле үйүн эмес, айбан чымчыктын уясын бузууга колу барбаган адилет бул жигиттин айылын бузуп, элин чабууга менин да колум барбай калды,- деген экен. Анан:
· Менден эмне тилейсиң,  тартынбай  айт,  Торгой акын, — дейт жоонун баатыры.
· Менин  башымды  кессеңиз,   кесиңиз.   Элимдин азаттыгын    бериңиз.     Элим     менен  элиңизди жоолаштырбай, достоштуруп кетиңиз. Менин мындан артык сурарым жок - дейт ошондо кедей ырчы артынбай.


Ошол маалда кырдан кылкылдаган көп колдун карааны көрүнөт экен. Алар баягы жоодон качып көчүп кеткен кедей ырчынын эли болчу. Алар кедей ырчыны жоо колунан сактап кайрып кетүүгө кол курап келаткан болчу.

Бирок акын кедей эки элдин ортосуна түшүп, аларды жоолашуудан сактап калыптыр. Эки эл акын кедейге ыраазы болушуп, анын кедей аты өчүп, «Торгой ырчы» аталып, эл эркеси болуп бактылуу жашап калыптыр.
Гүл жана адам

Бул окуя качандыр бир кезде, илгери-илгери болуптур.…

Ажайып кооз гүлдөр жер бетинде жаралып, анын көркүн ачты. Жыпар жыты менен бүт дүйнөнү аң кытты. Бүткүл жан–жаныбарлар дагы, айбанаттар дагы, канаттуу куштар дагы, көпөлөк-аарылар дагы гүлгө суктанышып, аны айланчыктап ыракатка батышты.

Бир гана Адам:

–Мен дүйнөнүн ээсимин, андыктан гүлгө да мен ээмин. Мен ага бара албаймын. Гүл өзү мага келип таазим этсин! – деп буюрду.

Гүл Адамдын буйругун аткара албады. Ага барайын десе сабагынан үзүлө турган, же тамыры кыркыла турган.

–Мени, урматтуу Адам, кечирсин, мен ага баралбаймын,–деп айттырды назик гүл.

– Мага келалбай турган, ал кандай эрки бар экен? Деги ал кандай неме өзү? Балбал таштай катуубу? Чынар теректей бийикпи? Апаппак булуттай үлбүрөкпү? Булактай тунукпу же балдай таттуубу, же айдай сулуубу? Деги ал кандай неме, айткылачы?

– Эч качан сиз элестеткендей  эмес –дешти гүл жөнүндө айтып келишкен жан-жөкөрлөрү. –Ал таптакыр башкача бир керемет нерсе.…

Акыры Адам чыдамы кетип, гүлдү издеп Айгүл тоого келди. Келсе, бу дүйнөгө бүтүндөй бийлик жүргүзгөн Адамга өзгөчө бир керемет болуп, жыпары менен бүт айлананы аң кыткан, кооз көркү менен керемет дүйнөнү ажайып сулулукка бөлөгөн, сулуу десе сулуу, назик десе назик, жыпар десе жыпар, «гүл» аттуу бир ажайып немени  көрдү.

–Мага келгиң келбей, мени эрксиз өзүң ө келтиргиң келген сенин күчүң ушунча күчтүү тура,– деди да, Адам гүлдү эңкейе бур эттире жыттап алды. Анан кайтадан дагы да эң кейип жыттоодон жана керемет сулуу кыздай болгон бу гүлгө жең илип берүүдөн арданды да, үзүп алып жолуна түштү.

Ошондон ушу күнгө чейин Адам балдары гүлдү эң кейип жыттоодон арданат экен да, үзүп алып жытташат экен.

«Музбаш», «Тузбаш», «Кылкекиртек» жана «Куурайсан»

тууралуу жомок

Балдар, дүйнөдө эмнелер гана болбойт дейсиңер? Биз көрбөгөн, биз билбеген көп нерселер болгон да. Ошолордун бири- мына азыр силерге айтып бере турган бир кызык окуя. 

Илгери-илгери Музбаш, Тузбаш, Кылкекиртек жана Куурайсан деген төрт бир тууган болгон тура. Төртөө тең эси жок тентек, ынтымагы жок, аябай жалкоо, анан да биринин сөзүн бири таптакыр  укчу эмес экен. Ата-энеси айтып жумшабаса, ар ишти өз убагында ынтымак менен бирге жасашчу эмес экен.

Бир күнү алардын ата-энеси тойго кетишип, баягы төртөө үйдө калышыптыр.

Эртең менен ичкен тамактары курсагынан түшүп, карды ачат төрт жалкоонун. Түш болуп, чай кайнатып ичели десе, үйдө суу калбай калыптыр. Сууга «Сен бар, мен бар» дегиче, бир канча убакыт өтүп, жадырап тийип турган күн бүркөлүп жамгыр  жаай баштаптыр. Ошол кезде, карды катуу ачкан улуу агасы:

–Тузбаш, сен баарыбыздан кичүүсүң. Сен барып суу апкеле кал!– деп Тузбашты сууга жумшайт. Ал аргасы жок, чаканы  кармап сууга жөнөйт.

Тузбаш сууга кеткен боюнча келбей кечигет. Күтүп-күтүп, агалары жадашат. Аңгыча, жаап жаткан күн  ачылып, күн жадырап тиет. Ошол кезде: «Тузбаш мынча неге кечикти? Музбаш, сен барып чакырчы. Тузбаш эрте келсин!» деп, улуу агалар  аны да жумшашат.

Музбаш да кыйылып жатып, аргасыздан жөнөйт экен. 

Ал дагы кеткен боюнча келбей кечигет. Күтүп жатышып чарчаганда, улуу агасы Курайсан:

–Эй, Кылкекиртек, сен барып тигилерди кыйкырчы. Ойноп жүрүп албай тез келишсин!–деп аны да жумшайт.

Кылкекиртек эшикке чыгып, көргөн көзүн ишенбейт: чака көтөрүп сууга кетишкен инилери Тузбаш менен Музбаш экөө тең баштары жок жерде жатышыптыр. Көрсө, жамгырга Тузбаштын, күндүн ысыгында Музбаштын башы эрип кеткен тура. Ага кайгыргын Кылкекиртек:

–Ай, Куурайсан! Тез кел жардамга!– деп катуу кыйкырат. Ал дагы катуу кыйкырып жибергенде, кылдай ичке кекиртеги үзүлүп кетип, жерге жыгылып түшөт. Инисинин кыйкыргынын угуп, Куурайсан эринип жатып бир кезде эшикке чыкса, үч бир тууганы тең жерде үч жерде сулап жатышат дейт. Аларга кейип, эмне кыларын билбеген Куурайсан:

–Кап, ушуларга ишенбей, бая эле өзүм барбай-деп, өкүнгөнүнөн санын катуу  чаап жиберет. Куурайдай ичке саны катуу чапканда сынып кетип, ал дагы жерге кулап жыгылат экен.

Ошентип, жалкоолугунун айынан төртөө тең набыт болушуптур.

Ошол үчүн, жалкоо болбой, ар ишти өз убагында аткарууга үйрөнүш керек тура.

КИМ ЭМНЕДЕН КОРКОТ?
Илгери бир адамдын пили болуптур. Пил абдан акылдуу жана күчтүү экен. Күндөрдүн  биринде адам кышкы отунун камдоо үчүн пилин минип, токойго жөнөмөк болот.
–Жалгыз барасыңбы?– дейт аялы, – тиги кошунаң ды жардамга чакырбайсың бы. Ага дайым эле жардам берип жүрөсүң го.
–  Туура айтасың.– дейт да, ал кошунасын жардамга чакырат. Кошунасы макул болот.
– Сен алдыга жөнөй бер, мен артыңдан барам,- дейт кошунасы.  Тиги адам азыктан мол алып, отуну көп алыскы токойго барат. Кошунасын көпкө  күтөт. Дайыны жок. Ал кошунасы алдаганын ойлойт, ыза болот. Ага бекер ишенгенине өкүнөт. Болбосо, жакын эле жерге барат эле да.
Токойдо чычкан көп болот экен. Пилдин корккону эле чычкан. Күнү-түнү ошондон коркот. А адам болсо эч нерседен камырабай, керелден-кечке отун алат. Кечинде эс алат.             
–Бул жерден качан кетебиз, - деп сурады пил бир күнү ээсинен.

– Кетебиз, шашпа. Үй алыс - деди адам пилге. Отунду болсо көп алдым. Эми үйгө акырындык менен ташый баштайбыз. Сен коркпо, мен сени көп эле кыйнабайм.
– Отунунду көп эле ала бергин, - деди пил. Мен отунду ташыгандан коркпойм, бир жыгач калтырбай ташып берем. Мен чычкандан гана корком. Алар бул жерде абдан көп экен.
– Сен өзүң тоодой болуп туруп, бармактай болгон чычкандан коркконуң а жол болсун, - деди адам күлүп.
– Ошо бармактай болгону үчүн корком, - деди пил. Кулагыма кирип кетсе, чыкпай азапты берет.
Адам күлдү. Ага пил баарыдан күчтүүдөй, ал эч нерседен коркпостой көрүнбөдү беле. Анын бул сөзү жөн эле күлкү келерликтей туюлду. Ошон үчүн күлдү. А пил болсо адамды дүйнөдө баарыдан күчтүү, эч нерседен коркпой турганын сезип турду. Анан мындай деди:
– Сен, адам, баарынан күчтүүсүң , эч нерседен коркпойсуң . Туурабы?
– Жок, жаң ыласың , - деди адам. Анан ал ойлонуп туруп, мындай деди,–мен адамга жакшылык иш жасабаган зөөкүр, убадага турбаган жалганчы адамдардан корком. Алар эң эле коркунучтуу болушат.
Пил угуп, унчукпай ойлонду. Баары адамдар болуп туруп, бири-биринен коркоруна таң калды. «Кантип эле» - деп ишенбеди. Ал адамдарды да өзүлөрүндөй бири-бирин кыйбастай сезбеди беле.
АТА БОЛГОН АДАМ ӨЛБӨЙТ

Илгери-илгери даңкы далайга кеткен, бийлиги жердин четине чейин жеткен, өкүмү аткарылбай калбаган, күчтүү да, каардуу да бир падыша жашаптыр. Жылдар өтүп, падышанын жашы жүздөн ашып, өмүрдүн экинчи жүз жылдыгына таянат. Ошондо да кайратынан жанбайт, жашоонун кумарына канбайт. Атадан мураска калган алтын тагын баласына да бергиси келбей, бу дүйнөгө түркүк болчудай, өлбөстүн суусун издетет,
Жигиттерин жер кездирип, мүрөктүн суусун билген мергенчи-уучуларды, өмүрдүн айласын таап, ажалды алыска кууган касиеттүү дарыгерлерди, адамдын акылы жеткисти туюп-билген көзү ачыктарды алдырат. Бирок булардын бири да падышанын талабын орундата алышпайт. Ө лбөстүн дабаасы жок экенин айтышат.
–Демек, өлбөстүн дабаасы жок экен да... — дейт күрсүнүп падыша.
–Ооба, - дешет жалпы, — өлбөстү Кудай жасабайт, сынбасты адам жасабайт — деген эмеспи...
Мындай ачуу чындык эзели жең илип көрбөгөн падышанын көң үлүн муюта албайт, көкшүнүн суута албайт. Падыша алардын баарын орго салдырат.
Арадан убакыт өтөт. Күндөрдүн биринде, бул падышанын жогорудагыдай жарлыгын уккан бир акылман дербиш, жер кезип баратып, падышанын дарбазасын кагат. Дербиш падышага айтар сыры бар экенин туюнтат сакчыларына. Мындай ниетин уккан падыша аны алтын сарайында аземдеп кабыл алат.
Акылман дербиш падыша менен көпкө аңгемелешет. Ошол күнү ал эң кичүү небересинин баласын эркелетип отуруп, дербиш менен алтын чөйчөктөн  шарап ичип черин жазат.
Акыры падыша дербиштен күткөн сөзүн айтуусун өтүндү.
–Айт, дербишим, — деди падыша чыдамы кеткенин билдирип, –көптү көргөн жансың , көптү билген акылмансың , менин өлбөй калуумдун сырын айткын...
–Сиз өлбөйсүз — дейт ошондо акылман дербиш падышага тике карап– Сиз, качан, балаңыз жана анын баласы, жана анын да балдары, небере-чөбөрөлөрү бүтүндөй баары өлгөндө  гана өлөсүз...
–Эмне деп жатасың , акмак дербиш! — дейт ошондо анын сөзүн оозунан жулуп алып, падыша. — Мен алардын артында калып жашап, эмне муратка жетмекмин...
–Жок, жаң ыласыз, падышам. Менин сөзүмдү угуң уз.
Падыша, дербишти дагы да эмне айтар экен — деп унчукпай калат. Дербиш сөзүн улайт:
–Мына, Сиз чөбөрөңүздү эркелетип отурасыз. Качан сиз балалуу болгонуңузда, Кудай-таала берген өмүрүңүз дагы да элүү жылга узарган. Анан неберелүү болгонуңузда дагы да жүз жылга узарган. А чөбөрөлүү болгонунузда жүз элүү жылга узарды. Ушинтип, сиздин укум-тукумуңуз узарган сайын, сиздин өмүрүңүз да узарып, сиз өлбөстүктү көздөй бара бересиз. Анан сиз өлмөк белеңиз. Сиздин өлбөстүгүңүздүн жалгыз сыры ушул...
Падыша акылман дербиштин эң эле жөнөкөй, эң эле улуу, жүйөлүү сөзүнө муюйт. Ата болгон адамдын өлбөстүгүнө ишенет. Ошондо дербишти өзүнө кең ешчи кылып, куру-бекер күнөөлөп, орго салгандарын куткарат.
Ошентип ошол падышанын укум-тукуму бүгүн да уланып, ал падыша биздин арабызда бүгүн да жашап келатыптыр.
Адам –пери

                                    «Перилер  аткара алат бир гана ирет,

                              Денесин эрите алса, аруу тилек.

                                  Тукумун көр пенденин  тазартууга,

                                    Кыя алат аруу жанын бир адамга»...

                                    («Жайсаң » дастаны, 1-китеп, 167–б.)


 Кайсы бир заманда, кайсы бир элде, улуудан нарк кетип, кичүүдөн  ыйман кетип, мунун айынан атасын бала сыйлабай,  кайненесин келин барктабай үй-бузулуп, элден ырк кетиптир.  Ынтымагы кеткен адамдардан ырыскы качып, мунун баары  өздөрүнөн экенин билбей бири-бирин айыптап, андан уруш-талаш күчөп, элдештирер  эстүү калбаптыр. Балдары  ичкилик менен  баңгиликке ооптур. Кыздар сойкулук менен мастандыкка көчүптүр.


Ушундай күндө бир кедейдин Акыбет деген баласы элге  келген мындай алааматка акылы жетпей,  же аларга өзү аралашып кетпей, четте жалгыз калыптыр. Достору менен  курбалдаштарынын кылыгы жакпай,  бой жетсе да өмүрлүк жар кылар адеп-ыймандуу кыз таппай, айлар, жылдар  өтөт. Ошол күндөрдүн, айлар менен жылдардын биринде  баягы бала  түшүнө  өзү буга чейин атын уга элек, көзү көрө элек Пери-көл деген  көл  кириптир да, ал көлдүн  боюнда  көз жоосун алган, алтын чачын көлгө таранып отурган, ай десе аркы,  күн десе көркү дүйнөдө жок бир пери кызды көрөт экен. Ойгонот да, күнү-түнү ошол пери кызды эстеп  кайдан издеп  табарын  билбей  катуу ооруга чалдыгат.  Малга  минген жалгыз чобурунан башка эч нерсеси жок кембагал ата–энеси баласынын  дартын билер табып –дарыгер  табалбайт,  баласы ооруган жерин  айтып көзүн ачпайт. Аргасы куруган кедей  арык чобурун минип алып, коң шу элге  дарыгер издеп жөнөптүр. Узак  жол  басып  чобуру арыктап кыргыйдай, өзү чарчап-арып ыргайдай болот экен. Ошондо ат үстүндө уктап кеткен кедейдин көзүнө бир ирет көрүнүп, кулагына үзүл-кесил үнү угулуп, кандайдыр бир адам десе адам эмес, пери дейин десе-пери эмес сулуу кыз: «Ата, уулуң узга бейиштин мөмөсүнүн ширесин  бериңиз. Ошондо айыгат»– дейт да көздөн кайым болот. Умачтай көзү ачылган кедей өң үмбү же түшүмбү деп кыйла  турат да, атынын  башын артка  бурат. 


«Баламдын дартынын дабаасы бар экен го, ал болгондо да,  бейиштин мөмөсүнүн ширеси тура»–деп ойго батат. Бирок  ал бейиштин мөмөсү эмне деген мөмө? Ал кайсы жерде өсөт?–деп акылы айран болот. Ушинтип ойго  баткан боюнча кедей үйүнө  келип, болгон ишти  кемпирине айтат. Кемпири да абышкасынын кебине  акыл кошалбай экөө далай ирет башкатырышат да, өрүктүн мыктысы ысык чөлдө өсөт дечү эле, эмне болсо да, ошол жакка  барайын да, билген адамды таап сурайын–деп, кайрадан узак жолго аттанат.


 Алты ай арып-чарчап жол жүрүп, «Арка» деген  кумдуу, өрүгү ширелүү  айылга туш болуптур кедей. Өрүгү өзгөчө нурданып бышат  экен да,  буга чейин жеген бир да жемиштин даамына  окшобойт. Ошондо бир өрүктүн түбүнө  эс алып отура кетсе,  бет алдынан пайгамбар жашын эчак  ашкан  ак жоолук салынган аппак куудай чачы бар, сулуу байбиче пайда болот.

«Кайдан келдиң, балам? Алыстан бир жок издеп жүргөн түрүң бар. Айт»–дейт ак байбиче.  Кедей буга чейинки болгон окуяны, өзүнүн эмне  издеп келгенин бүтүндөй айтып берет.

«Түшүң дө  аян берген «бейиштин мөмөсү» деген өрүк ушул»– дейт анда байбиче. Өткөндүн наркын, учурдун адеп-ыйманын унутуп бараткан азыркы адамдар бул жемиштин барк–баасын билбейт. Өрүктүн эмне үчүн бейиштин мөмөсү аталып калганын сага айтып бергиче алты күн өтөр, ошондуктан, мобу өрүктөн аяк толо алгын да, тез үйгө кайт. Өрүктү булактын суусуна кайнатып үч ирет ичирсең, балаң куландан соо айыгат». 


Кедей өңүмбү же түшүмбү» деп ашып-шашып, кубанганынан «ыракмат» деген сөзүн миң ирет айтып, байбиче берген аякка өрүктөн  терет экен да, тезинен жолго түшүптүр. Эки аркан бою узай берип дагы бир ирет «ыракмат» айтайын деп караса, баягы бак аралап жүргөн ак көйнөк кийген, ак жоолук салынган байбиче эчак көздөн кайым болуптур.

Ошентип, экинчи ирет эси оогон кедей, бул керемет окуя демине дем, күчүнө  кубат берип, Чобур атына канат бүткөндөй, алты айлык жолду алты жумада басып өтүп, үйүнө келет экен. Келип, өрүктөн  булактын суусуна кайнатып  үч ирет ичирсе уулу куландан соо айыгып, тура келиптир.


Бала айыккан соң :

–Мен эмне болдум? Эмне болуп ооруп, эмне менен айыктым? – деп эне-атасынын  жанын койбой сурай бериптир. Акыры айласы кеткен атасы болгон окуяны төкпөй-чачпай айтып берет. Ошондо баласы Акылбек:

–Баягы менин түшүмө кирген Пери–Көлгө чачын тараган пери кыз мени ооруткан тура, менин дартымдын дабаасын да кайра сизге өзү айтып берген тура. Андай болгон соң, мен аны жер үстүнөн таппасам да, жети кабат асмандан болсо да табам - дейт. Ошентип ата-энеси жалынып-жалбарса да көнбөй жолго чыкмак болот.

Бирок баланын түшүнө кирген Пери-Көл кайда экенин эч ким билбейт эле. Ошонтсе да, апасы кырк күн бою уулуна күлазык камдап, атасы болсо кырк күн бою Чобурду баптап багып, кырк биринчи күн дегенде жигит кайра кайтып келер күнүн айтпай, жолго аттанат.


Канча ай, канча жыл өткөнү белгисиз, жигит ат үстүндө уктап, ат үстүндө ойгонуп, жол жүрүп келет экен да, кер мурут жигит болот экен.


Бир күнү жапжашыл керемет  тоолордун ичиндеги чөйчөктөй жашыл көлгө туш болот. Негедир көлгө көң үлү тартылып, көл үстүндөгү жашыл тектирге атын чалдырып эс алайын деп, чарчаган денеси бошоп, тез эле уктап кетет. Канча күн уктаганы белгисиз, көзүн ачса күн эчак улуу шашке болуп калыптыр. Аты өзүнөн алыс узабай,  мекери  чөптүн гүлүн  терип оттоп  жанында жүрүптүр. Көзүнө түшкөн күн нурун калкалаган  сулуу  ыргайлар, барпырай гүлдөгөн табылгалар, жапжашыл арчалар, ылдыйыраактагы чөйчөктөй болгон жашыл көлдүн көркүн ачат. Бейиш дегениң ушул эмеспи деген ойдо суктана карап жатса кулагына кайдандыр кыздардын шыңгыр күлкүсү угулат. Өңүмбү же түшүмбү деп, көл тарапка көң үл сала  караса көл боюнда сууга түшүп, туптунук көлдү күзгү кылып жер чийген узун чачын таранып отурган алты-жети кыз көрүнөт көзүнө. Адам аягы баспаган бул жерде  пери кыздар  эле болбосо кимдер болмок эле. «Мен жер  бети эмес эле,  бейиштин өзүнө келгемин го»- дейт оюнда кедей  жигит Акыбет. Акыл-эсин жыйып оюнун аягына чыкканча баягы кыздар пери кийимдерин кийинишип, көл жээгинен учуп кетмекчи болушат. Кыздар, айткандай эле, пери кыздар окшойт, кийимдерин кийгенде ак моюн көгүчкөндөргө окшошуп, заматта таанылбай калышты. Негидир бирөө убараланып учууга даярданбай  башкаларды күттүрүп  жаткансыды.


 –Мен  азыр, силер жөнөй бергиле. Кечигип  калсак тил  угабыз.  Мени азыр келет деп бара бергиле– деген назик үн жигитке дана угутулуп жатты.

«Мейлиң » дешти да, алты пери кыз учуп кетишти. Көл жээгинде баягы  курбуларын кечиктирип жаткан пери  кыз кала берди.  Качан курбуларынын карааны көрүнбөй калган соң, пери кыз жигит жакка  кол булгайт, анын  карап турганын билгендей  өзүнө чакырат. Анткени  жигиттин бул  жакка качан келерин, азыр дөбөдө өзүн көрүп турганын, буга чейинки болгон бүткүл   окуялардын баарын билип турган болчу. Бүгүн аны менен ушул  жерден жолугарын  болжолдоп да келген болчу. Жигит да баягы түшүнө кирген пери кыз ушул экенин, азыр ага өңүндө жолугарын билгендей көлдү көздөй  басат. 


– Эх, адам баласы, –дейт  пери кыз,–мен бир адам  баласын түшүмдө көрүп сүйүп каламын деп эч качан ойлобопмун. Бирок  айла жок, биздин жолугушар бул күнүбүздү канча жылдар, канча азаптуу окуялар болуп турду. Ошентсе да, жолугуштук. Бирок мындан ары экөөбүз көрөр азап-тозокту мен көргүм келбейт…


–О-о пери кыз , мен да сени түшүмдө бир  ирет көрүп сүйүп каламын деп ойлогон эмесмин. Ал үчүн канча азап-тозокту тарттым.


– Адам баласы, мага  анын баарын айтып убара  болбо.  Ансыз деле, биздин убактыбыз аз, карачы,  көлөкөң таманың а келерине бир укум калды. Демек, биздин бир нукум гана убактыбыз бар.  Азыр мен тиги  курбуларымдын артынан кууп жетүүм  керек. Антпесем,  атам менен энем менин ээнбаштыгымды билип коюшат...


–А сен кетип калсаң , мен сени экинчи ирет  каерден издеп табам..? –дейт анда шашкалактаган жигит.


– Сен аны сураба–дейт  анда, көзүнөн көлдөй  жашын агызып жигиттин кучагына кулаган пери кыз,–Мен айтпайын.


 Пери кыз менен Адам баласы Акыбет көлдөй көлкүп,  күндөй эрип, бирин-бири кучагынан чыгарбай,  азыр эле чыкса түбөлүккө адашчуудай, көзүнөн көзүн албай тиктешип, бири-бирине  жалбарып- жалынып турушту. 


  Бир кезде гана эсине келген пери кыз:


 –Көлөкөңдү карачы, Адам баласы-деди шашкалактап. Бул кезде  жигиттин  көлөкөсү таманына  келип калган болчу. А пери  кыздын көлөкөсү  жок эле. «Перилерден көлөкө  түшпөйт тура»– деп ойлоду жигит. 


–Кош, Адам баласы,–деди пери кыз ошондо,– Кош, менин ак сүйүүм, кош менин арманым! Эмки жылдын  ушул күнү мен өзүм келем, же бир сыр билдирермин.. Күткүн мени,– деди да, бат эле көк моюн көгүчкөнгө айланып жигиттин колунан суурулуп, учуп кете берди.

X X X


 Арадан  кылымга тете жыл өттү. Азап жана күтүү менен сагыныч-кусанын кучагына калды ал күндөр. Өткөн жылкы дал  ошол күнү убада боюнча кедей жигит Акыбет эмне болор экен дегендей, элең деп баягы гүлдүү жашыл  дөңдө пери кыздын келиши күтүп жатты. Аңгыча окшош көк моюн көгүчкөн куштар жашыл  көлгө учуп келишти да, дароо куш кийимдерин чечинишип кундуз чачтарын таранып сууга жүздөрүн чайышты.  


 Кедей жигит аң дып жатып, өзү сүйүп, жүрөгүн  делөөрүткөн пери кызы кайсы экенин айрып тааный  албады.  Карагаттай нуру  төгүлгөн көздөрү кандай эле, күндөй нур чачкан жүзү кандай эле,  кундуз чачы кандай эле, айдай чийилген каштары кандай эле, балдай ширин сөздөрү кандай эле, оттой ысык денеси кандай эле. Адамзаттан башкача, акылынан айырган  бир керемет эле го. Эми аны  дагы бир ирет кучагына кысып, дагы бир ирет жүзүнө карап отуруп, сөздөрүн уга алар бекен. Жаратканы  ошол бактысын  пендесине дагы бир ирет ыраа көрөр  бекен.


 Арадан аз өттүбү, көп өттүбү, пери кыздар бир  нерседен шектенип чочулагандай боло  түшкөнү да, бат эле  куш кийимдерин кийинишип, учуп кете турган болушту. Бирөө гана шашпай: 

–Силер эмне шашып жатасың ар, эжекелер? Силерге эмне болду?– деп, куш киймин кийбестен шашпай  чачын таранып отура берди. 


–Жок, бул жер баягыдай эмес? Бул  көлдүн суусу да баягыдай эмес... Адамзаттын  жыты жыттанып жаткансыйт. Балким, бизди билип алган Адам баласы аң дып отурбасын Тез кетеличи.- деди улуусу.


–Эжекелер, дагы  бир аз ойноп алалычы. Убактыбыз бар го– кичүүсүнүн мындай сөзү улуу эжекелерин ынандырбады го:


– Сен анда  өзүң бил.. сен ансыз деле биздин  тилибизди албай калбадыңбы? Өз азабың өзүңдө, биз кеттик,–дешти да, улуу эжекелери  бат эле окшош көк моюн көгүчкөндөргө айланып учуп кетишти.


– Мен артың ардан барам, эжекелерим!..–деген боюнча тиги пери кыз кала берди көл боюнда жалгыз. Баарын көрүп эси ооп  отурган кедей  жигит:


–О-о, менин перизатым! Менин жан асылым, сен белең, –деп  колун алга сунуп, пери кызды көздөй жүгүрө басты. Пери кыз  да аппак  куштун миң канатындай  делбиреген ажайып көйнөгүнүн этек-жеңин аста  кыймылдата  кедей жигиттин алдын утурлай келатты. Бири-бирине жетип келип кучакташа айкалышканда, эки күн  келип бириге калгандай жалбырт жанып, эки көл келип кошула  калгандай толкуп –ташып, пери кыз  менен кедей жигит, ысык оттон  денелери  куйкалагандай, күчтүү  бороондон демала албай   аптыга калышкандай, эс-акылынан ажырап калышты.  Бир канча убактан соң эстерине келишти да, экөө бирин-бири эми көргөндөй сагынычтарын айтышып, кусалыктарын таратышып, сырларын төгүштү.


–Мен мындан аркы азап-тозоктун бардыгына чыдай албаймын!–деди кедей жигит. Макул десең, баш кошолук. Жок десең, мобул сени  жолуктурган көлгө  боюмду  таштап өлөйүн.


–Антпегин, адам  баласы; Мен перилердин  дүйнөсүнөн болгон соң , биздин жашоо силердикинен  башкача. Адамзат менен перилер бүлө куруп жашоо  тагдыры бардыгына эле жазылган эмес. Эгер биз тагдырдын буйругун бузуп, кошула турган болсок, биздин  жолубуздан көптөгөн тоскоолдуктар чыгат.  Мен  сенин тагдырыңа да, өз тагдырма да балта  чапкым келбейт.


– Ал кандай  тоскоолдуктар, айтчы? –деди кедей жигит Акыбет.


–Биринчиси–мен перилер дүйнөсүнөн биротоло  куулам. Ата-энем  мени балалыгынан биротоло кечишет. Бул мен үчүн кыйын болсо, экинчиси- сени адамдар жерип, сенин да адам экениң ден шекшип, оолактап качышат. Анан да, экөөбүз  бүлө курсак, мен бирден ашык бала төрөбөйм, менден көргөн бүткүл тукумдарың бирден  артык балалуу болушпайт. Ошондо да, перинин тукумдары деп адамдар шекшип карашат.


Акыбет анын баарына кайыл эле, эл эмне десе ошо десин, пери сулуусу колуна тийсе болгону эле ошол саатта.


–Бирок,–деди Акыбет,– азыркы учурда адамдардан ыйман-адеп унутулуп, тазалык  пейлинен да, дилинен да кетип, улуу-кичүү, кыз –эркеги уялбай, намыс дегенди билбей  жапырт ичкилик менен тамекиге, сойкулук менен нашаакорлукка өтүп укум-тукумун бузуп жатат. Адамдардын арасына  бир перизаада  келсе, алардын тукуму тазаланмак, пейили  оң олмок, жүргөн-турганы түзөлмөк! Ниети агармак, ыплас иштен оолактамак! Адамдар арасын перилер араласа, аларга жакшылыктар келмек, бакыт-таалай жылооломок. Адам тукуму сени көрүп, сенден жакшылыктарды үйрөнүп оң олмок!  Жок дебечи, перизатым. Чөгөлөп колуңду сурайм. Ата-энем күтүп жатып, өлөр күнүнө аз калды го. Жок дегенде сенин бир ирет колуң дан жылуу чай ичип, жылуу жүз маанайың ды көрүп, жылуу сөзүң дү угуп, тагдырына ыраазы болуп өлүшсүн. Жок дебечи, перизатым. Мен сени мындан ары күтүп азап тартпайын. Меники  болчу, Перизатым!


Пери кыз эжекелери учуп кеткен тарапты бир ирет улутуна карады да, көзүнөн жашын агызып туруп кедей жигиттин сунушуна макул экендигин билдирди.


-Андай болгон соң, бул жерден тез кетели.– деди пери кыз – кокус менин бул жоругумдан  шектенишсе, ата-энем издөө салышы ыктымал.


Ошентип, экөө кедей жигиттин эли-журттун көздөй бет алышты.

Уулун узак жолго узаткан кедей менен байбичеси арадан өткөн жети жылда эчак карылыкка моюн сунуп, уулунун аман-эсен келишинен түң үлүп калышкан. 


Бир күнү түн ортосунда кедей да, байбичеси да бирдей маалда  бирдей керемет түш көрүшөт. Түшүндө баласы Акыбет  аман-эсен, колуна көк моюн көгүчкөн кондуруп,  босогону аттап үйүнө кирип келет.  Апасы уулунун башынан айлантып суу чачып, "суусадың го, балам" деп суусундук сунат. Апасы берген суусундуктан ичкен соң, колуна кондурган көкмоюн көгүчкөнгө да  суусундукка тумшугун малдырат. Ошондо  баягы көкмоюн көгүчкөн өң ү-бою келишкен бир сулуу пери кызга айланат. 


- Бул силердин келиниң ер болот. Аты-Перизат,– деп тааныштырат уулу. Келини ак була көйнөгүн шуудурата баш ийип жүгүнөт. Байбиче келининин алдына боорсок чачып жатып ойгонуп кетет. Ошол кезде абышкасы да ойгонуп, экөө бирдей көргөн керемет  түштөрүн жарыша  айтып киришет.  Анда абышка: 


-Кемпирим, экөөбүз бирдей көргөн бул керемет түш–жөн түш болбосо керек. Бул биздин өң үбүздө туш боло турган түш экен–  деп сүйүнүшүп, таң атар замат  айылдагыларын чакырып түлөө өткөрөт. Түлөө бүтө электе алыстан баласы келет. Түндө көргөн түштөрүндөгүдөй болуп, уулу оң колуна көк моюн көгүчкөн кондуруп босогону аттап кирет. Энеси тура калып уулунун башынан тегеретип суу чачат да,  «суусадың го,  балам» деп суусундук сунат. Баласы суусундуктан ичкен соң , колуна кондурган көкмоюн  көгүчкөндү да суусундуктан оозантат. Ошондо адамзат ырыскысынан оозанган көкмоюн көгүчкөн заматта өңү-сөөлөтү  келишкен  ак була көйнөк кийген перизатка айланып  чыга  келет. Көрүп турган ата-энеси эмес, элдин бары бул перизатты көрүп, көргөн көздөрүнө ишене албай отурган ордунда катат. Келини  ата-энесине, турган элдин баарына жүгүнүп таазим этет.


Перизат келин  үч ирет ийиле жүгүнгөндө өсөрү бүтүп, өлөрү калган, эчак сексенден ашып токсонго таяп калган кедей абышка менен кемпири чейрек кылымга жашарып, жүзүнөн нур  тамган мырза менен байбичеге  айланыптыр. Эчак эскилиги жеткен үстүндөгү кийим-кечектери жаң ырып, абышканын башындагы  ак калпак, байбичесинин башындагы ак элечек көргөндү суктандырат. Эпейген боз үй тогуз канат ак өргө болуп өзгөрөт. Үй ичинин жасалгалары хандын үйүнөн кем эмес, ашкана-туш туурдуктарынын көркөмүнөн көз  тайылат экен. Элдин көзү каякты караса, алеки заматта укмуштарды көрүп, ооздору ачылат. 


Баарынан да, тасмал үстүндөгү бир боорсок –миң боорсокко айланат. Дүйүм бейиш тамагы жайнап, өрүк-мейиз менен  патир нандын  түрүнүн кайсынысын алып жээрин билбей, меймандар апкаарышат. 


Сабага кымыз, ашканага эжигей, курут, каймак май батпай,  кайдан–жайдан келе калган кызматчы кыз-келиндер элди  тейлеп, меймандар оюн менен күлкүгө, ыр менен бийге тойбой сайран курушат. Перизаттын кенен төгүлгөн пейлинен үй ичине, береке-байлыкка, көргөн сый-урматына ыраазы болуп, келген меймандар ак батасын аябай берип тарашат экен.

Кедей  бала Акыбеттин келинчеги Перизат жөнүндөгү аңыз кеп айыл аралап, андан калаага өтүп, андан  бүтүндөй элге тарайт. Анын Адам баласынын тукумунан эмес, пери тукумунан экени менен иши жок, кайдагы бир  көзбооч сыйкырчы го, болбосо, кантип эле Адам баласы ушундай кереметтерди көз ачып жумганча жасап койсун»- деп шыпшынышат.

«Мындай сыйкырчы аялды адам дүйнөсүнө  кошпоо керек. Ал адам тукумунун бузат.  Жоготуу керек»  дешип, ушак-айың таратышат. Эл алардан оолактап,  четке сүрүлүшөт.

Бул сыяктуу ушак-айың сөздөр акыры өлкө башкарган каардуу падышага жетет. Падыша укса да,  көзү менен бир көрмөйүн ишенбейт,  бир айла таап кедей жигитти аялы менен сарайына  алып келүүнү ойлойт. Ошол кезде хандын  аялынын туулган күнүнө арналган  чоң майрам өтө турган болот.  Ханайым чакыртып жатат деген шылтоо менен Перизат менен кедей жигит Акыбет кошо тойго чакыртылат.

Тойго өлкөнүн белгилүү адамдары, дөөлөттүү байлар, сөөлөттүү мырзалар менен айымдар келишет. Алар  менен кошо кедей жигиттин келиши күтүлбөгөн окуя болот. Тойдун көркүн чыгарган башкалар болсо да, хан менен ханайымдын көңүлү Перизат   менен  кедей жигитке, айрыкча, башкалардын  алдында өтө сыйлуу конок катары күтүлөт. Кантсе да,  Перизат тойго келген аял аттуунун баарынын сугун арттырат. Отурган-турганы, кийген кийими, тамак ичкенинен бери көз каректерин төгүлтө карап, аны  «Адам баласы эмес эле асмандан түшкөн Перизаада го» деп таң данышат.  Баарысы азыр эле ошол  Перизаттай болгулары келишип, күйөөлөрүнүн кулак-мээсин алышып, «аккуу кебиндей керемет  көйнөктү кайдан болсо да таап бергин» –дешип кыйнап киришет. 

Той тамашасы уланып,  ырчы-чоорчулар менен бийчилер тамаша куруп, элди эриктирбей жатышты. Ошондо ханайым элдин көөнүн өзүнө буруп, тойдун ажайып мейманы Перизаттын эл алдына  чыгып бийлеп берүүсүн өтүнүп калды. «Бийлебейм» деп айта албай же макул деп эл алдына чыга албай, Перизат күйөөсүн жалдырай карады. Ал  "Чыга бер, бийлей бер",  деп макул болгонун билдирди. «Кап, буга чейин күйөөмө айтып койбогонумду карасаң»–деп кейип алды да, кулагына шыбыроого үлгүрбөй, элдин уу-дуусунун шарына көнүп,  ортого чыкты.

Музыкага баш ийип Перизат  кантип чимирилип бийлеп  кеткенин билбей калды. Ак куунун  кебиндей кооз көйнөгү  делбиреп, элдин көзүнө адам баласына окшобогон бир Перизат көрүндү. Кызык нерсе андан  кийин башталды. Оң колун алга сунганда  отургандардын тасмалына бейиштин  дүйүм тамагы  чачыла болуп  чачылды.  Сол колун алга сунганда  бейиштин түркүн гүлдөрү төгүлүп,  алдыларына  жыйнады. Оозун ачканда адам баласы буга  дейре укпаган мукам обон жаң ырып, денени элжиреткен ырлар төгүлүп, Ак сарай  ичинде үч уктаса түшкө кирбеген окуяга кабылышты.  Баятан  берки шектенүүсүнүн аягына чыга  элек, билген-билбеген адамдар эми эмне деп  түшүнөрүн билбей, ооздору ачылды. Эл ичинде  эки көзү элейген Акыбет келинчегинин дагы да өзү  биле элек  миң түркүн сырларынын табышмактарын чиче албай катты да калды. Аң гыча,  баары дагы бир  сырдуу окуяны өз көздөрү менен  көрүштү.  Перизат эргий чимириле бийлеп жатып эле, ак куудай  калкып учуп, керемет ак  буланы ак сарай ичине ак булуттай жайып келип эл ортосунда көз көрүнөө туруп эле  көк моюн көгүчкөнгө айланды да,  заматта колдоп  суурулгандай  учуп кетти..!

Эл дүрбөй эки жакка  жөнөштү. Эмне  болуп кеткенин түшүнбөгөн Акыбет гана: «Перизат!» деп бир ирет  үнүнүн баарынча, башкача бир күч менен  чакырып алды да, эчкирип ыйлап жиберди.

 Бийлеп  жатып, өзүнүн адамдар дүйнөсүндө  жашап жүргөнүн түк унутуп таштаган Пери кыз өзүлөрүнүн дүйнөсүнө барганда гана эсине  келди.


«Ах!» деп алды ошондо көзү умачтай ачылып. Анан өзү өскөн үйүн, ата- энесин, бир  туугандарын көргөндө эчкирип ыйлап жиберет. Алар болсо, мунун адамдар  дүйнөсүнөн эмне болуп кайтып келгенине түшүнө алышпай туруп калышат. Ошондо атасы  мындай дейт:


- Сен  бизге кайтып келбешиң керек эле, кызым. Сен  эчак перилер    дүйнөсүнөн бөлүнүп, адамдар дүйнөсүнө  кошулгансың .  Сенин тагдырың а ушундай бир улуу милдет  тагылган: сен чын-чынына келгенде, адам баласынын тукумун тазартуу үчүн жаралгансың.  Жараткандын буйругу ушундай  эле: сен адам тукуму үчүн жаның ды кыймаксың. Анткени, жараткандын буйругуна ылайык, ар бир жүз жылда  бир ирет адам баласынын дүйнөсүнө бирден пери  баласы кошулат. Ал периге адам тукумун  жаң ыртуу милдети тагылган. Бул ирет ошол милдет сага  тийип отурбайбы. Азыркы күндө адамзат тукуму ар кандай  жаман илдеттерге чалдыгып, бузулуп баратат.  Перилер  тукуму  кошулуп гана адамзат тукумун аруулантып турбаса, жаман илдеттерден улам  адам тукуму  жер бетинде кыйрап жок болууга барат. Ошондуктан, тезинен  кайт, балам  артка. Өз милдетиң ди баштоого  кез келди. Бирчиден, сен  адамзатка  жакшы тукум төрөп берип  тазартасың,  экинчиден, сенин жүргөн-тууганың ды, аруулугуң ду, акыл- парасатың ды көрүп  алар арууланат.  Турба, балам,  бул жерде, тез артка кайт. Күйөөң  күтүп калды. Кайыр кош!

Атасынан уккан ушул сөздөн соң, Перизат ал жерде мындан ары туруунун  зарылдыгы жок экенин, күйөөсүнө баруудан  башка кылар иши да жок экенин туят. Көз  ачып-жумганча зып этип кайтып учуп чыгат перилер дүйнөсүнөн.

Ары карап ыйлап, бери карап жүзүнөн күлкү  чачып,  Перизат  сабалап учуп, күйөөсүнүн үйүнө куш болуп  келип конот. Анан  келишкен сулуу  келинчекке  айланат да, ак өргөөгө аста-секин басып  кирип келет. Анын кайтып келеринен эчак үмүтүн  үзүп койгон күйөөсү эми кайрадан издеп  чыгууга бел байлай, жолго камынып жаткан эле. Перизатты  көргөндө дүйнөсү түгөл кайгы-капасы унутулуп, ыйлап–күлүп тосуп алып, жашоосун бактылуу   улантат  экен кедей жигит Акыбет.

Х Х Х

Ошентсе да, баягы  каардуу падыша Перизат  менен анын күйөөсүнүн артынан түшкөнүн койбоптур. Ал күйөөсүнөн жазгырып, кандай  болсо да, Перизатты аялдыкка алууну ойлоп, жигиттери менен алардын үйүнө келип  түшүп калат экен. 

Кедей абышка– кемпир  жана уул-келини болуп  падышаны  күтүп алышат. Төбөсү заң кайган тогуз канат ак өргөөнүн ичинде береке  батпаган тасмал четинде  отуруп  байлыгына чиренген падыша  буга чейин мындайды көрбөгөнүнө, ушунун баары өзүнүкү эмес экенине  ызаланат. «Булар тирүүсүндө эле бейиштин оокатын жеп жаткан тура, кудайдын  ичинин кең дигин карасаң » -деп анын бактысына көз артат.  Мүчөсү  келишкен  көзү карагатай төгүлгөн, кашы айдай  ийилген, жүзүнөн ай менен күндүн нуру тамган, аккуу кейпин кийген керемет Перизатты карай берип суктанып, аны кедей жигитке ыраа көрбөдү.

«Бул  ырыскынын баары мага гана  буюрган. Ошон үчүн  анын баары  башка бирөөнүн үйүндө, башка бирөөнүн колунда болууга тийиш эмес. Мен бул Перизатты кандай да болсо, өзүмө аялдыкка алуум керек» – деп бүтүм чыгарат. А дегенде, алдап көрүүнү ойлойт да: 

- Бактың тоодой экен, кедейим!–дейт  сырын билгизбеген Падыша, кедей чалга кайрылып,–Уулуң -мырза болуптур, келиниң керемет экен.  Мен бул экөөнү ак сарайыма кызматка алайын. Булардын  өнөрүн эл көрсүн,   төгөрөктүн төрт бурчунан келген меймандарым көрсүн! Уул-келиниң дин  даң кын далайга жеткиришсин.

Падышанын ичиндеги каарын,  жүрөгүң дөгү заарын  жүзүнөн көрүп түшүнөт экен керемет келин Перизат. Буга чейинки айылдын айың кебине ансыз  деле угуп зорго   чыдап  келишкен кедей менен байбичеси падышанын сөзүнө эмне дээрин билбей, уул-келинине карашат. Уулу да  эмне жооп айта албай  келинчегин тиктейт. 

-Падышам,– дейт ошондо акылы тунук  Перизат.– карыган ата-энебизди таштап, Сиздин ак сарайың ызда чиренип отурганыбыз  чекилик болор дейм. Ыракмат  сунушуң узга. Бизге  ырайым этсең из экен… 

- А, бул эстүүнүн сөзү, -деп  карсылдай күлөт Падыша. Себебиң ер ошол болсо, анда ата-энеңерди кошо чакырам, ак сарайымдан бардык шарттарды түзүп берүү менин  милдетим болсун.

Падышанын бул сөзүнө дагы  да эч ким  жооп бере албайт. Анда да Перизат: 

- Сөзүңүз жоопсуз куру калбасын, падышам. Биз бир аз убакыт ойлонолу. Анан Сизге жооп айталы.– деп акыл таап, ач көз падышаны  кепке тойгузуп эптеп жолго  салат.

Кепти жоопсуз калтыруу- макул болуу эмес го,  сунушка көнбөгөндүк го. Перизат менен кедей  жигит падышанын сөзүн  укпагандай, падышанын келген–келбегенин билгизбеген түр кылып, анын кекердүү сунушун  унуткарып койгондой, убакытты өткөрүштү. Бирок  падыша дагы бир ирет  жигиттерин жиберерин, эмкиде күч менен алып кетүүгө аракет  жасаарын туюп, арсагыз ал күндү да  күтүп жата беришти.  Бирок  тынч албаган  каардуу падыша  кедей жигит менен Перизатка  табышмактуу суроолору  менен  кайрылды:


-Эгер бул суроолорума үч күндүн ичинде так жооп  кайтабасаң ар, экөөнөрдү тең  ак сарайыма малайлыкка чегем–деп коркутуп, ал тургай, кедей жигитти зынданга салдырамын–деп  катуу заарын билдириптир. Ал суроолордун жөн-жайы  мындай эле: 

Сөздүн башы эмне, аягы эмне?

Иштин башы, эмне аягы эмне?

Жолдун башы эмне, аягы эмне?

Суунун башы эмне, аягы эмне? 

Доонун башы эмне, аягы эмне? 

Жылдын башы эмне, аягы эмне? 

Достуктун башы эмне, аягы эмне?

Кастыктын башы эмне, аягы эмне? 

Көң үлдүн башы эмне, аягы эмне? 

Ө мүрдүн башы эмне, аягы эмне?

–Сурооң уздарга  жооп болор, ага чейин ак өргөдө эс ала турасыздар–дейт да, көз ачып жумганча  ак боз  үйдү  жоктон  бар кылып, дасторконго бейиштин дүйүм оокатын жайнатып,  чардатып жаткырып коёт экен Перизат келгендерин. Хансарайда жүрүшсө да мындайды түк көрүшпөгөн  мырза жигиттер ооздорун ачып,  эстери ооп жатып калышат. Буларды  жайлантып  коюп Перизат  хандын  табышмактарына  алеки заматта жооп таап, күйөөсүнө айтат. Күйөөсү да тегин жигит эмес  да, ал дагы акыл кошуп,  жоопторду тактап  үчүнчү күнү хандын жигиттерине  келишет. 

–Ханыбыздын  табышмактарына карата  биздин жообубуз бул– дейт сөз баштап кедей  жигит өзүн салабаттуу кармап:

- Сөз башы –эненин бешик ыры, аягы кошок; 

- Иш башы– акыл салып кең ешүү, аягы– ак бата; 

- Жол башы –үйдүн босогосу, аягы –эшик-терезеси  жок мүрзө го;

-Жылдын башын– жерге амал кирген күн, жыл аягын каң тар  дейт;

-Суу башы–башат булак, ачгы–мухит;

- Доонун башы –карыз, аягы жоо; 

- Достуктун башы – дуу, аягы чуу;

- Кастыктын башы –ушак, аягы  бычак;

- Көң үлдүн башы– салам,  аягы кош айтуу;

- Ө мүрдүн башы бешик, аягы  табыт эмеспи.


Биздин жообубуз ушундай, мырзалар.  Улуу урматтуу падышабызга айта барарсыздар. Эми, биздин да айтар табышмагыбыз бар. Ырайым  этип, биздин да  табышмагыбыздын жообун чечип берген күнү  биз падышамдын айтканын аткарууга  даярбыз.– деди үнү дирилдеп.


Жигиттер  ак сарайга барып кедей жигиттин жообун   падышага айтышты да, мындай  мазмундагы табышмакты жеткирди:  


- Түз туруп  жар болгон эмне?


- Жок туруп,  бар болгон эмне?


- Ак жайда  кар болгон эмне? 


- Кең туруп  тар болгон эмне?


- Бар туруп зар болгон эмне?

Кедей жигиттин бул айткан табышмагын угуп падыша телмирип ойго  батат. Ал  табышмактын жөн табышмак эмес, анын  жөн жайында  кедей жигиттин тагдыры,  падышанын ага  жасаган адилетсиз жоругу жатканын байкайт.  Оң ой жигит эмес экенин байкайт. Алтын сарайынан бир канча күн сыртка чыкпай,  кедей жигитти, анын акылман сулуу  Перизат  жарын көзүнө элестетип ойго батат.

-Түз туруп жар болгону үй курганы, үй бүлө күткөнү эмеспи;


-Жок  туруп бар болгону - узак азаптан кийин бактылуу болгону да; 


-Ак жайда  кар болгону- жөнү жок жерден  суук кабар укканы да;

- Кең туруп тар болгону- эмне кылар айлаларынын  түгөнгөнү,

- Бар туруп  зар болгону- мени айтып жатканы го, баары  бар туруп, анын аялына  көз артканымды, ач көздүгүмдү айтып жатканы эмеспи! Ушуларча акылым жок экен го менин. Карачы, он суроолуу табышмак айтып, акылын сынап, ал тургай,  коркутуп- үркүттүм эле, бирок булардын  акыл-айласы  менден күчтүү экен.  Бирөөнүн бактысына көз арткан-мен ушунчалык ач көз турбаймынбы! Бийлигиме, байлыгыма чиренип, бирөөнүн ырыскысын талашканы тургамын го. Андай болсо, мен бул  оюмдан кайттым. Кедей жигит менен акылман жарына  жең илдим. Ошентип,  падыша   сөзүнөн, арам ниетинен   кайтып, кедей жигит менен анын акылман жарынан кечирим сурап, алардын  акылмандыгына баа берет экен. Жигитти ал жашаган аймакка өзүнүн ишенимдүү адамы кылып шайлап, элине бийлик жүргүздүрүптүр.

Падышанын ишенимдүү адамы, эл бийлеген өкүлү катары аты элге тарап, кедей жигиттин зоболосу  көтөрүлөт. Элдин ага жана аялы Перизатка  жекече жасаган мамилеси  арбып,  айылына жакын конушуп, келген-кеткендер көбөйт. Алака – мамиле  уланат. Мурда эч ким  каттабай калган Акыбеттин  үйүнө  эми тез -тез келишип, кең еш сурап, өтүнүч-даттарын айтышып, сырдашып кайтыша турган болот. Ө зүлөрүнөн  башкага  жайылбай  калган   тасмалы кең ейип, көпчүлүккө жайылат. Аш көп болсо  каада  көп  болуп, а дегенде, "келин көрдү", андан кийин "келин той", "туугандардын энчи берүүсү",  "өкүл  ата коюу" дегендер башталып, андан соң жалпы  айыл эли, айрыкча, кыз-келиндери Перизаттын суйсала баскан–турганын, кермаралдай кериле сүйлөп-  унчукканын, караган-күлгөнүн, тааныш-бейтаанышка жасаган  илбериң ки мамилесин, аккуудай кийинип,  көгүчкөндөй  адеп сактап оокат жеп-ичкенин көргүсү, билгиси келишип, «Бул аял адам баласы эмей  эле, Перизааданын нак өзү экен го» деп суктанышат. Перизаттай соолот күтүп, акылын үйрөнүп, бат эле билинбей өзгөрүп баратканын туюнушпайт.

 Жигиттери болсо, Акыбеттей  дөөлөт  жыйышып, сөөлөт  күтүп, өзчүл эмес, көпчүл  болушуп, адеп сактаган жигиттердин саны арбыйт. 

Акыбет менен Перизат кары ата-энесин  ардактап күтүп,  урматтап сыйлап, бактылуу  карылык тартуулашат. 


Перизат эркек уул төрөйт. Уул-жөн баладай болбой, алтын көкүл экен.  Асылзаада келин  Перизат уулун элдин көзүнөн далдаа  өстүрүп аман-эсен чоң ойтот. Уулу  башкалардан бөлөкчө, перинин тукуму  экенин билинип,  кичинекейинен  эле  өз теңдүүлөрдөн бөтөнчө акылы  жетик, сөзү тетик бала экени көрүнөт. 

Баралына  келгенде  эл аны өзүнө хан шайлайт. Элдин акылман падышасы болуп, адилет башкарат.

ХХХ

Ошол  падышанын  ата-тегин, түпкү башаттарын  билген бир касиеттүү дербиштин мындай деген сөзү жашап калган  экен элде:

«Жараткан,  адамзат тукумуна жүз жылда  бир ирет пери тукумунан жеберип турат экен да, жардыланып-бузулуп бараткан  адам тукумун аруулатып тазартып турат экен. Ошон үчүн  Адамзат  баласынын ичинен жүз жылда бирден акылман башчы  туулуп,  элин жакшылыкка үндөп, аруу  жолго  баштап турат экен. Ошон үчүн адамзат тукуму улам жаң ыланып, өсүп, жамандыктардан арылып турат экен.. Биздин акылман падышабыз ошонун тукумдарынан  экен».


 Ооба  бүгүн да арабызда, ошол акылман дербиш айткан сымал, адеп –ыйманы,  акыл-эси, нарк-насили менен  жалпы  элге,  улуу-кичүүгө  жүргөн- турганы, жасаган-кылган иши, сүйлөгөн сөзү менен  көзгө көрүнүп, даң кы далайга тарап, журтун жакшылыкка  ээрчиткен, «адамдан да ушундай перизаада,  ушундай да  асылзаада  жаралат экен ээ» дедиртип суктанып, ошол Адам-Перинин укум-тукумдары  жоголбой, бүгүн да   жашап келатат экен  арабызда. 
Күмүш булак

Илгери кайсы бир заманда өз оокаты менен күн көргөн, момун кедей адам болуптур. Дайыма токойго барып отун алып, өзүнөн ашканын бирөөлөргө сатып, нан тапчу экен. Күндөрдүн биринде  бир асканын түбүндө отун алып чарчаган кедей көлөкөлөп жатып уктап кетиптир. Эчак түн кирип, толгон ай төбөгө чейин көтөрүлгөн кезде кандайдыр бир керемет үндөн чоочуп ойгонот экен. Тың шаса, өзү түбүндө жаткан асканын ичинен угулуп жатыптыр:

​
- Ээй, момун адам! – дейт алиги үн, Ал кудум эле жаш кыздын үнүндөй, назик жоодураган керемет үн экен, - мага жакшылык кыл. Мен бу асканын ичинде тумчугуп баратам. Момун адам, мага жакшылык кыл. Мени ушул асканын туткунунан чыгарсаң, мен өмүр бою сенин жакшылыгың а кызмат кылар элем…

- А сен кимсиң ? – дейт элең деп, айлуу түндө асканын ичинен чыккан керемет үндөн чоочуган момун кедей.

· Менби?Мен айтпасам болот эле. Айтайын эми. Мен Күмүш Булакмын…

· «Күмүш Булак»? Сен адамсыңбы же, булаксыңбы?

· Мен- булакмын.

-  А сен кайдасың , күмүш булак? Мен сени каяктан чыгарып алайын…

- Мен мында элемин,- дейт алиги үн,- үстүң дөгү борчукка чыксаң , айдын нуру тийип турган чайнектей кара таш турат ко. Ошонун түбүндөмүн. Чүкөдөй көк ташты алып таштасаң болду, мен туткундан бошоном. Суранам, кылган жакшылыгың үчүн мен сенден эч аябаймын.

  Кедей алиги үн айткандай кылат. Бир аз эле, мурда суу тамчылап аккандай болгон чоргодой жерде  тыгындалган чүкөдөй көк таш бар экен. Кедей ал ташты макиси менен таң атканча чукулап чыгара албайт. Таң агарар маалда алиги үн алсыз тартып:

- Бүгүн болбостур, момун адам, сени эртең ай төбөгө келип тийген ченде дагы күтөм. Кош, - деп басылат.

Кедей бир колтук отунун көтөрүп алып үйүнө барат. Кемпирине болгон окуяны болгондой айтып берип, кайрадан түн келишин күтөт. Кечээки маалда, ал кайра баягы асканын түбүнө келет.

–Келдиңби, момун адам, - дейт алиги үн. Эми бүгүн да жакшылап аракет жаса. 

Кедей баягы чүкөдөй көк ташты макиси менен чыгара албай жатып, дагы да таң атып кетет. Ошондо ыйламсыраган Күмүш Булак:

- Эртең да кайра бүгүнкү маалда келип, жакшылап аракет кыл. Эгер эртең да чыгара албасаң менин бүткөнүм ошол. Анда эмдиги жылдын жай айы башталган мезгилге чейин аскада калам аргасыз,- дейт алсыз үн.

Ал түн да ошентип бүтөт. Чарчап чаалыккан, уйкудан калган момун кедей, бир колтук отун алып, үйүнө кайтат.

– Кана Күмүш-Булагың сени жыргатканы,- дейт ачууланган кемпири, – Алган отунуң жок, же тапкан бир сындырым наның жок. Эми кантип жан багабыз. Каяктагы курулай Күмүш Булагың ды коюп, өз оокатыңды кылсаң чы!

Сырдуу бул окуядан тымызын жакшылык күткөн момун кедей кемпиринин айтканына көнбөй, акыркы түндү чыдамсыздык менен күтөт. Ошентип кеч да кирип, ай чыгат. Момун кедей баягы асканын түбүнө келип, ай төбөдөн тиер кезде, Күмүш Булак үн салаар маалды күтөт.

Бир кезде:

– О момун кедей, кайрымдуу пендем. Келдиң би?-дейт учурашып.

– Ооба, келдим.– дейт ал. Ошентип, кечээки аракетин кайрадан улантат. Ал бүгүн дагы түнү бою аракет кылып, таң атар кезде гана баякы Күмүш Булактын көзүн тоскон чүкөдөй көк ташты чыгарып алат. Көк ташты чыгарып алганда чыпалак батыргындай жерден тунук керемет булак ай нуруна күмүштүн күкүмүндөй чачырап атып чыгат экен.

- Эх, ырахмат, момун кедейим! Сага өмүр бою ыраазымын. Кара шайтандуу айсыз түн менин сулуулугумду көрө албай, ушул кара аскага өмүр бою чыкпас кылып бекитип койду эле. Эми сен барсың, сен менин коргоочум болдуң. Мен эми сенин коргоочуң болоюн.

- Айтканың а көнөйүн, Күмүш-Булак, мен сага кылган жакшылыгыма эч кандай акы сурабайм. Бирок кемпириме эмне деп айтарымды билбей турам. Жээрге наныбыз жок үйдө. Үч күндөн бери отун да албай, кемпиримден укканым жеме,- дейт бечере момун кедей.


-Бүгүнчө чыдагыла, эртең кечинде баягы учурда кел. Анан мен сенин тилегениң ди орундатам, - дейт Кумүш Булак.


Куру кол келген абышкасына кайрадан ачуусу келген кемпири урушуп тосуп алат:


-Же, алган отунуң жок, же, тапкан тыйының жок! Көзгө көрүнбөй жогол! – деп үйдөн кубалап чыгат абышкасын. Айтканга көнбөйт ;-Бир сындырым нан таап, анан үйгө кел, - дейт.


Кечке эч жерден бир сындырым нан табалбаган абышка, түн бышкан кезде баягы булакка келет алсыз, араң чарчап, ачка болуп.


-О Күмүш Булак, – дейт сакалы ылдый жашы агып момун кедей, асканы кучактап,- Кемпирим үйгө киргизбей кууп чыкты... Ошондо Күмүш- Булак айдын жарыгында тамчылары миң сан күмүш тыйын болуп  чачырап, аскадан атылып чыгат экен.


-О, кайрымдуу момун кедейим,- колуңду тос,- дейт булак, наныңа жетерлик күмүш тыйын ал.

Ырас эле булакка кочуштап колун тосот. Колуна тамчылаган күмүш тамчылар күмүш тыйынга айланат, кочушу тыйынга толуп чыгат.

– Ыраазысыңбы, момун кедейим, - деп сурайт булак – наныңды таап, оокатыңды өткөр. Бар эми үйүңө.


Көргөн көзүнө ишенбей, момун кедей, Күмүш Булакка жүгүнүп ыракматын айтып, үйүнө келет.


Ошентип, баягы күмүш тыйындар менен оокаттуу болуп, мал күтүп, турмушун оң оп, момун кедей, бардарчылыкта жашай баштаптыр. Кемпири катар-катар жибек кийинип, аш-тойдон калбай, эл көзүнө көрүнүп калат. Булардын турмушунун башкача болуп баратканын байкаган эл да таң калыша баштайт. Ушуга шүгүр кылган баягы момун кедей «күмүш булагың а бар, сенин кылган жакшылыгың а берери болгону бир ууч тыйын бекен? Баргын да, дагы сурап кел»-деп жанын койбогон кемпиринин сөзүн укпайт. Бирок бир күнү дагы да барууга бел байлайт.


-Күмүш Булак, мен келдим.- дейт ал аскага жүгүнүп.


-Билдим, момун кедейим, билип турам сага эмне керек экенин, этегиңди тос, - дейт  булак. Айдын жарыгында күмүш тыйындар нурданып жалтылдап тыйынга айланып, ал тыйынга кедейдин этеги толот.–Ыраазысың бы? – дейт ошондо булак- Ыраазы бол. Сен момун адамсың, жакшы бар. – дейт мээримдүү узатып.


Мурдагыдан көбүрөк алып келген күмүш тыйын абышка менен кемпирди мурдагыдан да оокаттуу кылып, айылдагы байлардан да ашып байлык күтүп, заңгыратып үй салып, малай жалдап далайдарды теңине албай, дүнүйөгө эсире баштайт экен. Кемпири Кыялында сандык толо күмүш тыйын болсо деп тилеп, момун кедейдин кедей аты өчүп, эл «байым» деп кайрылчу болот. Ө зү да сөөлөт күтүп, дөөлөт тандап, баягы бечера күнүн унута баштайт. Мындан да бай болсом – деген тилек оюнан кетпей калат.

Бир күнү кемпири кулагын койбой күндө айтып жатып, баягы биздин момун кедейибиз кайрадан булагына жөнөптүр. Анын келгенин айттырбай туйган Күмүш Булак: 


-О, момун кедейим, дагы келдиң би? Эмне мынча ашыгып келдиң ? Ичиң де түпөйүл сыр бардай туюласың? Сени тынчсыздандырган эмне? – дейт экен Күмүш Булак түпөйүл үн салып.


- Жок, мен эч нерсеге камсанабайм. Касиеттүү Күмүш-Булак. Сага келгеним, мага дагы да күмүш тыйыныңан бер, - дейт үнү титиреп.

· Болуптур, ал. Каалашыңча  ал. Күмүш Булак айдын нурунда күмүштөй чачыраган тамчыларын сан-миң тыйынга айлантып, абышканын этегине төгөт.

-Жетеби, - дейт Күмүш Булак.
-Дагы,-дейт абышка.

-Эмичи, - дейт дагы да күмүш тыйындарды чексиз төгүп.

Буга да ыраазы болбой:


-Дагы,- дейт абышка


-Эмичи? Болдубу? – дейт дагы да, күмүш тыйындарын ченебей төгүп. Буга да ыраазы болбогон кедей:


-Дагы, дагы… - дейт.

 -Эмичи, болдубу?


-Дагы… дагы… дагы……

Ченебей төгүлө берген күмүш тыйындар абышканын денесин көөмп, кекиригине келет экен.


-Болдубу эми…-десе ага да ыраазы болбойт экен кедей:


-Дагы…дагы…дагы…дагы..да…да…да..

Төгүлө берген ченемсиз күмүш тыйындар абышканы биротоло көөмп калат. Абышка үстүнө төгүлгөн тыйындарга көмүлүп кыймылдай албай, дем да тарта албай, ичинде калат. Күмүш тыйындар төгүлгөндөн төгүлө берет таң атканча. Таң атканда гана токтойт…


Эртеси кечке күтүп, абышкасы келбеген соң , айткан жол менен издеп келип, аска түбүндө шагыраган зор шагыл ташты гана табат кемпири. Көрсө, баягы түнкү ай жарыгында күмүш тыйындар таң атып күн тийген соң касиети жоголуп, шагыл ташка айланып калыптыр…


Ошентип, ач көздүктүн айынан, нысабы бузулган абышка шагыл таштын алдында түбөлүк көмүлүп калган экен. А кемпири болсо ошол күндөн ушу бүгүнкү күнгө чейин бир сындырым нан издеп таппай, жер кезип жүрөт имиш.

Соң көл баяны

  Илгери-илгери жоокерчилик заманда кыргыздар четтен келген баскынчылардан эли-жерин коргоп, тез-тез уруш-чабыш болуп турчу экен. Уруш-чабыштар кызыл кыргын менен аяктап, айлап-жылдап улантчу экен. Андайда эли-жерин бекем сүйгөн, намыстуу, ак жүрөк баатыр жигиттер  жоо менен согушуп, кашык канын аячу эмес. Ал эми мындай баатырларга, бир жагынан, Ала Тоодой калдайган жери, анын таза абасы, көк кашка тунук суусу менен жыпар гүлдөрү дем берип, душмандын буту менен тепсетпөө туурасындагы асыл ою күч берсе, экинчи жагынан, наздуу сулуу, акылдуу кыздары кайрат берип, аларды нан менен узатып, кайрадан жең иш менен келүүсүн тилеп, ысык көз жашы жана сүйүүсү менен күтчү экен.

  Бир ирет, ошондой кандуу согушка Нарбай деген баатыр жигит эр жүрөк жоокерлерин таштап аттаныптыр. Бул согуш качантан бери басмырлап келген чет душмандан биротоло өч алуучу, же бар болор, же жок болор кандуу казат экен.

  Нарбайды бир тууган эли менен бирге аны наздап күтөр сүйгөн жары Сонун деген айдай сулуу кыз да узатып калат.

  Нарбай казатка жөнөп жатып, сүйгөн жары Сонунга мындай дейт:

   –Мен душманды биротоло жок кылмайын келбейм. Мейли, беш жыл, мейли, он жыл согушайын, бул -менин элиме жана сата деген ыйык сүйүүмдүн далили болсун. Эгер мен он жылда келбесем, анда менден үмүтүңдү үз да, каалаган жигитиңе баш кошо бер…

  Сонун кыз да: 

–Мен сени он жыл күтөм, үмүт үзбөй күтөм.–деп,  көз жашын көл кылып узатат экен.

 Ошентип, арадан айлар өтүп, жылдар сызып, Нарбай баатыр чет душмандар менен эли-жеринен алыс-алыс жерде кызыл кыргын согушту уланта берет. Душмандар күн сайын көбөйүп, күн сайын кубаттанып, Нарбайдын эр жүрөк жигиттерине каршылык көрсөтө беришет.  Азыктары азайып, күч-кайраты кетип, чаалыгып алсыраса да, Нарбай баатырлары менен жең илип бербей, эли-жерине, анын калдайган Ала-Тоосуна, көк кашка тунук суусуна, атыр жыттуу абасына, жыпар жыт гүлдөрүнө, алыста-алыста калган асыл жарларына болгон сйүүсү күч берип, согушту уланта беришет.

 Арадан беш жыл өтөт азап тозок, күтүү  менен, андан соң зор үмүт, көз жаш менен дагы да беш жыл өтөт. Сонун кыз Нарбай баатырга берген антын унутпайт, эч кимге сөз бербейт, эч кимге баш кошпойт. Нарбайдан үмүтүн үзбөйт. Акыры душмандар менен соң ку күчүн жыйнап кашык каны  калганча салгылашып жатып курман болду–деген кайгылуу кабарды укканда да, ишенбейт.

–Нарбай келет,  келгенде да, ал жең иш менен келет…– деп, эч бир адамга бой салбайт.

Жайдын жадыраган ысык күндөрүнүн бири экен. Айылдын көзгө далдаа жеринде, көк-жашыл тоолордун ичинде кооз ай төгөрөк көл бар тура. Сонун кыз ошол көлгө барып, эч кимге көрүнбөй, көлгө түшүп, жуунуу үчүн барыптыр. Узун чачын жыпар жыт желге жая тарап, ууздай апакай денесин күндүн күмүш нуруна сүйдүрүп, күтүү жана сагынуу менен өткөргөн азаптуу он жылын унутуу үчүн көл жээгинде жуунуп отурат. Аны көрүп, керемет күзгүдөн тунук көл суктанып, дагы да суума аруу денесин жууса экен, жылуу кучагыма кирсе экен деп каалайт. Ал гана эмес, көлдү курчаган карагайлуу аска-зоолуу, жыпар жыттуу гүлдүү жапжашыл тоолор да Сонундун ууз денесин, кундуз кара чачын сүйүп, суктанып көлдөн кызганат. Сонунга суктанып карай берип, көпкө телмирип, от болуп жанган улуу Күн да көзү талып аны баарынан кызганып, ого бетер балкып эрип, жалыны төгүлүп  чачыраптыр. Мемиреп турган тынчтыкты бусуп, тербелди чаң ытып тентек шамал да Сонунга ашыктыгы артылып, албууттанып, жер менен тоонун тозогун чыгарып жиберет. Ортодо эмне кылаарын билбей, кайсынысына кандай жооп берээрин билбей, Сонун кыз кундуз чачын денесине ороп көл жээгинде отура берет.

Баарынан кызыгы эми башталат: сүйүүгө чыдабаган мемиреген көл толкуп, аска-зоого урунуп, күр-шар этип толкуп, ыйлап-боздоп, миң сан көз жаш болуп тоо-ташка чачылат. Минтип  отурса, тоо-ташты бузуп, аны да жок кылып, көз жаш болуп чачылып, өзү да жок болооруна көздөнөт. Токтоолугун унуткан тоо-таш дагы сүйүүнүн тозогуна чыдабай онтоп киргенде, карагай-арчалар түбү менен жулунуп, таштар куланып,  бири-бирине чагылган таштан от чыгып, заматта тынч турган өрөөн алай-дүлөйгө айланат.

Көк асман чагылганын чагып, кулак тундура күн күркүрөйт. Шамал–бороонго, жамгыр–мөндүргө айланат.

  Мындай алаамат апта бою тынбай, басылбай, Сонун кыз, бирде алай-дүлөй бороондо кайытып, бирде, көлдүн көккө чачыраган көз жашына аптыга киринип, бирде карагай, арча-кайың дардын, жыпар гүлдөрдүрдүн  бүчүрүнө оронуп, бирде көктөгү ысык мээримин от кылып чачкан албуут күндүн аптабына какталып, ортодо азап менен тозокко чалынат.  Бир кезде эси ооп, алы кетип, көл жээгине кулап жыгылат аруу денеси жайылып. Ошондо гана көктөгү улуу күн да, тегеректеги көк-жашыл тоолор да,  бийиктеги асман, тентек жел жана сулуу көл да, бир кызга болгон сүйүүдөн эс-акылдарын жоготуп, жансыз кулап жаткан кызды көрүшкөн соң , эми эмне кылып алышкандарын туюп, оор улутунуп-онтошуп, токтошот экен. Анан гана Сонун кыз эсин жыйып, өз боюн жыйган соң , баары кеңешип, бир акылга келет экен да, заматта тынчтыкка мемирей түшүп:

  -Койгула, биз баарыбыз талашып жатып, Сонунду майып кылып албайлы. Сонун өзү тандасын- деп, жыйынттыкка келишет экен.

  Алардын мындай чечимин утуп, Сонун он жылы бою сүйгөн Нарбай баатырын күтүп, эми андан ажыраган соң, мени ким Нарбайча сүймөк–деп арман кылып жүргөн оюнан кайтат. 

«Мени ушунчалык сүйгөн башкалар да бар тура, мен чексиз бактылуу экенмин го. Мен болсом, силердин баарың арды сүйөм, о-о, улуу Күнүм! О-о, түпсүз асманым! О-о, калдайган аска-тоолорум! О-о, керимсел шамалым! О-о, мемиреген сулуу көлүм! Силерсиз менде өмүр кайда, жашоо кайда?! Ошентсе да, мен  ичиңерден   бириңерди тандоого аргасызмын–дейт экен.

"Ооба, ошент"–дешет баары.

Анан кыз ойлонуп туруп:

 –Мени башкаң ар кечиргиле, мен баарың арды сүйөм– дедим го, бирок көлүмдү  баарың ардан артыкча сүйөрүмдү мойнума алайын!–дейт буркурап ыйлап, көз жашын көл кылып. Анан тээ, мындан он жыл мурда эли-жерин четтен кирген ырайымсыз душмандардан коргоого аттанып кеткен баатыр жигитти узатып жатып берген антын эстейт. Нарбайдын да: ”Мени он жыл күт. Он жылдан соң келбесем, анда үмүтүңдү үз да, башкага баш кошо бер”–деген сөзүн  эстейт.

 Мына он жыл өттү. Он жыл бою антын унутпай күттү.  Эми башка аргасы жок экенин эстеген Сонун кыз көз жашын көл кылып, көлгө  мына минтип айтат экен:

 –О-о, менин ыйык аруу көлүм! Мен эми сени айрыкча сүйөм. Мени койнуңа бекем кыс. Ач жылуу койнуңду мага! Мен мына! Боюмду таштадым сага!

Сонун кыз жылуу, мээримдүү, туптунук аруу көлдүн  кучагына чөмүлөт. Жылуу, мээримдүү, туптунук аруу көл Сонунду терең  кучагына кумарлана кысып, сүйүүсүнө жеткенине бир ирет улутуна, магдырап тынчып жатып калат…

Сонун кыз менен мемиреген көлдүн сүйүүсүн  кумарлана тиктеп, улуу күн да, түпсүз бийик асман да, жапжашыл тоо да, керимсел жел да ыраазы болуп аларга суктанып, сүйүп, тынчтанып калышат. Улуу күн ого бетер аларга мээримин арнап, бийик тоолор жыпар жыт гүлдөрүнүн жытын төгүп, керимсел жел көл үстүн эркелете желпип сылайт. Баары  ыйык көлгө, анын кучагында көл менен  күн жаткан аппак аруу денелүү Сонун кызга суктана карашат.… 

Ошондон кийин, болуп өткөн бул окуяны билип-туйган эл Сонун кызды кучагына алган ыйык көлдү Сонун көл деп атап, кийин-кийин Сонкөл деп атап калышыптыр.  Көл да Сонун кыздай сулуу, аруу, нурлуу болуп, ансайын көзгө  сүйкүмдүү болуп чыга келиптир.

БАКЫТ ИЗДЕГЕН БАЛА
(Элдик уламыштардын негизинде)

(Чоң атам — Рысбайга багыштайм)

Качан экени белгисиз, кайсы бир заманда, адал мээнети менен жан баккан, ак эмгеги менен мал тапкан, карапайым өмүр кечирген бир абышка-кемпир болуптур. Алар жаш кезинде бала көрбөй, кырчын кездин кырында бактылуу болуп бала көрүп, үйүбүзгө бакыт келди деп, уулунун атын Бакыткелди коюшат. Бакыткелди башка балдардан бөлөкчө, бир сырдуу, миң кырдуу, адептүү, ыймандуу, өңдүү-түстүү болуп чоңоёт экен. Жети жашынан баштап атасына жардам берип, мал багып, ала тоолордун курбусуна чыгып, аркар-кулжалар мекендеген ажайып жерлерде өсөт.
Жайдын толуп турган мезгили эле. Күндөрдүн биринде, Бакыткелди күндүз малын таш короого жуушатып коюп, куш уйку салганы отура кетет ташка жөлөнүп. Ошо кезде кайдандыр, «кыйкуулаган» мукам үн салган, канаттарынын учунан күмүш нур тамган куудай аппапак куш көктө пайда болот да, адамча үн салат, көз ирмем аялдай калып:
"Эгерде, кимде-ким бактылуу болгусу келсе, бирөөнүн ак эмгек, адал мээнетин жебесин. Бакыт ошонун энчисине буюрулган!"
Сырдуу добуштан улам көзүн ачкан Бакыткелди, адамча сүйлөгөн бул Ак куштун караанын чала көрүп, апкаарыган боюнча кала берет. «Түшүмдө болдубу, же өң үмдө болдубу?» деп аң -таң калган бала сырдуу бул окуяны атасына айтып келет кечинде. «Түш көргөнсүң го» деп коет атасы беймарал.
Ошентип, чарчап келген бала бат эле уйкуга кирип, жайдын кыска түнү да бат эле таң га алмашат. Эртеси малын жайып ала тоолорун аралап, аркар-кулжалар мекендеген курбу тоолорун көздөй кетет Бакыткелди.

Кыялданып – кыялга, ойлонуп – ойго тойбогон бала атасынын бала күндөн айткан насаат сөздөрүн эстей, балтыркан-ышкын үзүп жеп, дүйнөнүн кооздугуна тойбойт.
Атасынын үнү кулагынан кетпейт: «О, Көкө Теңир, балама кең келечек, баа жеткис бакыт бер; кең пейил, темирден ден-соолук бер; өмүрүн узак, өрүшүн жайык кыл; башын таштан, эркин темирден жарат; ченемсиз күч, жең илбес намыс бер; бийик акыл, таза адеп-ыйман бер; досун көп, душманын аз кыл...»
Атасынын ушул сөздөрүн эстеп, көңүлү көөшүй түшкөн Бакыткелди, кантип көзү илинип, уктап кеткенин байкабайт.
Дал ошол маалда баягы сырдуу Ак куш дагы да кайдандыр кектө пайда болот да, адамча сүйлөп, үн салат закымдатып:
"Эгерде, кимде-ким бактылуу болгусу келсе, мусаапырды мусаапыр дебей, жардам-жакшылыгынды аяба; чыныгы жакшылык милдет кылынбай жасалат. Бакыт ошонун энчисине буюрулган!"
Сырдуу бул добуш басылары менен умачтай көзүн ачкан Бакыткелди, кечээ коргон күмүштөй  жаркыраган Ак кушту даана көрөт. Анан ал куш көздөн кайым болгон тарапты элейе караган бойдон калат.
Бул окуя кокустан көргөн түш эмес, өңүндө эле болгонун чындап туюп, ээн талаада эрбейген Бакыткелди малын жыйнайт да, бешимге жетпей үйүнө кайтат.
Болгон ишти бала дагы да атасына айтат. Атасы ишенейин деп бир ойлойт, ишенбейин деп миң ойлойт. «Буга бир сыр көрүнүп жаткан экен» деп чоочуп, эртеси кой кайтарып өзү баргысы келет. Ошондо өзүнүн атасы айткан: «Бактылуу болор адамга бакыттын сырдуу кушу өмүрүндө үч ирет жолугат» деген осуят сөзү эсине түшөт. «Бирок ал адам, — бактысын көп азап көрүп, алыстан табат...» дегенин эсине салат.
Анан бул жалгыз баласы тегин бала эместигин ойлоп, «эмнеси болсо да, бактысына келгенин көрсүн»,–деп эртеси да мал айдатып жалгыз жөнөтөт. Баланын эс-акылынын баары – «баягы сырдуу Ак куш каяктан келер экен» деп күтөт. Кечке күтөт, келбейт, эртеси да келбейт... дагы да... канча күтсө да келбейт. Бул сырдуу окуя ата менен баланы мурдагыдан да катуу ойго салат, мурдагыдан да катуу санаага батырат.
Арадан ай өтөт. Ошондо атасы менен энеси уулун жанына чакырышат да, мындай дейт оор улутунуп:
–Балам, сага мен Бакыткелди деп бекер ат койгон окшойм, арга жок. Бирок мен ага өкүнбөйм. Сага жолуктурган сырдуу Ак кушту Тең ирим бекер жибербептир. Сага ал эки ирет жолукту, эми үчүнчү ирет качан жолуктурарын Теңирим өзү билет. Сен бактынды "качан келет" деп күтүп отурбай, издеп жолго чык. Кантейин, боконо сөөгүң ката элек, жашсың. Теңирим өзү жар болсун, оомийин!.. — деп бата берип, буркурап ыйлап, күтүп кала берет экен байбичеси менен.
Бакыткелди алты айга жетер күлазык алат да, жаңы асыйга келген Керкашка атына камчы салып, жолго чыгат. Күнү-түнү уктабай жол арбытат. Тоо-талааларды өтүп далай элдерге кездешет, далай сууларды кечет. Күз өтүп, кыш келет. Кыш өтүп, жаз келет. Жаз жайга алмашат. Баягы сыйкырдуу Ак куш кездешпейт же өң үндө, же түшүндө. Азыгы түгөнөт. Аты да, өзү да арып-чарчайт. Атасынын айткан акылын эстеп, атынын ээр кашынын алдына каткан мээр чөптөн атына да берип, өзү да тилинин алдына катып, кайтадан кубаттанып жол улайт. Ошондо эстесе, арадан жети жыл өткөн экен. Астындагы аты жети асыйга толуптур да, өзү эржигит курагына келет. 
Кайрадан күз келип, бир сары өзөнгө туш келет. Атын сугарайын деп, тизгин тартат. Булкунган Керкашканын тизгинин кере кармаган жигит ат менен кошо эң кейет. Ачкадан тунарган жигиттин көзү суунун чекесинде калкып турган тоголок кызыл нерсеге урунат. Байкаса, алма экен. Атынан түшө калып алманы алат да, качантан бери оозуна наар албаган неме алмадан бир тиштеп жибергенин билбей калат. Ошондо баягы сырдуу Ак куштун айткан сырдуу сөзү эсине түшүт, чагылгандай жарк этип: «Эгерде кимде-ким бактылуу болгусу келсе, бирөөнүн ак эмгек, адал мээнетин жебесин. Бакыт ошонун энчисине буюрулган...»
Бактысын издеп азап чегип алыстан келаткан Бакыткелдинин көзү чайыттай ачылып, сураксыз, бирөө ак эмгеги менен өстүргөн алмадан бир тиштеп жеп алган алкымын тилдеп, өз ыйманы өзүн кечирбей, аны ким өстүрсө да бүгүлүп кечирим сурап, сураксыз жегени үчүн өмүр бою кызматын кылып берүүгө дилинде даяр болуп, өзөн бойлоп өрдөп жолго түшөт.
Бир канча жол басып, бир шаарга туш болот. Шаардын сакчылары жигиттин алдынан тосот. Жигит сакчыларга алыстан келатканын, өзөндөн аягынан бир алма таап алганын, аны сураксыз тиштеп алып, Тең ир алдында чоң күнөөгө батканын, эми ал алманы ким өстүрсө да, андан бүгүлүп кечирим сурап, өмүр бою кызмат кылып берүүгө даяр экенин билдирет...
Аты ыргайдай, өзү шыргыйдай болгон бул «кемпай» жолоочунун сөзүн угуп:
– Тамашаң ды коюп, каякка, кимге, эмнеге баратасың , ошону айтчы! — дешет сакчылар. Бакыткелди оюн болгондой кылып он ирет кайталайт. «Бул алыстан келатып, шайтан даарып, жинди болуп калган неме экен. Ханыбызга алып барып, тамашага баталы», — дешип, эриккен сакчылар аны ханга алып барышат.
Ханга Бакыткелди болгонун болгондой айтып берет. А дегенде, ал дагы сакчылары менен кошо күлүп, анан шылдың кылып жатабы деп, чала-була жазалап, акыры бул бала бекер айтып жаткан жок, мында бир сыр бар — деп ойлойт да:
«Макул, бирок ал айыбың анчалык бүгүлүп кечирим сурап, өмүр бою кызматын кылып берер нерсе эмес. Өзүң, адал пейил, ак ниет, пейилинди Теңирим өзү нээтиңе салган, ырыскың ды мол жаратып, насибиң ди кен, кылган, бешенең е күн тууган, ийиниң е ай тууган, бактылуу болор жан экенсиң » - деп кыялданып:
– Мейлиң, - дейт анан, - алмамды жеген айыбың үчүн өмүр бою менин алма багымды багып кызмат кыласың ! - «Бул - биринчи жаза, а экинчиси кийин берилет» — деп бүтүм чыгарат.

Ошентип, Бакыткелди хандын алма багында кызмат кылып, сугарып, багып, күн кечирип кала берет.
Хан Бакыткелдини сыноого салат: ач кылып, ток кылып, пейилин сынайт; оор-жеңил иш буюруп, күчүн сынайт; коркутуп-үркүтүп, эркин сынайт. Бакыткелди баарына чыдайт, бардык сыноодон өтөт. Бала хандын купулуна толот. Арадан куштай учуп дагы үч жыл өтөт, бала он жети жашка келет. Ошондо хан Бакыткелдини өзүнө чакырат да, мындай дейт экен:
– Сен баягы менин алмамды сураксыз жеген айыбың үчүн экинчи жазаңды тартар кезиң келди. Угуп тур, сен өз күнөөңдү жууш үчүн менин айтканымды аткарасың ...
– Куп болот, - дейт Бакыткелди тартынбай. Хан сөзүн улайт:
–Менин эки көзү сокур, эки кулагы дүлөй, эки буту баспаган, тили сүйлөбөс дудук кызым бар. Ошону аялдыкка аласың. Ошондо сен Теңир алдында айыбындан арыласың ...
Хандын бул сөзүн угуп, Бакыткелди эси ооп эмне дээрин билбей туруп калат. «Баш тартайын» дейт хандын бул талабынан. Бирок, баягы сырдуу Ак куштун айткан экинчи сөзү эсине келет да: «Болуптур, Теңирим башыма салганды көрөйүн, сокур, дүлөй, дудук, шал болсо бир мусапыр экен го, мен деле мусапыр эмей, киммин. Мен андан жакшылык-жардамымды аянбайын»–деп ойлойт:
–Куп болот, ханым, кызыңызды көзү сокур, кулагы дүлөй, колу-буту мунжу, тили дудук дебейин, Теңирим буйруса тең им кылып, милдет кылбай бактыма жазганын көрөйүн, – деп жооп кайтарат ханга. Ошентип, Бакыткелди хандын кызына үйлөнмөк болот. Арадан күндөр өтөт. Баягы сырдуу Ак куштан да дайын жок, же келинчеги болор, хандын "майып" кызынан да кабар жок. Тагдырынын буйругуна башын байлаган, бирок да бактысын издеген жигит көзү сокур, тили дудук, буту шал келечектеги өмүрлүк жарын көз алдына элестете албайт.
Күндөрдүн биринде хан өзүнө чакырып, Бакыткелдиге каардуу унчукту:
– Баягы сөзүңдөн кайткан жоксуңбу? Тагдырыңа таарынчың жокпу? Бул — акыркы суроом, - деди хан.
–Жок, – деди жигит,–тагдырымдын буюрганына башымды байладым...
–Анда эмесе, үлпөт үйүнө бул «селсаякты» алып баргыла, — деп буюрат жигиттерине. Жигиттер Бакыткелдини желдеңдете жетелеп үйлөнүү үлпүт үйүнө алып келишет. Ал жерде хандын өзү, жан-жөкөрлөрү, «мыкты», «жакшы» деген адамдардын баары толуп турган экен. Чылк алтындан курулган сарай ичи үлпөткө абдан даярдалыптыр. Дасторкон үстү төркүн-түрдүү тамак, шараптарга толуп турат. Аңгыча «Адилет ханыбыздын аруу кызы –Нуркыз келатат! Нуркыз келатат!» деген шандуу үн алтын сарайды жаңыртты.

"Бечараны көтөрүп алып келатышат го...»– деп ойлогон Бакыткелди эл караган жакты карагысы келбей, көзүн жумуп жиберди. Эл дүркүрөп, кошоматка кой союп, дуулдап, ыр-бий, кол чабуулар жаңырып жатты. Эси эки болуп, жигит эмне кыларын билбей, дагы эле көзүн ачпай турду. Бир топтон кийин уу-дуу басылды. Эл «бир нерсени» күтүп жаткансып, балким, өзүнүн бир ооз сөз күтүп, же келинчеги менен көрүшүүнү күтүп жатканын билбей, денесин калтырак басып турду дагы эле. 

Бир кезде бирөөнүн «көзүңдү ач» деген шыбырын укту да, эрксизден көзү ачылды жигиттин. Ал көзүн ачып, катарында турган баягы сырдуу Ак куштун күмүш чачкан канатындай ак үрпөк үлпөт кийимин кийген айдай сулуу пери кыздан көзүн ала качып, өзүнүн «мунжу келинчегин» издеп: «Канакей!» деп шыбырап, ээгин кыбыратты.
– Келинчегиң –катарында... — деди акырын жүзүнө үңүлө, хандын даражалуу жигиттеринин бири, ызаат кыла. Ансыз да, бүт денесин калтырак баскан, нечен күндөн бери оозуна наар албай, миң түркүн ойдон азап чеккен жигит, эс-учун билбей, маң дайында турган алиги хандын жигитинин кучагына кулады…
Канча күн өткөнү белгисиз, жигит көзүн ачса, хандын кызы - Нуркыздын жүз баштуу Ак өргөөсүндө ак була төшөктө жаткан болот. Мандайында — желпүүр кармаган эки кыз.
–Мен кайдамын? — деп сурайт алардан Бакыткелди.
–Сиз адилет ханыбыздын аруу кызы Нуркыздын үлпөт өргөөсүндөсүз, - дейт кыздар бир ооздон жебирешип.
– Ал... өзү кайда азыр? — дейт жигит апкаарып.— Ал... Ал... басабы?
· “Басабы?” — дегениң из кандай?

·  Буту менен басабы?
– Апей, адам баласы болгон соң , баспай анан, эмне, жөргөлөмөк беле? — Жигиттин сөзүн тамаша катары кабыл алган оң жагындагы куш моюн кыз шыңгыр күлкүсү менен жооп берди.
–Көрөбү? - деди жигит дагы да, таң ыркаганынанбы, же билгиси келгениненби, үнү калтырай сүйлөп.
–Опей, көрбөй коймок беле, ал деле киши да, — берки кара каш кыз сөзгө кошулду. — Сиз тамашакөй экенсиз э... же канча күндөн бери сүйлөбөй жатып, ушуларды ойлонуп жаттың ызбы?
Жигит суроосун дагы да улантат:
–  Ал... угабы?..
Мындай суроолор кыздарды тажатып жибердиби, же акылынан адашып, жинди болуп калдыбы дештиби, айтор, кыздар бирин-бири карашып алышты да, «азыр келебиз» дешкен боюнча сыртка чыгып кетишип, дайынсыз жоголушту.
Бушайман суроолор менен кала берет Бакыткелди. Аңгыча, саймалуу Ак өргөөнүн түндүк жабуусу толук тартылган айтегерек чамгарагынан күн шооласындай жарк-журк эткен бир нерсенин элесиби же бир ажайып нурбу, карегине тартылат. Караса, качантан бери азапка салып көрүнбөй кеткен баягы сырдуу Ак куштун өзү түндүккө элпек конуп, канаттары менен кол булгалагансып көз ирмем турат да, дагы да баягыдай, закымдата, адамча үн менен добуш салат:
–Эгерде, кимде-ким бактылуу болгусу келсе, Теңири берген ырыскысын тээп албай, көтөрө билсин. Бакыт ошол адамга буюрулган...
Эми гана ал кушту жигит даана көрөт. Ал адамча сүйлөп үн салган, дүйнөдегү эң сулуу, эң акылдуу, эң эстүү, эң эле адептүү, эң эле мээримдүү аял-затынын элесине окшогон, адам десе адам эмес, куш десе куш эмес, Теңиримдин бир керемети менен жаралган, башына бакыт конор жигитке жаратканы өзү туш кылган ажайып сыйкыр нерсе эле...
Ошентет да, Ак куш кайдан келсе, ошол жакка кеткендей, көз ирмемде жок болот. Ачылган оозун, талыган кирпигин жыйганча, саймалуу эшик серпиле ачылып, хандын аруу кызы Нуркыз, аны коштогон кырк кыз келет да Бакыткелдиге той кийимин кийинтип, өздөрүнүн тобуна алып, үлпөт сарайга бирге алып барышат. Ал жерде, баягы, мындан канча күн мурда башталган той аягына чыга элек экен. Эл хандын кызын узатар, күйөө баланын жолуна ак тилек каалап, жүздөрүнө бата тартар учурду күтүп жатышкан экен.
Таң аппак атып, үлпөт той аяктап, ак бата берилерде, хан кызы менен Бакыткелдини өзүнө чакырып, мындан канча жыл илгери, арып-чарчап, чекесинен бир  тиштелген алманы алып, ушул алманы сураксыз тиштеп алганы үчүн кечирим сурап келгендеги, бул айыбынын жазасы — «менин сокур, дүлөй, мунжу кызыма үйлөнөсүң » — деп айткан сырдуу сөзүнүн маанисин түшүндүрүп берүү мөөнөтү келгендигин билдирди.
–  Эмне үчүн мен кызымды «көзү көрбөйт» дедим, анткени, жаман, кереги жок нерсеге кызым көң үл бөлүп карабайт дегеним; кызым «тили жок, дудук» дегеним - оозунан жаман сөз, суук кеп чыкпайт, кери сүйлөп, жаман айтпайт дегеним; «буту баспайт, кулагы укпайт» дегеним - тетири нерсеге баспайт, ушак сөздү, каңырыш кепти тың шабайт дегеним. Эми, ушу Теңир берген ырыскыңарды  көтөрө билгиле, тутуп алгыла. Оомийин! - деди да, ак батасын берип, алты жүз төөгө алтын-күмүш сеп артып, кыз-күйөөсүн сан-салтанат менен узатат.
Бакыткелди аруу жары Нуркызды ата-энесине алып келип, бактылуу далай жылдарды кечирип, узак жашаптыр. Адилет, элим-жерим деп жашаган, бей-бечарага кайрымдуу бул жигитти эли хан көтөрүшөт. Бирок Нуркыз менен канча жыл өмүр сүрсө да, баягы Ак куш ким, аруу жары Нуркыз ким - ажырата албай, эч кимдин адал мээнетин, ак эмгегин жебей, мусапырларга жардам-жакшылыгын аябай, элине адилет, кайрымдуу хан болуп, Тең ир берген ырыскысын көтөрө билип, тээп албай, төгүп албай, ырыскынын кучагында бактылуу, беймарал өмүр кечирген экен.

МАНЖАЛАРЫ ЖОК ЧЕБЕР ЖАЗГЫЧ

Бар экен–жок экен, илгери кооз, сулуу жазуу боюнча атагы алыска кеткен Теңиз аттуу бир адам болуптур. Аны падыша алтын сарайына чакырып алат да, мечиттерине, чайканаларына, түрдүү мунараларына кооз-кооз сүрөттөрдү тарттырат, сулуу кылып жазууларды жаздырат. Падыша ал үчүн Теңизге көп маяна берип, өзүнөн алыс кетирбейт, башка эч кимге кызмат кылдырбайт. Андан башка бардык сүрөтчү жана жазгычтарды кызматтан бошотот. Теңиздин жазган жазуулары жана сүрөттөрү менен падышанын да даң азасы артат.
Мындай абал Теңизден башка сүрөтчүлөр менен жазгычтардын көчөдө  жумушсуз калышына алып келет. Алар бул үчүн нааразы болушуп, айрымдары намысына чыдабай, Теңизди жок кылуунун жолун ойлошот. Бир күнү алар каракчыларды жалдап, аларга акыркы акчаларын чогултуп берип, Теңиздин көзүн тазалоого жумшашат. Бирок ушунчалык чебер сүрөтчүнү, устат жазуучуну өлтүрүүгө колдору барбайт да, каракчылар анын эки колунун тең манжаларын бүтүндөй  кесип салышат.
Эки колунун манжаларынан ажыраган бул мунжуну падыша көрөт да, эми анын мындан ары кереги болбой калды деп чечип, сарайынан чыгартып таштайт. Мунжуга айланган кечээги даң азалуу жазгыч Теңиз эми эмне кыларын билбейт, үй-бүлөсүн кантип багуунун жолун таппай, шаар ичинде каң гып калат.
Сүрөтчүлүк  менен жазгычтыктан башка эч нерсе колунан келбей турганына, ансыз ал бир үзүм нан таба албастыгына көзү жетет. Ошондо, кантсе да, баягыдай чебер жазууга манжасы жок каруу жилигин көндүрүү аракетин жасайт. Калемин каруу жилигине байлап алып жазууга көнүгө баштайт. Адегенде, кайра баягыдай кооз жазуудан калдым деп кайгырып, көзүнүн жашын көлдөтөт. Бирок бар күчү менен эркин жумшап, каруу жилигине таң ып байлаган калеми менен жазууга чындап машыгат. Көгөрүп  кылган аракети текке кетпейт. Жазган жазуулары, тарткан сүрөттөрү  мурдагыдан да кооз болуп чыга келет.
Теңиз качан өзүнө-өзү  ишенгенде, баягыдан да кооз тамгаларды көшөрүп тизип, кат жазат падышага. Падыша ушунчалык кооз тамгалар менен жазылган катты таң кала окуйт да, бул жазгычты тезинен өзүнө келүүсүн  буйруп жигиттерин жөнөтөт.
Көп өтпөй эле, падышанын алдына манжалары жок, каруу жилигине калеми байланган баягы өзүнүн  жазгычы алынып келет. Падыша аны кабыл алып, жазганын көрүп ишенет. Чеберчилигине башын ийип, Теңизди кайрадан өз сарайына кызматка алат. Анын манжаларын кестирген ичи арам сүрөтчүлөр менен жазгычтарды орго салдырат. Теңиз  өзүнүн  өжөрлүгүнөн улам, мурдагыдан да кооз сүрөт тартып, жазуу жазып, “Манжасы жок чебер жазгыч” аталып, даң азасы  артыптыр.

АДАМДЫ АДАМ ӨЛТҮРБӨЙТ

Кайсы бир заманда, кайсы бир өлкөдө бир жетим бала дүнүйөсү үйүнө, даны орого, малы короого батпаган чоң курсактуу байга малай болуп жүрүптүр. Ал аябай зыкым жана залим бай экен.
Бай балага минтиптир:
–  Мага беш жыл малай бол, ал үчүн мына бул жабагыны берем. Беш жылда келишкен мыкты ат болот. Анан да саан уй, беш кой бөлүп берип, курагың келгенде үйлөнтүп-жайлантамын.
Бала сүйүнгөнүнөн жана да эптеп кардын тойгузганына да макул болуп, байдын малын багып, оту менен кирип, күлү менен чыгып жүрөт. Арадан кыш өтүп, жаз келет. Бала жабагысын жакшылап багып, жазында ойноктогон кер кашка тай болот. Тай балага үйүр алып, жүгөн катканга, үстүнө талпак салганга үйрөнөт. Минги болуп, жүрүшү чыгат. Жай өтүп, күз келет, мезгилдер өтүп, жыл айланат. Бала байдын малын багып жүрө берет.
Байдын жетим бала менен жашташ өз баласы да болгон экен. Ал жашынан эрке өсүп, турмуштун ысыгы менен суугун билбей, бактылуу ак кол болуп чоңоёт. Көзү көргөнгө суктанып, баары меники болсо деп, атасынан бетер ач көз өсөт. Ал баягы жетим бала минип жүргөн жорго Карагерге  кызыгат да, баланы өзүнө чакырат.
– Бул кимдин кунаны? — дейт ал.
–  Меники... — деп жооп берет жетим бала.
– Сен муну менин кашка кунаныма алмаш,–деп көз артканын жашырбайт байдын баласы байбача.
Жетим бала болбойт. Бул сөз байга да жетет. Эрке байбача атасына: «тиги карагер кунанды мага алып бер»– деп күндө кыйнайт.
Бирок кууланган бай, жетим балага ачык айтпай, андан бул кунанды кантип алып өз баласына алып берүүнүн жолун ойлойт. Ошол күндөрдө өзү тийишкен бай баласы жетим баладан токмок жейт. Жетим бала өзүнүн ак мээнетинин акысы болгон кунанын кандай кылса да бергиси жок. Аны жанындай көрөт. Бар дүйнөнү да алмашып жиберүүдөн кайра тартпайт.
«Келерки жылы келишкен бышты болсо, анан асый болсо, жоргого кошом, күлүккө кошом» деп, сүйүнгөнүнөн миң кыялга батат.
Бай да кунанга көзү түшүп, чын эле баралына келсе, дубанга даң кы чыккан жорго, алдына ат салбаган күлүк болор сыяктанып, кулагынын учунан шам күйгөн, элик туяк тулпарды көрөт карагер кунандын турпатынан. Ичи күйгөн бай, каяктан муну тентиген тексиз кулга бердим эле — деп, бармагын тиштеп өкүнөт. Бирок өлтүрсө, койсо сурагы жок бечара баланы эмне деп алдоону билбей башы катат.
Аң гыча дагы да жыл айланып, жетим бала он бешке жашы келип, көзүнөн оту күйгөн, тири карак бала болуп чыга келет. Ошондо кайдагы тексиз кулдун ушундай болуп чоң ое калганына да, өзүнүн баласы жөнсүз чыгып, эт менен челдин ортосунда бир жан-бакты болоруна да арданып, ичи күйөт, эрдин тиштеп миң толгонот. А тиги кулагы менен бирдей тике секирген карагер быштыны көргөндө, ого бетер баягы ач көздүгү кайрадан ырбайт. өзүнүн баласын күндө молдого жиберип окутса да, адам болор түрү жок, а бул кой артынан жайы-кышы жүрсө да, акылы жетик, сүйлөсө сөзү тетик.
Ошентип жүргөндө бир ой кылт этет байга. «Мындан кутулуунун бир гана жолу бар, аны шаардагы досума жиберейин да, ошондон ары көзүн тазалайын, антпесем, эмки жылы баягы убадаң кана деп, саан уй, беш коюн доолайт...» дейт да, кат жаздырып колуна карматып, карагер быштысына мингизип, кыйды бай билмексен болуп, шаардагы досуна жиберет.
Мурда да бир нече ирет жумшаган досунун үйүн бат эле таап, байынын дубай саламын берет бала. Ал, билимдүү, акылдуу, нарктуу, шаардын башкы соодагери эле. Катты окуса — эки ооз сөз. Бай досунун саламын кайра-кайра окуп, маң дайында турган көзү жылдыздай жайнаган бечара жетимди бир карап, эмне кыларын билбей, ойго батат, балага жамандык кылалбайт. Катты бекем жерге бекитип, аялына сыр чыгарбай ойлуу отуруп калат.
«Аяш ата» — дейт бала, — байым дубай саламды тез орундатсын деген эле, мен тез кайра кайтпасам, байым нааразы болор... канча күн күтөйүн...
– А-аа... байыңдын тапшырмасын тез орундатыш кыйын экен. Бул ирет байың мага оор тапшырма бериптир... — дейт ошондо аяш атасы, — мурда, билесиң ... бат эле бүткөрүп, жөнөтчү эмес белем...
Бардык ой, бардык сөздү ичине катып, чын эле сырдуу жылмайган бул кыйды соодагердин сөзүндө бир жашыруун сыр бар экенин алдыртан туят бала. Бирок өзүнө жаман ой албай, эки достун ортосунда болчу гана бир сыр бар экен деп боолголойт.
Арадан бир апта, анан дагы эки апта өтөт.
– Жүрө тур, аз калды... - деп коет улам, аяш атасы. Бала аяш атасынын мектепте окуган баласы менен ынак болуп, чаар ала китептерине кызыгат. Аны көргөн аяш атасы баланын окууга дилгир экенин байкап, баласы менен кошо медиресеге киргизет. Бала бат эле тамгаларды үйрөнүп, окууга машыгып кетет. Жетим жетилет демекчи, нарктуу аяш ата баланы аяп, жетилтип, адам кылуу оюна келет.
Качан бала кат таанып, окуганга жарап калганда, аяш атасы баягы бай атасы жаздырып өзүнөн берип жиберген катты карматат.
–  Кана, балам, мына бул катты окуп көрчү... — дейт сынамакка.
Бала эжелеп окуп берет:
–  «Бул баланы барары менен өлтүрөт. Карагер бышты — сенин уулуңа менин энчилегеним болсун. Кош».
· Түшүндүңбү?  

· Түшүнсөң, бай атандын бул катын сен мага алып келгенсиң ...
Бала ошондо гана бай атасынын бул жакка жиберген максатын түшүнүп, аны аяш атасы ажалдан алып калганын билип, анын тизесине чөгөлөйт. Оозуна сөз келбей, көзүнөн көл дайра жаш агызып, жетимчиликтин бугун чыгарат.
Сиздин жакшылыгыңыз үчүн өмүрүм өткөнчө кызматыңызды кылайын... — дейт бала, эсин жыйганда — өзүңүзгө бала-бото болоюн...
Ошентип бала залим чоң курсак байдан аман-эсен кутулуп, аяш атасынын уулу экөө ажырагыс бир тууган болуп, бактылуу жашап калган экен...
«Адамды адам өлтүрбөйт, адамды айбан өлтүрөт»–деп, эл бекеринен айтпаган тура.

Падыша менен Култемир

Илгери-илгери өзүн гана сүйгөн, өзүнөн башкага ишенбей шектенип мамиле жасаган, каардуу, залим падыша болгон экен. Ошондой кыялынан улам бир туугандарынан да, өз аялынан да, баласынан да шек санап, падышалык тагымды тартып алат деп, башка шаарга жашоого зордоп жер котортуп жиберет. Падышанын сарайында балыкка тил, темирге жан киргизген бир  устасы бар экен. Бир күнү ал ошол устасын чакырат да: «Мага айтканды «кың»  дебей аткарган, колунан баары келген кызматчы темир кул жасап бергин»,– деп буюрат.

Уста макул болот да, тамак жасап, үй жыйнай турган, ооруса дары берип, айтканды кың дебей аткара турган Култемир-Роботту тез эле жасап бериптир. Ошондо өзүнө тамак жасап берген ашпозчуларынан да, дарыгеринен да, үй кызматкерлеринен да, шек санап жүргөн падыша баарын куру-бекер жазалап, орго салдырат. Алардын ордуна устасы  жасап берген Роботту үй кызматкерлеринин да, ашпозчусунун да, дарыгеринин да ордуна жумушка чегет.

Робот падышанын айтканын айткандай аткарып, жумшаган жагына басат экен. Сүйлөбөгөнү, кыйыктанбагандыгы, айткандан башканы жасабагандыгы падышага абдан жагат. Падыша болсо, аны жумшап, эми менин шектенип, корко турган адамдарым жок, жыргап-куунап жашасам болот деп ойлойт. Бул темир кулдун бир жакшы жери– ишке жумшаса, же бир нерсе сураса «Ооба» деген бир гана сөздү айтчу экен.

· Робот, кардым ачты. Тамак бересиңби? – дегенде, ал:

· Ооба, – дей турган.

Ооруп калса:

· Робот, ооруп калдым. Дары бересиңби? – десе,  анда дагы:

· Ооба,–дечү экен токтолбой. Мунусу падышага ого бетер  жакчу экен.

Жылдар өтүп падыша картаят. Жанында эч кимиси жок, жалгыз  темир Робот калат. Сырдашайын десе, анысы  сырдашууга жарабайт, сүйлөшөйүн десе сүйлөшүүгө жарабайт. Жанында көңүлүн сурар жакын адамы жок болот. 

Бир күнү падыша катуу ооруп, төшөктөн тура албай калат. Робот дары берет. Дарыдан падыша айыкпай, оорусу күчөйт.

· Менин чекемди басып көрчү,–дейт. Падыша Роботко. Робот муздак темир колун падышанын чекесине коет. Өлүктүн колундай болгон муздак темир кол чекесине тийгенде: «Өлүп калсам, жанымда ким болот» деп ойлоп падыша чочуп кетет.

· Мен эмне, ушинтип жатып өлөмбү?-дейт Роботко. Робот адатынча, баягы билген жалгыз сөзүн кайталап:

· Ооба,–дейт.

Роботтун бул сөзү падышанын жинине тийип, каарданып, аны  эшикке кууп чыгат. Анан сарайында жалгыз жатып өлөт экенмин деп коркот да, өзүнүн бир кездеги сүйүп, жактырып алган аялын, бетинен сүйүп жүрөгү элжиреп ойноткон балдарын эстейт. Бир үйдө чоң ойгон бир туугандарын ойлойт. Көзүнөн жаш төгүп, өксүп ыйлайт. Эмне үчүн аларды жек көрүп, алыскы шаарга кууп жибергенин түшүнбөйт.

Анан жаткан төшөгүнөн зорго турат да, сакчыларын чакырып, баягы орго салдырган дарыгерин, ашпозчусун жана үй кызматчсын алдырат. Темир кул Роботту, аны жасаган устасын кошуп, алардын ордуна зынданга салдырат.

· Менин анык душманым ушул экөө турбайбы?–дейт ошондо падыша. Дарыгеринен, ашпосчусунан, үй кызматчысынан кечирим сурап, кетирген катачылыктарын мойнуна алат.

Дарыгери бир кездеги сүйүктүү падышасынын абалын көрүп, жылуу мээрими менен кайрадан дарылоого киришет. Жылуу сөзү менен анын ооруган көң үлүн көтөрүп, жакшылап сакайта баштайт. Ашпозчусу да ал сүйгөн таттуу тамактарын жасап берип, көң үлүн көтөрөт.

Падыша баары бир өзүнүн бир кездеги сүйүп алган жубайы, сүйүктүү бала-чакасы жанында болбосо, жашоосу өз жайында бобостугун туят.

Сакчысын чакыртып, чабаганчыларын чаптырат да, үй-бүлөсүн, бир туугандарын жанына алдырат. Канча жыл бою башка шаарга айыпсыз куугунтуктап жибергени үчүн кечирим сурап, эң жакын адамдарынын баарын жанына алып кайрадан жыргап жашап калыптыр.

КАРА ТАШТАГЫ СЫЙКЫРДУУ ЖАЗУУ

Кайсы өлкөдө, же кайсы элде экени белгисиз, бир канча жыл катары менен катаал болуп, эгин чыкпай, же чыкса бышпай, ачарчылык өкүм сүрүптүр. Ошол жылдары адамдардын ниети бузулуп, пейли качып, ыйман акчага алмашылат, колунан келгендер көр оокатка туйтунуп, алсыздар кор тутулат. Элде кайырчылар көбөйүп, ачкадан карылар менен балдар кырылат. Ата-энелери өз кара жандарын калкалап, балдарын чака тыйынга, жигиттер ар-намысын, кыздар абийирин сындырым нанга алмашат...
Муну көрүп-билип туруп, адилет падыша элин эпке салалбайт, түз жолго баштай албайт, оор турмушту оң ой албайт. Коңшу элдер далай кең ешин айтат, көп жардам кылышат, бирок жылдан-жылга аларга карыздары көбөйүп, көз каранды боло баштайт.
Акылмандар акылдан адашат, элге сөзү өтпөйт, оң олор жолго көзү жетпейт. Эсиргендер эртеңин ойлобойт, тепселгендер мүңкүрөп баш көтөрө албай, кайырчыга айланат...
Муну көрүп туруп жүз аша жашап көптү көргөн Даркан карыя касиеттүү кара тоого чыгып, чоң кара таштын үстүндө эл эртеңин, эл пейилин ойлоп отуруп, наар сызбайт... Ары кетет, бери кетет, көзүнөн көлдөй жаш төгөт...
Бир нече күн өткөн соң ал эл аралап келет да, жалпы журтка минтип жар салат:
– Эй, эл–журт! Мени уккула, мен касиеттүү кара тоого чыгып, бир канча күн Алла-таалага сыйынып, элимдин муңун угуздум, ыйын билгиздим. Алла-таалам менин муң -зарымды угуп, түшүнүп, силерге жардам берейин деди...
Турган эл тунжурап, таңданып угуп турушту. Алар Алла-Тааланын мындай жардамына канчадан бери зар эмес беле!
– Мени уккула, — деп улантты жүз аша жашаган касиеттүү ак сакал, — укпай калдым дебегиле... Тээ-тетиги касиеттүү кара тоонун желкесинде касиеттүү таш бар. Ага чейин жолу да татаал, багыты катаал. Мен ошол жерде болдум. Силер да ошол касиеттүү кара ташка барып сыйынып, Кудайга өз дартыңарды айткыла. Кудай-Таала силердин сөзүңөрдү угат, эмне тилесеңер тилегиңерди орундатат...
Муну уккан эл, кары-картаң дебей, кедей-кембагал дебей чууруп-чубап, биринин артынан бири ошол касиеттүү кара тоонун желкесиндеги касиеттүү кара ташты көздөй жөнөшөт. Бир күн, эки күн, үч күн, төрт күн, беш, алты, жети... күн жол басып, караган-черге кийим-кечеси айрылып, көңүлдүү  таштарга колу-буту кайрылып, арып-чарчаганда зорго жетишет...
Барса, кадимкидей эле желке жагы тактадай тегиз, бетинде эки ооз сөз чегилип жазылган кара таш экен... «Кудай-тааланын жазган бул касиеттүү» жазуусун окуп, ташка чекесин тийгизе табынып, ээгин тийгизе өөп, кайтып келе беришет...
Үй-үйүнө келип: «Бул үчүн да Кудайга шүгүр» дегенсип, чөккөн эл турмушка көзүн ачып карап, башын көтөрүп ойлонуп «оокат-тирилик кылалы, аракет кылсак берекет берер Кудайым...» дешип, кишиден эмес, Кудайдан үмүт кылып, эртенден үмүт кыла жашай башташат...
Дагы да байысам экен, дагы да Кудайым берсе экен — деп, эки көзү төрт болгон чон курсактуу байлар да жөнөшөт баягы касиеттүү кара ташка. Алар барса да, баягы эле супурадай жайык бетинде «Бул күндөрүң, да өтөр...» деген эки ооз гана соз жазылып турганы...
“Бул эмнеси... Ботом, бул эмне деп шылдың кылганы...» дешип, алар бул окуя тууралуу ханга арызданып барышат. Хан ал кооз чапан жакшыларынын арыз-арманын угуп, «элди алдап касиеттүү кара ташка баргыла деп, тынч элди бүлүндүргөн куу сакал чалды тапкыла» — деген жардыгын элге жаят... Бирок ал касиеттүү акылман абышка оң ой менен табылбайт. Ошол себептүү «алдамчы чал мына ушул» деп алынып барылган далай ак сакалдуу абышкалардын башы кыйылат. Муну көргөн Даркан карыя: «Силер издеген куу сакалыңар — мына менмин» деп жайкалып өзү барат хан алдына.
Хан жүз ашкан, касиети сөзүнөн мурда көзүнөн көрүнгөн бул адамды көрүп, тегин адам эмес экендигин туят да, жасоолдорун тынчтандырып, сөзүн угууну эп көрөт.
–  Элди дүрбөтүп, касиеттүү кара тоодогу касиеттүү кара ташка сен жибердиң би... Ансыз да оор турмушта бели омкорулуп турган элди дагы да кайдагы түйшүккө салыпсың ... Ансыз сага эрмек табылбадыбы!.. — дейт хан кекээрлүү. — Айт, чынынды, болбосо, сураксыз башың алынат...
–  Касиеттүү өкүмдарым, башымды алсаң аларсың , бирок эки ооз сөзүмдү угаарсың, — дейт жүз ашкан Даркан карыя. — Май көл, сүт көл заманды да көрдүк. Ал күндөр да өттү... Карын ачып, көңүл азган күндөрдү да башыбыздан кечирип жатабыз, бул күндөр да өтөр... Батпаган күн болбос, атпаган таң болбос, өлбөгөн жан болбос, түшпөгөн хан болбос... Ачкан курсак тоюнар, арык семирер. Ушул күндөр да өтөр... Буурадай сан кетер, булкунган жан кетер... Ага эмне теригип, акыйкат айтканды неге жемелейсиң, ханым. Менин айтарым ушу: «Бул күндөр да өтөр дегеним» – Кедейлиги кемтик болгон бей-бечараларга бу күндөрүңө өкүнүп, мөгдөбө, жарык таң атар, жаркыраган күн келер, кардыңар тоюнар заман да келер дегеним... А кийген кийимине мактанып, ичкен ашына семирип, тагдырына ыраазы болуп, тыңып, тоюнуп калган, өзүнөн башканы адам санабаган, эсирип эли-журтун тааныбай калган, адам сапатынан кеткен жакшыларың а: бул күндөр да өтөр, эсиңе кел, элин менен бирге бол, дегеним. Айыбым болсо, өзүң өкүмүндү чий. Кессең башым мына, өкүмдарым...
Угуп турган хан ойлуу тунжурады. Ага кошулуп, айланадагы мыктылары тунжурады. Баш көтөрүп эч ким эч нерсе дебеди. Баягы "бу куу сакалдын башын алам" – деп турган жасоол да үн дей албады.
Хан буйругу адилет угулду. Кыйындыкта бей-бечараларга бел болуп, эртең ки күнгө көзүн ачып үмүт менен караткан, а эсиргендерди эсине келтире сөз айткан Даркан карыяны хан өз сарайына кең ешчи кылып алды. Анын башын алып, көзүн тазалоого ашыккан далай эсиргендер энчисин алып, эстерине келди... 
ДЫЙКАН ЖАНА МЫШЫК
Дыйкан көп жылдар бою баласыз жүрдү. Байбичеси экөө балалуу болууну, аны эркелетип сүйүүнү самады. Бирок тагдыр бир баланы көпкө чейин кечиктирди. Ошо жылдары алар бирөөдөн бала мышык сурап алып, баладай бакты, эркелетип сылап-сыйпап чоң ойтту. Мышыкка берген баланы мага эмне бербедиң ...–деп, дыйкан менен байбичеси көз жашын көлдөтүп жүрдү. А мышык болсо, өзүн эркелетип баккан сайын, дагы да ошентишсе экен деп тилеп, эгер булар балалуу болсо, мени унутуп коюшаар - деп, санааркап жүрдү.
Буга бир нерсе себеп болгон. Ал мышык эшикте чымчык аң дып жүрсө, ага бир жүдөө мышык басып келген:
– Сен эмне аябай жүдөп жүрөсүң - деген ага.
– А сен эмне үчүн сулуусуң мынчалык?..
– Менин ээм аябай жакшы. Эркелетип, жакшы багат — деп мактанган.
–  Баласы жокпу? - деп сураган андан тиги мышык.
– Ооба.
–  А-а... ошондой де. Алар балалуу болгондо сага менин кейпимди кийгизет — деген.
Ошондон кийин ал ээсине ишенбей, балалуу болгондо мени үйүнөн кууп чыгат, же жакшы бакпайт турбайбы деп ойлоп, ал балалуу болбосо экен — деп тилеп калган...
Ошентип жүргөндө, дыйкан менен байбичеси балалуу болушту. Мышык аны көрүп, эми мени көчөгө качан кууп чыгышаар экен - деп күттү. Бирок, мышык ойлогондой болгон жок, Дыйкан мышыкты мурдагыдай эле көрүп, «ак жолтоюм» деп эркелетти. Күн өтө берди, бала багуунун түйшүгү түштү, дыйкан менен байбичеси мышыктан акырындап алыстай баштады.
Бир жолу байбиче баласына сүт берейин деп убараланып атып улам-улам алдына келип жолтоо боло берген мышыгына кол тийгизип, катуу тилденди. Дагы бир күнү ошентти. Мышык аябай таарынды. Ал бир жолу бешикте бөлөнүп жаткан баланын жылуу бетине жатып алды. Бала боргулданып тердеп, дем чыгара албай калганда гана байбиче көрүп, бу «карасанатай» мышыкты үйдөн кууп чыкты.
Кыш күнү эле. Ал жатарда гана үйгө кирип, оттун жанына жатып жылынды.
Ошол түнү байбиче жатып түш көрөт: түшүндө байбиче баласын эркелетип отурса, мышык жанына келип, мындай дейт:
–  Силер мени мурда эркелетип бакчу элеңер. Балалуу болгондон кийин, мени карабай калдың ар.
– Сени багып эле атпаймынбы, мындан башка дагы эмне керек сага.–  дейт байбиче.
–  Ташта алдагы балаң ды, мени алдыңа ал — дейт мышык.– өлүгүндү көрөйүн десе, мен баламды таштап, сени көтөрүшүм керекпи... — деп аны кубалайт. Жетпейт. Бир маалда, мышык:
–  Же сени, же баланды жейм — деп асылат байбичеге. Басып жыгып, эмчегин тытып кирет...
Катуу чоочуп ойгонгон байбиче, баласы экөөнүн ортосуна жылуу жерге жатып алып күркүрөп уктап жаткан мышыкты түн ортосунда эшикке ыргыттырат... Түшүн абышкасына айтып жорутат. Ошентип, экөө экинчи ирет мышык бакпайлы деп убада кылышат.
Жакшылык жарашпаган мышык ошентип, үйдөн куулуп, талаалап калат.

Х Х Х

Жаз өтүп, күз да келди. Дыйкан быйыл көп түшүм алды. Кампасы эгинге, короосу малга толду. Байбичеси, баласы үчөө, бакыбат оокат өткөзүп жатты. Кампада эгин көп болгону — келээрс-чычкандар көбөйдү. Капкан койду, болбоду, кыйтыр келээрс-чычкан ага түшпөдү. Дыйкандын айласы кетти.
– Мышык багалы, — деди Дыйкан байбичесине, — Мышык бакпасак, чычкан-келээрстер жаныбызды койбойт... Байбичеси макул болбоду. Акыры аны көндүрдү. Кампадан чыгарбай камап, чычкан алдырып, оокат-ашка жакындатпай турган болушту.
Ошентип, дыйкан мышык издеп чыкты. Эч ким мышыгын бербеди. Себеби, түшүм жаңы жыйналып, ар кимдин кампасында эгин көп, чычкан да көбөйүп турган кез эмеспи.
Жолдо баратса алдынан бир ачка, жүдөгөн, үйдөн куулган мышык жолукту. Тааныды, караса баягы өзү кубалаган мышык экен. Аны көрүп дыйкандын денеси дүр эте түштү. Мышыкты карап турду. Мышык да ээсин таанып, ага тең селип араң басып келип, бутуна жыгылды. Бечара мышыктын дарманы кетип, өлөрүнө аз калыптыр. «Мурдагы нээтинен кайткандыр» — деп ойлоп, көтөрүп алып, үйүнө келди. Ү йүнө алып келгени менен, байбичесине көрсөтпөй, кампага коё берди. Мышык чычкандардын азабын берди. Кампадан бир тоголок дан алдырбай, жакшы күзөттү. Ошентип, дыйкан мышыкка болгон таарынычын унута баштады.
Ошо күндөрү чычкандар ташып алган тамак-ашын түгөтүп, ачкачылыкка учурады. Кампага баргандар үйүнө кайтпай, кайгы басты. Ошондо келээрс-чычкандар чогулуп, чоң жыйын өткөрүшөт. Алар мышыктан кантип кутулуунун жолун талкуулашты. Бирок мышыктын көзүн эч качан тазалай алышпай турганын, андай каардуу душмандан кутулуу мүмкүн эместигине көздөрү жетип, боздоп ыйлашты.
Акырында бир кары келемиш туруп мындай деди:
–  Балдарым, –деди ал жалпыга, – мен көп жашадым, көптү көрдүм, көптү билдим, мышык деле тирүү жан эмеспи, жолун, тилин таап каларбыз. Мышык сылап-сыйпап эркелеткенди, кооздукту жакшы көрөт экен - деп уктум эле. Ушуга бир кооз нерсени таап тартуу кылып барып, келишим түзсөк,– деп ойлойм.
– Айланайын аба, туура айтасыз, - деп чурулдашты жалпы чычкандар.
–  Бирок эмне тартуу кылабыз, кеп ошондо.– деди ал.
–   Мен байдын үйүнөн аялынын алтын билеригин көргөм – деди бир чычкан.
–  Мен байдын сандыгындагы таң гакталган акчаларын көргөм – деди экинчиси.
– Мен байдын кызынын каухар шурусун көргөм.– деди үчүнчүсү.
–  Мен байдын эт кампасынан семиз койдун кучак-кучак куйруктарын, семиз бээнин казы-карта, жалдарын, уйдун сары жүрмөлөрүн көргөм...
– Анда ошолорду бүгүн түндөн калтырбай алып келгиле, эртең эрте менен жолго чыгалы. Ичеримди ичтим, жээримди жедим, балдарым. Мышык мырзага элчиликке өзүм барайын, ажалым жетсе өлөйүн, эмне болсо да, бир барып көрөйүн, — деди күрсүнүп.
Эртеси айткандар орундалып, карт келээрс Мышык мырзага жалгыз өзү жөнөдү, алтын, каухар билерик-шуруларды, таң гакталган акчаларды алып... Калгандары өлүмгө бара жаткан чоң атасына кош айтып көз жашын көлдөтүштү...

Мышык карды ток, кайгысы жок, бети-колун жуунуп, мурутун сылап үкөктүн үстүндө жаткан. Өзү да жаң ы ойгонгон эле. Бурчтагы ийинден карт келээрстин көзү жалдырады:
–О-о, Мырзам, – деди ийилип, карт келээрс — сизге кара башым, кашык каным, ысык жаным тартуу. Баш кесмек бар, тил кесмек жок дегендей, сизге элчиликке келдим...
Мышык муруттарын сербейтип, ачуулуу карады:
– Айта бер, эмне кебиң бар...
– Аз айып көп күнөөбүз бар, Мырза. Биз зор кайгыга туш болдук. Бизге ырайым кыла көрүңүз, урук-тукумубуз менен кыргынга учурап отурабыз. Бизди аяй көрүң үз, Мырзам... — деп көз жашын көлдөттү. – Сизге тартуу менен келдим, мына алтын билерик жана шакек, каухар шуру сөйкө, мончок, таң гакталган алтын акча... Аз болсо да ушуну алып, бизге ырайым кыла көрүң үз.
Алтын билерик-шакектерди, каухар шуру-мончокторду көргөндө мышык мыйыгынан жылмайып, көзү жайнай түштү.
–Бул аз десеңиз, кучак-кучак койдун куйруктары, семиз бээнин жал, казы-карталары бар, аларды да сизге алып келебиз...
Мышык билериктерди айланта карап, мойнуна шуруларды кабат-кабат илип, кыпчыма сөйкөлөрдү кулагына тагынганда көркүнө чыга түштү.
–  Азаматсың, карт келээрсим, минтпесең тукум-курут болот элең ер. Болуптур, сенин сөзүндү бир угайын. Анан, жанагы кучак куйругундан бирди–бүгүн түнгө калтырбай алдыма жеткиресиң ...
–  Куп болот, мырза...
Ошентип, чычкан менен келээрстер мышыктын көң үлүн таап, кампага кирүүгө кайрадан жол табышты.

Арадан күндөр өтө берди. Мышыкка ишенген дыйкан кампага кез-кезде гана баш багып, оокат берип жүрдү.
Эртесинде эле анын мойнундагы каухар шуру менен кулагындагы алтын сөйкөнү, алдында жаткан таң гакталган акчаны көрдү. Аларды алып, дыйкан байбичесине берди. Алар табышкер мышыгынын арты менен ого бетер байышып, аны кайрадан жакшы көрүшүп, жакшылап бага беришти.
Бирок чычкандын ийиндери чоң оюп, баш-баш жүгөрүлөр четинен азая баштаганын дыйкан байкап калды. «Мышык карды тойсо, чычкандан жүрөгү айланып калат деген чын белем...» — деп ачууланып, ага тамак бергенди да тыя баштады. Дагы деле чычкан албады мышык. Бир күнү атайын эле каалганын жылчыгынан аңдыды. Мышыктын көзүнчө эле чычкан, келээрстер эгинди ташып кетип жатышты.
Дыйкан мышыкка алданганын эми туйду. Ачууланды да, кычыраган кыш күнүндө кайрадан талаага кууп чыкты. Мышыктын зар үнүн да укпады. Мышык ошондо жаң ылыштыгын туюп, көзүн жалжылдатса да карап койбоду...
Ошондон бери го, мышык адамдын жакшылыгын түшүнбөй, а адам болсо аны, үйүндө жашаса да, бүлөсү катары көрбөй, бирде ымала түзүп, бирде нааразыланып, өмүр кечирип келатышыптыр...

БИР БАШТЫК ДИЛДЕ

Илгери-илгери бир абышка-кемпир болуптур. Алар карыганда эгиз уул көрүшүптүр. Уулдары чоң оюп жаңы эле эс тартканда, атасы бөкчөйүп, өлөөрүнө жакындап төшөккө жатып калат. Буга атасы да, апасы да кейишет. Балдары ал жөнүндө ойлонушпайт. өзүлөрү тендүү балдар менен чүкө атып ойноп көңүлдөрү куунак жүрүшөт.
Бир күнү абышка-кемпир экөө өзүлөрүнчө минтип кеңешет.
–  Абышка, — дейт, жашып кемпири, — сен болсоң бөкчөйүп алдан-күчтөн тайыдың. Быйыл жерди ким айдап, эгинди ким сээп, данды ким жыйнайт. Эл болсо эчак эле жаз камына киришти. Бирөөгө жалдырап өткөн күн курусун. Балдар болсо оокат жөнүндө ойлонуша элек...
–  Кейибе, байбиче, — дептир анда абышкасы, аларга эч нерсе дебе. Мен кечинде өзүм сүйлөшөм.
Ошентип кеч кирип, балдар үйгө келгенде абышка буларды айтат.
–  Айланайын балдарым, мага келгилечи, силерге айтар бир сөзүм бар... – дейт абышка.
– Ата уйкубуз келди, уктайлычы, – дейт балдары.
–  Көпкө кармабайм, бир эле сез айтам... Ошентип уулдары араң жанына келишип, ата сөзүнө кулактарын салышат.
– Балдарым, мен эми карыдым, силер болсо жашсың ар. Ошон үчүн силерге айтар бир кебим бар. Мен өлүп калсам, силер карыган апаң ар менен кантип жашайсың ар деп, күүлүү чагымда жыйнаган бир баштык дилдени тамдын артында бир жерди казып, көөмп койгон элем. Эртең куру-бекер ойнобой, ошону таап мага алып келгилечи. Бирок бул жөнүндө эч кимге оозуң ардан чыгарбагыла,– дейт.
· Дилде деген эмне, ата, – дешип сурашат балдары.

– А-а, балдарым, силер баласың ар, эч нерсени билбейсиң ер, биз жеп жаткан тамак-аш, кийип жүргөн кийим — ушунун баары акчага келет. Дилде деген ошол акча.
Ошентип, эртең эле аны таба турган болушуп балдары жатып укташат. Карыя тура албагандыктан, анын кайсы жерге көмгөнүн көрсөтө албаган болуп, үйдө калат. А балдары бир баштык дилдени табабыз дешип, кечке аң ыздын ар кай жерин казышат. «Дагы да каза түшкүлө, кайсы жерине катканымды да билбей калыпмын» дейт сыр билгизбей абышка анын эртеси. Мунун сырын кемпири да анча чече албай жүрөт. Акыры, үчүнчү күнү кечинде балдар аң ыздын баарын казып салышат.
– Эч жеринде жок, ата, — дейт Асан менен Үсөн чекесинен терин аарчышып — бирөө уурдап алган го...
–  Жок, балдарым, эч ким уурдамак эмес эле, эми дагы да жакшылап майдалап, тырмап көргүлөчү, балким тырмоого илинип калар...
Уулдары эртеси кечке атасы айтканын кылышат. Анда да эч нерсе таба алышпайт.
Кечинде үйгө киришип, көңүлдөрү суз тартып, атасынын жанына отурушат.
– Баарын майдаладыңарбы? – дейт абышка.
– Ооба, – дейт Асан, – кудум буудай сепкендей мала тарткандай тегиз болду.
–  И, ий, ата, — дейт оюна бир нерсе кылт эте түшкөн Үсөн,– мынча болду, аңызга буудай сээп койбойлубу...
–  Эсинден айланайын, Үсөн, сен абдан туура айтасың , үч-төрт күндүк мээнетиң ерди текке кетирбей, эртең эле эрте туруп, буудай сээп койгула. Силерге бирөө минтип бекер жер айдап бермек беле...
Ошентип таң атат, балдары тукумдук буудайдан аң ызга сээп, мала тартып коюшат. Буудай жакшынакай болуп чыгат. Жай да жакшы болуп, буудай тегиз бышат. Эл абышканын эки уулунун өстүргөн буудайына суктанышып, аларга ыраазы болушат. Күздө буудайды оруп, элден жардам алышып, бастырышат. Кап-кап буудай түшөт. Абышка уулдарынын мээнетине көң үлү жибип, кубаттанып калат.
– Эми балдарым, өзүңөр жазга чейин жей турган эгин алып калгыла да, калганын базарга саткыла, – деп кеңешин айтат.  Балдары менен апасы абышканын айтканындай кылышат. Базарга саткан буудай бир баштык дилде болот. Балдары базардан келишип, бир баштык дилдени абышканын алдына ташташат. Абышка кубанып, балдарынын чекесинен өөп, муну айтат:
–  А-а, акыры баягы дилдени таптың арбы, балдарым — дейт абышка балдарын сынамакка.
–  Жок, ата, – дешет балдары жарыша, – бул базарга саткан буудайдын акчасы.
Ошондо абышка кубанып, балдырынын чекесинен өөп муну айтат:
–  Жазында силерге айткан бир баштык дилде мына ушул болчу, балдарым, – дейт абышка, – силер таппай, бирөө уурдап алган го дебедиңер беле. Көрдүңөрбү, уурдабаптырбы?..
Асан, Үсөн атасынын сөзүнүн сырын эми гана түшүнүштү. Атасы бекер айтпаптыр. Абышка да балдарына ыраазы болду, көз токтотуп карады: балдары эми баягыдай чүкөдөн башканы билбеген эселектер эмес, анык адал мээнети менен жашай турган азаматтардай болуп калыптыр. “Эми өлсөм арманым жок” деп ойлоду.

МАЛАЙ КЫЗ ЖАНА КАРАКЧЫ
Илгери-илгери кайсы бир өткөн заманда, кайсы бир өлкөдө бир абышка-кемпир жашаптыр. Алар колунда жок кедей болгондуктан, көрүнгөн байларга малай болуп, карандай мээнети менен нан таап жешчү экен. Алардын көз ачып көргөн, ооз ачып өпкөн жалгыз кызы болуптур. Кызы бойго жетип, кундуз чачы суйсалган сулуу кыз болуп чоң оет. Жылдардан жылдар өтүп, абышка менен кемпир алдан-күчтөн тайып, карылыгына жеткенде баягы жалданган байы: «Силер эми ашка жүк, башка жүк болбой, нан табылган жериңерден күн көргүлө, эми силер бошсуңар... Эгер кеткиң ер келбесе кызыңарды мага аялдыкка бергиле да, менин колумда жүре бергиле» — дейт. Бойго жетип калган кызын залим байга аялдыкка бергилери келишпей, абышка-кемпир башы оогон жакка жер кезип кетишет экен.
«Кайда барсаң –Мамайдын көрү» дегендей, абышка-кемпир дагы бир айылга туш келип, баягыдан беш бетер зыкым да, залим да байга малай болушат.
Ал дагы көз кыйыры жетпеген жердин баарын ээлеген, жумшаган малайы көп неме экен. Кемпир менен абышка кызы үчөө байдын эгинин багып калышат. Күндүн кактаган ысыгында таруу, буудай, арпаны сугарып, күндүз чымчыктан коруп, түндөсү ууру менен кескиден кайтарышат. Түнкү кайтарууга атасы, апасы жана кызы кезектешип чыгышат.
Алар баккан эгиндин ортосунда жалгыз түп чоң бак бар экен. Бак көлөкөсү менен малайларга баш маанек болуп, түндө караан кылары, күндүз көлөкөлөөрү болот.
Күндөрдүн бир күнүндө малай кыз баягы бактын түбүнөн эски айрык күрмөнү таап алат. «Бул мага окшогон бир малайдын күрмөсү болгондур» деп, таруу аң ыздын чекесине жыгачка байлап, жер куруткан чымчыктан айбар болор каракчы кылат. Антпесе, таранчы-чымчык таруунун жанын коер түрү жок.
Арып-чарчаган абышка-кемпир күндүн ысыгына чыдабай ооруга чалдыгышат да, жалгыз кызы бардык ишти өзү жалгыз аткара баштайт.
– Кантейин, кагылайын каралдым, – дейт энеси кызына, — Кудайым сага кубат берсин, жалгыз башың өзүң ө жолдош болсун...
Атасы кез-кезде эшикке чыгып, кызына ыраазы болот. Кызы болсо аргасыз кайрат кылып, күздүн келишин, арпа-буудай бышып, нан көп болуп, карын тоюп, ата-энеси кубаттанаар күндү күтүп жүрөт.
Бир күнү кыз түнкү сугатка чыкпай, чарчагандан уктап калат. Ойгонсо таң атып, эчак күндүн нурлары чачырап калыптыр. Түнкү сугатка чыкпагандыгы үчүн байдын шапалагын жейт экенмин деп корккон кыз жүгүрүп чыгып суунун кулагына барса, эчак аң ыз сугарылган. Суу арык-арыкка бөлүнүп, иштин баары жайында экен.
«Байкуш атам мени аяп, уктасын деп ойготпой, түнү бою өзү сугарган тура... Мен уялбай, керилип жатып уктаганымды карасаң...» деп өзүн-өзү жемелейт. Эртең менен тамакка келгенде атасы:
–  Ыйа, кызым, бүгүн эмне кабагын, салың кы? Чарчагансың го? Ооруган жоксуңбу? Түндө уктабай калдың, эс алып уктап ал... Түнкү сугатың абдан жакшы болуптур, - дейт.
– Коюңузчу, ата, мен түндө уктап калып сизди суу сугартып... уялганымдан жүзүңүздү карай албай отурам... — дейт кызы, чын ниетинен. — Сиз түндө абдан жакшы сугарыпсыз...
–  Эмне дейт, мен күндүз эшикке чыга албай отурсам, түндө суу сугармак белем... Кудайым өзү жардам берген экен анда...
Ошентип ал күн өтөт, сырдуу түн артта калат. Чын эле, бул бечара малай-карыптарга бул айылда ким күйөт эле да, ким жардам берип аямак эле. Булардын кылар ишин зыкым бай кылып бермек беле?
Арадан аз күн өтүп, баягы окуя дагы да кайталанат. Башка сугатчылардан суу бошоп, түнкү сугат кезеги малай кызга келген. Малай кыз ал түнү да чарчагандан уйкуга кетет арык жээгинде отуруп.
Таң аппак атканда гана ойгонгон кыз иштин баары жайында, суу арык-арыкка бөлүнүп, кетмени ордунда экенине таң калат.
«Кудайым өзү сага жардам берген экен» деген атасынын сөзү дагы эсине келет. «Кудайым жардам бердиби мендей карыпка... же тиги турган каракчы жардам бердиби, — мендей алсыз малайга...» деп, жаны чыккан күндүн жылуу да, сулуу да нуруна жүзүн тосуп, таазим этет.
Болгон сырдуу ишти эми атасына айта албай, кыз ичине катат, сыр кылып жашырат. «Байдын малайларынын ичинен бизди аяган бирөө барбы?.. Ошол бизге жардам берип жүрөбү? деп да ойлонот. Бирок ким экенин биле албайт.
Үчүнчү жолку сырдуу түндө да кыз уктап калат. Уктабайын деп канчалык аракет кылса да, баягы чоң бактын түбүндө, арыктын жээгинде тизесине башын коюп, кетменин таянып отурган боюнча уйкуга кетет.
Чарчаган кыздын көшүп–үргүлөп баратканын билип, баягы «каракчы күрмө» акырын кыбырап, жан кирет. Жан кирет да субагай бойлуу, шадылуу, арыкчырай жигитке айланып, кыздын жанына басып келет.
«Сайкал, сен уктап эс алгын да, кетменинди мага бер, – дейт «каракчы-күрмө субагай жигит».
Кыз баш көтөргөнгө алы келбей кетменин берет. «Каракчы-жигит» таң атканча суу сугарып, баарын бүтүрөт да, буурул тарткан таң каракчысы келгенде гана, кетменин кыздын колуна карматып коюп, өзү ордуна кетет. Баягы ача жыгачка илииген каракчы күрмө кейпине келет.
Дал ошондо ойгонуп, көзүн ачкан кыз түндө бир сыр көргөнүн, кимдир-бирөө үн катып сүйлөп, колунан кетменин алганын, таң атканча ай жарыкта ары-бери басып суу сугарып жүргөнүн, ошонун баарын туюп-билип, бирок мемиреген ажайып бир тынч уйкуда болгонун эстейт.
Уйкулуу көзүнө кирпик арасынан алиги каракчы-буурул танда узун бойлуу адамдай элестейт.
Карыган ата-энесине катылган сырды айта албайт кызы. Бирде коркуп, бирде таң калат.
Түшүм мол боло тургандай, арпа-буудай, таруу башын көтөрө албай баш алат. Зыкым бай да курсагын сылап өзү багып жаткандай мактанып: «Силерге да акыңарды көп берем, ушинтип жакшы баккыла» – деп, берешен-март экенин көрсөткүсү келет.
Арадан күндөр өтө берет.
Бир күнү кыз таруу аңызда чымчык коруп отурса, түшүмүнө көз арткан бай желдеттери менен келет да, эки көзү баягы каракчы-күрмөгө кадалат. – Бул каракчыны кайдан тагып салгансың! – деп күрмөгө чочулай карайт. Анан жыгачы менен сууруттуруп алып, тиги бактын түбүнө көздөй ачуулана ыргыттырат желдеттерине.
– Мунунду түшкө кирчүдөй кылбай, көзүмө көрсөтпөй жогот.– деп кошумчалайт бай айкырып. –өрттөп жогот, экинчи көрбөйүн.
Коркконунан “макул” деген кыз, баягы сырдуу түндөгү өңү, же түшү экени белгисиз сырдуу окуяны эстеп, «күрмө-каракчыны» отко өрттөөгө колу барбайт. Ал күрмө жандуу немедей туюлуп, отко салгандан коркот да, бай кетери менен баягы ордуна кайра илет. Ошондо кыз кайсы бир өзүндөй бечарага чексиз жакшылык кылып жаткандай, аны бир чексиз залимден куткарып калгандай туят... Эмне үчүн, ким үчүн андай кылганын билбейт, акылы жетпейт.
Таруу бышып, орок оруу башталат. Бөкчөйгөн кары ата-энелерин дем туткан Сайкал күнү-түнү орок орот. Чарчап-чаалыгат.
Ошол күндөрү баягы сырдуу окуя дагы болот. Ал түнү кыз негедир сырдуу сезимден улам чоочуп ойгонуп кетсе, күртүлдөтүп орок оруп аңызда бир караан жүргөнүн көрөт айдын күң үрт жарыгында.
– Эй, сен кимсиң! — деп жибергенин байкабай калат кыз. Кыздын өктөм үнүнөн «селт» этип, алиги караан үлп этип өчкөн шамдай жоголот да, темир орок «шырт» этип кумга түшөт. Аздан соң баягы жыгачка илинген каракчы-күрмө пайда боло калганын көрөт... Көз көрүнөө көрүнгөн бул сырдан жүрөгү үшүгөн кыз үйгө, ата-энесинин жанына барат. Аларга эч нерсе дебейт да, коркуп-бүрүшүп жатып таң га маалда гана көзү илинет.
Түшүнө алиги орок оруп жатып жанынан жок болгон караан кирет.
«Сайкал.– дейт мээримдүү коңур үнү менен ал, – сен менден коркпогун. Мен да сендей малай болгом бир кезде. Мен да сендей тирүү жер басып жүргөн жан болгом... Жанагы сенин залим, зыкым байындын далай ачуу таягынан угуп, ушул чоң кара талдын түбүндө соолуп жатып, жаным чымчык болуп учуп кеткен. Үстүмө жаап койгон эски күрмөм гана калган. Сен каракчы кылган күрмө ошол меники болчу... Түшүндүңбү  эми...»
«Сен менин атымды кайдан билесиң?» - дейт Сайкал.
«Менин жаным чымчык болуп учуп, сен баккан таруу аңызда топ чымчыктын ичинде жүрсө, билбейимби?»
–«...» 

 Кыз үнсүз. Эч нерсе деп жооп таба албайт.
–«Эми ишендиңби?» — дейт ал. — Менин атым Азирет болчу тирүүмдө. Эми «Каракчы» болдум...
– «Жок, сен тирүүндө Азирет болсоң, азыр деле Азиретсиң ... Сени эч ким Каракчы деген жок, Каракчы болгон сенин күрмөң гана... Кечирип кой, аны да кылган — мен... Мага жардам берип жүргөн экенсиң да...»
«Ооба...»
«Эмне үчүн мага жардам берип жүрдүң ?..»
«Сен менин күрмөмдү бай көөмп койгон жерден таап алып илип койгонуң үчүн, сага кызмат кылуум керек дагы да көп ирет...
«Мага көп жардам кылдың, Азирет, ыракмат сага...»
«Көзү өткөндөр тирүүлөрдү колдоп жүрөт. Мен сени дагы да колдоп жүрүүгө милдеттүүмүн, Сайкал...»
Таттуу да, сырдуу да бул түшүнүн аягына чыгарбай, байдын заардуу үнү баарын ойготту...
Ошентип таруу да орулуп бүтүп, түшүмү мол алынды. Дагы да, көп болсо экен деген ач көз байдын көзү тойбойт түшүмгө. Кантип ушунун баарын, бир данын малайларына бербей ээлеп калуунун жолун издейт. Ал мурда дагы ушинткен. Ушинткен да, бейкүнөө Азиретти эки жүз балак менен жазалаган. Анын уулу балагын көтөрө албаган Азирет бу дүйнө менен кош айтышкан.
Ошол кезде кырман кайтарып эриккен Сайкал өзүнө караан кылаар, жанына бедел кылаар адамды эң сеп, далай күндү, далай түндү өткөрөт. Ата-энеси болсо күн сайын картайып баратат. Бир күнү карыган ата-энесинин көзү өтүп кетсе, жалгыз кайда барам деп ыйлап отурса: «Сайкал» деген үн угулат аркасынан. Сайкал: «бул ким?» — дегендей кылчаят. Айланада эч ким жок эле. Баягы сырдуу окум дагы да кайталанабы — деп корккон Сайкал денеси дүр этип үйгө кетүүнү ойлойт да, ордунан өйдө болот. Ү н дагы да кайталанат жакын жерден.
«Сен кимсиң ?» - дейт кыз ыйлап ийерге аз калып.
«Менмин... Азиретмин...» — деген үн бар, бирок элес да, караан да жок.
«Сен каяктасың ? Мен сени көргөнүм жок...» — кыз бакырып жиберерге аз калып, үнү калтырайт.
«Мен жаның дамын» — дейт үн дал эле мандайынан.
«Мен сени көргөнүм жок...» — дейт Сайкал сөзүн кайталап эмне кылаарын билбей. — Сага, деги, менден эмне керек?..»
«Эч нерсе...» — дейт ал үн.
«Анда эмнеге келдиң ?.. Мен коркуп жатам... Ала турганың болсо, ал да, мени жайыма койчу...» — Кыз эмне кылаарын билбей, бүрүшүп отура калат жерге.
«Сен менден коркпогун. Мен сага эч нерсе кылбайм».
«Жок, мен коркуп жатам...» – Анан ал буркурап ыйлап жиберет.
«Ыйлабагын, Сайкал, мен сага жардам бергени келдим...»
«Эмнеге?»
«Сен билдиңби, бай сени аялдыкка аламын–деп ата-эненди кыйнап жатканын».
«Жок», – эми ал үнүн басып, үнүмдү ата-энем уккан жокпу деп, айланага шектүү карайт.
«А мен сени байга бергим келбейт...»
«Байга бергим келбейт?.. Сен..? Мениби..?»
«Ооба»
«Анда мен эмне кылышым керек?»
«Мен да ошону билбей турам. Анткени, мен эми силерге кошула албайм да...» – үн үзүлүп, кыйлага оор тыным уланат. Кыз эмне дээрин билбей, «Эгер, ата-энемди кыйнап, бай мени аялдыкка алам десе, эмне кылам» — деп көз жашын көл кылып отурат.
«Ыйлаба» — дейт баягы үн кыйладан соң .
«Ыйлабаганда, күчүмдү көз жашымдан чыгарбаганда эмне кылам... Сен бизге кошула албасаң , биз сага кошулалы...»
«Жок, андай дебегин, Сайкал. Ар нерсенин өз мезгили болот. Мезгили келгенче биз бири-бирибизге кошула албайбыз...»
«Анда биз акыретте, сенин дүйнөң дө кошулалы...»
Булардын сөзүн байдын желдети бузат. Желдет Сайкалды байдын алдына айдап барат. Ошол күнү кечте бай өзүнүн каалаганына жетет. Ата-энеси байдын арткан тамагын ичип, өлбөстүн күнүн көрүп кала беришет. Көп өтпөй ал экөө бу дүйнө менен кош айтышат. Сайкал эми Азиретке акыретте кошулар күнүн күтүп, байдын күң токолу болуп өмүр кечирип кала берет...

Х Х Х

...Андан бери канча заман өттү, канча адам өттү, бай да өттү... Сайкал да өттү бу дүйнөдөн. Ал акыретте Азирет менен кошулуп, жаны чымчык болуп, бүгүн да учуп жүрөт дейт бейиш менен жердин ортосунда, кайгы-капа дегенди билбей...
«Элүү жылдан соң эмне болот...»

Илгери-илгери бир хан болуптур. Анын үч уулу бар экен. Ал карыган чагында хандыгын уч уулунун кимисине берерин ойлоп, аларды сынагысы келет экен. Албетте, хандык мурас тактыны улуусуна калтыруусу керек болчу. Ошентсе да, уч уулунун кимиси акылдуу болсо тактыны берсем, ал уулум элимди адилет башкарып, жакшы турмушка баштап барар- деп тилейт. 

Ошондой максатта ойлоп, бир күнү үч уулун  өзүнө чакырат. 

–Кана балдарым, келдиңерби? Мен силер менен кеңешейин деп ойлоп турам.

–Айтыңыз, ата-дейт уулдары адеп менен.

–Үчөөң өргө үч тапшырма берем, балдарым. Үчөөңөр тең акылдуу–эстүү өстүңөр. Карыган атаң арга акыл үйрөтөр кезегиңер келди.

–Жогунуз,–дейт улуу уулу иймене, - сиз элибиздин эң акылман ханысыз. Биз сизге акыл үйрөтөлү деген оюбуз жок. Биз кокус, жаштык кылып, туура эмес кеңеш берип, сизди адаштырып коюубуз мүмкүн го...

Хан улуу уулунун адеп-сөөлөт сактап жатканын байкап укту да, мындай деди:

–Атадан бала өтпөсө-анда атанын шору-ошо, балам. Силер менден акылдуу болбосоңор, анда элди ким туура баштап, туура жолго салат? Мына менин жашым токсонго карап, карыдым. Мага силер акыл кошпосоңор, ким кошот, туурабы?

Анан да, азыркы адамдар мындан элүү жыл мурдагыдай эмес. Элүү жылда эл жаңы-дейт. Эл элүү жыл мурда кандай эле? Мен падышалык кылган элүү жылда алар кандай болду? Эми дагы да элүү жыл өткөн соң , элибиз, жерибиз кандай болот? Муну биле жүрбөсөк, анда элибизди эч качан туура жолго баштап бара албайбыз? 

Ушу сөздөрдү айтып, падыша эмне сөз чыгар экен деген кыяста уулдарына карайт.

–Айтыңыз,–дейт ошондо кичүү уулу–эмне буюрсаңыз, биз даярбыз.

–Анда эмесе, мындай, балдарым, тапшырмамдын биринчисин берейин. Бүгүнтөн баштап, ушул тапшырманы аткарууга киришесиңер. Жакшылап уккула.

Ошентип, падыша уулу уулуна: "мындан элүү жыл мурда элибиз ата салтын кандай тутуп келгенин изилдеп билесин"–дейт. Анан ортончу уулуна: "учурда элибиз ата-салтын кандай тутуп жатканын иликтеп билесиң ", - деп тапшырат. Ал эми, кенже баласына болсо, "эми элүү жылдан кийин элибиз кандай болот, ата салтыбызды сактай алабы, албайбы? –ушуларды билесиң "– дейт да, "жети күндөн кийин жообун берсиңер"– деп тапшырып, үй-үйлөрүнө узатат.

Хандын үч уулу өз ара кең ешишип, алты күн бою эл аралап келүүгө кетишет да, жетинчи күн дегенде чогулуп хан алдына келүүсүн убадалашат.

Улуу уул жашы улуу, салт билген карыяларга барып, элибиз мындан элүү жыл мурда ата салтын кантип сактап келгенин сурап билет. Ортончу уул орто жашап калган адамдардан ата салттарыбызды кантип сактап жатканын иликтеп билет. Ал эми кичүүсү болсо, жаш уландар менен аң гемелешип, алардын пикирлерине карап, элдин келечегин  боолголоп билет. Ошентип, арадан алты күн өтүп, жетинчи күн дегенде уулдар хан атасынын алдына келишет.

–Ии, балдарым, – дейт хан атасы, – кулагым силерде.

–Мен элибизди кыдырып элүү жыл мурда ата салтыбызды кандай сактап келгенин билдим, – деп сөзүн баштайт улуу уул,– Мен наристе балдар төрөлүп, бешикке салгандан, уул-кыз жетилип турмуш курганынан баштап, маркумду о дүйнөгө узатканга чейин иликтеп билдим. Мындан элүү жыл илгери улуулар наристе бала төрөлгөндө, эң кадырлуу, айыл аксакалдардан чакырып, менин балам дагы сиздей кадырлуу адам болсо экен, балама ат коюп бериң из,-деп тилек кылып азан чакырып ат коюп батасын алчу экен. Баланы бешикке салганда да кадырман байбичелерге салдырып,  алар бешик ырын ырдап берип, келиндерге наздап үйрөтчү экен. Уул-кызын үйлөнткөндө ата-энелери тектүү жердең , таза кандуу элден ар кимдин өзүнө ылайыктуу тең ин таап баш коштуруу салты бекем кармалчу экен. Маркумду узатканда денесин жерге койгончо үйдөн жыт чыгарбай, эч ким ачкыл даам сызбай, айыл эли түгөл аза күтүп коштошчу экен. Менин билгеним ушул болду.

Сөздүн кезегин ортончу уулу алды:

–Элүү жыл мурда элибиздин салты ушундай болсо, алардын көбү өзгөрүптүр. Наристе уул төрөлгөндө көпчүлүгүнүн атын төрөт үйүндө баланы төрөткөн доктур аял эле өз жакындарынын айтып коюп коет экен. Ат койгондугу үчүн милдет кылып, жаш үй-бүлөлөрдөн уялбай акча алат экен. Айрымдары чоң ата, чоң энелеринин арнап койгон атын койбой, чет элдик аттарды коюшууга да өтүп кетишиптир. Шаардын көпчүлүк үй- бүлөлөрүндө баланы бешикке салуу салты таптакыр унутулуптур. Энелери бешик ырын ырдап, өз эмчек сүттөрүн эмизбестен, балдарын бакма энелерине тапшырып коюп, катарыбыздан, кызматтан калбайлы деп оокат издегенге жөнөйт экен. Балдарды чоң атасынын атына эмес, атасынын атына каттачу адаттары башталыптыр. Уулдар үйлөнгөндө көпчүлүгү ата-энелерин укпай, көчөдөн эле өң ү жакшы көрүнгөндү  улактай бөктөрө качышса, маркумду узатуу – аза күтүү эмес эле, шылтоолоп ичкилик ичүү, көң үл айтуу салт болуп калыптыр. Менин билгеним ушу болду...…   

Ошондо улуу агаларынын сөзүн угуп отуруп, кичүүсу оор улутунат экен да, минтип сөзүн баштаптыр.

–Ата, агаларымдын сөзүн угуп бүтүп, мен катуу ойго баттым.  Мен анда туйганымды айтайын. Элүү жыл мурда аталарыбыздын салттары сиз падыша болгон жылдардын ичинде кыйла өзгөрүп кеткен тура. Ө згөргөндө да жакшы жагына эмес, жаман жагына өзгөрүптүр. Мен чын сөздү жашыра албайм. Анда эмесе, эми элүү жылдан соң биздин небере –чөбөрөлөрүбүз өз балдарына ат койгондо аталардын салты биротоло унутулат экен. Балдар чоң агаларынын атын унутуп, ар бирин өз атасынын аты менен чакыруу адатка айланат экен. Андай болгон сон, неберелерибиз ата-бабаларын унутуп, ата-тегин билбей чоң оет деген ушул. Мода кууган окшош, кооз аттар көбөйүп,  адам менен буюмдун атынын  айырмасы жоголот экен.  Балдарыбыз менен неберелерибиздин аттарына карап, улутубузду ажыраталбаган күн келет экен. Бул-бир. Экинчиден, арча бешикке бөлөбөй, эне сүтүн  эмбей, эне сүтү менен оозанбаган баланы оору–сыркоодон сактоочу касиетин сезбеген балдарга чабал, пармансыз өсүү коркунучу келет. Бешик ырын укпай чоң ойгон балдар руху тайыз, улутунун жан дүйнөсүнөн алыс өсүп, энелери баласынын эне тилин сыйлабай өсүшүнө өзүлөрү жол ачып берет экен. Ү й-бүлө курганда балдарыбыз көзүнө көрүнгөн кызды малдай бөктөрө качып ала качуу салт болуп калса, мунун өзү ынтымагы күчсүз, келечеги ишенимсиз үй-бүлөнү куруу, адамдагы эң ыйык сүйүү сезимин ызааттабоо дегендин өзү. Анан да, маркумду узатуудагы жосуз иштер адам ариетинин жоголушуна алып барат. Өлгөндүн өзүнүн шору болуп, калгандары калп кайгырып, куру кейип, жакын адамдары анын дүнүйөсүн бөлүп ээлеп алууга, кызматын талашууга  өтөт. Маркумдун намысын тепсеп, о дүйнөдө анын жүзүн карайтат. Мына, ата менин туйганым ушул болду.

–А-а, балдарым, силердин сөзүң өрдү  угуп отуруп, мен  өзүмдүн көп катачылыктарымды туйдум. Демек, мен падышалык кылган элүү жыл ичинде жакшы иштерди кылганымдан көрө жаман иштерим, жаң ылыштыктарым он эсе көп болуптур. Эгерде ушул бойдон барса, элибиз дагы да он эсе бузулары шексиз экен. Менден кийин ким элибизге хан болсо, менин жаң ылыштыктарымды оң доо азабы ага жүктөлөт тура...– деп далайга ойго батат да, анан мындай дейт,- Эми мен силерге экинчи тапшырмамды берейин.

–Айтыныз,–дейт улуу уулу. 

Хан дагы да, улуусуна, мындан элүү жыл мурда элибиздин адеп-ыйманы кандай экенин билүү, ортончусуна учурдагы жаштардын адеп-ыйманы кандай экенин иликтөө, ал эми кичүүсүнө, эми мындан элуу жыл өткөндөн кийин урпактарыбыздын адеп-ыйманы кандай болорун алдын ала билуу тапшырмасын берип узатат. Уч уулу дагы да алты күн эл араламакка бөлүнүп кетишет. Жетинчи күн дегенде  атасынын алдына чогулушат. Салт боюнча уулдары  улуулата сөз башташат.

–Эл аралап, улуулардын кебин угуп, мен буларды билдим,–деп сөзүн баштайт улуу уул,- мындан элүү жыл мурда улуунун сөзү кичүүлөр үчүн мыйзам болуптур. Улуулар кичүүлөр үчүн үлгү болгон экен. Жигиттер элин душмандан жалтанбай коргогон эр жүрөктүүлүктүн, ал эми кыздар тазалыктын үлгүсү, -дешчү экен. Улуу да, кичүү да ичкилик дегенди оозуна татпай, нашаа чекпей, урпагынын урук-тукуму үчүн кам көрүү улуулардын милдети болуптур. Келин келген жерин, күйөө бала кыз алган жерин сыйлап, кайын журтун урматтап, ийменчү экен. Эл билген акимдер, мыйзамчы казылар, эчкимден  пара албай, элди тааныш-билиш, тууган-жердеш деп бөлбөй баарын калыс, чечүү экен. Менин азырынча билгеним ушул болду, ата.

Сөздү ортончу уул улантып:

–О-о, азыркы күндө адамдардын адеп-ахлагы кыйла өзгөргөн экен. Азыркы күндө жаштар алдыга өзүп, көп маселелерди жаштар чечип калыптыр. Карылардын күч-кубаты бүттү, көз карашы эскирди деп, аларды жапырт иштен бошото башташты. Жигиттери оң ой оокат издеп, ичкилик ичип, нашаа чегип, кумар ойноону кызык көрүшөт экен. Ө лкөнүн чегин тепсеп, элге коркунуч келтирген душманга каршы баруудан качкан жигиттерибиз арбыптыр. Кыздарыбыздын көбү өзүн–өзү акчага сатып, сойкулук көбөйүптүр. Өз жигиттерибизди чанып, чет элдик бай жигиттерге турмушка чыгып, улутубуздун канын бузуу арбыптыр. Келин менен кайнене-кайната кайым айтышып, ата-баласы менен, кызы энеси менен бирге ичкилик ичишип, ийменуу, уялуу деген азайыптыр. Акимдер менен казылардан адилеттик кете баштап, элди алыс-жакынга, тааныш-бейтаанышка бөлүп, паракорлук көбөйүптүр. Арак ичкен аксакалдар жаштарга акыл айталбай абийири кетип жаткандар, үй-жайсыз көчө таптагандар көбөйүп баратыптыр.. Азырынча менин байкаганым ушул болду-деп бүтөт экен ал.

Ошондо оор улутунган кичүү уул:

–Агаларым, сөзүңөрдү угуп отуруп, биздин урпактарыбыздын келечек  тагдыры кандай болор экен– деп, жүрөгүм сыздап чыкты. Сөзүмдү башынан баштайын. Эгер бүгүн жаштар улуулардын наркын сактабай, сөзүн укпай калса, элден нарк кетет деген ушу. Анда өзүбүздүн наркыбызды унутуп, чет элдин наркын кабыл алып, ага кул болорбуз. Жаштар жапырт ичкилик ичип, нашаа чечүүгө кызыгышса бара-бара улутубуздун тукуму бузулат деген ошол. Эгер эр жигиттерибиз азайып, душмандан мекенибизди өзүбүздү өзүбүз  коргой албасак, чет элдин көзүн карап, кул болорубуз ошол. Кыздарыбыз сойку болуп, денесин сатса, алардан  туулган балдар тирүүлөй жетим болуп, энеден айла кетип, бала төрөп, эне болуу бактысын унутат деген ошол. Элден салт  кетсе, карылардан барк кетсе, элүү жылдан кийинки тагдырыбыз бүдөмүк болуп, көзүмө эч нерсе көрүнбөй  баратат. Адамдардын кебинен ийменүү, уялуу деген сөз жоголор. Акимдерден абийир кетсе, карылардан калыстык кетсе, жердешчилик, тааныштык күчөсө эл бөлүнүп жок болор... -деп токтотту сөзүн. 

Уч уулунун бул сөздөрү хан атасын  катуу кайгыртты.  

Анан уулдарына үчүнчү, соңку тапшырмасын бере турган  болду.

–Биздин элибиз башкага сыймыктанбаса да, көк тиреген аскалуу Ала-Тоосу, анын кооз-кооз тоолору, берметтей таза көлдөрү, акактай тунук булактары жана адырды кооздогон арча-карагайлары, тоолорундагы аркар-кулжа, жолборс-илбирстери, деги койчу,  миң түркүн карагай-жаң гак, азем гүлдөрү менен сыймыктанат. Башка чет элдиктер жерибиздин ушундай кооздугуна суктанат. Мына ушуларыбыздын абалы азыр кандай экен, мурда  кандай болгон экен, келечекте аларды сактай алар бекенбиз.   Силерге берер сонку тапшырмам ушул,- балдарым дейт Хан ата. 

Уч уул, дагы да, баягыдай эл-жерди кыдырып кетишет да, алты күн өтүп, жетинчи күнү атасынын алдына чогулушат. 

Улуу уул сөз баштап, мындан элүү жыл илгери жерибиздин кооздугу мындан кыйла көркөмдүү болгонун, эл табиятты аяп аны энесиндей урматтап мамиле жасаганын, аркар менен кулжаларды «кайберен эне» деп коргошуп, агын сууну булгабай, жаш чыбыкты сындырбай, чымчыктын уясын бузбай, бейкүнөө бака менен жыланды өлтүрбөй, көк чөптү да үзбөй, көлдөгү балыкты жебей, табият энеге адамдын кир колу тийбей таза бүгүн гана жаралгандай, өзү да элди багып, жер эненин көркүн ачып турчу экен-деп бүтүрөт.

Сөздү ортончу уул улантат:

–Менин көзүмө сиз айткан табият эне өтө эле кунарсыз көрүндү,–дейт ал,- Эл табият-энесин сыйлабай жабыркатып, токойлорду ченемсиз кыйып жатышат. Тоо-токойлордогу кайберендерди каалашынча кырып, түгөтүүгө аз калыптыр, тээриси баалуу айбандар, кооз-кооз канаттуулар, кыраан куштар акчага соодаланып, чет элге сатылып жатат. Көлдөрдөгү балыктарды короодогу койдой кырып, илбирс, жолборстор, бака менен жыланча көрүнбөй атылып, түгөнүп бүтүптүр. Биз сыймыктанар табиятыбыз такырайып, эл жыпырт жыткычка айланып баратыптыр.… 

–Эх, агаларым,–дейт экен анда кичүү уул,- мен силердин сөзүнөдөн бир да чеке жылытар жакшы сөз издеп таппадым. Эгер антип, табиятыбыз талкаланып, тоолорубуз такырайып, көлдөрүбүз  булганып баратса, табият-энебиз катуу илдетке  чалдыкса, анын илдети акыры элибизге өтөт. Табиятыбыз такарайганынан элибиз жакырданат, көлдөрүбүз, сууларыбыз булганганынан элибизге оор оорулар тарайт, арча-карагайларыбыз азайганынан – жердин көркү эле эмес, биздин ден-соолугубузду көптөгөн, илдеттерден сактаган керемет таза аба азаят дегендин өзү ошол эмеспи. Эгер бүгүн эле тоо-токойлорубуздагы кайберендерибизди, тээриси баалуу айбанаттарыбызды, кооз, кыргоол куштарыбызды сатып-түгөтүп баратсак,  элуу жылдан кийин алардын тукуму биротоло тукум-курут болот–деген ошол эмеспи...

Хан үч уулунун бул сөздөрүн угуп, акылына баа берип, терең ойго барат.

–Мен эми өз милдетимди аткардым,– дейт  Хан атасы ошондо балдарына кайрылып,– Элүү жыл бою элимди башкардым. Элүү жыл илгери эл чынында эле башка болчу. Элүү жылда эл жаңы дегендей, бүгүн эл жаңы, башкача эл. Заман да башка. Ошол үчүн мен хандыгыман түшүп, силерге берейин. Үчөөңөр тең бирдей акылыңарга толуп калыпсыңар. Бириңерден бириңер кем эмес болуп, эл баштоого  жарап калыптырсыңар? Кана эмесе, атаңардын тактысына мурасчылыкка кимиң ерди тургузалы? 

Балдары хан атасынан соңку чечимине өз-өз ойлорун билдиришип, дагы да эл башкара бериңиз –дешти. Бирок хан өз чечиминен кайтпады. Ошондо үч уулдун улуусун кеңешип, хан танысына отургузушат. 

Хан атасы улуу уулуна ак батасын берип, хандык таажысын башына кийгизди. 

Хандын улуу уулу атасынын берген ошондогу үч суроосунун маң ызын туура түшүнүп, эл-журтун ата-салты менен башкарып, эне-адебин унутпай, мындан ары аларды кантип сактоо керектигин, табият экенин абалын кантип жакшыртуунун жолун таап,  алдыда болор түрдүү кырсыктардын алдын алып, элин бактылуу турмушка баштап, узак жылдар бою хандык кылган экен. 

Cулуулугун саткан аял

Илгери-илгери бир адамдын Айсулуу аттуу сулуу жалгыз кызы болуптур. Анын сулуулугуна эч бир кыздын сулуулугу тең келбептир. Энеси кичинесинде эркелетип отуруп:

- Кызым, сен акылдуу боло гөр. Сага сулуулукту асмандагы алтын Ай өзү берген. Сен төрөлүп жатканда чарпаянын үстүндө ай карап жылмайып турган,-дечү экен.

Анда кызы:

- Апа, мендей сулуу кыз дүйнөдө жок дейсиң го, чынбы ушу?-дейт мактана.

-Албетте, бирок … Сенин жүрөгүң муздак болуп чоңоёсуңбу деп корком,-дейт анда энеси эмнегедир кооптоно. Анткени, кызы бой тартып чоң ое баштагандан тартып эле өң-келбети жөнүндө гана кам көрүп, оюна келгенин иштеп, теңдүүлөрдү теңсинбей чоңоёт. Ата-эне деп бой салбай, кийимдин түрдүүлөрүн сатып бербесе тынч албай, бир күндө жүз ирет ыйлап, жүз ирет күлмөй кыял табат. Мунусун билген эч бир курбу кыз ага теңтуш болбойт. Кыздар гана эмес курбалдаш балдар дагы сөз салып сүйлөшпөйт.

- Мага эч ким, эч нерсе жакпайт…- дейт. От жак десе колум кир болот,-дейт, чыны жуу десе, тырмагым кир болот,-дейт, козу карма десе, киймим сасыйт,-дейт, сууга бар,-десе, өтүгүм булганат,-дейт…, сайма-сай,-десе, колумду сайып алам,-дейт, өрмөк сок,-десе, белим бүкүрөйөт,-дейт. Ошентип, ал кыздар жасачу үй жумушу эмес, кыздар үйрөнөр өнөрлөрдү да үйрөнбөс болот. Башка кошуна кыздар түрдүү таттуу тамак жасай билип, чий чырмап, өрмөк согуп, сайма сайып, чачын түйүп, көп өнөрлөрдү үйрөнүп алат. 

Айсулуу болсо, кооз көйнөктөрүн улам алмаштырып кийип, күзгүгө каранып, күнгө да чыкпай үйдүн төрүндө отурганы отурган.

Ошентип, Айдай сулуу Айсулуу он беш жашка чыгат. Ө зү тең дүү кыздарга жигиттер жучу түшүп, сөйкө салып алдына той түшө баштайт экен. Айсулуунун болсо кыялын угуп алышкан эч ким бастырып үйүнө келбептир.

- Ал сулуу болгону менен акылсыз, мээримсиз жана колунан эч нерсе келбейт экен,-деген сөз бүт айылга, андан ары коң шу айылдарга чейин жайылыптыр. Бирок анын сулуулугу алыстагы «мен кыйынмын» деген жигиттерге чейин жетет экен. Алар дагы келишип, сулуулугуна суктанышып, бирок акылы аз, мээримсиз экенин билишип, өкүнүп, кайра кайрышат. Бул үчүн ата-энелери аябай намыстанышат. Кызы жыйырмага чыкканда дагы турмушка узата алышпайт. Акыры Айсулуунун аябай сулуулугун баш калаадагы падыша да угуп, жучу жиберет.

- Мага падыша өзү келип, колумду сурасын,-деп жооп кайтарат кыз. Сулуулугуна суктанган падыша өзү келип, баа берет да, эми акылы кандай болду экен, деп, аны сынамак болот.

- Мен сага үч суроо берейин, ошону чечсең мен сени аялдыкка алайын, айым,-дейт.

Айсулуу тең синбегендиктен, суроого мани бербей тың шайт.

- Биринчи суроом: үйдү жылуу кылган эмне, коюнду жылуу кылган эмне? Экинчиси: оозду таттуу кылган эмне, өмүрдү таттуу кылган эмне? Yчүнчү суроом: аялдагы эл балаган үч жакшы сапат кайсы?

Айсулуу ойлонбостон эле, орой сүйлөп, бул жоопторду айтат:

- Биринчи сурооң о жообум падышам: үйдү жылуу кылган от, коюнду жылуу кылган сулуу аял. Экинчи сурооң о жообум, падышам: оозду таттуу кылган бал, өмүрдү таттуу кылган байлык. Yчүнчү сурооңо жообум бул падышам: аялдагы үч жакшы сапат: сулуулук, боюн таза алып жүрүү, жарашыктуу кийининүү.

Падыша угуп, көңүлү чөгүп, Айсулуунун жоопторуна өкүнгөндүгүн билдирет да, берген суроолорунун жоопторун өзү минтип чечмелеп, сылык кайрылат:

- Айсулуу айым, биринчи суроомдун жообун сизден мындайча күттүм эле: үйдү жылуу кылган от эле эмес, мээримдүү жарык жүздүү зайып, коюнду жылуу кылган наристе бала эмеспи. Экинчи суроомдун жообу: оозду таттуу кылган бал эле эмес, балдай ширин сөз, өмүрдү таттуу кылган акылдуу, иш билги өмүрлүк жар эмеспи. Ал эми, үчүнчү суроомдун жообу: аялдагы үч жакшы сапат: мээрмандык, акылмандык, камбылдык эмеспи. Ушул үч сапаттын бирин дагы сизден көрө албадым, эркайым… эң эле өкүнүчтүү! Кошуңуз эмесе…-деп падыша аттанып кетет.

Ата-энеси эми эмне кыларын билбейт, элдин бетин карай албай уяты чыгат.

"Колуна салып берген ырыскысынан кол жууду"–дешти угуп-билгендердин далайы.

"Кудай өң берген менен акыл бербесе ошо да"–дешти дагы бир далайы.

"Кызды туудум, кыялын кошо туубадым–деген ушу турбайбы"–деди энеси көз жашын көл кылып отуруп.

- Эрке кызым деп эркелетип отуруп, ушунун баарын сен кылдың !-деп күйөөсү жемеледи аялын.

Ошентип, бул окуя айылдан-айылга, ал тургай баш калаага чейин желдей тарады.

Арадан жылдар өтүп, Айсулуунун ата-энеси картайып, бул дүйнөдөн өтүштү.

Эми ал жалгыз калды, ага күйөр эч ким калбады. Кантсе да, ата-энеси аны ушу жашка келгенче тоюндуруп, ичиндирип келбеди беле…

Айсулуу сулуулугунун пайдасынан көрөкчө зыянын көп тарта турганын эми билди. Эч кимди тең синбеген Айсулууну эми эч ким «адам» деп жанына басып келбеди. Сүйлөшөргө, сырдашарга курдаш таппай, жалгыз калганын сезди.

- Мени эми мынча кыйнадың , Кудай ай! Мени эмнеге сулуу кылдың? Ал сулуулугуң ду кайра!-деп ыйлап жатып таң атырды. Таң га маал Ай терезеден тийип, Айсулуунун сөздөрүн тың шап туруп, мындай деди:

- Сага сулуулукту мен бергем, Айсулуу. Мен бергем сага сулуулукту… Бирок сен акылды, мээрмандыкты өзүң ала албадың турмуштан. Ага сен өзүң күнөөлүсүң .

-Ал анда өзүң берген сулуулукту. Мага сулуулуктун кереги жок. Мени сулуусуң деп эч ким баалабады. Мени сулуусуң деп эч ким сүйбөдү. Андай адамдар баалабай турган, сүйбөй турган сулуулуктун мага кереги жок… Мага адам сүйө турган, адам баалай турган сулуулук керек…

Ай бул сөздөрдү угуп, Айсулуунун аео менен муң айым карады. Ал эми бир кезде берген сулуулугун кайра ала албайт эле. Ага мээрмандыкты, акылды да бере албайт эле. Анткени Ай өзү жүрөгү жылуу эмес эле сулуу болгону менен, анын жүрөгүнүн жылуулугу, мээрими жок эле. Ошол үчүн Айсулуу да өзүндөй сулуу болгону менен жүрөгү муздак, мээримсиз болуп калган болчу. Анысын апасы Айсулууну чарпаянын түбүндө төрөп жатканда да билген эмес болчу. Апасы да «айдай сулуу болсо болду» деп, акылы, мээрими тууралуу ойлонбойт эле.

Бир күнү Айсулуунун үйүндө жээрге бир сындырым наны калбай калды. Ал нан табыш үчүн эски талпагын сатмакка базарга барды. Талпагын сатам деп отурган Айсулууну көргөн эл шылдың дап күлүп, эч ким аны карабады. Ачка калган Айсулуу эртеси кебетесин өзгөртүп, кийиминин үстүнөн эски айрык жаман кийимдерин каптап кийип, албырап-салбырап, жыртык эски чакасын көтөрүп базарга барды. Нан алганга акчам жок, жардам кылгыла-деп жалдырап отурду. Аны көргөн эл бечара аялга жардам кылалы – дешип, чакасын талашып алып кетишти.  Эски чаканын жарыбаган тыйынына нан алып өзөк жалгады да, эртеси ошол кебетесинде, ашык кийим-кечесин, идиш-аягын сатып дагы да базарга барды. Кайрымдуу адамдар дагы да баягы бечара аял экен дешип, буюмдарын сатып алып, дагы да кошуп акча беришти. Ошентип, күндө базарга чыгып, буюмдарын сатып отуруп, акырында, үстүндө эч нерсеси калбады.

Сулуулугумдан көрө кебетемдин сууктугу жакшы турбайбы-деп ойлой баштаган акыркы күндөрү. Ошол үчүн, акырында сатар эч нерсеси жок, жалгыз буюму – анын сулуулугу калган эле. 

Эми сулуулугумду сатам деп базарга чыга турган болду.

Базар күнү эл аябай көп эле. Баягы ар нерсе буюмун саткан албыраган-салбыраган аял алдына – артына «сулуулугумду сатам» деп жаздырып алып, базар аралап жүрдү. Эл айран таң калды…

- Өзүнүн кебетеси бул болсо, кайсы сулуулугун айтып жатат!-дешип күлгөндөр мындан көп.

-Мунун сулуулугуна арзыган ким бар экен ыя!-дешип мыскылдагандар андан көп.

-Мындан көрөкчө, баягы элде жок сулуу Айсулуу айтса болмок ээ ыя. Баса, ошол неме көрүнбөй калды да? Каякта ыя?-деди бир бакылдаган мырза.

- Эмне, анын сулуулугун аялың а сатып берейин дедиң беле?-деп тамашалап калды жанындагы досу.

-Сатса сатып берет болчумун, баасы жарашса…-деди тамашага тамаша менен жооп берип.

Бул сөзгө ишенген Айсулуу баягы сыртынан каптап кийип алган албырак-салбырак кийимдерин чечип ыргытып:

- Мына издеп таппай жатсаңар, мен мындамын!-деп тура калды. Элдин баары, байкуш бечара аял деп жүрүшкөндөр дагы, таң калышып, ооздору ачылды да калды. Кыраан каткы күлкү тып басылды. Бир кезде баягы сулуулугун аялыма сатып берет элем – деген мырза келди да:

- Эй, Сулуу,-деди мыскылдай карап,-сулуулугуң ду сен канчага сатасың?

-Акчаң жетеби?-деди Айсулуу жанына шынарлай басып барып.

– Ой, мунун акчасы жер төлөдө чирип жатат, ачык эле айта бер.

–Канчага баалайсың сулуу чырайыңды?-деди сооданы кызытып тиги досу.

- Миң алтын тең ге берем-деди баягы мырза.

-Дагы миңди кошом!-деди анын артынан басып келген дардайган соодагер.

-Мен токолума сатып берем мунун сулуулугун, мына беш миң теңге!-деп топтун ичинен дагы бир кызыл соодагер бакылдап, баштыгындагы акчаларын шытыратты.

Ошентип соода кызуу жүрүп жатканда топту бузуп таягын даярдап койгон сыйкырчы мастан кемпир келди да:

-Кана, анык кардар болгонуң мени ээрчигиле-деп жарыя айтты эле, топтун ичинен «токолума сатып берем» деген кызыл соодагер чыгып, алардын жанына келди.

Сыйкырчы мастан кемпир аларды өзүнүн сыйкырлар үйүнө экөөнү ээрчитип барды да, тигил кызыл соодагердин эрке токолун да алдыртып, ар түрдүү дубаларын окуп, Айсулуунун сулуулугун тиги аялга сыйкырлап көчүрдү. Кызыл соодагердин эрке токолу айдай сулуу болуп жатып калды. Айсулуу болсо сулуулугу кеткен соң, кебетесинде баягы сулуу жүзү жок кемирейген сөөгү, бырышкан тырышкан, кан-сөлү жок эти, же адамга, же арбакка окшобогон түрү суук тумшугу калды. Сыйкырчы мастан аткарган ишинин акысын алды да, көздөн кайым жоголду. Ал эми кызыл соодагер аялы экөө маңдайында турган, же адамга, же айбанга окшобогон түрү суук немеден кеткенче шашышты.

- Айсулуу ошентип адамдык кебетесинен айрылган соң, беш миң алтын тыйынды эмне кыларын билбей, талаага чачып жиберди да, же үйүнө жатпай, же айылына батпай, алапайын таппай талаада калды. Yстүнө баягы албырак-салбырактарын жамынып алып, токойго барып үң күргө жашайын дейт, бирок адам болгон соң, айбанаттардын арасына көнбөйт. Эмне кылганын, кандай жашоо кечиргенин ойлоп, өкүнүп, өксүп үйүндө жалгыз жатып күнү-түнү ыйлайт. 

Күндөрдүн биринде базарга шаардан кыдырма маскарапоздор келип, сулуулугун саткан аял тууралуу шумдуктуу аңыз кепти угушат да, Айсулууну үйүнөн табышып, өзүлөрү менен бирге алып кетишет. Алардын максаты өңү суук, адамдык кейиптен кеткен бул пендени араба менен эл кыдырып көрсөтүп, акча табуу эле. Улам барган жерлеринде:

- Карагыла, эй эл-журт! Көргүлө кебетеси кандай суук экен! Бул аял сулуулугун беш миң алтын акчага сатып жиберген! Көрдүңөрбү?! Көргөнүңөр үчүн ар бириңерден элүү тыйын!... Келгиле!...Келгиле!

Адегенде ачкалыгынын айынан курсагын тойгузууну гана ойлоп калган Айсулуу маскарапоздордун мындай шылдың сөзүнө териккен эмес. Анын мындан башка аргасы да жок болчу. Бирок мындай чети түгөнбөгөн шылдың ына дагы да чыдай берүүгө болбойт эле. Буулугуп ызага толгон Айсулуу бир күнү торго камаган арстандан бетер, топ эл аны таң гала карап уу-дуу болуп жатканда арабанын үстүнөн секирип түшүп, алдын-артын карабай кайдадыр качып жөнөгөн. Аны көргөн эл ооздорун ачып карап, эки өмүрдө көрбөгөн мындай адамга аябай таң данышып чер жазышкан эле.

Айсулуу кайтадан өз үйүнө келип, баягы албырак-салбырагандарын кийип алып, эптеп-септеп күн өткөрүүгө өтөт.

Ошентип жүрүп, бир күнү бети-башын чүмкөнүп, албырак-салбырактарын кийип алып билинбей базарга эл ичине барат. Барса базардын тияк-биягында жарыя айтып жүргөн адамдардын үнүнө кулак салат.

-Уккула! Укпай калдым дебегиле! Улуу падыша жардык салат: дүйнөдөгү эң сулуу аялды жана эң өңү суук аялды издетүүгө салды. Кимде-ким өң кебетесин жашырбай хан алдына барып, эң сулуу жана эң өңү суук аял-деп табылса, экөө тең падышанын хан сарайында өмүр бою багууда болот. Уккула! Уккула! Укпай калдым дебегиле…

Баса, мындан бир аз жыл мурда баягы өзүн сыноого алган падыша түшүп, башка падыша такка отурду деп уккан. Демек, бул жаң ы падыша эмеспи. Анын жардыгын угуп, «мына, мен дүйнөдөгү эң өң ү суук аялмын» - деп барса болот го-деп ойлонот Айсулуу. Аңгыча, базардагы кыжылдаган элдин ичинен мындай сөздөр угулат:

- Дүйнөдөгү эң сулуу аял баягы кызыл соодагердин токолу эмеспи. Пай-пай чиркин! Андан сулуу аял бул ааламда жок го. Жараса ошол жарайт!

- Дүйнөдөгү эң эле өң ү суук аял ошол кызыл соодагердин токолуна сулуулугун саткан баягы аял эмеспи. Анын кебетесин көргөнүң өр барбы?

- Мен аны бая күнү отун алып токойдо жүрүп көрө калып, алган отунумду таштай качкамын. Чын эле, жараса жалгыз ошол жарайт…-дейт бирөө.

Аң гыча баягы жарыя айткан адам тигилердин жанына келип калат:

- Уккула… Уккула!

- Эй-эй! Дүйнөдөгү эң эле өң ү суук аял-мынакей!-дейт Айсулууну көрүп калган бир адам. Элдин бары ошол жакты карашат. Чын эле, же адамга, же арбакка окшобогон түрү суук аял тигини карап туруптур. Аны көрүп, бир далай адам базарды таштай качып, бир канчасы эси ооп жыгылышыптыр. Кантсе да, падышанын жардыгы күчтүү да, көп желдеттердин күчү менен Айсулуу да, тиги кызыл соодагердин сулуу токолу да падышанын алдына жеткирилет.

Падыша экөөнү тең кабыл алып, чын эле бирин дүйнөдө жок сулуу экенине да, экинчисин чын эле дүйнөдөгү эң эле өңү суук аял экенине ишенип, «мен сулуумун», «менин өң үм суук» деп келген далайларды үйүнө жиберип, экөөнү хан сарайына алып калыптыр.

- Эмне үчүн ушундай кылдыңыз?!-деп сураган элине, мээримдүү падыша:

- Аял болгон соң, ал сулуубу, өңү суукпу ал аял болгону үчүн, эркектер аларга мээримдүү мамиле жасоосу керек. Албетте, бул сулуу аялга баарыбыз суктанып жакшы мамиле жасайбыз, а тигини өңү суук деп карабай коюуга болбойт,-деп жооп бериптир да, ага  бетин жаап жүрүүчү кооз саймалуу бет кап берип, короо жумушун кылууга, а сулуу токолду болсо өзүнө күндө шарап сунуп отурууга буюруптур.

Ошентип, кызыл соодагердин сулуу токолу да, ага сулуулугун саткан Айсулуу да хан сарайында өмүр кечиришкен экен.

    
                Каруу-казык, баш-токмок болгондо

Кайсы бир заманда карыган кемпирдин Жаныбек аттуу жалгыз бир баласы болуптур. Чоноюп эр жеткенде, Жаныбек апасына кеңеш салат экен:

-Апа,–дейт ал үшкүрүнүп,– Мен тендүү балдар күүлөнтүп күлүк минип, алкынтып аргымак минип жүрүшөт. Менин алигиче жаман чобурумдан башка эч нерсем жок. Аш-тойго барганда балдардан артта калсам шылдын кылышат…

Ошондо апасы уулунун көң үлүн көтөрмөккө мындай дейт:

– Атаң түрүү болгондо сен дагы ошентип күүлөнүп күлүк, атырылтып аргымак минмексин. Кантейин, атан ыраматылык сенин эр-азамат болгон күнүндү да көрбөй калбадыбы. Кейибе, арбагы менен колдоп, сен да максатына жетерсиң.

Ошентип, экөө кеңешип отуруп, "минген чобуру менен он чакты жандыкты чон базарга алпарып сатып, каалаганындай күлүк ат алып ал»–деген жыйынтык сөзүн айтат апасы.

Чон базар алыста эле. Үч күн жолго кетер эле. Жаныбек чон базарга жалгыз эле жөнөмөк болот. Уулу жөнөрдө энеси бир ак серкени союп, ак жол тилеп, жолго азык камдап берет. Серкенин башы менен кары жилигин бышырып, куржунга салат.

–Бул экөөнү эки күнү жеп азык кыласын, анан сөөктөрүн талаага таштабай кайра үйгө ала кел, деп катуу эскертет энеси,–талаа жерде каруу казык болор, баш токмок болор кун келсе, жанына жардам болор. Анан, анын үстүнө, кары жиликти ата-бабалар жылкычы жилик» дешчү. Ал жылкы малдын сакчысы болор..» деп кошумчалайт кобурай сүйлөп.

Жаныбек чобурун минип, жандыгын айдап жолго чыгат. Жолдо бир күн өтөт, кеч кирет. Кечинде баягы апасы салып берген башты мүлжүп кардын тойгузуп, чобурун төш ашырып бадалга байлап жатып калат. Таң атканда жолго чыгып,дагы бир күн кеч кирет. Кечинде берки кары жиликти мүлжүп жейт да, дагы жатып калат. Жатарда чобурун байлар бадал жок, эмне кыларын билбей турганда, энеси айткан сөз эсине келет. "Кару казык болор, баш токмок болор кун  келсе, жардам болор келер»–дебеди беле. Энем ушул үчүн айткан тура–деп, биринчи сөзүн эстейт. Кары жиликти казык кылып, башты токмок кылып жерге кагат да, чобурун байлап жатып калат Энесинин айткан акылына тан калат.

Таң атып, үчүнчү күнү жолго чыгат да базарга жете барат. Чобуру менен жандык малын сатып, жакшы акча табат. Ал акчага келишкен келбеттүү, күүлөнгөн күлүк сатып алат. Куржунга толо энесине белек алат. Ошентип олжосуна сүйүнгөн Жаныбек буйдалбастан кайра жолго аттанат.

Бул бейтааныш сымбаттуу жигиттин базардан олжолуу чыгып баратканын эки каракчы көрөт да, алыс жолдо жалгыз жөнөгөнүн көздөрү чалат. Жаны эле кымбат баага сатып алган аргымак атына кызыгышып, жалгыз жигитти жыгып салабыз-дешип, артынан андып чыгышат. Түн кирет. Эки каракчы Жаныбектин артынан калбай, жете келишет да, онтойлуу учурду күтүп, кантип тартып алууну ойлоп баратышат. Бирок эмнегедир батына алышпайт. Жаш эле жигит сүрдүү көрүнүп, аны кандайдыр бир күч колдоп баратканын, берки экөөнүн кыймылдаса колун байлап, сүйлөсө тилин байлап баратканын туюшат.

Экөө жаш жигиттин сырын тартышат, карыган кемпир энесинен башка сурап алар эч кимиси жок экенин билген сон, аны чындап эле күлүктөн ажыратып карактап жөнөгүлөрү келет. Ошентсе да, баланын тегин бала эмес экенин, аны көзгө көрүнбөгөн сакчы каййтарып-колдоп келатканын туюшат.

Жакшы ат минген бул үчөө үч күндүк жолду бир жарым күндө өтүшөт. Кеч кирип көз байланарда баланын айылдыына жакындап калышат. Баланын күлүгүнөн күдөрүн үзүшкөн каракчылар аргасыз кош айтымыш болуп башка жолго түшүшөт. 

Үйүнө жакын калган жигит баягы апасы салып берген баш менен кары жиликтин эми эмне кереги бар, кагыратып үйгө көтөрүп барганым кайсы…–дейт да, куржундан алып жол бою өскөн даракты көздөй ыргытып,жолун улайт. Дал ошол кезде баягы эки каракчы Жаныбек жакка армандуу көздөрүн салып, жигит эрбендеп жалгыз баратканын, баягыдай сактаган сакчы, колдогон коргоочусу жок эле баратканын сезишет. Билинбей артынан жете келишет да,туурадан качырып  сала беришет. Байкатпай желке талаш тийген камчы жигитти артынан оодарат. Бирок курч күлүк ат жигитти каракчыларга бербей ала качып жөнөй берет. Аз убакыт өтүп, акылына келе калган жигит ошондо баягы кары жилик менен башты куржунунан бекер алып таштаганын "кары жилик жылкычынын сакчысы"–деп ата-бабалар айтчу эле деген экинчи сөзүн эстей калат. Арттан түшкөн куугунга жеткирбей, бараткан күлүгүнүн оозун кары жилик менен башты ыргыткан бадалды көздөй бурат. Тигилерге жеткирбей  келип бадалдын түбүнө келип атынан түшүп, көз байланган карангылыкта кары жиликти таап алат. Жаныбек таза мүлжүнгөн  баш менен кары жиликти жерден ала койгондо, артынан жете келген каракчылардын көзүнө баягы апакай жилик кындан суурулган кылычтай, баш болсо өздөрүн көздөй согулса соо койбоочу чочмордой көрүнөт экен. Мындайды күтпөгөн каракчылардын аттары үркүп, өзүлөрү жүрөктөрү кабынан жарылып, артка качышат.

Эмилеки алаамат көз ачып жумганча болуп өтүп, эсин жоготкон Жаныбек атынын оозун силкип үйүн көздөй кайтадан жол тартат. Башты куржунга салып, касиети күчтүү кары жиликти коюнуна бекем катып бараткан Жаныбек эми өзүнүн тегерегинде он сакчы коргоп бараткандай, күчүнө күч, кайратына кайрат кошула калгандай сезет өзүн.

Ар кандай ойлорду ойлоп жол карап күткөн энеси аман-эсен олжолуу келген уулуна баш айлантып суу чачып, кантип барып келгенин, жолдо каракчылар жолуккан-жолукпаганын сурайт. Уулу болгон окуяларды төкпөй-чачпай айтып берет. Энеси базарга жөнөрдө баш менен кары жиликти эмне учун куржунуна салып бергенин,  эки насаат сөздү бекер айтпаганын эми эстейт. Энесинин насааты ата-бабалардан келаткан акыл кептин төгүн эмес экенин туят. Анан баягы башты очоктогу отко салат да, кары жиликти күлүк атын байлаган ат сарайынын кире беришине илип коет. Ал жилик күлүгүн күнү-түнү коргоп, ууру менен бөрүгө албырбайт. Ал күлүгү болсо аш-тойлордо жарышка салганда  алдыны бербей, атактуу күлүк болуп, Жаныбектин атын алыска жеткирген экен.

Төрт чабандес

Илгери бир абышка-кемпирдин төрт баласы болгон экен. Абышка-кемпир аларды эр жеткирип чоң ойтушкан соң, тарбиялуу, өнөр билген, элге кереги тийген адамдардан болушса деп тилек кылышат. Бир күнү абышка-кемпир төрт уулун чакырып алып кең еш айтышты.

· Мен силерди элде жок жакшы өнөрлөрдөн үйрөнүп келүүгө алыска шаарга жөнөтөйүн деп отурам, – дейт абышка, – өзүм бала кезден окубай, мал багып өттүм. Эми силер өнөрлүү, билимдүү болгула. Силерди он жыл күтөм. Он жылда келбесеңер, бизди көрбөй каласың ар.

Атанын мындай олуттуу сөзүн укпаска аргасы жок, төрт улан узак жолго чыгышат. Ата-энеси көз жашын көлдөтүшүп, узатып кала беришет.

Төртөө аттары арып, өздөрү чарчап-чаалыгып, уйку көрбөй узак жол жүрүшөт. Жолдо жолуккандар бул төрт чабандестин каякка баратышканын сурап, чоң максаттары бар экенин билип, азык-оокат берип узатып турушат. А төрт чабандес болсо, "мыкты өнөрлөрдү кантип үйрөнүүгө болот:?", – деп жолуккан элден сурап барышат. Ошентип канча ай-жылдардын өткөнү белгисиз, бир жерге келгенде төрт жолдун тоомунан өзү ноодай, сакалы куудай абышка жоолугуп, төрт чабандестин кайда баратканын сурап-билет.

–Мен силерге мындай кең еш айтайын. Мен айтканды аткарсаң ар, өмүр бою бак-дөөлөткө, ырыскы-байлыкка карк болосуңар, макулсуңарбы? – дейт.

· Макулбуз! –дейт  төрт чабандес.

· Анда эмесе мындай: төртөөңөр көзүңөрдү таңгыла да, мен алдыңарга койгон буюмду тандап аласыңар, – деп бир куштун канатын, бир аттын жалынын, бир кемер кур жана бир таякты жерге коет. Төрт чабандес, көздөрүн танып, «бактыбызга туш болгонун көрөлү»–деп, төрт буюмдун колуна урунганып кармашат. 

Көздөрүн ачышса, улуусунун колуна– кемет кур, экинчисинин колуна – аттын жалы, үчүнчүсүнө – куштун канаты, ал эми эң кенжесинин колуна таяк туш болуптур.

· Булардын сыры эмнеде? – деп сурашат төрт чабандес.

Абышка алардын сырын мындайча түшүндүрөт:

· Улууң арга кемер кур тийгени, сен өйдө көздөй жөнөп, Аксөөктөрдүн шаарына барасың. Экинчиси, сага аттын жалы тийгени – Тулпарлардын шаарын көздөй оң жактагы жолго түшөсүң. Үчүнчүсү, сага болсо, Куштардын шаарын көздөй–сол жакка, ал эми, эң кенже, сага болсо, мына, колунда таягың бар, ылдый кеткен жолго түшөсүң, Кара кум чөлүнө жөнөйсүң. Кана эмесе, ак жолуң ар ачылсын,  – деп бата кылат да, бою ноодой, сакалы куудай абышка көздөн кайым жоголот. Төрт чабандес болсо кучакташып коштошуп, жолугаар маалын болжошуп, баягы абышка айткан жактарды көздөй жолго түшүшөт экен.

Төртөөнүн  улуусу аз жүрдүбү, көп жүрдүбү, Аксөөктөрдүн шаарына туш болот. Ал шаар, аты эле айтын тургандай, бай-кедей дегенди билбеген, улуу-кичүүсү бирдей урмат-сыйлуу, жалаң ак сөөк мырзалар жашаган шаар экен. Чабандес барып эле ак сөөк элге аралашып кетет. Белине курчанган кемер курун көрүп эле, «өзүбүз турбайбы» – деп кучак жайып тосуп алышат. Андай кемери болбосо, четтен кирген эч кимди шаарына киргизишпейт экен. Бакыт менен ырыскыга малынып, бат эле дөөлөт күтүп, үйлүү-жайлуу болуп, бир туугандарын, ата-энесин унутуп, жыргап жатып калат. Жер кетмендеп эгин экпеген, мал багып кыйынчылыкты тартпаган бул эл каалаганын айтса эле, оокаттын түрлөрү алдына келген, жайыл дасторкондуу эл болот экен. 

Экинчи чабандес да, көп жүрдүбү, аз жүрдүбү, бир кезде тулпарлардын шаарына туш келиптир. Ал жердин эли жалаң тулпарларды багып жашайт экен. Дүйнөдөгү мыкты тулпарлардын мекени ушул жер экен. Бардыгы өзүлөрү таптаган тулпарларын багып-сатышып күн көрүшөт экен. Өзүлөрү да тулпарларга айланып, кубулуп, бул сырын бөтөн эч кимге билдиришпейт экен.  Чабандес да, колуна аттын жалын кармап келгендиктен, чет элдик экени билинбей, бат эле элге аралашат. Көптөгөн тулпарлуу болуп, акырында, өзү да тулпарга айлануунун керемет жолун өздөштүрүүгө киришет.

Үчүнчү чабандес, колуна куштун канатын кармаган боюнча, куштардын шаарына кирип барат. Колундагы куштун канатын көрүп, «өзүбүз» дешет экен да, шаардын дарбазасын ачышат. Чабандес куштун шаарындагы керемет куштарды таптап, куш таптоонун түрдүү өнөрлөрүн үйрөнөт. Акыры өзү да кушка айлануунун жолун өздөштүрүүгө  бат эле киришет.

Барынан кызыгы, кенже чабандес, ээн-эрме чөлдө, ичээрге суу, жээрге оокат таппай, арып-чарган узак жол жүрөт. Колундагы таягынан башка эч нерсеси жок. Акыры канча күн өткөнү белгисиз, бир жерге келгенде он койдун көрпөсүнөн бир тебетей тиктирип кийген , башы казандай, бою түркүктөй абышкага жолугат. Колундагы таягын көрүп эле:

· О, менин күткөнүм сен экенсиң да, келдиң би? Бою тоодой, сакалы куудай абышка жибердиби? – деди. Бала «Ооба» дегенге жарабай, эси ооп, жыгылат да, эртеси араң өзүнө келет.

Эсине келгенде тиги абышка: – Мен деген мал ээси – Малеке Таз  деген болом. Сенин келген милдетиң ушул – мага жети жыл койчу болосуң . Мына бул жер  жайнаган мал – меники. Менин сыныма толсоң, жети жыл бою малымды багып берсең, ата-бабалардан калган «акыл китебимди» берем. Ал сага өмүр бою кереги тиет, сенин бак-дөөлөтүң ошол «акыл китепте» жазылган – дейт.

Ошентип кенже чабандес мал ээси – Малеке Таз абышканын койчусу болуп күн көрө баштайт. Керелди-кечке көргөн баккан-көргөнү ошол,  сүйлөшкөн башка  кишиси  жок. Тиги абышка үч маал оокат берет да, башка эч кандай сырын билгизбейт.

Арадан жети жыл желдей өтөт. Баягы Аксөөктөрдүн шаарындагы улуу чабандес мырзалыкты толук өздөштүрүп, алдына ичер тамак кантип келгенин, аны кайдан, ким апкелгенин билбей, алдындагы аш коюлган кесени өз колу менен алып ичүүдөн, желбетей салынган күмүш оюу кемселинин жең ин өйдө кылуудан, жибек  жаздыкты башына тартып коюдан, маасысынын көлөчүн энкейип кийүүдөн эринген, кемер куру менен мурутун сылагандан башка эч нерсе оюна келбеген ак сөөк мырза болот да калат. Бир күнү кокустан гана ата-энеси эсине келе калып эсептесе, жети жыл арадан билинбей өтүп кетиптир. Ошондо гана аргасыз артка жол тартыптыр ата-энесине.

Экинчи чабандес болсо тулпар таптаганды мыкты өздөштүрүп, өзү да, бирде келишкен мыкты тулпарга, бирде, жүдөө бечара, жоор атка айланганды үйрөнүп бүткөн соң, арадан жети жыл өткөнүн ойлоп, ал дагы ата-энесин эстеп, жолго түшөт. Үчүнчү чабандес Куштардын шаарынан куш таптоонун түркүн өнөрүн үйрөнөт. Өзү да кушка айлануунун жашыруун сырын үйрөнүп, ал дагы жолго чыгат.

Кенже чабандес болсо, жети жыл бою койчу болуп, мал багуунун түркүн сырын үйрөнөт. Анан да, мал ээси –Малеке Таздын аталардан калган «акыл китебин» алып, жолго түшүптүр.

Улуу чабандес, аксөөк мырза эмеспи, баскандан эринип, жай жүрүп келсе, кичүү чабандес, мал багып арып-чарчап, жети жыл кыйналгандыктан жөө жүрүп, араң илкип келатат. Тулпардын сырын үйрөнгөн экинчи уул, куштун сырын үйрөнгөн үчүнчү уул баягы убадалашкан жерге  мурдараак келип, агасы менен инисин күтүп жатып калышат. Бир канча күтүшүп, бир күнү сырдашат. «Булар кандай өнөр үйрөндү экен? Кандай адам болушту экен»,– дешип кылданышат. Анан аларга «бир сыр болсун» – дешип, бири жаман арык жоор атка, а бири болсо, канаты сынган, өлөйүн деп оозун ачкан, ачка, жүнү түлөгөн кушка айланып, төрт жолдун тоомунда жатып кылышат. Ошол маалда, агасы келет да, баягы жоор атты көрүп, итиркейи келип, ары карап мурдун чүйрүйт. Ачка жаткан, канаты сынган кушту көрүп, андан бетер жанына жолотпой кубалап, бир тиштем оокат берүүдөн эринет. Аң гыча, кенже иниси келип, агасы менен кучакташып көрүшүп, буркурап ыйлап, аман-эсен экенин билип эс алып калат. Анан баягы жоор, өлөйүн деп калган атты көрүп, «байкуш ат, мынча эмне азапка түштү экен»–деп, башына жүгөн катып жетелеп барып сугарат. өзүнүн киймин жонуна жаап жакшылап багат. Канаты сынган кушту көрүп: «Сен да мендей азапка түшкөн макулук экенсиң»–деп, аны да өзү жээр оокатын берип, канатын таңып, кам көрө баштайт. 

Инисинин бул боорукердигин жактыра бербей: «Булардын сага эмне кереги бар, эми жол жүрсөк, булар бизге ашыкча жүк болот да»– деп жактырбайт. Бирок иниси өз оюндагысын койбойт. Канча күн, канча түн эки бир тууганын күтүшүп, «булар өлгөн го, болбосо келет эле» дешет да, түңүлгөн соң , үйлөрүн көздөй, узак жолго чыгышат.

Жолдо жолуккан элден унаа таап минишип, канча ай, канча мезгил өткөнү белгисиз, жүрүп отурушат. Агасы: «тиги жоор ат менен, канаты сынган кушту таштагының»,– деп канча айтса да көнбөйт иниси, азабын тартып алып жүрүп отурат. Баарынан таң калтыруусу, же аттын жоору айыкпайт, же куштун канатынын сыныгы бүтпөйт.

Ошентип жүрүп отуруп, үйлөрүнөн чыкканына он жыл болду–дегенде, агасы менен кенже иниси ата-энесинин үйүнө аман-эсен  келишет. Ата-энеси он жыл ичинде балдарынын санаасын тартып, саргайып күтүп, сакал-чачтары куудай болуп, картайып калышыптыр. Эки баласынын аман-эсен келгенин көрүп, буга да шүгүрчүлүк кылат. Берки эки баласын келип калар деп, экөөнүн башынан ылдый суу айлантып чачат.

Улуу агасы анык ак-сөөк мырза болуп, мырзалыкты көрсөтөт экен, сүлөөсүндөй керилип, сүйлөргө сөздөн, алдына койгон аштан алып жештен эринип, алтын кемери менен чычайган мурутун сыланат. Эшикке чыгып кирсе, бутундагы маасысынын көлөчүн чечип кийгенден, ийинине түшкөн кемселинин жака-жеңин өйдө кылгандан эринип, чыкчыят. Аны көрүп, атасы менен энеси: «улуу уулубуз анык мырза болгон экен» деп сүйүнүшүп, кубанычы коюндарына батпай, берерге ашын таппайт.

Кичүүсү болсо, үйгө кирип-чыгып, баягы жоор аты менен, канаты сынган жаман кушун карайт.

Арадан бир аз күн өтөт. Бир күнү таң эрте эшик шарт ачылып, баары күтүшкөн эки бир тууганы жарыша салам айтып кирип келишет. Бир туугандар бири-бири менен, ата-энеси менен кучакташып көрүшүп, буркурап ыйлап өбүшүп, сагынычтарын таратышып болгон соң, кичүүсү баягы жоор ат менен канаты сынган кушун эстеп эшикке чыгат. Бирок алар көзүнө көрүнбөйт, ары-бери карап издеп таппайт. Үйгө кирип, атасы жана бир туугандарынан сураса, тиги эки бир тууган агасы:

· Сен канча күн азап тартып  багып келген жоор ат менен канаты сынган куш биз болчубуз. Сен баарыбыздан боорукер адам болупсуң, баракелде!–дешип, инисине абдан ыраазы болушат. Төртөө тең он жыл  ичинде баштарынан өткөн бардык окуяларды айтып, үйрөнгөн өнөрлөрүн ата-энесине көрсөтүп беришет. Ар бири өзүлөрүнүн үйрөнгөндөрүн жогору баалашат: Улуусу мырзалыкты, экинчиси тулпар таптаганды, үчүнчүсү куш таптаганды жогору баалайт, Кенжеси болсо, баягы аталардын «акыл китебин» жогору баалайт.

Балдарынын өнөрү ата-энесине абдан жагып, алардын деми менен дагы да көп жыл бою, картайганча өмүр сүрүшөт. Улуу баласы оозунан катуу добуш, ачуу сөз чыкпаган мырзалыгы менен, экинчиси тулпар таптаган саяпкерлиги менен, үчүнчүсү мүнүшкөрлүгү менен, ал эми кичүүсү болсо эсепсиз малы жана чексиз билимдүүлүгү жана акылмандыгы менен эл багып, элге кызмат кылып, элге жагып, баары жыргап өмүр өткөрүшүптүр. Алардын мындай өнөрлөрүн бүгүнкү урпактары да унутпай улантып келатышат экен.        

Адам кантип ажыдарга айланды?

Илгери-илгери элибиздин бир акылман, адилет жана калыс падышасы болгон экен. Ал улуу-кичүүгө, бай-кедейге бирдей калыс карап, адилет башкарып, өлкөсүнүн өркөнүн өстүрүптүр.

Бир күнү ал элин жыйып, чоң той өткөрөт экен да, мындай жарлыгын айтыптыр:

· Ушул күнү өлкөбүздө жыл сайын той болсун. Ушул күнү жыл сайын баарың ар ушул жерге чогулгула. Менин жарлыгым менен ушул күнү жыл сайын ар бир жаранга он алтын акча, он күмүш акча берилип турсун. Бул – менин өз элиме болгон камкордугум жана урмат-сыйым болсун!

Эл акылман, калыс падышасына ыраазылыгын чексиз билдирип, казынадан он алтын, он күмүш акча алып, кубанычтуу кайтышат.

Ошол күндөгү падышанын бир сырын эч ким чече албаптыр. Ал алтын-күмүш сактаган казынага киреринде ар бир адамдын көзүн таң дырып койчу турбайбы. Көзү таң ылган адам, ким болсо да, казынага кайсы жол менен барып, кандай бөлмөгө кирип, кимдин колунан алтын-күмүш акча алганын көрчү эмес экен. Бул окуя элди жыл сайын таң дандырып, табышмагын эч ким чече албаптыр.

Ошол кезде эл ичинде бир Ажы деген ач көз, ичи тар курсагы кучак болгон бир бай болгон экен. Ал ач көз, ичи тар адам болгондуктан, анын Ажы атын эл өзгөртүп, «Ажы тар» деп атап алышыптыр. Эл менен бирге ал дагы келген экен да, өзү жылып алып баруучу жол менен Ак сарай ичиндеги казынага кирет экен. Бирок, «Эмне үчүн падыша көзүбүздү таң дырып таштады? Мунун бир сыры бар» – деп ойлонот экен да, акча алып жатканда көзүн таң ган таң уунун бир жагын ачып жашырынып карайт экен.

Караса бир укмуш каухар шамдар катар-катар күйүп турган, алтын-күмүш, деги койчу, эмне деген баалуу байлыктар үйүлүп турган, өмүрү көрбөгөндөй болгон бир бөлмөдө турган экен. Маң дайында ага алтын-күмүш акчаларды санап берип жаткан адам «Ажы тардын» көзү ачылып калганын байкабаптыр.

Ач көз «Ажы тар» өз көзү менен көргөнүнө ишенбей, алганына да ыраазы болбой, аргасыз артына бурулат экен. Бирок бул көргөнүн эч кимге айтпайт, көргөнү көз алдынан кетпейт. Аны көз алдына элестеткен сайын ач көздүгү артылып, алкы бузулуп, канткенде ошол байлыкты жалгыз өзү ээлеп калуунун жолун издейт, издеген менен таппайт. Ошентип, жүргөндө кайрадан жыл айланат. Падыша той кылып элине алтын-күмүш сыйларын берет. Баягы ач көз «Ажы тар» да эл менен бирге казынага кирет. Казынага өзү алып барчу жол менен кирип, колуна алтын-күмүш акчаларды алып жатканда,  дагы да бир көзүн таңган таңууну ачып жиберет. Ачса, дагы эле баягыдай, катар коюлган каухар шамдар күйүп турат, тим эле көз уялтат. Жерден баштап, казынанын төбөсүнө чейин: алтын тыйындар–оң тарабында, күмүш тыйындар–сол тарабында үйүлүп турат. Эмнегедир, ага алтын-күмүш акча берип жаткан киши түк да көң үл бөлбөйт. Көзү азис сыяктуу. Бөлмөдө бул азис адамдан башка эч ким жок экен.

Муну байкаган пейли тар «Ажытар» ачкөздүгү ого бетер күчөп, арааны ачылып, көзү жайнап от болот. Үйүлгөн алтын менен күмүштү көзү менен бүтүндөй чогултуп алып, ушул азыр эле басып жыгылгысы келет. Бүткөн бою от болуп жалындап, тиштери менен баарын чайнап жок кылчудай, оп тарткан оозу менен баарын жутуп ийчүдөй болот. Ошентсе да, ченеминен башка эч нерсе ала албай, өзү кайтчу жол менен кайра артка кайтат.

Ошентип  падышанын адилет мыйзамы билинбестен бузула баштайт. Аны «калыс» болсун деп атайын  койгон азис адамы туйбайт, алкы бузук  адам таң ылган көзүн ачып алып казынадагы байлыкты көрүп койгонун билбейт. Кеп анын падышанын байлыгын көрүп койгонунда эмес эле. Кеп–"ошончо көп байлыкты көргөн ач көз адамдардын ач көздүгү ого бетер артылып, көп дүйүнөгө, көр оокатка азгырылып, адамдардын пейли бузулбаса, адеп-ыйманы кетпесе"- деген тилеги эле. 

Бат эле жыл айланып, кайтадан үчүнчү жыл келет. Ушул күндү чыдамсыздык менен күткөн «Ажы тар» кадимкидей эле эл менен келип, кезеги келип Ак сарайга кирет. Көзү таң ылган «Ажы тарды» өзү жылуучу жол казынага алып кирет. Бул ирет  ал таң ылган эки көзүн тең ачып жиберет.

Каухар шамга  чагылышып, сан-миң жылдыздардай жанып турган алтын-күмүш тыйындарды көргөндө «Ажы тар» ач көздүгү баягыдан да күч алып, көзүнөн чок чачырап, оозун ачса от менен жалын чачып, заматтын ортосунда түрү укмуш желмогузга айланып кетет экен. Мындай желмогузду адамдар буга чейин түк көрбөптүр. Желмогуздун башы менен буттары кескелдириктикиндей, куйругу жыландыкындай узун, тулкусунун узундугу он кулачка жетет  экен. Оозунан чыккан жалын көөрүктүн отундай чачыраган, көзү чоктой кызыл, үнү заар неме  болот экен.

Ушундай желмогузга айланган «Ажы тар», адагенде эле баягы өзүнө алтын тыйын берип жаткан азис адамды жутуп коюптур. Андан соң оң жагындагы алтын акчаларды, анан сол жагындагы күмүш тыйындарды бүтүндөй жутуп таштаптыр. Буга ыраазы болбогон желмогуз көзүнөн чок, оозунан от чачырап, кезеги менен артынан кирген бей-бечараларды бирден жута бериптир. Сыртка эч кимдин чыкпай калганынан шектенген сакчылар дүрбөлөңгө түшүп,  муну падышага билдиришет экен.

Падыша болсо сакчыларды казынага кирип, болгон окуяны билип келүүгө буюрат. Аларды да желмогузга айланган «Ажы тар» оп тартып жутуп таштайт. Акырында, болуп жаткан мындай окуянын сырына түшүнбөгөн падыша казынага өзү кирет. Аны да оп тартып таштайт да, баарына ыраазы болуп, эшикке чыгат баягы желмогуз.

Анан ал желмогуз эшиктеги элди четинен оп тартып жутуп, көзүнөн от чачып, оозунан жалын чачып, падышанын ак сарайын да өрттөп жиберет. Аман калган эл үй-үйлөрүнө качып зорго кутулушат.

Желмогузга айланган бул неменин баягы ач көз «Ажы тар» экенин бир акылман адам гана туюп калыптыр. "Оозунан чок чачкан, көзүнөн от чачкан мындай желмогузга ошол ач көз «Ажы тар» гана айланышы мүмкүн"–деп элге жарыя кылыптыр.

Бул сөз бүтүндөй эл арасына чагылгандай тарап, анын «Ажы тар» аты бүгүнкү күндө биз айтып жүргөн  «Ажыдар»  деген сөзгө айланыптыр.

Кантсе да, ошол күнү бу Ажыдар жолунан жолуккандын баарын оп тартып жутуп, оту менен өрттөп жок кылып, тоо койнуна кирип кетет. Артынан байкап калган адамдар ал кирип кеткен коктуну «Ажыдар кокту» деп атап, ошондон бери ал коктуга эч ким кирбейт экен.

Ошентип, илгери-илгери ач көздүгүнөн улам алкы бузулуп, желмогуз Ажыдарга айланган адамдын болгонуна, «кантип эле адам баласы Ажыдарга айлансын» деп бүгүнкүлөр ишенишпей келет экен.      

АЛТЫНДАН ДА БААЛУУ БАЙЛЫК


Өткөн бир заманда өнөрү арткан, билими ашкан эли бар бир өлкө болгон экен. Сүрөтчүлүк өнөрдөн жаралган сүрөттөрү музейлерге толуп, китеп чыгаруу өнөрүнөн жаралган түрдүү китептери китепканаларына батпайт. Карылары сөөлөттүү, балдары билимдүү бул өлкөгө сугун артып, сырттан душман эл басып келет.


Согуш дегенди билбеген, билим-илимден башканы көздөбөгөн бул эл канчалык каршылык көрсөтсө да, каардуу душмандар далай айла-амал, далай күч менен жеңип алышат. Жеңет да, алар бүткүл музейлердеги түркүн сүрөттөрдү, китепканалардагы нарктуу китептерин калтырбай тоноп, жүздөгөн төөлөрүнө жүктөтүп, өз элине жөнөйт. Музейлери менен китепканаларын тыйпыл кылып өрттөшөт.

– Бул элди ушинтип гана жеңүүгө болот,– дейт  каардуу душмандардын  ханы, мыйыгынан жылмайып.       


Ошондо элдин бар байлыгын тоноп бараткан каардуу ханды нарктуу карыялар чогулуп, алдын тосушат.

– Элибиздин болгон-толгон байлыгынан ажыратканча, биздин башыбызды кесип кет,– дешет чөгөлөшүп. Душмандар буга көнүшпөйт.

– Балдарыбызды келечегинен ажыратканча, үй-мүлкүбүздү, мал-жаныбызды бүтүндөй алгыла,–дешип барктуу байбичелер келишет жүгүнүшүп.


Каардуу душмандар буга да көнүшпөйт, узап жөнөй  беришет. Ошондо бүтүндөй кыз келиндер алтын-күмүш билерик-шакектерин, байбичелер чачпак-чолпуларын,  жигиттер кемер-курларын, күмүш ат жабдыктарын, кылыч-найзаларын, карыялар ай-туяк жамбыларын чогултуп, эчен төөлөргө жүктөп артынан жетишет. Каардуу хан мындай байлыкты көргөндө көзү кызарып, алданат. Алып кетип бараткан эчен сонун китептерди, сүрөттөрдү кайрып берет.

     Көрдүңөрбү, балдар, адамга алтын, күмүш–темир керек бекен  же акыл байлыгы–китеп керек бекен?

Балык балдар, же көл жээгиндеги түнкү
кум сепилдер

 Бул ажайып окуя биздин ыйык көлүбүздүн жээгинде бир чакан айылда кайсы бир жылдарда болуп өтүптүр. Айылдын балдары күндүн ысыгында көл жээгинен чыгышпайт. Кичинекей камыштуу буютканын жумшак кумдуу тайпасы  көлгө түшкөнгө эң эле ыңгайлуу, куму да  шекердей майда, майлап койгондой жумшак. Күндүн ысыгына кактанып жаткан балдар анын кумунан бирде коргон, бирде тоо жасап, бирде чукуп суусун чыгарып көл жасап ойноп, оюндан кумары канбайт.

Ошол балдардын ичинде, мындай оюндардын башчысы–Кумар эле. Башка балдардын баары анын айтканын орундатуучулары гана. 

Бир күнү Кумар көл жээгине эртең менен элден мурда келди. Келди да, көргөн көзүнө ишенбей, көл жээгиндеги кум сепилдерди кызыгып карады. Кечээ өзүлөрү жасаган коргондор менен тоолордон  кыйла башкача болгон жаңы кум сепилдерди кимдер жасады экен... Жасаганда да, айлуу түндө келип көлгө түшүшкөн шаардыктардын балдары жасаштыбы?

Ким билсин... Шаардыктар эки-үч күнгө келишет да, бала-чакалары менен ысыкта күнү-түнү көл жээгинен кетишпейт эмеспи.

Ким жасаса да, бул сепилдерди мыкты жасаптыр...

Бирок бул эмне деген сепилдер..? Кыркалекей чоң коргон экен. Адегенде, коргондун дарбазалуу астанасы бар экен. Анын дубалдары бийик, эки катар. Ичинен адам өтчү жолун да унутпашыптыр. Ар кай жеринде чакан-чакан кумпалуу майда сепилдери да кызыктырат. Анан да коргондун ичиндеги чарчы дубалдуу, бийик-бийик үстү кумпалуу сепилдери менен мунараларычы!

Эң сонун экен. Бирок Кумар ар күнү досторунан кыйынсынып, буюра  сүйлөп, түрдүү коргондорду, үйлөрдү жасашса да, мындай кооз сепилдерди жасай элек болчу. Эгер жасашса, колунан келет беле, ким билсин?

Кантсе да, көрүп турган көзүнөн кызганып, мындай кооз сепилдерди өзү жасай албагандыгына ичи тарыды. Анан алардын баарын заматта бузуп таштады...

Бузуп таштады да, эми достору келгенде, дал ушунун өзүндөй кооз сепилдерди курууну ойлоду. Оюнда досторуна эң сонун сепилдерди куруучу чоң устадай элестетти өзүн...

Анан достору келди. Кумар оюндагысын аткарууга киришти.

-Балдар, бүгүн биз кум-сепилдерди курабыз.–Мен айткандай кыласың ар...–деп, баягы “шаардыктардын” балдарынын түндө куруп кеткен сепилдеринин ордуна чиймесин чие баштады.

-Жомоктогудай кооз сепилдерди курабызбы?–деп сурады досу Арген.

-Ооба,–деди Кумар,–келгиле, баштайбыз. Балдар Кумардын айтуусу боюнча ичинде жолу, ар кай жеринде кумпалуу чакан сепилдери бар кенен чарчы коргонду курууга киришти. Бирок кумдары бир аздан соң эле күн нуруна кургап, кулап түшө баштады. Андан болбогондон кийин, коргондун ичине кумпалуу чоң сепилдерди курууга киришти. Бирок, алар дагы жанагынтип кулап түшүп жатышты. Түшкө чейин убара болушканына карабай, “жомоктогудай”  кум сепилдерди алар кура алышпады.

Карды ачып, чарчагандан кийин гана үй-үйлөрүнө көң үлсүз тарашты. Айрыкча, Кумарга оор болду. Алар баарынан кыйын эмес беле? Кантип эле алыскы борбор шаардан эки-үч күнгө келип-кеткен балдардан кем болсун! Алар эле күн сайын көл жээгиндеги кумда ойноп жүргөн Кумар, Арген сыяктуу балдардан кыйын бекен?..

“Эртең келип, баарын башкача кылып, жомоктогудан да мыкты сепилдерди курабыз”–деп ойлоп баратты Кумар, көл жээгин кылчак-кылчак карап кетип баратып...

XXX
Кумар эртең менен эрте ойгонду да, досторун күтпөй эле көл жээгин көздөй чуркады. Келип эле көргөн көзүнө ишенбей көпкө карап турду.

Кечээкиден да кооз жомоктогудай  кум сепилдер өзү эле курулуп калгансып, көз жоосун алат!

Капырай, бул сепилдерди түнкү айлуу түндө баягы шаардык балдар куруп кетиштиби дагы?

Табышмактуу бул окуяга Кумар эсине келе албай, келсе да, ичи тарып карап турду да, аларды заматта тебелеп-тепсеп кыйратып таштады.

Анан көлгө барды да, балыктай эркин сүзүп, көпкө жүрдү. Бир кезде Арген баш болгон кошуна дос балдары келишти. Алар дагы көлгө түшүп кумары канган соң , жылуу кумга жата кетишти.

Кумардын ою баягы эле “жомоктогудай” кум сепилди куруу болчу. Досторуна ал тууралуу айтты эле, алар дагы каршы болушпады.

Узун коргон, майда сепилдер бат эле курулду, бирок, күнгө кургаган соң кайра кулап түшүп калды. Чарчы чоң кумпалуу сепилдерди куруу андан бетер кыйын болду. “Деги, күндө көргөн табышмактуу кум сепилдерди өзүндөй кылып курууга чын эле мүмкүн эмеспи?! Сыйкырдуу бул окуяны ким жасап жатат..? Эртең дагы ушундай болобу”–деген ой кыйнады Кумарды.

«Жок бүгүн дем алыш эмеспи. Шаардан келгендер бүгүн кечинде үйлөрүнө кетишет. Эртең мындай ич күйгүзгөн окуя болбойт. Бүттү».–деп ойлоп Кумар өзүн тынчтандырды.

Бирок, баары бир Кумар ойлогондой болгон жок. Эртеси  эртең менен досторунан мурда шашып эрте келсе, дагы эле баягы жомоктогудай кум сепилдер курулуп туруптур...

Табышмактуу бул окуя Кумардын ичин ого бетер күйгүздү. Эми бүгүн түндө аң дып келип, ким бул сепилдерди кантип куруп жатышканын өз көзүм менен  көрдүм–деди да, сепилдердин баарын бузуп таштап, артын карабай үйүнө жөнөдү. Алдынан достору чыкты. Аларды Кумар карагысы келген жок.

-Кумар, жүрү көлгө түшөлү,–деген Аргендин сөзүнө кулак түрбөдү. Кумар ал күнү көл жээгине кайтып келбеди. Кечке ар нерсе кылып, үйдө убакыт өткөрдү. Маанайы чөгүп, кандай да болбосун, бүгүнкү айлуу түндө көл жээгине аң дып барууну ойлоп кеч киргизди.

XXX
Ай бүгүн сүттөй жаркырап, көөлгүп чыкты. Кумарлардын үйү көл жээгиндеги кичинекей дөңсөөдө да. Терезеден көл көрүнүп, жаңыдан көтөрүлүп келаткан алтын Ай көлгө түшүп калгансып, нуру менен көл жээгин миң түргө бөлөп, сулуу да, сырдуу да көрүнөт...

Ай өйдө көтөрүлүп, балбылдаган оттой болуп, же эркин жаткан тоголоктогон сары майдай балкып төгүлүп турду. Ата-энеси уктаган соң, Кумар акырын эшикке чыгып, көлдү көздөй жөнөдү. Дөңдүн түбүндө өскөн камыштардын арасына жашынып алып, «Качан шаардык  балдар көлгө  келер экен, борбордун балдары кандай балдар болду экен. Алар жомоктогудай кумпалуу кум сепилдерди кантип курушар экен»–деп кыйлага ойлоп отурду. Эч ким келген жок.

«А-а, шаардыктар үйлөрүнө кеткен экен да... Болбосо, момундай сонун сүттөй жарыкта ысык шаарыбызга барганча бирден чумуп алалы,–деп бая эле келмек. Кап, алардын кум сепилди кантип курарын көрбөй каламбы...,»–деп дагы да санаага батты... Көл болсо, үстү анча-мынча тармалданып коюп, мелтиреп жатты, Ай жарыгын жамынып...

Ошол маалда мелтиреген көл бетинин ар кай жеринен  балдар-кыздар кулп этип чыгып, бери-карай сүзүп жөнөштү...

«Бир...эки...үч... анан дагы... төрт...беш...алты...»

Булар баятан сүзүп жүрүшкөн «шаардык балдар» беле... Баятан буларды көрбөй каякты карап отурду эле Кумар.

Алар үч кыз, үч бала экен. Бул жердин балдарына түк окшобойт. Алар каткырып күлүшүп ары-бери бир аз куушуп ойношту да, кумга оонап жата кетишти. Күлгөнүнөн башка кобураган сөздөрү угулбайт. Бир маалда алар жапырт турушту да, кум сепилдерди куруп киришти. Адегенде, ортого чоң кумпалуу сепилди, анан кичинерээгин, андан соң дагы бир кичинерээгин, жанына бийик мунараны курушту да, бат эле тегерегиндеги сепилдүү коргонду куруп коюшту. Баарын бат эле бүтүрүштү. Бүтүрүштү да, кол кармашып алып тегеренип ойноп-бийлешти.

Өзүндөй болгон, он-он эки жаштардагы сексегей чачтуу апакай кыздар жана сергек көңүл бу «шаардык» балдар Кумарга аябай жакты. Айрыкча, узун бойлуурак бала менен кубалашып ойногон узун чачтуу апакай жүздүү кыз жакты.  Азыр эле барып, алар менен өзү таанышып, ошол узун чачтуу апакай жүздүү кыз менен куушуп ойноп, кумсепилдерди айланып кол кармашып бийлегиси келди... А балким, тиги жанындагы  узун бойлуу  бала Кумардын аны менен бийлөөсүнө макул болбос...

Кантсе да, бул «шаардык» балдар жана кыздар менен барып таанышкысы келди. Ошол кезде алар экиден кол кармашкан боюнча көлдү көздөй басышты. Көлгө барышты да, бир аз сүзүп барышып, чумуп көрүнбөй калышты. Суудан көпкө чейин чыгышпады...

Кумар деле сууга жакшы сүзөт го балыктай ойкуп-кайкып, көпкө чейин суу ичинде думукпай жүрө алат го. Бирок, бул балдар Кумардан да кыйын белем... Сууга чумуган боюнча көпкө дейре сыртка чыгышпады.

Кумар элейип карап отура берди. Бирок ал балдар суудан кайра чыгышпады. «Алар чын эле балык болуп кетишти белем» же, башка жээктен көрүнбөй чыгып кетиштиби... Түк да билбей калды.

Кумар камыш ичинен чыкты да, тиги балдар жасаган кум сепилдикке келди. Айланта көпкө турду. Кечээкидей бусуп салайын деди, бирок колу барбады. «Карачы, кандай кооз сепилдер»–деп ойлоду ичинен. 

Көл жээгинде балдар менен кыздардын жылаң айлак издери быжырайт. Алардын ичинен баягы узун чачтуу ак жуумал кыздын изин издеди. Кайсынысы болду экен, мобу татынакай из ошонуку белем...»–деди оюнда. Анын изи кумда жайнаган бардык издерден көзүнө жылуу сезилди. «А балким, аныкы эместир...»–деди экинчи ою... Анан, өзүнчө эле бушайман болуп, үйүн көздөй тез-тез басып жөнөдү.

Көз алдына ошол узун чачтуу апакай кыз кетпей, көлдү бир карап алды үйүнө жакын барганда.

XXX
Эртеси Кумар досторуна кошулуп ойногон да жок. Кум сепилди да курууга көңүлү чаппады. Баягы түнкү «шаардык балдар-кыздар» куруп кеткен сепилди «Мен курдум, көрдүңөрбү, кандай курупмун»–деп досторуна мактанып таштаган. Алар, негедир, күндүн нуруна кургаганда да кулап түшпөй шашкеге чейин турду. Өзү болсо, көлгө келген жер кайнаган элдердин арасынан баягы узун чачтуу ак жуумал «шаардык кызды» издеп жүрө берди. Ал тургай, кумдагы  балдар-кыздардын  издеринен да анын изин издеп убара болду...

«Эх, десек, ал ак жуумал узун чачтуу «шаардык кыз» кайда жүрөт болду экен...»

Х Х Х

Ошентип жүрүп кеч киргизди. Көз байланып, караңгы болду. Ай көөлгүп, жай, шашпай, улуу тоолордун койнунан чыга келди. Ай чыкканда түрсүл каккан жүрөгү ээ бербей, түнкү «шаардык кыз-балдар» көлгө түшөр мезгилди күттү.

Кумар кечээки маалда, ата-энеси уйкуга киргенде жылып эшикке чыкты. Арча-кайың дардын арасы менен акырын көл жээгине түшүп келди да, баягы камыштарга барып жашынды...

О-о, бир убакта Кумардын көрүп турган өз көзүнө өзү ишенбеген окуя болду. Тынч, үстү тармалданып мемиреп турган көлдүн бетинин ар кай жеринен апакай боор балыктар ай жарыгына чагылыша булт-булт эте чыга-чыга калды да, бат эле балдар-кыздарга айланып, бери сүзүп келатышты... Адегенде, Кумардын дене бою «дүр» этип отурган ордуна катып калды.

Балдар-кыздарга айланган ак боор балыктар жээктин кумуна келип, оонап-оонап алышты. Анан жумшак кумда  ары-бери кубалашып ойношту...

Кумардын эки көзү баягы узун чачтуу ак жуумал кызга тигилди. Ал баягы эле узун бойлуу бала менен кубалашып ойноп-жүргөнүн көрүп, ичи тарый берди. Ооба, жомоктон гана укчу окуялар Кумардын көз алдында азыр эле болуп жатканы укмуш болду. «Балык балдар» оюнун токтотушуп, адаттарынча баягы бузулуп калган сепилдердин ордуна жаң ы сепилдерин курууга киришти.

Кечээкидей окуя кайталанып жатты. Балык-балдар сепилдерин оң ой эле, бат эле салып бүтүрүштү да, эки-экиден кол кармашып тегеренип ойноп-бийлөөгө өтүштү...

Ошондо Кумар өзүнөн өзү эле  камыш ичинен чыгып, тиги «балык-балдарга» кантип барып калганын билбей калды. «Балык- балдар» оюндарын токтотушуп, элейип Кумарды карап турушту. Айрымдары сестенип, кеткилери келгендей жатыркай карашып, узун бойлуу баланын артына чогула калышты. Кумар аларды көздөй түз эле басып келди да:

-Силер кимсиңер?–деп өктөм унчукту.

Анын өктөмдүгү узун бойлуу балага жакты белем, ал дагы алдыга кадам таштап илгери басты.

-Сен өзүң кимсиң ?–деди ал дагы Кумардан жалтанбай, өктөм унчугуп.

-Мен ушул жерлик болом. Атым-Кумар. Силер кайдан келдиң ер?

-Менин атым-Талгар. А тигилер–менин досторум. Кел, андан көрө, дос бололу...

Бул жердик кебетеленбеген, чачы өскүлөң бул «балык-баланын» чечкиндүүлүгү, баарыдан да, «дос бололу»–деп колун биринчи сунуп отурганы Кумардын көңүлүн жоошутуп койду. Ошенсе да, анын көзү тиги балдардын алдында турган узун чачтуу апакай жүздүү кызга тигиле берди.

-Биз «Алтын калаалыктар» болобуз...–деп Талгар артындагыларды бери келгиле дегендй колун жаңсады,–Бул кыздын аты-Алтынай. Бул балдар: Эрбол менен Улук. А тиги кыздар болсо–Айкыз менен Нуркыз.

-А...а... «Алтын калаа»...–каякта..?–деди анын сөзүн угуп Кумар, ойлуу..,–Алыстабы? Тиги тоонун артындабы? 

Талгар сөзүн улады:

​-Биздин «Алтын калаа» деген шаарыбыз–бул көлдүн түбүндө. Ал илгери болгон, илгери-илгери... Ал шаар азыр жок...

-А силер... шаарың ар болбосо, кайда жашайсың ар...

-Мен аны сага жай түшүндүрө албайм... Андан көрөкчө, айтчы, күн сайын биздин «Кум сепилибизди» сен бузуп жүрөсүң бү...Чынбы? Айтчы, эмнеге?...

Бул суроо Кумардын жүрөгүнө оор тийди. Уялды. Ошондой кооз кылып мээнеттенип жатып салган сепилдерге ичи тарып, өзү ошондой кылып сала албагандыгы үчүн көрө албай, күндө тебелеп-тепсеп жүргөнүнө аябай сынып калды. Баарынан да момундай адилет сүйлөгөн Талгар, тиги татынакай кыз Алтынайдын алдында уялып, жер карады...

-Ооба, мен болчумун. Кечирип койгула... Эми биз мындан ары дос бололу... дебедикпи... Бирок айткылачы, бул кумпалуу кооз сепилдер силердин «Алтын калаанын» сепилдериби?

-Ооба, алар ошол... биздин калаанын сепилдери болчу...

-Ал аябай коозбу... «Алтын калаа» дегендей, баары эле  алтындан болсо керек...

Талгар унчукпай калды да, улутунуп алып, сөзүн улантты:

-Кумар, «Алтын калаа» жана Кумпалуу сепилдердин бардыгы узун жомок... Мен аны сага айтып бүткүчө таң атат... Эртең ден баштап  келбейбиз. Ар бир жылдын баш оона айынын жаң ырган айы толгон күндүн ары жак-бери жагында төрт-беш күн гана келебиз. Калган күндөрдө суунун түбүндө жашайбыз...

-Кантип...

-Анткени биз «балык балдарбыз» да...

Талгардын кийинки сөзүн Кумар каяктан угуп жатканын билбей, же тээ байыркы өтүп кеткен ата-бабалардан бирөө келип айтып жаткан жомоктой болуп, мунарыктап, алыстан угулуп жаткансыды. Мүмкүн, уккан сөзүнө, көргөн көзүнө ишенбей турган Кумардын башы айланып, көң үлү айнып кеттиби... Белгисиз... Бирок, ал балдар-кыздар жайдын ысык табы алиге кете элек кумда Кумарды тегертей отуруп, биринен өтүп экинчиси толуктап, байыркы бир болуп өткөн кайгылуу окуяны айтып жатканы гана эсинде калды.

XXX
О-а, андан бери далай кылымдар өтүптүр. Кыргыздар күчтүү душмандардын баскынчыл согуштарынан жаң ы кутулган жылдар экен. Анда кыргыздар башчысы бир, баатыры миң болуп, байлыгын эч кимге талатпай, бат эле күчтүү, эрктүү мамлекетти куруп, узак жылдар бою бактылуу жашаптыр.

Борборун чылк алтын менен кооздоп, «Алтын калаа» аташат экен. Калаанын четин эки кабат бекем сепилдүү дубал менен курчашат. Калаанын бир борборуна кумпалуу чоң , орто жана кичине сепилдерди жана кооз мунараларды куруп, кумпаларын жалаң алтын жалатып жасашкан экен.

Эл бактылуу турмушка жетип, арык семирип, жетим жетилип, баягы оор күндөрү унутулат. Эсиргендер көбөйүп, «тай туйлап такка чыгам» деп калат. Аялдары эркектерден эрк талашып, жаштар карыялардан сөз талашып, карыялар жаштардан жол талашат. Баатырлар даңк талашып, вазирлер так талашат: Эл-журт тапкан байлыгын «сеники-меники» дешип, экиге бөлүнөт... Ошентип, бул талаш күчөп, бир күнү эл ыдырап, кашыктап жыйган ырыскысын өзү чөмүчтөп чачып алаар күн келет экен.  Талашканы– бир эле нерсе экен–ал–атагы алыска кеткен алтын кумпалуу чоң сепилдеги алтын такты, андагы алтын таажыны жалгыз ээлөө–эле.

Так талашкан эки эрдин ырыскысы карга-кузгунга жем болорун билбей, эки жаат элдин ортосунда чоң уруш башталат. Уруштун акыры– ичи тар, көрө албастырдын «Алтын калаанын» сепилдерине өрт коюусу менен бүтөт. Калааны жапырт өрт каптап, аны өчүрүүгө мүмкүн болбойт. Экиге бөлүнгөн элди Теңир өзү жазалаганы–ушул болчу. Ушул эле эмес, боздогон энелердин, сыздаган кары-картаң дардын, чыркыраган жаш балдардын ыйына чыдабаган Жер-Эне зор силкинип, чарт жарылат экен да, астынан зор суу атып чыгат экен... Жалын каптап, кара күлгө айланган шаарды эл-жери менен кошо жер алдынан чыккан түбү жок зор суу заматта каптап, биротоло жер астына жутуп кетет экен...

Ошондо эртең менен эрте тоого кеткен үч кыз бала  менен үч эркек бала жана да жер кесип келаткан бир кары дербиш гана аман калыптыр...

-Ошол үч кыз бала менен үч эркек бала биз болчубуз,–деген Талгардын сөзү түн ортосу болсо да, түгөнбөй уланып жатты,–Биз ошол күнү тоого бүлдүркөн терип жегени чыгып кеткенбиз. Ойноп жүрө берип, кеч кайттык. Калаанын үстүндөгү дөбөгө келсек, «Алтын калаабыздын» сепилдери кызыл жалынга оронуп туруптур. Үйүбүз кайсы жеринде калганын, ата-энелерибиздин, бир туугандарыбыздын эмне болгонун билбей, буркурап ыйлап дөңдө түн киргенче отурдук. Биз түбөлүккө «Алтын калаабыз» менен кошулуп ыйлап жаттык... Анан жер катуу силкинип кирди. Биз отурган ордубуздан кулап, тоолордон таш көчүп, оттоп жүргөн жылкылар кишенеп, уйлар мөөрөп, иттер улуп, алаамат башталды. Жер алдындагы шагыл таштар жарылып, жердин тамырлары чыртылдап үзүлүп жатты. Бир кезде «та-арс!» этип жер тең экиге бөлүнүп кеткендей болду. Жер алдынан зор суу капкара ажыдаардан болуп атып чыгып, чала күйгөн «Алтын калааны» заматта жер астына жутуп көрүнбөй калды... Ай сүттөй жарык болчу... Асмандан аянычтуу  балбылдап күйүп жылдыздар жайнап карап турушкан. Бир кезде жер жайнаган жылдыз көлү бизди көздөй каптап келатты. Биз качып тоону көздөй  чуркадык... 

Ошондо алдыбыздан карт дербиш чыкты да, ыйлап туруп минтти:

–Балдарым,–деди ал,–элдин түбүнө эрегиш жетти. Эрегиш элди жеп кетти. Эми мындан ары биздин «Алтын калаабыз» болбойт. Ал өрттөнүп, күлү калды. Тең ир жазалап, жер жарылып, суу менен каптатты. Эми баарыбыз суу астында калабыз... 

Эми бул жердин баарын кылымдар бою каптап жаткан көл болот. Силер  балык болуп кеткиле, балдарым. Бул алааматты урпактарга билдирер эми​–силер гана болосуң ар. Ошондо ар бир жылдын ушул күндөрүндө  баш оонанын ай толгон түнүндө балдарга айланып, көл жээгиндеги кумга ушул алтын сепилди куруп, урпактарбызга–ушундай сепилибиз, «Алтын калаабыз» болгонун айта жүргүлө...

Дербиш ата бул сөздөрдү айтып жатканда, биз турган жерди мелмилдеген зор жылдыздуу көл каптап келаткан. Биз андан качып кутула албадык. Дербиш ата «Кошкула, балдарым!»–деди да, ошол боюнча көл алдына кетти... Биз болсок, балыкка айланып сүзүп кеттик...

Бул сөздөрдү угуп отурган Кумардын эки көзүнөн көлдөй ысык жаш агып жатканын билген жок. Ал Талгарга, анын жанында ыйлап отурган Алтынай, Эрбол, Улук, Айкыз жана Нуркызга эмне деп айтарын билбей ыйлап берди... Аларды аяп ыйлады, эми алар кайрадан балык болуп караң ы көл түбүнө кирип кетерин, эми алар кайрадан бала болуп өзү менен ойноп жүрө албастыгын ойлоп, ыйлады... Айрыкча, айдай сулуу, узун чачтуу апакай кыз Алтынайды аяп ыйлады...

-А, силерге биз жакта калууга болбойбу..?–деп тактап сурады бир маалда, Кумар эс алып.

-Жок,–деди алар жабыла,–Биз эми кетебиз. Таң атайын деп калды. Кош, Кумар...

Баары Кумар менен кучакташып кош айтышты. Чынында эле, булар балыр жыттанган татынакай сулуу балык балдар экен...

-Эмки жылдан баш оона айынын ай толгон түндөрүнө чейин кош бол!...–деген сөзүн айтып, балык балдар кыйылып көлдү көздөй басышты.

-Талгар, Алтынай, мен силердин кум сепилиңерди кантип курууну үйрөнүп алдым. Мен аны эртең балдардын барына үйрөтөм...–деди Кумар ый аралаш, тигилерге кол булгалап.

Балдар буттарын көлгө салганда эле майда-майда апакай балыктарга айланышты да, көлгө кирип, кантип, каякка сүзүп кетишкени билинбей калды...

Мемиреген, тынч, тармал толкундуу көл гана калды Кумар менен...

-Э-эй! «Балык балдар»! Менин досторум! Мен көл жээгине сөзсүз «Алтын шаардын» алтын кумпалуу сепилдерин дал өзүндөй кылып курам! Ушундай «Алтын калаабыз», алтын кумпалуу сепилдерибиз болгонун досторум, курбуларым, элдин баары көрсүн, билсин! Кошкула! Мен силерди күтөм!- деп кыйкырды Кумар тигилердин артынан үнүнүн бардыгынча...

Байдын үч кызы жана

аталардан калган «кут сандык» тууралуу жомок

Илгери-илгери бар тарабы шай келген, оокаттуу бай адамдын айдай сулуу үч кызы болгон экен. Үчөө чоң оюп бойго жеткенде өзүлөрү теңдүү жигиттер көз салышып, ар жактан  жуучулукка келе башташат экен. Албетте, адегенде, улууларына сөйкө салмакка ашыккандар  көп болуптур.

Улуу эжелери келгендерди сынай карашып, жактырбай терс жооп айтышат экен. А кенжеси болсо, мага качан, ким келип колумду сурар экен деп күтүп жүрөт.

Бир күнү үчөө сырдашып отурса, улуу кызы  Мыскал мындай дейт ачык оюн айтып.

· Мен жактырган жигит менин гана тилимди алып, айтканымды аткарып, көзүмдү карап, сөзүмдү тыңшап турса. Кайненем жок болсо, өзүмдү өзүм билип, үйдү өзүм гана бийлесем. Мага каршы сүйлөгөн эч ким болбосо, күйөөм мага кооз-кооз көйнөктөрдү, түркүн жасалгаларды сатып берип турса. Малай-күңдөрдү жумшап коюп, саякатта, тойлордо гана жүрсөм...

Мыскал бул сөздөрдү айтып жатканда, көздөрү жайнап, эми эле ушул максатына жете кала тургансып эреркейт.

Эжесинин сөзүн улап, ортончу кыз Нускал өзүнүн келечектеги күйөөсүн элестетип, буларды айтат:

-Эх, десең ... Менин күйөөм сымбаттуу, сулуу жана да бай болсо. Бир туугандары жок, өзү жалгыз болсо. Бир үйдүн эрке келини болуп, ата-энесинин бардык байлыгын биз ээлесек. Мага бер, мага бер- деп талашып  эч кимиси келбей, бардык байлыкты жалгыз ээлеп, жыргап жашасак...

Эки эжесинин бул сөздөрүн угуп, сиңдиси Сайкал көңүлү ооруп, кейийт экен. Жакшы көргөн эжелери ушинтип сүйлөп отурушса, албетте жүрөгү ооруйт да.

«Кайнене» деле эне да. Өзүнүн деле энеси бар го, эмне, жакшы көргөн жарынын энеси- эне болбойбу? Баласы жакшы да, энеси жаман болобу? Мыскал эжекемдин мунусу жарабаган жорук»- деп ичинен сызып унчукпайт.

«Бир тууган деген – адамдын канаты да, -деп ичинен кейийт Сайкал ортончу эжесинин сөзүн уккан соң – өмүрлүк жарына канат болор бир туугандары болсо, жаманбы?. Аларда бар нерсе баарынан байлыгы эмеспи. Мынчалык дүнүйөкор болуунун эмне кереги бар?» деп ортончу эжесине да көң үлү ооруйт

-А сенин күйөөң кандай болсо деп ойлойсуң ? 

Улуу эжеси Мыскал кенже сиңдиси Сайкалды  сынай карайт. – Айтчы... Сага, эмне биздин сөзүбүз жакпай калдыбы? Эмне мурчуясың ...?

-Менин... менин жакшы көргөн жарым жароокер, акылман болсо. Бир туугандары көп болуп, баарыбыз ынтымакта жашасак... Кайненем берекелүү, баарыбызга калыс болуп, мен аны өз апамдай көрүп эркелесем... – деп токтойт.

Ошондо өзлөрүнө каршы айткан сөзүн жактырбай,  билгизбей чымчып сүйлөп жатканын туюп, эки эжеси Сайкалды карап мурдун чүйрүшөт.

-Ооба сага, карап кой дегеле, мунун акылдуу болуп кеткенин...-дейт Мыскал эжеси жактырбай.– Сен барганда эле кайни-кайын сиңдилериң алаканына салып алып эркелетип, баарын ынтымакта боло калганыңды көрөм..

-Кайненең эле сени эркелетейин келе калса эле - деп күтүп тургандыр. Аны коюп, адегенде, күйөө болор жигитиңди таап алчы.. - деп этегин силкип тура качат Нускал эжеси.

Ошентишти да, эки эжеси кыткылыктай күлүшүп, шылдың дуу карашып, эшикке чыгып кетишет. Үйдө ызалуу кала берет Сайкал.

«Экинчи ирет булар менен сырдашпайм...» деп ызаланып кала берет Сайкал.

Ошол кезде ал  үч кыз турган шаарда бойго жеткен Болот деген бир жигит жашачу экен. Ата-энеси нарктуу карапайым адамдардан болуптур. Он баланы жакшы тарбия берип өстүрүп, тогузун үйлүү – жайлуу кылышыптыр. Эми эң кенжеси Болотко кезек келиптир. Болоттун ата-энесинин өз ата-бабаларынан калган кут сандыгы бар экен.

Кут сандык дегени, чын эле, кут түшкөн касиеттүү сандык экен.

Ал кутту Болоттун бабасы түндүктөн жылдыз болуп ээрип төгүлүп келгенде кармап алган экен –деп өз атасынын айтканы бар. Үйгө жакшылык, ырыскы, береке келерде, эриген коргошундай кебетеленген ал касиетүү кут өзүнөн өзү чоң оюп, өңү миң кубулуп түрдөнүп алдыртан туюнтат экен. Ал эми кырсык болордо өзүнөн өзү кичирейип, жукарып, өзү өзгөрүп калчу экен. 

Иши кылса, атасы менен энеси, кутту ошол чоң аталарынан калган күмүш сандыкта, мурда кандай катылса, ошондой катып, сактап келишиптир. Эми ошол кут салган күмүш сандык аталардан калган салт боюнча эң кенже уулу Болотко энчиге тийгени отурат.

Болот да үйлөнөр кези келип, акыры бир күнү жогоруда биз айткан Мыскал, Нускал жана Сайкал деген үч сулуу  кыз тууралуу угат. Аларды көргөнү жуучулукка келет. Болот үч кыздын сулуулугун көрүп эле ашык болот. Бирок өзүн токтотуп, булардын акылы кандай болду экен – деп сынай турган болот.

-Менин ата-бабаларымдан калган кут салган күмүш сандыгым бар. Мен силердин үчөөңөрдү тең үйүмө конок болууга чакырам. Барасыңар дагы, бир-бирден сандыкты ачасыңар?. Эгер сандыкты ачканда, ичинен алтын-күмүш буюмдар төгүлүп чыга  турган болсо, ошонуң арды келинчек кылып алам, - дейт. 

Болоттун бул сөзүнө, анын сыйкырдуу сандыгына эргиген Мыскал менен Нускал анын апасынын бар экендигине да, көп бир туугандуу экендигине да кайыл болушуп, тез эле анын үйүнө барып, күмүш сандыкты ачкылары келишет.

Чындыгында, Болот да сымбаттуу, адеп-ыймандуу, «Менин гана жарым болсочу»- дегидей, жүзүнөн жылдыз төгүлгөн жигит экен да.

Ошентип байдын үч кызы Мыскал, Нускал жана Сайкал  Болоттун үйүнө барышат. Үч кызды анын ата-энеси ызаттап күтүп алышат. Анткени алар дагы бу кыздардын ата-энеси бар тарабы шай  келген бай адамдар болорун угуп, сыртынан тааный турган жайы бар болчу.

Кыздар дагы адеп сакташып, сымбатын кетирбей, сырын алдырбай үйгө киришет. Бул сымбаттуу кыздардын кимиси ушул куттуу сандыкка ээ болуп, менин сүйүктүү келиним болуп калар экен?–деп ойлоп жатты апасы. Анан Болот айткан күмүш сандыкты ачкычы менен ача турган болушат

Сандыкты адегенде, Мыскал ачты.

-Сандыгыңызда эч нерсе жок го... – деди өңү кубарып, Болотту карап – Сиз,... балким, бизди жөн эле сынап жаткандырсыз...

-Эч нерсе эмес. Жаап коюңуз...-дейт – Болот.

-Эми кезек сиздики...

Ортончу кыз Нускал дагы сандыкты ачып:

-Ичинде чөп-чар салынган го... – дейт экен сандыкка баш багып, ичинен алтын-күмүш буюмдарын издеп.

Эми кезек кенже кыз Сайкалга келет. Сайкал «Эжелерине көрүнбөгөн алтын-күмүш буюмдар мага кайдан көрүнмөк эле»- деп тайсалдайт.

-Эмне  турасыз? Кезек сиздики...- деп Болот күмүш сандыктын ачкычын Сайкалга сунат. Сайкал колуна кармаган ачкычты кайтарып бере албай, калтырап жатып араң ачат. Ачат да, көзүн жуумуп туруп калат. Оозу ачылган сандыктан түрдүү алтын-күмүш буюмдар, шурулар, сөйкө, билерик, шакек, чачпак, баргек, акча тыйындар көбүрүп-жабырап аша берип, алдына толуп кетет.

-Көзүңүздү ачыңыз...– деген сөздү укканда гана буларды көрүп, уялып кетип, жүзүн басат Сайкал.

Ошондо Болот жана апасы кут салган күмүш сандыктын ээси болгон Сайкалга ак жоолук салат. Ак бата берип чоң той кылышат.

Ошентип, Сайкал аталардан калган салт боюнча ушул үйгө ак жоолугу башынан түшпөгөн келин болуп, көп балалуу, берекелүү эне болуп, жары менен бактылуу узак өмүр сүрүптүр.

Алтын баш

Илгери-илгери бир абышка-кемпирдин картайганда көргөн жалгыз эркек уулу болуптур. Ошол уулу төрөлөрдө кайдан-жайдан экени белгисиз Албарсты кемпир кемпир келет да, толгоо тартып жаткан аялга: 

–Сен аман-эсен эркек бала төрөйсүң ,–деп кайрылат,–Ал  балаң чоң ойгондо чени жок тентек чыгып, эл караган бетиңерди жер каратат. Мындай баланын кереги жок десең , азыртан баш тарт, мен аны азыр эле тумуктуруп жок кыламын. «Куу баш өткөнчө туяк болсун десең өз азабың өзүңдө»–дейт. 

Абышка-кемпир Албарсты кемпирге жалынып-жалбарып, «Куубаш Курбанаалы» дегенче, тентек болсо мейли, балама тие көрбө»–деп жалынышат. Бала эсен-аман төрөлөт. Маңдайы жарылып сүйүнүшүп, эл чакырып той өткөрүшөт. Картайганда көргөн уулубуз медерибиз болсун деп атын Медер коюшат. Баягы Албарсты кемпирдин сөзү абышка-кемпирди катуу ойго салат. Бирок  аны бат эле унутуп ташташат да, баласын аябай эркелетип өстүрүшөт. Ошонун кесепетинен жалгыз уул тентек чыгат, ата сөзүн укпай, энесин сыйлабаган эси жок чоңоет.

«Элдин уулу ата-энесин кубантып өсөт экен, биздин уулубуз жаш туруп энесинин чачын агартып, атасынын сакалын кубартат белем» –деп кейип, атасы менен энесинин бели бекчейет.

Өзү теңдүү балдарды же кичүүлөрдү уруп-токмоктоп, «кой» деген улууларга  тил тийгизип, кары-картаңдарды элдин  көзүнчө ыза кылат.  

Атасы менен энеси айылдын эң абройлуу адамы болгондуктан гана улуу-кичүү адамдар ал баланы ичинен тилдеп, сыртынан кечирип жүрүшөт экен.

«Бала кезиңде жиликтин чучугун чагып берип өстүрдүк эле, эми өлөрүмдө менин чучугумду чагат экенсиң»–деп атасы сакалынан жашын куюлтат.

Ошенткен сайын абышка баягы кесепеттүү мастан кемпирдин сөзүн эстей баштайт. «Кандай болсо да, мага туяк болсо болду»–деп буркурап ыйлап суранган өзүнүн сөзүн ойлойт. Кудайга миң жалынып, эмне болсо ошо болсун, «Куу баш» атыкканча артымда калар балам бар, өлсөм топурак салат»–деп өзүн-өзү сооротот да, баласынан азап көргөнчө эртерээк өлсөм экен деп тиленет.

Бирок кудай-таала, өзү айткандай эртерээк эле алып кетпейт. «Өзүң сурап алгансың , эми анын азабы менен тозогун көр»– дегендей. 

Ошол күндөрү кемпири көз жумат. Абышка омуртка-бели сыздап кемпири менен коштошуп, жерге жашырат. Бир күнү абышка уулун жанына чакырат экен кеңешүүгө:

-Медерим, уулум,–дейт абышка эркелетип, - Мен буга чейин жаман айткан күнүм болсо кечир, энең ыраматылык да сенин жакшы болуп эр жетер күндөрүңдү көрбөй кетти. Эми мен сенин тентектигиңди, акарат айткан сөздөрүңдү кечирейин. Энеңден кийин, мен эми канча жашайм, бир кудай өзү билет. Жалгыз балам сен болгон соң, сени кубат кылып калган күнүмдү  көрүп, суумду ичейин... Күнүм бүтүп, суум түгөнгөнчө сени медер тутайын, балам.  

-Болуптур, ата. Сиз айткандай болсун, экинчи мындай жоруктарымды таштайын–дейт сүйүнтүп атасын. Ошентип, уулу  Медер атасын калп болсо да сөзү менен ыраазы кылат. Бирок Медердин бул сөзү  атасын убактылуу гана алаксытканы болчу. Ал «жаман болор баланын алдынан жаман бала жолугат»– дегендей, бекерчи жана кумарпоз балдар менен бекерчиликке көнүп, кумар ойной баштайт. Ичкилик ичип, куурдай ушалап наша тартат. Күндүзү иш кылбай үйүндө жатат, түнкүсүн атасын жалгыз зарлантып күттүрүп, сөзүн укпай, чардап ойнойт.

Медердин бул кылыгы ашынып, бир күнү кумар оюнуна сайып, атасынын жалгыз атын уттуруп жиберет. Ал жөнүндө Медер атасына айтпайт. Жамандык жерде жатчу беле, эртеси эле баягы кумарпоз достору Медердин үйүнө келишет. Жасоолдой болгон жалаңдаган жоон билек жигиттер абышканын атын жетелеп кетмекчи болушат.

-Ушул атты алгыча, анын ордуна мени өлтүрүп кеткиле,–деп зар какшап буттарына чөгөлөйт.

Бирок малын эмес, жанын алып кетүүгө даяр турган кумарпоздор атынын чылбырына оролгон абышканы жерге сүйрөп таштап, атын минип кете беришет.

Медердин жоругу муну менен эле бүтпөйт. Ал атасынын уткурган атын кайра кайрып алам, же аларды өлтүрүп тынам–деп  кумар оюнуна катуу киришет. Кийинки оюнга атасынын үйүн саят. Дагы да Медер утулуп калат. Намыстанган Медер эми атасынын бетин кантип карайын, болору болду,–деп кумарпоз өнөгүн койнундагы жашырып алып жүргөн шамшар менен сайып өлтүрөт.

Медердин бул окуясын, желдеттер аны түрмөгө алып кетип жаткан жерден гана билет атасы.

Буркурап ыйлаган атасынын жүзүн кароого Медердин бети чыдабай, жер карайт.

Ошондо абышка жалгыз уулуна соңку керез сөзүн айтат экен:

-Түрмөдөн аман келсең, сөөгүмдү кайда коюшканын тапкын да, мүрзөмө келип куран оку. Кудай менин арман– азиреттигимди укса, ошондо сага акыркы сөзүмдү айттырар.

 Ошентип, Медер түрмөгө камалат. Ал кеткен соң , баласынын азабынан атасы көз жумат. Эл анын сөөгүн кемпиринин жанына коюшат. 

Арадан жылдар өтүп, Медер түрмөдөн бошонуп келет. Келет да, атасынын мүрзөсүн таап, буркурап ыйлап, куран окуйт. Окуп бүтүп отурса, мүрзөнүн ичинен атасынын үнү угулат. «Балам, түндө коркпой келип мүрзөмдү ач–дейт атасы,-айтар сөзүмдү ошондо айтам...»

Эч кимге көрүнбөй түн жамынып барып, атасынын мүрзөсүн ачат Медер. Мүрзөсүн ачса, атасы жаткан казанактын ичи шам коюп койгондой жапжарык нурданып турган болот.

Медер коркуп кетип, казанактын  оозун жалпак таш менен жаба калат. Ошондо мүрзөнүн ичинен атасынын үнү чыгат.

«-Уулум, коркпо. Мен - атаң элемин. Сага жамандык кылмак белем... Коркпой ача бер...»

Кудум тирүүсүндөгүдөй чыккан атасынын бул үнүн угуп, Медер: «Атам өлгөн эмес го...»–деп буркурап ыйлап, казанакты ача салса атасынын суналган сөөгү ак кепинде оролуп жатат. Бир гана нерсе, негедир, атасынын башы нур чыгарып, шоолаланып, алтын түспөл тартып жүзүндө нур ойноп кубулуп турганын көрөт.

–Уулум, мынча болгон соң , коркпостон менин башымды кесип ал. Адам тирүүсүндө билбейт, өлгөн соң гана башынын алтын экенин билет. Эми коркпой башымды кесип алгын. Ал сага укум-тукумуңа чейин жетер байлык болот...–дейт атасы баягы калыбында...

Медер атасынын башын кесүүгө колу барбады. Анын  барк-баасын да, анын далай ирет айткан акыл-насыятынын да кунун эми билди. Ал баа менен кун атасынын алтын башы болчу...

Ошондо Медер атасы менен энесинин өмүрүн арманга салып кеткен жоруктарын эстеп, алардын арбактарынан кечирим сурайт. Акылына кирип, адал иштеп, ак жашоо жолуна түшөт.  

«Күкүктөп» чакырган сааттын сыры

Кайсы заманда жашап өткөнү белгисиз, күнөстүү чыгыш өлкөлөрүнүн биринде, бир айылдын бир көчөсүндө бир саатта эки эркек бала төрөлүптүр. Экөө төрөлөрдө Умай эне ошол айыл үстүнөн учуп баратып, бул эки баланын ар бирине өзгөчө шыкты берип кеткен экен. Бирине–адам баласынын жан дүйнөсүн билген, ал эми экинчисине табияттагы бардык куштардын тилин билүү шыгын берет. Балдар өзүлөрүнө Умай энеси берген мындай артыкча сапаттары бар экенин билбей чоң оюшат. Ошенсе да, бири-биринин көң үлдөрүн кыйышпай, бир сындырым нанды бөлүп жешип, эгиздердей дос болуп өсүшөт.

Баарынан кызыгы, адамдын жандүйнөсүнүн тилин билген баланын аты – Адамбек, ал эми, куштун жан дүйнөсүнүн тилин тилин билгенинин аты – Кушбек экен.

Ошентип, Адамбек менен Кушбек экөө жигит болуп эр жетип, элге кызмат кылар кези келет экен. Адамбек адам жан дүйнөсүн түшүнүп, дилин билгендиктен, акылы мол, элдин камын көргөн калыстыгынан, эл аны падыша шайлап алышат. Ал эми Кушбек болсо, куштун тилин  билип дилин түшүнмөккө биротоло берилип, бейиш кушун издеп, Бейиш багын тапмакка жер кезип кетет.

Жүрүп-жүрүп, аз жүрдүбү көп жүрдүбү, элден сурап билип, акыры бейиш багын табат экен. Анда үнүн уккан адам армансыз өтөр Бейиш булбулу, адам өмүрүн жашартар Бейиш күкүгү, тал канаты менен кагаз бетине жазса эмне деген акылман сөздөр төгүлөн Бейиш Улары, деги койчу, эмне деген кооз керемет куштар бар экен. Баарынан ага жакканы сайраганда адам өмүрүн жашарткан Бейиш Күкүгү болот. Ал саат сайын жаң ылбай «күкүктөйт» экен да, «бир саат өттү, бир саат жашардың »– деген сөзүн кечке кайталап турат экен. Бейиш багындагы бардык жан-жаныбарлар картайбай түбөлүк жашап турганы ошондон окшойт.

Кушбек досу Адамбектин падыша болуп калганын куттуктап, Бейиш Күкүгүнөн бирди белек кылууну ойлойт. Анын үстүнө, аны көптөн бери көрбөй, сагынган болчу. Ө лкөнүн иштери, элинин бактылуу болуусу үчүн жан үрөп, күн-түн иштеген акылман падышага анын өмүрүн жашартып тура турган бул Күкүктөн өтөр белек да болбойт эле.

Бейиш Күкүгүн жакшынакай күмүш чабырага салып, Кушбек досу дербиштин кийимин кийип алып падыша досуна келет. Шаардын дарбазасына киргенден тартып, элинин турмушун байкайт. Базары арзан, элинин пейли ток, кийими, сүйлөгөнү, баскан-турганы баары таза, маданияттуу. Бардык жерде падышасына ыраазы болгон сөздөрдү угат.

Буга абдан ыраазы болгон Кушбек, «Досум падыша болуп, бийликтин эң жогорку сересине чыкса да, адам бойдон калыптыр»–деп баа берет.

Падыша сарайына келип айттырганда эзелки досу Адамбек өзү келип тосуп алып, кучакташып көрүшөт. Анткени ал адамдын ким кандай экендигине баа берип, жан дүйнөсүн билип турат эмеспи.

Ак сарайга кирип, жай сурашкан соң , Кушбек падыша досуна алып келген баалуу белегин сунат.

-Бул, Бейиш Күкүгү деп аталат,–дейт Кушбек падыша досуна,- күн сайын убакыт-саатың эсептелүү. Элчилерди кабыл аласың , мамлекеттик жыйындарды өткөрөсүң , керек убагында эс аласың ... Баарын өз-өз убагында өткөрүүң керек. Сага бир укмуш жандуу саат алып келдим. Анын үстүнө, бул сага менин берер эң чоң белегим экендигин бил.

Күмүш чабыранын  жабуусун ачып, күкүктү досуна сунат.

Падыша досу кадимки тоо күкүгүнө бир аз окшогону менен, кичирээк, сүйкүмдүү, бирок эч кандай деле өзгөчө кооздугу жок,  карабоз чымчыкты колуна алат.

-Ыраазымын, досум,–дейт падыша,-бул белегиң - менин Хан сарайымдын көркүн гана чыгарат. Менин көз алдымда гана болуп, эң сүйүктүү досума айланат.

-Кана, айтчы, бул досумдун эмне өнөрү бар?

-Мунун өнөрү - саат сайын жаңылбай сайрайт...–деп Кушбек оозун жыйганча, Бейиш Күкүгү «Күкүк-күкүк» деп, он эки ирет сайрайт.

-Мына, саат түшкү он эки болду...–деп кошумчалайт Кушбек.

Кушбек, Бейиш күкүгүнүн мындан башка сырын айтпайт. Аны досунан сыр катары жашырат.

Ошентип Бейиш күкүгү падышанын Ак сарайынан орун алып, күнү-түнү бою «күкүктөп» чакырып, сааттын милдетин так аткарып келет. 

Адамбек мыкты уста таап, «Күкүккө» алтындан чакан үкөк үй-курдурат. Ал сайраар маалында башын чыгарып «күкүктөйт» да, үйүнө кирип кетип турат.

Арадан канча мезгил өткөнү белгисиз, Адамбек падышанын ак сарайындагы «күкүктөп» сайраган керемет кушу бар бул саат туурасындагы аң ыз кеп коң шу өлкөнүн Кыйды падышасына жетет.

Ал ошондо куштун тилин билген мүнүшкөрлөрүнүн баарын жыйнап Адамбек падышанын ак сарайындагы Бейиш күкүгүнүн сырын ким билерин сурайт. Билбесең башың ды алып, билген адамды алтын күмүшкө марытам –деп жар салат.

Ошондо мүнүшкөрлөрдүн ичинен эң кары бир саятчы: 

-Мен бала кезде чоң атамдан үзүл-кезил угуп калганым эсимде. Ушундай бир куш бар, саат сайын жаңылбай сайрап, сайраганда адамга күч-кубат берип, өмүрүн жашартып турган кереметтүү Бейиш күкүгү деген болгон экен. Куш, балким, ошол Бейиш күкүгү болуп жүрбөсүн,–дейт.

-Эгерде андай болсо,–дейт карт саятчы,-Адамбек падышанын күч-кубаты, акылы менен жигери анын күкүктөп сайраган кушунда. Ал күкүктү саат кылымыш болуп коюп алганы менен күкүк күнү-түнү: «Бир саат өттү, бир саат жашадың»–деп сайрап, падышаны саат сайын жашартып, картайтпай турат. Анын падышалыгынын өнүгүп-өсүп жатканынын сыры жалгыз ушунда.

Кыйды падыша карт саякчынын бул жаң ылыгы үчүн, убадасына туруп, капчык толо алтын дилде берет. Анан экөө ал «Күкүктөп сайраган сырдуу саатты» кантип алуунун жолун ойлошот.

Кыйды падыша Адамбектен бул сырдуу күкүк саатты күч менен тартып ала албастыгын сезип, айла-амалдуу жолду издейт. Өзүнүң өлкөсүнөн «көзбоеч», «кара сыйкырчы» дегендердин баарын алдырат. Анан ал болгон сырын алдыга төгөт. Ошондо бир жаш сыйкырчы сулуу кыз анын айласын мен табам–дейт. Сыйкырчы кыз Кыйды падышанын сүрөттөгөнүндөй  ошол Адамбектин ак сарайындагы күкүктүн, өзүндөй болгон кара боз чымчыкты таптырат да, ал чымчыкты саат сайын күкүктөп сайрап  турууга сыйкырлап үйрөтөт. Анын тигиникинен айырмасы – чымчык канчалык «күкүктөп» сайраган сайын оозунан ошончо тоголок каухар, жакут, дилделер куюлуп тургудай кылып коет.

-О, сыйкырчым,–дейт кубанганынан Кыйды падыша. Эгер ушуга күкүгүн алмаштырып келсең, сени ак сарайыма алдыртам да, өзүмө кеңешчи кылып алам,–дейт.

Ошол кезде Адамбек падышанын үч мүчөлү болуп, мүчөл тоюна коңшу падышалыктардан да өкүл чакырат. Кыйды падыша саятчы менен сыйкырчы  кызды өзү менен кошо алып тойго келет да, Адамбек падышага  баягы сыйкырлаган кушту белек кылат.

Сыйкырланган күкүк куш саат сайын тиги Адамбек падышанын кушу менен тең жарышып «күкүктөп»  сайрап кирет. Болгондо да,  «күкүк» деген сайын оозунан бермет, каухар, жакут шурудай куюлуп, элдин баарын таң калтырат.

Коңшу падышанын, анан да, тал чыбыктай ийилген сулуу айымдын ийилип сунган апакай колунан алып жаткан бул тартуу анын мүчөлү тоюнда тартуу кылынган бардык белектерден ашып түшөт. Чексиз ыраазы болуп, бакыттын көлүнө малынган Адамбек:

-Бир сарайда эки бирдей күкүк жарышып сайрап турганда эмне пайда? Муну өзүмө алып калайын да, өзүмдүкүн силерге белек кылайын,–деп, кереметтүү Бейиш күкүгүн Кыйды падышага тартуу кылат.

Падыша сыйкырлаган куштун сырын билбейт. Баарын туюп-билген, адам жанынын сырын билген Адамбек падыша бул ирет алдашат. Анын алданганы-сыйкырчы кыздын сыйкырынын күчүндө эле. Анткени ал сыйкырчы кыз өзүнүн кара дубасынын күчү менен бүтүндөй ак сарайды ээлеп алган болчу.

Ошол күндөн көп өтпөй эле, Адамбектин ак сарайында баары башкача боло баштайт. Барга бапырып баарына жетиштим,–деп ойлоп, Адамбек падыша эми баягы сыйкырчы кыз менен Кыйды падышанын белегинен көзүн албай, анын ар бир «күкүк» деп сайраганда оозунан шурудай төгүлгөн каухар, жакут менен берметине кызыгып, сырткары көп чыкпай калат. Эл аралап баспай, эл менен иши азайып, чет жактарда түгүл, борбордун өзүндө эмне болуп жатканы менен иши болбойт. Увазирлеринен кез-кез сурап-билген болот да, көбүнчө бекер байлыкты өзү чогултуп, бөлмөсүндө болот. Өлкөдөгү мындай абал жана болгон окуя туурасында түшүндө көргөн Кушбек Бейиш Уларынын канаты менен кат жазып, Бейиш көгүчкөнүн жөнөтөт. Катты алып окуп, Адамбек досу жаң ылыктарын жооп кылып жазат. Мунун чын экенин билген Кушбек колуна конгон бактысын алдырганын билип, досуна жардамга шашат. Бирок досу баягыдай тосуп албайт.

Ал тургай, манчыркап, сыйкырчынын күкүгүнүн каухар, жакут берметтерине кызыгып отурган падыша досу алыстан  чарчап келген Кушбекти көң үлсүнбөй кабыл алат. Ал баягыдай көңүлү шат, күч-кубатка толуп турган кебетеси жок, акырындык менен чарчап, арып картая баштаган эле. «Сенин  берген күкүгүңдөн бул күкүктүн өнөрү» кандай экен?»–дегендей, досун сынай карайт. Кушбек бул куш сыйкырчынын жасаган кушу экенин билип, көзүнүн жашын төгүп, буркурап ыйлап, оозунан каухар шуруларды куюлтуп сайрап жаткан күкүктүн башын жулуп аларында, Адамбек досу анын колунан тартып алат. Ал тургай, «Сенин кушуңдун өнөрүнөн күчтүү экенине ичиң күйүп жатабы?» деп келеке кылып, тил тийгизет.

Ошондо Кушбек өзү белек кылган Күкүктүн: «Бир саат өттү, бир саат жашардың »–деп сайрап, ага күч-кубат берип, өтүп жаткан өмүрүн саат сайын кайрадан жашартып турганын, а бул сыйкырланган күкүк болсо, «Бир саат өттү, бир саат картайдың » деп айтып, аны саат сайын күч-кубатын алып картайтып жатканын айтканда гана ишенип, кечирим сурайт.

Эки дос түнү менен кең ешип, акылдашат да, эртеси күчтүү кол курап барып, Кыйды падышаны күчү менен жеңет. Кайрадан Бейиштин керемет күкүгүн өз колдоруна алат да, сыйкырчынын күкүгүнүн мойнун жулуп өлтүрүшөт. Адамбек болсо, дүнүйө-мүлк байлыкка азгырылбай, элин кайрадан адилет башкарып, узак жылдар бою бактылуу өмүр сүргөн экен. 

Чагылгандын огу

(жомок)

                                           Каармандарынын аруу дүйнөсү

менен адамзат коомун арууланткан

 ааламдын алп жазуучусу                                 
Чынгыз Айтматовго арнайм.

Автор

Бул окуя өзүнчө эле тарых. Ал мындан жүздөгөн кылымдар мурда, цивилизациянын башатында, биздин галлактикада болгон экен...

Адегенде, ааламда Жер, анын ээси айкөл Жер-Эне, анан караңгы Түн жана анын ээси каранын сулуусу Каракыз жаралыптыр. Жер-Энени каранын сулуусу Каракыз өзүнүн кара пардасы менен калкалап, ага эч ким жолтоо кылбай, ааламды жалгыз бийлеп жашаптыр.

Кийин Күн жана анын ээси Күнчубак жаралат. Түндүн ээси каранын сулуусу Каракыз Күн нурлуу сулуу жигит Күнчубакты көрөрү менен ашык болуптур.

Күнчубак каранын сулуусу Каракыздын сулуулугун анча жактырбайт экен. Анткени күн нурлуу Күнчубак анын жин- шайтандар кошо жүргөн түнөргөн кара түндөй караң гы ниети бар экенин көрүп эле жактырбаптыр. Андан көрөкчө, айрыкча сулуу, көргөн көздү өзүнө тарткан келишкен нур жүздүү Жер-Энени тандайт. Тандап жактырат да, Жер-Энеге нурун төгүп, жылуулугун берип, аны нуру менен эркелетип, жарпын жазат экен. Жер-Эне болсо, Күнчубактын жылуу жаркын нурунан көркү ачылып, булактары жылжып агып, андан күркүрөп дайралар куралып, ал дайра куюп көлдөр, дең издер, океандар көйкөлүп, Жер-Энени жашыл ыраңга, кооз гүлзарга оронтот. Сулуулугу артып, Күнчубактын жаны-каны кошулуп, Жер-Эне экөө кыйбас түгөйлөргө айланат. Ансайын түндүн ээси Каракыздын ичи тарып, Жер-Эне менен Күнчубактын ортосун бөлүп-жарууга ниет кылат. 

Ошол күндөрдүн биринде Жер-Эненин түнкү көркүн ачып, жарпын жазмакка – Ай жана анын ээси Айчубак жаралыптыр. Күнчубак Жер-Энени таң дан кечке нурдантса, кечтен таң га чейин Айчубак күзөтүп, ал дагы алтын нурун чачып, эркелетип,  жандап жанынан чыкпаптыр.

Буга ансайын ичи тарыган түндүн ээси Каракыз Айчубакты өзүнө азгырууга аракет кылат. Бирок Айчубак да анын сунушун кабыл албайт, азгырыгына көнбөйт. Анткени ал дагы Жер-Энени көрүп эле жактырып калган болчу.

Ошентип Айчубак менен Күнчубак экөө тең Жер-Энени бирдей жактырып калат экен да, бирок бир-биринен кызганбай, ага жакшы ниеттерин бирге төгүп жашап келишет экен. Жер-Эне да, Күнчубак менен Айчубакты бири-биринен кем көрбөй, экөөнү бирдей сүйүп:

-Экөөңөр тең мен үчүн эң ыйык азаматсың ар. Мен силердин экөөңөрдү тең сүйөмүн. Ошон үчүн мени кечиргиле,–деп таазим кылат экен.

Арадан ондогон кылымдар өтөт экен. Түндүн ээси Каракыз алардын мындай сүйүүсүн көрө албай кызганганын түк токтотпоптур. Акыры, максатына жетмекке түндүн ээси Каракыз дүйнөдөгү эң бийик түн каракчысынын аскасынын чокусундагы түпсүз кара үңкүрүндө отуруп алып, күнү-түнү кара жибектен кара көшөгө согууга киришет. 

-Жер бетин түбөлүк кара көшөгө менен  жаап таштабасам, менин түн атым өчсүн...–деп жаалданат эр албаган кара далы Каракыз.

Ушундан улам биздин жомогубуз да башталат. Жер-Эненин балдары өсүп-жетилип, билимдүү-илимдүү болуп, завод, фабрикаларды куруп, көк тиреген үйлөрдү салып, самолөттору көктү жарып учуп, океандарда зор кемелер каршы-терши каттап, өсүп-өнүккөн кез эле. 

Мунун баарына ичи тарыган түн сулуусу Каракыз Жер-Энеге кыямат  түн түшүрөр кез келиптир. Ошол түнү Жер бетине таң атпай калыптыр. Анткени ошол түнү баягы кара жибектен согуп жаткан кара пардасын согуп бүтүптүр да, анысы менен  бүтүндөй Жер бетин жаап, тумбалап, күндүн көзүн көрсөтпөй таштаптыр...

Буга Жер-Эненин балдарынын акылы жетпейт...

Асмандан Айчубактын нуру көрүнбөйт, же Күнчубактын нуру төгүлбөйт.

Эртең менен ишине кетчү ата-энелер ишине, бакчага барчу балдар бакчасына, мектепке барчулары мектептерине бара албай калат. Заводдору, фабрикалары, эл батпаган базарлары ишин токтотот. Самолеттору учпай, поезд, кемелери жүрбөй калат.

Кайсы жаныбар каерде жүргөнү билинбейт. Тоо-талаадагы караңгылыктан пайдаланып, жин-шайтандар жер бетине жайнап чыгат. Жырткыч айбандар токой-көлдөрдү жойлоп, курт-кумурска, чаян-кыркаяктар ийиндерине батпай үйлөргө толот. Адамдардын үрөйлөрү учуп, үйлөрүнө жата албай, жазыксыз момун жаныбарлар жырткычтарга жем болот. Жашыл токойлор саргаят, көк чөптөр миң -түркүн кооз гүлдөрдүн өң ү өчөт.

Күн өткөн сайын аба муздап, бат эле кыш келип, суулар тоңот,  ГЭСтердин плотиналарын муз кармап, суу тегирмендердин бараларын тоң алат.

Акыр заман ушинтип келдиби,–деп, адамдар жашоодон үмүтү үзүлөт.

Ошол кезде жер жүзүндө бир күнү ушундай  алаамат болорун алдын ала туйган Миңжашар деген адам болгон экен. Ал ата-бабалардан бери келе жаткан бир улуу уламыштын учугун билчү тура. Ал дал ушул кара ниет каран түндүн ээси Каракыз менен Жер-Эненин күнүлүгү жөнүндөгү уламыш экен. Түндүн ээси Каракыз кастык кылар күндү да Миңжашар карыя боолголоп күтүп жүрчү экен. Мына ошол күн келди,–деп, ал жер жүзүн түрө кыдырып, элин-жери үчүн өз өмүрүн кыйууга даяр улан-кызды издеп жер кесип келет. 

Кайсы эл экени белгисиз, бою отуз  кулач, сакалы үч кулач алп Миңжашар карыя келип кайрылыптыр:

-О, эл-журт! Мени уккула. Менин Миңжашар деген атым бар, миң жашка чыккан затым бар. Ушул алаамат болгон түнү мен миң жашка чыктым. Ата-бабалар айткан ааламат түн келди.

-О-о, кутман карыя,–деп чуулдады чогулган эл, - эми эмне кылабыз. Кантип бул караңгы түндүн кучагынан чыгабыз?

-Качан күн нурун көрүп, жарыкчылыкка жетебиз?

-Миң жашка чыксаң бир билгениң бардыр?...

-Чуулдабагылачы, угалы... Балким, бир билгени бардыр...– дешет ар кимиси ар жактан. Эл дымып калды.

-Караңгы түндүн ээси карадалы Каракыз эзелтен Жер-Энеге өч эле. Ал миң жылдан бери согуп бүтпөгөн кара көшөгөсүн согуп бүтүп, аны менен Жер бетин тумбалап таштады. Эми, андан кутулуунун бир жолу бар...

-Кандай жол?–деп эл дагы да чулдайт.

-Элиңерди, жериңерди сүйгөн, ал үчүн жан кыюуга даяр жана да бирин-бири чексиз сүйүп, бири-биринен жанын аябаган, жүрөгү от болуп күйгөн улан-кызың ар гана бул ишке жарайт...!

Эл өзүнүн ичинен ошондой деген улан-кыздарды издешет.

Айрымдары:

-Мен... мен жарайм!–дешсе.

-Биз... биз-биз жарайбыз...–дешип, эл ичинен канчалаган кыз-жигиттер чыгышат.

Бирок караңгы түндү теше тиктеген өткүр көздүү Миңжашар карыя аларды сынап көрөт экен да, ичинен экөөнү тандаптыр...

-Эмесе, мындай,–дейт Миңжашар карыя,-түн каракчысынын «Кара аскасы» деген бар. Ал бул жерден он миң чакырым алыстыкта, түндүк тараптагы кургак жердин чекесиндеги эң бийик тоодо жайгашкан. Ошол тоонун башындагы түбү жок кара үңкүрдө түндүн ээси карадалы Каракыз деген жашайт. Анын кара таштан жасалган кара сандыгы бар. Ал-сандык кара үң күрдүн төрүндөгү музга тоң дурган караң гы бөлмөсүндө. Ошол кара таш сандыктын ичинде чагылгандын эки огу бар. Ал эки окту кара далы Карагыз катып койгон. Окторду экөөңөр алып, бир-бирине чаксаң ар улуу чагылган от чачат да, жер бетин жапкан караңгы көшөгөнү айрып түшөт. Ошондо гана жер бетин караңгылыктан куткарасың ар...  Бирок эсиңерде болсун, силер чагылганга айланасыңар да, кайра элиңерге кайтып келбейсиңер...

-Түшүндүк,–дешет улан-кыз. Биздин өмүрүбүз элибиз менен жерибизге арналса, арманыбыз жок!

-Эсиңерде болсун,–дейт Миң жашар карыя дагы да, улан-кыз эл-жери, ата-энелери, бир туугандары менен коштошуп жөнөрдө,-караңгы түндүн ээси Каракыз азыр баарын билип турат. Силер жол баштаганда эле бороон-шамалын жиберип, кар-борошо менен алдыңарды тосот. Каракыздын каарына чыдасаңар ошо алдың ардан жолуккан кыйынчылыкка чыдагыла, азгырыктарына алданбагыла. Ошондо гана жеңишке жетишесиңер!

-Оомийин!–деп эл чуркурап бата кылышат.

Улан-кыз коштошуп жолго чыгышат. Бою отуз кулач, сакалы үч кулач касиеттүү Миңжашар карыя улан-кызга караңгы түндүн ээси Каракыздын бороонуна чыдай турган касиеттүү шамды колуна карматат.

Баары Миңжашар карыя айткандай болот. 

Караңгы түндүн ээси карадалы Каракыз чабаганчы шамалын шаштырып, бороонун кар-тозоңу менен жиберип, улан-кыздын алдынан тостурат. Улан-кыз бир канча күн азаптуу жол жүрүп отурушат. Бороонго кайыгып, тоңушат.

Ошондо айласы куруган кыз:

-Жок  дегенде, бир ууртам жылуу суу ичип өлсөмчү,–деп жибергенин байкабай калат.

-Мен дагы,–дейт тоңуп бараткан жигит, - бир күн жарыкчылыкты көрүп өлсөм арманым жок эле...

Алар ушул сөзүн айтып, оозун жыйганча бет алдына жаркыраган ак сарай пайда болот. Экөө ичине киришет. Ичи жыпжылуу, жапжарык экен. Жылуу суулар жылгадан агып, жаркырап тийген күндөн көз уялат. Бейиштей болгон жер экен. Улан менен кыз ак сарайга киргенде бардык кыйынчылыкты, оор азапты, ал тургай, караңгылыктын ээси Кара тоого баратканын да унутушуп, жолуккан жыргалга азгырылып калышат. 

Ошентип алар Каракыздын азгырыгына алданып, орто жолдо кала беришет. Миңжашар карыя кайрадан жер кесип, дагы бир чөлкөмгө келет. Аларга да кайрылып, бул караңгы түндөн кутулуунун жалгыз жолун айтат.

-Биз барабыз!

-Биз барабыз,–дешип, өлүмгө баш байлаган улан-кыз Кара тоону көздөй бет алышат.

Анда да алардын келатканын билген караңгы түндүн ээси Каракыз чабанганчы шамалын жиберип, кар учурган бороон менен алдын тостурат. Бардык азап-тозокторго чыдап, улан-кыз жүздөгөн чакырым жол басышат. Бирок, суукка кайыгып, муз бүрккөп бороонго тоң ушат.

Ошондо кыйын күндүн азап-тозогуна чыдабай кеткен кыз:

-Жок дегенде бир түн жылуу жайга, мамык төшөккө эс алып алсам го,–деп жибергенин байкабай калат.

-Мен дагы...-деп айтып жибергенин байкабай калат жигит дагы..

Ал экөө да ошентип ооздорун жыйганча, кайыптан жаралгандай заң гыраган ак сарай алдынан пайда боло калат. Ичине кирсе бейиштин өзүндөй кооз, жылуу жай экен. Каалаган жер-жемиштер, бышып турган тамак-аштар, эс алчу мамык төшөктөр салынган, алтын-күмүш, каухар, жакут менен кооздолгон бөлмөлөр көп экен.  Каалагандарына капыстан кез келген улан-кыз бараткан максаттарын унутушуп, Каракыздын азгырыгына алданышат да кала беришет.

Миң жашар карыя жер кезип  башка элге келет. Ал элге кайрылып, болгон окуяны айтат. Чындыгында, күн өткөн сайын бечара Жер-Эне ак кар менен көк музду оронуп, муштумдай таш сымал бозоруп-тоң уп бараткан эле.

Эл чурулдап, ичинен «Биз барабыз» деген улан-кыздар суурулуп чыгат.

-Сенин атың ким?–дейт уланга кайрылып.

-Менин атым Искендер,–дейт жигит олутунуп.

-А сенин атың чы?

-Менин атым-Зыйнат.

-Эмесе Искендер балам, Зыйнат кызым. Силерге чейин эки улан-кыз жолго чыгып, бирок Каракыздын азгырыктарына көнүп, жарым жолдо кала беришти. Элдин, жердин башына түн түшкөндө силердей улан-кыздар жарабаса, кара жандын жыргалына азгырылып элин унутса, анда элдин келечеги жок экендиги – ошол. Эгерде силер дагы артка кайтсаңар, Жер-Эне түбөлүк жок болду–дей бергиле,​–дейт Миң жашар карыя.

Искендер да, Зыйнат да эли-жери менен кош айтышып, жолго чыгат.

Караңгы түндүн ээси Каракыз каарданып, Жер-Эненин уул-кыздарын шылдың менен тосуп алат. Искендер менен Зыйнатты музга айлантып таштамакчы болот. Бирок, Искендер да, Зыйнат дагы өлсө  бир өлөрүн, тирүү болсо  бир болорун антташат. Чексиз сүйүү аларды бороон-шамалга тоң дурбайт. Искендер менен Зыйнат бар күчүн жумшап, алга жылып отурат.

Оор азаптарга чыдап он миң чакырым жолду басып өткөн Искендер менен Зыйнат кургактыктын чегине келишет.  Караңгы түндүн кара аскасы сүрдүү көрүнүп, жүрөктүн үшүн алат. Искендер да, Зыйнатта ак кар көз музду жиреп тоонун бийиктигин көздөй тырмалап чыга башташат. Сүрдүү кара аска улам бийиктейт, кара үңкүргө аларды киргизбеске аракетин жасайт. Бирок Жер-Эненин бул өжөр эки улан-кызынын алдында акыры алсыздык кылат. Анткени, ал экөөнүн бир тууган жери, эли үчүн деп соккон жүрөгү күчтүү эле, аларды жеңер күч да жок  эле!

Искендер менен Зыйнат Кара үңкүргө киришет. Алдыларынан музга тоңдурулган аска тосот. Чарчап-чалыгышкан улан-кыз кара аскага жүрөгүн жөлөп чырым этип эс алганда, жүрөктүн жылуулугуна эриген таш дубал эшигин ачат. Колдорундагы керемет шам балбылдап күйүп, бет алдындагы кара үңкүр күзгүдөй жапжарык болот. Караңгы түндүн ээси Каракыздын көзү шамдан уялып, кара үңкүрдүн түбүнө көздөй качат. Искендер менен Зыйнат кара таш сандыкты таап, ичинен чоктой кызарган чагылгандын эки огун табышат. Ал экөө чагылгандын огун кармаганда нанды кармагандай туюп, колдору күйбөптүр.

Экөө ошондо бири-бири менен бек кучакташып, түбөлүккө коштошушат да, чагылгандын эки огун бек кармап туруп, бири-бирине оттук таштын таштай чагып жиберишет.

Чагылгандын эки огу бири-бирине тийгенде Караңгылыктын кара Зоосун жаргап катуу үн чыгат да, көз уялткан жарык чачырайт. Искендер менен Зыйнат чагылганга айланып көккө атып чыгат. Жарк деген улуу от жанып, Жер-Энени жапкан караңгы көшөгөнү бүтүндөй тытып түшөт.

-Кош, Искендер!

-Кош, Зыйнат,–деген өжөр эки үн чагылгандын огунун күчтүү үнүнө аралашып, ааламга жаң ырыктайт. 

Жер бети караңгылыктан арылып, Күнчубактын жылуу нурунан ак кар, көк муз ээрип, кайрадан жашоо өз нугуна түшөт. Жер бети кайрадан көк жашыл көркүнө чыгып, кайрадан миң түркүн гүлдөр жайнайт. Балдардын жүздөрү жадырап, алардын күлкүсүнөн Жер-Эне жылмайып, кубаныч кайтып келет. Баарынан да, бөбөктөр бакчага, балдар мектепке жөнөп, кубанынка бөлөнөт. 

Ошондон кийин, ар качан күн бүркөлүп жаан жаап, чагылган чартылдаганда Жер-Эне баягы Искендер менен Зыйнаттын чагылганга айланып, Караң гынын ээси Каракызды кубалаган күндү эстеп, чагылганга таазим этет экен. Ал эми Жер бетине келип түшкөн чагылгадын огу дал ошол Искендер менен Зыйнаттын жүрөгү экен. Ал октун уюган темирдей бекемдиги жана күчтүүлүгү - алардын сүйүүсүнүн бекемдиги жана күчтүүлүгү экен.

Сыйкырдуу комуз

Илгери-илгери кыргыздарда аты алыска угулган, даңкы далайга кеткен бир комузчу жашаган экен. Ал өзүнө өрүктөн комуз чаап, комузунун тилин булбулча сайратып, миң кубулткан добушу менен уккандын черин жазчу экен. Улам жашы өйдөлөгөн сайын «Ушул өнөрүмдү кайсы балам алып калар экен» деп миң түйшөлө баштайт. Байкаса, кенже уулунун шыгы бардай көрүнөт. Ошондо үч уулунун кенжеси Медерине комуз өнөрүн үйрөтө баштайт. Медер «Камбаркан» баш болгон кара күүлөрдү, кол ойноткон «Ботойлорду» үйрөнүп калганда, атасы бу дүйнө менен кош айтышар кез келиптир.

Күндөрдүн биринде, күз келип, өрүк төгүлө бышып турганда, атасы балдарын чогултуп: 

–Мени өрүкзарга алып чыккылачы – деп өтүнөт экен. Балдары атасын өрүкзарга алып чыгып жумшактап салынган төшөккө жаткырышат.

– Мага эми тиги кызыл өрүктөн бирди үзүп келип оозума салгылачы. Шимип жатайын, - дейт абышка.

Медер өрүктүн дарагына чыгып барып, күндүн нуруна тотуга бышкан кызылынан тандап бирди үзүп алып келет да, атасынын оозуна салат. Атасы өзү отургузуп баккан өрүгүнүн бир данын шимип көзүн жуумп жатат да, ошол бойдон бул жарык дүйнө менен кош айтышат.

 Тегерегинде олтурган балдары бушайманга түшүп: «Карыган атасына өрүк берип, какатып өлтүрүптүр?»- элге шылдың болуп, бетин кантип карайбыз дешип Медерге ачууланышат. Бирок, чындыгында, андай эмес эле да. Абышка өзү өстүрүп, дарагынан далай комуз чаап, комуз күүсү менен өмүр бою ырахатка баткан «өрүгүнүн ширесинен шимип жатып өлсөм арманым жок»- деген максатынын жүзөгө ашканы  ошол эле.

Ошентип, уулдары, атасынын сөөгүн ардактап көмүп, узатышат.

Арадан аз жыл өтүп, комузчунун мүрзөсүнүн үстүнө өрүктүн жаш көчөтү өсүп чыгыптыр. Ал баягыда өзү менен кошо «ала кеткен» өрүктүн данегинен чыккан көчөт болчу. Көчөттү Медер жакшылап багат. Бат эле чоң оюп, гүлдөп, мурдагыдан беш бетер ширелүү түшүмүн комузчунун мүрзөсүнө төгөт экен. Бу касиетүү өрүктөн эл да терип жеп, комузчу карыянын өлөрүндөгү табышмактуу окуясын уламыш кылып кеп салышат.

Арадан дагы да бир канча жыл өтөт. Ө рүк зоболоп өсүп, зөңгөгү да жооноюп калат. Ошол күндөрү Медер керемет түш көрөт.  Түшүнө атасы кирип мындай дейт:

–Уулум, бул өрүктүн дарагы комуз чабууга жарап калды. Түбүнөн араалап кескин да, мыктылап кургатып, комуз чап. Комузуң касиетүү комуз болот. Анын касиети: бир шаарды бүтүндөй сором деп келген ажыларды уктатат, элди чабам деп келген жоону токтотот жана да дабаасы табылбаган дартты айыктырат. Угуп ал да, унутпа...

Ойгонсо аппак таң атып калган болот. Медер түндөгү түшүн айтып, агалары менен кең ешет да, атасы айткандай кылат.

Медер жыгачты мыкталап кургатып, бапестеп комуз чабат. Комуз торгой үндүү, булбул тилдүү керемет аспап болот. Күүсүн уккандар муюп, денеси балкып, ал тургай, күүнүн кереметинен катуудан темир, жумшактан күл эрийт экен.

Ошол кезде тынч жаткан шаар эли дүрбөлөңгө түшүп, аламат күн башталат экен. Кара Тоонун койнундагы «Ажыдар Коктудагы»  кылым бою уктап жаткан жети баштуу ажыдар ойгонуп, шаар элин бүтүндөй жутмак болуптур. Эр жүрөк баатырлар кылычтарын курчутуп, найзаларын учтап, ажыдардын жолун бет алышат. Бирок оозунан от төгүлүп, көзүнөн чок чачкан жети баштуу ажыдарга тең келе албай, далай баатырлар кырылат.

Ошондо Медер баягы түшүн эстеп, өзүнүн сыйкырдуу комузу, атасынын аян сөзү тууралуу айтып, карыган энесинен, эл-журтунан  ак бата алып, жети баштуу ажыдарды көздөй жалгыз жөнөй турган болот.

–Эл-журт, мен барып «Ажыдар-Коктунун» оозунан аны үч күн тосуп жатам. Үч күндөн кийин ажыдар алдымдан чыгат. Аны керемет комуздун күүсү менен үч күн бою сыйкырлап уктатам. Бир күн көөшүлүп уктаган соң, жетинчи күн дегенде таңга маал жети баатыр келсин. Жети бааатырдын колунда эки миздүү албарс кылычтары болсун. Бир көз ирмемге калтырбай  жети башын чаап түшүрүү керек, -деп айтып, жолго чыгат жети күндүк азык алып. Кары энеси, бир туугандары, эл-журту, Медер менен коштошуп буркурап ыйлап кала беришет.

 Айткандай эле, Медер «Ажыдар-Коктунун» оозунан ажыдарды үч күн бою күнү-түнү көз ирмебей күтүп жатат. Үчүнчү күн дегенде, өрөөндүн чөбү менен бадалдарын шабыратып жапырып сойлоп келаткан ажыдардын дабышы чыгат. Анын дабышынан жан-жаныбарлар тирүүлөй жан берип, алаамат түшөт. Ошондо  Медер комуздун күүсүн миң түрлөнтө кубулта чертип, ажыдардын жанын көшүлтө баштайт. Ажыдар, адегенде, жолдун боюндагы  дөң дө отурган элейген баланы куйругу менен бир чабайын деп барып, чыгып жаткан комуз үнүн  тың шап калат.

Ажыдар, адегенде оозунан чыккан бир бүркүм жалын менен Медерди жок кылууну көздөйт. Бирок, керемет күү  бара-бара анын жанын жай алдырып, ач курсагын  тойгузуп койгондой, уйкусун келтире баштайт. Ошенсе да, бат эле жаны жай албай, оозунан от чачып, тоо-талаанын арча-карагайларын өрттөп куйкалайт. Кечке жуук ажыдардын эки башы шылкыйып уйкуга кетет. Эртеси кечке берки эки башы зорго уктайт. Медер күнү-түнү уктабай  ай жарыкта ажыдарды биротоло  уктатмакка керемет кайрыктарын түгөнтпөй дайрадай агызып, көлдөй көөлгүтүп, жамгырдай төгө берет.

Үчүнчү күн дегенде калган баштары уктап, ажыдар кырк кулач болуп, көшүлүп жатып калат экен. Убада боюнча эртеси эртең менен келишкен жети балбан ажыдардын жети башын кыя чабышат. Өлгөн ажыдарды көрмөккө келген элдин далайынын жүрөктөрүнүн кабы айрылат.

Ошентип керемет сыйкырдуу комузу менен бир шаар элдин өмүрүн өлүмдөн сактап калган экен Медер.  Ал үчүн Медер падышадан ченемсиз алтын-күмүш байлык алып, айылына, карыган энесине, бир туугандарына кайтат.

Арадан дагы да бир аз жыл өтөт. Эл ичин падышанын жарчысы аралап, анын айдай сулуу жалгыз кызы катуу ооруга чалдыкканын, «кыйынмын» деген дарыгерлер айыктыра  албай жатышканын, эгер дарыгер табылып, кызын айыктырса, каалаган тилегин аткара турганын кабарлайт.

Бул кабарды угуп, Медер кары энесинен уруксат алып, падышанын Алтын сарайына барат. Барат да, «Мен дарыгермин»–деп, сакчыларына падышага алып баруусун өтүнөт. 

Падыша кызынын оорусун айыктырар кандай дарыгер келер экен деп күтүп жатса, колуна комузун көтөрүп алган бул жигитти көрүп, кабагы түйүлөт. Анын сыйкырдуу комузунун керемет үнүн укпаган жаңы падыша: 

· Кызым сенин комузуңдун үнүн угар акыбалда эмес. Убара болбой кетип калууң өзүңө жакшы, -дейт. Медерди карап. Медер болсо, бул өрүк комузунун касиетүү сырын баяндап берет. Ошондо гана падыша макул болот. 

– Эгер кызым сенин бул сыйкырдуу комузуңдун добушунан көзүн ачса, сени өзүмө күйөө бала кылып алам да, өзүмдүн жарым падышалыгымды берем,- деп убада кылат.

Чынында, падышанын айдай сулуу күндөй нурлуу жалгыз кызы Нурайым бойго жетип калса да, өзү курлуу теңин издеп табалбай, жүрөгүнүн сырын түшүнүп сырдашар, муңун билип муңдашар теңтушун кездештире албай, ошонун айынан сары ооруга чалдырып, жүрөгү катуу дартка алдырган   эле. Эки айдан бери оозунан наар албай, алы кетип алсырап, жүрөгүнүн кагышы начарлап, дарманы кетип, өйдө туралбай, тегеректеген кырк курбу кызынын оюнун көргүсү жок, көзүн ачпай жаткан болчу. 

Медер комузун күүлөп назик үн, жең ил добуш менен кыздын жүзүн желпигендей, элпек күүлөрдөн ойной баштайт. Кыз ойготор сыбызгы добуш, жана да жазгы жылуу желдей жүзүн сылап өткөн эрке күүлөр сыздайт, жүрөк күүсү менен бирге термелген сезимтал кылдар бирде торгойдой боздоп, бирде булбулдай сайрайт. Нурайым кыз керемет комуз күүсүнө мемиреп күн бою тынч жатат. Анан аз-аздан көңүл бөлүп, кулагын салып, ниетин бурат. Бейиштин гүл бакчасында миң түркүн гүлдөрдүн жыпар жытын искеп, бирде учуп жүргөн бейиш куштарына, бирде миң түркүн кооз көпөлөктөргө аралашып учуп, комуздун керемет үнү менен бийлеп ойноп жүргөндөй элестейт. үчүнчү күн дегенде кыз бул керемет үн анын түшүндө же жалган кыялында эмес, дал маңдайында өзүнүн жанынан чыгып жатканын туят. Жумшак күү, жылуу үн анын жүрөгүндө каткан музун эритип жаткандай эреркетет, көөдөнүн ээлеген муздак шамалды кубалап жаткандай оор үшкүрүнтөт. үшкүрүгү менен бирге ичинен жалын бүркөт, көзүнөн ысык жаш куюлат. Карап олтурган хан атасы да кошо ыйлап, кызынын жүрөгүндө эмне дарты бар экенин туят. Ошондо Медер комузун шаң дуу кол ойнотуп чертип, жер бетин дүң гүрөтүп ооздук чайнап жүгүрүп келаткан күлүктөй, омуроосун алга созуп, жал-куйругун жапырып жер чапчып келаткан жоргодой беш колун тыбыратат. Анысы “Нурайым  сулуу, ойгон, ач көзүңдү, мени кара, кел бери, жүрү жашыл талаага, гүл өскөн теребелге жүрү биякка” деп чакырып жаткандай, сезимин дүрбөтүп, жүрөгүнө жылуу от куюп жаткандай болот.

Аң гыча, аны кандайдыр бир жактан келе калышкан периште кыздар өзүнө чакырып: “Кетпегин, жүрү биз менен тиги өйүзгө. Ал жер мындан да кооз. Кетпегин, жүрү биз менен” – деп азгырат. Нурайым көнбөйт аларга. Алардын колунан куштай сурулуп чыгып, берки керемет комуз үнү чыгып жаткан көк жашыл гүлдүү өрөөнгө колун созуп умтулат.

Ошондо Нурайым эми гана оор уйкудан ойгонгондой көзүн ачат.  Көзүн ирмеп-ирмеп ачып, бет маңдайында турган кер мурут, ак калпакчан  жигитти көрөт. Медер комузун акырын кыздын жаздыгына жөлөп, апакай ипичке колунан кармайт:

–Өх, мени тиги өйүзгө азгырып чакырып жатышпадыбы. Бул керемет күү ушул комуздан чыгып жатабы? Комузду сиз чертип жаттыңызбы? - дейт кыз үлбүрөгөн эриндери назик кыймылдап.

Ошентип, хан кызы Нурайымдын оор дарты керемет комуз күүсүнөн айыгып, баарын кубанычка бөлөйт экен. Хан жигитке берген убадасына турат. Нурайымды Медерге колуктулукка  берет да, эки өрөөн жерди себине кошуп энчилейт. Медерди болсо ал жерге бий шайлайт.

Ошол кезде коң шу элдин ханы бул элдин токойлуу-сулуу көрктүү жерлерине көзүн артып, ээлеп алмакка кол курап басып кирмек болуптур. Эл душманга жапырт каршы көтөрүлөт. Медер да эл менен кошо душманды беттеп, кошуунга кошулат.

Душман айла-амал менен жеңмекке, булардын күчүн билмекке тыңчыларын жиберет. Тыңчылары  билинбей келишип, Медер кошулган кошуунга кездешет. Кошуун чогулуп, чоң жагылган оттун жээгинде Медердин миң кубулган сыйкырдуу күүлөрүн угуп чер жазып отурушкан болот. Керемет күүлөргө термелген жоокерлер уктабай түнү бою күү угушат. Ошондо айланага кадыр түн түшүп, теребел  түнү бою сүттөй жарык болуп турат.

Мындай сыйкырдуу кадыр түндү эч кимиси буга чейин көрбөптүр. Кадыр түндө чымчыктын миң түрү тоо-талаада комуз күүсүн угуп туруптур, өзөндө суу да акпай ууздай уюптур. Көктөгү  айдан кут ээрип, комузчу жигиттин төбөсүнө түшүп туруптур. Угуп отурган өз эли эле эмес, басып кирген душмандын тыңчылары да кошо муюп, жүрөктөрү эргип, денеси балкыйт.

Түн ооп комуз күүсү тынчыйт, черүүн эс алууга жатышат. Ошондо кадыр түн комуз күүсү менен кошо бүтөт да, теребелди кайрадан тегиз караң гылык каптайт. Өзөндө агып жаткан дарыя да шар эте агып, жан киргендей болот.

Болгон окуяны көрүшүп, таңкалган тыңчылар ханына барып, жакаларын карманышат.

«Кой, мындай керемет адамы жана сыйкырдуу кут-дүйнөсү бар элге кол салууга болбойт. Андан көрөкчө, мындай эл менен дос болуп, ынтымакта жашаганыбыз жакшы», - деген чечимге келет экен баскынчы хан баскынчылыгын токтотуп.

Ошентип сыйкырдуу комузу менен элине-жерине зор  пайдасы тийип, кары энеси, өмүрлүк жары, бала-чакасы жана бир туугандары, эл-журту менен бактылуу узак өмүр сүрүптүр.     

Жетим бала жана «кайырчы кемпир»

Биздин эле күндөрдө биз жашаган шаардын башчысынын жалгыз баласы бар экен. Анын аты Акыбай болуптур. Окуу жашына келип, мектепке барыптыр. Аны менен бирге Исхак деген жетим бала да окучу экен.

Бечара жетим баланын атасы да, энеси да жок болчу. Исхак балдар үйүндө чоң оюп, андан ушул интернатка кирген. Ата-энесинин элесин деле билбей калды. Ким билет, азыр «атаңмын, энеңмин» деп келсе тааныйт беле. Ата-энелүү балдарды көргөндө алар: «Сенин атаң жок, энең жок» деп тургансып, чүнчүп турар эле. Бул үчүн ал аябай ызаланчу. 

«Менин да атам, апам болсо, күндө мага акча берип турса, базарга барып, жок дегенде сагыз сатып алар элем да, атам болсо, автомат оюнчукка алып барып ойнотот эле да, апам болсо, сонун кийимдерди сатып бербейт беле...» деп ою алда-кайда кетчү.

 Анын оюнда «Мен сенин апаңмын»–деп сулуу, татынакай кийинген мээримдүү аял келет. Келет да, эркелетип, көчөгө алып чыгып, автомат оюнчуктар менен ойнотот. Элдин балдарыныкындай жарашыктуу кийимдерди алып берет... Бул киного барганда, бул китеп сатып алып окуганыңа»...деп колуна акча берет...

Анын мындай таттуу кыялдары өзүнчө эле жомок болуп башталып-бүтпөйт. Ал жомоктору жомок эмес эле, көз алдында өтүп жаткан бактылуу кыялдар эле...

Бир күнү Исхак сабактан чыгып, жол боюндагы, чоң базардын жанынан өтүп бараткан. Анан ал өзүнөн өзү эле башы ооп базарга кирет. Базардын оозунда кайырчы кемпир отурган экен.

Бул кайырчы кемпирди Исхак мурда да көп көрчү. Кээде интернаттын оозунда да отуруп калар эле. Берейин десе эч нерсеси жок, байкуш жүдөө кемпирди Исхак аяп кетти.

-Уулум, мени колумдан тартып тургузчу,–деди Кайырчы кемпир, тиши да жок алдың кы ээгин эмшиңдетип. Анын бетиндеги тырыштары, самсаалаган сары чачтары, тытылган эски күрмөсү көзүнө жомоктогу сыйкырчы кемпирди элестетип кетти.

Исхак кемпирге жакын келди да, колунан тартып өйдө тургузду. Жанында бир кара баштык жаткан эле. Ага бүгүн жээр
тамагын салып алгандай.

-Балам, баштыгымды көтөрүп, үйүмө жеткирип койчу...–деп өтүндү кемпир. Исхак кемпирдин баштыгын көтөрүп алып, анын артынан басты. Үйү базардан алыста, бир канча узак жерде экен. 

Кайырчы кемпир баланы эски, эпейген жапыс үйгө кирүүсүн өтүндү.

-Жок, эне, мен кетейин. Интернатка кечигип  барсам, эжеке урушат –деп тартынчактады.

-Шашпа, балам. Сен боорукер жакшы бала экенсиң . Үйгө кир.–деди.

Кемпирди ээрчип, бала үйгө кирет. Бөлмөдө эски сандык бар экен. Кемпир ошондо:

«Эски сандыгым алтын бол,

Ичине толо алтын тол»,–

Сүф! сүф!–деп кемпир сыйкырлаганда төрдөгү бурчта турган эски темир сандык жаркыраган алтын сандык болуп калды.

Исхак көргөн көзүнө ишенбей, бирде кайырчы кемпирге, бирде алтын сандыкка карап, эмне кыларын билбей калды.

-Балам,–деди ошондо кайырчы кемпир,  бүгүнкү кызматың үчүн, беш алтын тыйынды сандыктан санап ал.

Исхак албайм десе болбоду.

-Өз колуң менен санап ал,–деди да, аркы  бөлмөсүнө кирип кетти.

Алмай сайын кетирбей турганын билген Исхак кемпирдин алтын толо сандыгынан беш алтын тыйын санап алды да, эшикке чыга турган болду.

-Эми жакшы бар, боорукер балам,–деди ошондо кемпир аркы бөлмөдөн чыгып келип,–колуң дан келсе, үч күн сайын ушинтип жардам берип тур... Эмесе кетип жатканда аркаң ды караба.

Айткандай эле үч күндөн кийин Исхак базарга дагы да келди. Келсе, баягы кайырчы кемпир баягы ордунда күтүп отуруптур.

-Жүрү, балам колунан тарт,–деп колун сунду Исхакка. Исхак анын баягы кара баштыгын көтөрүп  алып, кемпирдин артынан жөнөдү. Экөө үйүнө келгенде, баягы окуя дагы кайталанды.

-Бүгүнкү кызматың үчүн элүү алтын тыйын санап ал,–деди кемпир. Исхак ага кооптонуп карады да, жарыбаган жардамы үчүн элүү алтын тыйынды алганга даабады.

Бирок классташы шаардын башчысынын баласы Акыбайдай кийинип, автомат оюнчуктар менен ойноого бул акчалар аябай керек эле. Бирок ал ачкөздөнгүсү келген жок. Ошенсе да, кайырчы кемпир анын албай коюусуна көнбөстүгүн билди. Сандыктан элүү алтын тыйынды санап алды да, кемпирди карады. Ал кезде кемпир аркы бөлмөгө кирип кеткен болчу. Аңгыча ал чыгып келип:

-Эмесе, артыңды карабагын да, интернатыңа жөнө,- деди.

«Капырай,–деп ойлоду Исхак,– жок дегенде, менин атымды да сурап койгон жок. Ким экенимди билбей туруп, мага ушунча алтын тыйынды бергени эмнеси...

Бул сыйкырдуу окуя Исхакты таң калтырды.  Тыйындарын улам санап коёт да, эч кимге көрсөтө албайт. Кимге айтса, ишенбей тургансыйт. Бирөө тыйындарымды алып коёбу–деп коркот. 

Ошентип жүргөндө бир күнү мектеп короосунда ойноп жүрүп, Исхак Акыбайды байкабай түртүп жыгып алат. Исхак да аны менен кошо жыгылып, экөө топуракка оонап калышат.. Ошол маалда караса жерде Исхактын баш-алты алтын тыйыны топуракта жатыптыр. Аларды Исхак алып жатканда:

-Эй, ал менин тыйындарым...Келе...–деп Акыбай Исхактын колунан алып алмакчы болду.

-Жок, булар менин тыйындарым...–деди тайсалдаган Исхак.

-Сенин кайдан тыйының болмок эле. Сенин кайсы атаң тыйын бермек эле. Сен уурусуң . Ууру...–деп кыйкыра баштады Акыбай.

Исхак шашып калды да:

-Акыбай, болуптур. Бул тыйындарды алгын да, унчукпа. Мен сага болгон окуяны айтып берем... 

Ошентип Исхак болгон окуяны бүтүндөй айтып берет–Акыбайга.

-Анда, бүгүн кемпирге мен барайын...–деди Акыбай кайырчы кемпирдин алтын сандыгынан көп алтын тыйындарды алгысы келип.

-Макул...–деди аргасыз Исхак.

 Кайырчы кемпир базар жабыларында Исхакты күтүп отурду. Бир маалда Исхак эмес, башка бир бала келди да:

-Мени Исхак жиберди... Ал ооруп келе албай калды...–деди калп айтып.

Бул бала шаар башчысынын уулу Акыбай эле. Ал кемпирдин кебетесинен, кийимдеринен көрүп итиркейи келип, жактырбай жийиркенди. Эртерээк үйүнө жеткизип, алтын сандыгынан алтын тыйындарын алып, эртерээк үйүнө кеткиси келди. Анын бул оюн кайырчы кемпир баамдап билип койду. Ал бу баланын оокаттуу адамдын, ал тургай шаардын башчысынын баласы экенин, Исхактан билип алып, алтын тыйынга көз артып келгенин да билип койду. Бирок, сыр билгизбей кара баштыгын көтөрүп алып алдына түштү.

Кемпир үйгө баргыча тиги баланын жүргөн-турганын байкап жүрүп отурду. Атасы тектүү адам болгону менен, энесинин тексиз жерден экенин туйду. Үйүнө жеткенде, Исхак айткан окуя кайталанды. Кемпир:

Темир сандыгым алтын бол, 

Ичине алтын-күмүш тол,

Сүф! Сүф!–дегенде эле, жаман темир сандык алтын сандыкка айланды.

-Бүгүнкү кызматың үчүн беш алтын тыйын санап ал,–деди кайырчы кемпир. Шаар башчысынын ач көз баласы сандык толо үйүлгөн алтын тыйындан бешти алганда кемип калмак беле,–деп ойлоду. Ал беш алтын тыйынды санап алды да, кемпирдин жогунан пайдаланып, дагы да бешти алып алайын–деп колун сандыкка кайра салды. Кайдан-жайдан экени белгисиз, сандыктын түбүнөн бир кол чыга калды да, Акыбайды билектен шап кармады. Акыбай корконунан кыйкырып жиберди. Аңгыча баягы кол баланын сөөмөйүн жулуп алды да, сандыктын түбүнө кирип жок болду...

Шаар башчысынын баласы бакырып ыйлаган бойдон артын карабай качып чыкты. Ошо барабар үйүнө чейин ыйлап барды. үйгө барганда болгон окуяны апасына айтып берди. Апасы эч кимге билгизбей, уулунун сөөмөйүн таңып дарылады. Анан: «Бул тууралуу  атаңа айтпагын. Мен анын жазасын эсинен кеткис кылып берем»,–деди баласына. Ал эмки кезекте өзү барып, ошол алтын сандыкты бүт бойдон ээлеп алууну, «кайырчынын кейпин кийген бай аялды» шаардан биротоло жок кылууну ойлоду. Көз алдына алтын-күмүш үйүлгөн сандык элестеп, шилекейин жутуп алды.

Арадан үч күн өткөн соң, Исхакты дагы да баргызбай,  анын ордуна таанылгыс болуп кийинип алган шаар башчысынын аялы өзү базарга барды.

Ал кайырчы кемпирге сылык гана учурашты. Кемпир аны көрүп туруп эле, карапайым аял эместигин, ал эң бай аял экенин, эң жогорку кызматты ээлеген адамдын аялы экенин, анан, сынап келген шаар башчысынын аялы экенин билди. Сөөмөйүнөн ажыраган баласынын өчүн алуу үчүн, анан да анын алтын сандыгына көз артып келгендигин баамдап билди.

Билди да, билмексен болуп колунан тарткызып өйдө зорго турду. Баягыдай эле кара баштыгын көтөрүп алуусун өтүндү. Үйүнө жеткенче кемпир эки-үч ирет тынып барды.

-Жүрүңүз эрте, мен шашып жатам. Тез үйгө кайтуум керек...–деп эки-үч ирет демитип сүйлөгөнү да–аялдын эмне максат менен келгенин ачык билгизип турду.

Үйүнө барганда баягы окуя кайталанды.

-Темир сандыгым, алтын бол,

Ичи толо алтын тол!

Сүф! Сүф!–деди эле жепирейген эски үйдүн бурчундагы эски темир сандык алтын сандыкка айланды. Сандыкты ачты да, кемпир: “Эмесе, бүгүнкү кызматыңызга беш алтын тыйын алыңыз”–деди кайырчы кемпир. Көргөн көзүнө ишенбеген шаар башчысынын аялы: “Бул ирет беш тыйын алайын да, түндөп келип бүтүндөй алып кетейин”–деген ойго азгырылды. Бирок алкы бузулган аял ал оюна тура албады. Сандыктан ашып төгүлүп турган сан-миң алтын тыйындарды көргөндө эки уучтап алсам да болот да. Бирдеме десе, күч менен жок кылам,–деп ойлоп, кемпирди караса, ал жанында жок эле. Ошондон пайдаланып, шаар башчысы эки кокучтап алтын тыйындан алганда, кайдан-жайдан экени белгисиз эки кол сандыктын ичинен чыга калып, аялды эки билектен алды.

Шаар башчысынын аялы бар күчү менен бакырып жиберди. Баягы колдор анын эки колун сандыктын алтын тыйын үйүлгөн ичине көздөй тартты. Эки колу ийнине чейин алтын тыйындарга көмүлүп, алтын тыйындар оозу мурдуна чейин толуп, тумчугуп кетти. Аял бар күчү менен колун жулуп алганда, эки колу тең  ийнинен жок эле...

Ошол  күндүн эртеси шаар башчысынын эрке аялы катуу оорудан каза болду–деген кеп бүтүндөй шаарга тарады. Эл сүйүктүү шаар башчысынын ач көз аялдан кутулганына тобо кылып, көң үл айтышты.

XXX
Арадан аз убакыт өтүп, Исхак баягы кайырчы кемпирди эстеди. Ал берген алтын тыйындарга жаңы кийим алып кийип, автомат оюнчуктарды ойноп, көчөдө келаткан. Жатаканага жакын калганда, короонун оозунда баягы кайырчы кемпирдин отурганын көрдү.

-Сен эмне келбей калдың, уулум?–деди кемпир.-Түшүнөм уулум, түшүнөм баарын. Жүрү, мени үйүмө жеткирип кел. Калган кепти үйдөн сүйлөшөлү.

Тартынчактаса да, Исхак кемпирдин баягы кара баштыгын көтөрүп, анын артынан ээрчип жөнөдү. Баягы эле үй. 

Кемпир төркү бөлмөгө кирип кеткен. Бир маалда эшик ачылып, кайырчы кемпир эмес, жарашыктуу кийинген татынакай сулуу аял чыгып келди. Чыгып келди да, Исхакка мээрим төгө унчукпай карап калды. Бул мээримдүү сулуу аял Исхактын көзүнө жылуу көрүндү. Экөө бир топко чейин эрксиз карашып турушту. Аны качандыр бир күнү көрсө керек эле Исхак. Ооба, ооба, баягы эки жолу кемпирдин баштыгын көтөрүп келген түнү түшүнө кирбеди беле. Түшүндө да, сулуу татынакай бул аял дал  ушинтип көзүн албай тиктеп мээримдүү күлүмсүрөп карап турбады беле?

-Сиз энемдин кызысызбы?–деди Исхак таңырбай карап. Ал «Энем» деп, кайырчы кемпирди айтып жаткан.

-Жок,–деди тиги сулуу аял, дагы эле Исхактан көзүн албастан,– Мен-сенин өз энеңмин. Мен куруюн, балам. Сени   төрөгөндө атаң мени таштап кетип, мен сени эки жашыңа чейин бактым да, балдар үйүнө өткөргөм... Сен мени тааныбай калдың да... Ошондон бери сенин кайда, кантип жүргөнүңдү акмалап жүрбөйүмбү... Мына, сен экөөбүздүн сүрөтүбүз. Тааныдыңбы?

Аял Исхактын колуна  кичинекей бала менен жаш келиндин кучакташып турган сүрөтүн карматты да, кучактап ыйлап жиберди.

«Балам»–деген сөзгө көңүлү эреркеген Исхак да «апа» деп,  көкүрөгүн жыттап, койнуна жыгылды.

Экөө бир канча убакыт кучакташып ажыраша албай турушту. Анан эсине келгенде, Исхак эки жагын каранды. Кайда отурганын билбей таңыркап калды.

Жанагы келген үй эмес, таптакыр башка үйдө турганын көрүп, дене бою «дүр» этти. Баягы алтын күмүш үйүлгөн алтын сандык кайда? Жепирейген эски үй канакей? Таза, тыкан жазалгаланган бул үй кимдин үйү? «Апаңмын» деген сулуу аял - бул ким?

-Сен эч нерсеге таң калба, Исхак балам,–деди аял,– Бизди азапка салган узак жомок артта калды...

Исхак эч нерсеге түшүнбөй, бирде отурган үйдү, бирде энеңмин деген сулуу аялды карап, табышмактуу дүйнөдөн, өзү «көргөн азаптуу жомоктон» дагы эле чыга албай турду...

Аккуу жана роза гүлү
Кайсы бир ысык кумдуу чөлкөмдө учу-кыйрына көз жетпеген жүзүмзардуу жерди ээлеп жаткан ач көз бай болгон экен. Жүзүмүнөн шарап жасап, ошонусу менен далай жерге аты даңкталып, өзү болсо шарап ичип дуулдап жашап жатыптыр.

Жайдын бир күнүндө бай жүзүмзарды аралап, жүзүм жыйынын байкап жүрүптүр. Көп теримчилердин арасынан окшош эки сулуу кызды көрүп көзү түшөт.

-Силердин атыңар кимдер?–дейт кыздарга.

-Менин атым Мыскал,– дейт жүзүнөн күн нуру тамган кыз.

-Менин атым–Нускал,–дейт жүзүнөн ай нуру тамган берки кыз.

-Экөөбүз–эгиз бир тууганбыз. Бул менин –сиңдим. Атабыз–өмүр бою сиздин кызматыңызда жүргөн Абдриам кулуңуз...

Залим бай биринин жүзүнөн ай нуру биринин жүзүнөн күн нуру тамган бул эгиз сулуу кызды буга чейин көрбөй жүргөнүнө таң калат. Ошо барабар баягы эки кыз басса–турса оюнан, уктаса түшүнөн кетпейт. Бири атасы алып берген, экинчиси өзү каалап алган эки аялы болсо да, бул эки наристе сулуу кыздарды аялдыкка алууну ойлойт. Бирок кыздар ага оң ой менен макул болбостугун түшүнөт да, өзүнүн малайлары  атасы менен энесин кыйноого алып, көндүрмөкчү болот. Ата-энеси байына кулдук уруп:

«Биринчиден, кыздарыбыз жаш, анан да сиздин эки аялыңыз бар, ылайыгы келбейт го»–дешип, ырайм тилешет. Кыздар болсо, атасынан жашы өйдө,  курсагы кулач болгон кышылдаган ач көз байды жанына жуутушпайт.

Ошондо бул кыздардын башын үйүрмөккө өз ээлигинде жашаган, бир көзүнөн жаш аккан, бир көзүнөн кан аккан бүкүр, көз боочу мастан кемпирди үйүнө чакыртат.

-Мага эки кызды тең көндүрүп бересиң ,–дейт ач көз бай, эки кыз үчүн эки баштык алтын берип,–акысына мынакей. Дагы десең, дагы да айт. Эки кыздын бирөө үйүмдөн чыкпагыдай болсун, бирөө короомдон чыкпагыдай болсун...

-О-о, байым. Мунуң уз абдан чоң милдет экен. Жаш кыздардын багын байлоо-кудай алдында да чоң күнөө эмеспи.

Мастан кемпир байды алтын-күмүшүнөн аябай берип алдагысы келет. «Ошол үчүн кудай алдындагы күнөөңдү жууш үчүн дагы төлөйсүң » деп баалашат. Ага дагы бай макул болуп, дагы да эки баштык алтын акча берет.

Көз боочу мастан кемпир алдындагы алтын акчаларга көзү өтүп: «Болуптур эки кыз тең кечинде менин үйүмө келсин. Мен аларга ысытма дары берем, эртең эрте менен кызматкерлериңди жибер. Кыздар сенин колуңда болот –деп, үйүнө кайтат.

Айткандай эле бай кечинде Мыскал менен Нускалды үйүнө чакыртат да, экөөнө толтура жүзүм салынган эки себетти  карматат:

-Силер азыр кыштактын эң четиндеги дөңгө барасыңар. Дөң дөгү чоң калың кара бактын ичинде чоң кара жыгачтын үстүндө терезеси жок, түндүгү жок кара кийиз үй бар. Ошол үйгө барасың ар, бир көзүнөн жаш аккан, экинчи көзүнөн кан аккан бүкүр мастан кемпир жашайт. Ошого алып барып бул жүзүмдөрдү бересиңер,–деп буюрат бай.

Кыздар эси чыкса да, байдын каарынан коркот. Айтканын кылбаска аргасы жок, эки кыз кыштактын четиндеги калың кара бакты издеп жөнөшөт. Мастан кемпирдин үйүнө чейин кыйла алыс болчу. Алар жөө келгиче каш карайып, кеч кирет.

-А-а, келдиңерби? Силерсиңерби...​–дейт калп күлүп, мастан кемпир. Үйгө киргиле.

-Жок, эне, биз кайра тез кетүүбүз керек. Караңгы болуп калды. Ата-энебиз санаага батышат.

-Мен силерге себетти бошотуп берүүм керек...киргиле...

Кыздар тепкич менен өйдө чыгышып, чоң кара жыгачтын үстүндөгү терезеси жок, үстүндө чамгарагы жок,  кара кийиз үйгө киришет. Үйдүн ичин жарык кылган жалгыз шам күйүп турат.

-Келгиле, кыздарым, даам ооз тийгиле, куттуу үйдөн кур ооз чыкпайт...–дейт мастан кемпир.

Мастан кемпир кыздардын сулуулугун, эми гана бойго жетип, он гүлүнүн бир гүлү ачыла электигин көрүп, суктанат. Татынакай кыздарды курсагы кучак, кышылдаган ач көз байга бергиси келбейт. Кыздар сасыган бул байга ылайык эмес–анын кызматын кылып өмүр бою кор болгуча, буларды башкача кылайын...деп ойлоп, дубасын башкача окуй баштайт мастан.

Кыздар анын бир көзүнөн жаш, бир көзүнөн кан аккан кебетесин көрүп, коркушат. Эртерээк эле кетүүгө шашышат. Мастан кемпир болсо шашпай, ары карап күбүрөнүп сүйлөп, эчкинин туягына куюп шире берет. Туяктардын бирине жашы аккан көзүнөн бир тамчы, бирине каны аккан көзүнөн бир тамчы кошот билгизбей.

-Бул бөдөнөнүн сүтү кошулган жүзүм ширеси,–дейт мастан,–ичсеңер магдыратып жаныңарды жыргатат. Кечке иштеп чарчаганыңарды эс алдырат. Көңүлүңөрдү сергитет.

Кыздар эртерээк эле мастан кемпирдин үйүнөн кеткилери келип, бергенин ичип жиберишет. Алар ичери менен, мастан кемпир айткандай, магдырап уйкулары келип, үйлөрүнө шашуу тууралуу оюн түк унутушат. Анан отурган орундарында уктап кетишет.

Түнү бою мастан кемпирдин сыйкырдуу дарысы боюна тараган кыздардын улуусу Мыскал-аккууга, а сиңдиси Нускал-кыпкызыл роза гүлүнө айланып ойгонушат. Бири аккуу болуп, бири роза гүлүнө айланып калганын билишип, аябай ыйлашат. Сүйлөйүн десе тили жок, аккуунун көзүнөн жаш куюлуп, роза гүлдөн болсо кыпкызыл кан тамчылап, жалдырап айланасын карашат. 

Аңгыча байдын эки желдети келет. Мастан кемпир аккуу менен роза гүлүн эки желдетке карматат.

-Байыңарга алып барып бергиле. Өзү каалаганындай кылдым. 

Бай желдеттери алып келген аккуу менен роза гүлүн көрүп, «Мастан кемпир мени алдаган экен» деп жаалданат. «Мага мастан кемпирди тезинен алып келгиле»- деп буюрат.

-Мен сага ушундай дедим беле?–деп жааладанат ач көз бай, мастан кемпир алдына келгенде.

-О, баым, кыздарды өзүң каалагандай кылдым. Бирин корооңдон чыкпагандай, бирин үйүңдөн чыкпагандай кылдым. 

Сөзүнөн жаңылган бай эч нерсе дей албайт. Ошондо:

–Бул тил албаган кыздарга ушундай жаза гана жарашат,– деп алдайт мастан кемпир,–антпесе, сенин каалаганыңды жасашпайт. Акыры бир күнү бири аккуу болуудан, бири гүл болуудан жадаганда, сенин каалаганыңды орундатышат...

Шарапка мас болгон бай бул ирет алданат. Ошентсе да ал кууланып: «Буларды бир күнү эле суусуз калтырсам мага жалдырап баш ийип берет да»,–деп ойлонуп макул болот.

Ак куу короого көл жасалып кое берилет. Ал эми роза гүлү болсо, бай өзү жаткан бөлмөсүнө коюлат.

Кыздарын жоготуп издеген атасы менен энесин чакыртып келет да, кыздарынын абалын көргөзөт. Ата-энесинин  көзүнчө Ак куу менен гүлдү күнү-түнү суусуз калтырып жалдыратат.

-Суу... суу...–деп оозун ачат Ак куу. Ошенткен сайын, акактай аппак өңү саргайып оозун ачып, көзүнөн жаш куюлат.

Гүл дагы: «Суу...суу...» деп, чаң кап, кызыл өңү бозоруп, бариктери үлбүрөп суусайт. Ошенткен сайын бариктеринен кызыл кан тамчылайт. Буларды көргөн атасы менен энеси боздоп жалдырашат. «Кыздарыбызды кыйнагыча, экөөбүздү өлтүрүп сал»,–деп бутуна жыгылышат. Бай алардын сөзүн укпайт...

Ошентип жай өтүп, кыш келет. Күн сууктай баштайт. Ак куу асмандан кыркалакей тизилип учуп өтүп баратышкан өзүнө окшош Ак кууларды, «кур-р-раактап» учкан каркыра- турналарды көрөт... Анан байдын короосунда ушундай азаптуу турмушту, зарлаган атасы менен энесин аргасыз калтырып, куштардын жолу менен алыска-алыска учуп кетет...

Ак куу жалгыз күнү-түнү учат, канаттары талыйт. Алыста калган бир тууганы менен ата-энесин эстегенде көзүнөн жамгырлап жаш куюлат.

Бир кезде көйкөлгөн жапжашыл көлгө кез келет да, «кыйкуулап» кооз жээгине конот...

Бул жер керемет кыргыз жери эле, бул көл ажайып кыргыз көлү Ысыккөл эле. Адегенде, ал жаң ы жерге келгенине алаксыгандай болду, бирок алыста калган ата-энесине жана бир тууганына болгон кусасы күчөдү. Ал кусалыгын, жалгыздыгын кереметтүү көлгү айтып,  көлгө көз жашын төктү.

XXX
Ушул көлдүн жээгиндеги бир айылда Дастан деген жигит жашачу. Ал жашы он жетиге келип, билеги күчкө, жүрөгү сүйүүгө толор кези болчу. Бирок ушу күнгө чейин ал жүрөгү издеген чыныгы сүйүүсүн таба албай келет. Аны кайдандыр таба тургансып, мына бүгүн жолуга тургансып, айлуу түндө, нурлуу күндө, кимдир бирөөнү издегени-издеген, күткөнү-күткөн...

Ал көл бойлоп келип, жылгындуу жээкте тармал толкундарды санап отурган. Миңинчи толкун агып келип, ошол миңинчи толкун  жүрөгүнүн күткөнүн алып келе тургансып, термилет толкундарга.

Ошол кезде күндүн күмүш нуруна бөлөнүп сүзүп келаткан өмүрүндө мынчалык жакын жерден көрбөгөн керемет Ак кууга жигиттин көзү арбалат. Ак куу дагы Дастандан качпай, шурудай көздөрүн кадап, алыста калган кусалыгын бөлүшөр кишисин тапкансып имерилет.

Сүйлөөр тили болгондо, ичиндеги бугун азыр эле төгүп бере тургансыйт. Дастан дагы кереметтүү бул куштун адамдан качпай, ага имерилип сырдуу тиктешинен кандайдыр табышмактуу туюмду издейт...

Ал күн кеч кирет. Дастан Ак куу менен ниетинде коштошуп, үйүнө кайтат.

Түшүндө ошол эле Ак куу көл жээгинде жолугат да, керемет сулуу кызга айланып, Дастан менен эзелтен бери сагынышкан немелердей кучак жая учурашат. Дастан болсо сүйүүгө зар жүрөгү түгөйүн тапкан немедей тагдырына ыраазы боло кызды  кучагына кысат...

Ойгонсо, түшү экен. Табышмактуу түшүнөн жүрөгү алып-учуп, тамактанып көл жээгине чуркайт. Анын келерин күткөнсүп, Ак куу дагы баягы жеринен кетпей жүрүптүр.

-Оо, менин Ак куум,–дейт Дастан,–Ак кууну көрүп, учурашып,–Саламатсың бы? Сен бир керемет куш окшойсуң го? Сүйлөйүн дейсиң ... тилиң жок... Деги сен, эмне деген ажайып затсың ?... Айтчы, түшүмдө көргөн Ак куу кызым сен болуп жүрбөгүн...

Ошондо Ак кууга адамча тил бүтүп, Дастанга мындай дейт:

-О, адам баласы! Мээрман жигит! Саламатсыңбы?

Көргөн көзүнө, уккан кулагына ишенбеген Дастан адамча сүйлөгөн кушту көздөрү ирмеп-ирмеп алып кайра карайт.

-Сен мага таң калбагын, жигит... Биз ата-энебиз эркелетип сүйүп өстүргөн эки бир тууган эгиз кыз элек. Ач көз бай менен кара ниет сыйкырчы кемпирдин айынан экөөбүз эки жакта бөлүнүп калдык...

Ошентип кыз башынан өткөн азап-тозоктуу окуяларын төкпөй-чачпай айтып берет.

-Сен кайгырба, менин Ак куум,–дейт аны кучагына бек кысып. Көкүрөгүндөгү аёо сезими билинбеген сүйүү болуп көз жашы менен төгүлөт. –Мен сендикмин. Сен мендик бол. Экөөбүз биригип гана ошол ач көз бай менен бир көзүнөн жаш, бир көзүнөн кан шоргологон мастан кемпирди жеңе алабыз. 

Ошентип Дастан менен Ак куу сулуу күн сайын көл жээгинен жолугушуп, сырдашып турушат. Ак куу сулуу алыста калган атасы менен энеси жана алардын кандай күндө калганын, эмне азап чегип жүргөнүн эстеп өңүнөн азат.

Ырас эле, алыста-алыста калган ата-энеси менен сиңдиси эмне болду экен. Ошолордон кабар алалы.

ХХХ

Бай короосундагы  көлмөдөн Ак кууну таппай калган соң, ата-энесинен сурайт. Ата-энеси көрбөгөндүгүн айтып, зарлап ыйлашат. Айрымдар гана таң эртең менен жалгыз Ак куу кыштакты эки-үч айланып учуп, тээ алысты көздөй муңдуу добуш салып учуп кеткенин көрүшкөндөрүн айтышат.

–Силер качыргансыңар. Чыныңарды айтпайсыңарбы? Анда орго салдырам, –деп, аларды караңгы, муздак орго салдырат. “Сен билесиң, айткын”–деп Роза кызды кыйнайт. “Тамырыңды жулуп таштайм”–деп коркутат. “Мага аял болгунуң, болбосо суусуз калтырып соолутам, же аязга тоңдуртуп өлтүрөм” деп кыйнайт. Кыз көнбөйт. Бирок азап-тозоктун баарына чыдайт. Ошентип жүргөндө бир күнү байдын малай жигити үйгө кирип калат.

“Суу...суу... чаңкап өлүп баратам...”–деген назик жалбарган кыздын үнү чыгат. Үй ичин караса эч ким жок эле. Үн дагы да кайталанат. “Мээрман жигит, мага бир тамчы суу берчи... өлүп баратам...”

Жигит бул үндүн байдын өзү жатчу бөлмөсүндөгү текчедеги роза гүлүнөн чыгып жатканын туят.

Мындай табышмактуу, сырдуу окуяны мурда көрбөгөн жигит эмне кыларын билбей карбаластайт. Анан күмүш чөгүндөн суу куят.

-Ыракмат, мээрман жигит... Ылайым бар бол... Өмүр бою ыраазымын сага...–дейт гүл улутунуп.

-А...а...сен кимсиң ?–дейт колу-бутунун титирегени алигиче басылбаган жигит.

-Мен Нускалмын...

-Сени ким минтип гүлгө айлантып койгон?

-Ач көз бай менен кара нээт мастан сыйкырчы...

-Эмне үчүн..?

-Мен аны сага түшүндүрүп бүткөнчө көп убакыт керек. Сен эми тез кеткин. Бай билип калса, экөөбүздү тең өлтүрөт. 

-Кош анда...

Бул байдын эшик малайы Санат деген жигит болчу. Көргөн көзүнө, уккан кулагына ишенбей калган Санат эки-үч күндөн кийин атайы байдын үйүнө дагы кирет. Эшиктен кирген адамдын дабышын туйган Роза кыз дагы да баягы жалгыз сөзүн кайталайт.

“Суу...суу... чаңкап өлүп баратам...Суу...” Санат тез барып баягы күмүш чөмүчтөгү суудан куят.

–Саламатсың бы, Нускал...–деп акырын учурашат Санат.

-Саламат. Өзүң дүн атың ким, мээрман жигит?

-Мен байдын эшик малайы Санатмын. Сенин ата-энең кайда? Алар билишеби? 

–Атам менен энемди орго салып койгон деп уккам.

-Эмне үчүн бай силерди минтип азапка салып жүрөт?

-Эх... Санат... Эмнесин айтасың . Эжем экөөбүздү тең аялынын үстүнө аялдыкка алам деп...

Болгон окуяга  таң калган жигит кетип жатып гүлдүн жанына күмүш чөгүндү  унутуп кетет...

Кимдир бирөө үйгө кирип гүлгө суу куюп жүргөнүн туйган бай аялдарын зекип малайларын сабайт. Айрыкча, шарапка аябай тоюп алган бай эшик малайы Санатты аязда карга жың алач коюп балак алдырат.

Бирок баары бир, Санат Розага айланган Нускал , Ак кууга айланган Мыскал жөнүндө, ал алыскы жылуу жактарга учуп кеткени туурасында толук билет. Алардын ордо жаткан ата-энесине да жашырып оокат берип жүрөт.

Эми ушул кезде буларды сагынып жүргөн Ак куу кыз эмне болду экен? 

Ал кереметүү сулуу Ысыккөлдүн суусу салкындай баштаганынан келген куштардын баары жылуу жактарга кайрадан учуп кетип жатканын көрөт. Бир жагынан кайгыга батат, анткени өзүнүн кереметтүү көл жээгинен жолуккан Дастан досунан айрылат. Ким билет, алар эми кайра экинчи жолугабы? Жолукпайбы? Экинчи жагын, алыста байдын чең гелинде азапта жаткан ата-энеси менен сиңдисинин абалын билип барарына сүйүнөт...

-Кош эми, досум...–дейт оор үшкүрүнүп Ак куу кыз.

-Кош! Көрүшкөнчө! Бирок эмки жазда кайра келериңди унутпа.

-Аман болсом, сагынып, кусаланып учуп  келермин...

-Түшүмдө да, оюмда да сени мененмин, Ак куум.

 Ошондо Ак куу өзүнүн канатынан бир талын үзүп Дастанга берет.

-Мени эстеп сагынганда бүтпөс дастан жазарсың. Бул сага сыясы эзели түгөнбөгөн кереметтүү калем болуп берет.

-Ооба, сөзсүз жазам. Бирок алыска учарыңда канатыңдын бир талы кемип калды. Ошол сага жолтоо болбос бекен?…

Ошентип, Дастан соң ку бир ирет Ак куу досун кучагына кысат. Ак куу да Дастанды зор күмүш канаты менен кучактап, көз жашын төгөт. Кайдан-жайдан келгени белгисиз, алардын жанына күмүш элечек, каухар чепкен жамынган, буту көл үстүндө, төбөсү көккө тийген Көл-Эне пайда болот.

 –Силердин кайгыңарды түшүнөм, балдарым,–дейт экен Көл эне. –Мен силерди жолугушкан биринчи күндүңөрдөн бери күндө көрүп, билип жүрөм. Атайын коштошоруңарда келдим. Алдыңарда узак жол, көп кыйынчылык, бирок түбүндө зор бакыт күтүп турат. Ошондуктан, бир шартты аткарууңар керек?

-Ал кандай шарт, айтыңыз, Көл-Эне,–дейт экөө жарыша.

-Ал мындай: силерге мен беш нерсе айтам, ошонун ичинен бирди тандап алгыла. Мындан аркы башың ардан кечирериңердин баары ошого байланыштуу чечилет.

-Айтыңыз, Көл-Эне.

-Сүйүү, байлык, бакыт, кусалык, кубаныч... Кайсынысын тандап аласың ар? Жакшылап ойлонгула.

Дастан менен Ак куу сүйлөшүп алышкандай жарыша айтышат:

-Сүйүү...

-Сүйүү болсо баары болот,–деп Дастан түшүндүрөт,–сүйүү деген–бакыт, сүйүү деген–байлык, сүйүү деген кусалык, сүйүү деген–кубаныч.

-Болуптур,–дейт анда Көл-Эне,–ушул жүрөгүңөрдөгү сүйүүңөр​ силерге бакыт да, байлык да, кусалык да, кубаныч да алып келсин...

-Макулбуз баарына...

-Бирок, мен силерге жардам беремин. Карагылачы,–деп Көл-Эне күмүш чөйчөккө көлдүн суусунан сузуп алып көрсөтөт. Чөйчөктүн ичиндеги суу күзгүгө айланып, андан Ак куу чоң оюп өскөн айылы, андагы азап тартып ордо жаткан атасы менен энеси, ач көз байдын үйүндө сууга чаңкап турган Роза гүлү, жүзүм шарабына мас болгон ач көз бай жана бир көзүнөн кан, бир көзүнөн жаш  аккан мастан кемпир биринин артынан экинчиси көрүнөт.

Аларды көрүп Ак куунун көз жашы жамгыр болуп куюлуп, өксүп ыйлайт.

-Канткенде бул ач көз бай менен мастан кемпирдин чеңгелинен кутулууга болот?–деп сурайт Ак куу.

-Мен ошону айтайын деп жатам. Ач көз, кара нээт бай менен мастан кемпирден  силерди куткарыш үчүн Ыйык Көлдүн түбүндөгү башат булактын суусу керек. Аны силерге алып келиш үчүн мага үч күн уруксат бергиле... Албетте, Ак куу, сага кыйын болор. Сенден башка келгин куштардын баары учуп кетишти. Сен эми дагы да үч күн кечигип учасың .

-Мен баарына чыдаймын Көл-Эне...

«Болуптур» деп, Көл-Эне көл түбүндөгү башаттан алып келмекке кетет.

Арадан үч жылга тете болгон үч күн өтүп, Көл-Эне көөкөргө куюлган башат булактын суусун Ак кууга карматат.

-Бул булактын сыры–аны ичкен адамдын жан дүйнөсүндөгү кара шайтанды кубалап чыккандыгында, адамдын ниетин баладай кылып тазарткандыгында. Ошол үчүн ааламдын эли, келгин куштары Ыйык Көл деп келип, пейил-ниетин, денесин тазалап кетип турушат.

Кеч күздүн муздак шамалына аралаша Ак куу Ыйык Көл-Эне жана Дастан досу менен коштошуп узак сапарга жөнөйт. Ал күнү-түнү уктабай, эс алып көз ирмебей учуп баратат. Алп канаттары, Ыйык башат булактын суусу куюлган көөкөрдү тиштеп алган жаагы талыйт. Эс алууга, бир ирет оозун ачып, жаагын эс алдырууга мүмкүн эмес. Суук менен шамалга тоң уп, буттары да кыймылдабай тоң гон. Оозун ачса эле, көөкөрдөгү суу куюлган көөкөр алда-кайда жоголгудай...

Ушинтип өзүлөрү тандап алган сүйүүнүн азабы менен тозогун көтөрүп, отуз күн-түн бою аалам кесип келет Ак куу.

Акыры көзүнө жылуу көрүнгөн өзүнүн жүзүм заарлуу ысык чөлүнө келет. Арга жок баягы ач көз байдын короосундагы жүзүм зардын көлүнө келип конот. Анын келишин күтүп жүргөн Санат көрөт да, “болду-болбоду –ушул Мыскал болуш керек”–деп чуркап келет.

-Ак куу, аман-эсен келдиңби? Сен Мыскалсыңбы?–деп дейт энтиккен Санат.

-Ооба, менмин. Сен мени кайдан билесиң ..?

-Мага Нускал айткан. Ал экөөбүз сенин келишиңди гана күтүп жүрөбүз.

-Нускал кайда?–дейт Ак куу көзүнүн жашын куюлтуп,–ал аман-эсен барбы?

-Аман-эсен. Мен өзүм жашырынып барып карап жүрөм. 

-Эмесе, мындай, менин келгенимди азырынча эч ким билбесин. Мобу көөкөрдү алгын. Ичинде Ыйык көлдүн түбүнөн чыккан ыйык башаттын суусу бар. Аны ичке адамдын жан дүйнөсүнөн кара шайтанды кубалап чыгып, ниети агарат–деген. Сен андан билгизбей ач көз байга жана мастан кемпирге бересиң . Макулбу? Мен тетиги тоонун артындагы көк иримде болом...Кош...

Ак куу ушинтет да, муң дуу “кыйкуулап” учуп кетет.

XXX
Көл-Эне жана Ак куу кыз менен кош айтышып кала берген соң, Дастан эмне болду экен? Ошондон кабар алалы.

Өзү каалап алган түпсүз  кусалык менен сагыныч Дастандын жүрөгүн ээлейт. Ал баягы Ак куу калтырып кеткен канатты калем кылып, ак кагазга Ак куунун элесин тарткысы келди: Бир тал канат касиети күчтүү экен. Каалагандай түстү айтса ошол түстөгү боёк учунан таамып, көгүлтүр көлдүн, анда сүзүп жүргөн ак куунун элесин  тартты. Ал эч качан буга чейин мындай сүрөттү тартып көргөн эмес эле.

Андан соң, Ак кууга болгон кусалыгы, жүрөгүндөгү сүйүүсү, айтайын деген сан миң сөздөрү, ой-кыялдары, тагдырына болгон өктөө-таарынчы, кубанычы менен кайгысы, бүтүндөй ыр болуп кагазга төгүлдү. Көзүн жуумп да, ачып да, туруп да-басып да, түшүндө да, өңүндө да, кайгырып да-кубанып да жазды. Анын ыры ыр эмес эле, дастанга айланды.

Ошентип Дастан келерки жылды күтүп жашады. Жадырап жаз келди. Дастан бир күнү көл жээгине келип, Ак куусун күтүп жатып уктап кетти. Уктап жатса, бирөө ойготот. Көзүн ачса, ай десе айдай, күн десе күндөй бир сулуу кыз  алдында турат.

-Мен келдим. Мен–сенин Ак кууңмун, Мыскалыңмын. Мен сен үчүн гана келдим.– деген назик муңайым үндү угуп, Дастан эсинен танып жыгылат. Мыскал аны көл суусунан бетине чачып, эс алдырат. Эс алган соң айдай нуру менен гүл баригиндей жуурулунуп, сагынычтарын таратышат. Баягы сагыныч менен кусага толго бир кылымга созулган күндөр артта калат.

Ошентип Мыскал менен Дастан сүйүүдөн бактысын таап, мында болсун. А тиякта Нускал менен ата-энеси эмне болду экен.

Көрсө, Санат байкатпай туруп, “Мүрөктүн суусу” деп берген ыйык булак суусу ач көз байдын жүрөгүн тазалап, мастан кемпирдин кара ниет сыйкырын кубалап, ал экөө тең элге-жерге пайдасы тиер, колунан жалаң жакшылык келер адамдардан болуп калышыптыр. Нускал гүл кейпинен адам кейпине кайтып келиптир. Ата-энеси эркиндикке чыгыптыр. Бай ак көңүл бай болуп, алардан кечирим сураптыр. Нускалды Санат менен баш коштуруп, чоң үйлөнүү той өткөрүшүптүр. Мындай тойду ал чөлкөмдө буга чейин эч ким көрбөптүр...

Гүлдөр жана тикендер

Гүлдөрдү абдан сүйүп өстүрүп, кадырлап-барктап күткөн бир эл бар экен. Алар короолорунда да, үйлөрүндө да, кышы-жайы бирдей гүлдүн түрлөрүн өстүрүп, жери көрккө бөлүнүп турчу экен. 

Ал элдин базарларында да, гүлдөрдүн түрлөрү абдан бааланчу. Бүткүл кооздук жасалгаларын да гүлдөн жасашчу экен. Дүйнөнүн башка элдерине да гүлдөрү менен мактанып, жыпар жыттуу жана кооз гүлдөрү менен атагы чыгыптыр.

Гүлдөрдөй жасанып кийинген кыз-келиндери да сулуу, татынакай болуптур.

Мына ушуларды байкап-билген, аларга ичи тарып, аларды көрө албаган тикендер чогулуп алып, бир күнү талаада жыйын өткөрүшөт экен.

Жыйында:

–Эмне үчүн бул эл гүлдү гана барктап-баалашат, гүлдөн башка тикенек, куурайларды эмне себептен аеосуз кырып-жоюшат,– деген чоң маселе талкууланат экен.

Жыйында тикендерди үгүттөп, алардын башында турган чоң тикен Чогойно мырза мына ушундай маселелерди ортого салды. Албетте, жыйынга келген Сүттикен, Чоңуйгак, Итуйгак, Жылбырска, Итмурун жана башкалар өз ойлорун ортого салышып, адамдарга болгон көп жылдык нааразычылыктарын ачык айтышты.

-Гүлдөр сыяктуу тикендер, куурайлар бу ааламда бирдей өсүп-көктөөгө укуктары бирдей эмеспи,–деп сөзүн баштады Сүттикен ачууланып,–эмне үчүн тикен-куурайлар татыктуу  жашоого болгон бирдей укуктан пайдалана албайбыз. Эмне үчүн гүлдөр гана бул жарыкчылыкта жыргап-куунап, эркелеп жашашат?...Эмне үчүн биз эркелей албайбыз адамдарга...

Сүт тикендин сөзүн Чоңуйгак колдоп, андан ары улады:

-Адамдар гүлдөрдү үйлөрүнүн ичине чейин өстүрүшөт экен. Эмне үчүн бизди антип үйлөрүнө өстүрүшпөйт? Биз эптеп жазда өсө баштаганда эле тамырыбыз менен жулуп ыргытышып, короолоруна жакын жолотушпайт. Туурабы?

-Туура айтасың , Уйгак мырза,–деп сөздү алды Итуйгак,– базарларындагы гүлдөрдүн түрлөрүн көрүп, “эмне үчүн бизди да барктап базарларына алып чыгып сатышпайт,–деп ызаландым, туугандар. Эмне үчүн бизден да букеттерди жасашып, бири-бирине белекке беришпейт? Биз эмне ушунчалык эле түрү суук өсүмдүктөрдөнбүзбү ыя?

Ушундай эле ойлорун жыйынга келген башка тикендер да айтышты. Акырында атайын бирден өкүл чыгып, адамдарды, алардын үйлөрүн, базарларын, гүлзарарларын кыдырып чыгуу, ошого жараша жыйынтыкка келүү тууралуу чечимге келишти.

Чогойно мырза, Чоң уйгак мырза, Сүттикен жана Итуйгактар болушуп, адамдар жашаган үйлөрүнө, короолоруна, бакчаларына, гүлзарларына барышты. Бир да жерде адамдар тикенектерди баалашпайт экен. Айрыкча, гүлгө жакын өскөн тикенектерди түбү менен жулуп ыргытышат экен. ²йлөрүнүн, короосунун айланасындагы, жолдордун боюндагы тикенек аттуулдарды өрттөп-кырып, чалгы менен чаап, орок менен оруп, жакын жолотушпайт экен. Бир дагы базарда тикенектер сатылбагандыгы чындык экен. Бул алардын ызаасын аябай келтирди. Ошондо Чогойно мырза мындай деген талылуу суроону койду:

-Кудай-таала баарыбызды өсүмдүк катары жер бетине бирдей жараткан. Эмне үчүн биз адамдарга керегибиз жок. Ыя? Бул тууралуу адамдарга нааразылык билдирүү жасашыбыз керекпи дейм !
Башкалар ойлуу тунжурап калышты. Ошондо Уйгак мырза мындай деген сунушун киргизди:

-Кеп адамдарда эмес,–деди ал,–кептин баары өзүбүздө. Гүлдөр дагы биз сыяктуу эле өсүмдүк! Туурабы?  

-Туура,–деп жааташты жолдоштору. 

–Бирок, гүлдөр биздей токтоо, туруктуу, бекем эмес. Гүлдөр кооз, сулуу, назик, үлбүрөк, жыпар жытын аң кытып, адамдардын көң үлүн өзүнө бат эле буруп алышат. Көздөрүн күйгүзүп, көң үлүн азгырышат...

-Туура айтасың ,–деп оюн коштоду чоң тикен Чогойно мырза,–гүлдөргө алыбыз жетет. Алардын мындай жүрүм-туруму баарыбызга белгилүү. Айрыкча роза, гвоздика, астра, ромашка дегендер сулуулугу жана жыпар жыты менен адамдарды арбап алышат. Үйлөрүндө да, гүлзарларда да, ал тургай, базарларда да назик-сулуу денелерин жаап алышпай, дайым жыңалач жүрүшөт. Бул өзү-уятсыздык. Мындан ары гүл аттуулар адамдарга денелерин ачып көрсөтпөй, узун кийим кийишип, же оронуп жүрүшсүн...

-Туура–туура!–деп чыдабай кеткен Жылбырска сөзгө кошулду,–Карагылачы, мен деле жылбырска деген атыма жараша жибектей жалтырап турам. Эмне үчүн мени адамдар баалашпайт. Ошондуктан, кептин баары эле көрктө эмес. Гүлдөр оронуп алса эле иш бүтпөйт. Алардын адамдын делебесин козгоп, көңүлүн азгырган жытын сасык жыт менен алмаштырышсын. Адамдар ошондо аларды үйлөрүнөн эшикке ыргытышат, базарларында саттырышпайт, гүлзарларына өстүрүшпөйт.

Жылбырсканын бул сөзү баарын ойлоптуп койгону менен, ачык бир чечимге келе алышкан жок. Ошентсе да, жанагы “гүлдөр денесин көрсөтпөй оронуп, кийинип жүрүшсүн”–деген чечимге токтошту.

Ошентип, тикенектердин ою боюнча мындан ары гүлдөр кайсы түрү гана болбосун, оронуп-кийинип жүрүшө турган болду. 

Тикенектер бул жарлыгын бардык гүлдөргө, адамдар айрыкча баалаган: розаларга, гвоздикаларга, астраларга, ромашкаларга жеткиришти. Талааларда, жол жээктеринде, гүлзардагыларга тикенектер тез эле үстөмдүк кылууга жетишти.   Тикенектери менен ороп, сайгылашып муунтуп киришти. Үлбүрөк, сулуу бакиртерин, назик денелерин, кооз жалбырактарын сайгылап, айрып-тытып жиберишти. Гүлдөр аргасы жок жапырт узун кийим кийишип, башы-көзүнө чейин оронуп ала башташты.

XXX
Бул көрүнүштү, адегенде эле, адамдар көрүштү. Бири-бирине суроолуу карашып, ким минтип жатышканын билгилери келишет. Бирок себебин табышпады. “Гүлдөрдү кимдир-бирөө ороп-чулгап жаткан болсо, талаа-түздөгүлөрдүн  баарына жетишпейт эле”–дешип алардын себебин билбей баштары катты.

Арадан бир аз убакыт өттү. Талаа-түздү, гүлзарларды көрккө бөлөгөн кооз-сулуу гүлдөр жок, баары куник көрүнүп калды. Аларды чүпүрөккө орогон каракчы сымал өңү суук сөңгөктөр каптаган эле. Адамдар мурдагыдай суктанып карабай, эс алып аралап баспай калышты. Табияттын минтип көрксүз болуп калганына аябай кейип, кабатырланып, “Ким буга күнөөлүү”?–деп чыныгы күнөөкөрдү издей башташты.

Тилекке каршы, тикенектер өз мүдөөлөрүнө жеткенине аябай кубанышып, баягы чоң Чогойно көкөлөй өсүп, Сүттикен тикенектерин тикчийте адамдарга тике карап, уйгактар менменсине өсүп, Итуйгак адамдардын кийимдерине көрүнгөн жерден жабышып, Жылбырскалар талаанын көркү болуп калышкансып, жер жайнайт. “Гүл жок, адамдар табиятка суктанар эч нерсе жок, эми алар бизди карап калышат. Антпесе, жер бети мындан да көрксүз, боз адыр болуп калмак”–дешип, тикенектер өзлөрүн эр ойлоп, сайран куруп жатышты. Бара-бара тикенектер адамдардын үйүнүн айланасына, короо-жайларына чейин жайнап жабалактап өсө башташты.

Бул окуяга карата адамдар тынчсызданып чоң жыйын өтүп, тикенектер жөнүндө маселе өкмөттүк жыйындарда, жогорку кең ештин сессиясында каралды. Атайын иликтөөлөрдөн кийин гана гүлдөрдүн минтип оронуп-чулганып алышы тикенектердин зордук-зомбулуктарынан улам экенин далилдешти. “Бардык жерде тикенектерди оруп-чаап, өрттөп, дары чачып жок кылуу» тууралуу атайын чечим чыкты. Адамдар өкмөттүн бул чечими боюнча тезинен ишке киришти. 

Чогойно чоңтикен, Сүттикен, Чоңуйгак жана Итмурундар тикенектери менен найзадай сайгылап, адамдарга моюн сунбашка аябай аракет жасашты. Далай ороктор, далай чалгылар сынды. Далай адамдар тикенектердин каршылыгынан улам кийимдери тытылып, колу-беттери жараланып, ооруканаларга жатышты. Чындыгында, тикенектерди бүтүндөй жок кылуу адамдарга кыйынга турду. Анткени, тамыры калган тикенектерден кайрадан жыбыраган бала тикенектер өсүп-чыгып жатышты...

Ошенсе да, гүлдөр оронуп-чулганган кийимдерин алып ыргытып, баягыдай кайрадан көрктөнүп өсүп, тикенектерден кутулуша баштады. Табият көркүнө чыгып, гүлзарлардын сулуулугу артылды. «Адамдардын жашоосу  гүлсүз кунарсыз болуп калмак экен»,–дешип, гүлдөрдү бардык жерде коргоого ала башташты.

Тикенектерге каршы мындай күрөш мектептерде, ал тургай, бала бакчаларда да уланып жатты. Талаада тикенектердин баарын чаап-жулуп, өрттөп жүрүшкөн балдардын мындай иштерин көрүп, бир карыя басып келди.

-Балдарым, эмне кылып жатасың ар?–деп сурады карыя.

-Тикенектерди жок кылып жатабыз.

-Тикенектер силерге эмне кылды?

-Тикенектер-гүлдөрдүн душманы. Ошол үчүн жок кылып жатабыз.–дешти орок, чалгы, кетмен күрөк көтөргөн балдар.

-А силерге мындай деп ким айтты?–деп сурады карыя.

-Агай-эжейлерибиз айтты.

-Чакыргылачы, агай-эжейлериңерди.

Балдар мугалимдерине болгон окуя тууралуу айтып барышты. Алар “бул эмне деген алжыган карыя”–дегенсип басып келишти.

-Балдарым,–деди карыя ойлуу,–гүлдү, албетте, жакшы көргөнүңөр–эң сонун. Бирок силер гүлдү эмне үчүн баалайсың ар. Ал эмне үчүн кооз, эмне үчүн сулуу, эмне үчүн ал табияттын ажарын ачып турат?

-Албетте, гүл кооз, сулуу, жыпар жыттуу болгондугу үчүн...

-Жок, кооз, сулуу, жыпар жыттуу болгондугу үчүн гана эмес, тикенектердин кооз, сулуу, жыпар жыттуу эмес экендиген улам силер гүлдөрдү сүйөсүңөр? Ошол үчүн гүлдөрдү үйүңөргө өстүрүп, гүлбакчаңарды кооздойсуңар? Демек, силер айткандай “кебетеси суук, тикенеги сайып турган”  тикенектүү өсүмдүктөр болгобондо, гүлдөрдү эч кимиңер мынчалык  бааламак эмессиңер?

-Анан эмне кылалы,–дешти мугалимдер карыядан кеңеш күтүп. Ошондо карыя мугамдерди сынай карап, «жакшынын жакшы экени анын жанында жамандын бар экенинен улам билет адам. Жамандын баарын жок кылсаңар, жакшынын кадырын билбей каласыңар»–деген аталарыбыз. Эгер тикенектердин баарын жок кылып салсаңар, акыры бир күнү гүлдү да эч кимиңер сүйбөй каласыңар. 

Карыянын бул сөзү мугалимдерди ойго салып койду. Анан алар өзлөрүнчө кеңешип, акылман сөзүн айткан дербиш карыяга ыракмат айтышты.

Ошондон кийин адамдар карыянын айтканын  туура көрүшүп, тикендерди  мынчалык кырып жок кылбай, гүлдөрдү болсо айрыкча камкор мамиле кылышып, дагы да сүйүп кадырлап келишет экен. Тикенектер да өзүлөрүнүн каталыктарын туура түшүнүшүп, гүлдөргө ичи тарыганын коюшуптур...

«Периште-Булак»

Кайсы бир мезгилде Ала-Тоонун коюнунудагы «Периште-Булак» деген жайлоосун кыргыздар жайлашчу экен. Аты айтып тургандай, бул жайлоодо «Периште-Булак» деген касиетүү булак болуптур. Улуулар бул булактын кандай касиети бар экенин так билишпесе да, балдарын ал жерге баргызбачу экен. Анын үстүнө, булактын тегерегин калың тикен гүлдөр курчап өсүп, эч кимди ичине киргизбей коргоп турчу тура.

-Балдарым, тикенек гүлгө барбагыла. Арасында жол да жок. Ичине киргизбей, өңү сары көзү көк Мастан кемпир кайтарып турат. Мастан кемпирге кокус жолуксаң ар, ал силерди сыйкырлап, уурдап кетет. Ошондуктан, ал жерге жакын барбагыла!..–дечү ата-энелери.

Ошондо Мырза деген бала  чоң апасынын жанын койбой сурай берчү экен:

-Ал жерди эмне үчүн кудай тикенек гүл менен тостуруп коюптур? Анын ичинде эмне бар экен?

-Ай, балам ай, жанымды койбойсуң го,–дейт токсонго чыккан чоң энеси.– Анын ичинде «Периште–Булак» бар дечү менин чоң ата, чоң энелерим. «Периште-Булак» деген ыйык касиеттүү булак. Ал булактан ичкен адамга жаман болот–дешчү. Булактын тегерегинде периштелер башайы чымчык болуп учуп жүрүшөт»–дечү.

Чоң энесинин бул сөздөрү Мырзаны аябай ойлонтчу жана көңүлүн ээликтирип, ал булактын тегерегиндеги тикенек гүлдөн жол таап кирип, көзү көк, өңү сары Мастан кемпир уктап жатканда булактын жээгинде ойноп учуп жүрүшкөн башайы чымчыктарды көргүсү келчү.

Ушул оюн бир күнү өзү менен чогуу ойногон Перизада деген кызга айтты эле, ал дагы аябай кызыгып калды. Айтмакчы, Перизада деген айдай сулуу, жибектей созулган эстүү кыз эле. Ата-энеси кызын аздектеп өстүрүп, көзү менен тең айланып, жогорудагы сөздөрдү ага да көп айтышар эле.

Бирок бала деген бала да, кызыккан нерсесин ашыгып көргүсү келет. Ошентип, Мырза менен Перизада кеңешип, башка балдарга көрүнбөй тикенек гүлгө келишет. Бул учурда күн ысып, төбөдөн кактаган түш маалы болчу. Өңү сары көзү көк Мастан кемпир чымындан корунуп, тикенек гүлдүн калың жерине салкындап уктап жаткан. Тикенектердин сайганына, кийимдери тытылып, колу-буттары канаганын карабай, Мырза жол таап, артынан Перизада жүргөлөп жүрүп, ичкери кирип кетишет. Айткандай эле, ажайып кооз гүлдүү токойдун ичинде булак бар экен. Булак алтын түспөл кубулуп агып, жээгинде түркүн-түстүү башайы чымчыктар ойноп учуп жүрүшүптүр.

Ошондо гүлдүү токойдун ажайып көркү наристе эки баланы өзүлөрүнүн касиетине бөлөп, бутунан башына чейин нурга аруулап, мурдагыдан да миң эсе сулуу кылып таштаптыр. Ажайып бул абалга эргиген Мырза менен Перизада бирин-бири балалык сүйүү менен көзүн алалбай карашып, буга чейин болбогон жаңы гана башталган ууз сүйүүлөрү ойгонот экен.

Бир мүчөлдөрү эми гана толгон  кыз менен бала ошентип, «Периште-Булактын» жанында бири-бирин эми гана көргөнсүп, кол кармашып, булак жээгинде ойноп учуп жүрүшкөн башайы чымчыктарды карап турушат.

Аңгыча, адамдын жытын сезген Мастан кемпир чүчкүрүп ойгонот. Чуркап келип Мырза менен Перизаданы көрүп, ажайып кереметтен улам дүйнөдө жок сулуу болуп калышкан эки наристеге ичи тарыйт экен да:

-Бул наристе кыз кызыл көз сыйкырчы чалга ылайык экен. А тиги наристе бала өзүмө ылайык экен... - деп ойлоп, экөөнү сыйкырлап чымчыкка айландырып таштайт...

Айтмакчы, бул «Периште-Булак» жайлоосунун төр жагында «Сыйкырчы кокту» деп аталган өрөөн боло турган. Жайлоого чыккандар «илгери ушул коктуда көзү кызыл сыйкырчы чал болчу экен, кирген адамды жана малды сыйкырлап башка жандыкка айлантып койчу экен»–деп уламыш кылчу. Адамдар анын чыныгы сырын билишпесе да, «Сыйкырчы кокту» деп атап, балдарды ал жерге мал жайдырып жиберчү эмес экен.

Эмесе, ошол Кызыл көз сыйкырчы чалга Мастан кемпир качандыр бир убакта ушул «Периште-Булакка» келген жаш кызды аялдыкка алып келип берүүгө убада кылып, ошол убадасына жете албай жүргөн болчу. Эми минтип, көктөн издегени жерден табылып отурат.

Ошентип, Перизада менен Мырза дайынсыз жоголуп, ата-энелери сыздап-боздоп ыйлап, таппай калышат. Сыйкырчы чал болсо, чымчыкка айланган кызды адам кейпине келтирди да, өзүнүн сыйкырлуу үңкүрүнө алып барып, токсон тогуз аялына кошуп, жүзүнчү аялы кылып алды.

Ал эми жашыл боор чымчыкка айланган Мырза Мастан кемпирдин тикенек гүлдөрүнүн арасында жашап калат. Керелден кечке Перизаданы эстеп, «Перизада, Перизада»– деп сайрап, көзүнөн мөлтүр жашы төгүлөт. Мастан кемпир болсо бир күнү Перизадага айланып, бир күнү башка кызга, дагы бир күнү дагы бир башка кызга айланып, Мырзанын көңүлүн ачкысы, аны алдап өзүнө тарткысы келет. Бирок ал түк да анын сөзүнө көнбөйт.

Арадан дагы бир мүчөл жыл өтөт. Перизада менен Мырза экинчи мүчөл жашка чыгышат. Перизада ушул күнгө чейин Сыйкырчы кызыл көз чалга аял болууга макулдугун бербейт. Мырза дагы ушул күнгө чейин өңү сары көзү көк Мастан кемпирдин азгырыгына көнбөйт. Алардын жүрөктөрү эч кимге багынбайт, анткени сүйгөн жүрөк гана эч жерде адашпайт эмеспи. 

Буга чындап ынанган Мастан кемпир бир күнү: «Кой, буларды мурдагы кейпине алып келейин, антпесем, бул күнөөм үчүн кудай каарына алып, бул эки баланын убалына калбайын» деп ойлонот. Анан ал сыйкырчы чал жер кесип саякатка кеткенде, Перизаданы кайрадан чымчыкка айлантып «Периште Булакка» уурдап келет.

Перизада суусагандыктан булактын жээгине  конуп отуруп суудан ичет. Заматта ал он эки жашар кызга айланат. Булактан өз өң үн көргөн Перизада баягы, мындан бери мүчөл илгери Мастан кемпир Мырза экөөнү чымчыкка айлантып уурдап кеткен күндү эстейт да, ары-бери чуркап Мырзаны издейт.

Ошол кезде Мастан кемпир Мырзаны да өз кейпине келтирет. Ал жыйырма беш жаштагы Мырза жигитке айланат. Табияттын кооздугуна, анан да башайы чымчыктар жээгинде ойноп учуп жүргөн «Периште Булакка» кызыгып карап туруп калат. Аң гыча токой ичинен чуркап чыга калган он эки жашар Перизада кыз Мырзаны көрөт. Мырза менен Перизада, бири он эки жашар кыз, бири жыйырма беш жаштагы мырза жигит, бири-бирин карап, жүздөрүнө ойногон жаштыктын, сулуулуктун тааныш белгилери экөөнү бири-бирине тартат.

Качандыр бир кезде бирин-бири көргөн, эң жакын адамдардай көзүнөн көздөрүн албайт.

-Сен...бул ээн жерде эмне кылып жүргөн жансың ?–деп сурайт Мырза.

-А өзүңүзчү... Бул жер тикенек гүл менен чырмалган го. Аны өңү сары көзү көк Мастан кемпир кайтарып турат эмеспи...–дейт Перизада.

-Ооба, ... Мен бул жерди ошол өзүң айткан өңү сары көзү көк Мастан кемпир менен бирге канча жылдан бери күзөтүп келатпаймынбы. Бирок, мен ошончо жылдан бери бул жерден, эликтин улагындай ойногон сендей эрке кызды көргөн эмесмин... Деги сенин атың ким?–дейт бүшүркөй карап.

-Менин атым–Перизада. А өзүңдүкүчү?

-Менин атым–Мырза...

-Мырза..? –деп кыз ыйлап жиберет.–Менин Мырза деген эң жакын көргөн досум  бар болчу...

-Менин да бала кезимде бирге куушуп ойногон Перизада деген досум бар болчу... Ал кудум сага окшош болчу. Анан...

-Анан..? Анан эмне болду эле?

-А, сенин Мырза деген досуң эмне болду эле?..

-Менин досумду...–деп алып Перизада дагы да ыйлайт–Менин досумду... Ошол өңү сары көзү көк Мастан кемпир уурдап алып кеткен...

-Менин досумду да ал ошенткен... болчу.

Экөө арманын айтып көпкө кучакташып ыйлашат. Бир кезде эсине келип, Мырза кичинекей кызды колунан алып, көкөлөтө көтөрүп ойнотот. Ошентип, керемет кооз жерде кечке  жүрүшөт. 

-Мырза байке, мен дагы досумдан айрылсам, сиз дагы досуңуздан айрылсаңыз,–дейт кыз чечкиндүү,–экөөбүз дос болуп албайлыбы!

-Жарайт... Өх, Перизада, менин каным катып, суусадым. Булакка барып суу ичели...–дейт Мырза. Анан Мырза булакка келет да, жүзүн чайканып, кочуштап жутат. Жутары менен ал он эки жашар жаш балага айланат. Аны көрүп Перизада:

-Мырза... Досум!..–деп кучактап ыйлап жиберет. 

-Ооба, менмин...,–дейт ошондо Мырза эсине келип,–Досум! Перизада..! Эми экөөбүз биргебиз... Эми бизди эч бир Мастан кемпир да, эч бир кызыл көздүү Сыйкырчы чал бөлө албайт...

Дал ошол маалда саякаттан кайткан кызыл көз сыйкырчы чал Перизаданы үң күрдөн издеп таппай, жаалданып Мастан кемпирге учуп  келет. Мастан кемпир адатынча чымындан корунуп тикенек гүлдөрдүн арасында уктап жаткан. Кызыл көз сыйкырчы чал  муунтуп өлтүрөрдө Мастан кемпир «Периште Булактын» боюнан Мырза менен Перизаданы таап  берет. Алар Мырза менен Перизаданын кармашкан колдорун ажыратууга аракет кылышат, бирок ажырата алышпайт!

Калыс болчу, о кең дүйнө! Ушу кызыл көз учуучу сыйкырчы чал  эми гана таалай гүлү ачылган жаш кызды аялдыкка алам дейт экен э!? Өңү сары, көзү көк Мастан кемпир дагы өмүр гүлү эми ачылган жаш жигитке күйөөгө тийем дейт экен э?! Ал эми, бирин-бири чексиз сүйгөн кыз менен жигит ошол кызыл көз Сыйкырчы чал менен өңү сары көзү көк Мастан кемпирдин зордугуна жеңилмек  бекен?! Жаңылышат алар, анткени сүйүүгө толуп турган жүрөк эч кимге, эч качан жеңилбейт! Ушуну алар билишпейби?!
Сыйкырчы чалдын колу Перизаданын колуна тийгенде жүрөгүндө жалындап күйүп турган махабаттын ысык  отуна чыдабай ал өрттөнүп кетет. Мастан кемпирдин колу Мырзанын колуна тийгенде ал дагы чыдабай заматта  күйүп, кара чычалага айланат.

Алардан кутулган Мырза менен Перизада ата-энелерин табышат. Алар балдарынын азабынан эчак картайып калышкан. Кубанганынан  кайрадан күч-кубатка толуп, эли-жерин бүт жыйнап чоң той беришет.  Мырза менен Перизада болсо достук колдорун үзүшпөй, бойго жетишет. Баш кошушуп, бактылуу, бала-чакалуу жубайлар болуп, узак өмүр сүрүшүптүр.

БАЛАНЫН ПАРЫЗЫ

Илгери бир карыянын уч уулу болгон экен. Алар өспүрүм  куракка келишкенде, атасы катуу ооруп төшөккө жатып калат. Түркүн дарыгерлер келип айыктыра алышпайт. Ошондо атасы балдарын чогултуп алып мындай дептир:

-Кана,  айткылачы, балдарым, эгер кокус тагдыр жаза тайып  мен коз жумсам, кимиңер кандай зыйнат көрсөтөсүңөр?

Ошондо катуу кейиген улуу баласы:

- Мен  «бул кимдин эстелиги» дедиргендей кылып, заңгыратып ак мрамордон эстелик тургузам, ата,- деди башын жерден албай.

- А мен,-деди  ортончу уулу ойлуу,- атыңды эл айтып каларлыктай кылып, ат чаптырып, алатоодой эт бышырып, чоң аш берем, ата.

А кичүү уулу эмне дээрин айтпай ойлуу отурат да, анан мындай дейт:

- Мен болсом акылдуу-эстуу болуп, окуп билим алсам, көп өнөр үйрөнүп, элге кызмат кылсам, «Бул баланчанын баласы» деп, сиздин ысмыңызды унутпай айтып турушса– деп ойлойм, ата.  Менин тилегим да, максатым да ушу.

 Карыя үч уулунун айткандарын угуп кыйлага   турат да,  кичүү уулунун сөзүн тура көрөт.

 -Анда менин өлбөй калганым –ошол, - дейт атасы кичүү уулунун мандайынан өөп. 

Татынакай Айбийке сулуу же, кыз бала канткенде

бактылуу болот?

Кайсы бир заманда бир Нарбай деген адамдын үч уулу болуптур. Зайыбы Таажы экөө балдарын эстүү, акылдуу кылып чоңойтушат экен. Үч уулдуу болушса да, элдин гүлдөй сүйкүмдүү кыздарын көрүп суктанышып, «биздин да ушундай кызыбыз болсо»–деп кыялданышчу. Ошентип жүргөндө алар эңсегениндей бир кыздуу болушат. Атын аздектеп Айбийке коюшат. Ал кызы бул чөлкөмдө жок сулуу болуп чоңоёт. Кызынын жашы онго келет.

 Күндөрдүн биринде Таажы үйдө кызы менен  отурса, бир жолооочу эшик кагат. Кызы эшик ачса:

-Балам, суусундугуң барбы?–деп кайрылат экен бир кары дербиш. Айбийке илбериң килик кылып, дербишти үйгө киргизет. Таажы апасы дербишке бал кымыздан куюп сунат. 

-Кызың атына жараша заты болгон, бактысы ашкан, таалайы ташкан бийкеч болсун! Аты алайга, даңкы далайга кетсин! Бул чөлкөмдө жок өнөрлүү, узун өмүрлүү болсун! Сүйлөсө сөзү билги, кылса иши үлгү болсун!–деп бата кылат.

Ошондо Таажы байбиче дербиштен минтип сурайт. 

-Кызым бактылуу болсо экен деп тилейм. Канткенде кызым бактылуу болот? Ушуга кеңеш бериңиз... –деп өтүнөт.

-Кызың ар бактылуу болсун десеңер, аялзатына тиешелүү бар өнөрдү үйрөткүлө. Ал ошол өнөрү менен бакытка жетет,–дейт анда дербиш. Таажы эне алган аягын ары коюп, бери карагыча дербиш жанында жок. Болгон окуяга таң калган эне кызынын жөн кыз эмес экенин туюп, кудайга миң мертебе жалынат. Кечинде бул окуяны малдан кайткан күйөөсү Нарбай менен үч уулуна айтып берет.

Нарбай менен Таажы балдарын ортого алып отуруп, кеңеш курушат. Кызы Айбийкеге бул дүйнөдөгү аялзатына тиешелүү бар өнөрдүн баарын үйрөтүү үчүн эмне кылуу керектигин сүйлөшүшөт.

Анда чоңоюп калган акылдуу-эстүү үч уулу бир ооздон:

-Андай болсо, бизге уруксат бергиле. Биз дагы жалгыз карындашыбыздын бактылуу болуусун каалайбыз,–дешет.

Нарбай менен Таажы макул болуп, үч уулун үч тарапка узатышат. Арадан үч жыл өтөт. ²ч уулу төгөрөктүн төрт бурчун кыдырып, кыз-келин аттууга тиешелүү бардык мыкты өнөрлөрдү үйрөнүп кайтып келишет.

-Мен чыгышка бардым,–деп сөзүн баштайт улуу уулу Аман,–чыгыштын эли кол өнөрүнө чебер, кооз-кооз кийим тиккен, зергерчиликти өтө мыкты өздөштүргөн, сайманын түркүн көчөтүн түшүрүп, жип менен түрдүү жасалмаларды жасаган уздар болушат экен. Түркүн дамдуу тамак-аштарды жасаганын айтпаңыз, жебей эле жытына тоёсуз. Мен алардын бар өнөрлөрүнүн баарын үйрөнүп келдим. Алардын бирин койбой, карындашыма үйрөтүүгө даярмын.

-Ыраазымын, уулум,–дейт атасы  Нарбай улуу уулуна. Анан ал экинчи уулуна кайрылат,–Кана, сен, уулум каякка барып, эмне өнөрлөрдү үйрөнүп келдиң ?.

-Мен батышка бардым,–дейт ортончу уулу Эсен,–Батыштын эли илим-билимге каныккан, илим-билим менен түркүн өнөрдү жараткан эл экен. Окуу менен билимден өткөн өнөр жок экен, ата. Китеп деген бар экен. Китептин ичинде дүйнөнүн бардык сыры жазылат экен. Адеп-ыймандын бардык эрежелерин ошол китептен алып, билимдүү болууга Айбийке карындашымды бүгүнтөн баштап үйрөтүүгө даярмын. Мен ага «Алтын китеп», «Күмүш китеп» жана «Коло китеп» деген эң мыкты билим, илим жана адеп-ыймандын эрежерин алып келдим...

-Оо, балам, сенин тапкан өнөрүң абдан мыкты өнөр экен. Ыракмат, балам,–дейт апасы Таажы ыраазы болуп, уулуна.

-Мен болсом түштүк элине бардым,–дейт кичүү уулу Болот.-Түштүк эли абдан шайыр, ырчы, бийчи эл болот экен. Куюлуштуруп сөз сүйлөгөнүн, аргендей ыры менен ырдап, ак куудай бийлегенин угуп-көрүп отуруу эмне деген ырахат. Мен алардын баарын үйрөндүм. Мен дагы бул өнөрдү төкпөй-чачпай карындашыма үйрөтүүгө азыр да даярмын.

Уулдарынын бул сөзүн угуп, ата-энеси абдан ыраазы болушат. «Кудай буйруса, баягы дербиш айткандай, кызыбыз, өнөр-билими жана адеп-ыйманы менен чексиз бактылуу болот экен» деп көңүлдөрү тынып калышат. Ошенсе да, алар кызы бул өнөр-билим менен кантип бактылуу болот, ал өнөр менен билим кызыбызга качан, кантип бакыт апкелет»–деп миң ойлонуп жүрүп калышат. 

Ошенсе да, уулдары Аман, Эсен жана Болот карындашы Айбийкени ар күнү ар түркүн асыл өнөрлөргө үйрөтө башташат. Арадан дагы да үч жыл алмашып, татынакай Айбийке кыз келишкен сулуу, өнөрлүү, билимдүү кыз болуп чыга келет экен. 

Басканы, турганы, кийингени элди суктандырып, өрүлгөн узун кундуз чачы жерге чейин чубалып, көргөндүн көзүн кандырат. Сүйлөгөн сөзүн угуп, ырдап-бийлегенин көргөндөр оозун ачып, акылынан адашат. Кол өнөрчүлүгүн көргөн эл мындай өнөрдү кайдан  үйрөнүп алды экен деп, таң данып эстери оойт. Агалары болсо карындашына мындай элде жок өнөрлөрүн өзлөрү үйрөткөнүн эч кимге айтышпай, анын татынайкай болуп күн сайын бой тартып өсүп баратканына кубанып, сыймыктанышып, жетине алышпайт.

Татынакай Айбийке кыздын атын алыстан  угуп келип өнөрүн көргөн   менменсинген жигиттер оозунан сөзү түшүп, өзүнө көзү түшөт. Өз көзү менен көрүп, өз кулагы менен бир ирет сүйлөгөн сөзүн угууну самагандар көбөйөт. Бирок, Айбийке сулуу алардын бирине да көң үл салбайт.

Ошол учурда өлкөнүн падышасынын уулу бой жетип, он жети жашка толуп, үйлөнө турган болуп, өзүнө ылайыктуу кыз издеп калат экен. Айбийкенин атын алыстан угуп, бирок өзүн көрө албай жүргөн кези экен. Өлкөсүнүн эң мыкты, акылдуу да, эстүү да, өнөрлүү-билимдүү да бир кызына үйлөнүүнү, аны менен өзү да бактылуу болуп, аны да чексиз бактылуу кылууну самайт. Анан атасы менен кеңешкен Ханзаада элинин сулуу, акылдуу жана өнөрлүү деген мыкты кыздарын Хансарайга туулган күнүндөгү чоң үлпөткө чакырат экен. Ал үлпөткө татынакай Айбийке сулуу да чакырылып барыптыр.

Ханзаада бул үлпөткө келген бектер менен белгилүү байлардын сулуу десе–сулуу, адептүү десе–адептүү кыздарынын ичинен айрыкча татынакай Айбийке сулууну өзгөчө баалап тосуп алат. Үлпөттүн экинчи күнүндө Ханзааданын өтүнүчү боюнча кыздар түрдүү мелдештерге катышууга тийиш экени жарыя айтылат. Алар түрдүү өнөрлөрүн, акылдуу, билимдүү, адеп-ыймандуу экендиктерин көрсөтүү талабы коюлат. Ошолордун эң мыктысын эгер Ханзаада жактырса колукту кылып аларын жарыя кылат.

Атактуу бектер менен аты белгилүү байлардын кыздарынын арасында татынакай Айбийке сулуу да мелдешке катышат. Биринчи күнү кыздар түрдүү өнөрлөрүн көрсөтүшө турган болот. Бектер менен байлардын эрке сулуу кыздары сайма саялбай, ийне менен сөөмөйлөрүн сайып, кесме кесем деп тырмактарын бычак менен кесип уят болушат. Айбийке болсо оюмдардын түрүн оюп сайманын түрүн саят, тамактын да түрүн жасап, Ханзаадага жагат. Мындай колунан түркүн өнөр келген татынакай Айбийке сулууга баарынын көзү түшүп суктанат.

Экинчи күнү Ханзааданын сыноосу дагы уланат. Бул сыноо кыздардын билими менен ыйманын сыноо эле. Мында да  падышанын уулу Ханзаада кыздардын акылын сынаган түркүн суроолорду берет.

-Мен силерге үч суроо берем: 

Биринчиси: Бактылуулуктун үч түрү кандай? Бактысыздыктын үч түрү кандай?

Экинчи суроом: Жакшылык кылуунун үч белгиси кайсы, жамандык кылуунун үч белгиси кайсы?

Үчүнчү суроом: Достуктун үч түрү кайсы, кастыктын үч түрү кайсы?

Бектер менен байлардын эрке сулуу кыздарынын бири да бул суроолордун жообун туура таап бере алышпайт.

Ошондо Айбийке гана мындай деп туура чечмелептир:

-Биринчи сурооңузга жообум бул, Ханзаада,–дейт. Ал–билерин билген, дагы да билейин деген жана билбесин да билген адам бактылуу: Билерин билбеген, билейин да дебеген, билгендин да тилин албаган адам–бактысыз. Андай адам эч качан бакытка жетпейт.

Экинчи сурооңузга жообум:

Жакшылыкка жакшылык кылуу–ар кишинин иши,

Жакшылыкка жамандык кылуу–көр кишинин иши,

Жамандыкка жакшылык кылуу–эр кишинин иши,

Жамандыкка жамандык  кылуу–кор кишинин иши.

Жакшылыкты унутмак–тар кишинин иши,

Жамандыкты унутмак –зор кишинин иши.

Жакшылык менен жамандык кылуунун үч белгиси ушул.

Үчүнчү сурооңузга жообум бул, Ханзаада: Өзүңүздүн досуңуз, досуңуздун досу жана душманыңыздын душманы–сиздин досуңуз болот. Өзүңүздүн душманыңыз, душманыңыздын досу жана досуңуздун душманы–сиздин душманыңыз болот. Суроолоруңузга жообум ушул...

Татынакай Айбийке сулуу, бул сыноодо да өзүнүн ынанарлык жооптору менен Ханзааданы ыраазы кылат.

Үчүнчү сыноо–кыздардын музыкалык аспапта ойноо, ырчылык, бийчилик өнөрүн сыноо эле.

-Эми үчүнчү сыноомду баштайын,–дейт Ханзаада, ушул үчүнчү сыноомдон ким өтсө, ошол кызды мен колуктулуука алам.

Бектер менен байлардын эрке сулуу кыздарынын ырлары менен бийлеринен көрөкчө, Айбийке булбулдай үңү, ак куунун бийиндей бийи, комузда ойногон мукам күүлөрү менен Ханзаадага айрыкча жагат. Ал комуз чертип, ырдаганда үлпөттө отурган кыздар гана эмес, көктө-сайрап учуп жүргөн торгойлор да, бакта сайраган булбулдар да ырын токтотушуп, тыңшап угушат.  Бийлегенде «кыйкуулаган» узун моюн күмүш канат ак куулар тегерете учуп кошо бийлешет. Күмүш канатынын нурлары  чачырап, үлпөт үйүн кошо нурдантат. Буга чейин мындай керемет бийди көрбөгөн-билбеген бектер менен байлардын сулуу кыздары татынакай Айбийке сулууга жеңилгендигин билдиришет.

Ал эми Ханзаада болсо, татынакай Айбийке сулуунун өнөрүнө, билимине жана адебине чексиз ыраазы болуп, үлпөт бүткөндө өзүнүн сүйүүсүн билдирип, колун сурайт. Айбийке дагы падышанын сымбаттуу жана акылдуу уулуна макулдугун берип, баш кошушат. Ак никелери кыйылып, кырк күнү той болот.

Ошентип сымбаттуу жана акылдуу Ханзаада менен татынакай Айбийке сулуу бактылуу үй-бүлө куруп, эч нерседен кем болбой, узак өмүр сүрүшүптүр. Балдары татынакай Айбийке энесин тартып, билим-илимдүү, адеп-ыймандуу жана түркүн өнөрлүү өсүп, алардын үлгүсү ошол чөлкөмдөгү көп элге жайылган экен. 

Даңк жана өмүр

Кайсы бир жоокерчилик заманда бир карапайым абышка-кемпирдин жалгыз уулу болгон экен.  Абышка-кемпир «уулубуз болсо, өзүбүз санда жок, эч кимге белгисиз, эч кимге керексиз бир кедей болсок. Ушунун аты алыска, даңкы дамаска жеткен баатыр болсо экен. Кудай үнүбүздү укса, тилегибизди орундатып, жалгыз уулубуздун ысмын жан бүткөндүн баары уккан даңкы таш жарып турганын көрсөм экен...» деп  бүгүлүп-ийилип тиленишкен экен. Кудай алардын тилегин орундатууга ниет кылып, периштелерине буйруптур. Анын буйругу боюнча периштелер абышка-кемпирдин уулунун жолун кенен ачып, алдын тосоор эч бир душман болбой, каршы сүйлөөр кас болбой, кайда барса жеңиш үлпөтү алдынан буюра турган кылып эки өмүрдө  керемет ырыскыга тулгап коет.

Ошол учурда сырткы душмандар улам басып кирип, элди талап-тоноп, тынчы жок, жоокерчилик күчөп турган экен. Абышканын уулу душмандарга октой тийип, өрттөй кап-кайда барса жеңиш алдынан тосуп турат. Бул үчүн аны падыша өзүнө аскер башчысы кылып алат. Бат эле аты алыскы угулуп, чет душмандардын көбү согушпай жеңиле берет. Ага багынбаган жакынкы душман калбайт. Падыша ушундай ак жок баатыр кол башчысы бар экенине шерденип, эми алыскы душмандарды жеңсем деп, алардын жерин тартып алып, элин багып турууну көздөйт. Падыша ойлогонуна жетет. Абышканын уулунун даңкы жер бетинин баарына жетет. 

Уулу болсо, жер бетин багынтып жүрүп, айылдагы эски үйүндө жашап жүрүшкөн эне-атасын эстейт. Аларга айда-жылда бир ирет барып көрүнө албаганына, акыбалын сурап, бир баш чай, бир тоголок кант алып бере албаганына өкүнөт. «Кокус мен жоо чаап алыста жүргөн бир күнү көздөрү өтүп кетсе, барып бир ууч топурак сала албай каламбы... О, кудай, Ушул ата энеме чексиз, узак өмүр бер» – деп  тилейт.

Кудай өзүнүн даңктуу баатыр пендесинин сөзүн угуп, тилегин кабыл кылууну периштелерине буюрат. Периштелер абышка-кемпирдин жанын темирдей бекем, өмүрүн чексиз узун кылып, мүрөктүн суусун ичирип кетет.

Ошентип, уулу Кудайдын буйругу менен,  абышка-кемпирдин уулу чексиз даңкка бөлөнөт. Уулунун тилеги да орундап, карып-арыса да жашоосун уланта берет. Ансайын, алыстагы жоокер уулунун даңкын угуп, далай жылдар бою өзүн көрбөсө да атына шерденип, дагы да чексиз даңктуу боло берүүсүн сурап Кудайга жалынышат.

Арадан ондогон жылдар жылып,  кылкылдап кылым өтөт. Уулунун көзүн бир көрүп, кучактап жытынан бир жыттап өлсөк деп самаган абышка-кемпир кудайдын буйругу менен дагы деле болсо өлбөстүн күнүн көрө беришет... А баатыр уулу душман колунан эчак каза болсо да даңкы эл ичинде үзүлбөй айтылып келе берет.

Ошондо абшыка-кемпир «Ушул баламды алганча мени албайт белең» деп зар какшап ыйлайт. Анын үнүн уккан Кудай периштелерин жиберет экен.

–Силер уулуңарды чексиз сүйүп, анын чексиз даңктуу болушун гана каалап, өмүрүн тилеген эмессиңер. Ошол тилегиңерди Кудай буюруп, чексиз даңкка бөлөндү. Бирок ага узак өмүр буюрулган эмес. Уулуңар болсо, силерге өмур бою узак жашоону гана тилеп келген. Анын тилегин кудай буюруп, силерге чексиз узак жашоо буюрулган. «Кудайдын буйругусуз кумурсканын буту сынбайт».  Ал өзгөрүлбөйт... –деген экен периштелер.

Пейилдин бузулушу

 Кичинекей  кыштакта бир абышка-кемпир жашачу. Абышка дайым отун алып сатып, акча тапчу.  Андан башка кылар иши жок эле. Кемпири болсо, абышкасы таап келген биртке акчаны алып барып базарга барчу да, күнүгө жей турган нан, май, кант, чай ала турган. Ошону менен алар күн көрүшчү.

Абышканын күндө алган отуну ошого жетчү. Көп кылып отун алганга кудурети да жетчү эмес.

Токойдо майда отун калбай бараткан. Чоң -чоң карагай-арчаларды кыюуга кайдан күчү жетсин. Өзү да картайып баратса...

Ошентип жүргөн кыштын бир күнүндө анын отун аларга алы келбей калды. Бул кемпири экөөнүн күнүнүн бүткөнү го. Бирок, айласы куруган абышка бар кайратын жыйнап, алтасын алып, жибин курчанып, отунга жөнөй турган болду.

–Балтам мокоп калыптыр, байбиче. Отунга өтө турган эмес...–деди бөйчөйгөн калыбында.

Кемпири балтасын эптеп-септеп курчутумуш болуп берип, белине байлады да, отунга узатты абышкасын. 

Абышка токойго келип, майда отун таппады. Таппады да бир арчага келди.

«Ушуну кыйсам жазга чейин отун болор...»–деп ойлоду да, абышка балтасын бар күчү менен шилтей турган болду. Ошондо баягы арчага  адамча тил бүтүп:

–О, ак ниет абышка, сен мени кыйба...–деп мээримдүү сүйлөдү.

Абышка арчага таң кала карап, жерге отурду. Алсыз дем алып, чекесинин терин сүрттү.

«Сени кыйбасам, күндүн суугунда кемпирим экөөбүз кантебиз. Үйдө жээрге бир сындырым наныбыз калбады... Отун сатып жан баккан бир бечарамын да...»–деп ичинде сүйлөп жатты абышка. 
Кайрадан арчага тил бүттү:

–Мен сенин абалыңды түшүнөм. Андан көрөкчө, менин бутагымды карачы. Бутагымда кичинекей баштык илинип турат. Колуңа алсаң, ичинде алтын тыйындар бар. Алгын да ыраазы болуп, үйүңө жөнө, ак ниет абышка...

Абышка элеңдеп өйдө турду. Ырас эле, өзүнө карай ийилген бутакта кичинекей бир баштык илинип туруптур. Алып, ичин караса, алтын тыйындар!

Абышка арчага үч ийилип таазим этти да,  алтын тыйындарды алып үйүнө кайтты.

Болгон окуяны кемпирине айтты эле, кемпири тыйындарды көрүп сүйүнүп, базарга барып оокат алып келди. Экөө бир канча күнгө жыргап жатып калышты.

Баягы арча берген алтын тыйындардын касиети бар белем, азаймак түгүл, күн сайын кайтадан көбөйүп жатты. Жазга чейин эмес, бир канча жыл бою түгөнө турган эмес. Кыштын аяздуу шамалы шыкаалаган үйүнүн тешиктерин бүтөшүп, жылуу кийимдерди сатып алышты, жазга жетерлик  оокатты кенен камдап алышты. Эми буларга мындан башка эч нерсенин кереги жок эле. Ошентсе да, жылуу үйдө бардар оокатка туйгуна түшкөн абышка, бир күнү кемпирине мындай деди:

–Кемпирим, сен бүгүн балтаны баягыдан да мыктылап курчут. Мен баягы арчага барайын да, мындан да көп алтын акчаларынан алып келейин... Тиги тентимиш байдан кембизби. Биз дагы бай болуп, карыганда малай жумшап оокат кылалы да. Кандай дейсиң ? Же бул оюм жаманбы?
Кемпири чалынын айтканына сүйүнүп, балтасын мыктылап курчутту да, белине байлап берип, отунга узатты. Бүгүн ал эптеп алып келер бир байлам  отун эмес, бир кап алтын акчанын келишин күтүп кала берди.

Абышка токойго келип, баягы арчаны тапты. Жанына келди да, бүгүн мындан көп алтын алууну ниет кылып, колтугун кере көтөрүп, балтаны арчага чаба турган болду.

Ошондо арча баягыдай болуп адамча сүйлөдү.

–Абышка, мени кыйбагын,–деди.

–Кыйбаганда кантем. Үйдө отунум жок. Бир сындырым нан калбады... Кемпирим экөөбүз эптеп өлбөстүн күнүн көрүп жатабыз...–деди чал өлмөксөн үн чыгарып, бечеранын абалына келип.

–Жалган!–деди арча ачуусу келип.–Баягыда бечера кейпиңде келгениңде сени чындап эле  аяган элем. Азыр сен ак нээтиң менен  эмес, көп акча алууну эңсеп, ач көз нааданга айланып, пейлиң бузулуп келдиң. Эми сага эч нерсе бере албайм...

Абышка «Чаппагын!» деген арчанын сөзүнө көнбөй, курч балтасын өйдө көтөрдү... Ошондо арчанын баягы бутагы чалдын мойнуна ороло түштү. Бутак чалдын мойнуна бекем оролуп муунта баштады. Бутак оролгондон ороло берди... Абышка турган ордунда муунуп өлүп баратты. Муунгандан мууна берди, көздөрү чанагынан чыгып кетти... Анан ал ташка айланды. Арчанын бутагы ташты чырмап кала берди...

Арчанын бутагы оролгон ошол таш бүгүн да турат дейт.

МАА менен МЭЭ
же алар адамдарга пайдалуу болуунун жолун канткенде табышканы тууралуу жомок
Карапайым жашаган абышка-кемпирдин кичинекей короосу, ага батар бир ат, бир уй, улактуу эчкиси жана козулуу кою болуптур. 

Бир жылы кыш катуу болуп, баягы адамдын кыштык чөп-жеми түгөнөт экен. Ошондо короодогу малын кантип багуу тууралуу үйдүн ээси байбичеси экөө минтип сүйлөшүп турушат дейт. 

–Кыш оор, жем-чөп түгөндү. Малыбызды жазга чейин кантип  багабыз? –дейт абышкасы. Аялы ага кеңеш берет минтип: 

–Кереги жогун саталы. Өзүбүзгө эт керек, семизин соёлу. 

–Туура айтасың, байбиче.  Ат менен уй керек, аларсыз оокатыбыз өтпөйт. Аларды  алып калалы. Эчки менен койдун сүтү түгөндү. Бекер чөп жегенден башка пайдасы жок. Улак менен козу жазга чыкса, тукум болор... 

Ошентишти да, койду базарга алпарып сатып, эчкини согумга союп алышты. 

Абышка менен кемпирдин мындай сөздөрүн угуп, козу менен улак катуу ойлонуп калышты. 

«Демек адамдарга керегибиз болбосо, бизди деле сатып же союп салышы мүмкүн тура.  Ошол үчүн биз адамдарга керектүү бололу...»–дейт Улак. Козу да катуу ойлонуп, өзүнчө күңгүрөнөт:

« А, керектүү болуш үчүн эмне кылуубуз керек? Кантебиз?» 

Бирок, энесиз калган улак-козуну абышка менен кемпир ошол күндөн баштап көңүл салып бага башташат. Улакка– «Мээ» деп ат коюшат, анткени ал эртеден кечке энесин эстеп «мээ-мээ, меке-кээ» деп маарай берет. Козуга болсо «Маа» деп ат коюшту, анысы–козунун өз энесин эстеп, керелден кечке  «маа-маа-маа» деп коңур маараганынан улам болушу керек. 

Ошентип, Маа менен Мээ короодо эркелеп, чөп жеп, жем жеп жашап калышат. 

XXX 

Бир күнү Маа менен Мээ короодогу ат менен уйга минтип суроо салышты. Адегенде  Маа атка мындай деди: 

–Эй, ат, сени эмне үчүн абышка базарга алпарып сатып жиберген жок? 

Ат Маанын суроосун анча жактыра бербесе да, мындай деп түшүндүрдү: 

–Мен адамдарга көп пайда келтирем да. 

–Кантип? 

–Мени адамдар күнү-түнү минишет, жүктөрүн ташышат. Жайлоого көчүшөт, кыштоого түшүшөт. Мындан башка да толгон-токой жумуштарын жасайм. Менсиз адамдардын жумушу бүтпөйт.
–Ошон үчүн сени адамдар жакшы көрөт тура...–деп ойлуу баш ийкейт Маа. 

Анан Мээ уйга келип мындай деп сурайт: 

–Эй, уй! Сени абышка менен кемпир эмне үчүн союп коюшкан жок? 

Анын суроосу да уйга жаккан жок. Ошентсе да минтти: 

–Мен адамдарга көп пайда келтирем да? 

–Кантип? 

–Мени адамдар саап сүтүмдү ичет, сүтүмдөн айран, быштак жасайт, каймак алат, каймакты сызгырып май кылышат... 

–И-и,–дейт башын ийкеп Мээ,–ошон үчүн сени адамдар жакшы көрөшөт турбайбы э? 

Анан Маа менен Мээ булардын сөзүн угуп, «Биз адамдарга эмне кылып бере алабыз? Биз адамдарга кантип пайда келтиребиз?» дешип ойлоно башташат. 

Анан Маа үйдөгү иттен, Мээ болсо тооктордон сурайт. Алар дагы адамдарга көп пайда келтирерин, бири үйүн кайтарса, бири жумуртка берип пайда келтирерин айтышат. 

«Демек, биз гана бул үйдө адамдарга эч кандай пайда келтирбеген немелер турбайлыбы? Булардын күндө жемин жейбиз, чөбүн жейбиз, күндө сугарып, бизди багышат. А биз буларга эч нерсе кылып бербейбиз? Туурабы? Анан бир күнү бизди да союп же, базарга алпарып сатып жиберишсе кантебиз...Ошон үчүн канткенде пайдалуу болобуз?» дешип ойлоно беришет. Бирок эмне кылышарын билбейт. «Эгерде биз дагы эч кандай пайда келтирбесек, бизди да бир күнү базарга апарып сатып же согумга союп коюшат турбайбы...» дешип ыйлашат... Анан бир жол табуу керектигин издей башташат... 

ХХХ

Жаз жаңы келип, чөп кылтая баштаганда Мээ Маага мындай деп акыл салды: 

–Эми жаз келди. Өзүбүз деле чөп таап жеп, курсагыбызды тойгузабыз. Тээ адырга барып, жан-жаныбарлардан кеңеш сурайлы... Антпесек бул ат, уй, эшек, тооктор бизге эч кандай жакшы кеңеш айта алышпайт окшойт... 

Маа анын сөзүн акыл көрдү да, абышка кемпирге көрүнбөй, короодон чыгышты. Андан адырга кетип калышты. Андан ары коктуга түшүштү. Коктуда кооз-кооз гүлдөр жаңыдан кылтайып, көк-жашыл чөп  да өсүп калыптыр. 

–А-ий, бул жак жыргал турбайбы, э...–деп таң калганынан Кер улак Маа оюн салып так секирип жиберди. 

–Чын эле...–деди Боз козу Мээ,– Бизди эмне үчүн абышка-кемпир биякка алып келишпейт ыя? 

Ошентип Маа менен Мээ коктуда чөптүн түрлөрүнөн оттоп жүрүшсө, табылганын түбүнөн апакай бир неме бултаң эте чыга калды. 

–Эй, сен кимсиң ыя?–деп, кулактарын тикчийте карап калды сергек көңүл Мээ. Ал Маага караганда тыңсынып, жаңы чыгып келаткан кош мүйүзүм бар деп мактанат эмеспи. Азыр да мүйүзүн көргөзүп, мойнун ары-бери буруп койду. 

–Мен... мен... коёнмун.,–деди  тиги бечара көздөрүн бакырайтып, коркконунан. 

–Сенин үйүң ушу жерби?–деди Мээ, үрпөйгөн чоң табылганын түбүндөгү ийинди карап. 

–Ооба... А силердикичи? 

–Биздин үйүбүз... тээ дөңдүн астындагы кыштакта...  

–А биякка эмне келдиңер? 

–Бизби..? Адегенде таанышып алалы... Менин атым Мээ, а булл болсо–Маа... Биз «адамдарга кантикенде пайдалуу болобуз», деп ошону ар кимден кеңеш сурап жүрөбүз. Балким, сен айтарсың... 

Коён көздөрүн бакыраңдатып бир аз ойлонду да, мындай деди: 

–Силерди билбейм... Биз адамдарга жылуу терилерибизди, этибизди берип пайда келтирип жүрөбүз. 

Коёндун «этибизди, жылуу терибизди» деген сөзү Мээ менен Мага жакпай калды.

–А-а... түшүнүктүү... Демек сен дагы бизге жакшы кеңеш бере албайт экенсиң... Биз кеттик... 

Ошентип, Маа менен Мээ андан ары кетишти. 

ХХХ

Маа менен Мээ коктудан өтүп, тоого чыгышты. Чыгышса эле узун кооз куйругун булаңдатып жер шимшилеп жүргөн кызыл немеге кезигишти. Ал Мээ менен Мааны көрө сала «тык» токтоду да,  жыт алып туруп калды. 

–Эй, сен кимсиң?–деди Мээ дагы да кыйынсына, эки кулагын тикчийтип. Кичинекей мүйүзүн көргөзүп, буттары менен жерди тээп-тээп койду. Ошентсем эле тигил неме коркот деп ойлоду го.

–Түкүбаймын мен. Чын атым–Кызыл Түлкү. А өзүңөр ким деген болосуңар?–деди эле Маа менен Мээ бирин-бири карап калышты. 

–Менин атым –Маа... 

–А менин атым Мээ... 

Кер улак менен боз козу аттарын айтып, маарап коюшту. Түлкү буларды тааныды. 

 «Демек булар жайыттан адашып жүрүшкөн го, сыягы ?» деп ойлоду да: 

–Мен силерди билемин ким экениңерди? Бул жакта эмне адашып жүрөсүңөр?–деп жакын келип, дагы да жыттап-жыттап койду. 

–Адашпай эле... Биз адамдарга эмне жакшылык кылсак–деп ошого  кеңеш айтар бирөөнү  издеп жүрөбүз–деди Мээ. 

–Мен дагы...–деди Мээ кер кулакты коштоп. 

–А көрөкчө бизге кеңеш бериңиз, Түкүбай аке! 

Түлкү «эмне десем» дегендей ойлонуп турду да, ары-бер ойдолоп, мындай деди: 

–Мен... маселен... адамдарга көп эле жакшылык кылып келатам... Менин теримден кооз тебетай тигип кийин жүрүшөт. Бирок адамдардын мага жакшылык кылганын көрө элекмин... Ошон үчүн адамдарга эмне жакшылык  кыларыңарды өзүңөр билгиле... Мен кеттим... 

Түлкү кооз куйругун булактатып, бадалдарды аралап чуркап кетти. 

Маа менен Мээ андан ары кете беришти. Алдынан көк жалдуу карышкыр чыкты. Маа менен Мээ көк жалдуу күрсүйгөн кызыл көздүү немени көрүп коркуп кетишти. Эмне кыларын билишпей, абдырап туруп калышты. Карышкыр тигилерге жакын келди да, экөөнү алмак-салмак жыттагылады да, тиштерин шакылдатып жиберди. 

–Сен экөөң темселеп кайдан жүрөсүңөр? Эмне ата-энеңерден адашып калдыңарбы? 

–Жо-ок...,–деди үнү калтырап корккон Мээ,–биз–Маа жана Мээ болобуз... А сиз өзүңүзчү? 

–А-а...Ошондой дегиле! Маа менен Мээ... деген болсоңор, мен Кашаба деген болом. Уктуңар беле? Чын атым–Көкжал карышкыр!...

«Карышкыр» дегенде берки экөө коркуп бүжүрөй калышты. Баягыда абышка менен кемпирдин «буларды адырга кетирбеш керек. Карышкыр жеп кетет»–деген сөзүн эстеп, Маа дагы, Мээ ыйлап жибере жаздашты. 

–Урматтуу көк жал кашаба! Биз адашпай эле, адамдарга эмне жакшылык кылсак болот деп, ошого кеңеш сурап жүрөбүз...– деп жиберди үнү дирилдеп, Мээ. Аны коштоп Маа дагы үнүн эптеп чыгарды: 

–Ооба... Ошондой... Сиз бизге кеңеш берсеңиз. Билип алып эле кайра үйүбүзгө кетебиз... 

Бүжүрөгөн кер улак менен боз козунун мындай сөздөрүн угуп, каышкыр каткырып күлүп, шылдыңдады: 

–Ха-ха-ха-ха! «Адамдарга жакшылык кылабыз» деп... О-о-о-о! Бирок... бирок. Силердин оюңар жакшы экен. Албетте биз адамдар менен кээде таарыныша кетип, кээде достошуп жүрөбүз... Биз аларга жакшылык да, жамандык да кылып жүргөнүбүз бар... Терибизден канча адамдар тон тигип кийип жүрүшөт. А адамдар бизге жакшылык кылып, жардам бергени боло элек... Ошол үчүн, Маа менен Мээ, мен азыр силерге кеңеш бере албайм!... Түшүнүтүүбү? Бир...р...рок, мен азыр силерди эки чайнап бир жутуп койсом болмок... Ошентпей койгонум эле–адамдарга жакшылык кылганым болсун! Кошкула, аман болгула! 

Ушинтип да, карышкыр андан ары жүрүп кетти. 

ХХХ

Эми эмне кыларын билишпей, Маа менен Мээ акылынан адашты. 

–Маа, эми каякка, кимге, кайда барып акыл сурайбыз,–деди Мээ, муңайып. 

Маа болсо, угар-укмаксан болгон калыбында, асканы көздөй көз жүгүрттү. 

–Мобу көк тиреген аскага чейин барабыз. Биздин андан башка барар жерибиз жок. Ошол жерден бизге акыл айткандар болор. Эгер болбосо, айлабыз жок, өзүбүздүн корообузга барабыз. Абышка-кемпирге этибизден бергенден башка эч кандай пайда кыла албайт экенбиз, сыягы…–деди Маа улутунуп. 

Ошентип, Маа менен Мээ эмне кылар айла таба алышпай, «башыбыз оогон жакка бара берели» деген чечимге келишти. Улам өйдөлөп, аскага чыга башташты. Жол татаалдап баратты. Ошол кезде алардын астынан үйдөгү абышка-кемпирдин эчкисине окшош, мүйүздөрү аркайган көк эчкилер чыга калышты. Аларды көрүп, энесин көргөндөй сүйүнүп, Мээ маарап жиберди. 

–Мээ, мээ! Саламатсыңарбы, апакелер! 

Тиги эчки-текелер эрбейген Кер улак менен Боз козуну таңыркай карап турушту. 

–Саламат...чылык.. Силер кайдан жүргөн немелерсиңер?...–деди чоң эчки, таңыркай карап. Мээ ага жооп кайтарды: 

–Биз жердин баарын кыдырып, акыл сурап жүрөбүз... 

–Эмне деген акыл керек силерге...,–деди баягы чоң эчки,–Кана сурагыла... 

Маа менен Мээ жарды абышка-кемпирдин турмушун, болгон окуяларды айтышып, бирок эч ким аларга жарытылуу акыл айтып бере албаганына даттанышты. 

–О-о, анда силер жакшы улак-козу турбайсыңарбы? Албетте, бирөө-бирөөгө зыянын гана тийгизбестен, пайда да келтириш керек. Бирөөгө пайда келтирген неме гана өзүн  бактылуу сезет... Ошон үчүн, мен силерге мындай кеңш берейин, балдарым,–деди баягы чоң эчки,– Сен, Мээ, мени көңүл коюп ук. Сен чоңоюп эчки болгондо, адамдарга көп төл беришиң керек. Жыл сайын эгизден, үчтөн төл берген болсоң, абдан жакшы болмок. Көлдөтүп сүт берсең, андан бетер жакшы. Ошондо гана адамдар сени барктап-баалап багышат жана сен өтө бактылуу болмоксуң... 

Чоң эчкинин кеңешин угуп, Мээ сүйүнүп кетти. Ойноктоп, таштан-ташка секирди. Анын сүйүнгөнүн көрүп, бирок «Сүйүнүү али эрте экендигин билдирип,» эчки кайра сөзүн улантты:   

–Сен шашпагын, Мээ, сүйүнүү али эрте. Эсеби- маселен, сен ошого кантип жетишесиң? Ушуну ойлонуш керек. 

Мээнин жанагы сүйүнүчү унутулуп, кулактарын шалпайтып туруп калды. 

–Сен, бирок, капаланба... Анын жолу табылат. Сен адамдарга жана мен айткандай пайда келтиргиң келсе, узак убакытка биз менен бирге жүрөсүң. Мөңгүнүн таза суусун ичип, белестердин таза тулаңынан, мекери чөбүнөн, анан да, эң мыктысы, кийик оту деген чөптөн жеп жакшылап азыктанышын керек. Түшүнүктүүбү?... Ошондо гана сен мыкты эчки болосуң. 

Бул сөздөрдү угуп  Мээ кубанып кетти да,  эми Маа канткенде жакшы кой болушу керектигин сурап билгиси келип, тынсызданып кетти.

–А бул, менин досум Маа кандай кылат? Ал дагы...–деди чебеленип  Мээ. 

–Коё тур, анын жолу башка,–деди чоң теке сөзгө аралашып,–Маа  эртең мени ээрчип тээ асканын башына барсын. Ал жерде Маанын  туугандары бар. Алар Аркар жана Кулжа дегендер болушат. Маага бизден көрөкчө ошолор жакшы кеңеш беришет... 

Ошентип Маа менен Мээ ал күнү кийиктер менен бирге арчалуу аска тоолордун арасында  түнөп калышты. 

ХХХ

Мүйүздөрү  бир кучак аркар-кулжаларды көргөндө Маанын көздөрү алайып, өзү коёндон бетер бөжөйүп калды. 

–Коркпо,–деди аны эрчитип келген Чоң көк теке. Булар сенин түп аталарыңдын туугандары болот. Аркар-кулжалар деген–ушулар. Аска-зоолорду мекендеп жашайт. 

Анан аркар-кулжаларга Мааны тааныштырып, келген себебин түшүндүрдү. 

–Адамдарга пайдалуу болуунун акылын үйрөнөлү деп атайы келишиптир... 

Үйүрдүн башчысы Чоң аркар Мааны көңүл коюп карады да, буларды айтты: 

–Адамдарга мурда таарынчыбыз болсо да, азыр ыраазыбыз. Бизди коргоп, көбөйүүбүзгө шарт түзүп жатышат. Ошол үчүн адамдарга биз дагы колдон келгенче жардамыбызды аябайлы. Адегенде, сен биз менен бир жыл жаша. Ошондо гана сен жакшы кой болуп чоңоёсуң.–деди да, жер кыдыртып жүрүп, өзүлөрү ичкен ак мөңгүнүн таза суусун көрсөттү; аскалардын кылда учунда гана өсүүчү «Мээр чөптүн» даамын таттырды,– «Мээр чөптү» жеген тирүү жанга эзели оору жолобойт–деп түшүндүрдү; андан ары алпарып, «Аркар оту» деген касиети күчтүү чөптү көрсөтүп, буту менен шагыл таштарды казып жатып, анын кереметтүү тамырынан алып берди.– Муну жеген аркарлардын сүтү көлдөё агып, өзү тоодой болуп чоңоёт, жүнү жибектей созулуп, узун болот. Эгер сен ушулардан азыктанып, сүтүң көлдөй, өүң тоодой болуп, жүнүң жибектей созулуп, бекем жана узун болсо гана сен адамдарга пайдалуу жана керектүү кой болосуң. Ошондо адамдар сенден тукум алып, көбөйтүп,  сүйүп багат.–деди. 

Ошентип Маа менен Мээ тоо кийктери менен аркар-кулжалардын арасында бир жыл жашап, көп нерсени үйрөнүштү. Мээ чоңоюп тоо кийиктей керилген сулуу Кер эчки, ал эми Маа болсо жаш аркадай болуп мүйүзү чыгырыктап, жүнү жибектей төгүлүп, кийинки жазда өзүлөрүнүн короосуна байкатпастан кирип барышты. 

Буларды көрүп абышка менен кемпир таң калып карап калышты. Албетте, адегенде, тааныбай жатып зорго таанышты. Анан бир жылдан бери жоголуп кетип кайра табылган Кер улагы менен Боз козусу экенин билишип, аябай сүйүнүштү.  Улагы– желини созулган келишкен көмүш Кер эчки, козусу болсо–аркардан бетер мүйүзү чыгырыкталган, жүнү жибектей созулган керилген Боз токту болуп, асмандан түшө калгандай, издетпей табылып калганына кубанышып, көздөрүнө жаш алышты. Анткени, улагы менен козусунан биротоло үмүт үзүп коюшпады беле. Эми минтип, короосу кой менен эчкиге толуп калгандай эле болду. 

Чындыгында эле алар кийиктер менен аркарлар айткандай болду: Мээ ошол жаздан баштап жыл сайын эгизден улак тууп, сүтү көлдөй ташып  сүйүнтсө, Маа дагы ошол жаздан баштап, жыл сайын аркардай козуларды төлдөп, жибектей жүнүн берип кубантты. Абышка-кемпир короосуна төл батпай, сарайына жибектей жүн батпай байып, жардылыгын унутуп,  жыргап жашап жатып калды. 

«ЖЫГАЧ  АРГЫМАК»  ТУУРАЛУУ 

ЖОМОК
Ушул эле биз жашап жүргөн кичинекей айылда Асан, Үсөн жана Эсен деген үч бир тууган балдар бар эле. Үчөө тең акылдуу, эстүү балдар экен. Мектепте жакшы окуп, мугалимдеринен түркүн өнөрлөрдү үйрөнүшчү экен. 

Бир күнү мектепте кол эмгек сабагы болуп калат. Аларды мугалими мектептин өнөрканасына алпарып, мындайча тапшырма берет: 

–Балдар, бүгүнкү биздин жаңы сабагыбыз: жыгачтын түрдүү жаныбарлардын сөлөкөтүн жасоо. Түшүндүңөрбү? Мынакей, мен тактага сүрөттөрүн илип коёюн... 

Мугалим ошентет да, тактага: бугунун, аюунун, аттын, бүркүттүн жана да каз, өрдөктүн сүрөттөрүн илет. 

–Менде суроо бар... мүмкүнбү?–деп колун көтөрүп мугалимине кайрылат Асан.

–И-и... сура... 

–Ким каалаганын жасаса болот да... 

–Ооба... Экөөңөр, үчөөңөр биригип, бир жаныбарды жакшылап жасасаңар да болот... 

–А бүгүн бүтүрүшүбүз керекпи?... 

–Туура суроо...–дейт кол эмгек мугалими Жусупбек агай,– бүгүн бүткөндөр мейли бүгүн бүтүрсүн... Ким биринчи бүтсө «беш» деген баа коём... 

Балдарды мугалиминин бул сөзү ойлонтуп койду. Ошентсе да, алар эмки сабакта деле бүткөзүп келсе «беш» деген баа ала турганын билип, тынчтанып калышты. 

Асан, Үсөн жана Эсен үчөө биригип кайсыл жаныбарды жасасак деп ойлонуп калышты. Анан жыгачтан ат жасайлы–деп чечишти да, ишке тездеп киришишти. 

Адегенде, даярдалып коюлган ак кайыңдын тактасынан ченеп кесип алышты. Анын бетин тегиздеп сүргүч менен сүрүшүп, Асан аттын сүрөтүн тарта турган болду: 

–Манас атанын Ак кууласын тартыш керек...–деди ал. Беркилер анын бул сунушуна макул болушту. Анткени ал сүрөттү жакшы тартат эмеспи. 

Асан Ак куланын сүрөтүн бат эле тартып койду. Эми кезек Үсөнгө келди. Үсөн баягы сүрөт боюнча тактайды кесүүгө киришти. 

Кантсе да, бир сабакта баарын бүтүрө алышкан жок. Аккуланы бүтүрүп келмекке балдар үйлөрүнө тапшырма алып кетишти. 

Асан, Үсөн жана Эсен үйлөрүнө барганда да тынчтанып калышкан жок. Үсөн жыгачты курч бычак менен жонун кесип бүтүп, Аккуланы мыктылап жасап бүттү. Жылмалады. Апакай, келишкен аргымак болду да калды. 

Эми кезек Эсенге жетти. Эсен түрдүү боёктор менен Аккуланы кооздоп боёду. Жал куйругун, көкүлдөрүн күмүштөй жылтыратып, көздөрүн, кирпиктерин, кулактары менен туяктарын кара боёктон кошуп боёду эле кадимки эле Манас атанын аргымагы Аккуланын өзү болуп калды. Ата-энелерине көргөзүшкөндө алар да макташты. Ага баарынан «Ак кула аргымагы» деп ат коюшту. 

Келерки жумада Асан, Үсөн жана Эсен кол эмгек сабагына «Аккула аргымагын» алып келишти эле Жусупбек агай балдарды аябай мактады.

–Мына, Асан, Үсөн жана Эсенге бул аргымагы үчүн «беш» деген баа коём. Ал гана эмес, бул үчөөнүн мындай эмгегин мектептин көргөзмөсүнө коюга сунуштайм,–деди ал. 

Ошентип баягы «аргымак» мектептин көргөзмө залына коюлду. Ал жерде мыкты окуучулардын ар кандай эмгектери, сайган саймалары, тигип келген түркүн буюмдары коюлар эле да. Эми, алардын катарында Асан, Үсөн жана Эсендин «Аккуласы» деп жарашып туруп калды... 

Үчөө «биздин аргымагыбыз» деп сыймыктанып күндө карап өтүшкөнү менен, ал баягы ордунда былкылдабай, чаң басып тура берди... Аларды балдар шылдыңдап күлүшөт: 

–«Аргымак» деп коюшат... Аргымагы бир ордунан жылып койсочу...–дешет достору шылдыңдашып– Мунуңарды «аргымак» дебей эле, «кашаң ат» деп койсоңор болмок... 

Алардын сөздөрү Асан, Үсөн, Эсенди ыза кылат. 

–Жок, ал–анык аргымак... Көрүнүп турбайбы... Кашаң ат андай болбойт...    

–Андай болсо, аргымагыңарга жан киргизеличи... дешет алар. 

Ошентип, досторунун сөзүнүн улам, үч бир тууган  ойго батып калышты.  

ХХХ

Күндөр өтүп жатты... 

«Аргымак» дегени менен, ал чуркабаса чын эле кайдан аргымак болмок эле». 

Үчөө ушундай ой менен алектенишкени менен, эч нерсе колдорунан келбесин туюшуп, «жыгач аргымагын көргөндө улутунуп коюп жүрө беришти. 

Бирок бир күнү мындайча бир кызык окуя болду. Асан, Үсөн жана Эсен өзүлөрүнчө кеңешишти да, билгизбей «аргымыгын» үйлөрүнө алып кетишти. Алардын мындай «уурусун» эч ким билген жок. Алар үйлөрүнө алпарышты да, «кантип муну чыныгы аргымак кылабыз?» деп, баштарын катырышты. 

Асан эки бир тууганына мындай деп кеңеш берди: 

–Бирибиз «аргымагыбызга» жарак-жабдыктарын даярдайлы; бирибиз дубалап жан киргизели; а бирибиз–жакшылап саяпкерлик кылып таптайлы... 

–Макул... Бирок, кантип... 

–... 

Бир убакта Эсен кубанганынан кыйкырып жиберди:

–Мен аргымаккка кантип жан киргизишти ойлондум,–деди ал агаларына,– ичин оюп туруп батарея орнотобуз. Буттарын  батарея кыймылдата турган кылып муунактуу кылыбыз..! Батареяны иштеткенде, аргымак чуркап жөнөйт. Туура айтамбы?

-Туура айтасың! Азаматсың, Эсен! Сен бизден кичүү болгонуң менен, акылың улуу экен. «Акыл –жаштан» деген ушу да.–дешип агалары сүйүнүп кетишти.

Жаңы батарея табышты да, түн бир убакытка чейин аргымактын ичин оюшту.  Буттарын муунактуу кылып, бабарея иштегенде  чуркай турган кылышты. Чын эле, иш Эсен айткандай болду. Батареяны  иштеткенде, аттын буттары кыймылга келип, кадимкидей  чуркап жөнөдү. 

Эртең менен алар ата-энелерине  аргымагын көрсөтүшүп, кантип чуркаткандыктарын айтып мактанышты. Алардын бул мактанычы мектепке барганда  андан беш бетер уланды. Досторуна  чуркоочу аргымагын көрсөтүшүп, кантип жан киргизгенине мактанышты.  Асан, Үсөн жана Эсендин аргымагынын чындап эле кыймылга келип чуркаганы тууралуу жаңылык мектепке дуулдап тарап жатты. Асан, Үсөн жана Эсен келген балдардын ар бирине аргымагынын  кантип чуркай турганын көргөзүп берип жатышты. Анан бир кезде аргымагы чарчагансып токтоп калды да, экинчи чуркабай койду. Көрсө, анын батареясы  иштен чыгып калган экен. 

Аны достору көрдү да: «Андайды биз деле жасай  алмакпыз. Кыйын болсоңор чындап жан киргизгилечи аргымагыңарга..!» дешип, кайтадан шылдыңдап-эликтеп киришти.

Ххх

Үчөө кайрадан ойлоно башташты. Эми алардын ою–аргымагына  чындап эле жан киргизүү эле. Асан инилерин кайрадан кеңешүүгө чогултту. Бирок, канчалык баштарын катырышып ойлонушканы менен, «аргымагына»  кантип жан киргизүүгө баштары жетпеди... Бул оюн үчөө кайтадан атасы менен апасына да айтып көрүштү эле, алар үч уулун шылдыңдап күлүп да коюшту. 

–Ай, балдарым, жыгачка ким жан киргизмек! Болбогон нерсе менен алектенбей, сабагыңарды жакшылап окугулачы...–дешти. 

Атасы менен энесинин сөздөрү буларды муютуп койсо да, алар макул болушпады. Кандай болсо да, «жыгач аргымагына»  жан киргизүүнүн жолун издей беришти... 

Бир күнү Асан уктап жатып керемет түш көрөт. Түшүндө үч бир тууган баягы «жыгач аргымагына» канткенде жан киргизебиз? деп убара тартып отурушкан экен. Аңгыча ак сакалчан, бир карыя келип калат. Балдар сүйүнүшүп: 

–Чоң ата,... чоң ата... Бизге жардам бериңизчи,- дешет жабыла. 

–Силерге менден эмне жардам керек?–деп абышка көңүл коё карайт. 

–Мобул «жыгач аргымакты» кол эмгек сабагында жасаганбыз. Бирок «аргымак» дегенден кийин, ал чуркаш керек да... Балдардын баары бизди ушинтип шылдыңдай беришип жадатышты. Акыры биз, буга «кандай да болсо, жан киргүзүүбүз керек..!»–деп чечтик. Антпесек, биз мектебибизге баргандан уялып бүттүк... 

Балдардын сөзүн угуп, карыя катуу ойго батты да: 

–Силер бекер кылып жатыпсыңар. Бул оюңардан эмитеден кайткыла. Болбосо, силердин бириңер жаман нерсеге кабылып калууңар мүмкүн...–деди да, көздөн кайым болду. 

Балдар азыр эле бет маңдайында турган ак сакалчан абышканы таппай калышты. Ары-бери чуркап издеп жүрүшүп, токойго кабылышат. 

–Чоң ата... чоң ата... Кайда кеттиңиз? Биз сизди таппай калдык...

Тээ бир кезде гана абышканын үнү угулду. Болгондо да алыстан-алыстан закымдап келип жетет анын үнү: 

–Балдарым ай! Кой десе болбодуңар. Мейли, өз азабыңар өзүңөрдө. Мени Аблетим аскасынан издегиле. Мен учуучу кайып жылкылардын саяпкери болом. Мени издесеңер ошол жерден издегиле...
Ошентет да, абышканын үнү жок болот… 

Түшүнүк ошол жерине келгенде Асан ойгонуп кетет. Ойгонсо таң атып, сабакка жөнөй турган убакыт болуп калыптыр. Шашып кийинип, тамак ичип, бир туугандары менен сабагына кетет... 

Баягы түшү кечке оюнан кетпейт...  

«Эмне деген түш? Кимге айтсам болот...? Чын эле «жыгач аргымагыбызга» жан киргизүүгө болобу? Бирок «жыгач аргымагыбызга» жан киргизсек,  «үчөөңөрдүн бириңерге жамандык болот» дебедиби... Ал эмне деген жамандык?...» 

Ушинтип ойлоно берип чарчаганда, Асан кечинде эки инисине түшүн айтып, кеңеш курду. 

–Балким, биз туура эмес кылып жаткандырбыз?–деди Асан, –биз бешинчи классты гана араң бүтүп жатабыз. Чоңойгондо кыларбыз бул ишти... же түшүмдү атам менен апама айталы да, кеңеш сурайлы. 
–Жок-деп каршы болду иниси Үсөн,–сенин бул түшүңдү эч кимге айтпашың керек. Андан көрөкчө, агайга айталы... 

Үсөндүн сунушун Эсен четке какты:
–Жок, атам менен апама да, Жусупбек агайга да айтпайбыз. Андан көрөкчө Авлетим аскасы кайда болду экен? Ошол асканын кайда экенин картадан издеп табалы да, издеп жөнөйлү.  Ал жерден жанагы учуучу жапайы жылкылардын саяпкери ак сакалдуу абышканы табалы. Бизге бир гана ошол абышка жардам бере алат... 

ХХХ

Ошентип, Асан, Үсөн жана Эсен ата-энелерине айтпай, жайкы каникулда Авлетим аскасын издеп жолго чыгышты. Аз жүрдүбү, көп жүрдүбү, жөө-жалаңдап, арып-чарчап жүрүп отурушту. Бир күнү тээ асманды тиреп жерге түшүрбөй тургансыган бийик көк аскага туш келишти. Бул дал ошол Авлетим аскасы болучу. Кечинде эптеп-септеп чөп-чар менен тамактанышты да, асканын түбүндөгү тегерек көлдүн жээгине түнөп калышты. 

Эртең менен ойгонушуп, көргөн көздөрүнө ишенишпей, ооздору ачылды. Баягы көк тиреген Авлетим аскасынын үстүн чоң-чоң бүркүттөр айланып учуп жүргөндөй болгон. Балдар: «бир, эки, үч...» деп аларды санап жатышкан. Аңгыча баягы учуп жүрүшкөн «бүркүттөр» жылкыдай кишинеше башташты... Көрсө, алар баягы Асандын түшүндө көргөн ак сакал карыя айткан учуучу жапайы жылкылар турбайбы! Бир кезде баягы жылкылар бири-бирине кишинеп чакырышты да, ылдыйлап келишип, балдар жаткан көл жээгине келип конуп калышты. Алар капталында бүркүттүн канатындай болгон калдайган канаты бар, кадимкидей эле жылкылар экен! Биринин үстүнөн ак сакал карыя түштү да, эки жагын карап, шектене туруп калды. 

Анын шектенгенин–адам баласынын бул жерге келишин–алардын жытынан билгени болсо керек. Анан коркуп турушкан балдарды көздөй түз эле басып келди. 

–Мен силерге «убара болбогула» дебедим беле..? Кана эмне сөзүңөр бар? Айткыла! 

Үсөн менен Эсен «сен айт» дегенсип, Асанга карады. 

–Чоң ата! Сиз баягыда менин түшүмдө айтпадыңыз беле... Ошол үчүн келдик...–деп, колундагы «жыгач аргымакты» көрсөттү. 

Балдарды көрүп, аттар да кошкуруп-үркүштү да, уча качып кайра канушту.

–Макул. Бирок, мен силерге эскертсем болбодуңар,–деп алып, абышка минтип сурады–бул жыгач атты ким жасады?

–Үчөөбүз тең…–деп жарыша айтышты балдар. 

–Жок... Үчөөңөр тең жасаганыңар жок... Ойлонгула. 

Асан түшүндүрүүгө аракет кылды: 

–Жок... Үчөөбүз жасадык... үчөөлөп, адегенде, жыгачты араалап алып, анан тактайдай тегиздедик. Мен тактайдын бетине сүрөт тарттым. Дегинкиси, ат жасоо жөнүндө адегенде  мен сунуш айттым.

–Жок, кеп башкада. Үчөөңөрдүн бириңер мойнуңарга алсаңар болмок. Анткени мындан ары иш ошого байланыштуу, жана да, бириңердин тагдырыңар «аргымагыңар менен байланыштуу болот...Ошон үчүн «аргымакты» «мен жасадым» деп бириңер мойнуңарга алышыңар керек…

           Сөзгө Үсөн аралашты. 

–…Анан мен жыгачты сүрөт боюнча кесип, ат жасадым. Демек аргымакты мен жасадым. 

–Анан, дагы ким эмне кылды? 

Сөзгө Эсен кошулуп: 

–Анан түрдү боёк менен боёп, атты мен кооздодум. Ага «Манас атанын Аккуласы», «Жыгач аргымак» деп мен ат койдум... Демек, мен жасадым... 

Үчөөнүн тең сөзүн угуп, абышка баары бир тактагысы келди: 

–Ошондо, кимиңер жасаган болосуңар? 

–Мен,–деди Асан. 

–Жок, мен,–деди Үсөн. 

–Жок, экөө тең эмес, мен…–деди Эсен. 

Карыя баары бир өз сөзүнө турду: 

–Талашпагыла. Андан пайда жок,–деди ал,–кеп эми мында…Кеп–үчөөңөрдүн бирөөңөр «аргымагыңарга» жүрөгүңөрдү беришиңер керек. Ошондо гана жыгачка жан кирет…Жан кирет да, ал дүйнөдө алдына ат салбаган аргымак болот. Ансыз буга жан кирбейт. Ушуга макулсуңарбы?

–Макулбуз,–деди үчөө тең жарыша. 

–Анда, бири-бириңер менен коштошуп алгыла...

Үч бир тууган бири-бири менен аргасыз, буркурап ыйлап коштошушту. Кантсе да, ар бири  «жыгач аргымакты»  эмнеге жасадык эле... Кайдан да «жыгач аргымак» деп атадык эле...»–дешип, бири-бирин аяшып,  аргасыз бири-бирин көздөрүн жалжылдата карашты. 

–Эми, мындай…–деди, жаш балдарды аяп, карыя. Бир жакшы нерсе бар. Мен дагы силерди аяганымдан ошону жасап көрөйүн. Мүмкүн мен ойлогонумдай болуп калар... Адегенде, мен силерди дубалап уктатам. Уктаган соң, ар бириңердин сол колуңардын аты жогуңардан бир тамчыдан кан алып, жыгач аргымагыңардын жүрөгүнө куям. Эгер, «аргымагыңарга» жан кирсе, жүрөгүңөргө тийбейм. Эгер жан кирбесе, менин дубам өзү айтат- кимиңердин жүрөгүнөрдү алып «аргымагыңарга» сала турганымды... Түшүндүңөрбү... Эмесе, баштадыкпы... 

Карыя балдарды катар жаткысып, «жыгач аргымакты» жанына койду да, дубасын айта баштады. Түшүнүксүз дубалардан соң, балдар көшүлүп уйкуга кетишти. Карыя, адегенде Асандын сол колунун аты жогунун учун курч наштар менен чегип, бир тамчыны «жыгач аргымактын» жүрөгүнүн тушун көзөп туруп тамчылатты эле «жыгач аргымактын» денесине кан жүгүрүп, ысып чыкты. Андан соң, Үсөндүн колунан алган тамчы канды тамчылатты эле «аргымак» көзүн ачты. Эсендин колунан алган тамчы канды куйганда, «аргымак» туруп кишинеп силкинип жиберди! 

Карыя сүйүнүп, балдарды дубасы менен кайра ойготту эле, алар аргымакты көрүп сүйүнүп, бири-бирин кучактап, сүйүнгөнүнөн ыйлап жиберишти. 

–Мына, аргымагыңар, өзүңөр айткандай, үчөөңөргө тең бирдей экен. Ошондуктан, үчөөңөрдүн бирден тамчы каныңарды тамчылатканда жан кирип, тура келди,–деп түшүндүрдү абышка. 

Зор кубанычка батышкан Асан, Үсөн жана Эсен эми мектепке барып, «Мынакей, биздин чыныгы жыгач аргымагыбыз, эми ишендиңерби?!» деп досторуна чындап мактанабыз дешип, ого бетер сүйүнүчкө батышты. 

Баса «аргымыктын» мындайча сыры бар экен. Аны карыя  жакшылап түшүндүрдү: 

–Аргымакты жал куйругунан сылап, анан «чү, жаныбарым чү!» дегенде, кадимки Манас атанын Аккуласындай чоң аргымак болуп калат да, ыргыштап чуркап жөнөйт экен. Чуркаганда да ой-кырды, тоо-ташты карабай канаты бар немедей сызып жөнөйт! Бирок дагы бир кызыгы анын чоң аргымакка айланганы башка бөтөн адамдарга көрүнбөйт. Мурдагыдай эле оюнчук ат сыяктуу көрүнүп тура берет. Уктуңарбы? Түшүндүңөрбү?
Балдар «аргымагы» менен алектенгиче карыя, баягы канаттуу учуучу аттары менен эчак учуп кетиптир. Карап турушса Авлетим аскасынын асманды сайып турган шиш чокусун айланып, кайдадыр учуп баратышыптыр. 

Алар кеткен соң, Асан, Үсөн жана Эсен «аргымагын» жал куйругунан сылап, «чү, жаныбарым, чү!» дешти эле, тоодой болгон ак боз аргымакка айланды. Анан үчөө «аргымакка» минип алышып, үйлөрүнө жөнөштү. «Жыгач аргымак» тоону-ташты, ой менен кырды бирден арыштай чуркап, чарчабай сызып келатты... 

ХХХ

Асан, Үсөн жана Эсен ата-энесине да, досторуна да мактанып бүтүшкөн кезде айылда чоң той болду. Тойдо ат чабыла турганын угушту. Досторунун шыкагы жана да, өздөрүнүң мактанычы боюнча ал тойдогу ат чабышка Асан, Үсөн жана Эсен «жыгач аргымагын» даярдай башташты. Мында баягы Авлетим аскасынан жолуккан карыянын кеңеши жардамга келди. Анын кеңеши боюнча балдар «аргымагын» кантип чабуу керектигин, аралык алыс болсо кандай, жакын болсо кандай чуркатыш керектигин талкуулашып чечишти. 

Ошентип, той болор күн келди. Эң кенжеси Эсен атты минип чаба турган болду. Досторунун көзүнчө Асан «жыгач аргымактын» жал куйругун сылап, «чү, жаныбарым, чү!» деди эле, келишкен ак боз атка айланды. 

Жөнөп жатканда Асан инисине: «Карыянын кеңеши эсиңде болсун, эч качан атыңды теминип- «Чү, жаныбарым чурка!» деп айтпагын. Уктуңбу?–деди. Досторуна мактанып эрдемсип алган Эсен агасынын сөзүн чала укту да, жер жайнаган аттарга кошулуп жүрүп кетти.

Аттар эртең менен чыгышып, чуркай турган жерине түштө жетип барышты. Ат айдоочу күлүктөрдүн демин басып, өзүңөр да эс алгыла–деп чабандестерге «чай кайнам»  убакыт берди. 

Бир кезде аттар чуркай турган кез да келди. Эсен топ аттын ичинде Аккуладай чоң аргымактын минип турду. Анан ат айдоочунун белгиси боюнча күлүктөр коё берилди. 

Эсен аргымактын оозун тартып келаткан. Топ аттар анын артында да, алдында, убап-чубап келатышты. Аттардын дүбүртү Эсендин жүрөгүн алып-учуруп, айрыкча, аргымагынын келбети, арыш ташташы, жал куйругу жайылып, төрт аягы жерге тийип баратабы, тийбей баратабы, айтор жерге жакын эле калкып учуп бараткандай болду... Ошондо эргип кеткен Эсен, агасынын  эскерткен сөзүн унутуп: 

–Уч, жаныбарым, уч! Чү жаныбарым, чү!–деп аргымагынын оозун коё берди. Ошондо элирип зорго бараткан аргымак так түйүлүп бир секирди эле, Эсен топудай болуп жерге учуп түштү. Аргымак болсо аткан октой учуп,  күлүктөрдү бүтүндөй артка таштап, көз ачып-жумганча, артынан чаңын гана калтырып, кайда кеткен караана белгисиз, учкан жылдыз өңдөнүп, көрүнбөй сызып кетти. 

Эсен аттарын чаңында, туяктарынын учкан даңкан таш-кумдардын арасында боз ала чаң болуп кала берди... 

ХХХ
Эсенди эртеси гана табышты бир туугандары. Аргымактан түк да дайын жок. Алыстан келаткан анын караанын топтошкон эл бир ирет көргөн экен. Кайсы ат экенин тааныганча дүбүртү жер жарган боюнча айылды шамалдай аралап, көзгө илешпей, тоо тарапка өтүп кеткен имиш... 

Ал күндөн бери далай мезгил өттү…

Ошол күндөн-ушул күнгө чейин, Асан, Үсөн жана Эсен  «Жыгач аргымагым» келип калар деп үмүттөнүп, күн сайын күтүп жүрүшөт экен. Айылдагылардын сүрөттөгөнү боюнча бир ак боз аргымак кайсы бир жылдарда тоо-талааны аралап, дүбүртү жерди дүңгүрөтүп, көзгө илешип-илешпей  жүгүрүп өтүп кетет имиш... Аны элдин баары көрүп-билип жүрөт дейт. Ошо көргөндөрдүн баары: «Бул баягы Асан, Үсөн жана Эсендин жыгач аргымагы болсо керек» дешип, дүбүртүнөн эле таанышат экен!

ХХХ

Мынакей, балдар, силердей эле балдар кол эмгек сабагында жыгачтан жасап алышкан «жыгач аргымагынын» кызыктуу окуясы ушуну менен аяктады. 

Учуп жүрүүчү боз үй

(Бүгүнкү күндүн жомогу)

Чоң атам-Рысбай менен 

чоң энем Таажыбүнүн тарбиясын

бирге алып чоңойгон

 эжем Лайликанга арнайм 

Автор 
Чоң атам менен чоң энемдин түнкү кең еши

Бөбөктөр, мен силерге дагы бир жаңы жомогумду айтып берүүгө камданып отурам. Анын окуясы мен силердей бала кезимде болгон эле. Анда чоң атам, чоң энем тирүү, алдуу-күчтүү кези болчу. Чоң атам уста эле. Отун алганды да жакшы көрчү. Үйдө отундун түрү жыйылып турганы турган эле. Ошол отун алган жеринен кайың менен талдын уук-кереге болор түз-түзүнөн чогултуп жүрүп канча адамга боз үйдүн жыгачын жасап берген. 

Чоң энем болсо кийиздин түрүн жасап, боо-чуунун түрүн соккон кыйын уз болчу. Чоң атам менен чоң энем кооздоп, жумурткадай бир боз үй көтөрүшүп, атам менен апама белек кылышкан. Мугалимчиликтен башкага колдору тийбеген уул-келини үчүн бул абдан чоң белеги эле.

Арадан убакыт өтүп, эс тартып чоңоюп, чоң атам менен чоң энем да картая баштады. Биз эжем экөөбүз сегиз-он  жашка чыгып калганда, чоң атам менен чоң энем бир күнү түн ортосунда минтип кеңешип жатышканын угуп калдым:

–Эми биз алдан тайып баратабыз.. Уул-келиниң мектебинен колдору тийбейт. Мына биз аларга бир боз үй көтөрүп бердик. Эми алар биздин жолубузду улап, неберелерибизге үй көтөрүп беришпейт окшойт байбиче,–деп үнү каргылданып айтып жатты чоң атам.

–Абышка, менин белим бекчейип, кийиз жасоого алым келбей, колум сыздап, боо созгонго кубатым жетпей калды. Сенин да баягыдай жыгач жонгонго күчүң жок...

–Антпегин, байбиче. Менин өмүр бою ойлогон бир оюм бар эле. Ошону жасабай кетсем арманым ичте калар... Ал эмне? дебейсиң би...

–И-и...- деди чоң энем.

–Мен кадимки Манас атанын Хан Өргөөсүн неберелериме жасап берсем деп жүрөм. Кандай дейсиң ?

«Манас атанын хан өргөсүн»–деген сөздү уккан чоң энем ойлоно түштү да, баягы оюнан кайтып, негедир жумшара кетти.

–Андай аттуу күн кайда, абышка! Мен деле болгон өнөрүмдү төгүп, колумдун изин неберелериме өлбөс кылып калтырсам деген оюм бар эле...

–Ап-бали, байбиче! Оюбуз бир экен. Анда мындай. Мен Манас атанын  Хан өргөөсүнүн жыгачы  кандай экенин түшүмдө көрүп, дал ошондой жыгачтарды даярдап койдум. Ал жыгачтар азыр Кайыпчынын Кара үңкүрүндө катылып жатат. Баарын камдап бүттүм. 

Бул сөзгө чоң энем бир чети сүйүнгөнсүп, бир чети өкүнгөнүн билдирип, минтти:

–Абышка, сен сексенден ашсаң да, дагы эле бала бойдон окшойсуң . Хан өргөөдөй ак кийиз керек да. Кулач-кулач боо керек да. Ал үчүн жүз койдун жүнү, жүз миң сомдун мээнети керек го...

–Ага сен кейибе, байбиче,–деди тынчтандырып, Чоң атам,–жүз ак койдун жүнү, боо-чуунун боёктору даяр. Отунга алмашып белендеп койдум. Эртең айтсаң өзүлөрү жеткирип берет...

–Болуптур, абышка, мынчалык даярданып калыпсың аягына чык.

–Эсиң де болсун, байбиче,–деди сөзүнүн аягында  чоң атам.- Муну азырынча сен гана билесиң ... Бул үйдүн бир сыры болот... Мындай нерсе эч качан эч жерде болгон эмес!!!

–Кандай сыр...–деди таң калган чоң энем.

–Ал уча турган болот...

–Кантип? Кандайча?

–Кадимки эле, Вертолеттой... Бул сөз кулагың да гана калсын...

Чекиркөз уста

Көрдүңөрбү, балдар, ошентип, чоң атам менен чоң энем, буга чейин эч качан, эч жерде жасалбаган сырдуу боз үйдү жасай турган болуп кеңешишкенин мен угуп койдум. Угуп койдум да, бирок, мен дагы ал тууралуу эч кимге айтпайм деп чечтим. Анткени, чоң атам ал сыры өтө жашыруун кармоону  чоң энемден катуу өтүнгөн эле да.

Анын эртеси эле чоң атам баягы өзү айткан кайың-талдан чогулткан жыгачттарын Көк кашка атына сүйрөй жүктөп, алып келе баштады. Аны көргөн кишилер чоң атамды ар кандай кептер менен шылдыңдап жатышты.

–Карыганда жинди болгону калгансың го, ыя Ырысалы. Ушунча узун да үй жыгачы болобу?

–Мунуңдун  ар бири экиден уукка жарайт го.

–Муну кайсы атыңа жүктөп жайлоого чыгасың, дейм да...

–Же, карыганда кадимки Хан Манастын өргөөсүн жасап кетейин дедиң би?!

Башка сөздөргө ынабаган чоң атам, ушул гана сөзгө карсылдай күлүп жооп кылды:

–Таптың, таптың. Чекир көзүм! Сенин өзүңдү жардамга чакырам. Өзүң жанымда болосуң да, дал ошол өзүң оозуңа алган Хан Манастын  Өргөөсүн экөөлөп жасайбыз!

Ошентип эрте жаздын күнүндө чоң атам менен чоң энем уул-келинин баш кылып, айыл элин үйгө чакырды. Ак эркеч союп, түлөө өткөрдү. Алдындагы максатын айтып, жарыя кылды.

–Бул үй-менин неберелериме белегим болот,–деди сөзүнүн акырында чоң атам. –Анын кандай болгонун бүткөндө көргөзөм баарыңа...

Түлөөнүн эртесинде, таң менен ишке киришти. Баягы өзү айткан Чекир көз уста абышка чоң атама жардамчы болуп, адегенде ууктарын тарткыч менен тазалай башташты. Тазалаган соң, экөөлөп матоого алышты. Маталган ууктарды санасам элүүдөн үч, а узундугу болсо, кадимки саржан менен эсептесем үч жарым экен. Мындай чоң үйдү биздин айылдан эч кимдикинен көргөн эмесмин. Атамдардын үйү деле чоң болчу. Аны алты канат деп уккам. Бул андан эки жарым эсе чоң болот окшойт–деп ойлоп жүрдүм.

А чоң апам болсо, айылдын аялдарын бүтүндөй жыйнап чоң ашарын баштады. Жүз ак койдун күмүштөй таза жүнүн сабап, тытып, үзүп кийиз жасоого киришкен.

Күндөрдүн биринде эжем экөөбүз сабактан келсек, баягы Чекир көз чал кереге болор жыгачтарды тазалап бүтүп, теске салып матап жаткан экен. Чоң апам мени жумшап калды.

–Тиги Чекир көздү чай ич деп чакырып койчу... 

Мен ага жакын келдим да:

–Чекир көз... сизди...

Ал менин сөзүмдү укту да, мени көздөй бурулуп, чын эле чекирейген жашыл көзү менен карап алды. Көздөрү кирпиктери ак ала экен. Саргыч жашыл кареги жалтырап жаш толуп тургандай, бир сыйкыры бар сыяктуу экен... Жүзү да сары чаар экенин  биринчи ирет тик карап көрүп,  жүрөгүм шуу эте түштү.

Мен көзүмдү ала качып, артыма бурулдум.

–Эй,–деди ал силкине. Көзүнүн сыйкыры менен колу-бутумду байлай салгансып тык токтодум.–Ата–дебейсиңби!... Адепсиз!

–Чекир көз ата... Сизди... – дедим дагы да,  эмне дээр сөзүмдү унутуп таштап...

–Жөн эле «ата» деп айт...

–Ата... Сизди... чай ичсин деп...

Ушуну айттым да ыйлап жибердим.

–И... эми, бери кара... Мени чоң атаң менен чоң энең тамашалап «Чекир көз» дейт. А сен дагы мени менен тамалашасың бы..?

–Жок...–дедим, ыйлактап,–кечирип коюң уз...

–Кой ыйлаба. Жакшы бала турбайсыңбы! Ко-ош, атың ким ыя?

–Менин атым –Жолдубай.

–Жолдубай болсоң, атың жакшы экен, Жолуң ачык болсун. Омийин!

Сыйкырдуу түндүк жана анын акысы...

Ошентип, күндөр өтө берди, иш бүтө берди. Жай аяктап, күз таяп калган. үйдүн жыгачы даяр болгон. Чоң апам болсо, баягы жыйырма аял менен кийиздерин даярдап коюп, калган жүнүн келептеп жип ийрип, беш жерге өрмөк орнотушкан. Бул иш да тынбай жүрүп жатты.

Чоң апамдын мындай иштери эжем экөөбүздү да аябай кызыктырды: айрыкча, өрмөк соккону, чачык түйгөнү, анан да, жабык баштын оюуларын ойгону. Чоң апамды туурап, биз дагы өрмөк согуп, чачык түйгөнгө үйрөндүк. Кийизге оюу салганды билдик. Чоң атамдан болсо уук матаганды,  кереге көктөгөндү билип алдык.

Ошол күндөрдүн биринде чоң атам менен баягы Чекиркөз абышка экөө өйүз-бүйүзү бир жарым саржап болгон зор түндүктү ийип, чулгуурун салып жатышкан.

Күндө мен алардын жанымда жүрө берер элем да. Ошол күнү чоң атам менен Чекир көз чал менин бул жерде турбашымды өтүндү. 

Мен тамаркасына бардым да, кызыгып, алар иштеп жаткан бастырманып тешигинен карап отура бердим. Мен алардын жашыруун сырын, баягы түндө чоң атам айткан сырын билгим келчү. Андай учуучу үйдү жасаган устачылыкты үйрөнгүм келчү. Уукту кантип матайт, керегени кантип көктөйт, ушуну да билгим келчү.  Мени туурап, эжем да кез-кез мени менен отура берчү. Биз ошондо кызык окуяны өз көзүбүз менен көрдүк.

Алар түндүктү эки кабат кылып жасашты. Бүткөндөн кийин, ал экөөнү бири-бирине кынашты. Ишти бүтүрүшкөн соң түндүктү  киши бою түркүккө орнотушту. Анан Чекир көз чал бир нече көз ирмемче бир нерселерди күбүрөп-жобурап отуруп, чоң атам экөө бата кылышты. Ошондо түндүктүн үстүнкү катмары бөлүп чыгып, вертолеттун чамбарындай чимириле баштады. Ал кадимкидей катуу чимирилип, көзгө көрүнбөй калды. Бир кезде, Чекиркөз абышка кайрадан баягы дубасын окуган соң, түндүктүн чимирилген бөлүгү токтоп, ордуна туруп калды. 

Эжем экөөбүз көргөн көзүбүзгө ишенбей отура бердик.

–Эми бүттүк, Чекир көзүм,–деди чоң атам ыраазы болгондой. Мен ойлогонумдай жасадың .

–Жаса дедиң, айтканың дай жасадым...

–Эмгегиңе эмне аласың, ачык айт эми–деди ошондо чоң атам, барбалаң дап сүйүнгөн боюнча.

–Өзүң айт...

–Көк бээмди кулуну менен берейин... 

Башын чайкады Чекир көз чал.

–Карагер айгырымды кошуп берейин... 

Дагы да баш чайкады Чекир көз чал.

–Көк кашкамды кошоюн...

Дагы да ыраазы болбой баш чайкады Чекир көз чал.

–Анда өзүң айт, эмне аларыңды?–деди мостоё калган чоң атам.

–Мага бир гана нерсе керек... Өзүң билесиң , балам жок. Жанагы ойноок небереңди бер... Мен өлгүчөктү жанымда болсун. Бала жытын искеп өлөйүн… 

Бул сөздү уккан чоң атам чок баскандай секирип кетти...

–Кантет... тамашаңды койчу...

–Анда, башка сурабайм... Болду... Кеттим!. 

Чекир көз чал этегин кагып тура жөнөдү. Ошол бойдон кайрылбады. Чоң атам токтото албады. Чекир көз чал атка минди да, кайрылбай жөнөп кетти.

–Бул тууралуу кемпириңден башка эч кимге айткан жок белең –деди атынын оозун буруп.

–Жок...–деди чоң атам, сакалын тутамдай кармап. –Айтсаң, өзүңө зыян...–деди чал кетип баратып.

Чекир көз чалдын бул соңку сөзүн уккан эжем мени чакчая карады да, колун кезеп минти:

–Уктуң бу? Сен бирөөгө бул жөнүндө айтсаң, сага да зыян... Кеттик...

Коркунучтуу түш

Ошентип, балдар, чоң атам менен Чекир көз чалдын сөзүн кайра-кайра миң ирет эшите берип чарчадым.

Чарчаганымдай болду да: Чекир көз чал кеткенден кийин чоң атам менен чоң энем экөө аябай чырдашышты... «Каяктан жүрүп мындай балээни баштадың ?»-деп чоң энем урушса, «Чекир көз устаны кошуп ал»-деп айткан өзүң болчусуң !»-деп чоң атам урушту. Экөөнүн кечке чейинки чатагынан эч нерсе чыкпады.

Биз болсок, кечинде сабагыбыз менен алек болуп жүрүп да, бир кулагыбыз менен бир көзүбүз чоң атам менен чоң энемдин чатагында болду.

Эжемди билбейм, уктап калдыбы, же уктамыш болуп жата бердиби, иши кылса, мен уктабай көпкө жаттым... Анан, таңга маал көзүм илинип кетиптир...

...Көк жайсаң тектирлүү жерде чоң апакай Хан өргөө тигилип туруптур. Той бүтө жаздап калган экен. Чоң атам бакылдап, элге бир нерселерди айтып жатат. Чоң энем болсо, чекесинен терин аарчып коюп, ал деле үйдүн ички миң -түркүн чачык-боолорун аялдарга көргөзүп жүрөт. Анан эле, баягы Чекир көз чал келет да, бир нерсе деп дубалап, үйдүн жел боосун үч ирет силкет. Силкенде түндүгү экиге бөлүнүп көтөрүлөт да, үстүнкү көтөрүлгөнү вертолеттун чамбарындай чимириле баштайт. Өзү болсо, босого таягына туруп алып, эки жел боону босого таякты кошо кармап алып отурат. Мен дагы тиги Чекиркөз чал менен үйдүн босого таягына бекем жармашып отуруп алган болом. Анан үй уча турган болуп солкулдап барып, акырын өйдө көтөрүлөт. Кудум эле самолеттун үнүндөй үн кошо чыгып, боз үй көтөрүлгөндөн көтөрүлүп асманга чыгат. Турган эл жарданып, бала-чака дебей таң калып карап турат.

Биздин чакан кооз айылыбыз, тегерегин курчаган тоолор, суулар, тал-теректер, үйлөр, элдер баары көз алдымда  быжырап көрүнүп турат. «Мына бул-сенин уча турган боз үйүң » дейт Чекир көз абышка. Мунун учуучу дубасын эч  ким билбейт менден башка. Аны кийин сага керек болгондо үйрөтөм»–дейт. Бир кезде бир дуба окуй баштайт. Үй акырын ылдыйлап, айылды самолеттой эки-үч тегеренип келет да, ордуна конуп калат.

«Ай-ий» сенин учуучу боз үйүң сонун турбайбы. Сага чоң атаң менен чоң  энең белек кылышкан экен го...э?!»-дешип, классташ балдар-кыздарым мени тегеректеп калышат. Ошол кезде кайдан-жайдан бир ажыдаар пайда болот экен да, ал ажыдаар чоң атам менен чоң энемди жута  баштайт экен... Эл чуулдап, ызы-чуу болуп, эмне болуп жатканын түшүнө албай калам. Элдин бары жүрөт, бир гана чекир көз чал көрүнбөйт. «Ошол ажыдаар Чекир көз абышка окшойт, ал чын эле сыйкырчы турбайбы!»-дейт эл. Мен коркуп эл менен кошо качып бараттым. Ойгонуп кетсем–түшүм экен...

Жүрөгүм оозума тыгылып, ооналактап жатыпмын...

Чоң атам менин онтоп, бир нерселерди балдырап сүйлөп ойлонгонумду туйган го, кучагына бек кысып алды. 

«Ананайыным... Жанымды чабайыным...»

Балким, күндүзгү Чекиркөз чал менен болгон сөз аны эми тынчтандырбай жатса керек... Балким, менин минтип түшүмдөн чоочуп ойгонгонумду да дал ошого жоруп жаттыбы? Чоң атамдын койнунда бөдөнөдөй бөгүп уктай албай кыйлага жаттым...

Чоң атам дагы түнү бою уктабай жатканын анын кез-кез шилекейин «кур-курк» эте жутуп улутунуп, дем тартканын билип жаттым.

Тойдон кийинки тополоң 

Балдар, ошентип үй бүтүп той жакындап калгансыды. Чоң атамдардын бардык кам-кашектери деле даяр эле. Бирок, негедир, той арттка жыла берди. Жайлоого  чыгар маал жакындаган сайын, чоң атам менен чоң энемдин чый-пыйы чыга баштады. Анткени, жайлоого боз үй менен чыгыш керек да. Боз үйдүн, жайлоого алып чыкпаган соң , кереги эмне, кыштоого күбөгө талатып. Ошенсе да, түпөйүл бир нерсе сезилип жатты. Көрсө, чоң атам менен Чекиркөз чалдын мамилеси болбой жатыптыр. 

Мынча чоң үйдү атка жүктөп жүрүүгө мүмкүн эмес, үч жарым саржандык уук атка сүйрөлүп жерде калары көрүнуп турат. Анын учуучу сырынын дубасын жалгыз гана Чекир көз чал билет да. Чекиркөз чалдын каалаганы болсо мен экенмин. Мени чалга чоң атам жөн эле «ме» деп берип койбойт. Бул сөздү ал чын айттыбы?–же жалган айттыбы–белгисиз болуп жүрдү. Анын сыры кийин ачылды. Иши кылса, ал экөө алыш-беришинен нааразы болгону чын чыкты.

Бул сөз айыл элине имиш менен таркап кетиптир. «Чекиркөз чалдын  каалаганын бербей коюп, экөө нааразыланышыптыр» дешип, анын эмне каалагынын эл билбесе да, ушундай ушак тарап кетиптир. 

Кантсе да, Чекиркөз чал  тууралуу көп сөз эл аралап кетти: «Ал көзү ачык экен. Чыныгы эле сыйкырчылыгы бар. Кишини тике карабаганын карабайсыңарбы? Тике караган киши оңбой калат–дейт. Башка тургай, өзүнүн жалгыз баласына көзү тийип чарчап калыптыр. Ошондон кийин баласыз калыптыр. Кудай-таала өзү деле ошондой кийин бала бербесе керек! Анын сыйкырчылыгы ушунда экен– ал атын эшек кылып, же эшегин ат кылып минип алат –  дейт. Ташты чүкө кылып балдарга берип коёт имиш. Кагазды акча кылып дүкөнгө барып соода  кылса, ал кеткен соң –акчалары кагаз болуп калган имиш... Бул ушундай оң богон чал. Ырысаалы муну менен эмне мынча ынтымактуу болуп калганын Кудай эле билбесе...» деген ар кимдин ар кандай сөздөрүн угуп, ого бетер таңдана баштадым.

А чындыгында, баягыда, акыма «жанагы тентегиңди бер, менин баласыз экенимди билесиң да...» деген сөзү, ошондогу жалжылдаган жашыл көздөрү менин көз алдымдан эч кетпей жүргөн...

Ошенсе да, чоң атам Чекир көз чалга нечен ирет барып, ыраазылыгын ала албады. Канча бир ирет алдына барып кылган тартуусуна  макул болбоду.

Той ошентип, Чекиркөз чалдын ыраазылыгысыз өтө турган болду.

Көк-жашыл секичеге тигилген он беш канат Хан өргөө алыстан эле заң кайып көрүнүп турат. 

«Үй күт болсун!»

«Хан өргөөңөр куттуу болсун!»

«Өргөөңөр жакшылыкка тигилсин!»

«Өргөөңөрдө дайыма той болсун!»

«Айтканыңар келсин! Айтканыңар келсин!»

Айыл эли бүтүндөй келип, өргөөнүн ичи-сыртына таңдана карашып, ичинин кенендигине суктанып жатышты. Айтмакчы, алты саржандан кем эмес өйүз-бүйүзүнө айрымдардын үнү угулбай, көзү жетпей жатканы да өзүнчө тамаша болду. Ичиндеги кыйма-чийме түркүн оюмдар, сокмо-сызмаларды адам колу жасаганынын өзү эле кандай керемет! Баарынан кызыгы өйүз-бүйүз алты саржандай керилип заң кайган бул өргөнүн бар сырын өзүнө каткан зор түндүк асмандын өзү болуп шаңкаят!

Ушинтип эл тойлоп, ырдап-чордоп дегендей,  эки-үч күндө тамаша аяктады. Тойго  Чекиркөз чалдын келбей койгону түпөйүл кылып, чоң атамдын кабагы ачылбады. Анын ичиндеги бушайман кылган ойлорун мен гана билип жаткансыдым. Акыры ошол ойлордун аягы бул окуя менен бүттү: адегенде чоң атамдын, андан кийин чоң энемдин сөөгү ошол үйдөн чыкты. Бул окуя биринин артынан экинчиси болду. Экөөнүн тең сөөгүн койгондо Чекиркөз чал келген жок. «Жуткуң келген экен, жуттуң »–деп эч кимге айтпай ичимден сыздадым. Баягы  «эч кимге ооз ачпагын» деген эжемдин сөзү бул окуянын сырын эч кимге айттырбады...

Чоң атам менен чоң энем мен үчүн жанын кыйды. Чекир көз сыйкырчы чалдын жеми болду, учуучу боз үйдүн акысына кетишти...

Тойдон кийин ушундай алаамат болду...

Бирок, чоң атамдын көзү өтөрүндө, мени өзүнө чакырып, өзү өмүр бою отун алып узанып жүргөн балтасын мага берди. Берип жатып, «Бул мени өмүр бою коргоп жүрдү. Мен муну коргоп жүрдүм. Анткени бул балта–менин жаным, сен муну эч кимге көрсөтпөй катып алгын» – деди. «Керек болгондо гана урунгун. Макулбу»–деген эле. Мен аны атама да айтпай, эч кимге көрсөтпөй катып койдум.

Радиодон айтылган жарнама

Бир күнү, жайлоодо элек, атамдын транзистору минтип сүйлөп жатты:

–Эгемендүү өлкөбүздүн он жылдык майрамына карата элдик чоң майрам өткөрүлөт. Майрамда ар түрдүү оюн-зооктор менен бирге, эң мыкты жасалгаланган улуттук боз үйлөрдүн мелдеш-көргөзмөсү болот. Жасалышы жана ички жасалгаланышы боюнча «эң мыкты» деп бааланган  боз үйдү баалуу байге күтүп турат. Шашылгыла! Мелдешке катышкыла! Салтанаттуу майрам 1-2-августа борбор калаабыздын «Ала Тоо» аянтында өтөт».

Атам менен апам угуп болушту да, мындай деп кең еш курушту.

–Уктуңбу?–деди атам ойлуу.–Биз августа ансыз деле шаарга бармак элек го...

–Мелдешке катышалы!–деди да, ойго чөө түштү.–Кап десең, чоң өргө менен катышканыбызда го...

–Койчу, ошону, эскерип, көңүлдү оорутпачы... Ошону жасайбыз деп жүрүп, атам менен атам өмүрүн беришти...

–Кой, эми кейибе, – деди апам кайрадан чыйралып,–биздин үй деле айылдагы эч кимдин үйүнөн кем калышпайт. Айыл өкмөтүнө кайрылалы да, катышууга даярданалы.

Иш апам айткандай болду. Августтун жыйырма бешинде  бирге жөнөй турган болуп,  даярданууга киришишти.

Муну угуп,  мен эжем экөөбүз козу-улак кайтырап жүрүп буларды сүйлөштүк:

–Чоң атамдын Хан өргөөсү мелдешке барганда сөзсүз мелдеште утмак, э...–дедим мен чоң атам менен чоң апамды эстеп отуруп.

–Ооба, мен дагы ошону ойлоп отурам – деди эжем.

Арадан күндөр, айлар өтө берди. Июлдун жыйырма беши да келди. Атам менен апам өзүлөрүнүн боз үйүн абдан кооз кылып жасалгалашты. Айылдын атынан мелдешке катышуу үчүн айыл өкмөтү баш болуп машинага жүктөп алып кетишти. Биз эжем экөөбүз малды карап, чатыр менен тоодо калдык.

«Боз үйдүн жаны – көк кучкач»

Эжем экөөбүз тынч  жата албадык. 

–Чоң атам менен чоң энемдин боз үйүндөй үй эч жерде жок. Биз аны кантип болсо да мелдешке алып баралы,–деди эжем.

Мен ойлоно калдым.

Баягы-баягычы, чоң атам түндө чоң энеме айтпады беле: «Мунун сыры бар. Анын сыры-уча тургандыгында»,–деп. Демек, чоң атамдын бул хан өргөсү уча алат да. Аны баягыда  Чекиркөз чал менен чоң атам жасап бүткөндө түндүгүн дуба окуп туруп вертолеттун чамбарындай дирилдетпеди беле! Демек, бул үй сөзсүз уча алат. Анан да, кийин менин түшүмдө Чекир көз чал учуруп көргөзбөдү беле...

Бул оюмду айтсам, эжем да каткырып күлүп жиберди. Анан экөөбүз шашылыш Чекиркөз чалга барууну чечтик.

–Кантип барабыз, ал кыштоодо калган да. Анын үстүнө биз шаарга кетип калсак, малды ким карап калат. Жоготуп жиберсек, же карышкыр жеп кетсе, ата-энебизге эмне деп жооп бермекпиз.?

Мелдеш өтөр күнгө эки гана күн калды. Шашуу керек...

Биз малды кошуна балдар-кыздарга дайындадык да, айтпай туруп, түндө жөө кыштоого жөнөдүк. Чекиркөз чалдын үйүнө эртең менен келдик. Келсек, үйүндө жалгыз жатыптыр.

–Мен силердин келериңерди билгем. Эми келген соң, менин айлам жок. Мен бүгүн жүз жашка чыктым. Силерге учуучу боз үйдүн сырын айтам да, мен да өлөм. Шерт ушул болчу, - деди да, «Жүргүлө» деп, биз менен бирге  кыштактагы чоң атам менен чоң энемдин үйүнө келди.

Келип үйдү ачып, боз үйдүн жыгачтарын эшикке алып чыктык.

–«Кантип тигебиз?» деп эжем мени карады. Силер тиге албайсыңар. Токтогула – деди да, дубасын окуй баштыды. Адегенде керегелер өзүнөн өзү жайыла калды. Андан соң Чекиркөз чал түндүктү кармап туруп баягы дубасын айтты. Айтып бүткөнчө зор түндүк вертолеттун үстүнкү чамбарындай чимирилип өйдө көтөрүлдү. Көтөрүлүп турган түндүккө ууктар биринин артынан экинчиси сайылып, өзүнөн  өзү үй тигиле баштады. Жерпайына атайын тактаны да төшөдү. Көзгө көрүнбөгөн бирөөлөр чымын куюн болуп кызмат кылып жүрүштү. Үзүк-туурдуктары жабылып, боолору тагылып жатты. Чекиркөз чал түшүнүксүз дубаларды айтып көзүн жуумп олтурду. Биз эжем экөөбүз карап отургандан  башка ишибиз жок эле.

Ошентип он беш канат Хан өргө заңкайып тигилип калды.

–Бери кел,–деди үй тигилип бүткөн соң Чекиркөз чал, - эми үй-биротоло сеники. Бул  сыйкырдуу, уча турган боз үй. Мындай үй эч кимде жок. Мен сага анын уча турган жана кайра коно турган дубасын айтып берем да, бу дүйнө менен коштошом...

Минтип айтып жаткан Чекиркөз чалдын сөздөрү денемди дүркүрөтүп жатты. Анын көздөрү ошондо да, тээ баягыда мен биринчи көргөндөгүдөй көзү көгүлтүр-жашыл болуп нурданып,  көз жашы төгүлүп кете тургансып жатты...

–Эми көңүл салып, менин айтканымды кайталап жаттап алгын,–деди чал.

Ал мени чындап үйрөтө турган болду. Мага эки жел боону кош колдоп карматып, экөөбүз үйдүн босогосунда турдук. Мен коркуп, калтырай баштадым. 

–Коркпогун. Бек карма. Азыр учабыз!–деди ал. Ошондо көң үл коюп карадым:

Менин жанымда жашы жүзгө чыккан, куу сакал, Чекиркөз, сары чал турду. Бели эчак бекчейип бүткөн. Кийими эскирген, чачы өсүп самсаалаган. Ал мага буларды айтып жатты:

–Керегеңе бал куйгам,

Уугуңа кан куйгам,

Боолоруңду чогултуп,

Түндүгүңө жан куйгам,

Менден эмес, Кудайдан,

Мээрман эне, Умайдан!

Кучкачым, куч!

Боз үйүм, уч!

Аңгыча боз үйдүн түндүгү чимирилип айлана баштады да, акырын көтөрүп өйдө чыкты.

Айткандай эле, бир Көккучкач чымчык асманга учуп чыгып, боз үй анын артынан каалгып учуп жөнөдү...

–Жанагы Көккучкач чымчыкты көрдүңбү?–деди мага Чекир көз чал, жерге конгондон кийин.

–Ооба, - дедим мен.

–Эмесе, ошол Көккучкач менин жаным. Аны мен боз үйгө калтырдым. Мен эми кеттим... Мени эми көрбөйсүң ... Кош...

Шаардагы сенсациялуу окуя

Биз Чекир көз чалдан үйрөнгөн боюнча «Көк кучкач чымчыкка жалынып учуп жүрүп отурдук. Түнкү жылдыздуу  да, сүрдүү да асманды жамынып, аркайган тоолорду ашып, самолеттой каалгып учуп келаттык. Мындай окуяны  буга чейин ким көрүптүр! Жомоктордо же бир фантастикалуу романдарда да гана болчу окуянын каармандарындай болуп, эжем экөөбүз  таптакыр башкача маанайда болдук. 

Шаарга таңга маал  жетип келдик. Ала Тоо аянтында көп боз үйлөр тигилип туруптур. Чекесинен бош жер таптык да акырын конуп калдык. Биздин учуп келип конуп жатканыбызды таңкы бал уйкуда жаткан шаардыктар байкабай калышты.

Анан бат эле күн тийип, ысып чыкты. Биз бул шаарга биринчи ирет келишибиз. Көккучкач чымчык гана жолду таап келди окшойт. Ал болбосо кайдан билет элек. Биздин баардык аракетибиз атамдардын боз үйүн таап алуу, бирок, аларга эч качан көрүнбөө, биздин келишибизди билдирбөө, мелдештен кийин да  аларга сыр билдирбей учуп кетүү эле.

Мындай мелдештерде ар ким өзү менен алек болуп, башкалар менен иши жок болот экен. Ошон үчүн атам менен апамдар бизди таба да алмак эмес экен.

Саат тогуздан өтүп, майрамдык салтанат башталды. «Кантсек да келдик, эми мелдеште бир байгеге илинсек экен» деп эжем экөөбүз үйдүн ичин тазалап, ала  келген тамак-аш, боорсок, сары май, каймак, кымыз, айран, сүттөрдү тасмалга жайнатып койдук. «Түштөн кийин атайын комиссия үйлөрдү кыдырат экен, мыктыларына чоң байге бар экен»–деген күбур-шыбыр сөздөр айтылып кетип жатты.

Биздин өргөөбүз Ала-Тоо аянтындагы жүзгө жакын бардык боз үйлөрдүн зору окшоп, заңкайып турду. Алар биздикинин жарымынан эле келет экен. Көргөн элдер заң кайган түндүгүн, быжыраган сан жеткис ууктарын, аппак кийизге жарашкан миң-сан оюуларын көрүнүп, баш чайкап таңкалып кетип жатышты... «Ушул боз үй утут го» деген сөздөрдү да кыстарып кетип жаткандар көп болду.

Түштөн кийин колдорунда папкеси бар, көз айнекчен, ак көйнөк, кара галстукчан эркектер, үрпөк чач аялдардан турган жоон топ  «комиссия» келди.

–Бул үйдүн ээси ким?–деп сурады көз айнекчен бир адам.

Эжем экөөбүз бири-бирибизди карадык.

–Демек, силердин үй да э...

–Ооба, ата-энебиз бир жакка кеткен.

–Мейли. Абдан жакшы жасалыптыр. Кереге, уугу, мыкты экен. Карачы, түндүгү шаң каят!

–Керемет уста  экен ким жасаса да!

–Чоң атам жасаган–дедим мен сыймыктана.

–А жасалгасын чоң энем өзү жасаган...–деди эжем.

–Азамат! Биринчиликке татыктуу экен–деди баягы адам.

–Сөзсүз биринчи болот!

–Мунун дагы бир сыры бар,–деп жиберди эжем шашып кетип. Тигилер кетип калышат деп шашты го.

–Кандай сыры бар?–деп таң кала сурады комиссиянын бир мүчөсү.

–Биздин боз үй учат!

–Учат?

–«Учат»–дейби?-деп күлкүсү келе  карады баягы адам.

–Ооба. Кадимки вертолеттой учат!

–Кана көрсөтчү сыйкырыңды, балакай.- деп дагы  да  тамашалап карады тиги.

–Керек болсо... көрсөтөбүз!

–Чын айтат, жолдош комиссия мүчөлөрү. Мелдештин шарты боюнча ар бир үйдүн жасалышы гана эмес, анын кандайдыр бир өзгөчөлүгу бар болсо, ошонусун  да карашыбыз керек. Анан чогуу чечебиз. Бул үй ансыз да башкалардан бөлөкчө: он беш канат үй экен. 

Биз ошентип, боз үйдүн керемет сырын ачмак болдук!

Мен эжемди карасам: «Башта» деп  көзүн кысты. Мен ичимден «тобокел» дедим да, жел боолорун кош колдоп кыса кармап, босого  таягына турдум да, эжемди чакырдым. Комиссия мүчөлөрү үйдүн бет алдына чогулуп туруп калышты. Эжем экөөбүз үйдүн эки босого таягын бекем кармап турдук. Анан мен жел боону бир силкип, баягы дубаны айта баштадым... 

«...Кучкачым, куч,

Боз үйүм, уч!»– деп оозумду  жыйганда, түндүктүн сыйкырлуу барасы чимирилип барып, үй акырын козголуп, өйдө көтөрүлдү.

–О, керемет! -  деди баягы көз айнекчен комиссия мүчөсү.

–Сенсация!!!-деди комиссиянын  дагы бир мүчөсү, үнүнүн баарынча кыйкырып.

Эжем экөөбүз боз үй менен Ала-Тоо аянтын бүт  айланып жүрдүк. Ала-Тоо аянтындагы  миңдеген эл, жыбыраган боз үйлөр алаканга салгандай көрүнуп турду. Алардын арасынан апам менен атамдын да оймолуу апакай боз үйүн көрдүк. Алар да үйүнүн эшигине туруп алып, эл менен бирге бизге  таңкалып карап турушту.

Албетте, алар бизди тааныган жок. Биз кийимдерибизди өзгөртүп, көзүбүзгө көзүлдүрүк тагып алганбыз.

Бул окуя – биз үчүн да айрыкча окуя болду!

Чын да, элестеткилечи, балдар,  көпкөк асманда апакай боз үйдүн учуп жүргөнү-кандай керемет, чынбы?! Ушундай да окуя  болот десе, мен ишенмек эмесмин!

Биздин мындай учуучу боз үйүбүз дүйнөдөгү тогуз кереметтин бири  катары эле кабыл  алынды. Биз учуп жүргөндө жүздөгөн фотографтар, ондогон телеэкрандар талашып тартып жатышты. Канчалаган адамдар колдорун булгалап, баш кийимдерин бизди көздөй  ыргытышып жатышты. Биз баарына кол булгалап, бири-бирибизди бекем кучактап алганбыз.

–Болду, эми, түшөлү,–деди эжем. Мен үйрөнүп алган дубаны окуй баштадым эле, боз үй ылдыйлап барып, баягы ордуна акырын барып конду.

Жүздөгөн фотокабарчылар менен тележурналисттерден  жол тийбейт. Алар бизди тартып да жатышты, интервью алууга да аракет жасап жатышты. Бизге берген канчалаган суроолор жоопсуз эле калып жатты. Анткени алардын бир суроосуна жооп бергиче экинчи суроону жадырышат.

Болгон суроолор эле:

–Бул боз үйдү ким жасаган?

–Эмне менен учуп жатат?

–Аккумулятору каягында мунун, же мотору барбы?

–Ата-энеңер каякта?

–Атыңар ким болот?

–Жашыңар канчада?

–Кайсы райондон келдиңер?

–Айылыңарга чейин кайра учуп кетесиңерби?

–Силер менен сүрөткө түшүп алууга уруксатпы?!

–Мындай дүйнөлүк сенсация болорун билдиңер беле?

–Бул учуучу боз үйүңөр канча миллион доллар турат?...

Суроолор бизди тажатып жиберди. Атам-апамдар келип калганча эртерээк кетип калсак экен – деп шашып жаттык.

Аңгыча боз үйлөрдүн жасалышы да жана жасалгаланышы боюнча да биздин боз үйүбүз «башкы байгени» утуп алганы тууралуу жарыя айтылды.

Эжем экөөбүздү эл алдына чакырышты. Биз келген жерибизди да, аты-жөнүбүздү да – баарын жашырып, башкача айтканбыз. Кийимдерибизди да таптакыр  өзгөртүп алганбыз. Ошондуктан, биздин «баш байгени» алганыбызды атам-апамдар да билбей калышты.

–Бул учуучу Кыргыз боз үйү– дүйнөнүн жети кереметинин бири катары сенсациялуу түрдө бүткүл дүйнөгө сөзсүз тарайт!!!–деп сөзүн жыйынтыктады комиссиянын төрагасы...

Атам-апамдарга  чындыкты айттык

Атамдар бизден кийин үч күн өткөрүп, чарчап араң келишти. Биз билмексен болуп, шаарда мелдеш кандай болгонун, кайсы жактын боз  үйү кандай экенин, ким жеңгенин сурадык. Атам менен апам «тээ чоң Алай жактан бир учуучу боз үй  келгенин, аккумулятор менен моторун иштетип учарын» айтып, кыйла жомоктошту. «Биздин үй биякта эле калды. Анын жасалгаланышы да укмуш экен» дешти мактап. Ал тургай, борбордук газеттердин биринчи беттерине чыккан учуучу боз үй тууралуу сүрөтү менен чыккан материалдарды да ала келишиптир. Келген айылдаштарга «өз көзүбүз менен көрдүк» дешсе жакасын кармагандары да болду.

«Капырай, ушунча жыл боз үй тигип тоодо жашап жүрүп, мындайды ким уксун да, ким көрсүн!»–дешип шыпшынышкандары канча.

–Yйдүн ээси болуп, кичинекей кыз менен бала келиптир. Баш байгеге «Джип» машина утуп алышты,–деди атам.

–Буюрсун...– деди ага жооп кылып коңшу аксакал.

А биз болсо, баарын угуп-көрүп туруп, билмексен болуп кымыйып отурдук.

Эртеси атам менен апам болуп кыштакка түшө турган болдук. 1-сентябрь  болуп калды да. Сабак башталды. Кыштакка  тезинен жөнөө керек. 

Биздин оюбузда –акыры апам менен атамдардын кереметтүү учуучу боз үй туурасындагы чындыкты билишип, баш байгеге алып келген «Джип» машинанын документин атама белек кылуу гана турду.

Биз чындыкты айткычакты жарылып кеталбай зорго келаттык...

Атам-апам Чекиркөз чалдын каза болгонун угушуп, куран окуп кетмекке жолдон үйүнө кайрылышты.

...Чекиркөз чал өз үйүндө табышмактуу өлүмүн жалгыз тосуп алыптыр. Коңшулары келип, анын оозунда Көккучкачтын  бир тал канаты турганын айтып, ар түрдүү жоромолорду жомоктотуп жатышыптыр.

–Ал сыйкырчы болчу. Балким, жаны Көккучкач болгондур. Өлгөндө ошол жаны учуп чыгарда, бир тал  канаты кала берсе керек...

Муну угуп, баягы биз шаарга учардагы анын айткан сөзү  чын экенин билдик эжем экөөбүз. Ошондо эле ал өзүнүн өлөрүн айтпады беле...

Чоңдорго кошулуп, биз дагы бата кылдык да, чоң атамдын үйүнө жөнөдүк.

Алыстан эле ак боз үйдүн заңкайып тигилип турганын көрүп, атам менен апам чоочуп кетишти.

–Ой, үйдүн тигилип турганы кандайча?

–Аны ким тикти, ботом...

–Жүрчү, эртерээк...

Атам Торукашка атына камчы басты.

Үйгө келсек, баары тынч өз-өз ордунда экен.

–Ата, апа, - дедим ошондо мен,​–сиздер таң калбаңыздар! Шаардагы мелдешке катышкан учуучу боз үй - ушул!

–Сиздер айткан кичинекей бала менен кыз – биз болчубуз!

–Опей, кандайча!

–Кантип эле...?!

Биз эжем экөөбүз атам менен апама болгон окуяны башынан аягына чейин бүтүндөй айтып бердик... Акырында: ишенбесеңер, мынакей, баш байгеге утуп алган «машинанын паспорту» деп көрсөттүк. 

«Ата, бул «Джип» сиздин 15-октябрдагы туулган күнүңүзгө  биздин белегибиз»–деди эжем, атамдын мойнунан кучактап.–Шаарга өзүңүз барып айдап келесиз!

Атам менен апамдын таң калганы дагы деле кетпей турду. Ишенип-ишенбей, эжем экөөбүздү алмак-салмак кучактап, өпкүлөп жатышты.

Чоң атамдын керкиси менен чоң энемдин оймогунун сыры,

же жомоктун соңу.

Атам да, апам да боз үйдүн жыгачтары менен оймо-чиймесин дагы бир ирет карап чыгышты.

Чекиркөз чал менен болгон соңку жолугушубузду да тактап сурады атам. Андан соң анын үйрөткөн дубасын, үйдү кантип учуруунун жөн-жайын да билди.

–Кап, ушунун баарын чоң атаң менен чоң апаң көрбөй калды. Аман-эсен болгондо жасаган ишинин ырахатын көрбөйт беле...–деди атам түнөрүп ойлуу.

Мен чоң атам мага калтырган керкисин атама көрсөттүм. «Эч кимге карматпай, ташка чаппай сактап урунуп жүр» деген дедим. Андан соң , эжем чоң апамдын оймогун көрсөттү...

–Муну чоң апам калтырып кетти, –деди сөөмөйүнө салып көргөзүп, - мен дагы муну жогоптой сактап жүрөм.

Ошол кезде укмуштуудай керемет нерсе көз алдыбызда эле болду.

Мен чоң атамдын керкисинин учун өзүнүн дөңгөчүнө тийгизип акырын чапсам, маңдайыма чоң атам келип туруп калды. Дал ошол маалда эжем чоң энемдин оймогун өөп койду эле – чоң апам дагы  кадимкидей болуп, маңдайыбызда балпайып отуруп калды.

Биз жарыша:

–Чоң ата!

–Чоң апа!–деп бакырып жибердик.

Ошондо чоң атам баарыбызга жылмая карап:

–Биз эми силерге кошулбайбыз. Аман-эсен болуп, колуңардагы бактыңарды жоготпой асырай билбиле! Өмүрлүү болгула балдарым!–деп жүзүнө бата тартты.

–Биз ушул эле  силердин айланаңарда жүрөбүз, балдарым. Силердин  ынтымакта жүргөнүңөрдү көрүп ыраазы болуп отурабыз. Куттуу хан өргөөңөрдү ынтымактуу күтүп алгыла! Зоболоңор көтөрүлө берсин! Оомийин!–деп чоң апам дагы батасын берди.

Анан экөө теңэрип кеткенсип көрүнбөй калышты. Биз баарыбыз аларды кайрадан жоготуп, ыйлап эскерип отурдук.

Эсибизди жыйган соң атам бизге уруксат берди. Биз алма, өрүк жеп келели деп ойноп кеттик. Атам менен апам чарбачылыгы менен алек болушту.

Ал күнү Хан өргөөдө чогуу түнөдүк.

Эртең менен үйдүн жерпайына калың төшөк салып, атам менен апам отурушту. Биз эжем экөөбүз боз үйдү учуруп жайлоого жөнөй турган болдук.

 Мен баягыдай: Керегеңе бал куйгам,

                       Уугуңа кан куйгам,

                       Боолоруңду чогултуп,

                      Түндүгүңө жан куйгам,

                       Менден эмес, Кудайдан,

                       Мээрман энем-Умайдан!

                       Кучкачым, куч!

                       Боз үйүм, уч!–дегенимде боз үйдүн түндүгүнүн чамбары  өйдө бөлүнүп чыгып, дирилдей баштады. Анан акырын көккө көтөрүлүп, вертолеттой айланып учуп жөнөдү.

Мен жел боонун бирде оң жагын, бирде сол жагын тартып, оңго-солго буруп бараттым. Боз үй адегенде өрөөндөн өтүп, андан соң белге чыгып, жайлоону карай калкылдап учуп баратты.

Алыста тоолор, алдыда кең жайлоо, кыйма-чийме  жолдор, ак жиптей чубалган суулар жатты.

Баарыбыздын ошондогу кубанычыбызды эч бир сөз менен  айта албайм...

Чындыгында, мындай кереметтүү окуяны ойдон чыгарып да айтууга болбойт эле да!

ххх

Ооба, мына ушуну менен, жаңы жомогум да бүттү, балдар! Жактыбы силерге?

Ж О М О К - П Ь Е С А

ӨМҮР  ЖӨНҮНДӨ   ТАМАША
(Элдик уламыштын негизинде жазылгап  куурчак театры   чон жомок-пьеса)

Каармандары:

Жигит (Адам, Адам-Ата)

Обо (Обо-эне)
1-периште

2-периште
Эшек

Ит
Мышык
Кой
Мындан башка ар кандай жан-жаныбарлар катышат)

(Окуя кайсы бир эзелки замандарда өтөт)

1. «ЫЙЛААК ЖИГИТ»

Кооз токой. Күчү ашып-ташкан, отуз жаштагы жигит сахнага кирет. Капалуу, чарчаган. Ташка ойлуу отуруп, уктап кетет. Кооз-кооз канаттуулар, түрдүү көпөлөктөр аны айланып учушуп, коён, тыйын-чычкандар келип бийлешет.
Ушул учурда сулуу периште келет. Ал жигитти суктана карап турат. Жигит анын келгенин билип, ойгонот. Ал периштени көрүп, сүрдөп, уялып карайт.
1-периште: Байкашымча, алыстан арып-чарчап келаткан түрүң бар. Кара жаныңа кандай күч келди, Адам? Кайдан, каякка жол тарттың ?
Адам: Мен... Кудай-Таалама келаттым эле. Алыстан келатам, чарчадым.
1-периште: Эмне максат менен келдиң ? Аны бизге айтууга болобу?
(Адам айтууга умтулуп, бирок айта албайт).
1-периште: Айт, айта бер, Адам. Эгер, чын эле Алла-таалама келатсаң, ал азыр эс алууда. Аздан соң, түштөнүүгө келет. Мен сенин ага келгенинди айтып барам. (Адам ыйлайт. Периште адамга жакын келип, аяп, боорукер үн менен сүйлөйт) Сен неге мынча капалуусуң, Адам?
Адам: О, периштем, сен менин кайгымды билбейсиң ? (дагы ыйлайт).
1-периште: Айт, айтсаң . Сен айтпасаң , мен кайдан билем.
Адам: Мен аны ушул дүйнөнү жараткан Алла-Таалама гана айтам. Аны ошол гана түшүнөт.
1-периште: Мына, Алла-Таалам, өзү эс алуудан келип калды.
(Шуулдаган үн угулуп, учуучу килем алыстан учуп келет. Үстүндө Алла-Таала).

2-периште. Килем калың токойдун артына келип конуп, көрүнбөй калат). Жүрү баралы.
Адам: Карачы, дүйнө кандай кооз. Силер аны түбөлүк көрүп, жыргалын сезип-туюп, гүлдөп-өсүп турасыңар. Мен да силердей, бул дүйнөнүн ыракатын узакка көргүм келет. Мен отуз жыл гана жашадым. Эми жашоом бүтөт... Менин дагы да жашагым келет... Сен, эмне, периштем, чын эле менин кайгымды билбейсиң би?..
1-периште: Билем... түшүнөм, Адам... (Адам дагы ыйлайт, жанагыдан катуу ыйлайт. Периште аны сооротот). Бирок, Алла-Тааламдын буйругу ушундай да... Аны бузуу эч кимдин колунан келбейт. Алла-таалам, анын буйругуна каршы болгондорду катуу жазалайт...
Адам: Анда... Мен эмне кылуум керек?..
1-периште: Койчу эми, үмүт үзбөйлүчү. Азыр периштелер Алла-Таалама түшкү тамагын берет. Андан соң, даттануучулардын сөзүн угат. Жүрү, ошого жетишели. Балким, жакшы эс алып, көң үлү ачык болсо, сенин да датыңды угуп, тилегиңди орундатып калар... Жүрү, тиерде алтын булак бар, бетинди жуу... Жүрү, Адам...                          . 
(Адам менен 1–периште чыгып кетишет).

                                        (Көшөгө)
2. ЖИГИТТИН  АРЫЗ-АРМАНЫ

Каухар сарайдагы Кудайдын эс алуу бөлмөсү.
Бутуна чейин кара кийим кийген, алтын чачтуу, бийик, түтүктөй болгон күмүштөй баш кийим кийген Кудай алтын тагында отурат. Жанында– 2-периште.
Кудай: Периштем, мен жанараак адамдын үнүн уктум. Ал менин кудуреттүү күчүмө нааразы экен. (Тизесин укалап, ойлуу унчукпай калат). Анын өмүрү бүттү. Ооба, анын өмүрү бүттү... Жаңы Адам жасоого камыналы...
2-периште: Адам дагы эле жалгыз болобу? Ал букең дүйнөдө жалгыз эригет го... кудурети күчтүүм...
Кудай: Эрикпесин үчүн экөөнү жасоо керек — дейсиң го...
2-периште: Ооба.
Кудай: Ойлочу, эгер адам экөө болсо, бул дүйнөдөгү байлыкты бул меники, тиги сеники деп бөлүшө албай талашып, ортосунда чатак чыгат... Чатак алардын экөө экенинен эмес, дүйнөгө азгырылуудан чыгат. А адам бирөө гана болсо, бул биз жасаган дүйнөнүн бардык жыргалын жалгыз гана өзү көрөт.
(1-периште кирет).
1-периште: Сизге мүмкүнбү, кудурети күчтүүм...
Кудай: Кулагым сенде.
1-периште: Сизге Адам келди. Жолугам дейт.
(Кудай «билем» дегендей, ойлуу башын ийкейт). ;

Кудай: Айт, кирсин. (Адам кирет).

Адам: О, кудурети күчтүү, Алла-Таалам. Мен Сизди кайрадан көргөнүмө ыраазымын. Мен сизге... (айтпай токтоп калат)
Кудай: Айт, эмне арыз-муңуң бар?
Адам: Мен отуз жыл гана жашадым. Бул дүйнөнүн ыракатын эми гана жакшылап билип келатам. Мен дагы жашагым келет. Менин... (ыйлайт) Менин дагы жашагым... кел... келет... Жаш...оом... бол...со... бүт...тү... Мен... мен бул жаш...шоо...го... ыраа...азы... эмес...мин...
Кудай: Ыйлаба, ыйлаба... Ыйлаган менен иш чечилбейт. Мен кудуреттүү күчүмө каршы чыкканды катуу жазалайм... Сен, демек, мага нааразы экенсиң да... Басыл... ыйлаган менен... (нааразы болгондой, ары карайт).
(Периштелер адамга түрдүү ширин жер жемиштерден алып келип алдына коюп, алаксыткылары келишет).
Кудай: Мен өмүрдү бардык жан-жаныбарларга, бүткүл макулуктарыма бирдей бөлүштүргөм. Бирин жакын, бирин алыс көрүп, бирине көп, бирине аз бербедим. Баарына бирдей бердим ырыскыны...
1-периште: А мүмкүн, кудуреттүү күчүңүз менен, адамдын айтканын орундатарсыз, Алла-таалам... 
2-периште: Мүмкүн, чын эле ошентерсиз... Сиздин кудурет-күчүңүз чексиз го... Эмне каалаганыңыз колуңуздан келет...
Кудай: Мен силердин Адамды аяп, аны жакшы көрүп жатканыңарды түшүнөм... Бирок... (тыным).
(Эшектин үнү угулат).
1-периште: Ой, Эшектин үнү го...
2-периште: Ал дагы эмнеге келди экен?.. "  

 Кудай: Ал эмне арыз менен келди экен, чакыргыла.
1-периште: (чыгып, кайра кирет) Эшек Сизге кирип, өз оозум менен сүйлөшсөм дейт, Алла-таалам.
Кудай: Кирсин. (Эшек кирет) Айт, макулугум, айта бер, момунум, эмне арызың бар? Кулагым сенде.
Эшек: (ийилип, таазим этип) Мага отуз жыл өмүр бергенсиз, Алла-таалам. Мен Сизге чексиз ыраазымын. Бирок отуз жыл бою кылар ишим жок, же сүйлөшөр курдашым жок, эриктим... Он беш жыл жашадым. Ушунча эле өмүргө ыраазымын, Алла-таалам. Калган он беш жыл өмүрдү кайта ал деп келдим. Карыдым, арыдым...
Кудай: Болуптур, сенин каалооң – менин буйругум, момунум. Тилегиң орундалат.
Эшек: Ыракмат, Алла-таалам. Мен кете берейинби?
Кудай: Бара бер. Менин буйругум жеткиче, эркин ойноп жүрө бер. Узатып койгула, периштелерим... (эшек кетет).
Кудай: Болуптур, эшектен алган жашты сага бердим, Адам. Кырк беш жаш өмүр жетеби сага?
Адам: Жетет, кудурети күчтүүм, Сизге чексиз ыраазымын... (жүгүнүп таазим этет) Бирок...
Кудай: Эмне?  Дагы да айтаарың барбы?.. Болсо, айт?..
Адам: Мен эми кырк беш жыл жашайм. Дүйнөдө жалгызмын, эриктим. Абдан эриктим. Курдашым жок. Мына момундай керемет кооз дүйнөдөн жалгыз жашап өтүүгө мүмкүн эмес... (дагы ыйлайт)
Кудай: Экөө болууга да мүмкүн эмес... 

1-периште: Адамдын айтканы жөндүүдүр, Алла-таалам. Дүйнөнү жараткан соң , ал дүйнөдөгү бардык макулуктар Сиздин кудурет-күчүң үзгө ыраазы болуусу керек. Ал үчүн баарынын тилегин орундатуу парз. Баарын экиден кылалы...
Кудай: Экиден?.. Баарын... Итти да, Эшекти да, Койду да... Мышыкты да... баарын... (ойлонот) Болуптур, бүгүн ойлоноюн... Сен, Адам, азырынча бара тур. Эртең ушул маалда кел. Макулдаштыкпы... Анан сүйлөшөрбүз...
                                        (Көшөгө)
3. «МЫНДАН АРЫ БААРЫ ЭКИДЕН БОЛОТ!..”

Гүлдүү токой. Адам менен Обо-Эне сүйлөшүп отурушат.
Адам: Мына, мен эми жалгыз эмесмин. Экөөбүзбүз. Бул дүйнө экөөбүздүкү. Алла-таалам өзү айтпадыбы. Биз экөөбүз эми бул дүйнөгө камкордук менен мамиле жасообуз керек. Баары экөөбүздү карап турат.
Обо: Дүйнөнүн ээси сенсиң — Адам. Анын баатыры да сенсиң. Карачы, сен кандай күчтүүсүң !
Адам: Сен кандай сулуусуң, Обо. Дүйнө кандай сулуу! А сен кандай сулуусу?! Мен үчүн экөөн бирдей сулуусуңар. Мага күч-кубат, бак-таалай берген ушул экөөңөрсүнөр.
(Экөө кол кармашып, тегеренип бийлешет, кооз чымчыктар, түркүн-түстүү көпөлөктөр алар менен кошо бийлешет).
Адам: О жарык дүйнө, мен эми экөөмүн! Уктуңарбы?! Көрдүңөрбү? Экөө болуу кандай жакшы, кандай бакыт!
(Бардык жаныбарлар: ит, эшек, маймыл, коөн, аюу, мышык, кой ж.б. баары келип, аларга суктанышып карашат).
Обо: Сенин үйүң кайда, Адам?
Адам: Менин үйүм – тээ күмүш тоонун түбүндөгү күзгү булактын жээгинде. Жүрү, кеттик, менин үйүмө. Ал эми экөөбүздүн үйүбүз болот.
Обо: Коё туралычы. Бул жер абдан кооз экен. Кана, мен жашынайын, сен издеп тапчы. Таап  алсаң – мен түбөлүк сеникимин...
Адам: Болуптур, жашынмак ойнойлу.
(Обо ары барып, гүлдүү токойдун ичине жашынат. Адам көзүн жаап турат да, анан ачып, издейт, ары-бери чуркайт. Бир убакта Обо өзү чуркап келет).
Обо: Ой, ой! Адам, кайдасың ?! (анын корккон түрү бар).
Адам: Ой, сага эмне болду?
Обо: Өңү суук, бир укмуштуу жаныбарды көрдүм. (Эшектин үнү угулат). Мына ал, келатат. Шалпайган кулагы кулачтай узун. Оозун ачып айкырат экен... (эшектин үнү арытадан катуулап угулат). Мына, мына айттым го, келатат...
(Обо Адамды айланып качат. Эшек токойдон чыгып келет).
Адам: Ой, сен мындан коркпогун, Кудай-тааламдын бир момун макулугу тура. Мен анын жакшылыгын кантип унутам. Мунун аты– Эшек дос. Кел, бизге. Эшегим...
(Адам эшекти ээрчитип келет).
Эшек: Адам, мен карыдым. Сени пааналап, калган өмүрүмдү өткөрөйүн. Мени кет деп кууба, кызматың ды кылып, колунда жүрөйүн...
(Эшек Адамга башын ийип, табынат). 

Адам: Кайгырба. Мен сени эч качан капа кылбаймын. Жакшылыгың ды унутпайм. Бүт жаныбарларга карата Алла-тааламдын жаң ы жарлыгын уктуң бу?..
Эшек: Жок, эмне жөнүндө экен? 

Адам: Бардык жан-жаныбарлар мындан ары экиден болот. Жанына шерик жасатат. Сен да эртенден баштап экөө болосуң. Көрдүңбү, мен да экөөмүн бүгүн. Менин шеригим –  бул. Аты– Обо. 

Эшек: (Таазим этет). Менин атым–Эшек... Абдан жакшы болуптур. Кандай гана жакшы болуптур! Мен да экөө болом эртенден баштап.
(Эшек так секирип бийлейт. Үчөө ээрчишип бийлеп, сахнадан чыгып кетишет).

(Көшөгө).

4. «ИТТИН АКЫЛЫ»

Арадан дагы бир нече жыл өткөн. Күмүш тоонун түбүндөгү, күзгү булактын жээги. Күмүштей жалтыраган таштар үң күрдү жапжарык кылып турат. Адам менен Обо булактын жээгинде олтурушат. Экөө тең негедир сабыры суз. Күмүш бутактуу дарактар да салбырап, ийилип турушат. Жанында Эшек менен Ит бар.
Обо: Адам, менин айтканымды ук, Алла-Таалага баралы. Сен барбасаң , мен барам. Сен айтпасаң, мен айтам. Сенсиз бул дүйнөдө жалгыз жашай албайм. Жүрү, Алла-Таалага баралы...
Адам: Алла-Тааламдын айтканы-айткан, дегени-деген... Мен мурда отуз жашка ыраазы болбойм, дагы жашагым келет, мага дагы да жаш бер — деп барганымда, ал: "бардык жан-жаныбарга отуздан гана жаш бөлгөм, мындан башкача болууга тийиш эмес"– деген кезде мына бул момун Эшек барып, жарым жашын мага берген эле. Эми ким бизге дагы да өмүр – жашын бермек?..
Обо: Мен сенин өлүшүндү, күнүндүн бүтүшүн каалабайм. Эч ким бербесе, мен өзүмдүн өмүрүмдүн жарымын берем...
Адам: Жок, андай дебе. Мен кырк беш жыл жашадым жарык дүйнөдө. А сен он беш жыл гана жашадың. Сенин дагы отуз жыл өмүрүң бар.
Ит: Адам туура айтат. Обо, сен антпегин. Мени силер эң жакын досум десеңер, мен силер үчүн жанымдын жарымын берүүгө даярмын. Мен силерге өмүрүмдүн тең ин берейин. Жүргүлө, Алла-Таалага баралы. Биз эмне тилесек ал аткарат. Ал эмне буюрса, ошол кабыл болот.
Эшек: Ит туура айтат. Жүргүлө, эртең Алла-Таалага чогуу баралы.

                                                       (Көшөгө).

5. «МЕН ДАГЫ ДА ЖАШАГЫМ КЕЛЕТ...»

Ошол эле  күн. Кудайдын алтын тактуу өргөөсү. Кудайды Периштелер күмүш желпүүр менен желпип турушат. Кудай ойлуу, үргүлөп олтурат. Аздан соң көзүн ачып, тигилердин кыймылын токтотот, кол жаңсап.
Кудай: Периштелерим, силер туюп турасыңарбы? Адам, Обо, алар менен бирге Эшек, Ит, баары мага келатышат. Мен баарын көрүп, билип турам. Алардын оюнда эмне бар экенин да айттырбай билип турам...
1-периште: Адамдын оюнда эмне бар экен, Алла-таалам.
Кудай: Ал менин мыйзамыма дагы да болсо ыраазы эмес. Ал жашоого тойгусу келбейт... Ана, алар келишти. Алып келгиле мага.
2-периште: (Сыртка чыгып, аларды ээрчитип кирет). Алла-таалам, Сиздин кудурет-күчүңүзгө сыйынганы Адам менен Обо, Эшек менен Ит келишти.
Кудай: Киришсин. (Алар Кудайга тообо кылышып, табынышат).
Кудай:   Келгиле.   Арыз-муң уң ар   эмне? Айткыла?..
Адам: О, касиети күчтүү Алла-таалам. Мен Сиздин мыйзамыңызга баш ийип, тобо кылам. Ошентсе да, мен бул дүйнөнүн ыракатына канбадым, жашка тойбодум. Мен дагы да жашагым келет. Ырайым этиңиз, кудурет-күчүңүз менен өзүңүз жараткан абат дүйнөнүн ыракатын көрүүгө, мага жарык дүйнөдө жашоого дагы да мүмкүндүк бериң из... 

Кудай: Мен сага айтканмын... Эсиндедир... өз колум менен жараткан бардык жаныбарларга бирдей жаш бергем, бирине аз, бирине көп бербедим эле... Эми...
Ит: (чечкиндүү кирип келет). Эми... Адамга мен жарым жашымды берем. Мага берген отуз жашыңызга ыраазымын, карыдым-арыдым. Адамга кызмат кылып келдим. Дагы да кызмат кылып, бирге өмүр өткөрүүгө даярмын. Кудурет-күчүңүз менен, Адамдын да, менин да өтүнүчүбүздү орундатышыңызды өтүнөм.
Кудай: Болуптур, айтканың орундалат. Адамга ак кызмат кылганын, Аллага кызмат кылганың. Мен сага ыраазымын.
Ит: Өтүнүчүмдү орундатканыңа мен өмүр бою карызмын жана Адам менен өмүрүмдүн акырына чейин бирге болом. Мен сенин бир кыбыраган макулугуңмун (таазим этет).
Адам: Мен да чексиз ыраазымын, сенин кулуңмун, Алла-Таалам. (таазим этет).
Обо: Мен да сенин кыңк дебес кулуңмун, о кудурети күчтүү Алла-Таалам. (таазим этет).
Эшек:   Мен  да  сенин  бир  кыбыраган макулугуңмун. (таазим этет).
Кудай: Мен кудурет-күчүм менен, мындай жаны бир Мыйзам  чыгардым.  Алар  силер  үчүн, макулуктарым. Адам менен Ободон башкаң арга гана тиешелүү бул Мыйзамым. Мен жараткан дүйнө чексиз, ааламдын акыры жок. Анда силерге окшогон жан-жаныбар, макулуктарга орун көп, байлыгы чексиз. Силер ошолорду ээн-эркин жойлоп көбөйө бересиңер. Кургакта – арстан, жолборс, түлкү, эчки-кийик, коён, абада - бүркүт, ак куу, кекилик, чил эркин учуп, сууда — кит, акула, балыктын түрлөрү ээн сүзүп ойнойсуңар. (Ушул кезде бардык жан-жаныбарлар келе баштайт, баары чуулдап сүйүнүп, дуулдап бийлешет). А, Адам менен Обо силерге чексиз бийлик жүргүзүшөт, силер аларга өмүрүңөр өткөнчө кызмат кыласыңар. Адам менен Обо силерге камкордук да көрүшөт, коргошот, силерден алар улуу. Уктуңарбы? Менин буйругум эки болбосун... Мен баарын көрүп, билип турам. Силер айтпасаңар да туюп турам... Эгер дагы да өтүнүчүңөр, арыз-муң унар болсо айткыла. Жок болсо, баргыла, ээн-эркин ойноп, көбөйө бергиле.
(Жан-жаныбарлар дуулдап ойноп, бийлеп тарай башташат).

                                                          (Көшөгө)

6. «МЫШЫКТЫН КЕСИРДИГИ»

Баягы эле гүлдүү токой. Андагы үңкүрдө Адам менен Обо олтурушат. Арыта гүлдүү токой. Анда башка жаныбарлар балдары менен ойноп жүрүшөт.
Обо: Адам, карачы, тиги коёндун баласын, кандай сүйкүмдүү... Карачы тиги күчүктү, карачы тиги мамалакты, карачы тиги балапандар менен жөжөлөрдү... Алар энелери, аталары менен кандай бактылуу... А биздин андай балдарыбыз жок... Эмне үчүн?..
Адам: Алла-Тааламдын буйругу ошондой, Обо... Алла-Таалам бизге балалуу болууну, эне-ата болууну буюрган эмес.
Обо: Карачы, алар кандай бактылуу... Ата болуу, Эне болуу кандай бактылуу э, Адам?!
Адам: Ооба, алар, чын эле чексиз бактылуу...А биз...
(Экөө тунжурап калышат. Аларга мышык келет. Ал Адам менен Обого эркелейт. Алар да мышыкты эркелетишет).
Обо: Эх, мышыгым, мышыгым, сен да кандай  бактылуусуң. А мен бактысызмын.
Мышык: Эмнеге?
...
Обо: Сенин балаң бар, а меники жок...
Мышык: Сен мени эркелет. Мага кошуп, менин да балдарымды эркелет.
Обо: Ооба, сени да, сенин балдарыңды да өз балдарымдай эркелетип олтурам го. Андан башка менин эрмегим жок.
Мышык: Обо, түшүнөм аны...
Обо: Мен Алла-Таалага кайрадан баргым келет, Адам. Мен Алла-Тааламдын мындай жазуусуна ыраазы эмесмин...
(Адам унчукпайт, жер карап отурат).
Мышык: Бала сурайсыңбы?
Обо: Ооба, мышыгым.
Мышык: А кокус балалуу болсоң, мени, менин балдарымды эркелетпей каласың – деп корком.
Обо: Жок, антпейм. Өзүмдүн балдарымдын жанынан чыгарбайм... Балдарым да сенин балдарың менен ойнойт...
Мышык: Жок, калп айтасың, Обо. Ар кимдин өз баласы болгондо, башканын баласын карабайт. Ар кимге өз баласы  сүйкүмдүү көрүнөт. Сен да менин баламды карабай каласың өзүндүн балаң болгондо. Андан көрө, мен сага баламды берейин... Сен Алла-Таалага барбай эле кой.
Адам: (ачуулуу). Эмне деп жатасың, кесирлүү мышык?! Сен экинчи ирет дагы ушундай кесир сүйлөй турган болсоң, мага таарынбагын. Уктуңбу? Азыр, көзүмө көрүнбөй жоголгун... Уктуңбу – дейм!
Мышык: (жалтайлап, жойпуланып) Ой... ой... мен туура эмес сөз айтып алсам кечир, Адам... Сени Алла-Тааламдын жазганына каршы болуп, анын каарына калбаса экен деген гана тилегим... Менин сөзүм көңүлүңдү кирдетсе, кечирип кой...
Обо: Кой, мышыгым, сен чын эле андай дебегин да, жүрөктү оорутуп. Андан көрө, бар, балаң менен ээн-эркин ойноп, жыргап жүрө бер...


                                                             (Көшөгө)

7.«ПЕРИШТЕЛЕРДИН АКЫЛЫ»

Кудайдын эс алуу бөлмөсү. Алла-Таала периштелери менен түшкү тамагын ичип отурушат.
2-периште: Алла-таалам, бүгүн неге сиздин сабырыңыз суз...
Кудай: Периштелерим, силер мен туйганды туйбайсың ар. Мен билгенди билбейсиң ер. 

1-периште: Аныңыз чын, касиеттүүм. 

2-периште: Эмне тууралуу айтайын деп турасыз, Алла-таалам.
Кудай:   Адам   менин   улуу   мыйзамыма ынанбаганынан жашына жаш коштум, жан шерик Обону жараттым. Эми да нааразы эмес экен ал мага. Дагы да менин мыйзамыма ыраазы болбой, эми үчөө болгусу келет. Ал анан төртөө, анан бешөө, болот... Анан, көбөйүп жер жайнап, Адам баласы жер бетине батпай кетишет! Улам көбөйгөн сайын бири-бирине баш бербей, моюн сунбай, жер бетиндеги байлыкты талашып, нааразылык көбөйүп, бири-бирине акаарат иш жасайт. Улам мурунку ата-тегин унутуп, кесирлик жер бетине көбөйөт, алаамат болот... Мен алардын андайын көргүм келбейт... Менин кабыргам кайышып, санаа басканым — ушундан улам, Периштелерим...

 1-периште: А, мүмкүн,  антишпестир..?

 2-периште: Башкалардын баарынын укум-тукуму көбөйсө, жалгыз Адам менен Обо бул дүйнөгө түркүк болушмак беле?..
Кудай: Анан эмне кылса деп ойлойсуңар? 

1-периште: Аларга да кудуреттүү күчүңүз менен ырайым кылып, укум-тукумунун көбөйүүсүнө ниетиңизди бурарсыз...
2-периште: Ошентсеңиз экен...Мына, Адам менен Обо да келе жатышат!

 Кудай: Мен алардын келерин билгем... Алып келгиле экөөнү мында...
(Адам менен Обо Кудайга таазим этип, киришет).
Адам: Кулдугум бар, кудурети күчтүү Алла-таалам. 

Обо: Кулдугум бар, кудурети күчтүү Алла-таалам.
Кудай: Келгиле. Сүйлөгүлө, кулагым силерде.
Обо: Алдыңызга келдик. Кудурети күчтүү мыйзамдарыңызга каршы кеп айтсам кечиришиңизди өтүнөм. Бирок, ниетибиздегини билдирүүгө мүмкүндүк берсеңиз экен...
Кудай: Мен силердин оюңарда эмне барын айттырбай эле билем... Өз оозуңардан угайын, айткыла...
Обо: (Адам башын ийип турат, Обо тартынбай сүйлөйт). Алла-Таалам, бизге жан бердиңиз, жарык дүйнөнүн ыракатын көр дедиңиз, ыразыбыз. Ошентсе да, бир нерсе жетишпейт... Бизге бала бериңиз. Башка жан-жаныбарлардай бала эркелетип, назын көрөлүк... Анын ыракатын көрүп, түйшүгүн тарталык...
Кудай: Мен силерге дүйнөнүн түйшүгүн эмес, ыракатын көрсүн дедим эле. Болбодуңар. Эми бала көрсөк дейсиңер, көрөсүңөр. Аны менен кошо азабын да көрөрсүңөр. Силер макул көрсөңөр, мен  макул көрдүм. Ырайым кылып, ниетимди бурайын силерге, тилегениңер кабыл болсун... Адам, эсинде болсун: сен ушундан баштап Адам-Ата бол, Обо, сен ушундан баштап Обо-Эне бол.
Адам: Ыраазыбыз, кудурети күчтүү Алла-таалам, биз сиздин астыңызда алсыз пендеңизбиз... (таазим этишет).
Кудай: Обо, сен эсиңе түй, ырайым кылып, ниетимди сага бурганымда бала денеңе бүтүп, жан жыргалын көрөрсүң А балаң  жарык дүйнөгө келерде бул дүйнөнүн ыракатын кечип:  "Мени неге жараттың Алла-таалам, ушундан көрө төрөбөс кылып эле койбойсунбу!" - деген сөз оозуңдан чыкпасын. Мындай азапты мен эмес, сен өзүңө өзүн тиледиң ... Адам, сен да көңүлүңө түйүп ал. Ата болгончо Обонун азабы менен тозогун чогуу тартасын, ата болгон соң, Обонун да,  балаңын да азабы менен тозогун бирге көтөрөсүң . Сен да муну өзүңө өзүң тиледиң ... Болуптур, бул дүйнөнүн жыргалы да, кыйынчылыгы да өз мойнуңарда...
Адам:. О, кудурети күчтүү Кудай. Биз Сиздин пендеңбиз. Сиз эмне буюрсаңыз, ал биздин мойнубузда... (Кудай баш ийкеп, унчукпайт. Тыным. Адам менен Обо жүгүнүшүп, чыгып кетишет).
Кудай: Периштелерим, бул дүйнө мен ойлогондон алда канча татаал болуп чыкты. Болуптур, биз дүйнөнү жараттык, дүйнө эми бизсиз эле өзүн-өзү башкарып, өзүн-өзү иретке салып турарына көзүм жетти. Биз милдетибизди орундадык. Эми эмне  кылалы... Мага кеңеш бергиле...
1-периште: Сиздин ырайымыңызга эмне туура келсе, биз үчүн мыйзам.
2-периште: Сиз эмне буйрук кылсаңыз орундалат, Алла-таалам.
Кудай: (ойлуу) Биз өз милдетибизди орундаттык дедим го. Эми жер бетинде биздин милдетибиз бүттү. Тирүү жан-жаныбарлар өз-өзүнө ыйгарылган жашын жашап, өмүрүн өткөргөн соң, о дүйнөдөгү Бейишке баруусу керек. Мен өз ырайымым менен бул макулуктарым менен күнөөсүз пенделериме тиги чын дүйнөдөгү Бейишти жасоого ниеттендим. Бул дүйнөдөгү тарткан азап-тозогун тиги дүйнөдө жеңилдетип, көргөн жыргалын улантып, Бейиште түбөлүк сайран курушат. Мен түнү бою ушуну ойлонуп чыктым. Даярдангыла. Эртең бардык жан-жаныбарларга кабарлагыла. Биз Бейиш дүйнөсүн жасоого жети катар асманга кетебиз да, түбөлүк ошол жерде болобуз. Биз муну аларга кабарлашыбыз керек.
Анан дагы айтарым: чабармандарды жибергиле. Бизди издеп убара болушпасын, макулуктарым менен пенделерим бизге келебиз деп да убара болушпасын. Айтайын деген оюн, ак ниетин бизге багыштап турушса, ал ниети ар убак орундалар... Алар менин көңүлүмдөн кетпей турганын да, көз алдымдан чыкпай турганын да, ар дайым ырайымымдан ырыскы алып турарын да билишсин.
1-периште: Куп болот, кудурети күчтүү Алла-таалам...
2-периште: Айтканыңыздай болот, касиеттүү Алла-таалам.
(Көшөгө)

8. «АР КИМДИН НАСИБИ ӨЗҮНЧӨ »

Бардык жан-жаныбарлар чогулушкан. Ортодо – Адам менен Обо. Арытадан күүлдөген күчтүү дабыш чыгат. Жан-жаныбарлар, Адам, Обо, анын балдары баары ошол дабыш чыккан тарапты карашат. Кудай периштелери менен учуучу килемге отурушуп, асманга бийиктеп учуп баратышат. Алар асманда бир аз токтоп турушат. Ошондо Кудай жан-жаныбарларга буларды айтат.
Кудай: О менин пенделерим жана макулуктарым! Мен силерди жараттым, жан салдым. Өмүр бердим. Аны менен кошо ар бириңердин өз-өз ырыскыңарды бердим. Эми мен силерге түбөлүктүү Бейиш дүйнөсүн түзүү үчүн, экинчи дүйнөгө көчүп баратам. Ал жерге силер үчүн май-кол, сүт-көл орнотуп, жайы-кышы жашыл жай, мөмөсү төгүлгөн, аңкыган гүлдүү Бейиш багын өстүрөм. Бул дүйнөдөгү насибиңердин ууландысы силерди Бейиште  күтүп турат. Мындан кийин силер мени көрбөйсүңөр, үнүмдү да укпайсың ар. Каерде экенимди да билбейсиңер. А мен силерди ар дайым төбөңөрдөн карап турам, билип турам. Ошол үчүн мени эсиңерден чыгарбайсыңар.
(Жан-жаныбарлар, Адам-ата, Обо-эне баласы менен эмне дешерин билбей, сестенишип турушат).
Обо-Эне (Кош колун алга сунуп): О кудуретинден айланайын, Кудайым, биз Сизсиз кантебиз?..
Кудай: Айттым го, ар кимиң ер өзүң өргө буюрган насибиң ерди көрөсүң өр. Жакшы жашасаңар да, жаман жашасаңар да - баары өзүңөрдөн. Адам менен Обо, силер мен айтканымдай болбодуңар. Көптү тиледиңер, көптү кааладыңар. Мен силердин каалооңорду орундаттым. Алар буюрсун силерге. Эми силерге бүткүл жан бүткөндөрдүн баарын калтырып, мен Бейиш дүйнөсүнө түбөлүкке кетем. Жан-жаныбарларга да, жашыл дүйнөгө да акарат кылып, кыргын салбагыла. Менин алдымда баарыңар бирдейсиңер, баарыңар теңсиңер. А силер–Адам менен Обо, силердин тукумдарыңар жана да бардык жан бүткөндөр, бири-бириңерге алдуу-күчтүү болуп, залал кыларсыңар. Бирок ал менин катуу жазамды алат... Мен андайларды эч качан кечирбейм!.. Мен ушу менен кетем. Өз насибин татып, ак ниети менен бу дүйнөдөгү өмүрүн кечирип келген макулуктарым менен пенделериме Бейиштин эшиги ачык, төрү кенен!..
(Кудай жана анын периштелери учуучу килеми менен асманга көтөрүлүп, көрүнбөй калат. Жердегилер узакка карап туруп калышат. Ушу тапта Эшектин үнү чыгат, аны уккандар жандана түшөт. Эшек айкырып келип, Адамга башын ийет, ага урмат менен мамиле кылуу белгисин жасап, таазим этет).
Эшек: О, Адам-ата, Обо-эне, эми биздин Кудайыбыз силерсиңер. Биз силердин кол алдыңардагы макулуктарбыз...
Ит: Эшек туура айтат. Адам-ата, Обо-эне силер биздин жердеги Кудайыбызсыңар. Биз өмүрүбүз өткөнчө силерге кызмат кылабыз.
Мышык: Мен силерге акарат кылып, тетири сөз айткан күнүм болду эле. Ал үчүн кечирим сурайм. Адам-ата, Обо-эне, мен силерге да, силердин урпактарыңарга да узак өмүр тилейм. Жылуу үйүңөрдөн мага жай бергиле, балдарыңарга эрмек болоюн. Балдарыңар балдарым менен ойносун...
Обо-Эне: Болуптур, мышыгым. Мурдагы сөзүндү кечтим...
Мышык: Мен сөзүмдү бүтө элекмин. Мен Алла-таалам берген отуз жаш өмүрдүн жарымын силерге ыйгардым. Кудайым менин ниетимди кабыл кылсын. Ал көктө бизди көрүп, билип турат...
Кой: Мен да өзүмдүн сөзүмдү айтып, ниетимди билдирейин деп келдим. Алла-Таалам бизди таштап, Бейишке кетти го, мен да кошо кетейин дедим эле, кеталбадым. Өзү да айтпадыбы, түбөлүктүү Бейиштен тосуп алам деп. Алла-таалам мага да отуз жаш өмүр берген. Мен да отуз жаш өмүр үчүн ыраазымын. Эми биздин жердеги Кудайыбыз Адам-ата менен Обо-эне, мен силерге, силердин урпактарың арга узак өмүр тилейм. Мага Кудай-Таалам берген отуз жаштын жарымын бердим. Кудай ырайым кылса, ушул тилегимди кабыл кылсын. Анткени ал көктө бизди керүп-билип турам дебедиби...
Адам-ата: Ыраазымын сага, Момун коюм. Мен да сени кор кылбайм, сен да менин үйүмдө болосуң . Биз Кудай алдында баарыбыз бирдей макулук жандарбыз...
Обо-Эне: Жан жаныбарлар, эми биз бүтүн дүйнө болдук. Биз бири-бирибиз менен душман болбой, бири-бирибизге акарат кылбай, бирге жашайлы. Балдарыбыз бирге ойносун, баары өнүп-өсүп, кебөйө беришсин...
Жаныбарлар: (баары) Ооба, ошентели... Ыраазыбыз силерге...
Адам-Ата: Баргыла эми, азырынча ар кимиңер өз-өз оокатыңарды кылып, ойноп-күлүп жүрө бергиле.
Обо-Эне: Адам-ата, сен эми менин балдарымдын атасысың. Сен бар болсоң, мен бар болуп, балдарыбыз болуп, биздин кыйышпас досторубуз болсо - демек биздин дүйнөбүз толук, дүнүйөбүз түгөл болор!
Адам-ата: Сенин тилегиң келсин, Обо-эне. Бизди эч ким, эч нерсе айырбасын, ырыскыбызды бөлбөсүн. Бири-бирибизге жөлөк бололу, урпактарыбызга тирек бололу! Дүйнөбүз чачылбасын, ырыскыбыз кемибесин!  Оомий-ин!
(Жан-жаныбарлар баары тегиз бата кылышат. Көшөгө). 

Аягы.
У Л А М Ы Ш Т А Р

АЙБИЙКЕ


Кайсы бир өткөн заманда кыргыздардын акылман падышасы болгон экен. Ал калкка кадыры, бүт дүйнөнүн баарына акылы жана да түгөнгүс байлыгы болсо да, көп жыл жашап бир да балалуу болбоптур. Падыша сүйүп жыттаар наристе көрбөй, артында мураскор болуп калар баласы жок аябай арман кылчу экен. Акыры жашы өтүп улгайып баратканда гана  ай чырайлуу бир  кыздуу болуптур. 

Ал жалгыз кызын ардактап сүйүп, атын өзү Айымбийке деп коюптур да, канаттууга кактырбай, тумшуктууга чоктурбай, көздүүнүн көзүнөн, сөздүүнүн сөзүнөн коргоп чоңойтот экен. Айымбийке да атына жараша заты болуп, сулуу да, акылдуу да болуп, аялзатына тиешелүү бардык өнөр-сапаттарга ээ болуп өсүптүр. Бара-бара, аты алыска угулуп, Айымбийке атын жалпы эл билип, кыскача эле Айбийке аталып кетет.

Падышанын бул кызына тегерегиндеги көргөн бардык элдер суктанышып, жуучулукка келишет. Бирок, акылман хан эч бирине макул болбойт, тартуулаган байлыгын да албайт. «Кызым өз тагдырын өзү чечет»,–дейт ал келгендерге.

Ошондо Айбийке күйөөлөп келген жигиттердин байлыгын эмес, акыл-эсин, адамдык сапаттарын сынап-билип, акырында, карапайым бир кедейдин сымбаттуу уулун жактырат.

Хан элин жыйып, кырк күн той өткөрөт. Кызын күйөөгө узатарда анын себине деп, Айбийке кызы  чоңоюп өскөн ажайып айылын, мөл-мөл булактарын, жапжашыл жайлоолорун, гүлдүү белестерин,    айылынын тоо таянган кең өрөөнүн бүтүндөй тартуу кылган экен. Айбийкенин акылына, журтту бириктирген акылмандыгына, сулуулугуна баа берип, эл анын атын ооздорунан түшүрбөй, ошол жерлердин баарын «Айбийкенин жери» деп атап алышкан экен.


Айбийке өмүрлүк жары менен узак өмүр сүрүп, көп балалуу болуптур. Бүгүнкү күндөгү ошол айылдын эли Айбийкенин тукумдары деп айтылат.


Азыркы күндөгү кереметтүү «Айгүл гүлү» өскөн, касиеттүү Баткен өрүгү бышкан аймактагы, Лейлек өрөөнүндөгү Кара-Булак айылы турган жердеги «Айбийкенин жайлоосу», «Айбийкенин кыштоосу» жана «Айбийкенин булагы» деген аталыштар–биздин бул уламышыбыздын жалган эмес экендигинин далили эмей эмне? 

Нике кайып


Кайсы бир заманда бойго жеткен бир Мырза жигит өз айлынан кыз жактырбай, өмүрлүк жар издеп, күн чыгышты көздөй жол алат экен. Өзү болсо жашы он жетиге жаңы толгон, ой–максатты дилине жаңы койгон, жигит болсо ушундай эле болсо деп айтарлык Мырза жигит болуп өсүптүр. Ал издеген кызы- өзүнө курлуу, жүзү айдай нурлуу, маанайы күндөй жылуу, илеби гүлдөй жыпар, элде жок кыз тура. Угушуна караганда: күн чыгыш элдин кыздары башкалардан бөтөнчө, айрыкча сулуу, акылдуу жана жаратканы да мээримин төккөн жан болот тура. Ошентип, өзүнө  курлуу  кыз   издеп, жаш Мырза жигиттин ата-энеси уулуна ак батасын берип узак сапарга узатып калышыптыр.


Мырза жигит ар бир жолуккан айылынан  өзү курлуу, жүзү айдай нурлуу, маанайы күндөй жылуу жана  да илеби гүлдөй жыпар деп эл мактаган кыздардын баарын көрүп, бирок жактырбай, баары бир өзүнүн кыялындагы өмүрлүк жарын таппай, кайрадан жолун улантып кете берет. Негедир оюнда анын издеп чыккан чырайлуу кыз бул жарыкта жок сыяктуу туюлат. Канча айылды өтүп, канча жол басканы белгисиз, минген аты кыргыйдай, өзү шыргыйдай болуп, арып-чарчайт. Акыры, аты жүрбөй калганда, сен да өз көрөр күнүңдү көр, мен да өз күнүмдү көрөрмүн деп, аны бир көк жайсаң төргө калтырат да, андан ары жөө  кетет. Көп бастыбы, аз бастыбы бир айылга туш болот Мырза жигит. Айыл четине келсе аксакал карыя жолдон кездешип: бир нерсени эстей албай жаткансып көңүл коө саамга карайт да: 


–А, балам, алыстан зарыгып жол тартып келаткан түрүңбар. Кайрылып үйдөн наар ооз тий, – дейт.


Мырза жигит ыманы ысык Аксакал карыянын минтип айтып турганына көңүлү ыраазы болот да, макул көрүп, ал кол жаң саган жалгыз боз үйдү көздөй ээрчип басат. Үйгө киргенде, жүзү жадыраган, маанайынан нур төгүлгөн ак келин тосуп алат.

 Чарчап-чаалыгып, суусап-чөлдөгөн Мырза жигит ак келин сунган бал кымыздан бир кезе жутат да, денеси балкып эрип, отурган жерине кыңкайып, кантип уктап кеткенин билбейт. Көп уктадыбы, аз уктадыбы, эчак күн батып, кызыл күүгүм айлананы тегиз каптап калган экен. Ойгонуп эле, Мырза жигит кетмекчи болот.

–Кайдан, кайсы элден болосуң? Каякты көздөй баратасың, балам? Сүйлөй отур,–дейт баягы Аксакал карыя, баланы "ашыкпа, шашпа" дегендей.

Ошондо кетмекчи болуп турган Мырза жигит негедир, сүйлөйүн деп оозун ачса, ичинен сыры төгүлүп, өз чөлкөмүнөн өмүрлүк жар болор кыз таппай, өзү курлуу, өңү айдай нурлуу, маанайы күндөй ысык, илеби гүлдөй жыпар кыз издеп жер кезип келатканын, андай кызды таппаса, кайра артка кайтуу оюнда жок экендигин кантип айтып бергенин билбей калат.

Ушуну гана күтүп турган аксакал карыя Мырза жигитке мындай дейт экен ошондо:

–А-а, балам. Сен анда издегениңе жолуктуң. Эмесе, ушул жерден артка кайт. Эсептеп эсебиңден жаңылбай, туптуура он жети жыл-дегенде ушул жолуң менен ушул үйгө кел.

–Эмнеге келем? – дейт анда таңданган Мырза жигит.

–Анткени сен издеген өңү айдай сулуу, маанайы күндөй жылуу, илеби гүлдөй жыпар, өмүрлүк жар болор кыз мына ушул үйдө, тиги бешикте жаткан али дүйнөдө өзүнүн бар экенин биле элек, энесинин эмчегинен башка иши жок, аруунун аруусу, кыркы чыкканына бир айча боло элек, жашы бирге тололек мына бу наристе, - дейт карыя, бешикте беймарал алиги Аккелин эмизип жаткан ууздай аппак, маң дайында айдын нуру жанып турган наристе кыз баланы көрсөтөт. 

Бул сөздү уккан Мырза жигит заматта ындыны өчүп, не дээрин билбей, бешикте жаткан наристе кыз бала эмес, кыялындагы бураң бел, сулуу селкини элестетип  оор улутуп алат да, бу алжыган чал мени эмне мазактап жатат деп ойлонот. 

Анда, анын оюндагысын билип тургандай, карыя:

–Сенин никең ушул наристе кызга буюрган. Жараткандын нике кайыбы дегени ушул. Сен бүгүн ушул жерде түнө да, башканы издебей, жолуңду ушунчаң да кыскарт, - дейт кошумчалап. 

Мырза жигит аксакал карыяга эч нерсе дей албай ийменип, унчукпай, баш ийкейт да, ал түнү ошол үйдө түнөп калат. Ансыз да эчак түн кирип калган болот.

Бирок түнү менен уктабай чыккан Мырза жигит: ”Ушул бешикте жаткан кыз мага жар болуп бергиче качан?. Мен азыр он жети жашка чыгып бойго жетип турсам, эми он жети жылдан соң гана чоң оюп, мага өмүрлүк жар болууга жараганча, ким бар да, ким жок…Ушуну чоңоёт деп күтүп жүрүп картаймак белем. Мындан эмитен кутулайын,– деп ойлонот экен -да, тигилер катуу уктап жатканда, куруна байланган курч шамшар бычагын билгизбей алып, бейкүнөө наристе кызды куурсагына бир урат. Анан билинбей туруп, эшикке чыгып, жол тартып кете берет экен.

Дагы да канча жол басты-белгисиз, баягы наристе кызды бычактап кете бергени да эчак унутулуп, тоголок жер бетин бир айланып өткөнү да билинбей, арадан жылдар өтүп, Мырза жигит эчак кер мурут жигит болуп,  отуз беш жашка чыгып, дагы эле өзү издеп чыккан жүзү айдай сулуу, маанайы күндөй жылуу, илеби гүлдөй жыпар селки кыз алдынан тосуп чыга тургансып, сапарын улап келе берет.

Бир күнү бир жерден чарчап-чаң кап келатып, алдынан жолуккан булактан суу ичейин деп аялдай калса, ийниге апкеч көтөргөн бураң бел сулуу селки булакка келаткан болот. Ал жер менен баспай эле, жел менен учуп келаткансыйт… Жел менен эмес, жер менен басып, ак көгүчкөндөй эркин, жеңил кыймылдап, ийиндеги апкечке илинген эки көнөчөк сымбатына жарашып келатат. Караса, ал көзүнө башкалардан бөтөнчө көрүнөт; баягы өзү издеген, өмүрлүк жар болор, жүзү айдай нурлуу, маанайы күндөй жылуу, искесе илеби гүлдөй жыпар кыз ушул сыяктанат. Мырза жигитке сурмалуу кара көзүнөн нур, жан дүйнөсүнүн мээрими төгүлгөн эзелки таанышкандай карайт.

Кыздын атын сурап, затын билет Мырза жигит. Өзү да өмүр бою өзүнө жар болор селки издеп зар болгонун, басканы-жай-күзү таш менен кум, кышы менен жазы мөңгү менен кар болгонун, издегенин таппай, заманасы тар, көңүлү зар болгонун, акыры өзүнө жолукканын, көрүп эле ашык болгонун айтат Мырза жигит.

Кыз дагы өзүнө дал ушундай терең бойлуу, кенен ойлуу, "Мырза жигит болсо ушундай эле болсо" деп айтарлык, адамкерчилиги турпатынан байкарлык, бул ким- десе «менин өмүрлүк жарым» деп мактанарлык ушул сындуу бир жигитти жаратканы бир күнү жолуктураарын күтүп жүргөнүн, өзү ушул бүгүн он жетиге жаңы толуп, ой тилеги дилине жаңы конуп турганын жигиттин алдына сыр кылып төгөт.


Ошентип экөөнүн ою бир жерден табылып, булак жээгинен кол кармашып чыгып кыздын үйүнө барат да, бир апта күйөөлөп, андан соң өз айылына ата-энесине алып кетет экен. 

Экөө бир канча жыл ынтымактуу, ширелүү өмүр  кечирип, айдай-күндөй ак уул, кызыл кыз көрүп, бактылуу, ынтымактуу  жашап жүрөт. Бир күнү жигит колуктусунун курсагындагы бычак менен тилген тиликтин тагын көрүп калат экен. "Бул эмненин тагы? деп сураса, колуктусу эч нерседен бейкапар, тээ бешикте жаткан наристе чагында бир жолоочу адам биздин үйгө түнөп, эмнегедир түн ичинде мени бычак менен бир уруп, белгисиз жакка билинбей кеткен экен. Бул тилик-ошонун тагы–деп апам айтар эле,"– дейт.


Ошондо гана мындан канча жыл илгери, өзү жаңы он жетиге толуп, өмүрлүк жарын издеп келатканда жолуккан аксакал карыя, анын үйүндөгү «Сенин өмүрлүк жарың – мына бул бешикте жаткан кыз; сенин ак никеңди ушуга буюрган» дегенде, «ушуну он жетиге чыкканча күтүп, картайганча, өлтүрүп кете бергеним артык» деп жасаган адамкерчиликсиз жоругун эстейт. 

Аны бүгүн колуктусуна айтууга оозу барбайт, жүзүнөн жүзүн ала качат.

 "Демек нике кайып деген ушул тура. Менин никем ушул кызга буюрганын алдыртан билген ал карыя  касиеттүү адам тура. Анын айткан кебин убагында мен элес алган эмес турбаймынбы. Буюрган нике баары бир канча мезгил өтсө да, эркек менен аялзатын акыры бир кезде табыштырат тура…"-деп ойлоп, ошол табыштырган никесине ыраазы боло, биздин Мырза жигит,  колуктусунун, чын эле өзү издеген: жүзү айдай сулуу, маанайы күндөй жылуу, искесе илеби гүлдөй жыпар селки экенине дагы бир ирет ишенип, тагдырына ыраазы, бактылуу  жашап өмүр өткөрүптүр.                                                                                                                         

                                Карышкыр-колукту                               

Азбы, көппү, канча жашаган болсо да, пендезаттын тагдыр  табышмагын чечип бүтө алгыс бу турмушта эмнелер гана болбойт?... Бирде кубанычы менен бакытка бөлөгөн, бирде кайгысы менен тагдырга наалат айттырган бу дүйнө баарыга бирдей…Ошентсе да, баарынын тагдыры бирдей эмес. Ар кимдики ар башка …Мен бул ирет мына ошондой бир пенденин кабырганы кайыштырган, жүрөктү титиреткен табышмактуу тагдыры туурасындагы уккан уламышты айтып бергим келип турат.  

Жаңы балалуу болгон бир адам элин жыйып бешик той берип жатканда, көп менен бирге, кайдан келгени белгисиз, жер кесип келген бир дубана да даам сызат экен. Той бүтүп, наристени эл алдына алып келип, бата тилейт экен үй ээси. Ошондо эл ичинен суурулуп чыгып, баягы дубана наристеге ак батасын берет экен да:

-Балаңар бактылуу балалыгын өткөрөт, бирок эресеге жетип, жаңы үйлөнгөн күнү карышкыр чалат. Өтө сак болуп, ошол түнкү карышкырдан аман алып калсаңар, узак өмүрдү бактылуу өткөрөт…Ылайым ошондой болсун!-деп,жүзүнө бата берет.

Үй ээси табышмактуу бул адамдын ким экенин сурап-билгиче, белгисиз жактан келген дубана, белгисиз бойдон жок болот.

“Бул эмне деген адам”?.. Ал эмне деп айтып кетти?..Көзү ачыкпы? Өзү жиберип,  наристенин тагдыры туурасында алдырган айтып эскертип отурган Кудайдын буйругубу?.. Ал кайдан келип, кайда кетти?..”-деген ой менен үй ээси, баланын атасы зор бушайман менен элин таратат.

 Ошентип, арадан айлар өтүп, жылдар жылып, баягы наристе чоңоюп, эр жигит болот. Жигит болуп, колукту алар кулагына келет. Атасы менен энеси анын ар бир кадамын байкап, чоң ойтот. Карышкыр гана эмес, өңү сууктун өңүнөн сактап, сөзү бузуктун сөзүнөн коргоп, чоңойтот. Бирок баягы дубана айткан сөз жүрөгүнөн кетпей, үйлөнгөн түндөгү кол салар карышкырдан сактап калуу гана оюнда болуп, ата-энеси бар аракетин жасашат. Ошентсе да, ал тууралуу баласына айтып, кооптонтушпайт.

“Кантип эле баарылап коргоп кала алышпасын? Кантип эле үйдө жаткан баласына сырттан келген карышкырды кол салдырып коюп карап тура беришсин. Көзгө атар мергенчилерди мерчемдүү жерге коюп, союл кармаган балбан жигиттерди үйгө жакын тегеректетип койсо да, ошол түнү баласы жаткан үйгө бир да карышкырды эмес, айылдын итин да жакын жолотпой коюу колдон келбейт бекен?!"

Ушундай ойдо ата-энеси бейкам болушуп, баласы келинчек алып келер күнгө астейдил даярданышат. Ошон үчүн, атайы тагдыр буюруп, кокус, чын эле карышкыр кол салып калса, айлана-тегерек, жарык да, көрүнөө да болсун үчүн, баласына ай толгон түндө келинчек алып келүүсүн өтүнүшөт экен ата-энеси. Ошол  түнгө жараша даярдык көрүшөт да экен.

 Анан ата-энесин кубантып, баласы аркы эле айылдык бир адамдын айдай сулуу, күндөй көрктүү кызын колукту кылып алып келер күн келет.

 “Келин келет, баарың ар тойго келгиле! Келинди келгенде көргүлө” деген,ошол үчүн таң атканча оюн-күлкү, болот: Жаштар шапар тээп, карылар казы-карта, чучук чайнап, жайлоонун бал кымызынан ичип дуулдайлы”-деп элге кабар кетет.

Тойго кызыр эмди тай союлат. Баары ойдогудай башталып, көңүлдөгүдөй уланат. Келин келип, чачыла чачылат. Сүйүнчү айткан балдар тайларын минип, туш-тушка чабышат. Айылдын чекесине дөбөгө тигилген ак боз чоң үй жаштардын оюн-күлкүсүнө толот. Ак боз үйгө ак жибектен көшөгө тартылып, келиндер көрүндүк доолашып, алтын-күмүш акчага капчыктарын толтурушат.

Ай тоодон балбылдап чыгып, эч нерседен коопсуз, алтын нурун теребелге төгүп, жашыл жайлоо ого бетер көркүнө чыгат.

Баарына кайыл, бирок ушул айлуу түндөн баласынын аман чыгышын бир Кудайдан тилеген ата-эне элден эч нерсесин аянбай, улам кеч кирип көз байланып, андан соң түн кире баштаган сайын бкелинге деп тиккен чоң ак үйдүн айланасына, баягы алдырган камдаган сакчыларын орун-орундарына коюу менен абдан алектенет.

 Баамында баары жайында: ай сүттөй жарык; карышкыр эмес, жөргөлөп жүргөн кумурска көрүнгөндөй; кооптонор эч нерсе жок, түн - тынч. Ошентсе да, алдырарда жаздырар болбойлу, түнү бою уктабай күзөтөлү-дешет. Эт желип бүткөн соң, аксакалдар үй-үйлөрүнө тарап, алыстан келгендер конокко алынат. Жаштар болсо түнү менен шапар тээп, таңга маал гана  “жаңы үйлөнгөн эки жаш эс алышсын” дешип, өзүнчө тигилген үйлөргө бөлүнүшөт. Ай алтын нурун ак боз үйдүн төбөсүнө айрыкча төгүп, балбылдайт. Баланын атасы менен энеси сакчылар менен бирге үй тегерене басып, кирпиктүү көзүн какпайт. Түн акырындап ооп, таң ык салат; таң каракчысы тарап, чыгыш жак асман аз-аздан шооланат. Анан аппак таң атат. Күндүн күмүш нурлары тоодон көрүнөт.

Ошондо гана “О жараткан, бу түндөн балабызды аман алып калдык “-деген ата-эне, өзүлөрүнүн үйлөрүнө кирип  бел чечип эс алууга кетишет. Бирок, эс алуу кайда? Түн тынч өттү! Ошол үчүн той кайрадан уланууга тийиш эмеспи! Ушул ой ойго келгенче: Капырай, ооба, бул биздин уулдун мунусу кандай? Күн түш болду го! Туруп, улууларга салам айтпайбы? „Күн сулууну алсаң да, күн чыкканча жатпагын“ деген кеп бар эмеспи. „Келинди келгенде көр“ дейт. Келинибиз аталарга, энелерге жүгүнүп эшикке чыкпайбы!-дешкен энелердин үнү шаңкылдайт. 

Ата-энеси да салам айтып эшикке чыгар деп уулун күттү. Бирок негедир күттүрүп, уулу да, келини да көпкө кечигип эшикке чыгышпады. Мейли, жаштар эмеспи, эс алышсын деп тынч коюшту. Ошентсе да, алардын бул жоругу туура эмес дешип, ойготууга жеңелерди үйгө киргизишти…


О, Кудай ай! Үйдөн ачуу чаңырык чыгып, бири кирип, экинчиси жаңы баш бакан эки жеңе эшикке атып чыгышты… «Кокуй, балабыздан айрылдык!...» деген ачуу үн айылды жарды.


«Адам-карышкыр, чалды, кокуй!» деп, ачуу үн асманды жарды…


Эч нерсеге түшүнө алышпаган ата-энеси гана даап үйгө киришсе, ак жибек көшөгө жошодой кызыл  канга жуулган.  Кызыл канга бөлөнгөн уулу тамагы жулунуп, ак шейшепте жансыз жатат…Жакында болсо өң-кебетеси адам кейпине алиге келе элек, жаңы алган келинчек эмес, адам-карышкыр  кебетеленген түктүү бир жаланкыч неме ууруттарынан кан куюлуп, колуна кан чеңгелдеп отурат!...

Ооба,  ошентип, Кудай Тааланын кумдан көп күнүнүн бир күнүндө ушул алаамат окуянын  болуп турганы!.


Бул окуя ойдон чыгарган нерсе эмес, бекерчинин жомогу да эмес, болуп өткөн бир чындык окуя! 

 Ызага ууккан ата-энеси ошондо эс акылына келген соң, баягы-баягы жолоочу дубана айткан сөз ушул экенин, ал уулунун тагдырынан эч качан алыс кетмек да эмес экенин түшүнгөн экен. Анан эл менен кенешип, мындай алааматты мындан ары адам башына салбасын–деп, келин-уулуна тиккен

боз үйүнө карышкыр-колукту менен бирге өрт койдуруп жок кылышыптыр. Анан да бул алаамат аккан суу менен кетсин деп, өрттүн күлүн чогултуп туруп, шар аккан сууга чачып жиберишкен экен дешет… 

АК ТАЙЛАКТЫН КӨЗ ЖАШЫ

...Нечен таңдарды атырып, нечен күндөрдү батырып, алыстан-алыска кербен келет. Төөлөр чуудаларын желге сапырып, каректерин закымдарга батырып, көктө сапар таркап көчмен булуттардай кырка тартып, талааларды, тоолорду улам артка калтырат. Алдыга шашуу да, артта калуу да болбойт. Кербендин каз катар ирээти бузулбайт.
Кербен алтын үчүн эмес, Шамшыкал тоосуна туз издеп барат. Ал болсо – тээ алыстын-алысында. Андай жерди жалгыз гана кербен башы билет. Эми дагы канча танды атырып, канча күндү батырат кербен... Кербен башы - ханзаада Дайыр. Ал жүрүш тартиби боюнча убагында чоң өргүү, кичи өргүү жарыя кылат. Кыбыр эткен кыймыл, кербенчилердин таңдайы катып суусаганында ууртам суусу, же ачка болгонунда өзөк жалгаары жана да кербен төөлөрдүн ар бир кадамы, баары, ошо – Дайырдын колунда.
Кербенчилер эчен күндөн бери бой жасып эс алышпай, карды чыга наар алышпай, жол азабын тартып келет. Төөлөр да оозу толо чеп үзбөй, суут үстүнө суут менен кыргыек куштай шукшурулуп, алты ай жүрсө арыбай тургандай, оозунан ак көбүк буркулдап, кемеге тамандары жол таптайт. Мындай алыс сапарларда, анын каат күндөрүндө жалгыз гана төөлөр чыдашат.
Алдыда ханзаада Дайыр минген Кара буура, эң артта – кедей бала Кенебектин Чулук кулагы. Ал быйыл эки гана жашар. Мындагы эң чабалы да, жашы да ошол. Ал бу сапарга биринчи келатканы. Кенебек да — кербенчилердин эң жашы.
Дайыр да ушу Кенебектей кезинде улуулар менен мындан чейрек кылымча илгери бир келген, анда да дал ушул жол... Эми өзү баштап келатат.
Ошо жылдан бери беш жүз төөгө жүктөп барган Шамшыкал тузу бир элдин татымына жетмек беле. Ансыз да Зайыр хан тузду үнөм менен элге бөлүштүрүп, ысырап кылгандарды жазага тартчу. Анткени ал аймакка жакын жерден туз табуу мүмкүн эмес эле. Туз үчүн узак жол жүрүүгө туура келчү ушинтип. Жол жүрүү да оң ой эмес. Алдыда улуу дайра, бийик-бийик ашуулар жолугат. Бу багыт менен кайра кайтууга болбойт. Жүк менен дайрадан да, ашуудан да өтүү кыйынга турат. Бу жол эрте барчу жол. Татаал болсо да, кайра кайтчу жолдон жакыныраак...
 Кенебектин байтал нары айы-күнү жетип, туур маалы келип, толготуп калды жолдо. Андай болорун Кенебек билчү эмес. "Эти ооруп" калган чулук кулакка эч ким көз кырын салбады. Кербен таң атырып, күн батырган учу кыйырсыз жолунда узап кетип баратты. Акыры артта калгандан кала берди байтал нар. Кербенди токтотууга да, артка кайрылууга да болбойт.
Кенебек жалынып-жалбарса да тың шап койбоду эч ким. Жалгыз гана өзү калды чулугун каралап.
Анысы ак тайлак тууду. Тайлак чыйраак экен. Эртеси таң да эле энесин ээрчип жолго түштү. Кенебек улам эс алдырып атып, анан ак тайлак торолгон соң, жел менен жарышып, үч күн, үч түн дегенде кербендерди кууп жетишти.
Алдыда катуу багыт бийик ашуу, иримдеген улуу дайра...

Ашуунун башына келгенде: «Чыдагыла, аз калдык. Эртең кечте жете барабыз» деген кабар биринен сала биринен өтүп, Кенебекке келип жетти. Анын сүйүнгөнүн айтпа: «Тайлагымды дайранын боюндагы кек жайсаң га калтырайын, ансыз өйүзгө өтө албайт. Кайтып келатып ала кетем, үйгө аман-эсен жетсе, апам кандай гана кубанат дейсин», -деп ойлоду Кенебек.
Ошентти, ансыз деле байтал нар араң өттү дайрадан.

Х Х Х

Шамшыкалдын кени түгөнгөн экен, жылга-жылга гана тоосу калыптыр. Бул жерге кимдер гана, кайсы тараптан келбейт дейсиң ...
«Элибиз эмне дейт барганда.?!»
«Куру алаканыбызды көрүп, ханыбыз кандай дейт?!» дешип аргасыз гана, арадан апта етүп, аз олжо менен кайтып жөнөдү кербен.
Ханзаада башка жолго салды.
«Жок дегенде төөлөрдү аман-эсен алып баралы» — деп ойлогон кербен башы беш жүз төөнү өзү эсептеп алдына салды. Ошондо кедей жигит Кенебек келатканда байтал нары тууп, ак тайлагы дайранын аркы өйүзүндө калганын айтты:
– Мага айтпай, апаңа айт!– деди каарданган Дайыр, ансыз да олжосу ойдогудай болбой, кабагына кар жааган неме. Анын үстүнө ошо маалда жай сөз сүйлөшөөр маал эмес эле да.
Кербен кайрадан эчен тандарды атырып, нечен күндөрдү батырып сапарын улады...
Бечара ак тайлак аларды күтүп, зарлап боздоду. Ботонун үнүн дайра коштоп, бороон айдап, айылга кайткан кербендердин акырындагы желини ооруп, улам артка кайрылып ботосун күткөн байтал нарга жетти. Эне чиркин кайтып келе албады. Кенебек ханзаададан бей жооп аркада калалбады, кербен тартибин бузалбады.
Ак тайлак алардын жолун чалып, карааны көрүнөөр бекен деп тилеп, улам жогорулап: дөндөн кырга, кырдан бийикке чыга баштады. Анан ал туу белеске чыгып, алыска-алыска бото көздөрүн агытты. Кербендердин элдир-селдир караанын көрүп калды. Кайрылып келер түрү билинбейт. Бат эле карааны мунарыкка житип кетти. Ал эң артындагы өзүн миң мертебе самап кетип бараткан эпейген байтал энесин тааныган жок. Энесин акыркы ирет да көрбөй калды.
Тайлактын көздөрүнөн ысык жаш куюлду күнү-түн. Боздогон үнүн угуп, тоо-талаа аны аяп, аны менен кошо жетимдей томсорду.
Канча жолу таң атып, канча жолу кеч кирди.
...Ак тайлак баягы кербендер дагы да көрүнөр бекен деп, оозуна тал чөп үзүп наар сызбай, ууртап суу жутпай, көз жашын көлдөтүп күнү-түнү тынбай боздоду. Көз жашы көл, көкүрөк жашы сел болуп, жылга-жылгадан акты. Ал– ченемсиз кайгыга чыланган туздуу көз жаш эле. Анын тузу тоого синди... Тоо анын кайгысын-шорун сезди, анан аяды аны, бирок жардам кылалбады. Тутам чөп өспөгөн боз чаң аскалуу адырда кусалык менен ачкадан өлдү Ак тайлак ошентип...

Х Х Х

Арадан жылдар өтүп, үнөмдөп жеген туз түгөнүп, эл тузсуз жабыр тартты, оору тарады. Акылмандар чогулуп, туз табуунун зарылдыгын айтып, элге жарыя салды. Эр-азаматтар белди бек курчанышты. Шамшыкал тоого кайрадан жонөштү. Туз табылмай сайын кайтпас болуп, эгер табылбаса куру кол келбес болуп эл менен коштошуп аттанышты.
Кайрадан жүздөгөн тоолор-талааларды кесип, нечендеген тандарды атырып, күндөрдү батырып, кербен чалды. Кербен башы – алдыда Ак буурачан, Кенебек. Азыр ал баралыыа келип, кербен баштап келаткан кези. Мурдагы хан Зайыр дүйнөдөн өтүп, эми анын ордунда Дайыр хан.
Кенебек илгери Дайыр баштаган жолго салган. Төөлөр мурдагыдай эмес, жылдар бою туз сурап мөгдөп, алсыз эле.
Алдыда улуу дайра. Катуу багыт ашууга келгенде караңгы түшүп калган. Айсыз түндө кербендер төөлөрдү жетелеп жөө басууга туура келди. Жол табышпай жер сыйпалап жолдун таманын араң таап келатышты. Түнөп калууга мүмкүн эмес.
Жер сыйпалап жатышып, алакандары тилинип, тилинген жерлери туз сепкендей ачышып чыкты. Айлалары куруган кербендер ачышкан манжаларын ооздоруна салышып, топурак эмес эле, туз экенин байкашты. өзүлөрүнө өзүлорү ишене алышпай, жерден уучтап татып көрүшкөн соң :
«Туз!.. О, адамдар! Туз!».
«Көрөр күнүбүз, татар тузубуз бар экен го!..»
«Жашообуз бар экен го! Туз..! Туз..!.»
«Кайрылып барарыбыз, үйүбүздү көрөрүбүз бар экен го!» — дешип, жапырт кыйкырышып, анан сүйүнгөнүнө чыдашпай көз жаштарын бурчактатышып, тузсуз эл жабыр тартып оору тараганда каза табышкан тууган-туушкандарын эскеришти...
Таң атканда гана өзүлөрү турган жер тоо эмес, туз аска экенин көрүп, Кенебек жигиттерди ишке салды да, өзү асканын үстүнө чыгып барды. Ушу аймактан өзү жаш кезегинде өткөнүн, кичинекей Ак тайлагы калганын эстеди. Анан ошо жерден кандайдыр бир жаныбардын куу сөөктөрүн көрдү. Сөөк өзүнүн Ак тайлагынын сөөгү экенине ишенди.
Кербендер олжосу мол кайтты. Кенебек кайтып барган соң, эл башы Дайыр ханга илгерки Ак тайлак баянын эстетип, анын көз жашынан жаралган бу тузду алдына койду. Хан туздан татып көрдү да, элсиз ээн талаада энесиз жетим калган Ак тайлактын кайгы менен кусалыгы  ошончолук болгонун туздун даамынан билип денеси жашыды...
Бул туз Ак тайлактын тузу аталып, андан кийин да нечен кербендер олжолуу кайтып жүрдү. Ак тайлак окуясы бүтүндөй журтка тарады.

“Аюб булак” менен “Кыз булак”
Улама сөзгө караганда Азирети Аюб пайгамбар азыркы Жалал-Абад шаарына жакын жерде жашап өткөнү жана ошол аймакка падышалык кылып башкарып турганы айтылат. Ал Алла-Тааланын эң сүйүктүү, эң кадырлуу пайгамбары болгон экен. Эсеп жеткис байлыкка, эл ичинде чексиз кадыр-баркка жана кеткис дөөлөткө жетиптир. Кырк бир аялынан эки жүздөн ашуун бала-чакалуу да болуптур.

Күндөрдүн биринде Пайгамбар бир жакка кыжаалат шашылыш иш менен бара жатып, ошол аймактагы мечиттин жанынан өтүп калат. Мечитке келген эл: 

-О, Азирети Пайгамбар–деп кайрылышат ага жолунан тосушуп,–Сиз улуу кудайдын эң сүйүктүү, кадырлуу пайгамбарысыз. Бизге кулак түрүп койсоңуз экен. Ушул мечиттин ичинде бүт денесин курт баскан, жанына баралгыс болуп сасып кеткен бир адам жатат. Ошонун айынан биз мечитке кире албай, Алла Таалага табына албай калдык. О, Улуу пайгамбар ушуну бир ооз сөзүңүз менен биякка жылып жат деп койсоң уз, Сиздин айтканыңыздай болот эле...

 Азирети пайгамбар шашылыш  иши болгондуктан, денеси курт басып сасып жаткан адамга карагысы да келбей, жанына жакын да барбай кете берет. Кайтып келатканда да эл алдын тосуп, дагы да баягыдай суранышат. Анда да пайгамбар көңүл салбайт.

Ошондо баягы ооруп жаткан адам башын көтөрүп:

-О, Азирети Аюб пайгамбар, сага Улуу кудай бардык кадыр-баркты, бүткүл байлыкты берди эле. Эң сүйүктүү пайгамбары элең. Сенин айткан бир ооз сөзүң Улуу Кудайга жетет эле. Ушунча болуп туруп, мендей пендеңден бир ооз кебиңди аядың ,-дейт тиги оорулуу адам сөзүн улантып,–Алла Таала! Мени эмнеге мынча азаптуу пенде кылып жараттың экен! Ушул пайгамбарыңа менин дартымды берип көрчү. Ал сен жиберген азапка  менчелик чыдай алар бекен?! О, Улуу кудай мени пендем десең, ушул өтүнүчүмдү угуп койчу!–деп боздоп ыйлайт.

Азирети пайгамбар анын сөзүн ого бетер жактырбай, бир бурулуп көңүл салбай кете берет. Үйүнө жете электе эле, денеси кычышып, заматта бүткүл дене-боюн кийме жара каптап кетет. Эртесинен баштап бүткүл боюн курт басып, курттаган жерлеринен сасыган суу чыгып, жанына адам тура алгыс болуп калат. А баягы мечитте жаткан оорулуу адам болсо, ошол замат дартынан айыгып туруп кетиптир. 

Пайгамбардын мындай абалына эң кенже жана сүйүктүү аялы Бүбү Рахима гана чыдап, жанында калат экен. Баш ийген нөкөрлөрү түгүл, аялдарынын баары, балдары да «Бул эми адам болбой калды»–деп карабай таштап кетишиптир.

Азирети Аюб бүткүл байлыгынан ажырап, жалгыз аялы Бүбү Рахима менен шаардын чыгыш тарабындагы камыштуу дөңдү байырлап калышат. Бүбү Рахима Аюбду эптеп багыш үчүн жүндөн жип ийрип күндө базарга сатат. Анын жарыбаган тыйынына нан алып келип, өлбөстүктүн күнүн көрүп жашай башташат. Ошондой абалга келип, басып-турууга дарманы жок калганда да, Аюб сабырдуу болуп, кудайга акарат кеп айтпай, ал тургай, беш убак намазын токтотпойт, таазим эткенин  уланта берет. Алла Таала да  бир кездеги сүйүктүү пайгамбарын сыноосун токтотпойт, канчага чыдай алар экен деп, жайнына коёт.

Арадан азаптуу жетимиш беш жыл өтөт. Аюбдун жакырдыгын ушундай билүүгө болот, акыркы күндөрдө намаз окуганга жайнамазы да жок калат. Аялынын чачы узун экен, чачын жерге жайып алып, ошого намаз окуй баштайт. Муну байкаган Улуу Кудай дагы сыноосун улантмакка Жебирейилди жерге жиберет. Жебирейил адам кейпине келип Бүбү Рахиманын алдынан чыгат да: 

-Чачыңды кесип берсең, мен сага бир нан берем, болбосо абышкаң экөөң ачкадан өлөсүңөр,–деп кыйноого салат. Ачка жаткан Аюбга тамак алпарыш үчүн Бүбү Рахима чачын кесип берүүгө аргасыз көнөт.

Эми Аюбдун намаз окууга да эч нерсеси калбайт. Аюб ошондо да намазга ыкласын калтырбайт, Улуу Кудайга табынуусун токтотпойт.

Бир күнү Аюбдун маң дайынан көзөп чыккан бир курт жерге түшүп кеткен экен. Аны көргөн Аюб:

-О, Кудай! Мени жаратканда ушул дартты кошо жараткандырсыз. Ушул куртту жаратканда, анын ырыскысын да кошо жараткандырсың . Бул курттун ырыскысы дагы да бардыр...–деп, жерге түшкөн куртту алат да, маң дайындагы тешикке кайра салып коет. Муну көрүп турган Алла Таала Аюбдун чексиз сабырдуулугуна баа берип, Периштелерине мындай деп айтат экен:

-Жетишет эми. Ушунча кыйноого салып азаптаттым. Муну дарттан арылткыла. 

Периштелер Аюбга келишет да анын өйдө турушун өтүнөт. Аюб болсо, ордунан турууга дарманы калган эмес болчу.

-Аюб,–дейт Периштелер аны алдыга бир аз жетелешип,–Ушул жерди тепсең, атылып булак чыгат. Булакка жуунсаң, бүт дартыңан арыласың. Ал касиетүү булак.

-Мен ордумдан тура албай, баса албай жатсам, кантип жерди тебе алам,–дейт Аюб, үнү зорго чыгып.

Периштелер Аюбдун бутун өйдө көтөрүп туруп жерге ташташат. Ошол буту түшкөн жеринен, айткандай эле, атырылып керемет тунук булак чыгат. Аюб булакка жуунуп, кочучтап жутат. Булактын дарылыгынан анын денесиндеги курттар күбүлүп түшүп, адам көргүс дарттан заматта арылат. Көз ачып-жумганча жыйырма беш жаштагы жигит курагына келип калат.

Курттар болсо, бири-жибек куртуна, экинчиси–бал аарынын куртуна, дагы бири–сүлүк куртка айланып, учуп кетишет экен.

Ошол кезде бечара Бүүбүү Рахима эптеп тапкан тамагын көтөрүп алып абышкасына келе жаткан болчу. Абышкасын баягы камыш алачыгынан таппай, ары-бери чуркап издеп жүрүп, алдынан чыккан жигитке кайрылат:

-Балам, ушул жерде бир оорулуу абышка бар эле. Көргөн жоксуңбу?–дейт ал.

-О, Бүбү Рахима, ошол абышка менмин. Мен Аюбмун...–десе ишенбейт Бүбү Рахима.

-Кой, балам, карып болгон адамды тамашалаба,–деп нааразы болот ал,–мен аны кайдан табам эми...

Аюб болуп өткөн окуяны айтып, кемпирине түшүндүрөт.  Кемпири акыры ишенсе да: 

-Аюб, болуптур, мен анда кетейин. Сен жаш жигит болуп калсаң , карыган мендей кемпирдин сага ылайыгы болбой калды,–деп кетмекчи болот.

Аюб ойлонот: «Мен азаптуу ооруга чалдыгып жетимиш беш жыл турбай жатканда, менин кыйынчылыктарымды, азабымды жалгыз өзү тартып, менин жанымда болду эле. Мен эми муну карабай таштап кеткеним болбос...»

Ушуну ойлонот да, чөгөлөп Улуу Кудайга жалынат:

-О, Алла-Таала! Сенин кудурет-күчүңө жана чексиз ырайымдуулугуңа таазим этем. Ошол чексиз ырайымдуулугуңдан улам, мен кайра жаралып отурам… Азабымды тартып, ушунча жыл жанымда жалгыз болуп, аялым Бүбү Рахима мени бакты эле. Эми ал, картайып калганда мен жаш жигит болуп, экөөбүз бири-бирибизге ылайык келбей калдык. Ошол үчүн, мени кайра эле карыган кейпиме келтирип, кемпирим экөөбүздү бирге калтыр... Мен сенден ушуну суранам!–деп жалынат.

Аюбдун бул сөзүн угуп, Улуу Кудай чексиз ыраазы болуп периштелерин кайра жиберет.

-Аюбдун булагынан жети кадам  алга бас. Ошол жерди тепсең, атырылып кереметтүү булак чыгат. Ошол булакка жуун–дейт Периштелер келип Бүбү Рахимага.

Бүбү Рахмима периштелердин айткандай жасайт. Тепкен жеринен ысык, тунук керемет булак атырылып чыгат. Чечинип жуунуп, кочуштап жутат. Көз ачып жумганча кемпир он сегиздеги кыз кейпине келип калат.

Бул эки булак ошондон бери бири «Аюб булак», экинчиси «Кыз булак» аталып калыптыр. Аюб менен Бүбү Рахиманын кеңеши боюнча көптөгөн оорулуулар булакка келип жуунуп, дарттарынан айыгат. Бүгүнкү күндө бул жерге керемет дарылоочу жай курулуп, «Жалал Абад» курорту деген аты дүйнөгө тарады.

Кандай болгондо да, уламыш деген –уламыш. Бирок аны биле жүрмөк биздин парзыбыз.

Урайча эне

Илгери-илгери мышыктын аты «Урайча эне» экен. Ошол Урайча эненин үч баласы болуптур. Улуусунун аты – Арстан, ортончусунун аты–Жолборс, кичүүсүнүн аты–Илбирс экен. Үчөө тең абдан баатыр, эр жүрөк, алгыр болот экен да, бирок эң эле жырткыч, каардуу, ырайымсыз жана да ошончолук ташжүрөк өсүшүптүр.

Урайча эне үч баласынын эр жүрөк, баатыр болгонуна сүйүнүп, таш боор экенин энелик жүрөгү менен кечирип жүрөт экен. Бирок улуусу Арстан да, ортончусу Жолборс да, кичүүсү Илбирс да эси жоктугунан, картайган энесин сыйлабай, жүрөгүнүн үшүн алып, абдан кор кылышыптыр.

Акыры энеси картайып, эч кимисине кереги жок болгондо, үч баласы үч жактан өз оокатын издеп: бири–токойго, бири–тоого, үчүнчүсү–талаага кетип калат. Урайча эне балдарынан дагы эле үмүт үзбөй, үйүн кайтарып, көп убакыт күтөт. Улуусу Арстан да, ортончусу – Жолборс да, кичүүсү–Илбирс да «Энем» деп бир ирет кайрылып келбейт. Ошондо жалооруган Урайча эне алсыз мыёолоп, адамга келип корголоптур, «Үч баатыр балам бар эле, үчөө тең карабай таштап кетти, мен аларга ишенип мыш болдум» дейт Урайча эне. Анан анын «Урайча» аты унутулуп, «мышык» болуп калыптыр. Ошондон бери мышык адам менен бирге жашап калыптыр.

Азыткы сулуу

Биздин эле өзүбүздүн сулуу көлүбүздүн жээгинде сулуу бир шаар бар. Анын жогору жагында «Бүлдүркөндүү колот» деген карагайлуу чоң кокту боло турган. Ал коктунун төр жагы адам бара алгыс жыш токойлуу, өрдөшү ак карлуу бийик тоо болгондуктан, эч ким бара алчу эмес.

Мына ошол төрдө биз  чоң энелердин жомокторунан укчу эки азыткы жашар эле. Алар апасы менен кызы болчу.

Бул азыткылар адамдын эле өзүндөй, адамча сүйлөп, адамча эле тамак жеген жапайы жандыктар эле. Жегендери токойдун ширин карагаты менен бүлдүркөн, чиелери. 

Көл жээгинде эс алууга келгендер, же жергиликтүү адамдар кез-кез ушул токойго карагат, бүлдүркөн тергени келчү. Алардын келиши азыткылар үчүн эң эле ыңгайлуу учур болчу. Анткени алардын унутуп кеткен идиш-аяктарын, ширенкелерин, кийим-кечектерин таап алышып, ошолорду пайдаланып оокаттарын өткөрчү.

Бул жерде азыткылар жашарын жергиликтүү адамдар билер эле. Балдарын бул тарапка жалгыз жиберишчү эместиги ошондон. Азыткылар келген адамдарды аңдып, алардын сүйлөшкөн сөздөрүн угуп, аттарын да билип алыша турган. Анан алардын аттарын өздөрүндөй туурап чакыра берчү. Атын бирөө чакырганынан улам, бул ким мени чакырган- деп, ошол жакка барып адашып, азыткылардын жеми болчу.

 Жай бышып, карагат менен бүлдүркөн төгүлүп турган кези эле. Көлгө келген эс алуучулар көң үл ачмакка бир күнгө ушул «Бүлдүркөндүү колотко» келишти. Келген бир топ аял-эркек түтүн булатып тамак жасап киришти. Тамактын жыты керимсел жел менен  коктуну аралап, азыткы сулуу энеси менен жашаган үңкүргө да жетти. Таттуу тамактын жытын ээрчип издеп азыткы сулуу келин аңдып келди. Жарашыктуу кийинген аялдарды, өңдүү-түстүү, турган-турпаты келишкен жигиттерди көрүп, суктанды. Алардын ичинен, айрыкча, кең далылуу, ак жуумал, тармал чач жигит жакты. 

«Аты ким болду экен?» деген ой бийледи азыткы сулууну. Ал үйдөй карагаттын ичинде жашынып отуруп, көзүн албады. Өзүнө чакыргысы келди.

Бир кезде алар тамак жеп бүткөн соң, музыка коюп бийге киришти. Музыкасы азыткынын да көңүлүн көтөрүп, делөөрүттү. «Арасында болуп, тетиги жигит менен колтукташып бийлесем» деп кыялга батты. Бир кезде бий бүттү белем, экиден-бирден басып, айрымдары бүлдүркөн терип жеп, айрымдары карагаттын шактарына жармашты.

Баягы ак жумал сулуу жигит  азыткы сулуу жашынып турган карагатка келди. Азыткы сулууну ал байкаган эмес.

«Аруун! Аруун, бери кел!»–деген үн чыкты арытан. Көрсө, ал үн  жигитти өзүнө чакырып жатыптыр!

«Азыр» деди ал үнгө жооп кылып жигит. Ыңгайы келип турганда азыткы сулуу:  «Аруун... Аруун...»–деп дагы да үн катты.

«Мени бейтааныш жерде атымдан чакырган ким?»–дегенсип, Аруун азыткынын назик үнү чыккан жакка карады. Ал өзүн чакырган аялды даана көрдү. Көрдү да, «Сен кимсиң ?» дегендей  карады.

Азыткы сулуу көнгөн адаты боюнча, күлө карап турду да, көзүн кысып жигитти сөөмөйү менен өзүнө «кел» деп белги берди.

Жигит анын азыткы экенин кайдан билмек. Өзүнө чакырып көз кыскан жупуну кийинген бейтааныш сулуу келинге көңүл коё карап турду да, карагаттын шактарынан жол бошотуп алдыга басты. Тиги бейтааныш келин сөөмөйүн эрдине тийгизип артына кетенчиктеди. «Тигилер укпасын, көрбөсүн» деп жатканы го»–деп ойлоду жигит.

Ошентип жигит азыткы келиндин чакырыгы менен ээрчип чытырман токой менен баратты. Бир кезде тиги сулуу келин билегинен кантип кармап алганын, аны өзү эрксиз ээрчип баратканын билбей калды.

Азыткы сулуунун азгырыгы бөтөнчө эле. Анын жылмая караган карагаттай көздөрү, жүзүн чала жапкан саргыч күрөң чачтары, борсогой манжалары кадимки эле айылдын күндө эртең менен эрте туруп уй сааган аялдардыкындай күнгө тотуккан. Төшүндөгү тирсийген кош эмчеги өңү өчкөн эскирээк көйнөгүн түртүп турат. 

Адамдардан чала үйрөнүп алган бир обонду назик үнү менен кыңылдап коюп, Аруунду кыйгач тиктейт. Жыландын уулу азуусундай учтуу кансоргуч тиштерин көрбөсүн деп кууланган азыткы оозун ачып сүйлөбөй, сырдуу гана жылмаят.

 Аңгыча кеч кирип баратты. Эсине келген Аруун:

–Сенин атың ким?–деди бир кезде.

-Менин атым Диля...–деди ал кылыктанып.–Сенин атың Аруун экен. Билип алдым. Кандай сонун кооз атың бар...

Ал «атым–Диля»–деп токойго эс алып келген адамдардан үйрөнүп алган атты айтты. Бул азыткы келиндин аты деле жок болчу.

-Диля, сен бул жакта эмне кылып жүрөсүң , же ушул токойдо жашайсың бы?

-Ооба.

-Ким менен?

-Апам экөөбүз.

-Эх, ушундай жерде жашоо кандай жыргал ээ... Ушундай токойдо, жыпар жыттуу гүлдөрдүн жытын жыттап уктоо кандай ырахат...–деди эч нерседен камсанабаган Аруун.

-Анда эмесе, бүгүн карагаттуу бадалдын, арча-карагаттардын арасында, жыпар жыттуу гүлдөрдү кучактап уктайсың ...

Караңгы кирген сайын азыткынын күлкүсү чыгып, көзү оттой жанып өзгөчө сулуу боло баштады.

-Мен кетейин. Жолдошторум издеп калат–деди ал арт жагын тыңшай карап. Чын эле арытан «Аруун! Аруун!» деп  жолдошторунун чакырган үндөрү үзүл-кесил угулуп жаткан.

 -Эч нерсе эмес, Аруун. Менин үйүмө аз калды. Жеткирип коюп, кайтып кетесиз...

Аңгыча арча отундун түтүн жыттанып, арчанын далдаасынан от көрүндү. От чоң үңкүрдүн оозунда балбылдап күйүп турган  экен. Үңкүрдүн ичи оттун жарыгынан жарыктанып турат. Анда адам отурганга, жатканга, ылайыкталган текчелер, бирин-серин буюмдар, идиш-аяктар турат. Оттун  жээгинде кары кемпир отуруптур.  

-Бул–менин апам,–деди азыткы сулуу.

-Жакшы,–деп баш ийкеди Аруун,–Арыбаңыз, апа...

Кемпир күңк-мыңк үн чыгарып, ары карады. Анысы Аруунга жаккан жок. «Менин келгенимди энеси жактырган жок окшойт»-деп ойлоду Аруун.

«Ары-бери карап, бул жапайы жерде жапайы эле адамдар жашабаса... булар, деги, эмне деген немелер»–деп шектенип ойлоно баштады Аруун. Кокус булар жапайы адамдар болуп жүрбөсүн. Деги, бул аял мени бул жакка эмнеге ээрчитип келди...?» 

«Кетейин»-деп саатын карады. Бирок ал каяктан келгенин, кайта каякка көздөй кетерин биле албады. Анткени  азыткы сулуу  келген жолун адаштырып таштаган. Арт жагында көгөрүп жаткан көлдү, көл жээгиндеги  жылдыздуу шаарды урчуктуу тоо бая эле тосуп калган.

Борбор шаардан келген журналист жигитке кездешкен бул жапайы турмуш чын эле табышмактуу сезилди. Булардын табышмактуу турмушу ого бетер кызыктырып, ар бир көз ирмемден жообун издеп кирди. Бирок анын жообун табуу адегенде кыйын болду.

Кемпир оттун кызыл чогуна шишкебек бышыра баштады.

–Аруун, келиңиз, мындай отуруңуз. Бүгүн биздин коногубуз болосуз...

Илбериңки сулуу келин Аруундун оюн бийлеп алды.

«Ушундай татынакай келин карыган энеси менен тоо-токой ичинде, элден бөлүнүп үңкүрдө жашаганы кандай?»-деп баягы суроосун кайталай берди Аруун.

Ушундай ойлору менен алек болуп, булардын табышмактуу турмушуна кызыккан шаардык жигит, келиндин ар бир илбериңки кыймылына,  кемпирдин үн-сөзсүз отурганына карай берди. Бир кезде тоонун сарымсагы кошулган жыпар-жыттуу майлуу шишкебек булоолонуп алдына келди. 

Кийиктин этинен жасаган майлуу шишкебек Аруунга айрыкча жакты.

-Диля, шишкебегиңер абдан ширин экен?–деди ал, тоонун сарымсагы  менен кайталап эки-үчтү жегенде.

-Апам жакшы жасайт,–деди Диля,–анын үстүнө, бул кийиктин эти. Кийиктин эти кандай таттуу.

-Сенин күйөң барбы?–деп сурады шишкебектен жеп жатып Аруун.

-Бар болчу?–деди ал улутунуп.

-Анан эмне болду?

-Кийикке тузак салып кармайм деп жүрүп, зоодон учуп кеткен... 

Анын бул сөзүн угуп, сулуу келинди аяп кетти жигит.

Анан идишке куюп айран сунду. Айран да абдан таттуу эле.

-Бул дагы кийиктин айраны. Кийиктин айраны таттуу болот,–деди сырдуу жылмайып Диля.

-Кийикти саап айран кыласыңарбы?–деп кызыга сурады Аруун.

-Ооба. Тияктагы үңкүрдө кийиктерди көгөнгө байлап багабыз...

-Кызык экен... Силердин мындай тоолук турмушуңарды көргөнүмдү, кийиктин этинен шишкебек жеп, кийиктин сүтүнөн жасалган айраныңарды ичкенимди борбордун гезитттерине кызыктуу кылып очерк жазам... Мен журналистмин. 

-Оо!–ошондойбу?–деп калп күлдү Диля. Анын бул сөздөрүнүн маанисине түшүнбөсө дагы, кубаттап койду. –Сизге биздин тоодогу турмушубуз жактыбы?

-Айрыкча, мобу жапайы табият жакты. Бул эмне деген керемет! Силер кандай бактылуусуңар!

Кемпир унчукпай тамак жеп бүттү да, жанагы текчелердин үстүнкүсүнө барып жатып, бат эле коңурук тартып уктап кетти. Диля Аруунга сырдуу жылмайып, анын суроолоруна жооп берет да, көп учукпайт. Отту өчүрбөй улам жагып коёт. Аруун дагы  арытада үйүлгөн куу отундардан алып келет да, отко салат.

-Уктайсыңбы...–деди бир кезде азыткы сулуу,–Эс алыңыз...

Анын ою: жигит уктаса, анын сулуу алкымына азуу тиштеримди батырып, ысык канын ичсем–деп көзү өтүп, суктанып отурду.-Сулуу эркектин каны менен эти кандай таттуу-деп тамшанды. Караңгы түн, арча-карагайдын чайырлуу абасы, түркүн гүлдүн жыпар жыты анын мурдун өрдөп, магдыратып баратты. Бирок,  табышмактуу сырдуу түнкү токойдун сүрү уйкусун качырды. Уйкусуз от жагып таң атыруу–ага кызык көрүндү. Анын үстүнө, улам коюулаган караңгы түн сырдуу көрүнүп, кандайдыр бир оор күч үстүнөн басып келаткандай сүрдүү туюлат. Тоонун  муздак жели этин ичиркентет. Сүлөөсүндүн «баулаган» үнү жакын эле жерден чыккансыйт... Калдаңдап үкү от үстүнөн өткөнсүйт... Тааныбаган-көрбөгөн бул сулуу келиндин минтип өзүнүн «азгырып» келгени да кооптондурат...

-Жок, мен бүгүн түнү уктабай таң атырып, тоодогу түндү өз көзүм менен көрөйүн... Сен өзүң уктай бер...– деди Диляны көндүрмөккө. Бирок ал дагы кирпиктерин ирмебей тиктеп отура берди. Анын баягы эле көз карашы жигиттин укташын гана тынчсызданып күтүп отурду...

Бир кезде таң ык салып келатты... Анан таң атты. Тоонун аппак таңы Аруунду аман көргөнүнө сүйүнгөнсүп, күндүн күмүш кирпиктүү нурлары менен жүзүн чайды.

Бул ирет ою ордунан чыкпагандыгына кейиген азыткы сулуунун кечтеги жылуу мамилеси азыр жок эле. Анын сулуу алкымына азыр эле уу тиштерин батырып, жылуу канын сорууга дагы деле көзү өтүп баратты...

-Мен кетейин...–деп өйдө турду Аруун. Кетирүүгө болбойт эле колуна түшкөн адамды. Бирок, чымыр денелүү, кең далылуу, тармал чач жигитке азыр асылса алы жетпейт эле, күрөшсө күчү жетпей эле...

-Сен мени күт, Диля. Мен кечинде кайра келем... Мен сени капа кылып койсом, кечир...–деди жигит, жүзү ачуулуу сурдана түшкөн келинге иймене колун сунуп. 

Ошол кезде түндөгү отун жыйылган эң илчектүү таштын түбүндөгү ак немеге көзү чалдыга түштү. Ал неме  куу сөөк болчу. Сөөк адамдын баш сөөгүнө окшоп кетти...

Колун сунуп баратып кайра тартып алды да, жигит тез коштошуп жөнөп кетти. Эки-үч кадам аттап артын караса, сулуу келиндин көзүнөн от чачырап, жаагы титиреп, ачуулуу карап туруптур.

Бир нерседен түнү бою шектенген Аруундун шектенгени кайрадан күчөп, тез-тез арыштап чуркап, боолголоп жол издеп, узап кетти...

 Аруун шаар көрүнгөн дөңгө чыгып, ойдуң менен ылдый түшүп келатканда, уй айдаган карыя жолукту. Учурашты. Тиги карыя жигитке шектүү карады да, азандан кайдан келатканын, түндө кайда түнөгөнүн сурады. Аруун болгон окуяны айтып берди.

-О-о, балам, багың бар экен,–деди да жерге отура кетти.–Ырысың тоодой тура... Чоң кудай өзү колдоптур... Ата-арбактарың жар болуптур...

Карыя ушинтип өзү менен өзү күбүрөй сүйлөнө берип, жүзүнө бата тартканда, бир нерседен шектенген Аруун анын себебин айтуусун суранды.

-Айтпасам болот эле, балам, айтайын. Коркуп, жүрөгүң козголбосун. Сен кадимки жапайы азыткылардын өзүнө жолуккан турбайсыңбы. Алар сен уктаганыңда уу тиштерин тамагыңа батырып, ысык каныңды ичип ырахаттанмак... Канча жаш жигиттерди азгырып барып жок кылды ал аял.

 Аруун эмне дээрин билбей, дене бою дүркүрөп, кечээки өзүнүн атынан чакырып ээрчитип кеткен сулуу келинди, үңкүрдөгү жүдөө кемпирди, түнү бою от жагып уйкусуз таң атырышы, анын укташын күтүп отурган сырдуу аялды, кетип жаткандагы оттой жанган анын көздөрүн, анан, отун жыйган эң илчектүү таштын түбүндөгү куу баш сөөктү эстеди... Ошондо башы айлан-көчөк болуп, жер көчүп отуруп калды да, оор улутунуп, көзүн жуумп көк чөптө эсине келалбай кыйлага жатты.  Көз алдына борбордогу үйү, келинчеги, балдары элестеди. Көзүнөн сызылып ысык жаш агып, бетин жууп жатты...

КЕРАЙГЫР БАЯНЫ

 Токтогул районунун Сары-Камыш деген айылында  Тержайлак аттуу асманы жакын асыл  жайлоо бар. Ал – кең өрөөндүү, керегедей курчаган кырка тоолуу, жылгаларынан күлкүчү тунук булактар мөңкүп аккан,  торгойлуу талаалары кеңирсиген керемет жайлоо. Гүл менен дары чөптүн, миң  түркүн  жемиш бадалдардын мекени.

 Ошол жайлоодо «Керайгырдын ташы», «Керайгырдын кечүүсү», Керайгырдын суусу», «Керайгырдын түзү» деген жер аттары бар. Бул эмнеден улам ушундай аталып калды экен? Алардын тарыхы–өтө кызык окуя.

Мындан жүз жылча  мурда  ушул жайлоодо чоң той болгон дешет. Тойго көп жерден эл чакырылат. Салт боюнча тойдо «Эр эңиш», «Жорго салыш» сыяктуу оюндар өткөрүлүп, соңунда «Ат чабыш» болот. Атты «Тержайлак» жайлоосунан кыйла алыстагы Суусамырга жакын Кызыл-Ой деген жерден кое беришет. Ат чабышка элүүдөн ашуун күлүк кошулат. Ортодо кадимки «Кырк кыз» аттуу ашуу бар, алыстыгы  сексен-токсон чакырымдай аралыкты түзөт. 

Жарышта далай күлүктөр «Кырк-Кыз» ашуусун аша албай, таш кыянын таштарында ташыркап жолдо калат экен. Ошончо күлүктүн ичинен бир Керайгыр деген тулпар алдыга  чыгып келет. Күү менен келаткан жаныбарым Керайгыр Тержайлакка жеткенде Көк-Чолоктун ойдуң ундагы дөөдөн чукул бурулушунан урчук  ташка катуу урунат. Аттын бою менен тең келген урчук ташка катуу урунган тулпар ошол жерден жан берет.

 Тулпардын өлгөнүн билген чабандес бала  алдындагы жука тердигин колтуктап алып, мараны көздөй чуркап жөнөйт. Чынар деген жайлоонун башындагы марага чейин дагы да эки чакырымдай өрүү жол бар. Чабандес бала артта калган аттар келгенчекти ошол аралыкты жөө чуркап өтүп, марага биринчи келген экен. 

Аттын байгесин берерде талаш-тартыш болот. Бирок, баланын эрдигин баалаган эл билген билармандар калыска келип, байгени өлсө да Керайгырга ыйгарышыптыр.

Ошентип, чыгаан күлүк Керайгыр өлгөн аймак бүтүндөй  анын аты менен аталып калган экен. Мунун өзү жаныбар тулпардын өлбөй калганы эмеспи.

МАА менен МЭЭ

же алар адамдарга пайдалуу болуунун жолун канткенде табышканы тууралуу жомок

Карапайым жашаган абышка-кемпирдин кичинекей короосу, ага батар бир ат, бир уй, улактуу эчкиси жана козулуу кою болуптур. 

Бир жылы кыш катуу болуп, баягы адамдын кыштык чөп-жеми түгөнөт экен. Ошондо короодогу малын кантип багуу тууралуу үйдүн ээси байбичеси экөө минтип сүйлөшүп турушат дейт. 

–Кыш оор, жем-чөп түгөндү. Малыбызды жазга чейин кантип  багабыз? –дейт абышкасы. Аялы ага кеңеш берет минтип: 

–Кереги жогун саталы. Өзүбүзгө эт керек, семизин соёлу. 

–Туура айтасың, байбиче.  Ат менен уй керек, аларсыз оокатыбыз өтпөйт. Аларды  алып калалы. Эчки менен койдун сүтү түгөндү. Бекер чөп жегенден башка пайдасы жок. Улак менен козу жазга чыкса, тукум болор... 

Ошентишти да, койду базарга алпарып сатып, эчкини согумга союп алышты. 

Абышка менен кемпирдин мындай сөздөрүн угуп, козу менен улак катуу ойлонуп калышты. 

«Демек адамдарга керегибиз болбосо, бизди деле сатып же союп салышы мүмкүн тура.  Ошол үчүн биз адамдарга керектүү бололу...»–дейт Улак. Козу да катуу ойлонуп, өзүнчө күңгүрөнөт:

« А, керектүү болуш үчүн эмне кылуубуз керек? Кантебиз?» 

Бирок, энесиз калган улак-козуну абышка менен кемпир ошол күндөн баштап көңүл салып бага башташат. Улакка– «Мээ» деп ат коюшат, анткени ал эртеден кечке энесин эстеп «мээ-мээ, меке-кээ» деп маарай берет. Козуга болсо «Маа» деп ат коюшту, анысы–козунун өз энесин эстеп, керелден кечке  «маа-маа-маа» деп коңур маараганынан улам болушу керек. 

Ошентип, Маа менен Мээ короодо эркелеп, чөп жеп, жем жеп жашап калышат. 

XXX 

Бир күнү Маа менен Мээ короодогу ат менен уйга минтип суроо салышты. Адегенде  Маа атка мындай деди: 

–Эй, ат, сени эмне үчүн абышка базарга алпарып сатып жиберген жок? 

Ат Маанын суроосун анча жактыра бербесе да, мындай деп түшүндүрдү: 

–Мен адамдарга көп пайда келтирем да. 

–Кантип? 

–Мени адамдар күнү-түнү минишет, жүктөрүн ташышат. Жайлоого көчүшөт, кыштоого түшүшөт. Мындан башка да толгон-токой жумуштарын жасайм. Менсиз адамдардын жумушу бүтпөйт.

–Ошон үчүн сени адамдар жакшы көрөт тура...–деп ойлуу баш ийкейт Маа. 

Анан Мээ уйга келип мындай деп сурайт: 

–Эй, уй! Сени абышка менен кемпир эмне үчүн союп коюшкан жок? 

Анын суроосу да уйга жаккан жок. Ошентсе да минтти: 

–Мен адамдарга көп пайда келтирем да? 

–Кантип? 

–Мени адамдар саап сүтүмдү ичет, сүтүмдөн айран, быштак жасайт, каймак алат, каймакты сызгырып май кылышат... 

–И-и,–дейт башын ийкеп Мээ,–ошон үчүн сени адамдар жакшы көрөшөт турбайбы э? 

Анан Маа менен Мээ булардын сөзүн угуп, «Биз адамдарга эмне кылып бере алабыз? Биз адамдарга кантип пайда келтиребиз?» дешип ойлоно башташат. 

Анан Маа үйдөгү иттен, Мээ болсо тооктордон сурайт. Алар дагы адамдарга көп пайда келтирерин, бири үйүн кайтарса, бири жумуртка берип пайда келтирерин айтышат. 

«Демек, биз гана бул үйдө адамдарга эч кандай пайда келтирбеген немелер турбайлыбы? Булардын күндө жемин жейбиз, чөбүн жейбиз, күндө сугарып, бизди багышат. А биз буларга эч нерсе кылып бербейбиз? Туурабы? Анан бир күнү бизди да союп же, базарга алпарып сатып жиберишсе кантебиз...Ошон үчүн канткенде пайдалуу болобуз?» дешип ойлоно беришет. Бирок эмне кылышарын билбейт. «Эгерде биз дагы эч кандай пайда келтирбесек, бизди да бир күнү базарга апарып сатып же согумга союп коюшат турбайбы...» дешип ыйлашат... Анан бир жол табуу керектигин издей башташат... 

ХХХ

Жаз жаңы келип, чөп кылтая баштаганда Мээ Маага мындай деп акыл салды: 

–Эми жаз келди. Өзүбүз деле чөп таап жеп, курсагыбызды тойгузабыз. Тээ адырга барып, жан-жаныбарлардан кеңеш сурайлы... Антпесек бул ат, уй, эшек, тооктор бизге эч кандай жакшы кеңеш айта алышпайт окшойт... 

Маа анын сөзүн акыл көрдү да, абышка кемпирге көрүнбөй, короодон чыгышты. Андан адырга кетип калышты. Андан ары коктуга түшүштү. Коктуда кооз-кооз гүлдөр жаңыдан кылтайып, көк-жашыл чөп  да өсүп калыптыр. 

–А-ий, бул жак жыргал турбайбы, э...–деп таң калганынан Кер улак Маа оюн салып так секирип жиберди. 

–Чын эле...–деди Боз козу Мээ,– Бизди эмне үчүн абышка-кемпир биякка алып келишпейт ыя? 

Ошентип Маа менен Мээ коктуда чөптүн түрлөрүнөн оттоп жүрүшсө, табылганын түбүнөн апакай бир неме бултаң эте чыга калды. 

–Эй, сен кимсиң ыя?–деп, кулактарын тикчийте карап калды сергек көңүл Мээ. Ал Маага караганда тыңсынып, жаңы чыгып келаткан кош мүйүзүм бар деп мактанат эмеспи. Азыр да мүйүзүн көргөзүп, мойнун ары-бери буруп койду. 

–Мен... мен... коёнмун.,–деди  тиги бечара көздөрүн бакырайтып, коркконунан. 

–Сенин үйүң ушу жерби?–деди Мээ, үрпөйгөн чоң табылганын түбүндөгү ийинди карап. 

–Ооба... А силердикичи? 

–Биздин үйүбүз... тээ дөңдүн астындагы кыштакта...  

–А биякка эмне келдиңер? 

–Бизби..? Адегенде таанышып алалы... Менин атым Мээ, а булл болсо–Маа... Биз «адамдарга кантикенде пайдалуу болобуз», деп ошону ар кимден кеңеш сурап жүрөбүз. Балким, сен айтарсың... 

Коён көздөрүн бакыраңдатып бир аз ойлонду да, мындай деди: 

–Силерди билбейм... Биз адамдарга жылуу терилерибизди, этибизди берип пайда келтирип жүрөбүз. 

Коёндун «этибизди, жылуу терибизди» деген сөзү Мээ менен Мага жакпай калды.

–А-а... түшүнүктүү... Демек сен дагы бизге жакшы кеңеш бере албайт экенсиң... Биз кеттик... 

Ошентип, Маа менен Мээ андан ары кетишти. 

ХХХ

Маа менен Мээ коктудан өтүп, тоого чыгышты. Чыгышса эле узун кооз куйругун булаңдатып жер шимшилеп жүргөн кызыл немеге кезигишти. Ал Мээ менен Мааны көрө сала «тык» токтоду да,  жыт алып туруп калды. 

–Эй, сен кимсиң?–деди Мээ дагы да кыйынсына, эки кулагын тикчийтип. Кичинекей мүйүзүн көргөзүп, буттары менен жерди тээп-тээп койду. Ошентсем эле тигил неме коркот деп ойлоду го.

–Түкүбаймын мен. Чын атым–Кызыл Түлкү. А өзүңөр ким деген болосуңар?–деди эле Маа менен Мээ бирин-бири карап калышты. 

–Менин атым –Маа... 

–А менин атым Мээ... 

Кер улак менен боз козу аттарын айтып, маарап коюшту. Түлкү буларды тааныды. 

 «Демек булар жайыттан адашып жүрүшкөн го, сыягы ?» деп ойлоду да: 

–Мен силерди билемин ким экениңерди? Бул жакта эмне адашып жүрөсүңөр?–деп жакын келип, дагы да жыттап-жыттап койду. 

–Адашпай эле... Биз адамдарга эмне жакшылык кылсак–деп ошого  кеңеш айтар бирөөнү  издеп жүрөбүз–деди Мээ. 

–Мен дагы...–деди Мээ кер кулакты коштоп. 

–А көрөкчө бизге кеңеш бериңиз, Түкүбай аке! 

Түлкү «эмне десем» дегендей ойлонуп турду да, ары-бер ойдолоп, мындай деди: 

–Мен... маселен... адамдарга көп эле жакшылык кылып келатам... Менин теримден кооз тебетай тигип кийин жүрүшөт. Бирок адамдардын мага жакшылык кылганын көрө элекмин... Ошон үчүн адамдарга эмне жакшылык  кыларыңарды өзүңөр билгиле... Мен кеттим... 

Түлкү кооз куйругун булактатып, бадалдарды аралап чуркап кетти. 

Маа менен Мээ андан ары кете беришти. Алдынан көк жалдуу карышкыр чыкты. Маа менен Мээ көк жалдуу күрсүйгөн кызыл көздүү немени көрүп коркуп кетишти. Эмне кыларын билишпей, абдырап туруп калышты. Карышкыр тигилерге жакын келди да, экөөнү алмак-салмак жыттагылады да, тиштерин шакылдатып жиберди. 

–Сен экөөң темселеп кайдан жүрөсүңөр? Эмне ата-энеңерден адашып калдыңарбы? 

–Жо-ок...,–деди үнү калтырап корккон Мээ,–биз–Маа жана Мээ болобуз... А сиз өзүңүзчү? 

–А-а...Ошондой дегиле! Маа менен Мээ... деген болсоңор, мен Кашаба деген болом. Уктуңар беле? Чын атым–Көкжал карышкыр!...

«Карышкыр» дегенде берки экөө коркуп бүжүрөй калышты. Баягыда абышка менен кемпирдин «буларды адырга кетирбеш керек. Карышкыр жеп кетет»–деген сөзүн эстеп, Маа дагы, Мээ ыйлап жибере жаздашты. 

–Урматтуу көк жал кашаба! Биз адашпай эле, адамдарга эмне жакшылык кылсак болот деп, ошого кеңеш сурап жүрөбүз...– деп жиберди үнү дирилдеп, Мээ. Аны коштоп Маа дагы үнүн эптеп чыгарды: 

–Ооба... Ошондой... Сиз бизге кеңеш берсеңиз. Билип алып эле кайра үйүбүзгө кетебиз... 

Бүжүрөгөн кер улак менен боз козунун мындай сөздөрүн угуп, каышкыр каткырып күлүп, шылдыңдады: 

–Ха-ха-ха-ха! «Адамдарга жакшылык кылабыз» деп... О-о-о-о! Бирок... бирок. Силердин оюңар жакшы экен. Албетте биз адамдар менен кээде таарыныша кетип, кээде достошуп жүрөбүз... Биз аларга жакшылык да, жамандык да кылып жүргөнүбүз бар... Терибизден канча адамдар тон тигип кийип жүрүшөт. А адамдар бизге жакшылык кылып, жардам бергени боло элек... Ошол үчүн, Маа менен Мээ, мен азыр силерге кеңеш бере албайм!... Түшүнүтүүбү? Бир...р...рок, мен азыр силерди эки чайнап бир жутуп койсом болмок... Ошентпей койгонум эле–адамдарга жакшылык кылганым болсун! Кошкула, аман болгула! 

Ушинтип да, карышкыр андан ары жүрүп кетти. 

ХХХ

Эми эмне кыларын билишпей, Маа менен Мээ акылынан адашты. 

–Маа, эми каякка, кимге, кайда барып акыл сурайбыз,–деди Мээ, муңайып. 

Маа болсо, угар-укмаксан болгон калыбында, асканы көздөй көз жүгүрттү. 

–Мобу көк тиреген аскага чейин барабыз. Биздин андан башка барар жерибиз жок. Ошол жерден бизге акыл айткандар болор. Эгер болбосо, айлабыз жок, өзүбүздүн корообузга барабыз. Абышка-кемпирге этибизден бергенден башка эч кандай пайда кыла албайт экенбиз, сыягы…–деди Маа улутунуп. 

Ошентип, Маа менен Мээ эмне кылар айла таба алышпай, «башыбыз оогон жакка бара берели» деген чечимге келишти. Улам өйдөлөп, аскага чыга башташты. Жол татаалдап баратты. Ошол кезде алардын астынан үйдөгү абышка-кемпирдин эчкисине окшош, мүйүздөрү аркайган көк эчкилер чыга калышты. Аларды көрүп, энесин көргөндөй сүйүнүп, Мээ маарап жиберди. 

–Мээ, мээ! Саламатсыңарбы, апакелер! 

Тиги эчки-текелер эрбейген Кер улак менен Боз козуну таңыркай карап турушту. 

–Саламат...чылык.. Силер кайдан жүргөн немелерсиңер?...–деди чоң эчки, таңыркай карап. Мээ ага жооп кайтарды: 

–Биз жердин баарын кыдырып, акыл сурап жүрөбүз... 

–Эмне деген акыл керек силерге...,–деди баягы чоң эчки,–Кана сурагыла... 

Маа менен Мээ жарды абышка-кемпирдин турмушун, болгон окуяларды айтышып, бирок эч ким аларга жарытылуу акыл айтып бере албаганына даттанышты. 

–О-о, анда силер жакшы улак-козу турбайсыңарбы? Албетте, бирөө-бирөөгө зыянын гана тийгизбестен, пайда да келтириш керек. Бирөөгө пайда келтирген неме гана өзүн  бактылуу сезет... Ошон үчүн, мен силерге мындай кеңш берейин, балдарым,–деди баягы чоң эчки,– Сен, Мээ, мени көңүл коюп ук. Сен чоңоюп эчки болгондо, адамдарга көп төл беришиң керек. Жыл сайын эгизден, үчтөн төл берген болсоң, абдан жакшы болмок. Көлдөтүп сүт берсең, андан бетер жакшы. Ошондо гана адамдар сени барктап-баалап багышат жана сен өтө бактылуу болмоксуң... 

Чоң эчкинин кеңешин угуп, Мээ сүйүнүп кетти. Ойноктоп, таштан-ташка секирди. Анын сүйүнгөнүн көрүп, бирок «Сүйүнүү али эрте экендигин билдирип,» эчки кайра сөзүн улантты:   

–Сен шашпагын, Мээ, сүйүнүү али эрте. Эсеби- маселен, сен ошого кантип жетишесиң? Ушуну ойлонуш керек. 

Мээнин жанагы сүйүнүчү унутулуп, кулактарын шалпайтып туруп калды. 

–Сен, бирок, капаланба... Анын жолу табылат. Сен адамдарга жана мен айткандай пайда келтиргиң келсе, узак убакытка биз менен бирге жүрөсүң. Мөңгүнүн таза суусун ичип, белестердин таза тулаңынан, мекери чөбүнөн, анан да, эң мыктысы, кийик оту деген чөптөн жеп жакшылап азыктанышын керек. Түшүнүктүүбү?... Ошондо гана сен мыкты эчки болосуң. 

Бул сөздөрдү угуп  Мээ кубанып кетти да,  эми Маа канткенде жакшы кой болушу керектигин сурап билгиси келип, тынсызданып кетти.

–А бул, менин досум Маа кандай кылат? Ал дагы...–деди чебеленип  Мээ. 

–Коё тур, анын жолу башка,–деди чоң теке сөзгө аралашып,–Маа  эртең мени ээрчип тээ асканын башына барсын. Ал жерде Маанын  туугандары бар. Алар Аркар жана Кулжа дегендер болушат. Маага бизден көрөкчө ошолор жакшы кеңеш беришет... 

Ошентип Маа менен Мээ ал күнү кийиктер менен бирге арчалуу аска тоолордун арасында  түнөп калышты. 

ХХХ

Мүйүздөрү  бир кучак аркар-кулжаларды көргөндө Маанын көздөрү алайып, өзү коёндон бетер бөжөйүп калды. 

–Коркпо,–деди аны эрчитип келген Чоң көк теке. Булар сенин түп аталарыңдын туугандары болот. Аркар-кулжалар деген–ушулар. Аска-зоолорду мекендеп жашайт. 

Анан аркар-кулжаларга Мааны тааныштырып, келген себебин түшүндүрдү. 

–Адамдарга пайдалуу болуунун акылын үйрөнөлү деп атайы келишиптир... 

Үйүрдүн башчысы Чоң аркар Мааны көңүл коюп карады да, буларды айтты: 

–Адамдарга мурда таарынчыбыз болсо да, азыр ыраазыбыз. Бизди коргоп, көбөйүүбүзгө шарт түзүп жатышат. Ошол үчүн адамдарга биз дагы колдон келгенче жардамыбызды аябайлы. Адегенде, сен биз менен бир жыл жаша. Ошондо гана сен жакшы кой болуп чоңоёсуң.–деди да, жер кыдыртып жүрүп, өзүлөрү ичкен ак мөңгүнүн таза суусун көрсөттү; аскалардын кылда учунда гана өсүүчү «Мээр чөптүн» даамын таттырды,– «Мээр чөптү» жеген тирүү жанга эзели оору жолобойт–деп түшүндүрдү; андан ары алпарып, «Аркар оту» деген касиети күчтүү чөптү көрсөтүп, буту менен шагыл таштарды казып жатып, анын кереметтүү тамырынан алып берди.– Муну жеген аркарлардын сүтү көлдөё агып, өзү тоодой болуп чоңоёт, жүнү жибектей созулуп, узун болот. Эгер сен ушулардан азыктанып, сүтүң көлдөй, өүң тоодой болуп, жүнүң жибектей созулуп, бекем жана узун болсо гана сен адамдарга пайдалуу жана керектүү кой болосуң. Ошондо адамдар сенден тукум алып, көбөйтүп,  сүйүп багат.–деди. 

Ошентип Маа менен Мээ тоо кийктери менен аркар-кулжалардын арасында бир жыл жашап, көп нерсени үйрөнүштү. Мээ чоңоюп тоо кийиктей керилген сулуу Кер эчки, ал эми Маа болсо жаш аркадай болуп мүйүзү чыгырыктап, жүнү жибектей төгүлүп, кийинки жазда өзүлөрүнүн короосуна байкатпастан кирип барышты. 

Буларды көрүп абышка менен кемпир таң калып карап калышты. Албетте, адегенде, тааныбай жатып зорго таанышты. Анан бир жылдан бери жоголуп кетип кайра табылган Кер улагы менен Боз козусу экенин билишип, аябай сүйүнүштү.  Улагы– желини созулган келишкен көмүш Кер эчки, козусу болсо–аркардан бетер мүйүзү чыгырыкталган, жүнү жибектей созулган керилген Боз токту болуп, асмандан түшө калгандай, издетпей табылып калганына кубанышып, көздөрүнө жаш алышты. Анткени, улагы менен козусунан биротоло үмүт үзүп коюшпады беле. Эми минтип, короосу кой менен эчкиге толуп калгандай эле болду. 

Чындыгында эле алар кийиктер менен аркарлар айткандай болду: Мээ ошол жаздан баштап жыл сайын эгизден улак тууп, сүтү көлдөй ташып  сүйүнтсө, Маа дагы ошол жаздан баштап, жыл сайын аркардай козуларды төлдөп, жибектей жүнүн берип кубантты. Абышка-кемпир короосуна төл батпай, сарайына жибектей жүн батпай байып, жардылыгын унутуп,  жыргап жашап жатып калды. 

«ЖЫГАЧ  АРГЫМАК»  ТУУРАЛУУ 

ЖОМОК
Ушул эле биз жашап жүргөн кичинекей айылда Асан, Үсөн жана Эсен деген үч бир тууган балдар бар эле. Үчөө тең акылдуу, эстүү балдар экен. Мектепте жакшы окуп, мугалимдеринен түркүн өнөрлөрдү үйрөнүшчү экен. 

Бир күнү мектепте кол эмгек сабагы болуп калат. Аларды мугалими мектептин өнөрканасына алпарып, мындайча тапшырма берет: 

–Балдар, бүгүнкү биздин жаңы сабагыбыз: жыгачтын түрдүү жаныбарлардын сөлөкөтүн жасоо. Түшүндүңөрбү? Мынакей, мен тактага сүрөттөрүн илип коёюн... 

Мугалим ошентет да, тактага: бугунун, аюунун, аттын, бүркүттүн жана да каз, өрдөктүн сүрөттөрүн илет. 

–Менде суроо бар... мүмкүнбү?–деп колун көтөрүп мугалимине кайрылат Асан.

–И-и... сура... 

–Ким каалаганын жасаса болот да... 

–Ооба... Экөөңөр, үчөөңөр биригип, бир жаныбарды жакшылап жасасаңар да болот... 

–А бүгүн бүтүрүшүбүз керекпи?... 

–Туура суроо...–дейт кол эмгек мугалими Жусупбек агай,– бүгүн бүткөндөр мейли бүгүн бүтүрсүн... Ким биринчи бүтсө «беш» деген баа коём... 

Балдарды мугалиминин бул сөзү ойлонтуп койду. Ошентсе да, алар эмки сабакта деле бүткөзүп келсе «беш» деген баа ала турганын билип, тынчтанып калышты. 

Асан, Үсөн жана Эсен үчөө биригип кайсыл жаныбарды жасасак деп ойлонуп калышты. Анан жыгачтан ат жасайлы–деп чечишти да, ишке тездеп киришишти. 

Адегенде, даярдалып коюлган ак кайыңдын тактасынан ченеп кесип алышты. Анын бетин тегиздеп сүргүч менен сүрүшүп, Асан аттын сүрөтүн тарта турган болду: 

–Манас атанын Ак кууласын тартыш керек...–деди ал. Беркилер анын бул сунушуна макул болушту. Анткени ал сүрөттү жакшы тартат эмеспи. 

Асан Ак куланын сүрөтүн бат эле тартып койду. Эми кезек Үсөнгө келди. Үсөн баягы сүрөт боюнча тактайды кесүүгө киришти. 

Кантсе да, бир сабакта баарын бүтүрө алышкан жок. Аккуланы бүтүрүп келмекке балдар үйлөрүнө тапшырма алып кетишти. 

Асан, Үсөн жана Эсен үйлөрүнө барганда да тынчтанып калышкан жок. Үсөн жыгачты курч бычак менен жонун кесип бүтүп, Аккуланы мыктылап жасап бүттү. Жылмалады. Апакай, келишкен аргымак болду да калды. 

Эми кезек Эсенге жетти. Эсен түрдүү боёктор менен Аккуланы кооздоп боёду. Жал куйругун, көкүлдөрүн күмүштөй жылтыратып, көздөрүн, кирпиктерин, кулактары менен туяктарын кара боёктон кошуп боёду эле кадимки эле Манас атанын аргымагы Аккуланын өзү болуп калды. Ата-энелерине көргөзүшкөндө алар да макташты. Ага баарынан «Ак кула аргымагы» деп ат коюшту. 

Келерки жумада Асан, Үсөн жана Эсен кол эмгек сабагына «Аккула аргымагын» алып келишти эле Жусупбек агай балдарды аябай мактады.

–Мына, Асан, Үсөн жана Эсенге бул аргымагы үчүн «беш» деген баа коём. Ал гана эмес, бул үчөөнүн мындай эмгегин мектептин көргөзмөсүнө коюга сунуштайм,–деди ал. 

Ошентип баягы «аргымак» мектептин көргөзмө залына коюлду. Ал жерде мыкты окуучулардын ар кандай эмгектери, сайган саймалары, тигип келген түркүн буюмдары коюлар эле да. Эми, алардын катарында Асан, Үсөн жана Эсендин «Аккуласы» деп жарашып туруп калды... 

Үчөө «биздин аргымагыбыз» деп сыймыктанып күндө карап өтүшкөнү менен, ал баягы ордунда былкылдабай, чаң басып тура берди... Аларды балдар шылдыңдап күлүшөт: 

–«Аргымак» деп коюшат... Аргымагы бир ордунан жылып койсочу...–дешет достору шылдыңдашып– Мунуңарды «аргымак» дебей эле, «кашаң ат» деп койсоңор болмок... 

Алардын сөздөрү Асан, Үсөн, Эсенди ыза кылат. 

–Жок, ал–анык аргымак... Көрүнүп турбайбы... Кашаң ат андай болбойт...    

–Андай болсо, аргымагыңарга жан киргизеличи... дешет алар. 

Ошентип, досторунун сөзүнүн улам, үч бир тууган  ойго батып калышты.  

ХХХ

Күндөр өтүп жатты... 

«Аргымак» дегени менен, ал чуркабаса чын эле кайдан аргымак болмок эле». 

Үчөө ушундай ой менен алектенишкени менен, эч нерсе колдорунан келбесин туюшуп, «жыгач аргымагын көргөндө улутунуп коюп жүрө беришти. 

Бирок бир күнү мындайча бир кызык окуя болду. Асан, Үсөн жана Эсен өзүлөрүнчө кеңешишти да, билгизбей «аргымыгын» үйлөрүнө алып кетишти. Алардын мындай «уурусун» эч ким билген жок. Алар үйлөрүнө алпарышты да, «кантип муну чыныгы аргымак кылабыз?» деп, баштарын катырышты. 

Асан эки бир тууганына мындай деп кеңеш берди: 

–Бирибиз «аргымагыбызга» жарак-жабдыктарын даярдайлы; бирибиз дубалап жан киргизели; а бирибиз–жакшылап саяпкерлик кылып таптайлы... 

–Макул... Бирок, кантип... 

–... 

Бир убакта Эсен кубанганынан кыйкырып жиберди:

–Мен аргымаккка кантип жан киргизишти ойлондум,–деди ал агаларына,– ичин оюп туруп батарея орнотобуз. Буттарын  батарея кыймылдата турган кылып муунактуу кылыбыз..! Батареяны иштеткенде, аргымак чуркап жөнөйт. Туура айтамбы?

-Туура айтасың! Азаматсың, Эсен! Сен бизден кичүү болгонуң менен, акылың улуу экен. «Акыл –жаштан» деген ушу да.–дешип агалары сүйүнүп кетишти.

Жаңы батарея табышты да, түн бир убакытка чейин аргымактын ичин оюшту.  Буттарын муунактуу кылып, бабарея иштегенде  чуркай турган кылышты. Чын эле, иш Эсен айткандай болду. Батареяны  иштеткенде, аттын буттары кыймылга келип, кадимкидей  чуркап жөнөдү. 

Эртең менен алар ата-энелерине  аргымагын көрсөтүшүп, кантип чуркаткандыктарын айтып мактанышты. Алардын бул мактанычы мектепке барганда  андан беш бетер уланды. Досторуна  чуркоочу аргымагын көрсөтүшүп, кантип жан киргизгенине мактанышты.  Асан, Үсөн жана Эсендин аргымагынын чындап эле кыймылга келип чуркаганы тууралуу жаңылык мектепке дуулдап тарап жатты. Асан, Үсөн жана Эсен келген балдардын ар бирине аргымагынын  кантип чуркай турганын көргөзүп берип жатышты. Анан бир кезде аргымагы чарчагансып токтоп калды да, экинчи чуркабай койду. Көрсө, анын батареясы  иштен чыгып калган экен. 

Аны достору көрдү да: «Андайды биз деле жасай  алмакпыз. Кыйын болсоңор чындап жан киргизгилечи аргымагыңарга..!» дешип, кайтадан шылдыңдап-эликтеп киришти.

Ххх

Үчөө кайрадан ойлоно башташты. Эми алардын ою–аргымагына  чындап эле жан киргизүү эле. Асан инилерин кайрадан кеңешүүгө чогултту. Бирок, канчалык баштарын катырышып ойлонушканы менен, «аргымагына»  кантип жан киргизүүгө баштары жетпеди... Бул оюн үчөө кайтадан атасы менен апасына да айтып көрүштү эле, алар үч уулун шылдыңдап күлүп да коюшту. 

–Ай, балдарым, жыгачка ким жан киргизмек! Болбогон нерсе менен алектенбей, сабагыңарды жакшылап окугулачы...–дешти. 

Атасы менен энесинин сөздөрү буларды муютуп койсо да, алар макул болушпады. Кандай болсо да, «жыгач аргымагына»  жан киргизүүнүн жолун издей беришти... 

Бир күнү Асан уктап жатып керемет түш көрөт. Түшүндө үч бир тууган баягы «жыгач аргымагына» канткенде жан киргизебиз? деп убара тартып отурушкан экен. Аңгыча ак сакалчан, бир карыя келип калат. Балдар сүйүнүшүп: 

–Чоң ата,... чоң ата... Бизге жардам бериңизчи,- дешет жабыла. 

–Силерге менден эмне жардам керек?–деп абышка көңүл коё карайт. 

–Мобул «жыгач аргымакты» кол эмгек сабагында жасаганбыз. Бирок «аргымак» дегенден кийин, ал чуркаш керек да... Балдардын баары бизди ушинтип шылдыңдай беришип жадатышты. Акыры биз, буга «кандай да болсо, жан киргүзүүбүз керек..!»–деп чечтик. Антпесек, биз мектебибизге баргандан уялып бүттүк... 

Балдардын сөзүн угуп, карыя катуу ойго батты да: 

–Силер бекер кылып жатыпсыңар. Бул оюңардан эмитеден кайткыла. Болбосо, силердин бириңер жаман нерсеге кабылып калууңар мүмкүн...–деди да, көздөн кайым болду. 

Балдар азыр эле бет маңдайында турган ак сакалчан абышканы таппай калышты. Ары-бери чуркап издеп жүрүшүп, токойго кабылышат. 

–Чоң ата... чоң ата... Кайда кеттиңиз? Биз сизди таппай калдык...

Тээ бир кезде гана абышканын үнү угулду. Болгондо да алыстан-алыстан закымдап келип жетет анын үнү: 

–Балдарым ай! Кой десе болбодуңар. Мейли, өз азабыңар өзүңөрдө. Мени Аблетим аскасынан издегиле. Мен учуучу кайып жылкылардын саяпкери болом. Мени издесеңер ошол жерден издегиле...
Ошентет да, абышканын үнү жок болот… 

Түшүнүк ошол жерине келгенде Асан ойгонуп кетет. Ойгонсо таң атып, сабакка жөнөй турган убакыт болуп калыптыр. Шашып кийинип, тамак ичип, бир туугандары менен сабагына кетет... 

Баягы түшү кечке оюнан кетпейт...  

«Эмне деген түш? Кимге айтсам болот...? Чын эле «жыгач аргымагыбызга» жан киргизүүгө болобу? Бирок «жыгач аргымагыбызга» жан киргизсек,  «үчөөңөрдүн бириңерге жамандык болот» дебедиби... Ал эмне деген жамандык?...» 

Ушинтип ойлоно берип чарчаганда, Асан кечинде эки инисине түшүн айтып, кеңеш курду. 

–Балким, биз туура эмес кылып жаткандырбыз?–деди Асан, –биз бешинчи классты гана араң бүтүп жатабыз. Чоңойгондо кыларбыз бул ишти... же түшүмдү атам менен апама айталы да, кеңеш сурайлы. 
–Жок-деп каршы болду иниси Үсөн,–сенин бул түшүңдү эч кимге айтпашың керек. Андан көрөкчө, агайга айталы... 

Үсөндүн сунушун Эсен четке какты:
–Жок, атам менен апама да, Жусупбек агайга да айтпайбыз. Андан көрөкчө Авлетим аскасы кайда болду экен? Ошол асканын кайда экенин картадан издеп табалы да, издеп жөнөйлү.  Ал жерден жанагы учуучу жапайы жылкылардын саяпкери ак сакалдуу абышканы табалы. Бизге бир гана ошол абышка жардам бере алат... 

ХХХ

Ошентип, Асан, Үсөн жана Эсен ата-энелерине айтпай, жайкы каникулда Авлетим аскасын издеп жолго чыгышты. Аз жүрдүбү, көп жүрдүбү, жөө-жалаңдап, арып-чарчап жүрүп отурушту. Бир күнү тээ асманды тиреп жерге түшүрбөй тургансыган бийик көк аскага туш келишти. Бул дал ошол Авлетим аскасы болучу. Кечинде эптеп-септеп чөп-чар менен тамактанышты да, асканын түбүндөгү тегерек көлдүн жээгине түнөп калышты. 

Эртең менен ойгонушуп, көргөн көздөрүнө ишенишпей, ооздору ачылды. Баягы көк тиреген Авлетим аскасынын үстүн чоң-чоң бүркүттөр айланып учуп жүргөндөй болгон. Балдар: «бир, эки, үч...» деп аларды санап жатышкан. Аңгыча баягы учуп жүрүшкөн «бүркүттөр» жылкыдай кишинеше башташты... Көрсө, алар баягы Асандын түшүндө көргөн ак сакал карыя айткан учуучу жапайы жылкылар турбайбы! Бир кезде баягы жылкылар бири-бирине кишинеп чакырышты да, ылдыйлап келишип, балдар жаткан көл жээгине келип конуп калышты. Алар капталында бүркүттүн канатындай болгон калдайган канаты бар, кадимкидей эле жылкылар экен! Биринин үстүнөн ак сакал карыя түштү да, эки жагын карап, шектене туруп калды. 

Анын шектенгенин–адам баласынын бул жерге келишин–алардын жытынан билгени болсо керек. Анан коркуп турушкан балдарды көздөй түз эле басып келди. 

–Мен силерге «убара болбогула» дебедим беле..? Кана эмне сөзүңөр бар? Айткыла! 

Үсөн менен Эсен «сен айт» дегенсип, Асанга карады. 

–Чоң ата! Сиз баягыда менин түшүмдө айтпадыңыз беле... Ошол үчүн келдик...–деп, колундагы «жыгач аргымакты» көрсөттү. 

Балдарды көрүп, аттар да кошкуруп-үркүштү да, уча качып кайра канушту.

–Макул. Бирок, мен силерге эскертсем болбодуңар,–деп алып, абышка минтип сурады–бул жыгач атты ким жасады?

–Үчөөбүз тең…–деп жарыша айтышты балдар. 

–Жок... Үчөөңөр тең жасаганыңар жок... Ойлонгула. 

Асан түшүндүрүүгө аракет кылды: 

–Жок... Үчөөбүз жасадык... үчөөлөп, адегенде, жыгачты араалап алып, анан тактайдай тегиздедик. Мен тактайдын бетине сүрөт тарттым. Дегинкиси, ат жасоо жөнүндө адегенде  мен сунуш айттым.

–Жок, кеп башкада. Үчөөңөрдүн бириңер мойнуңарга алсаңар болмок. Анткени мындан ары иш ошого байланыштуу, жана да, бириңердин тагдырыңар «аргымагыңар менен байланыштуу болот...Ошон үчүн «аргымакты» «мен жасадым» деп бириңер мойнуңарга алышыңар керек…

           Сөзгө Үсөн аралашты. 

–…Анан мен жыгачты сүрөт боюнча кесип, ат жасадым. Демек аргымакты мен жасадым. 

–Анан, дагы ким эмне кылды? 

Сөзгө Эсен кошулуп: 

–Анан түрдү боёк менен боёп, атты мен кооздодум. Ага «Манас атанын Аккуласы», «Жыгач аргымак» деп мен ат койдум... Демек, мен жасадым... 

Үчөөнүн тең сөзүн угуп, абышка баары бир тактагысы келди: 

–Ошондо, кимиңер жасаган болосуңар? 

–Мен,–деди Асан. 

–Жок, мен,–деди Үсөн. 

–Жок, экөө тең эмес, мен…–деди Эсен. 

Карыя баары бир өз сөзүнө турду: 

–Талашпагыла. Андан пайда жок,–деди ал,–кеп эми мында…Кеп–үчөөңөрдүн бирөөңөр «аргымагыңарга» жүрөгүңөрдү беришиңер керек. Ошондо гана жыгачка жан кирет…Жан кирет да, ал дүйнөдө алдына ат салбаган аргымак болот. Ансыз буга жан кирбейт. Ушуга макулсуңарбы?

–Макулбуз,–деди үчөө тең жарыша. 

–Анда, бири-бириңер менен коштошуп алгыла...

Үч бир тууган бири-бири менен аргасыз, буркурап ыйлап коштошушту. Кантсе да, ар бири  «жыгач аргымакты»  эмнеге жасадык эле... Кайдан да «жыгач аргымак» деп атадык эле...»–дешип, бири-бирин аяшып,  аргасыз бири-бирин көздөрүн жалжылдата карашты. 

–Эми, мындай…–деди, жаш балдарды аяп, карыя. Бир жакшы нерсе бар. Мен дагы силерди аяганымдан ошону жасап көрөйүн. Мүмкүн мен ойлогонумдай болуп калар... Адегенде, мен силерди дубалап уктатам. Уктаган соң, ар бириңердин сол колуңардын аты жогуңардан бир тамчыдан кан алып, жыгач аргымагыңардын жүрөгүнө куям. Эгер, «аргымагыңарга» жан кирсе, жүрөгүңөргө тийбейм. Эгер жан кирбесе, менин дубам өзү айтат- кимиңердин жүрөгүнөрдү алып «аргымагыңарга» сала турганымды... Түшүндүңөрбү... Эмесе, баштадыкпы... 

Карыя балдарды катар жаткысып, «жыгач аргымакты» жанына койду да, дубасын айта баштады. Түшүнүксүз дубалардан соң, балдар көшүлүп уйкуга кетишти. Карыя, адегенде Асандын сол колунун аты жогунун учун курч наштар менен чегип, бир тамчыны «жыгач аргымактын» жүрөгүнүн тушун көзөп туруп тамчылатты эле «жыгач аргымактын» денесине кан жүгүрүп, ысып чыкты. Андан соң, Үсөндүн колунан алган тамчы канды тамчылатты эле «аргымак» көзүн ачты. Эсендин колунан алган тамчы канды куйганда, «аргымак» туруп кишинеп силкинип жиберди! 

Карыя сүйүнүп, балдарды дубасы менен кайра ойготту эле, алар аргымакты көрүп сүйүнүп, бири-бирин кучактап, сүйүнгөнүнөн ыйлап жиберишти. 

–Мына, аргымагыңар, өзүңөр айткандай, үчөөңөргө тең бирдей экен. Ошондуктан, үчөөңөрдүн бирден тамчы каныңарды тамчылатканда жан кирип, тура келди,–деп түшүндүрдү абышка. 

Зор кубанычка батышкан Асан, Үсөн жана Эсен эми мектепке барып, «Мынакей, биздин чыныгы жыгач аргымагыбыз, эми ишендиңерби?!» деп досторуна чындап мактанабыз дешип, ого бетер сүйүнүчкө батышты. 

Баса «аргымыктын» мындайча сыры бар экен. Аны карыя  жакшылап түшүндүрдү: 

–Аргымакты жал куйругунан сылап, анан «чү, жаныбарым чү!» дегенде, кадимки Манас атанын Аккуласындай чоң аргымак болуп калат да, ыргыштап чуркап жөнөйт экен. Чуркаганда да ой-кырды, тоо-ташты карабай канаты бар немедей сызып жөнөйт! Бирок дагы бир кызыгы анын чоң аргымакка айланганы башка бөтөн адамдарга көрүнбөйт. Мурдагыдай эле оюнчук ат сыяктуу көрүнүп тура берет. Уктуңарбы? Түшүндүңөрбү?
Балдар «аргымагы» менен алектенгиче карыя, баягы канаттуу учуучу аттары менен эчак учуп кетиптир. Карап турушса Авлетим аскасынын асманды сайып турган шиш чокусун айланып, кайдадыр учуп баратышыптыр. 

Алар кеткен соң, Асан, Үсөн жана Эсен «аргымагын» жал куйругунан сылап, «чү, жаныбарым, чү!» дешти эле, тоодой болгон ак боз аргымакка айланды. Анан үчөө «аргымакка» минип алышып, үйлөрүнө жөнөштү. «Жыгач аргымак» тоону-ташты, ой менен кырды бирден арыштай чуркап, чарчабай сызып келатты... 

ХХХ

Асан, Үсөн жана Эсен ата-энесине да, досторуна да мактанып бүтүшкөн кезде айылда чоң той болду. Тойдо ат чабыла турганын угушту. Досторунун шыкагы жана да, өздөрүнүң мактанычы боюнча ал тойдогу ат чабышка Асан, Үсөн жана Эсен «жыгач аргымагын» даярдай башташты. Мында баягы Авлетим аскасынан жолуккан карыянын кеңеши жардамга келди. Анын кеңеши боюнча балдар «аргымагын» кантип чабуу керектигин, аралык алыс болсо кандай, жакын болсо кандай чуркатыш керектигин талкуулашып чечишти. 

Ошентип, той болор күн келди. Эң кенжеси Эсен атты минип чаба турган болду. Досторунун көзүнчө Асан «жыгач аргымактын» жал куйругун сылап, «чү, жаныбарым, чү!» деди эле, келишкен ак боз атка айланды. 

Жөнөп жатканда Асан инисине: «Карыянын кеңеши эсиңде болсун, эч качан атыңды теминип- «Чү, жаныбарым чурка!» деп айтпагын. Уктуңбу?–деди. Досторуна мактанып эрдемсип алган Эсен агасынын сөзүн чала укту да, жер жайнаган аттарга кошулуп жүрүп кетти.

Аттар эртең менен чыгышып, чуркай турган жерине түштө жетип барышты. Ат айдоочу күлүктөрдүн демин басып, өзүңөр да эс алгыла–деп чабандестерге «чай кайнам»  убакыт берди. 

Бир кезде аттар чуркай турган кез да келди. Эсен топ аттын ичинде Аккуладай чоң аргымактын минип турду. Анан ат айдоочунун белгиси боюнча күлүктөр коё берилди. 

Эсен аргымактын оозун тартып келаткан. Топ аттар анын артында да, алдында, убап-чубап келатышты. Аттардын дүбүртү Эсендин жүрөгүн алып-учуруп, айрыкча, аргымагынын келбети, арыш ташташы, жал куйругу жайылып, төрт аягы жерге тийип баратабы, тийбей баратабы, айтор жерге жакын эле калкып учуп бараткандай болду... Ошондо эргип кеткен Эсен, агасынын  эскерткен сөзүн унутуп: 

–Уч, жаныбарым, уч! Чү жаныбарым, чү!–деп аргымагынын оозун коё берди. Ошондо элирип зорго бараткан аргымак так түйүлүп бир секирди эле, Эсен топудай болуп жерге учуп түштү. Аргымак болсо аткан октой учуп,  күлүктөрдү бүтүндөй артка таштап, көз ачып-жумганча, артынан чаңын гана калтырып, кайда кеткен караана белгисиз, учкан жылдыз өңдөнүп, көрүнбөй сызып кетти. 

Эсен аттарын чаңында, туяктарынын учкан даңкан таш-кумдардын арасында боз ала чаң болуп кала берди... 

ХХХ
Эсенди эртеси гана табышты бир туугандары. Аргымактан түк да дайын жок. Алыстан келаткан анын караанын топтошкон эл бир ирет көргөн экен. Кайсы ат экенин тааныганча дүбүртү жер жарган боюнча айылды шамалдай аралап, көзгө илешпей, тоо тарапка өтүп кеткен имиш... 

Ал күндөн бери далай мезгил өттү…

Ошол күндөн-ушул күнгө чейин, Асан, Үсөн жана Эсен  «Жыгач аргымагым» келип калар деп үмүттөнүп, күн сайын күтүп жүрүшөт экен. Айылдагылардын сүрөттөгөнү боюнча бир ак боз аргымак кайсы бир жылдарда тоо-талааны аралап, дүбүртү жерди дүңгүрөтүп, көзгө илешип-илешпей  жүгүрүп өтүп кетет имиш... Аны элдин баары көрүп-билип жүрөт дейт. Ошо көргөндөрдүн баары: «Бул баягы Асан, Үсөн жана Эсендин жыгач аргымагы болсо керек» дешип, дүбүртүнөн эле таанышат экен!

ХХХ

Мынакей, балдар, силердей эле балдар кол эмгек сабагында жыгачтан жасап алышкан «жыгач аргымагынын» кызыктуу окуясы ушуну менен аяктады. 

Кыргыздын аңыз кептери

Көз эмнеге тоет?
Чын эле, адамдын көзү эмнеге тоет? Ал бу дүйнөдөгү бардык кооздуктарды, алтын менен күмүш сындуу байлыктарды, шири-ширин тамак-аштарды, кымбат кийим-кечектерди деги койчу баарын көзүнө батырып, көңүлү тойбойт. Сүйгөн адамын суктана карап, дүйнөдөгү бар жакшыны жалгыз өзүнө мекчиктеп, түбөлүк жыргалга батып жашагысы келет. Карын тойсо да, көз тойбойт деген ушу тура.

Илгери, кайсы бир заманда сан байлыкты менчиктеп сайраң куруп жашаган бир хан дүйнөдөн өтөт тура. Баягы байлыгынын баары калат, сайраң курган дүйнө калат, чексиз бийлик жүргүзүп минип отурган тактысы калат. Тирүүсүндө кооздугуна көзү тойбогон алтын сарайы калат.

Ал өзүнүн өлөрүн билип, баягы чексиз байлыгын суктанып көзү тойбой карап жатып жаны үзүлөт. Ошондон го, көзү ачылган боюнча үзүлөт.

Жанында отурган кыйбас вазири хандын ачылып калган көзүн жумдуруп коюуга аракет кылат. Бирок жабылбайт. Тирүүдөй болуп, өлсө да, көзү жабылбай турган хан ого бетер сүрдүү көрүнөт. Дарыгер менен кеңешип, хандын ачылып калган көзүн жумдуруп кое алышпайт.

Хандын көзү жумулбай өлгөнү уккан-көргөндөрдүн баарын тынчын алат.

-Дүнүйөгө көзү тойбогон ач көз адамдын өлсө да көзү жумулбайт, - тура, - деген сөздөр тарайт эл ичинде.

Жерге коёор убакыт келгенине карабай, эмне кыларын вазирлер билишпейт.

Көзү ачык коюуга болбойт. Көзүн жумдуруп койбосок залакасы баарыбызга тиет – дешип, айлалары кетет. Ошондо көп жашап көптү көрүп, көптү билген бир акылман карыя келет да:

-Менин айтканымды кылгыла. Балким силерге жакпай мыскылдагандай туюлар. Бирок айла жок. Ошондо гана өлгөн хандын көзү «тойдум» деп көзү жумулат, -дейт ал.

Айлалары түгөнгөн вазирлерианын айтканын жасоого макул болот.

-Бир ууч топурак алып келгиле андай болсо, - дейт буюрат карыя. Ал айткан бир ууч топурак да келет.

Карыя топуракты хандын жумулбай турган көзүнө куюп жиберет. Топурак куюлган соң , көз жумулат.

-Тирүүсүндө тойбогон аз көз адамдын көзү топуракка тоёт – деген ушул, дейт карыя турган элге – Топурак куюлганда гана көз «эми тойдум» деп жумулат.

Ушундан кийин эл ичинде, «ач көз адам дүнүйөгө эмес, топуракка тоёт» деп сөз кылыптыр.

Бала эне сүтүнөн канткенде кутулат?

Чын эле, бала эне сүтүнөн канткенде кутулат? 

Уулу же кызы эл бийлеген падыша болобу же эптеп жанын баккан карапайым бирөо болобу эне алдында бала. Андыктан, эне сүтүнөн кутулуу – баары үчүн бирдей да.

Эл ичинде мындай бир аңыз сөз бар ушул жагдайда.

Илгери бир үй-жайлуу, бала-чакыралуу болуп калган бир киши акылман карыяга барып кеңеш сурайт экен:

-Айтыңызчы, мен бир нерсени чече албай кыйналып жүрөм: байлык жыйнадым ким үчун? Ал эртеңки күнү бала-чакам үчүндүр? Бийликке умтулдум: ал ким үчүн? Ал балким, өзүм күнчөлүк сайраңдап ойноп-күлүү үчүндүр? А ак сүтүн эмизип чоңойткон энем үчүн эмне кылдым? Ошол үчүн, энемдин эмчек сүтүнөн тирүүсүндө кантип кутулам деген ой түн уйкумду, күн тынчымды алып жүрөт. Кеңеш бериңизчи?

-Минтип кыйналганыңдын жөнү бар экен? Ырас, ошол милдеттен кутулууну чындап ойлонсоң , ал оюңду тезинен аткар.

-Макул, аткарайын. Эмне кылышым керек?

-Анда – энеңди мойнуңа мингизип жөө Мекеге алып барып кел. Ошондо эне сүтүнүн акысынан кутуласың ?

Акылман карыянын кеңеши менен бала энесин жөө Меккеге мойнуна көтөрүп барып келет. Энеси уулунун мындай эрдигине абдан ыраазы болот. Анын маанайын көрүп, уулу да «эми  энемдин эмчек сүтүнүн акысынан кутулдум» деп, жеңилденип, мойнунан улуу жүктү алып салгандай болот.

Бирок, уулу өтө шашып ойлонгон экен.

-Апа, мен эми сиздин эмчек сүт акыңыздан кутулдумбу? - деп сурайт.

Энеси анда:

-Сага ыракмат уулум. Ыраазымын. Бирок, бул эмгегиң , менин бир көз ирмемдик толгомдун гана акысы болду...–деген экен.

Баатыр уул жана эне сүтү
Бул аңыз кептин окуясы илгери-илгери кыргыздар жунгарлар менен кырчылдаша согушуп жүргөн кезде болуптур дешет. Мына ошол согуштардын биринде жунгарлар көптүк кылып, кыргыз жерин басып киришет. Кырчылдаган катуу согуш болуп, кыргыздар жеңиле баштайт. Ошондо бир баатыры душмандын курчоосунда кылып, жалгыз өзү душмандын жүз баардык өлтүрүп, акыры чарчап алдан тайганда колго түшүп калат.

Душмандын аскерлери аны ханына алып барышат. Хан кыргыз баатырын көрүп, анын эрдигин угуп, «менин да коркок жүз баатырымдан көрө ушундай бир эле баатырым болсочу» деп ойлойт.

-Мен сенин жаныңа азаттык берем, бирок азырынча азаттык бере албайм. Анткени биз душманбыз. Мен сага мындай шарт коем: менин элимден жүз бала тандап алып, өзүңдүн бүтүндөй өнөрүңдү үйрөтсөң, ошондо башыңа азаттык берем. Болбосо, сендей баатыр куру-бекер өлүмгө баш ийгени болбойт, - дейт душмандын ханы.

Ошондо Кыргыз баатыры душмандын ханынын шартына макул болбоптур.

-Душманыма согуш өнөрүн үйрөтүп, сырымды тарттырганча өлүмгө бетме-бет барганым артык. Душманыма колтук ачканымды энемдин ак эмчегинен эмген сүтүм кечирбейт...–дептир кыргыз баатыры душманын тике карап.

Эне сүтүнөн кечүү
Бир оорукчан кемпирдин жалгыз баласы бар экен. Кемпир абалынын начардыгына карабай жалгыз эркек баласын багып, өстүрүп чоң ойтуптур. Баласы да энесин тартып оорукчан экен да, элдин балдарындай отун алып, от жагып, мал бага балбайт экен. Ошонусуна аябай кейип, энесин аяп, эмне кыларын билбейт.

-Энем карыганда кантип багам? Элдин балдарындай күчүм жок, - деп өзүн өзгөдөн кемсинтип, намыстанат баласы. Энеси да, жалгыз баласынын ушинтип калганына жүрөгү зилдеп жүрөт.

Ошентип да, уулу көп нерсени кыялданып, оорумдан айыксам, энемди көкөлөтө көтөрүп багам, жүрөгүн оорутпайм, эмген эмчек сүтүн айтайм, - деп кыялданчу. Ошол сөздөрүн эргип отуруп айтчу.

Бирок бечара уулу бул тилектерине жетпей, оорусунун  айынан көз жума турган болот. Төшөктө жатып:

-Энеке мен сенин ак сүтүңдү актай албай кеткени жатам... Кечир... - дейт да, ээгин араң кыбыратып барып, тилден калат. Эки көзү гана калат жалдырап.

Жанында отургандар жаны үзүлө албай жаткан баланы карап туруп:

-Ак сүтүмдү кечтим – деп айт – дешет энесине.

Эне да. Эне кантип өз чүрпөсун өлүмгө кыйсын. Айта албайт. Жан дегендин чыгышы кыйын болот. Бала түпкүчтөй түйүлүп, чыдабайт.

Акыры баласын оор кыйноого салып кудай алдында күнөлүү болуудан сактанып, энелик ыйык соңку бир сөзүн айтып:

-Ак сүтүмдү кечтим, айланайын жалгызым... - деп эчкирип кучактап жыгылат. Уулун төрөгөндө эң биринчи ирет кучактагандай,  акыркы ирет кучактайт.

Ошондо ушуну гана күтүп турган наристе бала көшүлө түшүп денеси суналып жатып калат экен.

Ж О М О К – П О В Е С Т Т Е Р

«Атыжок» бала жана анын кызыктуу

саякаты тууралуу  жомок

Атасы менен энеси баласына ат коё албай

талашканы

Бар экен, жок экен, бир абышка менен кемпир болуптур. Анын беш эчки, анан бир чоң көк эркечинен башка эч нерсеси жок экен. Карыганча бала да көрүшпөптүр. Экөө бөкчөйүп баратканда баласы жок экенине абдан кейишчү экен. Күндө таңдан кечке кудайдан бир бала берүүсүн тиленишиптир. Ошентип жүргөндө, кудай алардын тилегин орундатып, бир бала  бериптир. Бала башкалардын баласына окшобогон, маңдайына жылдызы жанып турган, сулуу, ажайып бир бала экен. Андай татынакай бакыраң көз  бала бул айылда алиге жок эле.


Абышка-кемпир кудайга миң ирет жалынып, ырахматын айтып, эми баласына эч кимде жок, өзгөлөрдөн башкача бир жакшы, ат коөлу – деп кеңешишет.


Күн сайын жаңы ат табышса да, кемпиринин айтканы абышкасына жакпайт, абышкасы тапкан ат кемпирине жакпайт. Ошентип күндөр өтө берет. Бала болсо, күн сайын чоңоюп, акылы толуп эсине кире баштайт. Атасы  менен энеси, ансайын  татынакай уулуна ылайык ат таба алышпай эстери оойт. Баласына кайрылышып: «Ай бала», «Ой бала» дешсе, баласы болсо:

-Апа, менин атым ким?  Атым «Айбалабы»? Элдин балдарындай болуп, менин атым неге жок?-деп таарынат.–Деги, мага качан ат коесуңар?–деп сурап кыйнай баштайт. Атасы менен энеси, ансайын баласына ат кое алышпай, ошондон улам ортодо чатак ар күнү чыга турган да болот.

Короодогу чогуу ойногон кошуналардын  өзү теңдүү балдар-кыздары менен ойноп калышса, алардын Нурбол, Досбол, Эрбол деген «сонун» аттарын угуп, «эмне үчүн менин ушундай аттарым жок» деп кейий берет. Балдар дагы: 

-Сенин атың ким ыя?

-Эмне, сенин атың жокпу?

-Эмнеге атың жок, ыя?

-Ай-ий, аты жок...

-Мунун аты жок. Ошондуктан бул Аты жок бала...–дешип жүрүп, «Аты жок» аталып шылдыңдын таш бараңына калчу болду. Алыста жүрсө да, «Аты жок» деп чакырышат. Анда «биздин «Аты жок» балабыз ызаланып, алар менен ойногонду да токтотуп салды.

Ал ошентип, эртеден кечке өзүнүн  короосунда эч кимге көрүнбөй жалгыз ойноочу болду. Атасы болсо, беш эчкиси жана Көк эркечи менен алек болуп, кемпири менен  дагы эле таңдан кечке келише албай, баласына эч кимде жок, эч ким кое элек ажайып бир атты таба алышпай талашып жүргөнү жүргөн болот...

Учуучу аткулак жана «Атыжок» баланын

саякатка чыгышы

Ошентип, аны бардыгы «Атыжок» деп атап жүрүп, айылга «Атыжок» аталып кетти.

Бир күнү Атыжок бала үйдүн бак-шактуу короосунда, кошуна балдарга көрүнбөй, өзү менен өзү ойноп жүргөн. Жаз келип, короо ичи толо сапсары каакым  гүл ачып, жашыл беде көтөрүлүп, короонун көркүн ачып калган. Ар кайсы жерде кээ бир каакым гүлдөрү эчак апакай үйлөрүн тигип үпүрүккө айланып калган. Чоң аткулактар болсо калдайып–калдайып ар кай жерде жатат.

Атыжок каакымдын үпүрүктөрүнөн иреттеп үзүп алып, кол чатырдай кылып ойноп отурган. Көзүнө калдайган ат кулактар кызык көрүнүп, ошончо жер жайнаган ат кулактардын ичинен байкабай бир керемети бар ат кулакты  эптеп жулуп алды. Ал сууда сүзчү кайык кебетеленип көрүндү Атыжоктун көзүнө. Анан ал  ошол «Аткулак кайыктын» үстүнө чыгып отурду эле, колундагы кол чатырдай болгон үпүрүктөр шамалга делбиреп, өйдөлөп уча турган болду. Көрсө, ал каакымдын үпүрүгү да керемети бар неме экен. Бир маалда баягы кайык чын эле өйдө көтөрүлүп, учуп жөнөдү.

Атыжок керимсел менен өйдө көтөрүлүп,  аңгыча эле өзүлөрүнүн эпейген үйүнүн үстүнөн учуп баратты. Эшикке жаңы  чыгып келаткан атасы менен энеси аны көрүп, адегенде өз уулун тааныбай элейе карашты. Атыжок болсо аларга кол булгалай:

-Ата, апа..! Мен учуп баратам! Көрдүңөрбү?–деди да, бат эле алыстай баштады.

Атасы менен энеси анын атын ким деп айтышарын билишпей:

-О балам, сен каякка..! Түш жерге! 
-О балам, бери кайрыл!–дегенге араң жарашып, жарыша чуркашты.

Атыжок болсо шамалга жарыша учкан аткулакты минип, каакымдын үпүрүгү көтөргөн бойдон ата-энесине кол булгалап алыстап да, бийиктеп да  баратты...

-Ата, апа...

Анын үнү атасы менен энесине угулбай калды...

Менин атым - «Атыжок»

Ошентип учуучу кереметтүү «Аткулак кайыкка» түшкөн Атыжок улам көкөлөп, тоо тарапты көздөй багыт алды. Буга чейин үйүнөн алыска чыгып көрбөгөн балага айылы түгүл, алыскы теребелдин баары алаканына салгандай көрүнүп, көңүлү көтөрүлдү. Аны көрүшкөн асмандагы чыргыйттаган Торгой, Тамекичи Күйкө, адегенде таң калышып, анан жакын келип кичинекей бала экенин билишип, башын ийип учурашышты.

-Менин атым–Акын Торгой. А сенин атың ким, балакай, –деди торгой канаттарын дирилдетип жакын келип.

-Менин атым жок, - деди Атыжок бала эмне дээрин билбей.

-Ой, аты жок да бала болобу? Сенин ата-энең барбы деги?

-Ооба.

-Анан, ошо ата-энең сага ылайыктап ат коюшкан жокпу?

– Жакшы ат коебуз деп талашып жүрүшүп, дагы эле талашы бүтпөй, ошондон улам ат коюша элек...

-Мейли, анда... Бир күнү талашы бүтөр... Жакшы бар...

–Өзүң да жакшы кал, Акын торгой.

 «Атыжок» андан ары узап баратты. Колуна  тутамдап кармап алган үпүрүктөр шамалга делбиреп баратат.

Аң гыча Тамекичи Күйкө көктө тамекисин чегип, канаттарын дирилдетип туруптур. Учуучу Аткулак кайыкты минип учуп келаткан баланы көрө коюп, тамекисин чеккенди токтотуп, адегенде, элейип карап калды.

-Ой, сен кимсиң ыя?

-Мен Атыжокмун...

-Сенин атың –Атыжокпу, же чын эле атың жокпу?

-Ооба...

-Кызык... Адам баласы да ушу сендей болобу?... Менин атым–Тамекичи Күйкө... Кел, мени менен бирге тамеки чек...

-Жок, Мен али кичинекеймин да...Тамеки чеге элекмин.

-Мейлиң анда... жакшы экенсиң ...Жакшы бар…

-...

Атыжок андан ары учуп баратты. Бир кезде караса колундагы делбиреген үпүрүктөрдүн канаттары шамалга үзүлүп түшө баштаптыр. Бири үзүлүп түшкөн соң, анын артынан, башкаларды да үзүлүп түшө баштады. Канаттары үзүлө баштаган үпүрүк акырындап ылдыйлай турган болду... Анан, ылдыйлап отуруп, Арчалуу тоонун кооз коктусун көздөй барып конду.

Атыжоктун жаңы досторду табышы

«Аткулак кайыктын» учуп келип конгонун көрүп, Арчалуу коктуну мекендеген жан-жаныбарлардын баары таңкалып карап калышты. «Атыжок» колундагы үпүрүктүн сабагын ыргытып, Аткулак Кайыкты таштады да, арчалуу кооз токойду кызыгып аралап жөнөдү.

Алдынан узун кулак, бакыраң көз неме жолукту.

-Сенин атың ким? Кел, таанышып алалы, - деди Атыжок тигиге кайрылып.

-Сен биздин токойдун мейманысың го? Таанышып алалы, менин атым – Бакыраң көз Бөжөк. Өзүңдүкүчү?

-Менин атым​–Атыжок...–деди ал бир аз ыңгайсыздана.

-«Атыжок»?

-Ооба...

Бөжөк «Атыжок» деген сөздү угуп, боору эзиле күлдү.

-Ай, боорум ай! Ушундай да ат болот экен э...

Атыжок эмне дээрин билбей, уялганынан андан кеткиси келди. «Таарынып калды го»–деп ойлоп, Бөжөк ойлоно калды.

-Атыжок...Кечирип кой, Таарынбачы э...Мен...Андан көрөкчө, жүрү менин үйүмө. Менин коногум бол...-деди сөзүн оң доп.

Жолдо баратканда алардын алдынан майпаң дап жаздын күнү күрөң тоонун жонунан түшүрбөгөн бирөө чыкты. Ал–аюунун баласы Майтаман Мамалак экеспи.

-Мен сага жаңы досумду тааныштырайын, Майтаман,–деди Бакыраң көз бөжөк,–Досумдун аты – Атыжок.

-«Атыжок» ?

-Ооба, сен күлбөгүн менин досума. Мунун Атыжок дегенинин чоң себеби бар. Досум төрөлгөндө атасы менен энеси аябай сүйүнүшүп, сүйүктүү баласына эч кимде жок, эч кимге эч качан коюша элек сонун атты тандап-таап коелу–дешип бүгүнкү күнгө чейин андай атты табыша элек экен. Көрдүңбү?

-И...и... Жүйөлүү экен...

-Жүрөйлүү болсо–ошондой. Эми мен бул жаңы досумду конок кылайын деп үйүмө чакырып баратам.

–Албетте, жүрү анда.

Ошентип Майтаман Мамалак менен Бакыраң көз Бөжөк Атыжокту эки жагынан коштой ээрчишип жөнөштү.

Бакыраңдын үйүндөгү күтүүсүз

жолугушуу

Бакыраң көз Бөжөктүн үйү дүпүйгөн чоң карагаттын түбүндө экен. Ар тарабы адам эмес, чычкандын мурду кире алгыс бекемделиптир. Карагат болсо быжыраган сан-миң майда кара мончокторун жаңы түйүп, мөмөлөрүн берүүгө даярданып калыптыр. Үйүндө аларды бакыраңдын энеси Узун кулак Ак Эне  тосуп алды.

-Бул-менин досум – Атыжок!–деп тааныштырды Бакыраң көз.

-Жакшы экен... Бирок «Атыжок» дегениң кандай? Таамашакөй  экенсиң э..?–деди энеси Атыжокко күлө карап.

Ошондо Бакыраң энесине Атыжоктун эмне үчүн аты жок экендиги тууралуу айтып берди эле: 

-Ой-боорум ай,  өтө кызык окуя экен!-деп, Узун кулак Ак Эне аябай күлүп алды да, анан минтип сурады:

-Сенин ата-энең каякта турушат? Алар кимдер?

-Ата-энем тээ ылдыйкы айылдагы Абышка-кемпир...

-«Абышка-кемпир»..?

-Ооба...

-Ал мергенчи болгон беле..?

-Ооба...

Узун кулак эненин баягы күлкүсү күтүүсүз жерден жоголуп, аздан соң солкулдап ыйлап кирди. Беркилер анын минтип капыстан эле ыйлап жибергенин көрүп коркуп кетишти. Эмне кыларын билбей алдастан калышты.

-Ой, апаке... Сизге эмне болду?..Бир жериңиз ооруп кеттиби?

Апасы бир топтоп кийин ыйын басты да, Атыжокко жакшылап көңүл салып карады.

-Ооба, сенин атаң мергенчи болгон... Мен аны жакшы билем. Ал менин туугандарымды атып кеткен... Сен ошонун баласы экенсиң да...

Баары жер карап унчукпай калышты. Баарыдан да, Атыжокко кыйын болду. Демек, анын мергенчи атасы бир кезде Бакыраң досунун тууганын атып кеткен экен да... Эми, карабайсыңбы, минтип кайра анын тууганы менен дос болуп отуруганын..! 

Бакыраң да көзүн алайтып, бул дагы: «Менин атым жок» деп, жашырып жалган айтып жатпасын»–деп шектене карап алды.

Оор тынчтыкты энеси бузду...

-Коош, мен сенден кантип өч алуум керек, балакай...-деди анан Узун кулак Ак эне. «Өч алуум керек» деген сөздү укканда Атыжок коркуп кетти... Ал гана эмес, досу Бакыраң да корконунан көздөрү ого бетер бакырайып, тыбырчылап кетти. «Каяктан да муну конокко чакырып келдим эле» деп ойлоду эмне кылышты билбей.

Ак Эне стол үстүнө сонун тамактарды коё баштады. Атыжок буга чейин мындай таттуу тамактарды көрө элек болчу. Карачы: тоонун солкулдак ышкыны, кымыздык, козу кулак, мекеринин ширелүү ак гүлдөрү...

-«Ок менен атканды, тамак менен ат» деген сөз бар... Мындан кийин душмандыкты таштап, дос болуп жүрөлү... Мен атаңдан сени менен баламды дос кылып өч алайын..!

Оор улутунуп алып, Атыжок менен Бакыраң тамакка карашты. Айрыкча, ышкын менен кымыздык Атыжокко аябай жакты.

Бакыраң тамак ичкенден кийин Атыжок досуна «достуктун белгиси» болсун деп, серең кулак коенектин кулактарына окшотуп жасалган ак буланы белек кылды. Аны жаракшыктуу кылып, досунун төбөсүнө тагып берди. Белек Атыжоктун төбөсүнө жарашып калды. Жарашканда да, ал серең кулак досуна окшошуп калды.

-Ак эне, мен сизден кечирим сурайм, атам үчүн сурайм. Атама сиздин меймандостугуңуз, кечиримдүүлүгүңүз жана мээримдүүлүгүңүз тууралуу айтып барам. Атам экинчи ирет мындай ишке барбайт...-деди Атыжок буларга абдан ыраазы болот

-Албетте, – деди Ак Эне кошумчалап,–баласынын досуна адамдар мылтык кезебеши керек да... Баласынын досу да – баласы болуп калат да...-деди акыл токтотуп. Анысы адамдай эле айбандардын да акылдуу экендигин билгизип турду.

Атыжоктун гүлдүү токойдогу саякаты

Дегинкиси, Бакыраңдын үйүнө барганы Атыжок үчүн күтүүсүз окуя болду. Бул жердин, албетте, кооздугу, айтып бүткүс нерсе, бирок, ал бу жерде канчага чейин жүрөт.? Ата-энесине качан кайтат? Алар баласын күтүп зарыкты го. Эмне болду–деп сары санаага батпады дейсиң би? Мейли, балким, дагы бир-эки күн туруп, анан кетер... Кеткенде да, бул жер кайсы жер, үйү кайда калды... Кантип табат?

Ошенсе да, Атыжокко  бул гүлдүү токойдо  абдан эле көңүлдүү болду. Буга чейин короодо өскөн көк беде, далдайган чоң аткулак, анан каакымдын сары гүлдөрүнөн башка эмнени көрдү эле... Албетте, чоң ат кулакты минип алып, каакымдын үпүрүгү менен биякка учуп келген керемет окуя болду дечи...

Ушундай ойлорду ойлоп коюп, ал Бакыраң белек кылган ак була серең кулактарын төбөсүнө тагынып алып, токой ичин саякаттап кыдырып жүрүп кеч киргизишти. Кечке чейин узун куйрук түлкүнүн баласы Бачки, күрөң тонун жонунан түшүрбөгөн Майтаман аюунун баласы Мамалак жана Кер кашкулактын баласы жана кызыл моюн чыркылдак суурдун баласы Чөндөлөй менен да жолугуп жакшылап таанышып, достошту, чогуу ойношту. Баарынан сонуну Мамалак чоң арчанын дүмүрүнөн бал апкелип конок кылам – деп эртең киге  мейманга чакырды.

Атыжокко Чыркылдактын баласы Чөндөлөйдүн чыркылдаган добушу айрыкча жакты. Атыжок өзү да Чөндөлөйдү туурап чыркылдап үн салганды абдан үйрөнүп алды. Коштошуп жатып да, «Чырк-чырк» деп үн салып коштошту. Ал эми Кашкулактын кербаласынын ыркырап учурашканы да, ыркырап коштошкону да жаккан жок. Анын ыркыраганы учурашып жаткандай түр берди.

Токойдун кооздугу, андагы миң түркүн чөптөр, гүлдөр жана бадалдардын түрлөрү Атыжоктун оозун ачырды.

-Мына мобул токой өсүмдүктөрүнүн мырзасы-карагай деген болот. Көрдүң бү?–деди ал көк тиреген кучак жеткис бийик, тобурчактары айланасына төгүлө жайнаган карагайдын түбүнө келгенде. –Бул тобурчактарды болсо Тыйын чычкан жеп эрмектейт.

Аң гыча Бакыраң досунун үнүн уккан Тыйын чычкан карагайдын башынан түшүп келди.

-Бакыраң дос, Саламатсың бы?

-Саламатчылык, Үрпөк куйрук досум! Бери кел, сага  жаңы досту тааныштырайын.

Экөө саламдашып кучакташып учурашкан соң, Бакыраң досу Атыжокту, Атыжокко Үрпөк куйрук Тыйын чычкан досун тааныштырды.

-«Тыйын чычкан?» деди мыйыгынан жылмайган Атыжок, тигинин атын уккан соң ...

-Ооба, Тыйын чычкан... Мунун атын өзү коюп алган дейсиң би? Аны силер, адамдар койгонсуң ар. Көрсө, адамдар булардын кооздугунан, сулуулугунан улам бири-бирине алтын тыйынга сатышып акча кылчу тура. Өзү чычкандай неме, бирок тыйын болот – деп жатышып, «Тыйын чычкан» атка кондурушуптур. А биз муну биякта Үрпөк Куйрук дейбиз.

Андан соң, Бакыраң Атыжоктун эмне үчүн ушундай аты бар экенин да айтып берди эле Тыйын чычкан боору эзиле күлдү. Ошентип, үч дос андан ары токойду кыдырып саякатын көңүлдүү улантышты.

-Мына бул тизилген кызыл мончоктору бар бадал – «токой чүрөгү» Кызыл Четин деп аталат. Карачы, чүрөктөрдөй супсулуу, миң түркүн мончок – чолпуларын тагынып, күн сайын кооз болуп көркүнө чыгып баратат.  Бариктеринин торгой чымчыктарынын канаттарындай болуп таралып турганычы!

-О, саламатсыңбы, Токой чүрөгү Кызыл Четин!–деди учурашып Атыжок кооз кызыл бутактарын сылагылап, кызыл мончокторун кармалады.

-Мунун кызыл мончокторунун дарылыгын айтпа...–деди мактап Тыйынчычкан, -айрыкча Майтаман аюулар дары катары жешет...

-А-ий, адамдарга деле дары го, анда, -деди Атыжок сүйүнүп, - Менин карыган ата-энеме дары болсо го...

-Албетте, адамдарга аябай дары...-деди сөзүн улантып, Бакыраң - Адамдарга, айрыка каратат пайдалуу. Карагат, адамдарга эле эмес, бүткүл жан-жаныбарларга күч-кубат берет. Жердеги эле эмес, көктө учкан чымчык-куштардын баары келип дары катары жешет.

Анан ал дүпүйгөн карагаттарды тааныштырган соң , ысырыктарга өттү.

-Ал эми,  ысырыктын пайдалуулугун андан бетер...

Ошентип, Бакыраң менен Үрпөк-Куйрук Атыжокко токойдо өскөн Кубакай Шилби, кызыл чийкил Табылгыны, күрөң билек Ыргайды, токой кымызы болгон-Ышкын менен Кымыздыктарды, Козукулак менен ак кебер тартып шекери төгүлгөн Мекери чөптү тааныштырды.

-Мекери - деген ушул деди анан ал, –Муну жеген аргымактын алдына ат чыкпайт... Азыркы адамдар муну анча элес алышпайт...

Андан ары баратышса алардын алдынан тумшугундагы жер каскыч бычактарын курчутуп күркүрөгөн Камандар, жибек көйнөк кийгендей соорулары кооз Эликтер, улактарын ээрчиткен боз кийиктер, мүйүзүн аркайткан Мырза Текелер чыкты. Баарынан да, чыгырык мүйүзү дөңгөлөктөй болуп үч оролгон Тоо кочкорлорундай болгон Аркар-Кулжалар Атыжокту таң калтырды.

Баарын Атыжокко тааныштырышты.

-Бул Ала Арча токою-өзүнчө эле Зоопарк турбайбы, - деди таң калганы  тарабаган Атыжок, саякаттан кайтып келатышканда...

Ошентип, бул күнү кечке ал үчөө Ала Арча токоюн чарчагандарына карабай кыдырып чыгышты. Саякат үчөөнө тең көңүлдүү болду. 

Кетеринде үрпөк куйрук Тыйын чычкан   дагы Атыжок менен достошконунун урматына деп, өзүнүн үрпөк кооз куйругундай кооздолуп жасалган татынакай сары була куйрук белек кылды. Ал белегин дагы досунун ак көрпө чыптамасынын арт жагына куйруктай кылып кадап берди. Ал дагы Атыжокко жарашып калды. Болгондо да, төбөсүндө- коенектин ак кулагын, анан да үрпөк куйрык Тыйын чычкандын кооз куйругун тагынган Атыжок досун карашып, баары «аяйлап», көңүлүн көтөрүп кубатташты.
Жаныбарлардын  Атыжокко келип,  нааразычылыгын 
 билдиргени

Эртеси эртең менен ойгонуп эшикке чыкты. Узун кулак Ак Эне эчак эле туруп, эшикте жүргөн экен. Негедир кайсы бир жаныбарлар менен өзүлөрүнүн тилинде кызуу талкуулашып сүйлөшүп жатыптыр. Көрсө, анын жанында Чөндөлөйүн ээрчиткен Кызыл Суур, балдарын ээриткен Тыйынчычкан жана Кашкулак жана да Бачкисин ээрчиткен Куу Түлкүлөр келишиптир. Алар коендун апакай буладан жасалган тик кулактарын төбөсүнө кийген, Тыйын чычкандын үрпөк Сары була куйругун «достуктун белгиси» деп чыптамасынын артына кадап алган Атыжокту көрүп, биресе, күлкүлөрү келишсе, биресе, адам баласынын жытын жакындан сезгенинен мурундары кычышып, айрымдары чүчкүрүп, анча жактыра бербегени байкалды.

-Мына, өзүнө айткыла... Өзүнө түшүндүргүлө. Үйүнө барганда атасына айтып түшүндүрөт...–деп колун жаңсады  Узун кулак Ак Эне.

Атыжок Узункулак Ак Эненин эмне үчүн мынтип жатканын боолголоп туюп, «Демек, булар арызданып келген экен да» деп ойлонду. Алар Атыжоктун алиге, кичинекей бала экенин көрүп турса да, чоң адамдан бетер үмүттүү карап, баягы жактырбагандыгын туйгузбай, олуттуу түрдө карай башташты.

Адегенде, Куу түлкү озунуп сүйлөп кирди.

-Ай, бала, сен ылдыйкы айылдагы  мергенчинин баласы  турбайсыңбы, э...

Буга чейин Узун кулактан уккан сөзүн эстеп, «булар эми, баарылап мени тытып жеп кетип жүрбөсүн» деп коркуп кетти. Эмне дээрин билбей сестенип туруп  калды.

-Сенин ошол мергенчи атаң менин канча туугандарымдын жолуна капкан салып кармап кетти. Аны сенин энең ичик кылып кийди... Уялбайсыңарбы... Биз эми, сенин энеңе ичик болуш үчүн балдарыбызды төрөйт экенбиз?... Ошон үчүн кибиреген сени азыр териңди тескери сыйрысамбы ыя..! Карасаң муну, дагы да жөн жүрбөй, коендун кулагын төбөсүнө кийип, Тыйын чычкандын куйругун артына тагынып алыптыр. Булардын адаты да–жан-жаныбарлардын терисин сыйрып кийим тигип кийишкени…Бул деген-бизди маскаралоо..!

-Кой, кой... Ачууланба...Ал–досторунун белек кылганы экен…-деп сөзүн бөлдү Узун кулак Эне. 

Түлкү оозун жыйып, көз жашын аарчып жаткандан пайдаланып, Тыйынчычкан сүйлөп кирди.

-Атаңа айта бар, балакай... Адамдар бизди сатып соодалаганын токтотсун... Менин айтаар сөзүм ушул эле...

Ушундай эле оюн ачууланган суур айтып алды:

-Сууларды бала-чакабызды калтырбай, тукум курут кыла турган болдуңар, адамдар. Баарың баш кийимиңерди биздин терибизден тигип кийип жүрөсүңөр... Силердин баш кийимиңерди көрүп алып, эмне кыларыбызды билбей, ичибизден кан өтүп, айла жок чыдап жүрөбүз. Майыбызды сызгырып алып, дары кылып жатканыңарды ойлосом, онтом жиберем... Азыр адамдардан коркконубуздан кырга чыгып үн алышкандан да жүрөксүп бүттүк...

Ушундай эле оюн Кашкулак да айтып, катуу ачуулангандыктан тиштерин шакылдатып ыркарып жиберди...

Баарын уккан соң . Атыжок жаныбарларга кайрылып, мындай деди:

-Силерде деле айып бар. Мисалы, Түлкүңөр биздин тоокторубуз менен үндүктөрүбүздү койбой жеп бүттү... Карышкырлар болсо күн сайын малыбызды кырып жатат. Биз деле айла жок жүрөбүз го...

Бул сөзгө тиги жаныбарлар эмне деп каршы жооп айтышаарын билбей, мукактанып калышты. Балким, ортодо билинбеген душмандык бар экендиги байкалып калгандай болдубу? Бирин-бири түшүнүшүү  кыйынга турду. Көздөр бири-биринен качып, жерге тайгаланып түштү.

«Ортодогу бир нече күндөн берки достук кыйрап түшөбү»-деп чоочулай түшкөн Атыжок сөзүн кайра түзөтүү зарыл экенин туйду да, кайрадан мындай деп кайрылды:

-Мен силерди таарынтып алдым окшойт. Кечирип койгула. Буга чейин ортобузда  билинбеген ушундай душмандык болуп келди. Ага силердин да, биздин да ата-бабаларыбыз күнөлүү. Эми, аларды кечиришели. Азыр мен силердин жүрөгүңөрдү оорутуп алгым келбейт... Мындай ары душмандашпайлы – дегим келет. Мен атама-энеме барганда силердин өтүнүчүңөрдү айтам... Биз дос болдук да, достор бири-бирине мылтык кезеп, душмандык кылбашы керек да... Туурабы?

-...Туура, айланайын, Акылың бар экен кичинекей болсоң да... Акыл жаштан деген ошо... Эмесе биз кетели...

Ошентип, баары кучакташып кош айтышты да, үйлөрүнө кетишти. Андан соң, тигилер уктап жатканда даярдап койгон таңкы таттуу нарды Ак Эне алдыга койду.

Адамдардын терс жоруктары Атыжоктун

жүрөгүн оорутту

Арадан бир айдай убакыт өттү. Атыжок Тыйын чычкан, Бакыраң Бөжөк достору менен токойдон жемиш терип жемекке бирге жөнөштү.

Карагат мөлтүрөп жаңы бышкан кези экен. Токой бүлдүркөндөрү, кожогараттар төгүлүп быша баштаптыр. Үч дос суу жээгин бойлоп бүлдүркөн терип жешти. Андан өйдөлөп шагыл арасынан кожогат терип жеп жыргашты. Анан өйдөрөөккө бет алып, карагат калың өскөн токойго жетишти. Атыжок карагаттын бутактарынан ийип берип, досторуна жардам кылды. Атыжок карагаттын дарагынын айласындагы сынган бутак-шактарынын жер жайнап жатканын көрүп таң калды. Буларды ким мынчалык сындырып таштаганын билбеди.

-Буларды доңуздар менен карышкырлар сындырышкан го, э...–деди ичи ачышып.

Анын сөзүн угуп, Бөжөк менен Тыйын чычкан достору күлүп калышты.

-Карышкыр карагат жейт деп уктуң беле?–деди күлүп жатып Бөжөк.

-Доңуз деген жерди казып, чөптүн тамырларын жейт...–деди күлкүсүн тыйбаган Тыйын чычкан.

-Анан ким булардын баарын сындырып кеткен?

-Аныбы? Аны...-деп барып Бакыраң токтой калды. Ал оюнда «дагы да адамдардын терс жоруктарын, табиятка таш боордук менен кылган мамилесин айтып, досунун көңүлүн оорутуп аламбы?» деген чочулоо бар эле. Ошенсе да, чындыкты айтууга туура келет...

-Аны дагы адамдар сындырып жатат... Жер кыдырган туристтер келишет да, бутак-шактарын аябай  сындырышат. Анан ушинтип карагаттардын бутактарын молойтуп туруп таштап кетишет... Ошол бутактары сындырылган карагаттын дарагынын денесине доо кетип, эмдиги жылы жакшы түшүм бербей ооруп калганын адамдар ойлонушпайт...

Атыжок өзүнүн эң жакшы досторунан уккан бул сөзгө таарынбаса да, ызаланып, жүрөгү ооруду... Акыл-эстүү адам болуп, ушул токой жаныбарларынча адеп-ыйманы жокутугун ойлоп, уялды...    

  Андан  ары баратышып, кыркылган карагайлар менен арчаларды көрдү. Жаш-жаш арчаларды кыйып, бутактарын таштап кетишиптир. Каргайлардын зордугун айтпа, ушунун баарын урдап кыйып, сатып акча таап жаткан адамдарды ойлоп, Атыжок адамдарга чындап эле таарынды.

-Кээде карагайлардын үстүндө жүрсөң, түбүнөн араалашат–деди Тыйын чычкан дос, -Бир жолу ошентип, өлүп кала жаздагам. Башка карагайга зорго секирип кетип аман калгам... Кокус, колдоруна түшсөм сөзсүз оомиймин болмокмун...

Анын бул сөзүнө үчөө аргасыз күлүштү.

Үйгө кайтып келатышкан жолдон булактан суу ичип жаткан Чаарчыкка кезигишип калышты. Чаарчыкты Атыжоктын биринчи көрүшү да. «Чаар чыптама» кийген бул бөжөйгөн жандыкты көрө салып, Атыжок жакын барды да өзүнөн түк коркуп-сестенбеген бей күнөө жаныбарды кучактап бооруна кысты. 

-Мунун аты-Чаарчык,- деп тааныштырды Серең кулак,-Эликтин баласы болот. Бир ууртам суу менен бир тутам тулаңдан башка эч кимге зыяны жок жандык болот. Мындан бир ай мурда браконерлер келип апасын атып кетишкен. Ошондон бери мобул арчалардын арасындагы черде жалгыз жашайт.

Бул сөздү угуп, Чаарчыкты кучактаган боюнча үнсүз отура берди Атыжок. Чаарчык болсо, үн-сөзсүз көзүнөн мөлтүлдөгөн ысык жашын чубуртуп,  унчуга албай ыйлап жатты. Байкаса, түштөн кийинки токойдун салкын көлөкөсүндө чаарчык чыйрыгып титиреп чыккандай. Энесинин ууз сүтүнөн кана эмбей калган бечера чаарчыкка муздак булактын суусу оор тийген өңдөнөт. Атыжок жүн салынып шырып тигилген чыптамасын чечти да, чаарчыкка жапты. 

–Бул менин достук белегим,- деди Атыжок,​– жаанда да үшүтпөйт. Дайыма кийип жүр.                                            

–Мен да сага белек берейин, Атыжок досум,–деп, Чаарчык да токой буласынан жасалган өзүнүн чаар чыптамасын чечип берди. –Бул дагы менин достук белегим болсун. 

Ошентип, Чаарчык досунун де белегин алып, аны менен коштошуп үйгө кайтышты.

Жолдо келатып, өзүнүн кебетесин булактан көрүп күлкүсү келди. Бирок, анын бул белектери өзүн аябай жакты. 

Атыжок менен таанышууга Бөлтүрүктүн келиши

Баарынан кызыгы – ушул болду. Бачки энесин ээрчип Атыжокко келгенин ал Бөлтүрүккө жолугуп калып айткан экен.


Айтканда да, минтип айтыптыр:

-Мен адамдын баласына жолуктум. Ал Бакыраң Бөжөктүн үйүнө конокко келиптир. Анын аты – Атыжок экен...–дептир Бачки,–Бая күнү энем менен барып, сүйлөшө албай калдым эле. Жүрү барып таанышалы...


-Анын мылтыгы жок бекен?–деп сурады «баралы» деген сөздү угуп, кооптонгон Бөлтүрүк.


–Жок. Өзү деле биздей эле кичинекей бала экен.


-Бизди кокус, байкатпай туруп өлтүрүп койбойбу...

  -Жок, ал жакшы бала экен. Дос бололу деди  баарыбызга...

Ошентип экөө Бакыраң дын үйүн көздөй ээрчитип жөнөштү.

 Канткенде да, Бөлтүрүк атасынын эң биринчи каардуу душманы боло турган адамдын баласын жанынан көрүп, таанышып сүйлөшө турганын ойлоп, кызыгып баратты. Анткени, ал атасы Кашабаң адамдардын койлор менен эчкилерин жоодой кырып, жылкылары менен уйларын жыгып, эттерин үйгө алып келип, кээде кичинекей козуларын тирүүлөй көтөрүп келгенин көрчү да. Козуларын апкелип кубаларын ойнотуп, тамагынан тиштеп жыкканга үйрөтөт эле да. Баштарын эң иш жерден тоголотуп, кубалап карматтырып көнүктүрөт да. Ошол үн, атасы Кашабаң апкелген кой-эчкилерди баккан эки бутту адамдар дегениң кандай болорун көрүү–албетте,  кызыктыр!?

Ошолорду Бачкиге айтып бүткүчөктү кыр ашып коктуга түшүштү да, өзөн-боюндагы буйтка жерден Бакыраң дын  үйүн табышты. Бул кезде Атыжок менен Бакыраң үйүнүн жакын жериндеги өзөн жактагы бадалдардын арасында бүлдүркөн жеп жатышкан. Карышкырдын баласы Бөлтүрүк менен түлкүнүн баласы Бачкинин жытын сезип эле Бакыраң бүрүшүп аткулактардын арасына жатып калды.

Аны көрүп Атыжок коркуп кетти.

-Досум, сага эмне болду? Ооруп жатасыңбы? 

Караса, титиреп-калтыраган Бакыраңдын тили күрмөөгө келбей, көзү алайгандан алайып калыптыр.

-Жат бери, бекин...

Атыжок  ары-бери караса эч нерсе деле көрүнбөйт. Ал кокус жерди челген каман, же Мамалактын энеси бакырчак Аюу келип калдыңбы – деп коркуп кеткен.

-Карышкыр менен Түлкүнүн жыты жыттанып жатат. Бизди аңдып келатса керек...

-Коркпо, досум. Мен турам го...-деди анда Атыжок эрдемсинип, - Келип көрсүн...

Ушинтти да, ал өзү да бадалдын түбүнө кире качты. Анан акырын жылчык таап караса, муштумдай болгон эки неме келатат: бири- баягы келген түлкүнүн баласы, анан экинчиси чөптөн башы араң чыккан тик кулак  көк неме экен...

Көргөнүн Бакыраң а айтты эле ал ишенбей жатып зорго эс алды. Эс алды да, жолго чыгып, тиги экөөнү тосуп алышты.

Сөздү чыйылдап сүйлөп Бачки баштады.

-Бакыраң, албетте, ата-энелерибиз муну билсе, бизди урушат. Ошентсе да, Бөлтүрүк Атыжок менен таанышууга гана келди. Өз көзүм менен көрөйүн дейт...  Мына таанышып алгыла.

Бөлтүрүк, коендун кулагын төбөсүн кийип, чаарчыктын тонун жонуна жамынган, анан да Тыйын чычкандын куйругун тагынган Адам баласын көрүп,  билинер-билинбес ырылдап туруп, анан колун сунду.

-Таанышып алалы. Менин атым–Бөлтүрүк.

Анын минтип ырылдап учурашканы Атыжокко анча жага бербеди. Атасы айткан: «Адам сүйлөшүп учурашат, ат кишенип учурашат, а ит ырылдашып учурашат»  деген сөз эсине келди.

Ошенсе да, достук менен келген душманга да достук колун сунуш керек да.

-Менин атым – Атыжок... Атайын таанышуу үчүн келгениңе ырахмат.

Бөлтүрүк, кантсе да, кыраандын баласы да. Ошол кыраандын баласы экендигин жоготпой, өзү эң сеп көргүсү келген адамдын баласынын  башынан бутуна чейин карап алды.

Тынчтыкты Атыжок бузду.

-Угуп жатам, Бөлтүрүк. Кулагым сенде...

-Мен адамдар тууралуу атам Кашабадан уккам. Атам силер жөнүндө көп айтат. Силерди ар дайым мылтыкчан жүргөн, Карышкыр дегендерди жек көргөн, көргөн жерден өлтүрүүгө аракет кылган немелер, алардан  ар дайым сак болуш керек-дейт. Эмне үчүн силер бизди ушунчалык жаман көрөсүң өр?

Атыжок, буга чейин көп уккан сөздү дагы да угуп отурганына күлкүсү келди. Бирок, өзү да атасынан уккан сөздөр үчүн ачуусу келип, азыр эмне дээрин билбей, ойлонуп калды. Ошенсе да, жооп берүүгө бел байлады.

-Менин атам дагы силер тууралуу көп айтат. Биздин баккан малыбызды жеген карышкырларга дайым наалат айтат. Эч кандай аео жок–дейт. Эмне, биз малыбызды карышкырларды багыш үчүн бакмак белек. Буларды бүтүндөй атып жок кылыш керек – деп айтканы ырас...

Атыжоктун бул өктөм сөзү Бөлтүрүктүн жүрөгүн түшүрүп койду. Каяктан, эмне үчүн темселеп келдим?–деп өзүнө өзү жини келип, бүрүшө калды. Жонунун жүндөрү түктүйүп, билинер-билинбес ырылдап жиберди.

-Сен менден коркпогун, Бөлтүрүк. Мен сага азыр тийбейм. Сен мага катылсаң гана катылам. Демек, азыр дос болуп ажырашалы. Макул болсоң , менин сунушум ушундай.

-Болуптур, - деди эс ала түшкөн Бөлтүрүк көңүлдөнүп, - Биз азыр балабыз го. Мен атама сен жөнүндө айтып барам. Сени менен дос болдум дейм. Адамдардын малына мындан ары тийбейли. – деп айтам.

Экөө убадага кол алышты.

-Убаданы бузганга убал жок болсун!-деди кесе сүйлөп Атыжок, - Кана, силер биздин убадабызга күбө болуңуздар, кесип койгула...

Баары бир, Бакыраң көзүн алайтып корккондугун билдирип койду. Анткени энеси Узункулак: «Карышкырдын баласы да карышкыр болуп чоңоёт. Ошол үчүн алар коркунучтуу. Аны менен дос болбогун... Чоңойсо баары бир, ал деле жырткычтыгын койбойт»-деп кулагына кумдай куйчу эмес беле...

Ошону сезген Атыжок Бакыраңдын оюндагысын ачыкка чыгарды.

–Бөлтүрүк, сенин атаң менен энең Бакыраңдын ата-энесине да, өзүнө да тийбесин. Анткени, достун доско эч качан залалы тийбеши керек. Туурабы?

-Туура...

Ошентип төртөө достукка убада кылышып, кол алышып таркашты.

Кетип жатып, Бөлтүрүк Атыжокко кайрылды:

-Атыжок досум. Мен сени үйүмө конокко чакырсам барасыңбы?

Атыжок ойлонуп туруп, минтти:

-Эгер, сенин Кашабан атаң мени да жеп таштабаса, барат болчумун...

-Жебейт...Мен жедирбеймин...

-Эгер, сен чын эле кепил болсоң, барам.

-Анда, эки күндөн соң өзүм келип, сени ушул жерден күтөм.

Үйгө келип, болгон окуя тууралуу Узун кулак Ак Энеге айтышты эле, ал чоочуганынан так секирип кетти.

-Барбагының, балакай,–деди ал Атыжокко катуу эскертип. Карышкыр деген – карышкыр. Аларга ишенүүгө болбойт. Өмүрүңдөн үмүт кылсаң - тынч отур, же болбосо, үйүңө эсен-аманыңда кеткин...

Абышка – кемпир уулун издеп жолго чыгышты

Баягыда ата-энеси эмдигиче ат коюла элек баласынын атын кантип  чакырууну билбей кыйкырып-кыйырып кала беришпедиби! Уулу болсо Учуучу аткулак Кайыкка отуруп алып, колуна кармаган каакымдын үпүрүгү учуучу дилдирек болуп, шамал айдаган жакты көздөй учуп кетпедиби.

-Эми, эмне дейбиз элге... Ботом, кимди издеп жүрөсүң, аты ким эле, десе эмне дейбиз?!–деп абышкасы сакалын булкуп-жулкуп алып, кемпирине ачууланды.

-Ушунун баарын сен кылдың ! Канча жолу ат койсок жактырбай, элде жок жакшы ат коём – деп жүрүп, балам аты жок калды!–деп кемпири абышкасын жемеледи.

-Анда ошентип «Атыжок» деп чакыр...-дейт экен анда абышкасы.

Ошентип, экөөнүн чатагы бүтпөй, уулу учуп кеткен тарапты көздөй өхүлдөп тердеп-кургап  жөнөштү.

Үй калды эшиги бекитилбеген боюнча. Адырда малы калды караган киши жок. «Көк кашка эркеч акылдуу эмеспи, беш эчкини баштап келип турар»- дешти..

Келатып алдынан чыккан ким болсо, баарынан сурап жалбарышат.

-Атыжок баланы көрдүңөрбү?–дешсе, бирөө: Атыжок да бала болобу?–деп жооп берет. Дагы бирөө:

-Балаңардын атын эмгиче койбой эмне кылып жүрөсүңөр?-десе, дагы бири:

-Ар кимди «атың барбы, жокпу?» деп сурап  отурганга убактыбыз жок, айланайын. Сенин аткулак минип учуп кеткен балаңы карап отурмак түгүл, өзүбүздүн оокатыбызды  жөндөп кылалбай жүрөбүз.–деп жооп берди.

Ошентип жер үстүнөн эч ким «аткулак менип учуп кеткен Атыжок баланы көрдүк эле»–деп  айта алган жок...

-Жердегилер билбесе, асмандап учкан канаттуу куштар билет болуш керек!–деп, абышка «күкүктөп» учкан Күкүктөн сурады.

-Күкүк, күкүк! Атыжок баланы көрдүңбү?

-Атыжок балаң басып жүрчү беле, же учуп жүрчү беле?

-Ал аткулак минип, каакымдын үпүрүгүн колуна  дилдирек кылып учуп кеткен...

-Жок, андай баланы көрбөдүм...

Ошентип, Күкүк андай баланы көрбөгөндүгүн айтты.

Арадан бир нече күн өтөт. Абышка-кемпир жердеги адамдардан, көктөгү куштардан баласынын дайынын сурап, далай жолду басып өтүшөт.

Анан бир күнү кемпири көктө чыргыйттап учуп  жүргөн Торгойду көрүп  кайрылды:

-Торгой! Торгой! Менин аты жок баламды көрдүңбү?

Торгой кемпирдин сөзүн угуп, сайраганын токтотуп турду да:

-Ооба, Атыжок балаңды көрдүм. Ал мындан бир канча апта  мурда аткулак минип, каакымдын үпүрүгүн колуна кармап учуп кеткен...

-Каякка кеткенин билесиң би?

-Ала-Арча токоюн көздөй кеткен... Каерге барып конгонун көрө албадым...

Учуп кеткен дайын билген абышка  менен кепир тоо тарапка Ала Арча токоюн көздөй бет алышты...

Албетте, Ала Арча токою алыста эле. Абышка менен кемпир арып-чарчап ошол тарапка жөнөштү.

Абышка чарчабаганда кантти. Кубаттуу кезинде мергенчилик кылып тиги Ала Арчанын көк чокусуна чейин улактай ойноп чыкпадыбы? Канча кийикти, канча коен-түлкүнү, канча карышкыр бөрүнү сулатты! Эми, бири кайда?! Өчөйүп, араң басып келатат, таяк таянып.

Арадан дагы бир канча күн өтүп, абышка көктө тамеки тартып канатын дирилдетип турган Күйкө көрүп  кайрылды:

-Күйкө! Күйкө! Менин Атыжок уулумду көрдүңдү?

Күйкө дагы тамекисин чекенин токтото калып, алыстан келаткан абышканын суроосун тыңшап туруп мындай деди:

-Ооба, сенин Атыжок уулуңду көргөнмүн. Ал мындан туптуура эки ай мурда Учуучу аткулакты минип, каакымдын үпүрүгүн дилдирек кылып кармап алып, Ала-Арча капчыгайынын ичине көздөй учуп кеткен.

Абышка-кемпир тамекичи Күйкөгө ыракматын айтып, айткан тарапка карай жол улашат...

Атыжок бөлтүрүктүн үйүнө конокко барды.

Ошентип, арадан эки ай өтүп, издеп ата-энеси Атыжокту таппай келатышты.

А бул убакта Атыжок көп нерсени көрүп, көп жаныбарлар менен жолукту. Алардын турмушу менен таанышты. Баарлашты. Бир нечесинин үйүндө мейман болду. Акыры адамдардын эң чоң душманы болгон кадимки Кашабаңдын баласы Бөлтүрүктүн чакыруусу боюнча алардын үйүнө конокко барды.

Бөлтүрүк Атыжокту чыргайлуу колоттогу үйүнө ээрчитип барган күнү Кашабаң үйдө жок эле. Ал тургай, Бачки менен бирге Атыжокко барганын да уккан эмес. Ошол күнү ал таң эрте абышка менен кемпир жашаган аймакка азык издеп жортуулга кеткен болчу.

Ала турган азыгын алып, үйүнө жакын келип калганда адамдын  «бур» эткен жытын сезди Кашабаң. Жонуна көтөрүп келаткан жүгүн жерге коё коюп, айлана-тегерегин коркурата жыттагылады.

-Бул чычкан мурду батпаган чытырман токойго кайсы адам келди экен? Же, малына тийгендигимди билип калган абышка мылтык көтөрүп менин артымдан издеп  келип калдыбы?-деп ойлоп тиштерин шакылдатып ачуусу келди. Эгер азыр ким болсо да, кардын жара тартып жибергиси келип турду.

Көтөргөн жүгү - Атыжоктун ата-энесинин баягы Көк эркечи эле. Абышка-кемпирдин үйүндө жоктугунан пайдаланып, жандыктарын чилдей таратып кууп, колго тийгенин басып жеген. Карды тойгончо жеп, семиз чоң Көк эркечин желкесинен тиштеп, жонунан көтөрө качкан. 

Көк эркеч алиге тирүү болчу. Бирок, карышкырдын тиши тийген жеринен кан көп кетип, алсырап бараткан.

Кашабаң аны мүйүзүнөн тиштеп сүйрөп келип үйүнүн алдына таштаганда, «Маа» деп катуу онтоп жиберди. Анткени, ооруган жеринин сыздаганынан чыдоонун чегине жеткен эле.

Көк эркечтин бул аянычтуу үнү Кашабаң дын үйүндө отурган Атыжокко даана угулду. Ал Көк эркечинин тааныш үнүн укканына ишене бербей, эшикке чуркап жөнөгөн. Босогого келгенде көзү чоктой кызарган көк жал Кашабаң менен сүзүшүп калды! Анын алдында төбөсүнө коендун тик кулактарын кийген, Чаарчыктын кооз терисин жонуна жамынып, Тыйын чычкандын үрпөк куйругун артына жамап алган, «кибиреген» Адам баласы турду.

-Ах-х! Сен адам баласы, бул жакта кайдан адашып жүрөсүң ?! – деп, эки колу менен чең гелдеп алган Атыжокту мыкчып өлтүрүп коё жаздады. Ошондо ары жактан кичинекей Бөлтүрүк чуркап келип, чебелектеп, Кашабаңдын бутунан кучактады.

-Ата...ата, дейм! Тийбе Атыжокко! Ал менин досум болот!

Бутуна жармашкан баласынын сөзүн угуп, таң кала караган Кашабаң каткырып жиберди:

–Ха,–ха–ха–ха! Карасаң ! Карасаң кебетесин! Эмненин баарын кийип алган ыя?! Же адам баласына окшобойт, же айбан баласына окшобойт! Карышкырдын баласы менен адамдын баласы дос болот деп кайсы келесоо айтыптыр ыя?! Ха– ха- ха–ха!..

-Мына мен айттым!

-Демек, сен келесоо экенсиң да!..

-Эмне десең, ошо де. Бирок, биз Атыжок экөөбүз дос болгонбуз...

Баласынын соңку сөзүн угуп, Кашаба таң кала сурады:

-Атыжок– дейсиңби? Адамдын да аты жок болот экен, э ... ха–ха–ха–ха...! Жанагы сөзүңдөн да ушул сөзүң мага аябай жакты.

 Бөлтүрүк атасына Атыжок жөнүндө чебеленип түшүндүрө баштады.

–Ооба, бул бала тээ алыскы айылдагы абышка менен кемпирдин баласы экен... Бул төрөлгөндө жакшы ат коөбуз-деп талашып жатышып…

-Мына кызык ...–деп алып, карышкыр сөзүн токтотуп ойлоно калды да, Атыжокко кайрылды,– Эй, сен кайсы абышка-кемпирдин баласысың ... ыя?! Сен мобул Көк эркечтин ээси абышка- кемпирдин баласы болуп жүрбөгүн ыя?

Атыжок жерде онтоп ооналактап жаткан Көк эркечтин башын кучактап ыйлап жиберди.

– Байкуш Көк эркечим! Тирүүсүңбү? Сени бул Кашаба эмне азапка салды ыя? Сен мени тааныдыңбы? Менин байкуш атам менен апам эмне кылып жүрүшөт ...Ү-ү ..., – деп ыйлап да жатты, сүйлөп да жатты ал,- Тур өйдө ... Туралбайсың бы? Турсаң, экөөбүз үйүбүзгө кетели... Бул жерди желкемдин чуңкуру көрсүн!.. Тур ... Көк эркечим! Бул жерден кетпесек, бул Кашабаң экөөбүздү тең жеп коёт... Ү-ү- үү- үү -ү! ...

Көк эркеч да Атыжокту таанып, сүйлөөгө тили жок көзүнөн жашын төгүлтүп, ооруган жаны сыздап, башын өйдө кылалбай тыбырчылап онтоп жатты ...

«Наадандар гана дос болгулары келбейт»


Бөлтүрүк атасы Көкжал менен энеси Чолок Куйрук эмне кылгандыгын көрүп, жүрөгү сыздады. Болгондо да, досунун үйүнөн ата-энесинин жоктугунан пайдаланып, Көк эркечин көтөрүп келгенине, анын минтип өлүм алдында жатканына катуу уялды. «Досуна ата-энеси ушундай мамиле кылуусу жарабайт» деген ойго келди да, тигилерге кошулуп ал да ыйлап кирди. 


Аны көрүп, Чолок Куйрук энеси баласын сооротту:

-Балам, сенин минтип биздин эмгегибизди сыйлабай отурушуң жакшы эмес да. Биз да оокат таап, сага жей турган эт алып, тээ алыстан зорго келдик да .. Карачы, килейген Көк эркечти ошончо жерден көтөрүп келген атаңдын балбандыгын баалабайсыңбы?! 

Чолок Куйруктун сөзүн атасы да колдоп, баласын ынандыргысы келди:

-Сен биздин душманды колдогондугуң кандай ыя? Бул Атыжок деген досуң – биздин жана биздин тууугандарыбыздын анык душманынын баласы тура..– деди да,  тиги Чолок куйрук энесинин  куйругун көрсөттү., - Досуң дун атасы күүлүү чагында мергенчи, чоң капканчы болчу. Биздин туугандардын канчасын атып кан куздурду. Энең дин куйругунун теңи дал ошол капканчы абышканын капканында калган...

-Ал эмне, биздин үйүбүзгө келип, атты беле силерди? Силер анда да, алардын малын кырганыңарда ошентти да жаны кашайганда..

Баласынын ачуу чындык катылган сөзүн угуп, эне-атасы эмне дээрин билбей калышты. Аны алаксытыш үчүн, энеси бөлтүрүгүнө тамак бергиси келди: 

-Кел, курсагың ачты го, кел, жечи...– деп тияктан жеп келген абышканын семиз улагынын тең этин алдына кулгуп жиберди.

-Жебейм аны...- деди Бөлтүрүк кежирленип,- Мен досумдун малынын этин мындан ары жебеймин...

-Анда, бир аз тур, мен тетиги өзөндөгү топ карагаттын түбүндөгү узун кулак коёндун бөжөгү бар. Ошону апкелем.

-Жо-ок, аны да жебейм. Ал Бакыраң бөжөк да менин досум болот. Баарыбыз достоштук..

-Анда берки кырдагы кызыл куйрук түлкүнүн Бачкиси семиз эле... Ошону апкеле коеюн...

-Жо-ок, аны да жебейм! Аны менен да дос болгом. 

«Тентек» баласынын сөзүнө энеси да, атасы да эмне дээрин билбей калышты. «Баарын кылган ушул кибиреген Атыжок окшойт»– деп, аны эки чайнап, бир жуткулары келип турушту экөөнүн тең .

-Анда, өйдөңкү топ карагайдын ичиндеги эликтин баласын кармап келейин...- деди  Көкжал атасы. Ага да Бөлтүрүк каршы болду. Чыркылдаган суурдун баласына да болбоду.. Айлалары кетти. Ошондо атасы акылдуусунуп минтти:

-Ээ, балам. Сен баласың да. Бизде андай «достук мыйзамы» деген болбойт. Бизде «токой мыйзамы» деген бар. Токой мыйзамында: күчтүүсү күчсүздү жеңет» деген гана бир мыйзам жашайт. Биз ошол мыйзам менен жашайбыз. Биз күчтүүбүзбү – демек күчсүздөрдү жеп жашайбыз...А адамдар болсо, өзүнүн «достук мыйзамы» менен жашай беришсин. Ага биздин каршылыгыбыз жок.

-Жок, - деди анда да Бөлтүрүк караманча каршы болуп,- Мен досторума мыкаачылык мамиле жасабайм!

-Анда эмне жеп жашайсың ? Чөп жеп жашайсыңбы...

-Билбейм... Кандай болбогондо да, мага дос бололу–деп келдиби? Демек, мен Адам баласы менен дос болуум керек. Наадандар гана эч ким менен дос болгулары келбейт...

Бул сөз энеси менен атасы үчүн сөзгө чекит койгон өңгөндү... Тукум улоочу жалгыз тентек  баласынын сөзүн укпай коюуга болбоду...

Албетте, азырынча...

Көкжал Кашабаң Атыжокко жардам

берүүнү чечти.

Көкжал - аңкоо да, жегенди гана билет, капканга түшөрүн билбейт. Ошол үчүн, куу түлкүгө кеңешүүнү чечти.

Куу түлкүгө барып болгон окуяны айтты эле, ал мындай кеңеш берди.

-Сен баатырсың да, Каке,-деди ал өзүнүн аброю көтөрүлөрүн ойлоп-туюп,-Баатыр деген айкөл болуусу керек. Сен айкөлдүк кыл да, бул ирет абышканын баласы Атыжокко зыян кылба. Анын атасынын тоок-үндүктөрүн мен да далай ирет жегем. Малынын далайын сен да менчигиңден беш бетер кырдың. Ошонун деле убалы бар, Каке... Туурабы?

-Айтканыңдын эби бар, Түкө,-деп жаны кашайып аргасыз күрсүйүп турду  көкжал Кашабаң . Анын бул ирет антпешке айласы жок эле.

-И-и, мунуң -акыл. Ошон үчүн, мындай кыл. Көк эркечин тирүү апкелгениң туура болуптур. Сен анын жарадар болгон жерлерин айкытыр. Анын дарысын мен билем. Аркар-кулжа, элик-текелер жечү мумия деген бар. Тээ-тетиги көк зоого барсаң, Момолой чычкандын богу көп. Анын аты - Мумия. Мумиядан эзип берип, эки-үч күн дарыласаң туруп кетет.

-Анан... эмне кылам аны.?..

 -Жакшылап ук, Каке. Баланы ага мингиз дагы жолуна сал. Жалгыз балаңдын деле көңүлү. Дос болдум деп узатпасаң, ал бала эр жеткенде, сенин турагыңды көрүп алды, тукумуңду курут кылып койбосун... Ушуну ойло да. Тынч үйүнө узатып жибер...

Ушуларды айтып жатып, Түлкү, биринчиден өзүнүн аброюн карышкырдын алдында көтөрүп алды. Экинчиден, өзүнүн да тукумун адамдардан сактап калуунун жолун ойлонду. Бул жерден анын куулугу жакшы кызмат кылды. «Акылдуунун бир аты– куу» деген чын да.

-О, мунуң үчүн, Түкө сен менин үйүмдө чардап конок болосуң ...

-Буйруса, Каке... А, жанагы тентек балаң карды ачкандан кийин - өзү каалаганын кармап жеп үйрөнөт... Токойдун мыйзамын ага өзүнүн эле аш казаны окутуп коет... Азыр сен айтканды укпай жатабы? Хи-хи-хи-хи...Элдин баарынын эле сендей мырзы атасы жок!

Түлкүнүн кеңешинен соң, Көкжал Кашабаң үйүнө барды. Атыжокту өзү айткан ышкын-кымыздык, карагат-кожогат менен жакшылап сыйлашты. Көк эркечти болсо, Көкзоонун мумиясынан алып келип дарылап, туу белестин жибек тулаңынан үзүп келип берип, бапестеп багышты. Айткандай эле, эки күн өтүп, үчүнчү күнү мүйүзүн аркайтып, Көк эркеч эсен-соо тура келди. 

Ошентип, Атыжок бала Көк эркечи аман-соо айыкканына кубанып, Бөлтүрүк досуна эмне деп ыраазычылык айтарын билбей турду.

-Мен эми кетейин. Ыракмат Бөлтүрүк досум. Бул жакшылыгың ды эч качан унутпайм...-деп кучакташып коштошту да, Көк эркечине минди.

Көк эркеч Атыжокту аттай болуп көрөтүп алды да, жолго түштү.
Абышка-кемпир Атыжоктун аман экенин

угушту.

Абышка-кемпир уулун издеп, далай жол басып Ала -Арча капчыгайынын ичин өрдөп келатышкан. Эс алалы – деп топ  карагаттын түбүн тандашты. Карагат төгүлүп, бышып туруптур. Демек, бул жай айы өтүп баратканынын белгиси эмеспи. Алар карагаттан терип жеп жатар тамагын жеген болушту да, ошол жерге конуп калышты.

Уйку кайда, түнү бою баласынын амандыгын тилеп уктабай чыгышты.

Булардын кобур-собур үндөрүн карагаттын түбүндөгү үйүндө жашаган Узун кулак Ак Эне менен Бакыраң бөжөк угуп чыгышты. Ал тургай, Атыжок досунун эне-атасы экендигин да жазбай билишти. Эртең менен эрте туруп, тигилер кете лекте Атыжок тууралуу көргөн-билгендерин айта турган болушту.

Ырас эле, абышка-кемпир эрте туруп жолго чыгууга даярдык көрүп жатканда, Бакыраң коен «булт» эте үйүнөн чыга келди. Аны көрө калган Абышка:

-Эй, байбиче, балабызды, балким, мына бул коенек билип жүрбөсүн...Сурайынчы...-деди бурулуп токтоп.

-Чын эле, сурачы...

-Эй, коенек, сен кокустан, менин баламдын дайынын билип жүрбө?-деди абышка.

- Атыжок Сиздин балаңыз беле?

-Ооба, атыжок болчу, айланайын...–деди карбаластап.-Көргөн-билген  жоксуңбу?

-Атыжок сиздин балаңыз болсо, ал –менин досум.

Бакыраңдын бул сөздөрү тигилерге табышмактуу угулду?

-Сенин досуң ... болгондо, ал... азыр каякта?.. – деди сөзү оозунан түшкөн абышка.

-Ал, бир жума болду, Бөтүрүктүн үйүндө конокко кеткен... келе элек...

-Бөлтүрүктүн үйүнө?.. Бир жума болду..? Карышкырдын Бөлтүрүгүнүн үйүнөбү?–деп бакырып жиберди тигилер жарыша...

-Ооба...

Бул сөздү угуп, абышка-кемпир шолоктоп ыйлап киришти...

-Ошол боюнча келе элекпи? Аны карышкыр эчак жеп койду да... Аны бөлтүрүк алдап алып барган экен да... 

-Жок, Бөлтүрүк, Бачки, Үрпөк куйрук, мен... баарыбыз доспуз. Аны Бөлтүрүк карышкырга жедирбейт...

-Каяктан ушундай окуя болсун! Бул деген жомокто гана болот го! Байкуш балам ач көз карышкырдын бир үзүм жеми болгон экен да..!

-Карышкырдын жанагы Көкчологу биздин капканга түшүп, куйругун жулдуруп аман калып кутулуп кетпеди беле?! Ошонун өчүн алды да баламдан...

Бул экөөнү эмне деп сооротурду билбей, Узун кулак Ак Эне да көзүнүн жашын төгүп отурду.

Атыжок эне-атасы менен эсен-аман көрүштү.

Бакыраң көз Бөлтүрүктүн айтуусу боюнча, Бөлтүрүк Атыжок досун жети күнгө конокко чакырган эле. Бүгүн алты күн болгон болчу. Демек, бүгүн күтсө, эртең келип калмак...

Абышка-кемпир: «Андай болсо, бир күн күтөлү. Эгер эртең келбесе, эртең карышкыр менен бет келишип кармашууга даярбыз» деп, жолго чыгууга камынып, ал күнү да Бакыраңдын үйүндө жатып калышат.

Абышка-кемпир ал түнү да уйку көрбөй таң атырышат да, таңга маал көздөрү илинип кетет. Абышка түшүндө Атыжок баласы өздөрүнүн Көк эркечин аттай кылып минип алып, өзөндүн суусун кечип өтүп келатканын көрөт.

«Уулум, Аман-эсен барсыңбы? Айланайыным!–деп ыйлап тура калса, кемпири да  абышкасы айткан ошол сөздү айтып ойгонот.

Өзөндү карашса, айткандай эле, ошол кезде Көк эркечин аттай кылып минип алып, досторунун  белекке берген тартууларын кийип алып, уулу Атыжок өзөндөгү суудан өтүп келатыптыр. Ошондо да, абышка-кемпир көргөн көздөрүнө ишенишпей, «О, ботом, бул түштө же жомокто эле болушу мүмкүн го»? «Өңүмбү же түшүмбү» деп чуркап жөнөшөт.

Экөө уулуна жетип барып кучактап жыгылышат.

-О, балам, карыганда дем болор кубатым, - деп жалынып-жалбарып ыйлайт атасы.

-О, балам, көз катканда көргөн медерим, - деп, жалбарып-жалынып ыйлайт апасы.

-Кайда жүрдүң балам, ушундай да иш кыласыңбы?

-Бизди, сары-санаадан өлүп калат деп ойлободуңду, балам...

Ошентип атасы менен энеси баласына болгон арыз-арманын төгүп бүтүшөт. Уулу болсо, эки-үч айдан берки башынан өткөргөн бүтүндөй окуяларын айтып берет. Анан акырында баласы:

-Мен силерден бир нерсе өтүнөйүн,–дейт.  Ата-энеси анын өтүнүчүнө макул болушат. Атыжок токойдогу бардык досторун чогултат. Коштошууга Майтамандын баласы жайы-кышы тонун жонунан түшүрбөгөн Мамалак, куйругу үпүрүктөй Үлпүлдөгөн Үрпөк куйрук Тыйын чычкан, Суурдун баласы Чыркылдак, Кызыл Түлкүнүн баласы Бачки, Көкжал менен Көкчолок куйрук Кашабаңдын баласы Бөлтүрүк келет.

-Булардын баары – менин досторум, ата, - деп тааныштырат Атыжок. Анан, Атыжок аларга ата-энеси менен тааныштырат. –Биз бири-бирибиз менен достоштук. Мындан ары менин досторума мылтык кесебейли! Эмесе, досторум, мен  кетейин. Жакшы калгыла–деп, Атыжок токой достору менен кучакташып коштошуп жолго түшөт. 

Көк эркеч Атыжокту аттай болуп көтөрүп алат.
Кайра эле баягы чатак
Бир канча күн жол жүрүшүп, алар үйүнө келишет.

-Ата, апа, мага эмне деп ат койдуңар?–деп сурайт үйүнө келгенде Атыжок. Абышка-кемпир бири-бирине карашып, дагы эле ат коюша электигин ойлоп, баласына жооп таба албай калышат. Атасы ыңгайсыздыкты бузуп:

-... Койдук, балам... Карыганда дем болор, күч-кубат берер – деп «Кубат» деп ат койдук...–дейт шашкалактап.

-Жок, карыганда туткан медерибиз деп, «Медер» деген ат койдук дейт апасы. Албетте, экөөнүн тең койгон аттары жакшы болчу. Бирок, экөөнүн сөзү дагы эле эки башкача чыгып, кеңешпей айткан сөздөрүнөн улам кайрадан талашып-тартышып, кетишет.

-Мен айткандай болот. Мен койгон ат жакшы!–деп ачууланат абышка.

-Жок, мен койгон ат жакшы!–деп кемпири ага каршы болот. Атасы менен энеси бир пикирге келе албай, кайрадан чатак чыгат. Ошондо баласы:

-Ата, апа, - магы макул болсоңор, мен айткандай болсун. Макул болбосоңор, өзүңөр билгиле, - дейт атасы менен апасына. Алар «айт, угалы» – дешет.

-Менин атымды «Атыжок» деп, баары билип калышты. Ушул бойдон эле калсын. Анткени, айылдагы досторум дагы, токойдогу досторум дагы, баары  ошентип чакырышат. Эгер мага мындан башка ат койсоңор, алар мени билбей калышат…

Атасы менен апасы уулунун бул акылын туура көрүшсө да, «Атыжок» дедиртип, жалгыз уулун атыжок калтыргылары келишпейт. Дагы эле «менин койгон атым жакшы болчу!»–деп ортодогу чатак уланат.

Ошентип, алар ошондон ушул күнгө чейин бир ойго келе алышпай, баласына жакшы ат коё алышпай келатышат экен. 

Р О М А Н Т И К А Л У У  Ж О М О К–П О В Е С Т Ь

«Сүйлөөчү» китеп

Бул повестимди, кыргыз балдарынын   

            биринчи "Алиппесин" жазган

атабыз  Ишеналы Арабай уулун эскерип,

 арбагына багыштап жаздым.

Автор.


Шабдан чоң ата небересинин атын Билимбек деп өзү коюп жатып, "Менден билимдүү болсо экен, мен көрбөгөн сонун нерселерди көрүп-билсе экен"–деп тилеген эле. Мына ошол Билимбеги беш жашка келди. Туулган күнүндө белек кылып сонун-сонун кооз сүрөттүү «Алиппе» китебин, жомокторду, аңгемелерди сатып келди.

-Мына  чоңоюп, киши болдуң. Сен эми дардаңдап ойноп жүрө бербей, мектепке даярданышың керек, - деди чоң атасы олуттуу.

· Мен деген тамгаларды билбейм да, чоң ата – деди өзүн күнөөлүдөй сезген Билимбек, китептерди карап отуруп.

· Билбесең өзүм үйрөтөм, балам. Мен сага, кааласаң, баарын үйрөтөм...

Бул сөзгө Билимбек аябай сүйүндү. Китептерин кучактап алып көчөгө чуркап чыкты. Короолош турушкан Айбийке, Акбар деген досторуна көрсөтүп мактанды.

· Көрдүңөрбү, менин кандай сонун кооз китептерим бар!!! Булардын баарын мага чоң атам  туулган күнүмдө сатып берди. – анан буларды кошумчалады эбиреп-жебиреп, - Магачы ээ... чоң атам тамгаларды таанытып, китеп окуганды үйрөтөм деди.

· Мен он тамга тааныйм, – деди  мактанып Айбийке,- өзүмдүн атымды жаза алам.  Мына, жазып берейинби.

Ал чыбыктан сындырып алып, өз атын жерге бадырайтып жазып бере салды. Билимбек өз аты «Билимбек» боло туруп, эч нерсе билбегенине ызаланып кетти. 

· Мен дагы тамга үйрөнгөндө ушинтип жаза алам... – деди чыйралып.

Анан бак ичинде китептеринин сүрөттөрүн үчөөлөп кайра-кайра ачып карап ойноп жүргөнчө түш болду. Үйгө келсе чоң атасы диванда уктап жатыптыр. Билимбек да өз бөлмөсүндөгү диванга отуруп алып, китептерин кызыгып карап отурду.

Сүрөттөрүн түшүнгөнү менен тамгаларын билбеди. Бирин дагы тааныбады. Эмне үчүн буга чейин бакчадан тарбиячы эжейи же ата-апасы бир дагы тамга үйрөтүшпөгөнүнө ызасы келди. Чоң атасын караса, дагы эле бышылдап уктап жатат. Муруттары, уурту кыймылдап уктап жатканына күлкүсү келди. Анан өзү да китептерин кучактап жатып уктап кетти.

...Түшүндө Билимбек ошол китептерин окуп отуруптур. Капырай, баягы тамгалуу сүрөттүү китептерин ачса эле, ал китептер сүйлөп жатат...

Тамгалар: Мен «А» тамгасымын, Мен «Т» тамгасы болом... Мени билбейсиңби, эселек Билимбек? Мен деген «О» болом деп сүйлөп, күлүп жатпайбы  Билимбекти шылдыңдап.

Билимбек уялып жатып, анан акырында китептери менен үйүр алышып кетти. Китептери менен сүйлөшүп, сырдашып отурду.

«Өзүмдүн атым Билимбек болсо, эмне үчүн буга чейин эч нерсе билбей жүрдүм. Мына эми тамгаларды билип алдым. Керек болсо, китептерим  менен сүйлөшө алам. Менин китептерим сүйлөй алат...» деп Айбийке менен Акбарга сүйүнчүлөп чуркап баратып ойгонуп кетти...

Ойгонсо, китептерин кучагына кысып диванда жатыптыр. Жанагы көргөндөрүнө ишенбей, китептерин ачса, бир да тамгасын баягыдай эле билбейт экен. Бирок, «Мен «А» тамгамын, Мен «О» деген тамгамын, мен «Т» болом» деген тамгалардын сөзүн эстеп, боолголоп тааныды да, чоң атасын ойготуп, ошол тамгалардын аттарын жаңылбай айтып берди. 

– Сен буларды качантан бери билесиң ? – деп таң калды Шабдан чоң атасы.

– Мен буларды түшүмдө, азыр эле үйрөндүм. Түшүмдө мен китептерим менен сүйлөшпөдүмбү. Китептерим өзүлөрү эле сүйлөп берди мага. Чоң ата, сүйлөй турган китептер да болобу? Же кишинин түшүндө эле болобу?

– Сүйлөй турган китеппи..? – Чоң ата уйкулуу көзүн ушалап, бир нерсени эстегенсип, саамга ойлоно калды, - Сенин бул китептериң да сүйлөй алат бекен? - деди анан суроолуу карап.

– Ооба, менин бул китептерим сүйлөй алат экен. Мен алар менен эми  өңүмдө кантип сүлөшө алам..?

– Китептерди жакшылап таза күтүп, кирдетпей, айрыбай, көң үл коюп үң үлө карап, ниетти койсо, китеп өзү эле сүйлөп берет. Сырдашсаң - сырдашат. Китеп эң эле акылдуу болот.

– Акылдуу?.. Адамдан да акылдуу китеп болобу?

– Болот, балам, китеп адамдарга көп акылды үйрөтөт, - деди чоң атасы ойлуу,– Ошол үчүн алар акылдуу да..

– А... алар кандай китептер болот?

– Алар, балам, сүйлөй турган касиеттүү китептер болот...

– Сүйлөй турган? – деди көзүн чекчейтип Билимбек.

– Ооба, сүйлөй турган касиеттүү китептер.

Билимбек муну угуп, олуттуу боло калды да:

– Ошолор жөнүндө айтып бербейсизби, чоң ата – деди көзүнөн от жанып.

– Макул, балам. Мен ал жомокту кичинекей кезимде чоң атамдан уккан элем... Бир тобун унутуп да калгандай болдум. Эстейин да, кечинде айтып берейин... – деди убада кылып Шабдан чоң ата.-  Ал абдан узак жомок...

Бул сөздү угуп Билимбек досторуна барып эле мактанып кирди:

– Менин чоң атам мага сүйлөй турган китептер тууралуу сонун жомок айтып берем деди.

– Сүйлөй турган да китеп болот бекен? – деп таң кала көзүн чекчейтти Акбийке анын сөзүн угуп.

– Ооба.

– Кайда болот экен?

– Илгери-илгери болчу экен...

– Жомокто да – деди баарын билгенсип Акбар.

– Аны силерге да айтып берет. Жүргүлө меникине кечинде,  чоң атамдын жомогун чогуу угалы ...

Ошентип үчөө кечинде чоң атанын касиеттүү сүйлөөчү китеп жөнүндөгү   жомогун угууга шашышты.

Кечинде Шабдан чоң ата Билимбекти, анын достору Айбийке менен Акбарды жанына жакын отургузуп алып, эзелки бир керемет жомокту  баштады.

ХХХ

Балдарым, бул жомоктун окуясы илгери-илгери болуптур. Кыргыздар куралып, биригип бир эл болуп, бир мамлекетке баш кошкон алгачкы кезде болгон экен. Алар түбүнөн бир тууган кырк уруудан бириксе да, баары бир максатка сөз берген, түбү бир Кыргыз деген атанын эле кырк баласынан тараган эл турбайбы.

–О–у, чын эле, Кыргыз деген атабыздын кырк баласы болуптурбу?–деди Билимбек менен досу Акбар жарыша.

–Ооба, Кыргыз атабыздын кырк уулу болгон экен. Алардын ичинде балбан билек баатырлары да, акылман ойчулдары да көп болгон экен. Бирок, алардын баары бир гана акылман, баатыр падышасына баш койгон ынтымагы менен күчтүү эл болуптур. Мындай баатыры миң, башчысы бир элди көптөгөн жылдар бою эч бир душман жең е албаптыр. Ошентип, элибиз көбөйүп, жерибиз кеңейип, күн батыш менен чыгыштын көз жетпес чөлкөмүн ээлеп жаткан улуу мамлекетти түзүптүр.

Бирок, кыргыздардын минтип бир эл болуп, бир күчкө ээ болгонун каалабаган башка душман элдер да көп болгон экен. Кыргыздар эч кимге зыян кылбаса да, «Булар акыры бизге күн көрсөтүшпөйт, булардын эмитен ынтымагын кетирип, арасын бузуп, чачыратып жоготолу» деген душман элдер түрдүү амалдарды ойлой башташыптыр. Бир нече ирет кол курап, согушуп да көрүшүптүр. Акыры жеңе албастыгына көзү жеткен душмандар «Буларды жең се, Кара шайтандар гана жеңет. Ошолорго баралы да, кеңеш сурайлы» дешип, Кара Тоонун кара үңкүрүнө келишип, жалынып-жалбарып жардам сурашат экен.

– О-о, бул оңой иш эмес, - дейт Кара шайтандардын башчысы, - кыргыздарды эч ким жеңе албайт. Аларды жеңиш үчүн бир гана нерсе бар.

– Ал эмне? – дейт душмандардын башчысы Коңко баатыр.

– Ал сенин колуңдан келбейт – дейт дөгүрсүгөн Коңко баатырга Кара шайтандардын башчысы. – Кыргыздарды жең иш үчүн ата-бабасы Кыргыз Атадан калган Сыйкырдуу китеби бар. Ошол Кудай-Таала нур менен түшүргөн, Сүйлөй турган китепти жок кылыш керек...

– О-о..! – деп таң калат Коң ко баатыр – Укмуш экен го...

–Кыргыздарга күч берген сыры дагы, алардын күчүнүн дабаасы да ошол китепте. 

– Ал китепти жок кылыш керек анда! Алыш керек да, өрттөп, күлүн шамаалга сапырып жибериш керек?!

–Кантип? Колуң дан келер бекен?!

–Келет.! Кол курап барып, түмөндөгөн...күч менен тартып алыш керек!


Муну айтып алып, Коңко баатыр кайра ындыны өчүп отуруп калат. Анткени далай ирет өзү баштап барып согушуп, канчалаган баатырларынан, жер жайнаган аскерлеринен ажырабады беле...


–Мага бир аз күн убакыт бергиле, - дейт анан Кара шайтандын башчысы,– Мен ойлонуп,  бир айласын  издеп көрөйүн.


Кара шайтан  түнү бою өзүнүн жин шайтандары менен кеңешип, акылдашат. Адамдардын түз пейилдерин тетири айлантар, ак нээттерин карайтар чоң кеңеш куруп, эмне кылуу керектигинин айла-амалдарын дагы бир ирет сынап көрмөккө, эртеси кырк нөөкөрүн ээрчитип жолго чыгат шайтан.


Жолдо ары тартышып, бери тартышып жатып, ала көөдөк баатыр Байтөрө ханды тандашат. Ошентип, алар кыргыздардын ушул тарабындагы бир уруу элин башкарган Байтөрө  ханды көздөй жөнөшөт. Шайтандар ал Байтөрө хандын ким экенин, кандай адам экенин түгөл билип алышкан. Ал тургай, бүгүн Миң-Теке жайлоосуна ууга чыгып, кырк нөөкөрү менен көң үлдүү кайтып калаткандыгын да билишкен.


Байтөрө хан текелүү тоодон түшүп, жашыл өрөөнгө жете келгенде, баягы кырк нөөкөрүн ээрчиткен Кара шайтан кырк бир сулуу кызга айланып, шапар тээп ойноп жатышкан болот.


Кайгы-капа ойдо жок, көңүлдүү, шарап ичип, ичи ысып тамаша таппай келаткан Байтөрө хан жана кырк нөкөөрү суу боюнда шапар тээп ойноп жүргөн кырк сулуу  кызды көрүп көздөрү жайнай түшөт.

· Кое тургула ашыкпай,  эң оболу, булар  кайдан келгенин билип келгиле. Бул чөлкөмдө мындай кырк нөөкөр ээрчиткен менин Айперимден башка ким бар эле?..

· Ой, булар адам кейпине кубулуп алышкан албарстылар эмеспи ыя?! – дейт күлкүгө салып, хандын башкы кол башчысы Кутубий баатыр.


Кырк нөөкөр жапырт күлүп, арасынан бирөө атына камчы басып, тигилерди билип келмекке жөнөйт. Ал бат эле келип, тиги коң шу элден экендигин, кыргыздардын ушул өрөөнүндө Алтын булак бар экенин, ошол Алтын булактын көп ооруга дарычылыгы бардыгын билип келишкендигин, эгер мүмкүн болсо, бүгүн ушул жерде түнөп, толгон айдын нуру төгүлүп турганда ичип, дарыланып алууга мүмкүнбү деп уруксат сурап жатышкандыгын, анан да, «Келип бал таттуу шарап ичиңиздер» деп чакырышкандыгын айтып келет. Анан да, бу кырк кыз адамда жок сулуу экендиктерин кошуп, суктанганын жашырбайт.

· Мейли, - дейт сөзгө ишенген Байтөрө хан, - кыргыздар башынан бери меймандос, колунан келсе, коң шусунан эч нерсе жардамын аябаган эл. Жүргүлө, барса барып, шарабынан татып көрөлү...

· Эй жигиттер! – деп кошумчалайт Кутубий баатыр, - эсиң ерде болсун, шоктук кылып, бир кыздын тал чачына колуң ар тийсе, таарынмай жок...


Ошентип, кыргыздардын бейкүнөө кырк бир азаматы Карашайтан өзү баштаган кырк шайтанга кабылып, кантип алданып калышканын ошондо да, андан кийин да эч качан билишпептир...

Х Х Х


Аргымактарынын тизгинин элпек жылоолоп кырк бир жигитти кырк бир кыз тосуп алышат. Бирок адеп сактаган Байтөрө хан баштаган кырк жигит кыздар берген даамдан татып, таң атканча шарап тээп ырдап-бийлеп, шайтандардын азгырыгына көнбөйт. Акырында, кууланган Кара шайтан түрдүү даамдарды тасмалга жайнатып, каухар фонарларды күйгүзүп, таң каракчысын күтүп, андан жардам сурашат. 


Чарчап-чаалыккан, анан да бал шарапка денелери жибиген жигиттер түн менен таңдын талашуусу алдында уйкуга азгырылат. Байтөрө хан болсо, айдай сулуу «хан кызынын» өз колунан шарап ичип, жаздыкка чыканактайт. Ошондо Кара шайтан сулуу кыз Байтөрө хандын сырын тартат:

· Биз силердин эр жүрөк жигиттериңерге, акылман каганыңарга суктанабыз. Баарынан да, силердин адеп сактаган жүрүм-турумуңарга, кең пейилиңерге, сымбаттуу келбеттериңерге, бекем ынтымагыңарга, элиңерди-жериңерди чексиз сүйгөнүңөргө суктанабыз. Балдарыңар билимдүү, кыздарыңар адептүү, карыяларыңар сөөлөттүү, баатырларыңар теңдешсиз! Силер мындай улуулук менен сулуулукту кайдан алдыңар? Биз дагы силердей болгубуз келет?! Мунун өзгөчө сыры жок болсо, силер менен дос бололу: кызыңар менен кызыбыз, жигиттериңер менен жигиттерибиз курбу-дос болсун! Биздин тилегибиз ушул...


Денеси жибип, көң үлү эргип, мактана түшкөн Байтөрө көтөрүңкү үн менен бакылдайт:

–Мындай сапатка бизди Улук Каганыбыз өзү баш болуп үндөп, ата-бабабыздан бери келаткан ыйык салттарыбыз жазылган Ыйык Китебибизден үйрөнгөнбүз...

– Ал эмне деген ыйык китеп?.. – деп ансайын тиги Кара шайтан  сулуу  кыз Байтөрө хандын көңүлүн азгырып, сөзгө тартат.

Айтууга болбой турган бул жашыруун сырдын оозун байкабай ачып алганын билбей, Байтөрө хан айланасын караса ойгоо эч ким жок, экөө гана калган экен. Шайтанга азгырылган Байтөрө хан ал Ыйык Китеп Улук Кагандын окутуучусу Ыйык Атанын колунда экенин, ал китеп Кыргыз Ата сыйкырлап жаздырган Сүйлөөчү Китептин өзү экендигин, Ыйык Ата ай толгон түнү жалгыз өзү ошол Ыйык Китепти алып Теңир Тоонун Теңир Булагынын жанындагы каухар үңкүргө барып, улам жаңы барактарын ачып-угуп үйрөнөрүн айтат. Ал тургай, дал ушу түнү ошол жерде экендигин, ар бир айдын бешинде кыргыздын кырк баатырын Хан сарайга жыйнап, Ыйык Китептеги ата-бабалардан калган ыйык салттарды айтып берерин мактанат.

Бардык жашырын сырды билип, бирок мындан шек санатпаган Кара шайтан кыз Байтөрө ханды биротоло азгырмакка кайып үңкүрдүн ичинде атасы каткан хансалык бар экендигин, Ыйык Атанын сабагынан кийин, эмки ай толгон түнү келип, дал ушул жерден жолугушарын убадалашат...

Эртең менен көзүн ачса айталаада жалгыз жаткан болот Байтөрө хан. Биз кайыптын кыздарына кезиккен экенбиз, биздин жолубуз болот экен, жаң ырган айдын он бешинде кайыптын кызы өзү мага хансалыктын ачкычын дал ушул жерден бере турган болду..."Түшүм эмес, өңүм болгой эле..."деп сүйүнүп, жолдоштору менен жигиттерин уктап жаткан жеринен таап, бул түнкү окуяны эч качан эч кимге айтпаска ант кылышып, жолго чыгышат.

Х Х Х

Ошентип айдын беши да келет. Кырк уруу кыргыздардын кырк ханы Хан сарайга чогулат. Ыйык ата бүгүн, негедир, өң ү суз, карбаластап кирип, ар кимге шектүү карап, дароо эле:

· Мен, ылайым эле жаңылсам экен! Мен туйганды силер туйдуңар бекен! Мен билгенди силер билдиңер бекен?! – деп бир топко эриндери кыбырап сүйлөнө берди.

Карбаластап, булдуруктаган Ыйык Атанын титиреген сакалын көрүп, дирилдеген үнүн угуп, Улуу Каган да, кырк хан да сестене калышат.

· Ыйык Ата, сизге эмне болду? – деп, дале болсо эч нерсени түшүнө албай жаткан Улуу Каган кыжаалат жүзүн бурат.

· Мен ай толгон түнү таң каракчысы маалда Теңир тоого барып, каухар бөлмөдө Ыйык Китеп менен сүйлөшүп жатканда, кайдан-жайдан бирөөлөр сырттан тыңшап жатышкандай болду. Ата-бабадан калган бул сырдуу Сүйлөөчү Китебибизди бизден башка эч бир тирүү жан билбейт эле да... Айткылачы, кимиңер шайтанга коюн ачтыңар?!.

· Эмне дейт?! – деп ордунан атып турат Улуу Каган.

· Арабызды шайтан аралаптыр!.. Ишенген баатырларыңдын арасын шайтан аралаптыр, Улуу Каган! Айла жок, ишибиз бүткөнү ошол; ынтымак кетет окшойт, ырыскы төгүлөт окшойт!

· Ок!!! Коюң уз, Ыйык Ата?!! Сиз, балким...

· Жок, мага аяндарым туйгузду. Китепти шашып жаба салдым да, аягына жетпей, бул жакка тарттым... Силерге бул ирет айта турган эч нерсем жок...

Ыйык Ата сөздүн аягына жетпей бир канча убакытка түнөрүп отуруп, анан  сыртка чыгып кетти. «Калганын өзүң өр билгиле» дегендей болду.

Эч ким Улуу Кагандын «Арабыздагы душманыбыз ким?» деген суроосуна жооп бере алышкан жок. Алардын арасында денеси катып отурган Байтөрө хан да эч нерсени түшүнбөдү. Кантсе да, эмне болорун Көкө Теңирге коюшуп, кырк хан сырдуу да, табышмактуу да тарады бул ирет. Байтөрө хан болсо, айдын толгон түнүн күттү.

Ошол кечте да баягыдай көңүлдүү саякаттан соң, жашыл өрөөндүн оозунан баягы  сулуу пери кыздарга кездешишти. Бул кездешүүнү тиги кырк шайтандын башчысы менен Байтөрө хандан башка эч ким бийбейт эле. Кырк жигитине ээн-эркин шарап ичип, ойноп-күлгөнгө уруксат берди да, Байтөрө хан менен Кара шайтан сулуу экөө баягы айткан Кайып үңкүрдөгү эзелки хан салыкты кантип алуунун жолун сүйлөшүштү.

- Андан кабатыр болбоңуз, Байтөрө хан, ал сиздин колуңузда. Ал сиздин түбөлүк ээлигиңиз, укум-тукумуңузга чейин жетет. А көрөкчө, көңүл ачалы, шарап ичели...

· Сен кайыптын кызы эмессиңби? – дейт ичи ысып, чери жазыла баштаган Байтөрө хан. Болбосо, баягыда бизди эмнеге жомоктогудан бетер ай-талаага жалгыз  таштап кетип калдыңар? Ойгонуп эле таппай калдык дайныңарды...

· Ах-ха – деп калп күлөт шайтан кыз, айдай жүзүнөн жарык нур чачып, - Менин айыкпас  оорума сиздин жердин Алтын булагы дары экен. Аны ай толгон түнү гана ичүүм керек. Менин өмүрүм үчүн, Хан атамдын казынасы кеп бекен... Анын баары сиздики... Бирок мунун сырын сиз менен гана мен билейин... Жигит болгон соң , сөзгө турасыз го дейм...

Ортону шаң кылдаган күлкү аралайт.

Кара шайтан кыз анын жүрөгүнө кантип уялай баштаганын, ага кантип, тиги Ыйык Ата айткандай "колтук ачканын" билбеди.

· Бу кыргыздардын ичинен сизден өтөр баатыр, акылман жок деп угам, элиң изден. Бирок да, сизди Улуу Каганың ыз анча баалабай, өзүнө улуу кол башчы кылбай, эң четки бир уруу элди башкартып койгон дешет...

· Муну сага ким айтты? – деп чочуп кетет Байтөрө хан.

· Мен укканымды айтам да. Сиз угуң уз. Мен да хан кызы болгон соң , укканым ушак эмес...

· Айт, айт...

· Бир ирет сиз Улуу Кагандын өмүрүн сактап калыпсыз...

· Ооба...

· Бир ирет башкы кол башчы согуш учурунда катуу катачылык кетирип, бүтүндөй аскерлер кырыларда, сиз жалгыз коргоп калыпсыз аскерлериң изди...

· Ооба, болгон, болгон.. Бирок мен аларды колко кылып жасаганым жок да. Менин Ата журтум алдындагы жоокердик милдетим эмеспи ал!

· Ооба, ооба, ал сиздин жоокердик милдетиңиз. Бирок сиздин аңкоолугуңуздан кимдир бирөөлөр пайдаланып, алтын-күмүшкө маарып, ак сарайда отурбайбы... Сиз болсоңуз...

·  Ошондой болгон күндө да – дейт денеси шарапка эриген Байтөрө хан ишенип, ишенбей, - Мен алардын андай арам ою бар деп түк ойлобоймун...

· Сизди эле эмес, бүтүндөй кыргыз баатырларын кемсинтип, акылмандарын "алжыдың " деп, Улуу Каганың ар өзү гана акылдуу болуп көрүнүп, калганыңар бас деген жакка басып, отур деген жерге отурасыңар... Ала көөдөк Улуу каганыңар силер бар үчүн баатырмын деп отурбайбы Алтын Такта чалкалап...

Шарапка башы айланган Байтөрө хан Кара шайтандын бул сөздөрүнө уугуп, эртең эле Анжыканга барып, Улуу Кагандын эч ким билбей жүргөн мындай "былыктарын" айтып, "эмитен тыялы, болбосо, муну жыгалы да, бирибиз ордуна отуралы" – деп катуу кеңеш кура турган болуп, кыжынып калды... 

Түн ошентип өттү. Бул ирет да баягыдай болду: кырк азамат ойгонсо, күн эчак тийген, жандарында кыбыр эткен жан жок. Бул жолу да, көргөн-билгенин эч кимге айтпаска антташып, кырк азамат өз шаарын көздөй аттанышат.

Х Х Х

Дал ушул ай толгон түнү Ыйык ата Теңир Тоонун Каухар үңкүрүндө Ыйык Китеп менен кайрадан сүйлөшүп отурган. Кара шайтандар Байтөрө ханды нөөкөрлөрү менен уктатып коюп, таң каракчысын минип Теңир Тоого келишет. Бирок алар Теңир  Атадан айбыгып Каухар үңкүргө кире алышпайт. Сырттан тыңшап турушуп, кыргыздарды бириктирген жана алардын баатырдыгынын сырлары туурасындагы Сүйлөөчү Китептин сөздөрүн толук тыңшап бүтпөй калышат. Аңгыча алардын келгенин туюп калган Ыйык Ата Ыйык Китеп менен сүйлөшүүсүн токтотот.

Ал Теңир Атага жалынып, Каухар бөлмөнү тегеректеп алган Кара шайтандарды кубалоосун өтүнөт. Теңир Ата, Кыргыз Ата аларды айдап тараткан соң гана алдыртан бир жамандыкты туйган Ыйык Ата Улуу Кагандын Алтын Сарайын көздөй шашат.

Капталында канаты бар учуучу Алтынжал аргымагын минген Ыйык Ата күн чыга Алтын Сарайга келет да, болгон ишти айтат. Бирок ким душманга колтук ачканын билиш үчүн, келерки айдын бешиндеги жыйынды тымызын күтүшөт.

Улуу Каган ойго батат. Эмне кылуу керек? Ким шайтанга колтук ачты? Ким душманга сыр чыгарды? Эмне, эми ынтымак кетеби? Ырыскы төгүлөбү? Жок, ага эч качан жол бербөө керек. Эгер андай болуп, душмандар баш көтөрсө, улуу казатка аттануу керек! Душмандарды биротоло жок кылуу керек.

Ушундай кеңешти салуу үчүн Улуу Каган айдын бешиндеги Улуу Кең ешти күтөт...

А ошол Улуу Кеңеш болор күнү Байтөрө хан менен Анжыхан нөкөрлөрү менен кайыптын үңкүрүндөгү Кара Шайтан кыз айткан хан салыктын ачкычын алуу үчүн жол тарткан эле.

Хан салык жөнүндөгү Кара Шайтан кыздын айтканы куру бекер сөз эмес болчу. Ал атайы Байтөрө ханды алдап, кыргыздардын хандарынын арасын бөлүп-жаруу, акыры алсыратуу үчүн душмандар жасап жаткан амалы эле. Ал салыкты жүздөгөн унаага жүктөп ташып алган Байтөрө менен Анжыхан Улуу Каганды көзүнө илбей байлыгына чиренип, эми аларсыз эле күн көрөрүн, мындан ары өзүлөрүнчө оокат өткөрүп, амалын таап Улуу Кагандан бөлүнүп чыгууну акылдашышты жашыруун.

Улуу Кеңеште болсо Байтөрө менен Анжыхандын ою бузук экенин, шайтанга колтук ачкан ушул экөө экенин туюшуп, аларды тезинен Ордого чакырып чабаган келди. Алар чабагандардын сөзүн тоготпой, «Эгер биз керек болсок, Улуу Каган өзү келсин»  деп моюн толгоп жатып алышты.

Х Х Х

Бул жакшылыктын белгиси эмес экендигин туйган Улуу Каган аларды кайрадан шашылыш чакырткан чабарманын жиберди. "Барабыз артыңдан" деп айткан Анжыхан менен Байтөрөдөн ай бою жооп болбоду. Экөө кеңешип, «Эми биз барсак, бизди соо койбойт, ошондуктан өзүбүзгө жан тарткандарды имерели да, Улуу Каганга теңтайлашып көбөйбөсөк болбойт» деп, экөө төрттөн сегиз ханга артуу-тартуу менен барышат. Алар өзүлөрүнүн ак экенин айтып, Улуу кагандан мындан ары жакшылык күтпөөгө үгүттөйт. «Он хандык өзүлөрүбүзчө бөлүнөлү, сырткы душмандар биригип кол курап, кыргыздарды тукум курут кылабыз деп жатышыптыр. Алар менен кошулуп, ажалды өзүбүз чакырбайлы. Андан көрөкчө, бейтарап болуп бөлүнөлү да, башыбызды калкалайлы» дешет. Алтын-күмүш тартууну көрүшкөндө тиги сегиз хан Байтөрө менен Анжыхандын айтканын туура көрүп, керек болсо, «Биригип Улуу Каганды чаап, Ордону ээлеп алабыз» деген бүтүмгө келишет.

Ошентсе да, оюн билдирбей, жүздөгөн аскерлерин шайлантып, «баратабыз» деп айттырган болуп, ыкыбал келишпесе, Кагандын Ордосун чаап кирмекке аттанышат экен он хан жер жайылган аскери менен.

Булардын мындай душмандык ою менен иши жок, бирок чыгып кетер жаң жалдын алдын ойлоп акылман Каган баарына даяр эле. Аңгыча, жер жайнаган аскер алып же жоо экени же дос экени билдирбей, Ордого кирип келет экен он хан. Сурданган Байтөрө менен Анжыхан «Каган эпке келсин, бизди өзү келип тосуп алсын. Болбосо, ордосун чаап алабыз» деп күпүлдөп, сакчыларына билдиришет. Каган акылчылары менен кеңешип, саксактаган жүздөгөн аскерлерин бетме-бет алып, аларды беттеп алдыга чыгат. «Демек, урушка каган өзү да даяр тура» деген ой менен талаш-тартыш сөз башталып, кепке-сөзгө келбей, чекеден кагылыш башталат. Чайкайнам чабыш болуп, алды кызыл жаян түшүп, бөрк учуп, баш алынып кеткен кезде, тээ алыстан айкайлаган бирөө чаап келет.

-Душман!.. Душман! Душман басып кирди!.. – деген сөздү айтып  жетишип, желкесине сайылган жебе короюп, аттын жалына өбөктөп жыгылат, чаап келген чабаган.

· Душман?!


«Душман» деген сөздү уккан жандын баары турган-турган ордунда элейип, суурулган кылыч сурулган бойдон, сунулган найза сунулган бойдон калды катып. Эми эмне кылуу керек? Кыргыздар эми кайсы душман менен урушат? өзү менен өзү кырылганы оң бу... өзгө келген ачууну өздөн чыгарган оңбу,  же өзгөдөн өч алып, ачууну баскан оң бу?.. 

«О, кыргыз жоо келди?! Жоо беттеп баралыбы же ушул жерде өзүбүз менен өзүбүз ынтымакка келеалбай душманга жем бололубу?!»

Уруш дымып басылды, кылыч жерге сайылды, жебе саадакка, найза кынына кирди.

«Кой, ынтымакка келели, тирүү болсок бир дөбөдө, өлүү болсок бир чуң курда бололу... Оң колдун ачуусун сол кол менен басалы»–деп ынтымакка чакырды Улуу Каган.  

Ошентип Ордону чаап алам деп келген Байтөрө менен Анжыхан баштаган он хан калп жүгүнүп, дилиндегини айта албай, «согушка салсаң кол мына, ынтымакка келсең эл мына» деп туруп берген экен.

Х Х Х

«Ит ала болсо да, бөрүнү көрсө биригет» деген ушу тура. Бөлүнбөйлү, бирок душмандын бет алдында уй боор болуп бир туралы, ташын талкан кылалы, аталардын арбагы үчүн, улуу урушка бир кирели» деп акылга келген эл жоо кайдасың деп, күтүрөп алга агылып жөнөдү.

Бул кезде Коң ко баатыр кыргыздардын минтип баш аламан болуп өзүлөрү менен өзүлөрү уруша турган болуп жатканын толук билген да, ошол учурду пайдаланып, улуу жүрүш баштап,  чепти бузуп, каптап кирген эле. Кыргыз колу кылкылдап, урушка кирди ошентип Коң ко баатырды беттеп.

Улуу уруш башталды, кан суудай акты, суу кан түспөл жошо болду. Ат өлүгү, эр өлүгү тоодой үйүлдү. Арадан апта өтүп, эки жак тең алсырай башташты. Коң ко баатыр жең иле турганын сезип, жең ичинен Байтөрө менен кайрадан  сүйлөшүп, кыргыз хандарын ичтен иритүүнү ойлоду.

Айласын табуу үчүн, Коңко баатыр баягы кара үңкүргө түн жамынып келип, Кара шайтандардын башчысына жалынып-жалбарды:

· Биз кырылып, түгөнө турган болдук, кыргыздардын айласын таап, бизди тукум курут болуудан сактап кал – деди аягына бүгүлүп.

· Кыргыздардын душманы – кыргыз, - деди Кара Шайтандын башчысы, - Кыргыздарды сырттан келип эч ким жеңе албайт, аны кыргыз гана жеңет... Ха-ха-ха-ха-хаа!!!

· Кантип?! – деди Кара шайтандын сөзүнө түшүнө бербеген Коңко баатыр, - Кыргыздарды кыргыз кантип жең ет?..

· Сен мага Байтөрөнү чакырып кел, - деди Кара Шайтан, - жараса ошол гана жарайт. Андан башка эч кимдин колунан келбейт... Уктуңбу? Коңко баатырым. Сен канчалык баатырмын деп мактансаң дагы, кыргыздардын алдында баатырдыгың түккө арзыбайт, ха-ха-ха-хаа.

Баары Кара Шайтандын башчысы айткандай болду. Байтөрө эми өз жанын сактоо үчүн Коңко баатырдын сөзүн угуп, өз элине душман болду. Кара Шайтандын эркине көнүп берди.

· Эртең ай жаңырар түн. Теңир Тоодогу каухар бөлмөгө Ыйык Атаңар Касиеттүү Китеп менен сүйлөшкөнү келет. Ал өзүнүн колдоочуларынын сакчылыгында түн бышкандан таң каракчысы түшкөнгө чейин Ыйык Китеп менен сүйлөшөт. Таң каракчысы түшөрдө гана андан Ыйык Китепти ала аласың ар. Анткени, ошол маалда эч күнөөсүз периштелер үргүлөп уйкуга кетет. Дал ошол маалда гана Ыйык Атаң ардын көзүн жазгырып Ыйык Китепти алып кача аласыңар. А мен Жин шайтандардын жардамы менен Ыйык Атаңарды акылдан адаштырып, сага жардам берип турам...

· Ой тобоо, - деп жакасын карманат Коңко баатыр, - анан эмне кылабыз?

· Ыйык Китепти менин колума тийгизесиңер. Мен аны кыргыз уулу колуна экинчи ирет алгыс жайга каттырам. Анан сен экөөң эбегейсиз зор кыргыз жери менен элин өзүңөр гана бийлейсиңер...

Байлык менен бийликке башы айланган Байтөрө кайрадан баарына макул болуп, кайрадан Кара шайтандын айтканына биротоло көнөт.

Байтөрө «Ыйык Китепти» Кара шайтан айткан маалда, анын колдоосу астында Ыйык Атанын колунан алып качат экен. Ыйык Атаны коштогон периштелер уйкуга алдырып, Ыйык Ата өзү акылынан адашып, Ыйык Китепти өздөн чыккан душман Байтөрөгө кантип алдырганын көзүн ачып карап туруп билбей калат. Болгону, ачылып турган көзүнө Байтөрөнүн жүзү мурдагысындай болбой,  карайып турганы  гана элестеп калат.

Ошондон тартып өз элине пейили карайган Байтөрөнүн жүзү карайып кетиптир. Ошол күндөн ал Кара Байтөрө аталып калыптыр элде.

Пейилине жараша жүзү карайган Байтөрө, аны ээрчиген башка да он хан менен бирге артка чегинип, душман менен согушуудан качып, алдын  тоскон өзүнүн кандаштарына кылыч көтөрүп, кырып кирет. Ошентип өзөктөн өрт кетип, Ыйык Китебинен ажыраган кыргыз эли улуу кыргынга учураптыр. Далай баатырлар окко учуп, кыргыз аскерлери ичинен ыдырап, душман төбөгө чыгат. Жарадар болгон Улуу Каганды уруш талаасынан зорго алып чыгышып, Улуу Тоого калкалашат кыргыздар. Акылынан  биротоло ажыраган Ыйык Атаны ээн чөлдөн табышат. Ал болгону, бир гана  «Байтөрө» деп  айтат да, сакал-мурутун жулуп, кан кузуп, жер чапчып тыбырчылап жатып жан берет.

Ошондо Улуу Каган жаратынан айыкпай, «оо» дегенде ороо-ороо кан кузуп жатып, зайыбы Ак Энеге минтип мурас айтыптыр:

· Биринчи айтарым: мындан ары кыргыз баласы эркек уулдуу болсо, баласынын атын Байтөрө койбосун.  Экинчи айтарым: элден чыккан акыл-эстүү балдарды билгизбей чогултуп окутуп, ичинен идиректүү бирөөнү тандагыла. Ал Кара үңкүрдүн ичиндеги Кара шайтандар бекиткен Сүйлөөчү Китепти тапсын...

Керээзин айтып жатканын билген Ак Эне баатыр күйөөсүнүн ар сөзүн тың дап эсине салып жаткан. Акыры "Сүйлөөчү Ыйык китеп» кандай китеп? Ал эмне деген китеп?" деп тактап сурап билгиче, Улуу каган үзүлүп кете берет. Көрсө, Сүйлөөчү Ыйык Китеп жөнүндө Улуу Каган менен Ыйык Ата гана билчү турбайбы...

Ошентип, Улуу кагандан, миңдеген баатыр жоокерлеринен ажыраган эл мүңкүрөп, жеңилүү ызасынан жүз эсе азап-тозокко малыныптыр.


Арадан канча мезгил өттү, канча жыл суудай акты белгисиз...

Ак Эне жүз ашты... Элинен санчы-сынчыларды жыйып, он миң түтүн элден он миң бала жыйнап, сындатты, идиректүүсүн ирдетти. Оюна толгон он баланы тандады да, аларды жакшылап көңүл коюп жетилтмекти Ак Эне өзүнө алды.

Эми мындан ары эмне кылуу керек? Элдин эсинен кетсе да канында бардыр деп, көңүлүнөн чыкса да, көөдөнүндө бардыр деп туюп, акылман билгилерди, өнөрпоз чеберлерди, күлүк таптаган саяпкерлерди, куш таптаган мүнүшкөрлөрдү, ыр билген ырчы, сөз билген чечендерди, жер билген, эл билген көсөмдөрдү, ат оюн өнөрлөрүн билген шамдагайларды, кылыч чабышуу, найза сайышуу өнөрүн билген баатырларды, сал таштарды көтөргөн, бука менен кармашкан балбандарды, айлап-жылдап ат үстүндө чарчабай жүрө билген чабарман-чабандестерди, жазуу-чийүү сырын билген окурман-жазгычты, аска-ташта, жалама зоодо көк шиберде жүргөндөй шамдагайларды, көз жаздым кетирбей жаа тарта билген жаангер-аткычтарды, күнү-түнү канча күн уйкудан калса көз ирмебес, үкүнүн көзүн жеген сергектерди, ысык-суукта, таалада-үйдө шайма-шай жүргөн камбылдарды, ачык күндү боройлотор жайчыларды, жин перилердин жинин кайтарар дубачыларды, деги койчу, бар өнөрдү билген билгилерди топтоп, Ак Эне балдарга беш жыл бою таалим берет экен, такшалдырат экен. Балдар болсо бар өнөрдү билип, денесин чыңалтып, он эки жашында эл керегине жараган азаматтар болуп чыга келишет экен.

Ак Эне ушу, боор этин эми гана көтөрүп келаткан, бирок, бүтүндөй журттун тагдырын мойнуна алар, жалтанбас, өлүмдү ойлобогон, душман азыр келсе көз ирмебей бетме-бет чыгууга даяр бу балдарга баш көз болор бир гана Камбыл Атаны калтырат да, калганын үй-үйлөрүнө жөнөтөт. Алар дагы керек болор кезде даяр болгула деп катуу табыштап узатат.

Эми, бул балдар кимдер экенин айталы: булардын улуусу, жер чалып чаалыкпас, аска-ташта көк жайсаңда жүргөндөй, куш чарчап учуп жеталгыс жерге жөө жеткен Желтаман Желдең жазуу менен чийүүнүн сырын, кандай гана куш, жапайы айбан болобу тилин билген, жетимиш элдин сырын билген Чилистен; ойдо жокто ок жасаар, караңгыда кашка атар, көрүнбөс жерде көзгө атар мерген Жаш Айдар; ойду омкоруп, тоону томкоргон, арстан-жолборс менен кармашса, дөөлөр менен күрөшсө жеңер Балбак балбан; жин перилердин дубасы менен тең келер, ачык күнү боройлотор, боройлогон күндү кубалар, миң дубаны чечер күчү бар, дубаласа аска-таш чарт жарылар Жаныбек жайчы; ат өнөрүнүн миң түрүн билген, аламан согушта аттын кулагында, бирде капталында ойногон, ат үстүндө айлап жүрсө уйкусуз, караңгыда жол тапкан Шаймерден; миң чөптүн сырын билип, андан көз ачып-жумганча дары жазап, кандай дарт болсо да дабаасын табар, өлүп бараткан жеринен  өлүмгө арачы түшүп тирилтер Умай Бала, кадимки касиеттүү Умай Эненин уулу жана да кылыч чабар Кылычбек, кай мезгил болсо да жайыл дасторкон тамак жасар бала Насипаалы, баарынын кенжеси, чарчаганда көңүлүн ачар ырчы жигит Кенжебала экен.

Ошентип, баары Ак Эненин ак батасын алып, жайдын толгон кезинде, ай толгон түнү Камбыл Ата жол баштап, жигит башы Шаймерден коштоп, эл ишенчи болгон он бала жолго чыгыптыр. Издегендери – Сүйлөөчү Ыйык Китеп.

Алар Кара Шайтандардын уюгу Кара үң күргө жакындаганда эле жин шайтандар бу балдардын келатканын алдыртан билип, ачык турган күндү боройлотуп бороон кылып, көз ачырбай жамгыр-мөндүрүн төгүп, күнү-түнү апта бою жол бербейт. Бул төгүн жаан эмес экенин, бул жин-шайтандардын амал-айласы экенин билип, жайчы Жаныбек бир апта дуба окуп жатып, шайтандардын дуба күчүн зорго жеңип, жаан менен бороонду токтотот.

Анан гана жигит башы Шаймерден аска-зоого көк жайсанда жүргөндөй ойноп чыккан Желтаман Желдеңди жиберип жол чалдырат. Кара үңкүрдүн эмне деген үңкүрү бар, кай үңкүрүнүн кандай сыры бар деп билип келмекти табыштайт. Анын келерин да сезип, алдын ала билгизбей даярдык көрүшкөн  жин-шайтандар Желтаман Желдең ге айыкпайт деген дартты жиберип, Кара үңкүрдүн түпкү үңкүрүнө жеткенде жерге бүк түшүрөт. Желтаман Желдең катуу дарттан алсырап, үңкүрдүн сырын билалбай, эсин жыя албай жатып калат. Белгиленген учурда келбеген Желдең ден санаасы тынчыбай Камбыл Ата менен кеңешип, аламан жоодо ат кулагы менен ойногон жигитбашы Шаймерден аргымагын минип, Желдеңди издөөгө жөнөптүр. Шаймерден Куштумшук деген күлүгү менен көз ачып-жумганча жетип келсе, Желдең дин сөөгүн сөпөт кылмакка, этин тытып жемекке жин-шайтандар тегеректеп калган экен. Куштай учуп келаткан Шаймерден күлүгүнүн бир капталына чапкенедей жабышып, билинбей келет да, көз ирмемде Желдең дин денесин чегирткедей кылып илип кетет. Катуу дарттан эсин жоготкон Желдеңди алып келер замат миң дарттын дабасын билген Умай Бала чөптөн дары жасап ичирип жатып, бир ай дегенде айыктырыт калат.

Бу жин-шайтандар менен күрөшүп, жеңүү оң ойго турбасын билген Камбыл Ата жана жигит башы Шаймерден шашылыш жыйын өтөт. Жыйында ар кандай пикир айтылып, бу шайтандардын таянган Кара Тоосун томкоруп, оюн омкоруп гана жеңүү керек деген Балбак Балбандын оюн сынап көрмөккө Балбан Балбакты чалгынга жиберишет. 

· Жети күнү кармашайын, жетинчи күнү келбесем, бириңер издеп баргыла, - деп жөнөп кетет ал.

 Балбак балбанды балдар жети күнү күтүп, сегизинчи күн дегенде, эмне кылалы деп кеңешип отуруп, ал жерде эмне болуп жатканын билмекке, эгер кыйынчылык иш түшсө айтып келет деп, кылыч чабар Кылычбекти кошуп алып, Куштумшук күлүгү менен жигитбашы Шаймерден өзү кайра жөнөйт.

Келишсе, Балбак балбан жин-шайтандар менен жети күн жалгыз кармашып, алардын ташталканын чыгарарда, Кара үңкүрдү кайтарткан арстан, жолборс, илбирс кериктеринин жана да дөөлөрүнүн баарын жер жайнатып чыгарып, баарылап Балбак Балбанды тегеректеп тытып жем кылмакка аз калган экен. Куштумшук күлүгү менен жигитбашы Шаймерден Балбак Балбанды чегирткедей кылып илип кете албай буйдалганда, кылыч чабар Кылычбек баягы арстан, жолборс, илбирс, керик, дөөлөрдү чекесинен канын суудай агызып кылычтап кирет. өзөн толо кан суудай агып, жолборс, илбирс, арстан, керик, башы-көзү билинбеген дөөлөрдүн айкырган үнү айга жетет. Бирок алар түгөнүп бүтпөй, өлгөн сайын кайра көбөйүп уламдан-улам кармаш күчөйт.

Булар дагы бир апта кармашып жең албайт. Ошондо айласы кеткен жигит башы Шаймерден, бул айбандардын тилин билсе, бир гана Чилистен билер, болбосо айла жок – деп тиги эки жолдошун аргасыз калтырып:

· Чыдагыла, жакшылап кармашып тургула, - деп жардамга учуп жөнөйт. 

Абалды туура баамдаган Чилистен, канаттуу куш же арстан, жолборс гана эмес, кыбыраган кумурсканын тилин билген билгич Чилистен келет да, жер жайнаган айбандарга «бей-бекер уруштун кереги жоктугун, ар качан адам менен айбандар коюн-колтук алышып жашап келатканын, адамдардын айбандарга түк залалы жоктугун, жин-шайтандарга болушуп, адамдарга зыян кылары алардын тура эмес жоругу экендигин, андан көрөкчө, элге душман болуп ниети карайган бул жин-шайтандардын тилин албоо керектигин айтканда, арстан, жолборс, илбирс жана кериктер Чилистендин сөзүн угат да, урушту токтотушат. Ал эми башы-көзү билинбеген дөөлөр, адамдарга өчү бардай урушту уланта беришет. Баягы урушту токтотушкан жаныбарлар:

· Туура айтат, биз адамдарга доспуз, адамга душман болгон соң, шайтандар-  демек, биздин да душманыбыз – деп адамдар тарапка өтүп, дөөлөргө каршы күрөшүп киришет. Катуу жарадар болгонуна жана ачка болгондоруна карабай урушуп жатышкан Балбак Балбан менен кылыч чабар Кылычбекке жайыл дасторкон Насипаалы менен Умай Баланы чакырып, ач курсагын тойгузуп, жарадар болгон денелерин айыктырат. Ал тургай, ок жеген, онтоп жаткан, далай жан-жаныбарларды сакайтат. Бирок бир гана опол тоодой болгон дөөлөр менен кармашуу кыйынга турат. Жанына жакын келгендерди чымынча көрбөй ташка чаап, кара үң күргө эч кимди жакындатпайт. Буларды алыстан гана көзгө атар мерген менен атып түгөтүүгө болорун уккан жаш Айдар жардамга келип, баарын бирден жайлап түгөтөт.

Ошондо дөөлөрдүн башчысы Кара дөө гана жалгыз калат. Ал Жаш Айдардан жан соога сурап, Кара үң күрдүн түпкү капкасынын ачкычын берүүгө аргасыз болот. Кара дөө мунусу үчүн Кара Шайтандардын каргышына калып, өлтүрүлөт. Мына ошол Кара дөөнүн өлүмү менен дөө аттуунун уругу  жер бетинен үзүлүптүр.

Х Х Х

Он баланын жең иши муну менен аяктаган жок, эмки кезек шайтандарды бул уюгунан биротоло кубалоо жана андан соң "Сүйлөөчү Ыйык китептин" катылган жерин табуу калды. Шайтандарды кубалабай, алардын күчүн кетирбей, түпкү капканын кулпусун ачуу мүмкүн эмес эле. Ал үчүн түнкү караңгылыкта, болгондо да таңкы каракчылар оюн курар кезде байкатпай алардын дубасын кетирүү керек болду.

Он бала канча күнкү салгылашуудан чарчагандыктан, Насилаалынын жайыл дасторконунан кардыларын тойгузуп, таңкаракчысына чейин эс алууну чечишти. Бирок иш балдар ойлогондой болбоду. Шайтандардын башчысы Кара дөөнү жазалап өлтүргөндөн кийин Кара Капканын оозун катуу күзөтүүнү чечишет. Андан он баланын эмне кыларын алдыртадан туюшуп, таңкаракчысы кезинде карайлатып уйку дубасын жиберип уктатып коюуну, алар кайрадан башка амал тапканча өзүлөрү да башка амал ойлоп табышарын макулдашышат.

Айлап жүрсө чырым этип уктабай чыдаган, үкүнүн көзүн жеген жигитбашы Шаймерден жалгыз түн күзөтүп, Камбыл ата баш болуп калгандары баары уктоого жатышат. Анын милдети таң каракчысы түшкөндө тиги жолдошторун ойготмок да, шайтандарга баарылап чабуул коюшмак. Шаймердендин түн күзөтүп уктабай от жагып отурганынан улам аларга жакындап бара албай, кантсе да, таңга маал уктатуучу дубаны күчтүүлөп окууга даярданышты. Анткени, шайтандар оттон коркушат эле.


Ошентип, таң каракчысы маалы да келди. Үкүнүн көзүн жеп, беш жыл окуп уктабастын сырын далай өздөштүрсө да, шайтандын дубасынын күчү бул күнү аны уктатып таштады. Балалык кылды Шаймерден. Күзөттө турган боюнча күн чыкканча уктап калган жигитбашы досторуна катуу уятка калды. Ал эмне, бул жерге уктоого келди беле?..


Эртеси уктабаска ант берип, дубалардан күчтүүлөп окуп, дагы да катуу турду сөзүнө. Шайтандар аны бул күнү да уктатып коюшту. Алар мунусу үчүн мактанышып, эми бүгүн да уктатсак, анда буларды биз уттук, кыргыздын бул «сарооз балапандары» Аталарынан калган Сүйлөөчү Ыйык Китебин ала албаганы ошол – дешип, баягыдай беймарал сайран курушту.

Х Х Х


Бирок шайтандардын башчысы ошол кечте мындай бир амал ойлоду. Эч кимге айтпай-билдирбей, өзүнүн чабарман көпөлөгүн тиги балдарга жиберип, алардын эмне деп аткан сөзүн, түнкү кең ештерин билүүнү чечти. Кичинекей чабарман боз көпөлөгү балдар кечки отту балбылдата жагып, ырчы баланы ырдатып, Насипаалынын дасторконунун четинде отурушканда, отту айланып учуп, булардын ырын, кечки кеңештерин тың шап жүрдү. Анан бир маалда байкабай, жер үстүндөгү бар макулуктун тилин билген Чилистендин мурдуна бир урунуп алып, чүчкүрүп жибергенде, оттун чекесине келип түшөт. Отко канаттары тийип күйөрдө, шайтандын чабарман көпөлөгү чыйылдап ыйламсырап жардам сурайт:

· Мени өлүмдөн куткарып койгулачы, эй адамдар! Жакшылыгыңарга жакшылык кылам!.. – деп жатат Чилистен тыңшаса. Муну чала угуп калган Чилистен ырчы баланын ырын токтотуп, шайтандын көпөлөгүнүн сөзүн угалы дейт.

· Эй, көпөлөк, сен кимсиң, чыныңды айт. Шайтандын боз көпөлөгү сен болуп жүрбө... Чыныңды айт, болбосо!!!

· Чынымды айтайын, жан соога! Мен Шайтандын чабаганчы көпөлөгү болом...

· Кана, болуптур. Эгер мен сага жакшылык кылсам, сен бизге эмне жакшылык кыласың?. Айт, чының ды! Болбосо, азыр сени тирүүлөй канатыңды жулуп, отко салам, - деп ачууланат Чилистен.

· Жан соога, жан соога Адам аке, - деп жалдырайт шайтандын көпөлөгү, - Мени шайтандардын башчысы силерге жиберген, сырыңарды билмекке...

· Анда эмесе, мындай, - дейт Чилистен тилмеч, - шайтандарды биз бул жерден кантип кубалай алабыз. Мага ушуну гана айтып бер.

· Жан соога, Адам аке, - дейт жалдырап шайтандын көпөлөгү.- Айтсам, шайтандардын башчысы ансыз да өлтүрөт мени. Айтпасам, сен өлтүрөсүң. Макул айтайын. Бирок бир гана шарт менен.

· Айт шартың ды, - дейт Чилистен билгич.

· Шайтандарды бул жерден кетириштин эки жолу бар. Биринчиси – алардын бүтүндөй дубасын билишиңер керек. А силер алардын дубасынын баарын үйрөнүп бүтүү үчүн көп убакыт керек. Экинчиси...

· Айт, экинчисин... же канатыңды үзөйүнбү?

· Айтам. Жан соога. Экинчиси – шайтандар арчанын чатырап күйгөн отунан, касиети күчтүү түтүнүнөн качат... Кара үң күрдөгү арчаларга тезинен от койгула... Бирок, силердин мындай кылганыңарды менден көрүшөт. Барсам ансыз да өлтүрөт алар. Ошондуктан, адамдар, мен силерде эле калайын. Суранарым, мени «Шайтандын көпөлөгү»  дей көрбөгүлө.  Мен силердикмин...

· Сенин өлүү-тирүүңдүн кимге кереги бар, жүрө бер, - дейт да, досторуна болгон сөздү айтып, түнү менен шайтандар уюктаган кара үңкүрдүн арчаларына от коюуну чечишет.

Ошол замат Жайчы Жаныбек боройлотуп бороонду, чартылдатып чагылганды чакырып, Кара үң күрдү өрт менен жалынга толтурат. Арчанын ысык жалыны аска-зоону алоолоп курчап, түтүнү менен каптап, шайтандардын жаны күйүп чыркырап, далайы өрттөнүп өлүп, айрымдары гана зорго качып, алыска-алыска кетип кутулат экен.

Эртеси Камбыл Ата баш болуп, түпкү капкага келип, анын оозун ачкычы менен ачышат да, үңкүрдүн ичине киришет. Үңкүрдүн ичинде адам батар ичке жол тоонун ичин көздөй алып жөнөйт экен. Бардык нерсени алдын-ала туюп, ага шайма-шай даяр жүргөн Камбыл Ата: «Мен алдыга жүрөйүн, эмне болсо да, биринчи мен көрөйүн. Силер жашсыңар» деп алдыга түшүп жол баштайт. Аңгыча жол кыйгачтап, тереңди көздөй баштайт. Алар жол менен тереңдеген бойдон бара беришет. Кандайдыр шоолаланган  ичке жарык жолду көрсөтүп турат.

Көптү көргөн эмеспи, тиги балдардан көрө кары эмеспи, ылдый кыйгачтап кетип баратып, төбөдөн түшүп жаткан күндүн кылдай ичке сыйкырдуу шооласын байкайт.

Ошол шооланын жарыгы менен алданган Камбыл ата да жол баштап бара берет алдыга. Бул шоола шайтандардын башчысы үмүттөнгөн акыркы нерсеси экенин булар билмек кайда. Шайтандар күндүн эң күчтүү бир тал шооласын чогултуп, тунук каухарлардын жетимиш катарынан өткөрүп, жетимиш эсе күчтүү жаркыратып туруп, адамдар келер жолду көздөй кайрадан чагылтып койгон эле. Жанагы шоолаланган ичке жарык дал ошол эле. Ал шоола түз эле Сүйлөөчү Ыйык Китеп сакталып турган жерге жетет болчу. Ким гана болбосун, китепти алам деп жакын барганда, каухардан жаркырап кайра чагылып турган күчтүү жарыкты бир эле карап алса, кареги мөлт этип эрип түшүп, көзүнөн айрылмак... Аны кандай билгич да, кандай аяр, көсөм да билмек эмес, андан алдын-ала кутула алмак  да  эмес. 

Мына азыр дал ошондой болду.

· Балдарым, токтогула, - деди кантсе да бир нерсени туюп, денеси «дүр» эткен Камбыл ата, - Мен Ыйык Китепти көрдүм. Силер токтоп тургула. Шайтандардын кандай амалы  бар экенин аң дап болбойт?.. Эмне болсо да, мен болоюн...

Ал үңкүрдүн эң тар жеринен боортоктоп сойлоп кирди да:

· А-а!.. – деп бир бакырып алып, үн-сөзсүз калды. Анткени ал баягы шайтандар жасап койгон күчтүү шооланын өзүнө карай чагылган жарыгын көзүнө чагылтып алган эле. Кареги мөлт этип эрип, сымаптай жылт этип топуракка түштү. 
· Менин көзүм көрбөй калды. Мен эч нерсе көрбөй калдым, балдарым. Мен шайтандардын акыркы амалына алдандым... Мен эле эмес баарыбыз көзсүз калабыз... – деп болгон ишти түшүндүрүп, буркурап жиберди Камбыл Ата.

· Кантсек да, артка кайтууга жол жок. Сокур болсок – баарыбыз бололу. Бирок, элибизге аталарыбыздын "Сүйлөөчү Ыйык китебин" албай куру кол кетпейбиз – дешет баары бир ооздон.

«Мен барайын» - деп жигит башы Шаймерден да, желгенине жел жетпес Желдең да, жетимиш тилдин сырын билген Чилистен да, көзгө атар мерген Жаш Айдар да, дөөлөр менен кармашкан Балбак Балбан да, Жайчы Жаныбек да, миң дарттын дабасын билген Умай Бала да, жайыл дасторкон Наасипаалы да, кылыч чабар Кылычбек да, ырчы Кенжебала да, баары бир ооздон барууга даяр экенин айтышат. Ошондо сөзгө чебер, ырга шыктуу ырчы Кенжебала баарын бирден сыпаттап ырдап: «Жигит  пикири Шаймерден да, жел жетпеген Желдең Желтаман да, көзгө атар мерген Жаш Айдар да,  Балбак Балбан да, Умай Бала дарыгер да, жайыл дасторкон Наасипаалы да, кылыч чабар Кылычбек да барбасын. Мен барайын. Анткени, адегенде улуулашканбыз, эми кичүүлөшөлү. Эң кичүүңөр –мен, мага жол бергиле. Бул – бир. Экинчиси – силердин күчүңөр –курч  көз, меники – курч сөз. Менин сөзүм калса болду. Мен барайын акелер!» деп, ырчы Кенжебала алдыга жөнөйт.

Ал Камбыл Атанын акылы менен, кантип барып, көздү сокур кыла турган күчтүү жарыкты чачып турган каухар ташты кантип жок кылып, анын алдында турган Ыйык китепти кантип алып чыгышты боолголоп айтып берип, анын артынан сойлоп жөнөйт. Көздү жуумп алса, аны кантип ала алмак. Эгер аны кокус жаса кармап алса, атайын калпыс жерге коюлган китеп кулап кетет да, тээ адам эмес, анын акылы жеткис туңгуюкка кулап кирип кетмек... арга жок, канча амал-айла кылса да, шайтандардын амалы күчтүүлүк кылып, ырчы Кенжебала дагы «жарк» эткен  күчтүү жарыкка көзү чагылып: «А-а!» деген бир добуш чыгарат да, эчкирип ыйлап, Сүйлөөчү Ыйык Китепти кучактап жыгылат. Кадимки Ыйык Атанын өзү, кадимки журт башы Улуу Каган өзү азыр өлгөнсүп, ошолорду эми жоктоп жаткансып Ырчы бала боздоп ыйлап, алардын арман ырын сыздап ырдап, "Ыйык Китептин" "сырын ырга кошот. Анын муңдуу ыры тоону солкулдатып, титиретип, үңкүрдүн ичин муңдуу күңгүрөнгөн дабышка толтуруп, угуп турушкан достору кошо боздоп, чексиз кубаныч менен түпсүз кайгы көз жашка аралаша жуурулушуп, ыр болуп жердин бетин селдей каптайт...

Бул ыр бүтүн кыргыз канча кылым унутпай кеп кылган «Көр акын» жөнүндөгү бүтпөс уламыштын башталышы эле

Издеген табылгасы, көксөгөн ыйыгы колдоруна тийген Камбыл Ата жана он бала жатак жерине келишип, багыр кырмызыга астейдил оролгон "Ыйык китеп" ошол Ыйык Атанын колунан чыккан барабар, эч ким кармабай, ошол калыбында  турганын боолголоп түшүнүшүп, улуулардын ысымдарын эстешип, таазим кылышат. 

· Камбыл Ата, "Ыйык китеп" колубузга тийди. Эми бу  "Сүйлөөчү китептин" сырын байкап, аталарыбыздын ыйык сөздөрүнөн угуп көрбөйлүбү - деди шашкалактап Жаш Айдар.

· Жок! Муну кол тийгизип ачууга биздин укугубуз жок. Колубузга кандай тийсе, ошол боюнча чымын кондурбай, Ак Энеге алып баруубуз керек, - деди катуу  эскертип, жигит башы Шаймерден.

· Бизди шайтандар  алдап жүрбөсүн... Чыныгы сүйлөөчү "Ыйык китепти" башка жакка катып койбосун. Бул кокус башка болуп жүрбөсүн, - дейт китепти текшерип көрмөккө Чилистен.

Мунун да жөндүү сөз экенин талдашып, Камбыл Атага карашат. Камбыл Ата жетимиш тил билген Чилистендин сөзүн бекер эмес деп таап, Китепти колуна алып, ээрдин тийгизип үч ирет өбөт да, аяр ачат. "Ыйык китеп" ошондо кадимки адамча сүйлөп буларды айтат:

« - О, кырылгандан калган кыргызым, аман барсыңарбы?!  

Мен силерди канча күн, канча түн, канча ай, канча жыл зарыгып күттүм.


Түндүгүңөрдү бийик көтөрүп, түтүнүңөрдү булоолотуп, Ала Тоодой ак калпагыңарды, ак элечегиңерди кийип, башыңарды бийик көтөрө баскыла! 

Өз жериңерде өзгөгө кул болбогула! Силер – КЫРГЫЗСЫңАР! Дилиңер – кыргыз, тилиңер – кыргыз! Сөзүңөр – кыргыз, сөөгүңөр – кыргыз! Мекениңер – Ала Тоо, белгиңер Теңир Тоо! 
Дилиңерди да, тилиңерди да, сөзүңөрдү да, сөөгүңөрдү да өз мекениңер Ала Тоодо өзгөгө тепсетпегиле!

Тең ир Тоону ыйык туткула, урпактарым!» 

Баары буларды угуп отуруп, көздөрүнө жаш алып, көңүлдөрү бийиктеп, Теңир Тоого таазим кылып, ал түнү уктоого жатышты.

Желгенине жел жетпес Желтаман Ак Энеге сүйүнүчтүү кабар жеткирип, олжолуу кайткан он баланы Ак Эне той менен тосуп алат. Тойдун эртесинде: «Ушул он бала элдин уюткусу болсун!»  - деп ак батасын берип, «Мен эми көрөрүмдү көрдүм, калганын о дүйнөдөн көрөрмүн» дейт да, эл-жери менен кош айтышып, көз жумат Ак Эне.

Эл-журт чогулуп Ак Энени кайра келбес жайга узатышат. Ошондо мүңкүрөгөн элдин маанайын көтөрмөккө ишенер жигиттери бар экенине шердентмекке калайыкка кайрылат экен көзүнөн айрылса да, көкүрөгү тунук Камбыл ата:

· О, калайык калкым! Калдайган журтум, - дейт Камбыл Ата. – Душманга баш көтөрбөй канча жыл жүрүп жер көз болдук, өз жерибизде  өзгөгө кул болдук. Мындан өткөн кордук барбы? Дагы да канчага чыдайбыз? Уучубуз куру эмес. Эл-жерин коргоого даяр жигиттерибиз жок эмес, баралына келип калды, байкадык... Бирин ак кийизге салып, эл башы, журт башы кылып албайлыбы?

Бирок ал он бала менен барып, кара шайтандардын кара үңкүрүнөн Сүйлөөчү Ыйык Китепти алып келишкенин айткан жок. Ал жөнүндө эч ким билбеши керектигин Ак Эне мурас кылып кеткен эле.

Эл түйшөлүп, дароо эле «макул» деген эч ким болгон жок. Бир канча адам: «Тынч эле оокат кылалы, душман мунубузду билсе, кайрадан тукум курут кылат» десе, бир канчасы «Качанга чейин кул болобуз, өлсөк чогуу өлөлү, тирүү болсок да бир бололу. Жатып өлгөнчө, атып өлөлү. Баш көтөрүп кыргыз эли бар экенин билдирели» деди. Акыры, баары бир пикирге келип, Ак Эненин небереси Алдаярды хан шайлап алышты. Камбыл Ата ага биринчи кеңешчиси, баягы мыкты он жигит вазирлери  болуп бекитилди. 

Кыргыздар ушинтип, кайрадан душманга сес көрсөтүп калган дайыны Коңко баатырдын уулу Аргын баатырга жетет экен. Бул окуя Аргынды түн уйкусунан ойготуп, күн тынчтыгын кетирип, анын аныгын билмекке чабарман чаптырат. Чабарманы: «Кыргыздар мурдагыдай эмес. Булардын колдогону башка»– деп айтып барат. Буга ишенбеген Аргын баатыр аяр билгичтерин Кара үңкүргө Кара Шайтандардын уюгуна жиберет. Ал жерден кара көөгө чулганган тоону көрүп, алардын таянган Кара Шайтандары келгис жайга кеткенин, алар эми колдой албай калганын,  кыргыздар "Ыйык Китебин" өз колуна алышканын, аларды эми жеңүүгө мүмкүн болбой калганын айтып барат  тынчы аярлары, билгич, көзү ачыктары.

Бул кезде Алдаяр хан бийлигин бекемдеп, өлкөнүн чегин тактап, кеңешчиси Камбыл Ата он вазиринин ар бирине дагы да өзүндөй он жигитти тандаттырып алып, түркүн өнөргө такшалтып- үйрөтүүнүн башында турат экен. Ошол кезде Аргын баатыр жер жайнаган кол алып, кыргыздарды чаап алам деп келип калат. «Алдаяр ханым, биз душмандарды амал-айла менен жең бесек, бу жер жайнаган душманга эми гана баш көторүп келаткан кыргыздар тең -тайлаша албай кырылып калар» деп ичи эзилет, жүрөгү түйүлөт Камбыл Атанын.

Он вазирди  жанына алып, ата-бабадан калган Сүйлөөчү Ыйык Китепти колго алат. Ата арбактарына таазим этип, акылман Камбыл Ата китепти ачканда, Сүйлөөчү  Ыйык Китеп буларды айтат:

«Коңшуң менен коолашпа, урпагым!

Досуң менен доолашпа, урпагым!

Жолдошуң менен жоолашпа, урпагым!

Душманың дан күчтүү болгуң келсе,

Кызың кызынан, узуң узунан өтсүн!

Балаң баласынан, балбаның балбанынан өтсүн!

Өнөрлүң өнөрлүүсүнөн, текөөрлүуң текөөрлүүсүнөн өтсүн!

Мүнүшкөрүң мүнүшкөрүнөн, саяпкериң саяпкеринен өтсүн!

Найзакериң найзакеринен, сөзмөрүң сөзмөрүнөн өтсүн!

Уруш урушту чакырат,

Акыл акылды чакырат, 

Ынтымак ынтымакты чакырат...

Ынтымакка келгиле, урпактарым!»

"Ыйык Китептин" бул накылы баарын ойлонтот. Ошондо Алдаяр хан мындай деп оюн ортого салат:

· Ырас, Ыйык Китепте айткандай, коңшубуз мене коолашпайлы. Душманыбыздан күчтүү экенибизди, кыздарыбыз менен уздарыбыздын, балдарыбыз менен балбандарыбыздын, мүнүшкөрлөр менен саяпкерлерибиздин, найзакер менен сөзмөрүбүздүн душмандардыкынан күчтүү экени менен жеңели. Акылды акыл чакырат, урушту уруш чакырат, ынтымакты ынтымак чакырат!.. Биз душмандарга ушундай сунушубуз менен элчи жиберели.


Камбыл Ата Хан Алдаярдын айтканын колдоп, элчи башы кылып ырчы, сөзмөр Кенже баланы жиберишет. Кенже бала «Кенже» дегендей эле бала эле. Муштумдай десе муштумдай, тепкедей десе тепкедей, сөзгө чебер, сөзү суудай шар, тили кылычтай өткүр болгон экен. Бир эле айыбы көзү азиздиги болду. 


Аргын баатыр кыргыздардын элчи башын көрүп, «Кыргыздардын мындан башка башы-көзү бүтүн элчи башы болору калбаптырбы?» деп кытмыр жылмаят. Аны сезген Кенже бала мындай дейт, тике карап:


– Аргын баатыр, чын эле кыргыздарда жоолашар жообуз бар, доолашар дообуз бар десеңиз, балаң ар менен балабыз, кызыңар менен кызыбыз, ырчыңар менен ырчыбыз, чоорчуңар менен чоорчубуз, мүнүшкөрүңөр менен мүнүшкөрүбүз, саяпкериңер менен саяпкерибиз, устаңар менен устабыз, тапкырыңар менен тапкырыбыз, балбаныңар менен балбаныбыз, найзакериңер менен найзакерибиз...

Аргын баатыр «бу эмне деп атат?» деп түшүнө бербей:

– Эй, деги буларыңар эмне кылышы керек? Бежиребей айтпайсыңбы айтар сөзүңдүн ток этерин? – дейт баягы калыбында.

Кенже бала сөзүн уланта берет:

–Мергенчиңер менен мергенчибиз, жайчыңар менен жайчыбыз, узуңар менен узубуз, жылдыз саноочуңар менен жылдыз саноочубуз... күч сынашсын, акылын сынашсын. Бекерге кан төгүлбөсүн. Ошолор бирин-бири жең се, жеңиш ошонуку болсун. Биздин сунушубуз ушундай, Аргын баатыр! Сизди акылман башчы, адилет баатыр деп угабыз. Укканыбыз чын болсо, бул бейкүнөө кумурскадай кыбыраган эки элдин бактысы тоодой болор...Ушул максат үчүн алдыңызга элчи болуп келдик. Менин атым Кенжебек, көзүм бар  болбосо да,  Тенирим берген сөзүм бар...

Бу кибиреген элчинин эмне деп атканын угуп, өзү жөнүндөгү  жакшы сөзгө муюп, буга чейинки ачуусун тыйып, нөөкөрлөрүн бир карап, кылкылдаган жоокерлерине көзүн жиберип, кеңешчилерине ээк кагып, аттап түшөт да, жайланышып кең еш курат экен. Аш бышымча кеңеш өткөргөн соң, элчиге жооп айтылат:

· Болуптур, силер айткандай болсун, баш оона айынын башында Каркыранын түзүндө бет келишебиз. – дейт да, ат башын буруп аттанып кетишет.

Алдаяр хан да эр көкүрөк, адилет, баатыр мүнөз шер эле. Ал жигит башы Шаймерден менен Балбай балбанды, көзгө атар Жаш Айдар менен Желтаман Желдеңди алып, кылыч чабар, найза саяр, жебе атар, куш салар мүнүшкөр менен саяпкерлерди көнүктүрмөккө Суусамырдын кең түзүндө эки ай даярданышты. Камбыл Ата болсо Ыйык Китебинин кеңешин угуп, ырчы Кенжебекти, ырчы-чоорчу, сөзмөрлөрдү, уз кыздары менен зергерлерин, адеп-ыйманды сактаган уулдарды, көптү көргөн карыларды, сөз билген Ала Тоодой байбичелерди алып, өзүнчө эки ай кеңеш курду. Акыркы он күнү баары биригип, Камбыл Атанын кеңеши боюнча ата-бабанын ыйык китебинин кенешин чогуу  угушту.

Ыйык Китеп эзелки Кыргыз Атанын акыл-кеңештерин, урпактарына калтырган сабактарын, баатыр-балбандардын эрдиктерин, сөзмөр энелердин адеп сөздөрүн айтып берди. Элди-жерди коргоонун, Ата Мекенди сүйүүнүн, ага кызмат кылуунун сырларын үйрөттү:

«Урпактарым, жер бетиндеги баарыбызды Адам Ата менен Обо Эне жаратты. Адам Атанын урпагы- Кыргыз Атадан – биз тарадык. Кыргыз деген атыбызды өчүрбөй, душман менен кырчылдаштык. Биздин атыбыз – кыргыз, затыбыз – кыргыз, сөөгүбүз – кыргыз, сөзүбүз – кыргыз, тилибиз – кыргыз, дилибиз – кыргыз. Мекенибиз – Ала Тоо. Аны бирөөдөн тартып алган эмеспиз. Ушул жерде туулдук, ушул жерде өлөлүк. Урпактарыбызга кыргыз деген атыбызды, Ала Тоодой мекенибизди сактап берели...» – деди "Ыйык китеп".

–Алдыда чоң сыноо турат, намысыбызды сактап, эл-жерибизди өнөр-билим менен коргоп алалы. "Ыйык Китебибизге" Ант берели – дешип, Камбыл Ата баш болуп, баары  бата тилешти.

Х Х Х

Ошентип, баш оона айы бат эле келип калат. Калдайган Каркыра жайлоосу кыргыз менен калмактын тандап келген баатырлары менен балбандарына, уздары менен сөзмөрлөрүнө, куудулу менен акындарына, найзакерлери  менен  кылыччандарына, жаачы меен чокморчусуна, мергенчи менен жайчысына, саяпкери менен мүнүшкөрүнө толот. Шерт боюнча эки жактан атайын өкүлдөр шайланып, мелдеш башталат.

Адегенде, акындары чыгат экен алдыга. Алыша албай, акындар алты күн ырдашат экен. Акыры калмактын акынынын тамагы айрылып ырдай албай жең илип, Көракын кенже бала Кенжебек мөөрөй алат экен. Ошонда Көракын Кенжебектин айтканынын мазмуну мындайча болуптур: 

"…Адамды өлтүрүүгө болот,

     бирок мүмкүн эмес 

     анын жан дүйнөсүн жеңүүгө!

Пендени өлтүрүүгө болот,

     бирок  бутун элди өлтүрүп

     жок кылууга болбойт.

Көздү сокур кылып коюуга болот,

Бирок көкүрөктү сокур кылууга





 эч болбойт.

Жаман адам болор,

    

 бирок жаман эл болбойт.

Эки пенде доолашар,

Эки башчы жоолашар,

 бирок эгерим эки эл жоолашпайт.

Улуу адам, кичүү адам да болор,

Бирок, эгерим 

элди улуу эл, кичүү эл деп



 бөлүүгө болбойт.

Бу дүйнөдө баары улуу, баары ыйык.

Эки баатыр доолашса,

Эки эл жоолашты дебе.

Бирок,


 эки баатыр дос болсо,


эки эл дос болду деп бил..."

Ырчы бала Кенжебектин бул ыры элдин баарын муютту, элдин баарынын көзүн ачкандай болду.

Андан соң, купшуң даган куудулдар чыгып, элди шымын чечип ийип күлдүрүп, калмактар жагы утуп кетиптир. Кезек мүнүшкөрлөргө келип, мындай өнөр кыргыздарда күчтүү экен, кыргыздын мүнүшкөрүнө жеңиш ыйгарылыптыр. Саяпкерлеринин таптаган күлүктөрү тең чыгып, байге эки жакка тең бөлүштүрүлөт. 

Кызык эми башталат экен:  баарынын тынчын алган мелдеш- жаа атып, жамбы түшүрүш болуптур. Эки тараптан чыккан жүздөн жаачы ар бири ат туягындай жамбыны үч жолудан атып, эреже так сакталган оюн бир аптага уланат. Кыргыздар тараптан чыккан жаангер Жашайдардын акыркы жебеси жүз кулач бийиктиктеги кылдай ичке жипти кыя атып жамбыны түшүрүп, намысты ээлейт. Эки чокморчу бирин-бири өлтүрүп тыныптыр. Андан кийин кылыччандар чыгып, алыша албай, балбандар жеңише албай, жайчылар жай күнүн бирде ысыкка кактап, бирде борошо жаанга буюктуруп элди жүдөтүп, тажаган эл оюнду токтотот. 

Мелдештин эң кооптуусу эр сайыш эле. Кокус булар дагы бирин-бири майып кылып койсо, элдин ынтымагына доо кетеби деп, кыргыздардын тынчы кетет. Эртең эр сайыш болот деген күнү Алдаяр хан Аргын баатырга элчи жиберет. Алдаяр хандын сунушун кабыл албай, Аргын баатыр «Коркуп калган экен кыргыздар» деп, ичинен кымың дап, «буларды чаап алсамбы түнү менен» деп да толгонот. Бирок өзүнүн Текөөр деген баатыры жеңерине ишенип, эртеңки мелдеши күтөт.

Эр сайыш шашке ченде башталат. Кыргыздын Балбак Балбаны сайышка чыгып, ченемсиз балбан Текөөрдү аттан оодура сайып түшөт. Эл чуулдап, толкуган аскер аз жерден кагылыша каларда, калмактын балбаны Текөөр аман экенинен улам уруш токтойт.

Бир апта мурда жүз чакырымга кеткен "жөө күлүктөр келатат" деген кабар элди дүрбөтөт. Эки элдин жөө күлүгү экөө тең жүгүрүүгө алы келбей, желип-жортуп, акырында марага келерде калмактын жөө күлүгү бийик жайлоо Каркыранын абасына чыдай албай түтөктөп, мурдунан кан кетип, жүрөгүнөн жан кетет. Ошентип Желтаман Желдең жөө күлүктөн утуп, кыргыздын намысын коргоп калат экен.

Кыргыз кыздары тиккен кооз боз үйлөрү, сайган-ойгон оюу-чиймелери, келин-кыздардын мин түрлүү шөкөттүү үкү топу, шөкүлөлөрү, жигиттер кийген айчыктуу ак калпак, азем тебетейлери менен, кемсел, кандагай шымдары баары сынчылардын сынына толуп, мында да кыргыздар утуп чыгышат.

Ошондо кыргыздарга кеткен ооматка башын ийген калмактар адилет Аргын баатыры баш болуп, акылмандары кыргыз элчилери менен жолугушуп, жалпы бүтүмгө келишет.

«Коңшубуз менен коолайпайлы,

Дос бололу, доолашпайлы,

Жоо болуп, жоолашпайлы.

Куда-сөөк бололу,

Жайытыбыз жакын болсун,

Малыбыз өрүүлөш болсун,

Баатырларыбыз черүүлөш болсун,

Өзүбүз даамдаш бололу,

Ынтымакка келели!»– дешип, бата кылышып, Каркыра жайлоосуна чоң той өткөрүшкөн экен. Ошентип, намыска бек кыргыздар душманын акыл жана өнөр менен жеңип, нечен жыл бою эки эл урушсуз, талашсыз жашашыптыр.

Х Х Х

Акырында, баары Ак Эне айткандай болот: жигит башы Шаймерден ошол күндөн тартып, жигиттин пири аталып, эл коргоор жигиттерди таптап башчылык кылып, баары таазим этип калат.

Желдей учкан күлүктөр  «Желтаман Желдеңдин» ысымы менен аталат, бука билек, буура сан жигиттер болсо, Балбактын атынан Балбак Балбандын атын алат. Жайчылыкты өздөштүргөндөр Жаныбектин ысымынан «Жаныбек жайчы» аталат. Жаш балдарды дарттан коруп айыктырып, ажалга арачы болгондорду «Умай бала», энени «Умай эне» деп атайт. Дасторкон жайып тамак ичкенде да Насипаалы Жайыл Дасторкондун ысымын эстешип, «Насипаалынын насибинен ооз тий» делинип, бара –бара, «насиптен ооз тий»  деп, пейили жакын адамдар «насиптешпиз» деп сөз тарайт. Аталардын эрдигин элге жайып, жер кесип ыр ырдап дубана болуп кеткен кор акын жигитти  да унутпай, элде «сокур акындар» акылман болот деп ишеним тараптыр. Жигиттердин колдоочусу деп, Жаш Айдардын ысмы да унутулбай калат. Баарынан да, жер бетиндеги тирүү жандыктын баарынын тилин, жетимиш элдин дилин билген Чилистен өзү сыяктуу балдарды чогултуп, "Сүйлөөчү Ыйык китептеги" аталардын насаатын угуп, ал насааттарды балдар аркылуу бүтүндөй кыргыздарга жеткирет. Элде илимдүү- билимдүү улан- кыздарды «Чилистен» деп калганы  да ошондон экен.  Ошол Чилистен айткан Аталардын сөзү элге сиңип, эл биригип, күч алып көтөрүлүп, душмандары даап кол сала албай, бир жакадан баш чыгарып, бир жеңден кол чыгарып, канчалаган кылымдар бою биримдикте, ынтымакта жашап калышыптыр.

Х Х Х


– Мына, балдарым,- деди Шабдан чоң ата, жомогунун аягына чыгып, жеңилдей ондонуп отуруп,- Аталарыбыздын Ыйык Сүйлөөчү  Китебинин касиети тууралуу жомок ушул. Бул жомокту, балдарым, мен чон атамдан силердей кезимде уктум эле. Андан бери канча  жылдар өттү... Силер  дагы бул кереметтүү жомокту унутпай  жүргүлө.

«Макул» дегендей, Билимбек, Айбийке, Акбарлар  улутуна эс алып, чоң атаны жылмая карашты.

 Баары бир, наристе балдарды бир нерсе ойлонтуп калганын Шабдан чон ата байкабай коебу: ал ушундай сүйлөй турган китептер турмушта да барбы? Же алар жомоктордо эле болобу? Эгер турмушта болсо, аларды кайдан таап алса болот?- деген суроолуу көз караштар балдардын жүздөрүнөн  кеткен жок.  


Бирок Шабдан чоң ата мындай китептердин бар-жогун билбейт болчу.  Балдардын түйшөлткөн, «Алиги жомоктогудай сүйлөөчү китеп бүгүнкү турмушта болобу, болбойбу?» деген суроого ал азыр жооп таба албайт эле.

– Мен бул тууралуу  Бугубек байкеңе айтайынчы-деди бир топко ойлонуп турган соң  Шабдан ата,  Билимбекке карап.           


Бугубек  Билимбектин  агасы да. Ал Жогорку окуу жайлардын биринде  Компьютер деген сабак боюнча мыкты мугалим деп уккан.. Жардам берсе бир ошол  гана жардам бермек…


Ошентип арадан эки –үч күн убакыт өттү. Бугубек Шабдан чоң атанын чакыруусу менен алардын үйүнө келди. Шабдан чоң ата Билимбектин өтүнүчүн аткарып, ага сүйлөөчү китеп тууралуу айтып берди. Бугубек  бул сөздү  угуп, чындап эле катуу ойлонуп калды.


–Болуптур, Билимбек, -деди  Бугубек байкеси, - мен сенин сурооңо жооп издеп көрөйүн. Бирок бул өтө эле олуттуу маселе экен. Бул маселени чечүү менин колумдан келер бекен..…

Билимбек күн санап, Бугубек байкесин сүйлөөчү китепти качан таап алып келет- деп күтө берди.  Бугубек болсо,  өзүнүн мугалим  достору менен кеңешип, «Кантип компьютерден сүйлөй турган китепти жасоого болот?»  деп, баштарын оорутушту. Акыры алар ар бир тамга өзүнөн-өзү сүйлөй турган, ал тургай,  сүрөттөр да өзүннөн -өзү кыймылган келип, жаны бар немедей  өзүнүн ким же эмне экенин айтып бере турган кереметтүү китепти жасашты. Ал, баары бир, кагазга чыгып, сыйкырлуу немедей, өзү сүйлөй албайт болчу. Аны компьютерде гана сүйлөтүүгө  болот экен.


Мунун атын Бугубек менен мугалим достору  «Электрондук Алиппе» деп аташты. Анан ал китепти Билимбекке жана анын достору Айбийке менен Акбарга белек кылмакка, Шабдан чоң атанын үйүнө  ашыгып келишти.

Сүйлөөчү китепти көрүп, анын сөздөрүн укмакка баары Шабдан чоң атанын үйүнө  чогулушту. Бугубек  алып келген компьтерин столго коюп, бу ынтызар балдарга керемет  нерсени көргөздү. Бул окуя балдар үчүн гана эмес, Шабдан чоң ата үчүн да, ал гана эмес,  Бугубек байкеге да, анын досторуна да кызыктын кызыгы болчу. Анткени, буга чейин мындай  «Электрондук Алиппе»  кыргыз балдары үчүн алиге чейин жарала элек болчу да.…

Бир кезде  компьютердин мониторунун бетине  алфавиттин тамгалары биринин артынан бири тизилип чыга баштады. Алар жөн эле чыга бербей, адамча сүйлөп:

·  Таанышып алалы,  мен «А» тамгасымын- деп бири айтса, экинчиси:

– Мен болсом,  «Б»  тамгасы болом- деп, ар бири өзүнөн-өзү балдарга тааныштырып,  сүйлөп берип жатты.


Балдардын  көкөн эңсегени жерден табылды да калды. Баарынан кызыгы,  «А» тамгасы кеткен Апа жана Ата дагы компьютерден  көрүнүп:

 –Мен   сенин  Апаңмын,

– Мен  сенин Атаңмын- деп сүйлөп да берди. Анан да, Чоң атанын өзүн да тандантып, «Б» тамгасы кеткен сүйлөбөс балык  да сүйлөп:

–Мен Балыкмын. Мен да сүйлөй аламын, – деп баарынын  оозун ачырды. Билимбек балыктын да сүйлөгөнүн көрүп, тиги бурчта турган аквариумдагы балыкты карады. Аквариумдагы балыктарды  үйгө алып келгенине жарым жыл болсо да, «кың» деп ооз ачканын уга элек эмес беле..

Буларды көрүп отуруп, Билимбек баягыда түшүндө «Алиппедеги» тамгалар менен сүрөттөр  адамча сүйлөп, аны тан калтырганын, ошол түшүнөн соң, өзү да бир- эки тамганы билип алганын эстеди.

-Сүйлөөчү китеп деген ушул,- деди ошондо Шабдан чоң ата, балдарга кайрылып,- Ал жомокто эле болбойт.  Айтпадым беле,  турмушта да болот ушинтип. Ал үчүн акыл керек, билим керек. Көрдүң өрбү, Бугубек байкең менен анын достору акылы жана билими менен ушул сүйлөй турган керемет китепти  мына мобул колдору менен өзүлөрү жасашты.. Силер да ушундай акылдуу, билимдүү болсоңор, мындан да укмуш нерселерди жасай аласыңар,- деди аларды сыймыктуу карап.


Шабдан чоң атанын сөздөрү баарына эле түшүнүктүү болгондой болду. Бирок баары бир, балдардын көң үлүндө бир нерсе ачылбай, бир ой жибибей, бир нерсеге муюбай турушту. Ал алиги, Билимбектин колунда бети ачылбаган бойдон турган «Алиппе» китебине байланыштуу эле.

Билимбектин жана анын досторунун  Шабдан чоң атага суроолуу карашы: «Эми качан бул «Алиппе» бизге сүйлөп берет» деген суроо болчу. Аны чоң ата айттырбай түшүнүп мындай деди: 

– Ал эми силердин татынакай бул «Алиппелер» качан, кантип сүйлөйт, билесинерби? 

Бул сөздү айтканда балдар дагы чоң ата азыр эле «Алиппе» китебин балдарга сүйлөтүп бере тургансып, же сүйлөөчү китептин сырын биротоло  ачып бере тургансып, анын сөзүн тыншашты:


-Ар ким менен сүйлөшөрдө, адегенде, анын маанайын байкап,, көңүлүн табуу керек. Өзүн да ага жакшы мамиле жасап, адеп менен кайрылсан гана жакшы жооп аласын. Ошол сынары, китепти баягы күнү айткандай, кир кол менен кармабай, жаман жерге таштабай, таза  жана айрыбай тыкан кутуп, тамгаларын билип, тилин түшүнүп, көңүлүңдү коюп, баамдап окусаңар, ал өзүнөн өзү ачылып, сага сырын төгүп, сонундарды сүйлөп берет. Ырларды, түркүн жомокторду айтып берет, табышмактарды, аталардын түркүн сөздөрүн сүйлөп берет. Адеп-ыйманды үйрөтөт. Ааламды бутун таанытат... Дүйнөдө эмне болсо, баарын алдына төгүп берет...

...Чоң ата андан ары баарын... баарын, китеп аттуунун бардык сырларын айтып жатты...

Билимбек болсо, чоң атасынын бул сөздөрү көңүлүнөн алда кайда алыс кетип,  «Алиппе» китеби көз алдында  жайыла ачылып  ага канат болуп, ал канат шумкардын канатындай кагылып, өзү да шумкардай болуп көктө калкылдап, ааламды бутун айланып, сабалап  учуп баратты... Бийик- бийик ак карлуу тоолордон өтүп, учу кыйырсыз чөлдөрдү кезип,  көк –жашыл болгон  мейкиндүү түздөрдөн  кайкып өтүп, океандардын жана көлдөрдүн   үстүнөн учуп өтүп баратты. Анын көз алдында  бая Шабдан чоң атасы айткан  кең аалам калдайып жатты...

